
1.0 Réamhrá 
Sonraítear sa Chaibidil seo cúlra reachtach an Phlean, an comhthéacs inar forbraíodh an Plean agus struchtúr 
foriomlán an Phlean. Chomh maith leis sin, sonraítear sa Chaibidil seo an comhthéacs le haghaidh 10 
bPríomhchuspóir na Comhairle a bhfuil na Croíphrionsabail Straitéiseacha ag tacú leo (mar atá sonraithe ag 
3.4). Tá tionchar acu seo ar gach Cuspóir Beartais sa Phlean agus táthar ag tacú leo trí níos mó béime a leagan 
ar chur chun feidhme, faireachán agus meastóireacht. 
 

1.1 Plean Forbartha Contae Chiarraí 2022-2028 - Aidhm, Fís, agus Cuspóirí  
Cuimsítear i bPlean Forbartha Contae Chiarraí 2022-2028 aidhmeanna, cuspóirí, beartais agus treoirlínte chun 
freastal ar phleanáil chuí agus ar fhorbairt inbhuanaithe Chontae Chiarraí. Is creat pleanála spásúil é an Plean 
Forbartha Contae a thugann éifeacht do sholáthar forbairt gheilleagrach agus shóisialta inbhuanaithe agus 
phleanáilte ar bhealach atá comhsheasmhach le pleananna agus straitéisí ardleibhéil cosúil le Tionscadal 
Éireann 2040, an Creat Náisiúnta Pleanála d’Éirinn agus Straitéis Réigiúnach Spásúlachta agus Gheilleagrach 
do Réigiún an Deiscirt (RSES), 2020.  Is éard atá ann go bunúsach creat ginearálta ina léirítear conas ba cheart 
dár ngeilleagar, sochaí, timpeallacht agus talamhúsáid forbairt thar shaolré an Chreata. 
 
Seo a leanas Fís Phlean Forbartha Contae Chiarraí 2022-2028: -  
 
“Is í an Fhís atá ann freastal ar fhorbairt Chontae Chiarraí mar áit mhealltach, iomaíoch agus inbhuanaithe le 
maireachtáil inti, cuairt a thabhairt uirthi agus gnó a dhéanamh inti, agus áit ina bhfuil cáilíocht na ndeiseanna 
fostaíochta agus oideachais, na timpeallachta nádúrtha agus tógtha, na n-eispéireas cultúrtha agus láidreacht 
agus inmharthanacht na bpobal tuaithe agus uirbeach ag an gcaighdeán is airde agus is féidir” 
 

 
Tá deich bpríomhchuspóir maidir le forbairt an chontae amach anseo sonraithe i bPlean 
Forbartha Contae Chiarraí 2022-2028: 
 

1. Geilleagar Inbhuanaithe agus Láidir a fhorbairt 
2. Aistriú chuig Sochaí Ísealcharbóin agus Sochaí atá Seasmhach ó thaobh na hAeráide 
3. Infheistíocht agus Daoine a mhealladh isteach sa Chontae  
4. Nascacht inmheánach Fhisiciúil agus Dhigiteach a fheabhsú, ar fud na réigiúin trí 

chéile agus go hidirnáisiúnta 
5. Contae atá Cuimsitheach ar bhonn Sóisialta a chur chun cinn 
6. Dlúthlonnaíochtaí Bríomhara mealltacha a chruthú a sholáthraíonn saol ar 

ardchaighdeán dár saoránaigh 
7. Struchtúr na gCeantar Tuaithe agus Sráidbhailte a neartú agus tacú leis na pobail atá 

ina gcónaí ansin 
8. Seirbhísí breise dár saoránaigh, infheisteoirí agus cuairteoirí a chothabháil agus a 

sholáthar 
9. An Timpeallacht Nádúrtha agus Thógtha a chosaint agus a fheabhsú. 
10. Ciarraí a fhorbairt mar Chontae Sláintiúil agus Aoisbháúil ina bhfuil deiseanna 

Foghlama ar feadh an tSaoil 
 

 

1.2 Forléargas ar an gContae  
Clúdaíonn limistéar riaracháin Chiarraí limistéar níos mó ná 4,807km² agus is é Ciarraí an dara contae i mó i 
gCúige Mumhan.  Tá oirthear Chiarraí buailte ar Chorcaigh agus tá tuaisceart an Chiarraí buailte ar Luimneach. 
Ciallaíonn an caidreamh láidir feidhmiúil atá idir na trí chontae seo gur comhpháirtí tacaíochta ríthábhachtach 
é Ciarraí chomh fada is a bhaineann le forbairt réigiún an Deiscirt mar réigiún láidir.   

Tá daonra de bhreis is 147,707 duine1 i gCiarraí atá lonnaithe i ngréasán de bhailte agus sráidbhailte 
mealltacha agus ar fud cheantar thuaithe an chontae.  Tá go leor de na lonnaíochtaí seo ag feidhmiú go 
neamhspleách, mar onaid shuntasacha fostaíochta áitiúla agus seirbhíse le haghaidh cúlchríoch mór tuaithe.   
 
Tá cineálacha éagsúla tírdhreach le fáil sa Chontae, lena n-áirítear limistéir fhairsinge de cheantair chósta agus 
sliabhraonta suntasacha lena n-áirítear an bhinn sléibhe is airde in Éirinn, Corrán Tuathail.  Tá cuid na pobail 
is bríomhaire agus is sainiúla ó thaobh cultúir de le fáil i gceantair chósta Chiarraí agus is cuid lárnach 
d’oidhreacht an Stáit iad agus baineann suntas speisialta leo i gcultúr na hÉireann.  Tá cáil ar Chiarraí mar 
chontae atá thar a bheith mealltach agus mar chuid de na cinn scríbe turasóireachta is fearr in Éirinn. 
 
Is contae tuaithe é Ciarraí atá ag athrú agus ag forbairt mar chontae nua-aimseartha, uaillmhianach, bríomhar 
agus fadbhreathnaitheach. Is contae ilghnéitheach é, tá bailte réigiúnacha tábhachtacha ann, tírdhreach atá 
go hálainn, cultúr agus oidhreacht shaibhir, poitéinseal suntasach muirí agus tá roinnt cuideachtaí móra 
náisiúnta, idirnáisiúnta agus domhanda lonnaithe ann, mar aon le tionscal turasóireachta lena mbaineann 
suntas náisiúnta agus idirnáisiúnta agus earnáil bhríomhar talmhaíochta, iascaigh agus foraoiseachta.   
 
 

 
1 Daonáireamh 2016 



1.  Réamhrá                                                                                      Dréachtphlean Forbartha Contae Chiarraí 2022-2028     

4 

 

 
 

Figiúr 1.1: Sracfhéachaint ar Chiarraí 

Ciallaíonn suíomh geografach Chiarraí go bhfuil naisc láidre gheilleagracha, oideachais, chultúrtha agus 
rochtana ag an gContae le Luimneach (An tIarthar Láir) agus Corcaigh (An tIardheisceart), agus is fianaise ar 
an méid seo é an nasc atá idir Ciarraí agus Luimneach agus Corcaigh ag tréimhsí éagsúla trí phleanáil 
réigiúnach, turasóireachta agus comhlachtaí forbartha geilleagracha. Tá naisc le Corcaigh treisithe le déanaí ó 
tharla gur cónascadh Institiúid Teicneolaíochta Thrá Lí agus Institiúid Teicneolaíochta Chorcaí agus go bhfuil 
siad anois ag feidhmiú i gcomhpháirt mar Ollscoil Teicneolaíochta na Mumhan. 
 
Chomh maith leis sin, tá Ciarraí suite i réigiún Chonair Geilleagrach an Atlantaigh ar bhealach turasóireachta 
Bhealach an Atlantaigh Fhiáin, tiománaithe fás agus infheistíocht gheilleagrach. Tá croílár láidir inmheánach 
geilleagrach ag Ciarraí a áirítear ann na molbhailte nasctha seo a leanas - Trá Lí, Cill Airne agus Cill Orglan freisin 
a nglactar leo mar thriantán eolais (Mol & Triantán Eolais Chiarraí). Tá raon feidhmeanna níos airde le fáil i 
dTrá Lí, Cill Airne agus Cill Orglan i gcomparáid le bailte náisiúnta ar cóimhéid leo, lena n-áirítear Ollscoil 
Teicneolaíochta na Mumhan, institiúid tríú leibhéal nua, mar aon le hardáin áitiúla poist agus tionscal áitiúil, 
ospidéil phoiblí agus phríobháideacha, agus tionscal turasóireachta láidir agus bríomhar a bhfuil cáil 
dhomhanda air. 
 
Ainneoin chomh gar is atá Ciarraí do mhórcheantair uirbeacha Luimnigh agus Chorcaí, is léir ó thaighde atá 
bunaithe ar phatrúin sreafaí oibre comaitéireachta, go bhfuil cónaitheoirí Chiarraí fós ag brath den chuid is mó 
ar ghníomhaíocht gheilleagrach laistigh den chontae chun deiseanna fostaíochta a chruthú.  
 
Éilíonn fás daonra a chothabháil sa chontae mar aon le céimithe a choimeád geilleagar inmheánach dinimiciúil 
atá bunaithe ar thionscail dhúchasacha atá ag fás, cáil an chontae a fheabhsú trí ionaid bairr feabhais a 
fhorbairt agus tionscail a mhealladh chuig an gcontae. Tá Mol & Triantán Eolais Chiarraí sainaitheanta sa 
Straitéis Réigiúnach Spásúil & Gheilleagrach (RSES) mar thiománaí geilleagrach don Réigiún agus tá ról lárnach 
ag fás amach anseo i bhforbairt inbhuanaithe an chontae trí dheiseanna fostaíochta, oiliúint ar ardchaighdeán 
agus deiseanna taighde a sholáthar mar aon le feidhmiú mar fhoinse spreagtha do thuilleadh gníomhaíochta 
geilleagraí sna ceantair níos imeallaí den chontae. 

 
1.3 Comhthéacs Dlí  
Tá an bonn, feidhm agus próiseas glactha dlí a bhaineann leis an bPlean Forbartha sonraithe in Achtanna um 
Pleanáil agus Forbairt 2000 (arna leasú). Sonraítear sa Phlean Forbartha Contae straitéis fhoriomlán le 
haghaidh pleanáil chuí agus forbairt inbhuanaithe an chontae. Sonraítear ann an creat beartais agus 
Croístraitéis ina bhfuil forbairt ar fud an chontae á cur chun cinn agus á rialú thar thréimhse sé bliana an 
phlean. 
 
D’achtaigh Acht um Pleanáil agus Forbairt (Leasú) 2018 ceanglais reachtacha, chun corprú comhordaithe agus 
tráthúil an Chreata Náisiúnta Pleanála (NPF) agus an RSES ábhartha i ngach Plean Forbartha Cathrach nó 
Contae. Sonraítear in Alt 11(1) d’Acht um Pleanáil & Forbairt 2000, arna leasú, forálacha dlí a chuir próisis 
plean forbartha contae ar fionraí nó a d’iarchuir iad, nó pleananna riachtanacha chun tús a chur le próisis 
éagsúlaithe nó athbhreithnithe laistigh de shé mhí ó RSES a fhorbairt.  Tháinig RSES le haghaidh Réigiún an 
Deiscirt i bhfeidhm ar an 31 Eanáir 2020.  
 
I ndiaidh na reachtaíochta seo, rinneadh ordú faoi Alt 251A d’Acht um Pleanáil agus Forbairt 2000, arna leasú, 
ar an 29 Márta, rud ba chúis le síneadh ama a bheith luaite le raon tréimhsí agus amlínte sonraithe/oiriúnacha 
faoin Acht seo, agus roinnt Achtanna Pleanála agus rialachán gaolmhar eile. Chuir an dá leasú reachtacha seo 
moill ar thús a chur leis an athbhreithniú ar an bPlean Forbartha, athbhreithniú nár cuireadh tús leis go dtí 
Meitheamh 2020. 
 

1.4 Próiseas Athbhreithnithe an Phlean  

Cuireadh tús leis an athbhreithniú ar Phlean Forbartha Contae Chiarraí ar an 24 Meitheamh 2020, agus i rith 
na céime tosaigh reáchtáladh Comhairliúchán Poiblí atá bunaithe ar an Doiciméad Saincheisteanna 
Straitéiseacha a ullmhaíodh chun plé a spreagadh.  Mar gheall ar phaindéim Covid 19, níor reáchtáladh 
laethanta oscailte phoiblí de réir threoirlínte an Rialtais. Reáchtáladh dhá sheimineár gréasáin phoiblí a raibh 
oifigigh phleanála i láthair acu. Fuarthas 204 aighneacht (scríofa, ar líne agus ríomhphost) ar fad. 
 
Bhreithnigh na Comhaltaí Tofa Tuarascáil an Phríomhfheidhmeannaigh maidir leis an haighneachtaí faighte 
agus eisíodh treoracha maidir leis na beartais agus cuspóirí a bhí le sonrú sa Phlean chuig an 
bPríomhfheidhmeannach ag cruinniú a reáchtáladh ar an 15 Márta 2021. Tá an Dréachtphlean seo ullmhaithe 
ag féachaint do na treoracha atá faighte ó na Comhaltaí Tofa. I ndiaidh ullmhú an Dréachtphlean bhreithnigh 
na Baill Tofa é ag sraith cruinnithe a reáchtáladh ar an 11 agus 14 Deireadh Fómhair agus ar an 22 agus 23 
Samhain, agus cuimsítear sa Dréachtphlean seo anois leasuithe a rinne na Baill Tofa ag na cruinnithe sin. Beidh 
an Dréachtphlean ar Taispeáint don Phobal le haghaidh tréimhse 10 seachtaine. Déantar cur síos i bPróiseas 
Athbhreithnithe agus Amlíne Tháscach an Phlean Forbartha atá sonraithe i dTábla 1.1 an próiseas ar fad a 
bhaineann le hullmhú agus glacadh leis an bPlean Forbartha. 
 
Tá léargas le fáil sa Sceideal atá sonraithe i dTábla 1.1 ar an bpróiseas reachtach agus ar na príomhdhátaí 
táscacha atá luaite le hullmhú agus le glacadh an phlean seo. 
 

Próiseas Athbhreithnithe agus Amlíne Tháscach an Phlean Forbartha 
 
Foilsiú rún na Comhairle an Plean Forbartha Contae a athbhreithniú – céim 
thosaigh an Chomhairliúcháin Phoiblí (Páipéar Saincheisteanna 
Straitéiseacha ullmhaithe i gcomhairle le Comhaltaí Tofa)                        
  
 

Meitheamh 
2020 

Tuarascáil an Phríomhfheidhmeannaigh maidir leis na haighneachtaí faighte 
i rith chéim thosaigh an Chomhairliúcháin Phoiblí a chur i láthair 
 

Márta 2021 

Treoir ó Chomhaltaí don Phríomhfheidhmeannach Dréachtphlean Forbartha 
a ullmhú 
 

Márta 2021 

Dréachtphlean ullmhaithe le cur faoi bhráid Chomhaltaí na Comhairle 
 

Meán Fómhair 
2021 
 

An Dréachtphlean Forbartha Contae a bheith á bhreithniú agus á ghlacadh 
ag Comhaltaí na Comhairle 
 

Samhain 2021 

Dréachtphlean (arna leasú ag comhaltaí tofa) ar Taispeáint Phoiblí le 
haghaidh íostréimhse 10 seachtaine 
 

Nollaig 2021 

Ullmhú Tuarascáil an Phríomhfheidhmeannaigh maidir leis an Dréachtphlean  
 

Meastachán 
Feabhra 2022 

Breithniú na gComhaltaí ar Thuarascáil an Phríomhfheidhmeannaigh agus ar 
aon leasuithe ar an Dréachtphlean 
 

Meastachán 
Aibreán 2022 

Comhairliúchán poiblí maidir leis na leasuithe – 4 seachtaine  
 

Meastachán 
Lúnasa 2022 

Breithníonn Comhaltaí Tuarascáil an Phríomhfheidhmeannaigh maidir le 
haighneachtaí agus leasuithe agus Glacach leis an bPlean Forbartha Contae 

Meán Fómhair 
2022 

Tábla 1.1: Próiseas Athbhreithnithe agus Amlíne Tháscach an Phlean Forbartha 

1.5 Cur Chun Feidhme agus Monatóireacht  
Baineann tábhacht le faireachán a dhéanamh ar an bPlean chun á éifeachtacht a mheas agus a chinntiú go 
bhfuil cuspóirí an Phlean á gcur i gcrích. Chomh maith leis sin, ní mór go mbeadh plean forbartha in ann 
freagairt d’imthosca athraitheacha i rith a shaolré.  
 
Cabhróidh faireachán le saincheisteanna a bhaineann le cuspóirí a shainaithint agus ceadóidh sé gníomh 
ceartaitheach oiriúnach a dhéanamh. Chomh maith leis sin, sainaithneoidh sé cibé acu an bhfuil nó nach bhfuil 
an Plean fós comhsheasmhach le beartas náisiúnta agus réigiúnach, agus sa chás go dtarlaíonn athruithe ag 
leibhéal náisiúnta agus/nó réigiúnach, comhairle a thabhairt maidir le cibé acu ar cheart nó nár cheart an Plean 
a athrú de réir mar is cuí chun comhsheasmhacht leis na pleananna ardleibhéil seo a chinntiú. 
 
De réir Alt 15 den Acht, laistigh de dhá bhliain ón bPlean a fhorbairt, ní mór don Phríomhfheidhmeannach 
tuarascáil a chur faoi bhráid Chomhaltaí an Údaráis Pleanála maidir leis an dul chun cinn atá déanta i ndáil le 
cuspóirí an Phlean a chomhlíonadh. Is féidir leis an Údarás Pleanála céimeanna dá leithéid a chur i gcrích 
bunaithe ar a chumhachtaí ar mhaithe le cuspóirí an Phlean a chomhlíonadh.  
 
Moltar i dTreoirlínte an Phlean Forbartha d’Údaráis Phleanála 2007 agus i ndréacht-Treoirlínte 2021 a foilsíodh 
le déanaí (An Roinn Comhshaoil, Oidhreachta agus Rialtais Áitiúil,) go n-ullmhaítear tuarascáil bhliantúil 
faireacháin agus meastóireachta. Éascóidh an tuarascáil seo sainaithint saincheisteanna a bhaineann le cur 
chun feidhme an Phlean. Soláthróidh an tuarascáil bonn eolais le haghaidh athbhreithniú dhá bhliain a 
cheanglaítear de réir Alt 15 den Acht. Chomh maith leis sin, soláthróidh sé bonn eolais le haghaidh an 
athbhreithnithe éigeantaigh ar an bPlean reatha agus ullmhú an Phlean nua a cheanglaítear de réir Alt 11 den 
Acht, athbhreithniú nach mór tús a chur leis tráth nach déanaí ná ceithre bliana i ndiaidh bhunú an 
Phlean.   Féach ar Imleabhar 1, Aguisíní le haghaidh tuilleadh eolais maidir le Cur Chun Feidhme agus 
Faireachán.  

 
1.6  Rannpháirtíocht Phoiblí 
Is gné bhunúsach de phróiseas déanta an Phlean é comhairliúchán leis an bpobal. Ag féachaint do shrianta 
COVID, áfach, baineadh úsáid as roinnt modhanna malartacha comhairliúcháin lena n-áirítear seimineáir 
ghréasáin, ceardlanna ar líne le gach CBS agus físchomhdháil le baill den phobal agus le páirtithe leasmhara 
ábhartha. Is léir gur éirigh go maith leis na modhanna comhairliúcháin seo mar gur tugadh méadú 264% faoi 
deara sa líon aighneachtaí a fuarthas maidir leis an Doiciméad Saincheisteanna Straitéiseacha a foilsíodh i mí 
Meithimh 2020 i gcomparáid leis an Doiciméad a foilsíodh i mí Márta 2013, an doiciméad a chuir tús leis an 
bpróiseas a bhain leis an bPlean Forbartha Contae roimhe seo a ullmhú.  
 
Bhí na saincheisteanna éagsúla a d'eascair as an bpróiseas comhairliúcháin mar bhonn le hullmhú an 
Dréachtphlean seo.  Cuirfear tuilleadh Comhairliúcháin Phoiblí i gcrích ag céimeanna níos faide anonn i 
bpróiseas an Phlean mar atá sonraithe i dTábla 1.1 thuas. 
 

1.7  Léirmhíniú ar Fhorbairt Inbhuanaithe  
Úsáidtear an téarma “Inbhuanaithe” go minic i bPlean Forbartha Contae Chiarraí 2022-2028. Is éard atá i gceist 
le forbairt inbhuanaithe forbairt a chomhlíonann na riachtanais atá ann faoi láthair gan cur isteach ar chumas 
na nglúnta a bheidh ann amach anseo freastal ar a gcuid riachtanas féin.  
 
Chun críche an phlean seo, glactar le caomhnú speiceas agus gnáthóg de réir ceanglas Threoir maidir le 
Gnáthóga agus Threoir maidir le hÉin an AE, mar phríomhghné de straitéisí, beartais agus cuspóirí 
inbhuanaithe. Ar an gcuma chéanna, as chás go n-úsáidtear an téarma ‘ag suíomhanna oiriúnacha’ laistigh 
den phlean seo, glactar leis go bhfuil cosaint líonra Natura 2000 i gceist. Dá réir sin, ceanglaítear gach beartas 
agus cuspóir a bhfuil an plean ag tacú leo a chur i gcrích ar bhealach nach bhfuil tionchar díobhálach aige ar 
láithreáin Natura 2000. Ina theannta sin, ní thacaíonn an plean ach le pleananna agus tionscadail straitéiseacha 
nó gnéithe díobh sin atá comhoiriúnach le ceanglais na Treorach maidir le Gnáthóga.  

1.8     Formáid agus Ábhar an Phlean 
Tá an Dréachtphlean seo ullmhaithe de réir cheanglais Acht um Pleanáil agus Forbairt 2000 (arna leasú) agus 
tá na ceanglais éigeantacha ar fad atá luaite le hullmhú Plean Forbartha á gcomhlíonadh aige. Cuimsítear ina 
measc seo, inter alia, na cuspóirí a bhaineann le criosú na talún, soláthar an bhonneagair, caomhnú agus 
cosaint na timpeallachta agus comhtháthú pleanála agus forbartha inbhuanaithe le ceanglais shóisialta, 
phobail agus chultúrtha an cheantair agus daonra an cheantair. Is ceanglas é freisin ‘croístraitéis’ a fhorbairt 
don Chontae, nach mór a bheith comhsheasmhach, a mhéid agus is féidir, le cuspóirí forbartha Náisiúnta agus 
Réigiúnach atá sonraithe sa Chreat Náisiúnta Pleanála (NPF) agus sa Straitéis Réigiúnach Spásúil agus 
Gheilleagrach (RSES).   
 
Ní dhéantar iarracht sa Phlean Forbartha Contae dúbailt a dhéanamh ar nó straitéisí Contae eile a athbhunú, 
cosúil le straitéisí forbartha Turasóireachta agus Geilleagracha don Chontae.  Ainneoin go bhfuil tionchar ag 
na straitéisí gaolmhara seo ar ullmhú na Straitéise, tá an Plean dírithe ar fhorbairt fhisiciúil agus ar 
thalamhúsáid agus conas is féidir leis cabhrú le forbairt gheilleagrach agus shóisialta inbhuanaithe an Chontae 
a chinntiú. 
 

1.8.1 Pleananna Forbartha Baile Thrá Lí, Chill Airne agus Lios Tuathail 2019-2015 (mar atá 
forbartha & athraithe) 
Tá Pleananna Forbartha Bhailte Thrá Lí, Chill Airne agus Lios Tuathail 2009-2015 (arna bhforbairt agus arna n-
athrú) cuimsithe sa phlean seo agus tá siad le fáil im Imleabhar 2. Is é an Plean Forbartha Contae (PFC) seo an 
chéad Phlean Forbartha Contae comhdhlúite le haghaidh Chontae Chiarraí ina iomláine, (lena n-áirítear 
iarcheantair Comhairle Baile Thrá Lí, Chill Airne agus Lios Tuathail). Áirítear sa Phlean Contae creataí 
nuashonraithe talamhúsáide agus criosaithe maidir le bailte Thrá Lú, Chill Airne agus Lios Tuathail, agus 
comhdhlúthaítear ann na téacsanna scríofa a ghabhann leo. Sonrófar sa phlean seo na beartais agus cuspóirí 
don fhorbairt a dhéanfar amach anseo i mbailte Thrá Lí, Chill Airne agus Lios Tuathail, lena n-áirítear an 
chroístraitéis don Chontae a chomhlíonadh. Tá na mapaí criosaithe talamhúsáide le haghaidh gach baile le fáil 
in Imleabhar 2. 

 
1.8.2  Ceantair Bhardasacha/Toghlimistéir  
Athchumraíodh struchtúr toghchánach an Chontae in 2014 i ndiaidh atheagrú rialtais áitiúil. Tá an Contae 
roinnte i gcúig cheantar bhardasacha anois, chun críche toghcháin agus rialtais áitiúil. Seo a leanas na cúig 
cheantar atá i gceist: 

• Trá Lí    

• Cill Airne    

• Lios Tuathail   

• Neidín  

• Oileán Ciarraí/Corca Dhuibhne 

Mapa 1.1:    Ceantair Bhardasacha Chontae Chiarraí 

 
1.8.3  Clár an Phlean Ceantair Áitiúil  
Cuireadh tús le clár pleanáilte chun Pleananna Ceantair Áitiúla (PCAnna) a ullmhú le haghaidh Ceantar 
Bardasach agus ceantair shainithe gheografacha eile in 2018 agus leanfar leis an obair sin nuair a bheidh an 
Plean Forbartha Contae curtha i gcrích. 
Seo a leanas na PCAnna ar glacadh leo le déanaí le haghaidh na gCeantar Bardasach seo a leanas: 

• PCA Cheantar Bardasach Thrá Lí 2018-2024 

• PCA Cheantar Bardasach Chill Airne 2018-2024 

• PCA Uíbh Ráthach Thiar 2019-2025 

• PCA Cheantar Bardasach Lios Tuathail 2020-2026 

• PCA Toghcheantar Chorca Dhuibhne 2021-2027 
 
Is é an t-amscála táscach atá luaite le PCA fágtha Chiarraí Theas (Uíbh Ráthach Thoir) Ráithe 4 2022. 
 

1.8.4  Struchtúr an Phlean Forbartha 
Tá 6 Imleabhar sa Phlean seo. 
  
Imleabhar 1  
Príomhráiteas scríofa a chlúdaíonn na straitéisí atá bunaithe ar thopaic.  Cuimsítear i ngach topaic beartais 
agus cuspóirí a chabhróidh le cuspóirí an Phlean a chomhlíonadh.   
 
Imleabhar 1 A 

• Aguisíní na Ráiteas Scríofa  

Imleabhar 2 
Cuimsítear ann Pleananna Forbartha Baile agus Mapaí Criosaithe le haghaidh: 

• Trá Lí 

• Cill Airne 

• Lios Tuathail 
 
Imleabhar 3  
Cuimsítear ann roinnt Aguisíní ar chuid den Phlean seo iad freisin.  

• Liosta & Mapaí de Chearta Slí Poiblí   

• Séadchomharthaí Náisiúnta & Séadchomharthaí Cláraithe 

• Tírdhreacha Seandálaíocha 

• Taifead na nDéanmhas Cosanta 

• Limistéir Chaomhantais Ailtireachta 
 
Imleabhar 4 
Cuimsítear san Imleabhar seo na mapaí seo a leanas a bhaineann leis an bPlean: 

• Mapaí Criosaithe Thrá Lí, Chill Airne & Lios Tuathail 

• Cineálacha Ceantar Tuaithe 

• Tírdhreacha & Radhairc lena mbaineann Íogaireacht Fhísiúil 

• Criosú Gaoithe 

• Cúlsoláthar Talún Bhéal Átha Longfoirt agus Oileán Thairbirt 
 
Imleabhar 5 
Ceanglaíonn próiseas ullmhúcháin an Phlean go soláthraítear 3 Mheasúnacht Timpeallachta dhifriúla. 
Soláthraítear faisnéis sna measúnachtaí timpeallachta maidir le roinnt príomhfhachtóirí agus feidhmíonn siad 
mar bhonn eolais le haghaidh lucht déanta beartas agus an phobail maidir leis na héifeachtaí a bheidh ag an 
bPlean ar ghnéithe áirithe den timpeallacht nuair a chuirfear chun feidhme é. Seo a leanas na trí mheasúnacht 
atá i gceist: 

1. Measúnacht Straitéiseach Timpeallachta (SEA) ina ndéantar measúnú ar na héifeachtaí suntasacha is 
dócha a bheidh ag an bPlean ar an timpeallacht. 

2. Measúnacht Oiriúnach (AA), atá le fáil i dTuarascáil Tionchair Natura (NIR), ina ndéantar measúnú ar 
an dóchúlacht go mbeidh éifeachtaí díobhálacha ar shláinte an ghréasáin Natura 2000 

3. Measúnú Straitéiseach Riosca i gcás Tuilte (SFRA) ar riosca i gcás tuilte i limistéar an phlean. 
 
Imleabhar 6 
Cuimsítear ann roinnt Straitéisí agus doiciméad beartais ar chuid den Phlean seo iad freisin. 

• Caighdeáin Bainistíochta Forbartha & Treoirlínte 

• Criosú Talamhúsáide agus Maitrís Chriosaithe 

• Straitéis Tithíochta/Measúnú ar Riachtanas Éileamh Tithíochta (HDNA) 

• Plean Gníomhaíochta Bithéagsúlachta  
 

 

1.9 Comhthéacs Beartais Phleanála   
Bhí tionchar ag roinnt straitéisí/tuarascálacha straitéiseacha, idirnáisiúnta, náisiúnta, réigiúnacha agus áitiúla 
ar ullmhú an Phlean Forbartha seo. Chomh maith leis sin, bhí tionchar ag Éigeandáil Covid 19 agus 
Breatimeacht ar ullmhú an Phlean.  

1.9.1. Comhthéacs Domhanda  
 
1.9.1.1 Éigeandáil Covid 19 agus Breatimeacht  
Bhí an Plean seo á ullmhú tráth a raibh dúshláin go leor le sárú ag an tsochaí agus tráth a raibh an geilleagar 
ag iarraidh teacht chuige féin i ndiaidh thiochar tromchúiseach phaindéim COVID-19.  Bainfidh dúshláin 
shuntasacha le hathshlánú ár ngeilleagair agus atógáil ár ngréasán sóisialta agus pobail sna míonna beaga 
amach romhainn agus beidh sé an t-athshlánú agus an atógáil sin riachtanach i gcomhthéacs fhorbairt an 
Chontae trí chéile. Tá freagairt chomhordaithe do na dúshláin gheilleagracha agus shóisialta a chruthaigh 
COVID-19 comhordaithe ag Comhairle Contae Chiarraí le príomhpháirtithe leasmhara ó na hearnálacha poiblí, 
príobháideacha agus pobail sa Chontae.  I mí Iúil 2021, chomhaontaigh an Chomhairle ar Phlean Ilearnálach 
um Théarnamh Geilleagrach COVID-19 2021 ina sonraítear na deiseanna agus na gníomhartha a thacóidh leis 
an athshlánú seo. Chomh maith leis sin, tharraing éigeandáil Covid 19 aird ar go leor de láidreachtaí an Chontae 
lena n-áirítear spiorad an phobail agus an tábhacht a bhaineann le spásanna caitheamh aimsire amuigh faoin 
aer agus timpeallachtaí uirbeacha agus tuaithe ar ardchaighdeán.   
 
Tiocfaidh impleachtaí Bhreatimeachta chun solais thar shaolré an Phlean. Ainneoin go bhfuil sé róluath fós 
chun measúnú a dhéanamh ar impleachtaí fadtéarmacha na dtreochtaí seo, tá sé tábhachtach leanúint le 
faireachán agus coigeartú beartas de réir mar is gá i rith thréimhse an Phlean. Cé go mb’fhéidir go mbeidh 
impleachtaí diúltacha le tabhairt faoi deara, beidh deiseanna á gcruthú sa Chontae freisin.  

 
1.9.1.2 Cuspóirí Forbartha Inbhuanaithe na Náisiún Aontaithe 2030  
Is plean gníomhaíochta é Clár Oibre 2030 na Náisiún Aontaithe atá dírithe ar dhaoine, an pláinéad agus 
rathúnas, a bhfuil sé mar aidhm leis inbhuanaitheacht a áireamh ar bhealach níos fearr i bpleanáil agus i 
mbeartas. Sonraítear sa phlean 17 Sprioc Forbartha Inbhuanaithe (SFIanna) a chomhtháthaíonn trí ghné 
dhoroinnte d’fhorbairt inbhuanaithe – 1) Geilleagrach, 2) Sóisialta agus 3) Timpeallachta (féach ar Fhigiúr 1.2). 
 

 
 

Figiúr 1.2: Spriocanna Forbartha Inbhuanaithe na Náisiún Aontaithe 
 
Ina dhiaidh sin, d’ullmhaigh Éire Plean Forfheidhmithe Náisiúnta Cuspóirí Forbartha Inbhuanaithe 2018-2020 
a sholáthraíonn creat maidir le conas a n-éireoidh le hÉirinn an 17 SFI a chomhlíonadh laistigh den tír faoin 
mbliain 2030 agus a thacóidh lena gcur chun feidhme ag leibhéal domhanda. Tugtar léargas ann ar chur chuige 
‘uile-Rialtais’ maidir leis na SFInna, a bheidh mar bhonn le príomhshruthú na SFIanna i mbeartais náisiúnta. 
Cuirfear go leor de na bearta trína n-éireoidh le hÉirinn na SFInna a chomhlíonadh i gcrích laistigh de 

chomhthéacs Thionscadal Éireann 2040 (ina gcuimsítear an Creat Náisiúnta Pleanála go dtí 2040 agus Plean 
Forbartha Náisiúnta 2018-2027), arb ionann é agus tionscnamh beartais uileghabhálaigh an Rialtais a bheidh 
mar bhonn lena chinntiú gur tír níos fearr do gach uile dhuine a bheidh in Éirinn. Bíonn tionchar acu sin, dá 
réir, ar bheartas réigiúnach agus ar an bPlean Forbartha. 
 
Bunphrionsabal den Phlean Forbartha seo é Spriocanna Forbartha Inbhuanaithe a chomhlíonadh. Tá na 
cuspóirí téamacha seo leabaithe go domhain i mBeartais agus i gCuspóirí an Phlean agus tá breithniú déanta 
ar chuid acu mar chuid de cheanglais tuairiscithe agus faireacháin na bpleananna.  
 
Tá an comhthéacs a bhaineann leis seo sonraithe i gCaibidil 2: Todhchaí Inbhuanaithe a Sholáthar. Mar chuid 
de seo, tá béim ar leith á leagan ar Athrú Aeráide, ar bagairt dhomhanda é lena mbaineann iarmhairtí áitiúla. 
Cé go mbaineann éiginnteachtaí le suntas agus le méid impleachtaí a athraithe aeráide, tá an Chomhairle 
tiomanta do dhéileáil le hathrú aeráide ar bhealach réamhghníomhach trí bhreithniú cúramach a dhéanamh 
ar threoir agus ar straitéisí beartais. Tá aitheantas tugtha do bhrú gan choinne a bheith ar bhithéagsúlacht an 
domhain freisin.         

            
1.9.2 Comhthéacs Eorpach  
 
1.9.2.1 Eoraip 2020  
Tá spásphleanáil Eorpacha nasctha go dlúth le roinnt beartas agus clár trasnáisiúnta, réigiúnach, geilleagrach 
agus timpeallachta. I láthair na huaire, tá beartas comhtháthaithe an Aontais Eorpaigh roinnte in 11 Chuspóir 
Théamacha (CT) (féach ar Fhigiúr 1.3), a bhfuil sé mar aidhm leis éagothroime a laghdú i bhforbairt a dhlínsí 
agus cur le tosaíochtaí a bhaineann le fás cliste, inbhuanaithe agus uilechuimsitheach atá sonraithe i Straitéis 
‘Eoraip 2020’.  
 

 
Figiúr 1.3: 11 Chuspóir Théamacha AE 

 
Is é Straitéis Eoraip 2020 clár oibre an Aontais Eorpaigh (AE) le haghaidh fáis agus post, agus tá béim á leagan 
sa Straitéis ar fhás cliste, inbhuanaithe agus uilechuimsitheach a bhfuil sé mar aidhm leis na laigí struchtúrtha 
i ngeilleagar na hEorpa a shárú, a iomaíochas agus táirgiúlacht a fheabhsú agus tacú le geilleagar margaidh 
shóisialta inbhuanaithe. Tá an chéad tréimhse clársceidealaithe AE eile, 2021-2027, á forbairt, agus tá 
comhtháthú le tabhairt faoi deara idir beartas críochach agus comhtháthaithe sa phróiseas seo, a chiallóidh 
go mbeidh níos mó béime á leagan ar sholáthar beartais spásúil náisiúnta agus réigiúnach. Tá creat nua curtha 
chun cinn ag an gCoimisiún Eorpach don Bheartas Forbartha Réigiúnaí agus Comhtháthaithe a bheidh ann 
amach anseo ina sainaithnítear 5 phríomhchuspóir: 
 
1. Eoraip níos cliste (claochlú nuálach agus cliste geilleagrach).  

2. Eoraip ísealcharbóin níos glaise (lena n-áirítear aistriú fuinnimh, an geilleagar ciorclach, oiriúnú don athrú 
aeráide agus bainistíocht riosca). 
3. Eoraip níos nasctha (soghluaisteacht agus nascacht TFC).  
4. Eoraip níos sóisialta (Colún Eorpach na gCeart Sóisialta).  
5. Eoraip atá níos cóngaraí dá saoránaigh (forbairt inbhuanaithe ceantar uirbeach, tuaithe agus cósta agus 
tionscnamh áitiúil). 
 
Tá siad seo aistrithe agus comhtháite i mbeartas an Phlean Forbartha Contae de réir mar is cuí. Trí ailíniú 
éifeachtach beartais a chinntiú, beidh ar chumas an Phlean Forbartha tacú le hinfheistíocht atá dírithe ar 
thosaíochtaí sainaitheanta ag scála Eorpach, náisiúnta, réigiúnach agus áitiúil, agus cabhrú le deiseanna 
comhpháirtíochta a shainaithint agus maoiniú a fháil ó Chláir Oibríochtúla Réigiúnacha AE. 
 

1.9.2.2 An Comhaontú Glas don Eoraip - 2019 
Is straitéis fáis nua é an Comhaontú Glas don Eoraip a bhfuil sé mar aidhm leis an AE a athrú go dtí sochaí 
chothrom agus rathúil, le geilleagar nua-aimseartha, tíosach ar acmhainní agus geilleagar iomaíoch nach bhfuil 
aon ghlanastaíochtaí gás ceaptha teasa á dtuairisciú aige faoin mbliain 2050 agus áit a bhfuil an fás geilleagrach 
díchúpláilte ó úsáid acmhainní. Tá béim á leagan ar fholláine daoine a fheabhsú, a chinntiú go mbeidh an 
Eoraip neodrach ó thaobh carbóin de agus go mbeidh an ghnáthóg nádúrtha á cosaint a rachaidh chun tairbhe 
daoine, an phláinéid agus an gheilleagair. Is iad na haidhmeanna atá luaite leis an gComhaontú Glas a chinntiú 
go mbeidh an Eoraip neodrach ó thaobh carbóin de faoin mbliain 2050; saol an duine, ainmhithe agus plandaí 
a chosaint trí thruailliú a laghdú; cabhrú le cuideachtaí feidhmiú mar cheannairí domhanda in earnáil na dtáirgí 
agus na dteicneolaíochtaí glana; agus cabhrú le haistriú cóir agus cuimsitheach a chinntiú. 
 

 
Figiúr 1.4: An Comhaontú Glas don Eoraip 

Figiúr 1.5: Torthaí Straitéiseacha Náisiúnta - NPF 

 
1.9.3. An Comhthéacs Náisiúnta Pleanála 
 
1.9.3.1 Tionscadal Éireann 2040 
Is é Tionscadal Éireann 2040 tionscnamh beartais uileghabhálaigh an Rialtais d’fhonn a chinntiú gur tír níos 
fearr do chách a bheidh in Éirinn, tír a léiríonn cé muid féin agus céard iad na haidhmeanna atá againn.  
Cuimsítear i dTionscadal Éireann 2040 Creat Náisiúnta Pleanála 2040 (NPF) agus Plean Forbartha Náisiúnta 
2018-2027.   
 

1.9.3.2 An Plean Forbartha Náisiúnta 
Sonraítear i bPlean Forbartha Náisiúnta 2018 - 2027 (NDP) na tosaíochtaí infheistíochta a bheidh mar bhonn 
le cur chun feidhme an Chreata Náisiúnta Pleanála. 
 

1.9.3.3 An Creat Náisiúnta Pleanála 
Réamh-mheastar in NPF go méadóidh ár ndaonra náisiúnta 1 mhilliún sa 20 bliain amach romhainn. Éileoidh 
sé seo athrú suntasach sa tuiscint maidir le conas agus cá háit a mbeidh daoine ina gcónaí, ag obair agus ag 
taisteal, agus chun fás níos cothromaithe a chinntiú i suíomh lasmuigh de Mhórcheantar Bhaile Átha Cliath, áit 
a bhfuil an daonra ró-ard, a bhfuil an iomarca tithe agus post. Tá an plean seo bunaithe ar Thorthaí 
Straitéiseacha Náisiúnta agus ar Thosaíochtaí Infheistíochta Straitéiseacha atá sonraithe in NPF.  
 
Sonraítear in NPF comhthéacs Pleananna Réigiúnacha agus Forbartha trí 10 dToradh Straitéiseacha Náisiúnta 
(TSNanna). 

1. Dlúthfhás; Áiteanna níos mealltaí a chruthú ar féidir le 

daoine a bheith ag obair iontu agus ina gcónaí iontu trí 
fhás inbhuanaithe dlúthbhailte agus dlúth-
shráidbhailte a bhainistiú. 

2. Inrochtaineacht Réigiúnach Feabhsaithe; 
Inrochtaineacht a fheabhsú idir príomhionaid daonra 
uirbeacha agus a gcuid réigiún.  

3. Geilleagair agus Pobail Tuaithe Treisithe; Ár gceantair 
thuaithe a threisiú ionas go mbeidh príomhról acu inár 
bhféiniúlacht a shainiú, dlús a chur lenár ngeilleagar 
agus timpeallacht ar ardchaighdeán a chruthú.  

4. Soghluaisteacht Inbhuanaithe; Mar chuid den phlean 
náisiúnta um maolú aeráide tacú le húsáid a bhaint as 
feithiclí leictreacha agus tionscnaimh taistil níos cliste 
sa chontae.   

5. Geilleagar Láidir, a bhfuil Fiontar, Nuálaíocht agus 
Scileanna ag tacú leis; Tionscnóirí geilleagracha 
réigiúnacha a fhorbairt agus trí thacú le deiseanna chun 
an geilleagar tuaithe a éagsúlú agus a threisiú, tairbhe a 
bhaint as an bpoitéinseal a bhaineann le háiteanna. 

6. Nascacht Idirnáisiúnta ar Ardchaighdeán; Rochtain ar ár gcalafoirt agus aerfoirt a fheabhsú. 
7. Áiseanna agus Oidhreacht Feabhsaithe; A chinntiú go bhfuil ár mbailte agus sráidbhailte mealltach 

agus gur féidir leo dea-chaighdeán maireachtála a thairiscint. Infheistiú i ríocht phoiblí atá dea-
dheartha, lena n-áirítear spásanna poiblí, páirceanna agus sráideanna agus bonneagar caitheamh 
aimsire. Taitneamhachtaí a sholáthar i gceantair thuaithe cosúil le páirceanna náisiúnta agus foraoise, 
turasóireacht bunaithe ar ghníomhaíocht agus conairí cosúil le glasbhealaí, gormbhealaí agus bealaí 
portaigh. 

8. Aistriú chuig Sochaí Ísealcharbóin agus Sochaí atá Seasmhach ó thaobh na hAeráide; Bunaítear sa 
Staid Beartais Náisiúnta Aeráide an cuspóir náisiúnta a bhaineann le haistriú chuig geilleagar iomaíoch, 
ísealcharbóin, seasmhach ó thaobh na haeráide de agus inbhuanaithe ó thaobh na timpeallacht de a 
chinntiú faoin mbliain 2050. 

9. Bainistíocht Inbhuanaithe Uisce, Dramhaíola agus Acmhainní Timpeallachta eile; Beidh níos mó 
tábhachta ná riamh ag baint le caomhnú agus feabhsú cháilíocht na n-acmhainní seo i ndomhan 
plódaithe agus iomaíoch agus lenár na-acmhainn úsáidí tairbheacha a chruthú ó tháirgí ar glacadh leo 
mar dhramhaíl roimhe seo, rud a bheidh mar bhonn le buntáistí a chruthú don gheilleagar ciorclach. 

10. Rochtain ar Sheirbhísí Cúraim Sláinte, Oideachais agus Sláinte ar Ardchaighdeán; Is saintréith 
shainiúil a bhaineann le háiteanna mealltacha, rathúla agus iomaíocha é rochtain mhaith ar raon 
seirbhísí oideachais agus sláinte ar ardchaighdeán, i gcoibhneas le scála réigiúin, cathrach, baile, 
comharsanachta nó pobail. Cumasóidh dlúthfhás cliste i gceantair uirbeacha agus pobail láidre 
chobhsaí tuaithe soláthar feabhsaithe agus éifeachtach raon seirbhísí inrochtana. 

 
Sonraítear sa Chreat seo an fhís a bhaineann le forbairt agus infheistíocht in Éirinn idir seo agus 2040.  Chomh 
fada is a bhaineann le fás foriomlán daonra agus fostaíochta agus soláthar tithíochta nua, díreofar ar na cúig 
chathair seo a leanas - Baile Átha Cliath, Corcaigh, Luimneach, Gaillimh agus Port Láirge - agus beifear ag súil 
go mbeidh na contaetha sin in ann freastal ar 50% den fhás foriomlán náisiúnta, agus go mbeidh bailte, 
sráidbhailte agus ceantair thuaithe, idir bheag agus mhóra, na hÉireann, in ann freastal ar an 50% eile den 
fhás.   
 
Tá sé riachtanach go mbeadh úsáid éifeachtúil á baint as an talamh le haghaidh forbairt inbhuanaithe. Leagtar 
béim sa Chreat Náisiúnta Pleanála (NPF) ar an bpointe gurb é formáid fhisiciúil na forbartha uirbí ceann de na 

dúshláin forbartha náisiúnta is mó agus tá dlúthfhás sainaitheanta mar cheann de na Torthaí Straitéiseacha 
Náisiúnta. Cuimsítear anseo céatadán níos mó d’fhorbairt chónaithe agus d’fhorbairt eile a chur ar fáil laistigh 
de cheantar foirgnithe reatha lonnaíochtaí agus aistriú ó bhéim a bheith á leagan ar fhorbairt láithreán úrnua 
chun ár riachtanais forbartha a chomhlíonadh. Riamh anall bhain níos mó deacrachta le tuilleadh 
dlúthfhorbartha a chruthú i gcomparáid le próiseas leanúnach d’fhorbairt a dhéanamh i suíomhanna Láithreán 
Úrnua. 
 
D’fhonn déileáil le meath tuaithe, beidh sé mar aidhm le céatadán suntasach d’fhás daonra agus geilleagrach 
náisiúnta díriú ar chreatlach bailte, sráidbhailte agus ceantar tuaithe níos lú agus béim a leagan ar athfhorbairt 
tailte tréigthe agus tearc-úsáidte laistigh de bhailte agus sráidbhailte beaga. 
 
Go sonrach, ceanglaíonn NPF go mbeidh 30% de gach teach nua á sholáthar laistigh de lorg tógtha reatha na 
lonnaíochtaí. Baineann sé seo le lonnaíochtaí ag gach cineál scála laistigh den Chontae, idir na Príomhbhailte 
agus na sráidbhailte. Éileoidh sé seo go mbeidh úsáid níos fearr á baint as talamh tearcúsáidte lena n-áirítear 
láithreáin inlíonta agus athfhorbraíochta.  
 
Tacaíonn na NPFanna, Cuspóir Beartais Náisiúnta 15 le forbairt inbhuanaithe ceantar tuaithe trí fhás a 
spreagadh agus moill a chur ar mheath i gceantair ina bhfuil an fásra daonra íseal nó ag meath le blianta anuas 
agus trí fhás ceantar a bhfuil tionchar láidir uirbeach acu a bhainistiú ar mhaith le rófhorbairt a sheachaint, 
agus ag an am céanna pobail bhríomhara tuaithe a chothabháil. 
 

 
Cé go bhfuil an fhís atá sonraithe sa Chreat Náisiúnta Pleanála dírithe ar 2040, tá an Plean Contae seo 

dírithe ar an tréimhse idir seo agus 2028. Ní féidir le leibhéal athraithe atá á éileamh in NPF a chur 
chun feidhme láithreach baill agus beidh sé riachtanach roinnt timthriallta de phróiseas an Phlean 

Forbartha Contae a chur i gcrích sular féidir patrúin fhadtéarmacha d’fhorbairt inbhuanaithe a 
chinntiú.  Tá an Plean Contae seo dírithe go príomha ar bhonnsraith a leagan don athrú inbhuanaithe 

fadtéarmach. 
 

 

1.9.3.4 Ár dTodhchaí Tuaithe: Beartas Forbartha Tuaithe 2021-2025 
Soláthraítear creat Náisiúnta in Ár dTochchaí Tuaithe atá dírithe ar fhorbairt cheantar tuaithe na hÉireann as 
seo go ceann roinnt blianta. De bhrí gur contae tuaithe den cuid is mó é Ciarraí, tá an doiciméad beartais seo 
thar a bheith ábhartha don chontae. Is é an aidhm atá leis an doiciméad beartais seo, forbairt agus athghiniúint 
ár mbailte agus sráidbhailte tuaithe a chur ag croílár na cinnteoireachta ionas gur ionaid bhríomhara iad a 
mbeidh fonn ar dhaoine lonnú iontu, a bheith ag obair iontu, saol sóisialta a bheith acu iontu, mar aon le 
roghanna siúil, rothaíochta agus iompair phoiblí a bheith ar fáil chun daoine agus áiteanna a nascadh lena 
chéile. Baineann bunspriocanna inghnóthaithe atá le fáil sa doiciméad beartais seo leis na réimsí seo a leanas: 
-  
 

• Cianobair – a mbeidh an Plean Náisiúnta Leathanbhanda ag tacú léi, 

• Bailte agus Sráidbhailte Tuaithe a Athbheochan,  

• Poist i gCeantair Thuaithe na hÉireann, 

• Cónaí faoi Tuath, 

• Turasóireacht, Cultúr & Oidhreacht Uathúil Cheantar Tuaithe na hÉireann, 

• Tacú le Pobail a dtodhchaí féin a chruthú, 

• Talamhaíocht, an Earnáil Mhuirí agus Foraoiseacht, 

• Pobail na nOileán agus an Chósta,  

• Aistriú chuig geilleagar aeráidneodrach.  

Tá na breithniúcháin seo curtha san áireamh sa phlean lena n-áirítear laistigh de Chroístraitéis an phlean agus 
Caibidil 9: Forbairt Gheilleagrach.  
 

1.9.3.5 Tithíocht do Chách - Plean Tithíochta Nua d’Éirinn 
Is é ‘Tithíocht do Chách - Plean Tithíochta Nua d’Éirinn’, a seoladh i Meán Fómhair 2021, plean tithíochta an 
rialtais idir seo agus 2030. Is plean ilbhliantúil, ilbhilliún euro é a bhfuil sé mar aidhm leis córas tithíochta na 
hÉireann a fheabhsú agus tuilleadh tithe de gach uile chineál a chur ar fáil do dhaoine a bhfuil riachtanais 
dhifriúla tithíochta acu. Is é cuspóir foriomlán an rialtais go mbeadh rochtain ag gach saoránach sa Stát ar 
thithe ar ardchaighdeán: - 
 

• áit chónaithe a cheannach nó a ligean ar síos ag praghas inacmhainne 
• áit chónaithe atá tógtha ar ardchaighdeán agus san áit cheart 
• áit chónaithe a chiallaíonn gur féidir leis an duine tairbhe a bhaint as ardchaighdeán saoil 
 

Is í fís an rialtais maidir leis an gcóras tithíochta san fhadtéarma soláthar seasta tithíochta sna suíomhanna 
cearta a chinntiú agus córas a bhunú ar gné lárnach dó é inbhuanaitheacht gheilleagrach, shóisialta agus 
timpeallachta.  Meastar go mbeidh ar an meán 33,000 teach nua le cur ar fáil in Éirinn idir 2021 agus 2030.  
Tá ceithre chonair sonraithe sa bheartas lena chinntiú go bhfuil tithíocht ar fáil do chách: - 
 

• tacú le húinéireacht tí agus inacmhainneachta mhéadaithe 
deireadh a chur leis na fadhbanna a bhaineann le bheith gan dídean, cur le soláthar tithíocht 
shóisialta, agus tacú le cuimsiú sóisialta 

• soláthar tithe nua a mhéadú  
• déileáil le folúntas agus úsáid éifeachtúil an stoic reatha 
 

Tá tionchar ag Tithíocht do Chách ar na beartais atá le fáil sa Phlean Forbartha a bhaineann le hathghiniúint 
bailte agus sráidbhailte, le dlús a chur faoi sholáthar cóiríocht chónaithe, ceannach talún, éagsúlú na 
gcineálacha tithíochta, tithíocht a sholáthar bunaithe ar riachtanais, áitribh fholmha a úsáid, réadmhaoin agus 
talamh oidhreachta, foireann oibre oilte a fhorbairt, bonneagar uisce & fuíolluisce a sholáthar, agus déileáil le 
dramhaíl tógála.  Tráth foilsithe an Dréachtphlean seo, bhí cuspóirí agus gníomhartha Tithíocht do Chách 
díreach fógartha agus beidh siad á mbeachtú sna míonna amach romhainn go háirithe mar thoradh ar fhoilsiú 
threoirlínte Alt 28 agus forálacha reachtúla leasaitheacha eile.  Tacaíonn an plean seo le cur chun feidhme 
chuspóirí Phlean Tithíocht do Chách. 
 

1.9.3.6 Straitéis 20 Bliain Don Ghaeilge 2010-2030 
Déantar cur síos i Straitéis 2010-2030 ar na beartais gheilleagracha, shóisialta agus forbartha cultúrtha a 
bhaineann leis an nGaeltacht agus cuimsítear ann beartais ar leith a bhaineann le tionscnaimh chultúrtha agus 
theangeolaíocha agus tionscadail atá bunaithe ar an teanga.  Sa chomhthéacs seo, baineann tábhacht ar leith 
le caomhnú agus le cur chun cinn na Gaeilge sa Ghaeltacht chomh fada is a bhaineann le hoidhreacht, cultúr 
agus saibhreas na teanga a chaomhnú agus a chosaint san áit ar teanga teaghlaigh agus teanga phobail í an 
Ghaeilge. 
 

1.9.4 An Comhthéacs Réigiúnach Pleanála  

1.9.4.1 An Straitéis Réigiúnach Spásúlachta & Gheilleagrach do Réigiún 
an Deiscirt 2020 (RSES) 
 
In RSES soláthraítear creat forbartha fadtéarmach, straitéiseach le haghaidh 
forbairt fhisiciúil, gheilleagrach agus shóisialta Réigiún an Deiscirt amach anseo. 
Sonraítear in RSES an fhís seo a leanas do Réigiún an Deiscirt: 

• Cabhrú le gach áit barr a cumais a bhaint amach 

• An timpeallacht a chosaint agus a fheabhsú 

• Athrú aeráide a chomhrac go rathúil 

• Rathúnas geilleagrach agus caighdeán saoil feabhsaithe a chinntiú dá 
saoránaigh ar fad 

• Freastal ar fhás agus ar fhorbairt bhreithe i suíomhanna oiriúnacha  
 
Tá sé mar aidhm le RSES forbairt chothrom réigiúnach a chinntiú agus  Tionscadal 
Éireann 2040 – an Creat Náisiúnta Pleanála a chur chun feidhme ina iomláine. Cuirfear é seo chun feidhme i 
gcomhpháirt le húdaráis áitiúla agus le gníomhaireachtaí stáit chun an fhís seo a thabhairt chun beochta agus 
réigiún comhtháite agus inbhuanaithe a chruthú. Tá RSES i bhfeidhm ón 31 Eanáir 2020. 
 
 

 
Figiúr 1.6: Mapa Straitéis RSES 

 
 
Áirítear i measc Phríomhghnéithe RSES: 
 

• Comhdhlúthaítear in RSES Toradh Straitéiseach Náisiúnta NPF, is é sin dlúthfhás trí na 3 chathair a 
neartú, agus Príomhbhailte sa réigiún, lena n-áirítear Trá Lí & Cill Airne, a d’fhéadfaí a fhorbairt. 

• Maidir le nascacht réigiúnach a fheabhsú, foráiltear in RSES le haghaidh nasc uasghrádaithe iompar 
agus digiteach sa Réigiún  

https://www.gov.ie/en/campaigns/09022006-project-ireland-2040/
https://www.gov.ie/en/campaigns/09022006-project-ireland-2040/

• Foráiltear in RSES le haghaidh neartú agus feabhsú an chaighdeáin saoil i gceantair thuaithe éagsúla 
an Réigiúin. 

• Tacaíonn RSES le soghluaisteacht inbhuanaithe, trí iompar poiblí, siúl, rothaíocht agus feithiclí 
leictreacha a sholáthar.   

• Is é an aidhm atá ann go mbeidh geilleagar iomaíoch, nuálach agus táirgiúil sa réigiún.  

• Tugtar tús áite in RSES don Athrú Aeráide ar fud an Réigiúin, atá mar bhonn leis an aistriú chuig 
geilleagar ísealcharbóin agus seasmhach ó thaobh na haeráide de. 

• Déantar iarracht in RSES nascacht idirnáisiúnta an Réigiúin a bharrfheabhsú. 

• Tacaíonn an Straitéis le héagsúlacht, teanga agus cultúr an Réigiúin, mar aon le sócmhainní áineasa 
agus an oidhreacht nádúrtha agus thógtha. 

• Forbairt inbhuanaithe atá á treorú ag plean 

• Tacaíonn RSES le coincheap an Réigiúin Shláintiúil agus Foghlama agus Réigiún Idirnáisiúnta 
ionchuimsitheach. 

Bhí tionchar ag an gCreat Náisiúnta Pleanála (NPF) agus ag an Straitéis Réigiúnach Spásúlachta & Gheilleagrach 
(RSES) do Réigiún an Deiscirt ar na beartais agus cuspóirí a bhaineann le riachtanais agus fás an Chontae amach 
anseo.  Tá forbairt déanta ar na téamaí agus cuspóirí thuasluaite sna beartais agus cuspóirí atá le fáil sna 
rannóga éagsúla den Phlean Forbartha Contae. 
 

1.9.4.2 Plean Fiontraíochta Réigiún an Iardheiscirt go dtí 2020 
Tá an plean seo ag cur leis an rath a bhí ar an bPlean Gnímh Fostaíochta le haghaidh Réigiún an Iardheiscirt 
2015-2017. Sainaithníodh sa Phlean seo láidreachtaí agus deiseanna a bhaineann le réigiún an Iardheiscirt. 
Díreach cosúil leis an bPlean Gníomhaíochta Náisiúnta Fostaíochta do Cheantar an Iardheiscirt, sonraítear 
sraith gealltanas atá tugtha ag comhlachtaí poiblí, mar aon le roinnt gníomhartha atá le cur i bhfeidhm ag an 
earnáil phríobháideach, a thacódh le fás fiontar agus le cruthú fostaíochta. Is é an aidhm atá leis an bplean seo 
a chinntiú go bhfuil sé fós éifeachtach agus gur féidir leis leanúint le poist a chur ar fáil i réigiún an Iardheiscirt 
agus gur féidir leis déileáil leis an dúshláin a bheidh le sárú againn, lena n-áirítear Breatimeacht. 

 
1.9.5 An Comhthéacs Áitiúil  
 
1.9.5.1  Plean Áitiúil Geilleagrach agus Pobail Chiarraí (PAGP) 2016-2022 
Tá Plean Áitiúil Geilleagrach agus Pobail (PAGP) 2016-2022 in úsáid taobh leis an bPlean Forbartha Contae agus 
tá ról níos láidre agus níos soiléire á chur ar fáil ann don rialtas áitiúil i ndáil le forbairt gheilleagrach agus 
pobail.  Tá an creat seo ag tacú leis an bhfís atá sonraithe in Putting People First: Action Programme for 
Effective Local Government (DoECLG). Glactar le Plean Áitiúil Geilleagrach agus Pobail 2016-2022 mar 
phríomhdhoiciméad a bhfuil tionchar suntasach aige ar an bPlean Forbartha. 

Figiúr 1.7: Comhthéacs an Phlean Forbartha 
 
Gné lárnach de LECP é an contae a chur chun cinn mar áit ar cheart infheistiú inti, a mbeadh fonn ar dhaoine 
cónaí ann agus ar mhaith le daoine cuairt a thabhairt air. Cé go mbeidh an obair seo á treorú ag an earnáil 
phoiblí, beidh ról lárnach ag gnólachtaí atá bunaithe sa cheantar cheana féin in aird ar tharraingt ar an 
eispéireas dearfach atá mar bhonn le gnó a dhéanamh agus le maireachtáil i gCiarraí. Is den tábhacht é go 
bhforbraítear an earnáil fiontraíochta sa chontae, trí cheannairí branda cosúil le Kerry Group (Lios Tuathail), 
Dairymaster (An Tóchar), Drioglann an Daingin (Daingean Uí Chuis) agus Fexco (Cill Orglan).   
 

1.9.5.2  Straitéis & Plean Gníomhaíochta Turasóireachta Chontae Chiarraí 2016-2022 
Is cuid lárnach de Phlean Áitiúil Geilleagrach agus Pobail 2016-2022 Chomhairle Contae Chiarraí é an Straitéis 
Turasóireachta. Is é an aidhm atá leis an straitéis lántairbhe a bhaint, ar bhealach inbhuanaithe, as an 
mbealach a gcuireann an earnáil turasóireachta le caighdeán saoil, an geilleagar, fostaíocht agus forbairt pobail 
áitiúil, trí aird ar leith a thabhairt ar chothabháil agus ar chosaint oidhreachta nádúrtha, thógtha, chultúrtha 
agus theangeolaíoch an chontae. 
 

1.9.5.3  Straitéis um Oiriúnú don Athrú Aeráide Chomhairle Contae Chiarraí 2019-2024 
Tá Ciarraí suite laistigh de Réigiún um Ghníomhú ar son na hAeráide Bhord Farraige Theas an Atlantaigh agus 
glactar le Ciarraí mar cheann den 4 Réigiún um Ghníomhú ar son na hAeráide. Glactar leis an réigiún seo mar 
an réigiún is soghabhálach i leith an athraithe aeráide as measc cheithre Réigiún um Ghníomhú ar son na 

hAeráide na hÉireann, bunaithe ar a shuíomh agus mar gheall ar ghnáthghaotha/stoirmeacha agus frontaí 
aimsire an Atlantaigh.  
 
Is é an Straitéis um Oiriúnú don Athrú Aeráide seo tús an phróisis pleanála oiriúnaithe i gComhairle Contae 
Chiarraí agus an chéad chéim i ndáil le cur lenár n-eolas agus tuiscint ar ár n-aeráid athraitheach, seasmhacht 
a fhorbairt, agus freagairtí éifeachtacha ar na bagairtí atá á gcruthú ag athrú aeráide a chumasú. 
 
Seo a leanas fís Chomhairle Contae Chiarraí - ról ceannaireachta a bhaineann le measúnú agus freagairt 
d’impleachtaí an athraithe aeráide a chomhlíonadh, ról gníomhach a ghlacadh  ndáil leis na rioscaí agus 
deiseanna a bhaineann le haeráid atá ag athrú agus todhchaí sheasmhach a fhorbairt le haghaidh agus i 
dteannta le pobail Chontae Chiarraí. Táthar ag tacú leis an bhFís seo trí chur chun feidhme na ngníomhartha 
atá sonraithe faoi chuspóirí ardleibhéil. 
 

1.9.5.4  Plean Corparáideach Chomhairle Contae Chiarraí 2019-2024 (arna leasú)  
Sonraítear sa Phlean seo treo straitéiseach, fís agus cuspóirí Chomhairle Contae Chiarraí le haghaidh na 
tréimhse idir seo agus 2024. 
 
Seo a leanas na 8 gcuspóir straitéiseacha: 

• Seirbhísí Poiblí den Chéad Scoth a chur ar fáil dár Saoránaigh 

• Tacú le Forbairt Gheilleagrach, Fiontraíocht agus Cruthú Fostaíochta 

• Comhpháirtíochtaí Láidre Cumhachtacha a bhunú chun poitéinseal an Chontae a bharrfheabhsú 

• Tacú le hinbhuanaitheacht agus aistriú chuig Geilleagar Ísealcharbóin agus Treoir a thabhairt maidir le 
Gníomhú ar son na hAeráide 

• Acmhainn eagraíochta a fhorbairt trí nuálaíocht agus barr feabhais na foirne 

• Bonneagar inbhuanaithe a fhorbairt chun freastal ar riachtanais ár saoránach, pobal agus riachtanas 
gnó amach anseo 

• An Pobail níos Leithne a spreagadh, rannpháirtíocht a mhéadú agus ag an am céanna tacú le cuimsiú 
sóisialta, comhionanna, cearta an duine agus bearta aoisbháúla 

• Clár éifeachtach Freagartha do COVID-19 & téarnamh geilleagrach a fhorbairt 

 

 

 

 

Seo a leanas ráiteas misean Phlean Corparáideach Chomhairle Contae Chiarraí 2019-2024 ‘feabhsú 
geilleagrach, sóisialta, cultúrtha agus timpeallachta ár gcontae a threorú ar bhealach inbhuanaithe 
d’fhonn a chinntiú go contae iontach í Ciarraí le maireachtáil inti, cuairt a thabhairt uirthi, foghlaim inti, 
obair inti, gnó a dhéanamh inti agus infheistiú inti. Beidh meas againn ar an am atá caite agus 
tabharfaimid go fonnmhar faoin todhchaí, agus tabharfaimid aitheantas dá n-oidhreacht uathúil 
chultúrtha agus shóisialta agus spóirt agus dár gceantar Gaeltachta. 
 Gach rud is féidir a dhéanamh chun saol na ndaoine agus na gcuairteoirí a fheabhsú’ 

1.9.5.5 Plean um Théarnamh Geilleagrach COVID-19 Chontae Chiarraí 2021 
Soláthraítear i bPlean um Théarnamh Geilleagrach COVID-19 Chontae Chiarraí 2021 an creat foriomlán le 
haghaidh forbairt gheilleagrach an Chontae, sa ghearrthéarma agus sa mheántéarma, agus forbraíodh an 
Plean mar fhreagairt do na dúshláin agus do na deiseanna nach mór do Gheilleagar Chiarraí déileáil leo. Tá an 
doiciméad seo comhtháthaithe sa phlean, de réir mar is cuí agus tá sé curtha san áireamh freisin mar aguisín 
leis an bplean chun críche tagartha.   
 
 

1.10 Ráiteas agus Measúnuithe Timpeallachta  
De bhun Alt 10 (1)(D) de na hAchtanna um Pleanáil & Forbairt arna leasú, ní mór go gcuimseofaí i bplean 
forbartha ráiteas scríofa ina léirítear go bhfuil na cuspóirí forbartha sa phlean forbartha comhsheasmhach, a 
mhéid agus is féidir, le caomhnú agus cosaint na timpeallachta. 

 
1.10.1 Measúnuithe agus Breithniúcháin Timpeallachta  
Ceanglaíonn próiseas ullmhúcháin an Phlean Forbartha Contae go soláthraítear 3 Mheasúnacht Timpeallachta 
dhifriúla.  Soláthraítear faisnéis sna measúnachtaí timpeallachta maidir le roinnt príomhfhachtóirí agus 
feidhmíonn siad mar bhonn eolais le haghaidh lucht déanta beartas agus an phobail maidir leis na héifeachtaí 
a bheidh ag an bPlean ar ghnéithe áirithe den timpeallacht nuair a chuirfear chun feidhme é.  
 
Seo a leanas na trí mheasúnacht atá i gceist: - 

• Measúnacht Straitéiseach Timpeallachta (SEA) ina ndéantar measúnú ar na héifeachtaí 
suntasacha is dócha a bheidh ag an bPlean ar an timpeallacht. 

• Measúnacht Oiriúnach (AA), atá le fáil i dTuarascáil Tionchair Natura (NIR), ina ndéantar measúnú 
ar an dóchúlacht go mbeidh éifeachtaí díobhálacha ar shláine Láithreán Eorpach (láithreáin Natura 
2000) 

• Measúnú Straitéiseach Riosca i gcás Tuilte (SFRA) ar an riosca i gcás tuilte sa phlean agus i 
mbeartais ghaolmhara. 

Lena chois sin, ceanglaítear ar an bPlean breithniú a dhéanamh ar reachtaíocht agus treoir timpeallachta 
ábhartha eile lena n-áirítear, an Chreat-treoir Uisce, an Treoir maidir le Sliogiasc, an Treoir maidir le Cóireáil 
Fuíolluisce, na hAchtanna um Fhiadhúlra, Achtanna na Séadchomharthaí Náisiúnta agus na hAchtanna um 
Bainistiú Dramhaíola.  

 
1.10.2 Ráiteas Timpeallachta  
Tá Measúnú Straitéiseach Timpeallachta (SEA), Measúnacht Oiriúnach (AA) agus Measúnú Straitéiseach Riosca 
i gcás Tuilte (SFRA) déanta mar chuid den dréachtphlean seo. Níl aon chuspóirí forbartha sainaitheanta ag na 
measúnuithe seo ar dócha go mbeidh éifeachtaí suntasacha acu ar an Timpeallacht nó tionchair dhíobhálacha 
ar láithreáin Natura 2000. Breithnítear, dá réir sin, go bhfuil na cuspóirí forbartha atá sonraithe sa 
Dréachtphlean comhsheasmhach, a mhéid agus is féidir, le caomhnú agus cosaint na timpeallachta. 
 
Leanfar le SEA, AA agus SFRA i rith phróiseas déanta an phlean de réir mar a chuirfear leasuithe i bhfeidhm ar 
an Dréachtphlean seo. 
 
 
 

1.11 Ráiteas maidir le Cur Chun Feidhme Treoirlínte Aireachta 
De réir Alt 28 d’Achtanna um Pleanáil & Forbairt 2000-2019, ceanglóidh Údarás Áitiúil ráiteas leis an 
Dréachtphlean Forbartha: - 

• A léiríonn conas ar chuir an tÚdarás Pleanála beartais agus cuspóirí an Aire i gcrích, atá le fáil i 
dTreoirlínte Alt 28, nuair a bhí an Dréachtphlean á ullmhú.  

• Más cuí, sa chás gur chinn Údarás Pleanála nach féidir mar gheall ar nádúr agus saintréithe an 
cheantair, nó cuid den cheantar, beartais agus cuspóirí an Aire atá le fáil sna Treoirlínte a chur chun 
feidhme; soláthróidh an tÚdarás Pleanála sin cúiseanna maidir leis an gcinneadh agus an chúis nach 
bhfuil beartais agus cuspóirí an Aire curtha i bhfeidhm. 

 
Breithnítear go bhfuil Treoirlínte Aireachta eisithe chuig Údaráis Pleanála maidir lena bhfeidhmeanna faoi na 
hAchtanna um Pleanáil breithnithe ina n-iomláine nuair a bhí an Plean seo á fhorbairt de réir Alt 28 den Acht 
um Pleanáil agus Forbairt, 2000, arna leasú.  Tá cur síos déanta orthu seo in Aguisín 2 atá le fáil in Imleabhar 
1: Aguisíní  

2.0 Athrú Aeráide & Todhchaí Inmharthana a bhaint amach   
 
2.1 Réamhrá 
Sa chaibidl seo leagtar amach na prionsabail leathana chun forbairt inmharthana Chontae Chiarraí a 
sholáthar ar bhonn a thacóidh le daoine agus fostaíocht, ach san am gcéanna beifear ag aistriú go dtí 
caidreamh carbón íseal chun an comhshaol a chosaint is a fheabhsú.  Míníodh é sin cheana féin i gCaibidil a 
hAon (Réamhrá).  Cuireadh isteach sa phlean na prionsabail um fhorbairt inmharthana agus san áireamh bhí 
na Spriocanna Inmharthanachta NA ar son todhchaí inmharthana do chách.    
 

2.2 Athrú Aeráide  
Maidir le hathrú aeráide cuimsítear athruthe móra sa teocht, báisteach nó patrúin ghaoithe a dtagann athrú 
orthu thar scata maith deich mbliana nó nios sia.  Dúshlán suntasach do chách is ea an t-athrú aeráide.  
Aithnítear go forleathan go bhfuil téamh domhanda ag cur leis an athrú aeráide agus go bhfuil baint aige sin 
go léir le gníomhaíocht an chine daonna.  Aithníonn an Chomhairle gur bagairt domhanda ina bhfuil torthaí 
áitiúla is ea Athrú Aeráide.  Muna ndeintear rud éigin faoi cuirfidh sé isteach go hollmhór ar bhonn diúltach 
ar shaol na ndaoine, an comhshaol agus an todhchaí don bhfás agus forbairt.    
 
Cé go bhfuil neamhchinnteacht thar ar mhéid agus réimse tionchar an athrú aeráide, díríonn an Chomhairle 
ar an athrú aeráide a bhainistiú ar bhonn an-ghníomhach ar fad trí smaoineamh go cúramach ar pholasaí 
treorach agus straitéisí.  Dá réir sin níor mhór plé leis na torthaí fadtéarmacha trí astaíochta gáis cheaptha 
teasa (GHG) (maolú), agus san am gcéanna dul i dtaithí ar an dtionchar acu thar tréimhsí gearra, meánacha 
agus níos faide (oiriúnú).  
 
Beidh dúshláin roimh Chiarraí agus tír na hÉireann ar fad maidir le freagairt don athrú aeráide idir seo agus 
an bhliain 2030 agus ina dhiaidh sin go 2050.  Bíonn deiseanna ann freisin, go háirithe maidir le 
comhfhorbairt áite agus fuinneamh ar an bhfairsinge (tógáil agus freastal air sin agus an mianach atá ann do 
theicneolaíochtaí ‘glasa’ agus forbairt tionsclaíoch).   
 

2.3 Comhthéacs Pleanála   
 
2.3.1 An tAcht (Leasú) Pleanáil agus Forbairt 2000   
Lorgaíonn na hAchtanna (Leasú) Pleanáil agus Forbairt 2000 pleananna éagsúla do chuspóirí, san áireamh iad 
siúd a bhaineann le maolú agus oiriúnú.  Leagtar amach forálacha don athrú aeráide laistigh de Alt 10 (2) (n). 
cuimsítear na riachtanais seo a leanas: 
 • fuinneamh a laghdú mar fhreagra ar mhéadú fuinnimh, maraon le costais eile a leanann titim sa 
bhfadtéarma ar acmhainní neamhinathnuaite.  
• astuithe ceaptha teasa antrapaigineach a sheachaint, agus  
• déileáil leis an ngá atá le hathrú aeráide; go mórmhór maidir le láthair, leagan amach agus dearadh forbairt 
nua.  Anuas air sin bíonn dualgas reachtúil ar údaráis áitiúla lonnaíochtaí inmharthana agus straitéisí iompair 
i gceantair thuaithe agus uirbeacha a chuimsiú is a chur chun cinn.   
 

2.3.2 Polasaí Náisiúnta – Comhthéacs agus Léargas 
Forbraíodh An Comhthéacs Polasaí Náisiúnta ó Pholasaithe agus Comhaontuithe Idirnáisiúnta agus Eorpacha 
um Athrú Aeráide, san áireamh bhí Creat Comhthionól NA ar Athrú Aeráide, Dréachtchonradh Kyoto 1997, 
An Straitéis Oiriúnaithe AE 2013, Comhaontú Phárais 2015, Na Spriocanna Forbartha Inmharthana AE  (SDG) 
2015, Creat Aeráide agus Fuinnimh AE  2021-2030 agus an ‘Conradh Glas’ Eorpach  2020.   
 
Ar bhonn náisiúnta, leagadh amach sa Pholasaí Náisiúnta um Ghníomh Aeráide agus Forbairt Ísealcharbóin  
(2014) an cuspóir náisiúnta go mbainfí amach trasnú go dtí geilleagar ísealcharbóin.  Cuireadh éifeacht 
reachtúil leis sin trín Acht um Ghníomhú Aeráide agus Forbairt Ísealcharbóin 2015.  Sa phlean ligeadh do 
Chreat Náisiúnta Oiriúnaithe a fhorbairt (NAF) agus don Phlean Gníomhú Aeráide 2019.  Éilíonn an NAF go 

bhforbraítear straitéisí earnála agus oiriúnu áitiúla agus is sa chomhthéacs úd a leagtar amach An Straitéis 
Oiriúnú Aeráide na Comhairle.  Cuireann an Plean Gníomhú Aeráide (2019) conair dícharbónú ag feidhmiú go  
2030 agus glacadh le heaspa astaithe carbóin ag leibhéal AE faoin mbliain 2050.  Tá cuntas ar an bPolasaí 
Reatha Náisiunta san Acht (Leasú) um Ghníomhú Aeráide agus Forbairt Ísealcharbóin  2021.  
 

2.3.3 An tAcht um Ghníomhú Aeráide Forbairt Ísealcharbóin 2021 
Ligeann an tAcht do chuspóir náisiúnta aeráide agus é mar sprioc torthaí a bhaint amach sa bhliain 2050 ar a 
laghad, cuspóir náisiúnta aeráide, saibhreas bithéagsúlachta, comhshaol inmharthana agus geilleagar a 
bheidh beag beann ar an aeráid.  Dá bhrí sin tá Éire anois ag dul i dtreo conair mar nach mbeidh astaithe ar 
bith sa bhliain 2050 ar a laghad, agus laghdú 51% faoi dheireadh na deich mbliana atá le teacht.    
 
Faoin Acht caithfidh údaráis áitiúla Pleananna Gníomhú Aeráide a ullmhú is a uasdátú tar éis cúig bliana agus 
bearta idir mhaolú agus oiriúnú a chur i gcrích.  Éilíonn an tAcht feisin go mbeidh Pleananna Forbartha 
Údarás Áitiúla ag teacht leis an bPlean um Ghníomhú Aeráide agus go ginearálta go gcaithfidh comhlachtaí 
poiblí ceann a thógaint de na Pleananna um Ghníomhú Aeráide agus a gcuid feidhmeanna á gcur i gcrích.      
Tá sé mar chuspóir ag an bplean seo tacú le Plean um Ghníomhú Aeráide a bhainfidh go speisialta le 
Comhairle Contae Chiarraí.      

 
2.3.4 An Creat Náisiúnta Oiriúnaithe (NAF 2018)  
Míníonn An Creat Náisiúnta Oiriúnaithe (NAF 2018) an straitéis náisiúnta do bhearta difriúla a chur i gcrích in 
earnála éagsúla agus ag údaráis áitiúla ina gceantair riaracháin féin, chun leochaileacht an Stáit a laghdú 
maidir le tionchar diúltach athrú aeráide agus chun leas a bhaint as torthaí dearfach a tharlódh.  Gníomh 
lárnach faoin NAF is ea gach údarás áitiúil sa tír ag ullmhú straitéis oiriúnú don aeráid áitiúil, tá sé sin déanta 
ag KCC 2019. Díríonn an NAF freisin ar an oiriúnú a fheabhsú trí phlé leis an bpobal sibhialta, an earnáil 
phríobháideach agus an pobail taighde.   

 
2.3.5 Treoracha don bhForbairt Straitéis Oiriúnaithe Údaráis Áitiúil (2018)  
D’fhorbair An Roinn Cumarsáide, Ghníomhú Aeráide agus Comhshaoil (DCCAE) na Treoracha Forbairt 
Straitéis Oiriúnaithe Údaráis Áitiúil 2018 chun tacú le húdaráis áitiúla is iad ag forbairt a gcuid Pleananna un 
Ghníomhú Athrú Aeráide (CCAP).  Anuas air sin, bhunaigh an rilatas ceithre cinn d’Oifigí Réigiúnacha Athrú 
Aeráide (CARO).  Maidir le Contae Chiarraí bíonn ról lárnach ag an oifig Atlantach Cladaigh Theas ag  tacú le 
gnímh aeráide sa Chontae agus ag comhordú a leithéid.     
 

2.3.6 An Plean Gníomhaíochta um Athrú Aeráide (2019)  
Bhunaigh An Plean Náisiúnta Gníomhú Aeráide 2019 conair dícharbónú go 2030 ag teacht leis an sprioc mar 
nach mbeidh astaithe ar bith ag leibhéal AE sa bhliain 2050.  Bhunaigh an Plean um Ghníomhú Aeráide 
gnímh pholasaí chun nach mbeidh astaithe carbóin ar bith i measc an phobail.  Dírítear ar athrú mór iomlán 
maidir lenár ngeilleagar agus pobail i dtreo athléimneacht agus forbairt inmharthana maraon le hathrú 
ollmhór sna nósanna is cleachtais a bhíonn againn inár saol laethúil sa lá atá inniu ann.    
 
Sa phlean úd leagtar amach, de réir na Spriocanna AE Forbairt Inmharthana, go gcaithfear plé le hathrú 
aeráide mar a bheith comhlántach do chuspóirí eile tábhachtacha mar chonairí forbairt inmharthana 
geilleagar a chur chun cinn, slándáil fuinnimh a fheabhsú agus dul i ngleic le tionchar truailliú an aeir ar 
shláinte an duine.  Móran de na hathruithe molta, beidh siad ag dul i bhfeidhm go dearfach ar gheilleagar 
agus sochaí, mar shampla aer níos glaine, tithe níos teo agus geilleagar níos inmharthana sa bhfadtéarma. 
Meastar go bhfoilseofar Plean Nua um Ghníomhú Aeráide 2021 mí Dheireadh Fómhair 2021 ag éirí as an 
tAcht (Leasú) um Ghníomhú Aeráide agus Forbairt Ísealcharbóin 2021. 
 

2.3.7 Tionscadal Éireann 2040 
Tá dhá phlean náisiúnta faoi stiúir Tionscnamh Éireann 2040 – An Creat Náisiúnta Pleanála agus An Plean 
Forbartha Náisiúnta. Cinntítear trí thorthaí straitéiseacha An Chreat Náisiúnta Pleanála maidir le Trasnú go 

dtí Sochaí Athléimneach Aeráide agus Ísealcharbóin (NSO 8), Fás Dlúth (NSO 1), Gluaiseacht Inmharthana 
(NSO 4), Bainistiú Inmharthana Uisce, Dramhaíl agus Acmhainní eile Comhshaoil (NSO 9) go mbíonn gnímh 
aeráide lonnaithe go dlúth sa phleanáil spasúil. Ar an gcuma san beidh trasnú náisiúnta go dtí geilleagar 
iomaíoch ar charbón íseal chun plé le déine carbóin per capita atá ró-ard, aeráid athléimneach agus éascú 
geilleagar inmharthana comhshaoil faoin mbliain  2050. 
 

2.3.8 Clár Rialtais   
San Clár Rialtais 2020 dírítear go mór ar ghníomhú aeráide agus san áireamh tá tiomantas na n-astuithe 
ceaptha teasa a laghdú faoi ar an meán 7% in aghaidh bliana go ceann na deich mbliana atá romhainn 
amach.  Tabharfaidh an Rialtas dáileadh 10%  den bhuiséad iomlán caipitiúil do thionscnaimh rothaíochta 
agus 10% den bhuiséad iomlán caipitiúil do bhonneagar coisithe.  Socrófar tiomantas an Rialtais do 
thionscnaimh rothaíochta agus coisithe mar  20% den bhuiséad caipitil 2020 (€360 milliún) in aghaidh bliana 
go ceann tréimhse an Rialtais.  Maidir le bonneagar nua iompair, tá an rialtas tiomanta do chaiteachas i 
gcóimheas 2:1 idir bhonneagar nua iompair phoiblí agus bóithre nua sa tréimhse céanna.  Coimeádfaidh an 
Rialtas an cóimheas céanna i ngach aon Bhuiséad.  

 
2.4 Comhthéacs Réigiúnach  
 
2.4.1 Straitéis Spásúil agus Eacnamaíoch Réigiun an Deiscirt (RSES)  
Leagann Straitéis Spásúil agus Eacnamaíoch Réigiún an Deiscirt béim lárnach ar ghníomhú aeráide, is é an t-
athrú aeráide an bhagairt is mó do shaol an duine agus an comhshaol.  Aithnítear trí réimse tosaíochtaí mar 
ghníomhú chun plé le hathrú aeráide agus trasnú go geilleagar agus sochaí ísealcharbóin:    
 

• Dícharbónú 

• Éifeachtacht acmhainní   

• Athléimneacht aeráide 
 

2.5 Comhthéacs Áitiúil   
 
2.5.1 Straitéis Oiriúnaithe Aeráide Chomhairle Chontae Chiarraí 2019-2024 
Leagtar amach i Straitéis Oiriúnaithe Aeráide Chomhairle Contae Chiarraí (2019) creat gnímh agus bearta a 
bheidh i gceist chun cur le hoiriúnú i ngach aon ghné de na freagrachtaí atá ar Chomhairle Contae Chiarraí.   
Bunaítear an straitéis seo thart ar sé cinn de spriocanna téamaí atá lárnach sa phlean.  Roghnaíodh na 
téamaí seo a leanas i ndréachtadh polasaí agus sna cuspóirí is téamaí a chuimsítear ar feadh an phlean.  Is 
iad seo na Spriocanna Téamaí a leagtar amach i Straitéis Oiriúnaithe Aeráide  KCC  2019-2024:  
 
 

1. Rialú Oiriúnú Áitiúil agus Oibríochtaí Gnó    
 

2. Bonneagar agus an Comhshaol Tógtha 
 

3. Úsáid agus Forbairt na Talún  
 

4. Draenáil agus Bainistiú Tuilte  
 

5. Acmhainní Nádúrtha agus Bonneagar Cultúrtha  
 

6. Sláinte agus Leas an Phobail 

Cuireann an plean seo le “hiomlánú” polasaí pleanála um ghníomhú aeráide trí pholasaí agus cuspóirí a 
thacaíonn le gníomhú aeráide ach trí phleanáil spásúil agus fisiciúil freisin.  Beidh gá go speisialta le forbairt a 
thacaíonn le tionscadail áitiúla iompair, bonneagar a sholáthar idir gorm agus glas, zónáil/forbairt tailte cuí i 
láithreacha uirbeacha agus déileáil le ceisteanna tuilte. Ach na topaicí sin a chur le chéile idir phleananna 
agus roghanna cuí a phiocadh amach beifear ag freagairt de réir a cheile don athrú aeráide idir áitiúil, 
réigiúnach is náisiúnta agus ar deireadh beidh freagra náisiúnta ann don athrú aeráide.  Caithfear roghanna 
don Chontae a bhailiú maidir le forbairt is úsáid na talún, anuas air sin níor mhór pleanáil polasaí chun 
cabhrú le cinntí faoi bhonneagar.  Ar deireadh thiar tacaíonn polasaí um athrú aeráide le fás daonra ar bhonn 
dlúth, ceangailte agus inmharthana nach bhfuil chomh dian ó thaobh iompair de trí fheabhas a chur ar 
phleanáil, obair scoite agus sa bhaile maraon le bogadh módúil go dtí iompar poiblí.  
 
Is fiú ceann a thógaint den bhfíric go n-aithníonn an plean seo an tábhacht a bhaineann le bithéagsúlacht  
agus caomhnú an nádúir mar mhodhanna chun athrú aeráide a mhaolú agus teacht isteach air.  Agus 
nósanna idirnáisiúnta agus náisiúnta ag léiriú titim sa bhithéagsúlacht, tá an plean seo ag iarraidh 
bithéagsúlacht a chosaint is a fheabhsú sa chontae.  Is iad freagraí bunaithe ar an nádúr a sholáthraíonn 
ilfheidhmeanna/comhbhuntáistí atá laistiar de mhóran freagraí ar dhúshlán an athrú aeráide.        
 

2.6  Plean Forbartha Chontae Chiarraí 2022-2028 – Gníomh Aeráide  
Tá Plean Forbartha Chontae Chiarraí mar chuid tábhachtach den bhFreagra ar Ghnímh Aeráide i gContae 
Chiarraí. Ag éirí as sin, beireann an plean na trí réimsí práinneacha tosaíochta do ghnímh a míníodh san       
RSES do Réigiún an Deiscirt: Dícharbónú, Éifeachtacht acmhainní agus  athléimneacht Aeráide.  Cuimhníonn 
an Plean Forbartha Chontae freisin ar na riachtanais maidir le hastuithe carbóin a laghdú mar atá san Acht 
(Leasú) Aeráid agus Gníomh agus Forbairt Íseal Carbóin  2021.    
 

2.6.1  Úsáid Inmharthana Talún agus Éifeacht Acmhainní  
Tá saibhreas i gContae Chiarraí ó thaobh caipitil agus acmhainní de, san áireamh tá tailte, ithir, uisce, aer 
glan, iomláine, fuinneamh gaoithe idir thrá agus farraige.  Chun ligean d’fhorbairt inmharthana caithfear na 
hacmhainní úd a úsáid  go héifeachtach.  Mar an doiciméad pleanála um úsáid straitéiseach talún míníonn 
Plean Forbartha Chontae Chiarraí an creat atá ann don bhforbairt inmharthana sa Chontae, de réir 
Spriocanna AE Inmharthanachta maraon le Treoir Náisiúnta agus Réigiúnach.   
  
Maidir le freastal ar dhaonra, fás eacnamaíoch, dul i dtreo foinsí eile fuinnimh agus sochaí ísealcharbóín, is é 
is dóichí ná go mbeidh éileamh ar thalamh agus bithfhuinnimh, bainistiú dramhaíola, táirgeadh bia, 
foraoiseacht agus seirbhísí eile tailte.  Anuas air sin go léir beifear ag lorg tithe, scoileanna agus áiseanna eile.  
Caithfear acmhainní tailte a bhainistiú go cúramach trí athúsáid suímh nach bhfuil gá leo a thuilleadh don 
úsáid a bhí le baint astu ar dtús (tailte athfhorbraíochta) agus a chinntiú go gcosnaítear is go maisítear an 
timpeallacht nuair is gá. Is í an inmharthanacht a bheidh mar bhonn faoin bhforbairt tailte úrnua.    
Leathnófar lonnaíochtaí de ghnáth ón lár amach agus tacófar leo trí leibhéal cuí bonneagar agus seirbhísí.    
 
Tá Contae Chiarraí ag teacht chun cinn maidir le  forbairt mar  gheilleagar ciorclach agus bithgheilleagar mar 
a gcoimeádtar luach táirgí, ábhair agus acmhainní chomh fada agus is féidir chun dramhaíl a laghdú nó fáil 
réidh léi.  Níor mhór a bheith i bhfad níos éifeachtaí  maidir le hamhábhair, fuinneamh, uisce, spás agus bia 
trí acmhainní nádúrtha a athúsáid nuair is féidir.    
 
Baineann an cur chuige seo don gheilleagar ciorclach go mór freisin le bainistiú talún. Beidh forbairt tailte 
inlíonta agus athúsáid tailte athfhorbraíochta ag cur le dlús na lonnaíochtaí atá cheana féin ann, ligfear don 
chomhúsáid, deiseanna ar thaisteal cliste (siúlóid/rothaíocht) agus iompar poiblí.  Baineann a leithéid de 
chur chuige go mór le leas mar is cóir a bhaint as talamh uirbeach mar a mbíonn seirbhísí is cabhraítear leis 
an athnuachan uirbeach.    

Sa bithgheilleagar cuimsítear acmhainní inathnuaite agus iad á n-iompó isteach i mbia, beathú, táirgí 
bithbhunaithe agus bithfhuinnimh.  Cuimsítear talmhaíocht, foraoiseacht, iascaigh, bia, laíon agus táirgí 
páipéir, codanna ó thionscail cheimiceach, biththeicneolaíochta agus fuinnimh.  Sna hearnála seo tá mianach 
nuála chun tacú le trasnú na hÉireann go dtí geilleagar ísealcharbóin comhtháite.   

 
2.6.2 Úsáid Inmharthana Talún agus Dícharbónú   
Tá sé mar chuspóir ag an RSES Réigiún an Deiscirt  Plean Réigiúnach Dícharbónaithe a fhorbairt chun ligean 
do chreat gnímh ar dhícharbónú thar na hearnála go léir.  Tacaíonn Comhairle Contae Chiarraí lena leithéid 
de phlean a ullmhú agus le dícharbónú sa réigiún.    
 

2.6.2.1 Trasnú go dtí Geilleagar agus Sochaí Carbón Neodrach  
Éileoidh an trasnú go dtí fuinneamh ísealcharbóin réimse leathan freagraí ar fud na n-earnála poiblí agus 
príobháideach agus i measc an phobail maidir le húsáid fuinnimh sa bhaile, san obair agus ag taisteal.    Mar 
bhunús faoin méid seo go léir beidh aistriú go dtí patrúin lonnaíochta atá níos inmharthana.  Díreofar ar fhás 
dlúth bailte is sráidbhailte, lonnaíochtaí, iompar inmharthana agus díreofar ar láithreacha forbartha in 
áiteanna inmharthana a bhéarfaidh leas bunúsach go dtí an maolú athrú aeráide.   
 
Éascóidh an Chomhairle creat a sholáthar agus oibreoidh leis na páirtithe leasmhara ar fad faoi 
ghníomhaíocht um dhícharbónú ar fud na n-earnála ar fad, san áireamh beidh talmhaíocht, iompar, 
leictreachas agus an timpeallacht thógtha.  Tá sé mar pholasaí ag an gComhairle Zó(i)n Dícharbónú a aithint, 
a chur chun cinn agus a fhorbairt.  Oibreoidh an Chomhairle le Mol Cruthaitheacht agus Nuála Daingean Uí 
Chúis chun Daingean Uí Chúis a bhrú ar aghaidh mar zón dícharbónaithe don chontae.  Ina dhiaidh sin beidh 
sé mar pholasaí ag an gComhairle an fhoghlaim a d’eascair as an scéim píolótach úd a aistriú go dtí ceantair 
eile sa chontae.  Éascóidh an Chomhairle, i dteannta  páirtithe eile leasmhara, an ghiniúint fuinnimh 
ísealcharbóin chomh maith le fuinneamh agus teicneolaíochtaí inathnuaite (leictreachas agus teas).  Tacóidh 
an plean le tionscnaimh agus gnímh a chuirfidh le spáráil fuinnimh inathnuaite.    
 
Díríonn an plean seo ar thacú leis an úsáid bhreise modhanna inmharthana iompair, cuimsiú pleanáil spásúil  
le pleanáil iompair, feabhsú ar inrochtaineacht idir chontae agus réigiún, an trasnú go dtí córas sábháilte, 
éifeachtach, éifeachtúil agus ceangailte laistigh de Chontae Chiarraí. Dúshlán mór don tír seo agus go 
deimhin do Chiarraí is ea astaíochtaí carbóin GHG san earnáil iompair.  Sin toisc go bhfuil patrún traidisiúnta 
scaipthe lonnaíochtaí  againn agus dlús íseal daonra.  Bíonn a leithéid mar bhac i gcontae tuaithe mar 
Chiarraí is dá dheasca san bíonn an-chuid turais le déanamh i gcarr príobháideach agus/nó toisc easpa 
iompair phoiblí nó córas éigin eile gníomhach mar rogha.  Tá sé mar chuspóir ag an bplean seo tús áite a 
thabhairt d’fhorbairtí suímh inlíonta agus athfhorbraíochta chun cur le fás dlúth lonnaíochtaí maraon le tús 
áite a thabhairt do mhodhanna gníomhacha iompair, 78 
cuimsiú pleanáil úsáid na talún agus soláthar iompair.    
 
Aithneoidh an chomhairle freisin bearta a aithníodh san Ag Climatise 2020 ón Roinn Talmhaíochta, Bia agus 
na Muirí maidir le laghdú GHG san earnáil talmhaíochta, dícharbónú foinsí fuinnimh, gabháil agus stóráil 
maraon le feabhsú ar bhainistíocht charbóin, leasú agus ithir.      
 

2.6.2.2 Polasaí agus Pleanáil Fuinnimh  
Aithníonn Comhairle Contae Chiarraí gur cuid lárnach de straitéis athrú aeráide na hÉireann is ea an trasnú 
go dtí geilleagar ísealcharbóin agus go mbíonn fuinneamh inathnuaite mar chuid lárnach den laghdú ar 
bhrath ar bhreosla iontaise.  Go háirithe, dúshláin suntasacha roimh thábhacht an phlean seo is ea  
dícharbónú na n-earnála teasa agus iompair.   
 
Is iad príomhfhoinsí an fhuinnimh inathnuaite  ná an ghrian (fuinneamh na gréine), gaoth, gluaiseacht uisce  
(hidrachumhacht, tonnta agus fuinneamh taoide), teas faoi bhun dromchla na talún (fuinneamh 
geoiteirmeach) agus bithmhais (adhmad, bia, dramhaíl, barra fuinnimh agus bithghás). 

Aithnítear spriocanna don bhfuinneamh inathnuaite.  Go dtí seo tá saothar suntasach déanta i gCiarraí lena 
chinntiú go n-aithnítear na spriocanna úd maidir le forbairtí um fhuinneamh gaoithe atá tógtha agus 
ceadaithe sa Chontae.  I gCaibidil 12 den phlean seo tá polasaí sonraithe maidir le fuinneamh inathnuaite 
agus san áireamh tá micrighiniúint inathnuaite agus comhairle pobail.  Anuas air sin, éascaíonn an plean 
moltaí fuinneamh gaoithe amach ón gcósta agus tionscal `glas’ gaolmhar.   
 

2.6.3 Úsáid Inmnharthana Talún agus Athléimneach Aeráide  
Sa Chreat Náisiúnta Oiriúnaithe leagtar amach cur chuige iomlán chun teacht aniar aeráide a fhorbairt.  
Iarrann an t-oiriúnú aeráide ar leochaileacht ár gcomhshaol, sochaí agus geilleagar a laghdú. Laistigh de 
chomhthéacs an phlean seo tugtar tús áite do bhonneagar criticiúil, stiúradh acmhainní uisce agus baol 
tuilte.  Cuireann an RSES Réigiún an Deiscirt san áireamh go bhfuil tábhacht ag baint le bearta a thacóidh le 
bainistiú baol tuilte mar ghníomh chun cur le teacht aniar in aghaidh Athrú Aeráide.     
 
Is léir go mbeidh minicíocht, patrún agus géire tuilte ag méadú de dheasca athrú aeráide, beidh níos mó 
neamhchinnteacht agus damáiste.  D’fhéadfaí cur isteach go mór ar thuilte sa bhfadtéarma, mar shampla 
ardleibhéil sa bhfarraige agus geimhridh níos fliuchánta, stoirmeacha báistí agus méadú ar stoirmeacha a 
chuirfeadh le minicíocht agus déine na dtuilte. Chun plé leis an gceist úd, géillfidh an Chomhairle 
d’fhorálacha atá sna “Treoracha don Chóras Pleanála agus Bainistiú Baol Tuilte” trína chinntiú go gcuirtear 
baol tuilte san áireamh i gcónaí agus pleananna forbartha nó ceantar áitiúla á n-ullmhú maraon le measúnú 
ar iarratais phleanála.    
 
Aithníonn an plean freisin go bhféadfadh an t-athrú aeráide brú breise a chur ar bhonneagar criticiúil atá 
cheana féin ann mar dhroichid nó cosaint eile a bheadh leochaileach maidir le heachtraí móra aimsire.  Tá 
mórán eolas bréise faoin mbaol tuilte sa Chaibidil Comhshaoil  agus na Treoracha Bainistiú Forbartha.  Tharla 
Measúnú Straitéiseach Baol Tuilte don phlean seo agus tá sé sin laistigh den Imleabhar 5. 

 
2.6.4 Achoimre ar Bhearta Maolaithe agus Oiriúnaithe a cuireadh isteach sa Phlean  
Straitéisí tábhachtacha is ea maolú agus oiriúnú maidir le freagairt don athrú aeráide agus tá ról ag pleanáil 
don úsáid talún sa dá rud.  Baineann maolú le cúiseanna atá leis an athrú aeráide agus oibrítear chun 
éifeachtaí déanta ag an duine a mhaolú trí astuithe ceaptha teasa a laghdú, fuinneamh inathnuaite a úsáid, 
éifeacht fuinnimh a mhéadú agus bogadh ar aghaidh go dtí geilleagar ar charbón íseal.  Pléann oiriúnú le 
gnímh déanta chun éifeachtaí diúltacha athrú aeráide a laghdú nó le deis a thapú maidir le smaointe ag 
teacht chun cinn.    
 
Ar na bearta maolaithe atá sa phlean seo tá an méid seo a leanas:  

• Úsáid talún agus pleanáil iompair a thabhairt le chéile  

• Fás dlúth a sholáthar  

• An cur chuige seachain aistrigh feabhsú a sheachaint i bpolasaí iompair 

• An coincheap baile 10-neomat a sholáthar    

• Éifeacht fuinnimh a chur chun cinn  

• Athchumhacht feirmeacha gaoithe a chur chun cinn chomh maith le teicneolaíochtaí fuinnimh 
inathnuaite, tionscail agus fiontair nua   

• Bithéagsúlacht a fheabhsú is a chosaint   

• Obair chliste/cianobair a éascú   

• Feasacht ar athrú aeráide agus athrú iompair a chur chun cinn   

• Tús áite a thabhairt don athrú aeráide nuair a thógtar cinntí    

Cuimseofar na bearta oiriúnaithe seo a leanas sa phlean seo:  

• Bainisitú baol tuilte  

• Córais bunaithe ar an nádúr a chur chun cinn sna seirbhísí bainistiú uisce  

• Bonneagar glas agus bithéagsúlacht a mhaisiú is a chosaint   

• Gnímh aeráide a chur chun cinn trí dhearadh ar ardchaighdeán, san áireamh bheadh comhfhorbairt 
áite agus an ríocht phoiblí (mar shampla scáth, dídean agus pointí lódála EV). 
 

Athrú Aeráide & Todhchaí  Inmharthana 
Tá sé mar chuspóir ag an gComhairle: 
KCDP 2-1 Tacú le Spriocanna Forbartha Inmharthana AE (SDG) agus iad a fheidhmiú, an Straitéis NPF 

freisin agus Cuspóirí Straitéis agus Polasaí Náisiúnta (NPO) faoin inmharthanacht maraon le 
Ráitis Straitéiseacha RSES nuair is cuí.  
 

KCDP 2-2 Éascú agus tacú le cuspóirí athrú aeráide mar atá sa Phlean Gníomhaíocht um Athrú Aeráide 
2019 agus na gnímh atá sa Straitéis Oiriúnaithe Aeráide KCC  2019-2024 agus straitéisí ina 
dhiaidh sin.  
 

KCDP 2-3 Forbairt Phlean Dícharbónú Réigiúnach a bhunú chun creat a sholáthar don dícharbónú ar fud 
na n-earnála ar fad mar thionscadal píolótach ar ghníomhaíocht, tacú leis an Zón Dícharbónú 
Daingean Uí Chúis agus breis Zón um Dhícharbónú a aithint is a fhorbairt laistigh den Chontae.  
 

KCDP 2-4 Tacú le bearta a chuirfidh i gcoinne athrú aeráide trí phlé le laghdú tionchair, cumas 
oiriúnaithe, feasacht a mhéadú, réitigh bunaithe ar an nádúr a sholáthar agus pleanáil i gcás 
práinne. 
 

KCDP 2-5 Tacú le pobail inmharthana is iad a fhorbairt maraon le bheith mar chontae iomaíoch a 
chuireann go mór le sláinte agus leas daoine agus áiteanna.  
 

KCDP 2-6 Fiontair a chruthaíonn is a fhostaíonn teicneolaíochtaí glasa a chur chun cinn agus tacú leo.   
 

KCDP 2-7 Tacú le fiontair shóisialta agus an geilleagar ciorclach laistigh de phobail áitiúla ar son leas don 
chosaint comhshaoil, cruthú fostaíochta agus forbairt pobail.    
 

KCDP 2-8 Tacú leis an ngeilleagar ciorclach agus bithgheilleagar, san áireamh feabhsófar bainistiú talún, 
acmhainní inathnuaite agus slabhraí inmharthana soláthair.  
 

KCDP 2-9  
Earnáil talmhaíochta níos inmharthanaí a chur chun cinn is na bearta agus cuspóirí comhshaoil 
a bheidh sa Straitéis Polasaí Comónta Talmhaíochta d’Éirinn,  Ag Climatise 2020 – an léarscáil 
Náisiunta Aeráid agus Aer don earnáil talmhaíochta a chur chun cinn.     
 

KCDP 2-10 Tacú le réitigh bunaithe ar an nádúr mar réiteach ar dhúshláin athrú aeráide maraon le 
tionscadail a dhírítear ar charbón a choimeád san ithir, scarúint agus stóras.  
 

KCDP 2-11 Éifeachtacht agus inmharthanacht iompair a fheabhsú agus san áireamh beidh feabhsú agus 
leathnú ar an iompar poiblí, leordhóthain bonneagar siúlóide agus rothaíochta, feabhas ar 
bhainistiú tráchta agus tús áite do bhusanna.   
 

KCDP 2-12 Tacú le hinfheistíocht i bhforbairt inmharthana áiseanna chun Feithiclí Leictreacha a lódáil 
agus bonneagar lódála a bhreith isteach laistigh d’fhorbairtí cónaithe, tráchtála agus úsáid 
mheasctha.   

KCDP 2-13 Caomhnú fuinnimh a chur chun cinn maraon le héifeachtacht fuinnimh agus úsáid foinsí 

fuinnimh inathnuaite i bhfoirgintí atá cheana féin ann, san áireamh beidh aischóiriú ar bhearta 
éifeachtach fuinnimh sa stoc tithíochta atá cheana féin ann, maraon le héifeachtacht fuinnimh 
i bhfoirgnimh traidisiúnta agus tionscadail chun caighdeáin Foirgnimh um Fhuinneamh Gar 
don Zero (NZEB) de réir An Treoir Feidhmiú Fuinnimh i bhFoirgintí (EPBD). 

3.0 Croístraitéis & Straitéis Lonnaíochta 
3.1 Réamhrá 
Sonraítear sa Chaibidil seo an Chroístraitéis arb ionann í agus straitéis lonnaíochta agus fáis don Chontae trí 
chéile. Is príomhchuid den Phlean Forbartha Contae í an Chroístraitéis. Sonraítear inti, ar aon dul le ordlathas 
uileghabhálach pleananna náisiúnta agus réigiúnacha, agus Croíphrionsabail an Phlean Forbartha, candam 
agus suíomh na forbartha sa Chontae thar shaolré an Phlean.  Déanfaidh sé seo foráil le haghaidh forbairt 
Chontae Chiarraí mar áit mhealltach, iomaíoch agus inbhuanaithe ina bhfuil cáilíocht an gheilleagair, na 
timpeallachta nádúrtha agus tógtha, an chultúir agus neart agus inmharthanacht na bpobal ar na caighdeáin 
is airde. 

 
3.2 An Chroístraitéis a Shonrú  
Is é aidhm na Croístraitéise straitéis fhianaisebhunaithe a shonrú le haghaidh forbairt spásúil cheantar an 
Phlean amach anseo. Ceanglaítear go léirítear sa Chroístraitéis go bhfuil an Plean ag teacht de réir bheartas 
pleanála Náisiúnta agus Réigiúnach mar atá sonraithe sa Chreat Náisiúnta Pleanála (NPF) agus sa Straitéis 
Réigiúnach Spásúil agus Gheilleagrach (RSES) do Réigiún an Deiscirt, a mhéid is indéanta. 
 
Tá Ráitis Straitéise RSES á gcomhlíonadh ag an bPlean ar na bealaí seo a leanas: 
 

 
Ár mbailte agus sráidbhailte a neartú agus a fhorbairt trí forbairt ar ardchaighdeán; 
athnuachan agus dlúthfhás; forbairt ár ngréasáin láidir bailte agus tacú lenár sráidbhailte 
agus ceantair thuaithe 

 
 

 
Inrochtaineacht réigiúnach agus contae a fheabhsú trí bhonneagar iompair agus nascacht 
dhigiteach feabhsaithe atá ailínithe le hordlathas lonnaíochta athraithe 

 
 
 

Cur leis an ról agus caighdeán na beatha i gceantair agus i bpobail thuaithe éagsúla an 
Chontae a fheabhsú agus meas a léiriú ar ár gceantair thuaithe mar cheantair atá dinimiciúil, 
athléimneach agus fadbhreathnaitheach. 

 
 
 

Ár gcórais iompair a athrú agus córas iompair phoiblí éifeachtach, inbhuanaithe agus 
chomhtháite a sholáthar, mar aon le deiseanna siúil agus rothaíochta agus feithiclí 
leictreacha 

 
 
 

Geilleagar iomaíoch, nuálacha agus bisiúil a fhorbairt. 
 
 

Lántairbhe a bhaint as ár nascacht idirnáisiúnta trí infheistíocht agus acmhainn mhéadaithe i 
gcalafort na Fianaite agus Aerfort Chiarraí agus nascacht dhigiteach ar ardchaighdeán a chur 
ar fáil ar fud an Chontae agus an réigiúin trí chéile. 

Éagsúlacht, teanga agus cultúr, sócmhainní áineasa agus oidhreacht nádúrtha agus thógtha an 
Chontae a neartú agus a chosaint 
 
 

Ár dtimpeallacht a chosaint agus a fheabhsú trí fhorbairt inbhuanaithe, tús áite a thabhairt 
do ghníomhú don athrú aeráide ar fud an Réigiún agus an Chontae, agus dlús a chur leis an 
aistriú chuig geilleagar ísealcharbóin agus sochaí atá seasmhach ó thaobh na haeráide 

 
 

Straitéis a shonrú le haghaidh forbairt agus seirbhísí ar bhealach inbhuanaithe, pleanáilte 
agus bonneagardhírithe chun bainistíocht inbhuanaithe fuíolluisce agus acmhainní 
timpeallachta eile a chinntiú 

 
 
  

Seirbhísí agus áiseanna feabhsaithe oideachais, sláinte agus poiblí a chur ar fáil do gach 
saoránach agus pobal 

 
 

 
Contae uilechuimsitheach fadbhreathnaitheach a fhorbairt laistigh de réigiún idirnáisiúnta ar 
an ardán domhanda 
 

 
Cuimsítear sa Chroístraitéis sonraí maidir leis an ordlathas lonnaíochta agus cá háit a bhfuil fás amach anseo 
le dáileadh sa Chontae i dteannta le mionsonraí maidir le réamh-mheastacháin daonra agus teaghlaigh.  
 
Faoin mbliain 2031, táthar ag súil go méadóidh an daonra an Chontae thart ar 19,000-23,000 duine agus go 
bhféadfadh 170,500 duine ar fad a bheith sa Chontae1.  Ciallóidh an fás seo go mbeidh gá le tithe nua agus 
poist nua.  Ardaíonn sé seo ceisteanna maidir le cá háit a mbeidh an pobal a bheidh sa Chontae amach anseo 
ag cónaí agus ag obair, cén cineál caighdeán saoil a bheidh ag an bpobal agus conas is féidir dul in oiriúnach 
do na dúshláin atá le sárú againn cosúil leis an athrú aeráide, difríochtaí idir an contae agus an réigiún agus 
éiginnteacht dhomhanda. 
 
Tá fís straitéiseach mar bhonn leis an bPlean seo a bhfuil sé beartaithe a threoróidh forbairt an Chontae 
amach anseo ar bhealach inbhuanaithe, ar bhealach a léiríonn carachtar agus conláistí reatha an Chontae 
agus ar bhealach a fheabhsaíonn caighdeán saoil an daonra atá ann anois agus a bheidh ann amach anseo.  
 
Ar aon dul le cur chun cinn agus comhdhlúthú bailte agus sráidbhailte an phlean trí athúsáid, athchóiriú agus 
athghiniúint, agus cruthú foirm bhríomhar uirbeach, bunófar lonnaíochtaí ar áiteanna mealltacha iad le 
bheith ag maireachtáil iontu, ag obair iontu agus le cuairt a thabhairt orthu.  Feidhmeoidh athghiniúint 
croílár uirbeach bailte agus sráidbhailte mar bhonn geilleagrach inbhuanaithe chun pobail chomhtháite a 
éascú agus ag an am céanna cinnteofar go mbeidh cothromaíocht idir forbairt a dhéanfar amach anseo agus 
caomhnú agus feabhsú thimpeallacht nádúrtha agus thógtha gach lonnaíochta agus na gceantar 
mórthimpeall. 
 
Tabharfar tús áite do na nithe seo a leanas ar mhaith le fís an Phlean Forbartha Contae a chomhlíonadh:  

 
1 Treochlár Cur Chun Feidhme don Chreat Náisiúnta Pleanála, 2018 (DoHPLG) 

• Leagfar béim ar na lonnaíochtaí atá sonraithe sa straitéis lonnaíochta mar phríomhshuíomhanna le 
haghaidh infheistíocht amach anseo i dtithíocht, fostaíocht, bonneagar, saoráidí sóisialta agus pobail.  

• Athshuíomh na lonnaíochtaí mar phointe fócais le haghaidh seirbhísí atá ag freastal ar an gcúlchríoch 
tuaithe. Beidh an leibhéal soláthar seirbhíse ag teacht le méid na lonnaíochta, leis an soláthar 
bonneagair agus éileamh ón gcúlchríoch tuaithe a bhfuiltear ag freastal air.  

• Cosnófar cáilíochtaí sainiúla an Chontae, lena n-áirítear sócmhainní sóisialta, áineasa, cultúrtha, 
teangeolaíocha, agus timpeallachta, agus nuair chuirtear deiseanna fostaíochta ar ardchaighdeán ar 
fáil freisin cruthófar suíomh agus caighdeán saoil ar leith do chónaitheoirí agus do chuairteoirí.  

• Soláthrófar bonneagar oiriúnach uisce agus fuíolluisce chun forbairt inbhuanaithe bailte agus 
sráidbhailte a éascú gan tionchar díobhálach a bheith ag a leithéid ar an timpeallacht.  

• Cruthófar deiseanna fostaíochta, agus bainfear lántairbhe as rolladh amach na Scéime 
Leathanbhanda Náisiúnta agus athruithe sochaíocha i dtreo na cianoibre. 

 

3.3 Comhthéacs – Beartas Náisiúnta agus Réigiúnach 
 
Cén tionchar a bheidh ag Tionscadal Éireann 2040 agus RSES ar Réigiún an Deiscirt agus ar Chontae 
Chiarraí 
 
Cuirtear in iúl in NPF go bhfásfaidh daonra an Réigiúin 380,000 go dtí beagnach 2 mhilliún faoin mbliain 
2040, agus go mbeidh thart ar 225,000 duine breise i mbun fostaíochta. Beidh idir 196,000 agus 235,500 
duine breise ag cur fúthu sa réigiún idir seo agus 2026 agus idir 280,000 agus 343,500 idir seo agus 2031. 
Ciallaíonn sé seo go mbeidh suas le 86,000 teach nua ag teastáil faoin mbliain 2026 agus 125,000 faoin 
mbliain 2031. Anuas air sin, chun freastal ar ár ndaoine athraitheach, beidh gá le freagairtí lena n-áirítear 
ceanglas meascán tithíochta sóisialta a sholáthar, uasghrádú agus athsholáthar stoc níos sine agus ar 
ardchaighdeán a éascú agus tithíocht a sholáthar do theaghlaigh níos lú agus do dhaonra atá ag dul in aois.  
 
Tá béim á leagan in NPF ar chomhdhlúthú agus ar dhlúthú fhorbairt na n-áiteanna a d’fhás go tapa le deich 
mbliana anuas nó mar sin agus go leor forbartha a bhí dírithe ar thithíocht mhórscála do chomaitéirí. Tá 
béim á leagan freisin ar dhíriú ar sholáthar saoráid áitiúil phobail agus áineasa trí infheistíocht spriocdhírithe 
agus athnuachan bailte, sráidbhailte agus ceantar tuaithe trí Chistí um Athnuachan agus Forbairt Tuaithe. 
 
Glactar leis in RSES go bhfuil ról straitéiseach ag gach ceantar, idir uirbeach agus tuaithe, i gcomhthéacs na 
spriocanna agus cuspóirí réigiúnacha agus náisiúnta atá sonraithe a chomhlíonadh. Chomh maith leis sin, 
tacaíonn RSES le fás fiontar inbhuanaithe, infheistíocht i mbonneagar seirbhísí, fisiciúil agus sóisialta, agus fás 
inbhuanaithe gach pobal sa Réigiún.  Cuireann an straitéis fhoriomlán leis an méid atá ar fáil i gcathracha 
agus a mórcheantair uirbeacha mar innill fáis agus déantar iarracht, ag an am céanna, gréasán láidir bailte, 
sráidbhailte agus ceantar tuaithe éagsúil Réigiún an Deiscirt a athshuíomh ar bhealach atá athléimneach ó 
thaobh an gheilleagair de, samhlaíoch agus cliste ar mhaithe le buntáiste iomaíoch inbhuanaithe a chothú.   
 
Is ceanglas éigeantach é go bhfuil comhsheasmhacht san ordlathas pleanála spásúla idir pleananna náisiúnta, 
réigiúnacha agus áitiúla. Dá réir sin, beidh an Plean Forbartha Contae ailínithe, a mhéid is féidir, leis na 
cuspóirí beartais náisiúnta agus réigiúnacha atá sonraithe in NPF agus RSES.  

 2016 2026 2031 

An tIarthar Láir 385000 436000-446000 460500-475500 

An 
tOirdheisceart 

509500 561000-572000 581500-598500 

An 
tIardheisceart 

690500 784000-802500 823000-854500 

Iomlán 1585000 1781000-1820500 1865000-1928500 

Ciarraí 147500 161000-163500 166500-170500 

Tábla 3.1: Dáileadh Réigiúnach Fáis (RSES) 

3.4 Prionsabail na Croístraitéise 
Breithnítear sa Chroístraitéis na réimsí ar fad atá riachtanach chun pobail inbhuanaithe a sholáthar ag 
féachaint d’infhaighteacht bonneagair, acmhainn iompair na timpeallachta agus an gá atá le tacú le forbairt 
gheilleagrach. Glactar leis na réimsí seo a leanas mar phríomhréimsí i gcomhthéacs ullmhú na Croístraitéise: 
 
Gníomhú ar son na hAeráide agus Fuinneamh In-athnuaite - Aistriú chuig contae ísealcharbóin atá 
seasmhach ó thaobh na haeráide de, le béim ar laghdú ar éileamh fuinnimh agus astaíochtaí gás ceaptha 
teasa, trí mheascán de fhreagairtí éifeachtacha maolaithe agus oiriúnaithe; agus cur le hathléimneacht ár 
gCaipiteal Nádúrtha agus Cultúrtha i gcomhthéacs athraithe aeráide trí bhearta oiriúnaithe oiriúnacha a 
phleanála agus a chur chun feidhme. 
 
Tithíocht - Fás inbhuanaithe gach ceantar, baile agus sráidbhaile ar fud an chontae a éascú trí iarracht a 
dhéanamh, a mhéid is féidir, cur ar chumas gach duine maireachtáil inár gceantair, bailte agus sráidbhailte 
más é sin a rogha; trí thacú leis an ngeilleagar tuaithe agus é a neartú ionas go mbeidh ar a chumas tacú le 
pobail thuaithe bhríomhara augs trí chomhdhlúthú agus dlúthfhorbairt lonnaíochtaí uirbeacha agus tuaithe a 
chur chun cinn i suíomh mealltach a sholáthraíonn meascán oiriúnach de chonláistí tithíochta agus 
tacaíochta; agus trína chinntiú go bhfuil infheistíocht chomhordaithe á déanamh i mbonneagar a thacóidh le 
hiomaíochas geilleagrach agus a chruthóidh timpeallacht maireachtála agus oibre ar ardchaighdeán. 
 
Lonnaíochtaí - Lonnaíochtaí Chiarraí a fhorbairt mar ghréasán de bhailte agus de shráidbhailte mealltacha, 
inchónaithe sa chontae le leibhéil inbhuanaithe daonra, gníomhaíochta fostaíochta agus leibhéil feabhsaithe 
conláiste a spreagann saol agus folláine ar ardchaighdeán agus a thacaíonn le sineirge inbhuanaithe leis an 
taobh tíre tuaithe. 
 
Príomhbhailte - Tús áite a thabhairt d’fhorbairt inbhuanaithe Phríomhbhailte Thrá Lí agus Chill Airne laistigh 
de Mhol agus Triantán Eolais Chiarraí de réir RSES. 
 
Pobail Inbhuanaithe - Pobail inbhuanaithe bhríomhara a fhorbairt i gCiarraí agus tacú leo, pobail ar féidir le 
daoine maireachtáil iontu, a gcuid obair a dhéanamh iontu agus tairbhe a bhaint as raon leathan saoráidí 
pobail, sláinte, oideachais, agus conláistí, oiriúnach do gach aois agus riachtanas, i gceantair uirbeacha agus 
thuaithe, agus ar an tslí sin, tacú le hardchaighdeán beatha ar féidir le gach duine tairbhe a bhaint as. 
 
Forbairt Gheilleagrach - Poitéinseal forbartha geilleagraí Chiarraí a chur chun cinn agus a fheabhsú trí bhreis 
athléimneachta a bhunú i bhfiontar an chontae, trí thairbhe a bhaint as tallann agus nuálaíocht, agus ar an 
tslí sin a chinntiú go bhfuil ar chumas Chiarraí lántairbhe a bhaint as seachadadh fadtéarmach post 
inbhuanaithe agus caighdeán beatha feabhsaithe do chách. 
 
Mol agus Triantán Eolais Chiarraí- Infheistíocht a lorg agus forbairt a éascú laistigh de Mhol agus Triantán 
Eolais Chiarraí mar chroílár geilleagrach an chontae. 
 
Forbairt Turasóireachta - Ciarraí a fhorbairt mar cheann scríbe aitheanta turasóireachta trí leathnú 
inbhuanaithe leanúnach na hearnála turasóireachta, trí bhéim a leagan ar sheirbhísí ar ardchaighdeán do 
chuairteoirí agus forbairt agus feabhsú leanúnach nithe is díol spéise agus gníomhaíochtaí do chuairteoirí, 
lántairbhe a bhaint as sócmhainní nádúrtha agus oidhreachta cultúrtha, agus na hacmhainní seo a chosaint 
do na glúnta amach romhainn. 
 
Soghluaisteacht agus Iompar - Tacú le níos mó úsáide a bheith á baint a modhanna iompair inbhuanaithe; 
pleanáil spásúil a chomhtháthú le pleanáil iompair; inrochtaineacht feabhsaithe contae agus réigiúnach; 
aistriú chuig córas iompair ísealcharbóin atá éifeachtach ó thaobh fuinnimh de; agus córas iompair níos 
sábháilte, níos éifeachtaí, níos éifeachtúla agus níos nasctha a chruthú laistigh de Chiarraí. 

Forbairt Bonneagair - Seirbhísí uisce, fuíolluisce, uisce dromchla agus maolaithe tuilte ar fud an chontae a 
chosaint, a fheabhsú agus a sholáthar, agus soláthar teicneolaíocht cumarsáide faisnéise, leathanbhanda, 
faisnéis teileachumarsáide agus gréasán leictreachais ar ardchaighdeán a sholáthar atá ag teastáil chun tacú 
le agus na príomhaidhmeanna seo a leanas a fheabhsú - an áit is fearr le maireachtáil inti, le hobair inti agus 
le hinfheistiú inti. 
 
Timpeallacht Thógtha - Féiniúlacht, carachtar agus oidhreacht thógtha bhailte, shráidbhailte agus cheantair 
thuaithe Chiarraí a aithint agus a fheabhsú trí chomhfhorbairt áite áitiúil, a mbeidh dea-dhearadh uirbeach 
ag tacú leis agus cruthú spásanna poiblí mealltacha atá bríomhar, sainiúil, sábháilte agus inrochtana agus a 
spreagann agus a éascaíonn idirghníomhaíocht shóisialta dhearfach. 
 
Timpeallacht Nádúrtha - Leanúint le hoidhreacht agus bithéagsúlacht nádúrtha an chontae a chosaint agus a 
fheabhsú agus a chinntiú go bhfuil gréasáin de bhonneagar glas agus gorm á n-aithint, á gcruthú, á gcosaint 
agus á bhfeabhsú chun raon leathan buntáistí timpeallachta, sóisialta agus geilleagracha a chruthú do 
phobail; Chomh maith leis sin, eolas agus tuiscint ar thírdhreach agus ar chósta an chontae a fheabhsú, agus 
saintréithe, cáilíochtaí agus éagsúlacht charachtar an tírdhreacha a fheabhsú, mórtas cine is ceantair agus 
sainiúlacht áitiúil mar aitheantas ar phoitéinseal áineasa an chontae. 
 
Maoiniú - Lántairbhe agus úsáid a bhaint as gach sruth maoinithe atá ar fáil chun cuspóirí an phlean seo a 
chur i bhfeidhm. Tacú le cur chun feidhme inbhuanaithe tionscadal nuálach, comhoibritheach trí URDF, RRDF 
agus foinsí eile de mhaoiniú AE agus náisiúnta. 
 
Prionsabail Straitéiseacha na Croístraitéise 
Is cuspóir de chuid na Comhairle é: 
KCDP 3-1 Forbairt Inbhuanaithe an Chontae a chur chun cinn de réir Chroíphrionsabail Straitéiseacha na 

Croístraitéise. 
 
 

3.5 Mapa Croístraitéise 
Sonraítear sa Mhapa Croístraitéise (Léarscáil 3.1) thíos forléargas coincheapúil ar straitéis spásphleanála an 
Chontae. Léirítear ar an mapa seo na hionaid fáis ainmnithe agus na conairí iompair straitéiseacha sa 
chontae, sonraithe laistigh de chomhthéacs an réigiúin trí chéile. 

Mapa 3.1: Mapa na Croístraitéise  

 
3.5.1 Tiománaithe Geilleagracha Straitéiseacha laistigh de Chontae Chiarraí 
Tá tionchar ag príomhthiománaithe geilleagracha straitéiseacha laistigh den chontae agus sa réigiún trí 
chéile ar na croístraitéisí agus ar na straitéisí lonnaíochta. Tá an poitéinseal ag na tiománaithe geilleagracha 
straitéiseacha dlús a chur faoi athrú claochlaitheach dáiríre i gCiarraí, a chiallóidh go mbeidh glacadh leis an 
gcontae mar cheann de na háiteanna is fearr le maireachtáil inti, le hobair inti, le hinfheistiú inti agus le 
cuairt a thabhairt uirthi in Éirinn. Léirítear ar Mhapa 3.1 thuas tionchar spásúil na dtiománaithe geilleagracha 
straitéiseacha ar Chontae Chiarraí. Tarraingítear aird ar an mapa ar an tionchar atá ag Conair Geilleagrach an 
Atlantaigh, Aerfort Idirnáisiúnta Chiarraí agus Mol agus Triantán Eolais Chiarraí ar an gcontae.  
 

3.5.1.1 Conair Gheilleagrach an Atlantaigh (CGA) 
Tá Ciarraí suite go straitéiseach feadh Chonair Geilleagrach an Atlantaigh (CGA). Tá sé mar aidhm le CGA 
tairbhe a bhaint as na moil, braislí agus dobharcheantair gheilleagracha sa cheantar chun infheistíocht a 
mhealladh, iomaíochas a fheabhsú, tacú le jabchruthúchán agus caighdeán saoil na ndaoine a bhfuil cónaí 
orthu ansin a fheabhsú. Tá poitéinseal suntasach ag CGA cabhrú le fás geilleagrach Chontae Chiarraí agus an 
réigiúin níos leithne amach anseo. Comhdhlúthóidh braislí fáis geilleagracha Chiarraí; Aerfort Idirnáisiúnta 
Chiarraí, príomhthionscadail bhonneagair chaipitiúla faoi Thionscadal 2040; agus oscailt glasbhealach an 
Deiscirt amach anseo CGA. Meallfaidh CGA níos mó fiontar agus daoine chuig an gcontae agus réigiún, 
cabhróidh sé le dlús a chur faoi fhorbairt réigiúnach chothromaithe, agus ag an am céanna tacóidh sé le 
pobail láidre, bhríomhara. 

3.5.1.2 Príomhbhailte agus Bailte Réigiúnacha 
Cuirfear tuilleadh feabhais fós ar fhorbairt gheilleagrach Chiarraí trí fhorbairt an dá phríomhbhaile (Trá Lí / 
Cill Airne) agus ocht mbaile réigiúnacha (Baile an Bhuinneánaigh, Cathair Saidhbhín, Oileán Ciarraí, Daingean 
Uí Chúis, Neidín, Cill Orglan, Lios Tuathail, Baile an Mhuilinn). Tá sé mar aidhm ag na bailte seo na 
láidreachtaí agus sineirgí comhlántacha idir na lonnaíochtaí seo agus a gcúlchríoch fheidhmiúil a chothabháil 
agus a fhorbairt, ionaid scála ardnasctha a chruthú, leis an mais chriticiúil riachtanach, i dtéarmaí daonra 
agus fostaíochta, chun cur ar a gcumas dul in iomaíocht agus a bpoitéinseal a bhaint amach agus dlús a chur 
faoi fhorbairt réigiúnach de réir an bheartais réigiúnaigh agus náisiúnta. 
 

3.5.1.3 Mol agus Triantán Eolais Chiarraí 
Tá Mol agus Triantán Eolais Chiarraí sainaitheanta sa Straitéis Réigiúnach Spásúil & Gheilleagrach (RSES) mar 
thiománaí geilleagrach don Réigiún agus tá ról lárnach ag fás amach anseo i bhforbairt inbhuanaithe an 
chontae trí dheiseanna fostaíochta, oiliúint ar ardchaighdeán agus deiseanna taighde a sholáthar mar aon le 
feidhmiú mar fhoinse spreagtha do thuilleadh gníomhaíochta geilleagraí sna ceantair níos imeallaí den 
chontae. 
 

3.5.1.4    Gréasán Lonnaíochta Chiarraí Thuaidh/Iarthar Luimnigh/Inbhear na Sionainne/an Chláir 
Tacaíonn Comhairle Contae Chiarraí le ról agus poitéinseal geilleagrach na mbailte bunaithe seo a leanas - 
Lios Tuathail, Mainistir na Féile, An Caisleán Nua (Príomhbhaile) agus Cill Rois - mar thiománaithe 
geilleagracha i líonra a d’fhéadfaí a bhunú idir Ciarraí Thuaidh/Iarthar Luimnigh/An Clár a bheadh nasctha le 
hInbhear na Sionainne. Áirítear anseo ceantar Chreatphlean Comhtháite na Sionainne (SIFP) agus 
suíomhanna straitéiseacha sainaitheanta faoi SIFP mar Líonra Cósta Inbhear na Sionainne.  
 

3.5.1.5 Aerfort Idirnáisiúnta Chiarraí  
Meallann Aerfort Idirnáisiúnta Chiarraí daoine agus infheistíocht chuig an gcontae agus réigiún, spreagann sé 
gníomhaíocht gheilleagrach i bhfoirm gnó agus infheistíochta mar aon le turasóireacht agus taisteal.  

 
3.6 Leagan Amach agus Ábhar na Croístraitéise  
Tá ábhar na gCroístraitéisí sonraithe in Alt 10 den Acht um Pleanáil agus Forbairt agus ní mór go gcuimseofaí 
ann:  

• Spriocanna Daonra,  

• Spriocanna teaghlaigh amach anseo agus cainníochtú ceanglas le haghaidh criosú talún le haghaidh 
úsáidí cónaithe agus nó meascán úsáidí cónaithe agus úsáidí eile; agus 

• Dáileadh daonra reatha agus todhchaíoch an daonra laistigh de cheantar an phlean laistigh 
d’ordlathas lonnaíochta. 

3.7  Forbairt Inbhuanaithe ar fud an Chontae 
Sainaithnítear sa Phlean seo tábhacht agus príomhról phobail Chiarraí i gcur le fás agus forbairt dhearfach ar 
fud an Chontae.  
 
Is sócmhainn iad pobail thuaithe Chontae Chiarraí ar cheart meas a bheith orthu agus ar cheart iad a 
chothabháil. Cruthaíonn éagsúlacht na bpobal tuaithe deiseanna suntasacha agus tá an poitéinseal ag an 
éagsúlacht seo an Contae a idirdhealú ó áiteanna eile, go háirithe i dtéarmaí an chaighdeáin saoil atá á 
thairiscint. Tá bailte agus sráidbhailte an Chontae ag croílár pobal tuaithe mar gur suíomhanna tábhachtacha 
iad le haghaidh soláthar seirbhíse, bailiú, léargas féiniúlachta, fiontar tuaithe agus tacaíochtaí sóisialta agus 
pobail. Aithnítear sa Phlean seo an tábhacht a bhaineann le bailte agus sráidbhailte tuaithe i ndáil le tacú leis 
an bpobal tuaithe trí chéile agus déantar iarracht ann, dá réir sin, athbheochan agus athghiniúint na mbailte 
agus na sráidbhailte tuaithe a chumasú mar phríomh-idirghabháil straitéiseach. Chuige sin, i gCroístraitéis an 
Phlean dírítear thart ar 50.5% den fhás daonra réamh-mheasta ar an gcuid sin den Chontae atá taobh 
amuigh de Thrá Lí agus de Chill Airne. 

Tá an cur chuige seo comhsheasmhach leis an mbeartas náisiúnta (an NPF) agus go háirithe foilseachán an 
Rialtais dar teideal, ‘Ár bPoitéinseal Tuaithe a Réadú - Plean Gníomhaíochta d’Fhorbairt Tuaithe’ (Eanáir 
2017). Tarraingítear aird sa Phlean Gníomhaíochta seo ar an ról riachtanach atá ag ceantar tuaithe na 
hÉireann i rath geilleagrach na hÉireann agus tá sé mar aidhm leis lántairbhe a bhaint as saintréithe 
dearfacha na hÉireann trí chreat tacaíochtaí ag leibhéal Náisiúnta agus áitiúil.  
 
Tá ról tábhachtach ag sráidbhailte agus lonnaíochtaí beaga sráidbhailte agus soláthraíonn siad seirbhísí 
riachtanacha i ngach ceantar tuaithe. Tá nasc idir ceantair thuaithe agus na lonnaíochtaí áirithe seo, is chuige 
sin atá roinnt lonnaíochtaí sráidbhailte beaga sainaitheanta agus curtha san áireamh ar fud an chontae. 
 

3.8 Réamh-mheastacháin Daonra & Dáileadh Spásúil 
Léiríodh i nDaonáireamh 2016 gur mhéadaigh daonra Chontae Chiarraí ó 145,502 in 2011 go dtí 147,707, 
méadú 1.5%. Bhí an céatadán d’ardú seo i measc na n-arduithe is ísle sa Stát, agus tugadh méadú foriomlán 
de 3.8% faoi deara sa Stát i rith na tréimhse céanna. Is fianaise iad na méaduithe seo ar laghdú suntasach san 
fhás i gcomparáid leis an tréimhse idir-daonáirimh roimhe (2006-2011), tréimhse inár mhéadaigh daonra 
Chiarraí 4.1%.  
 
Tá an méadú daonra a tharla idir 2011 agus 2016 scaipthe ar fud an chontae. Tugadh laghdú daonra faoi 
deara sna ceantair is imeallaí in iarthar agus in iardheisceart an Chontae agus i gcodanna de thuaisceart agus 
d’oirthear an Chontae, agus tugadh na leibhéil is airde fás faoi deara sna toghranna in aice le bailte Thrá Lí 
agus Chill Airne, Neidín agus Chill Orglan.  

 
 

Mapa 3.2: Leithdháileadh Daonra 2011-2016 

3.9 Fás Daonra sa Todhchaí 
 
3.9.1 Fás Daonra  
Tá na réamh-mheastacháin daonra do Chontae Chiarraí le fáil i dTábla 3.2 thíos. Ba iad na réamh-
mheastacháin daonra atá le fáil in Aguisín 1 de RSES agus Aguisín 2 den Treochlár Cur Chun Feidhme le 
haghaidh NPF, a bhí mar bhonn leis na tuartha daonra agus fáis d’fhorbairt an Chontae amach anseo, atá 
curtha san áireamh sa Phlean Forbartha seo. Tá na figiúirí NPF/RSES eachtarshuite chun na réamh-
mheastacháin daonra sa chontae idir 2022 agus 2028 a oibriú amach. 
 

 
Daonáirea
mh 2011 

Daonáirea
mh 2016 

2026 
Ardú 

2016 go dtí 
2026 

2031 

Daonra 145502 147707 
161000 

- 
163500 

13500 
- 

16000 

166500 
- 

170500 

Tábla 3.2: Réamh-mheastacháin Daonra (NPF/RSES) 
 
Mar atá léirithe sa tábla seo, tá réamh-mheastacháin daonra níos airde luaite le haghaidh Chiarraí idir 2026 
agus 2031. Chiallódh an figiúr is ísle d’fhigiúirí réamh-mheasta 2026 go mbeadh ardú 9% ar dhaonra an 
chontae in 2016, agus chiallódh an figiúr is airde go méadódh daonra an chontae 11%. Tá gá ann cur leis an 
soláthar tithíochta náisiúnta chun freastal ar éileamh reatha, neamhchomhlíonta, a mhéid agus is féidir sa 
mhéid is lú ama agus is féidir, agus freastal ar éileamh tithíochta náisiúnta réamh-mheasta. I gcomhthéacs na 
sprice soláthair tithíochta atá léirithe i dTábla 3.4, meastar go bhfuil an réamh-mheastacháin daonra níos 
airde oiriúnach. 
 
Eachtarshuítear i dTábla 3.3 an réamh-mheastachán daonra agus déantar é a chionroinnt i gcomhthéacs 
2028, an tréimhse lena mbaineann an Plean Forbartha Contae.  
 

 
2022 2028 

Ardú Iomlán 
2022 go dtí 2028 

Daonra 156902 166265 9363 

Tábla 3.3: Réamh-mheastacháin Daonra Chiarraí 2022-2028 
 

3.9.2 Fás Tithíochta 
De réir Mhodheolaíocht na Sprice Soláthair Tithíochta le haghaidh na dTreoirlínte Pleanála Forbartha (Nollaig 
2020), ní mór d’údaráis phleanála foráil a dhéanamh le haghaidh tithíochta ina bplean forbartha atá 
comhsheasmhach le cuspóirí pleanála náisiúnta agus réigiúnacha, lena n-áirítear dlúthfhás agus 
comhdhlúthú bailte agus cathracha a chinntiú, chun bogadh ó phatrún forbartha atá bunaithe ar shraoilleáil 
scaipthe agus leibhéil neamh-inbhuanaithe de chianchomaitéireacht.  
 
Dá réir sin, ní mór go ndéanfaí foráil i bpleananna forbartha contae tithíocht a sholáthar a mhéid is atá 
sainaitheanta i réamh-mheastacháin daonra Threochlár NPF dá n-údarás áitiúil agus de réir chás 50:50 NPF 
mar atá sonraithe i Modheolaíocht na Sprice Soláthair Tithíochta le haghaidh na dTreoirlínte Pleanála 
Forbartha d’Údaráis Áitiúla (Nollaig 2020). Ciallaíonn na treoirlínte seo go bhfuil dualgas ar Údaráis Phleanála 
breithniú a dhéanamh (le cois réamh-mheastacháin daonra NPF) ar éileamh teaghlaigh, soláthar tithíochta 
iarbhír nua ó 2017 agus teaghlaigh atá gan dídean. Tá mionsonraí maidir leis na fachtóirí seo curtha ar fáil ag 
ESRI agus tá siad breithnithe sa Chroístraitéis. 

  An Líon Iomlán 
Teaghlach 

A Cás ESRI NPF éileamh teaghlaigh nua idir 2017 
agus Ráithe 3 2028 (deireadh an phlean) 

7279 

B Soláthar tithíochta nua iarbhír idir 2017 agus 
Ráithe 2 2021  

1934 

C Teaghlaigh gan dídean agus éileamh 
neamhchomhlíonta 

192 

L Éileamh Tithíochta an Phlean 
{(A+C)-B} 

5537 

E Coigeartú go dtí deireadh chuid 2026 de thréimhse an Phlean chun 
coinbhéirsiú chuig straitéis NPF a éascú 

E1 Cás Bonnlíne ESRI éileamh teaghlaigh nua 2017 
go dtí deireadh 2026 

9155 

E2 Cás ESRI NPF éileamh teaghlaigh nua idir 2027 
agus Ráithe 3 2028 (deireadh an phlean) 

1050 

E3 Lárphointe idir E1 agus A-E2  
(ESRI NPF agus cásanna Bonnlíne go dtí deireadh 
2026) 

7692 

E4 Éileamh Iomlán Coigeartaithe an Phlean  
{(E2+E3+C)-B} 

7000 

Tábla 3.4: Modheolaíocht le haghaidh chur chun feidhme réamh-mheastachán daonra agus tithíochta NPF 
 
Tá an t-éileamh tithíochta seo roinnte idir lonnaíochtaí sa Chontae i gcomhréir leis an bhfás daonra réamh-
mheasta de réir na Croístraitéise. 
 

3.9.3 Spás Cloiginn 
Cuimsítear foráil le haghaidh ‘spás cloiginn’ sna réamh-mheastacháin daonra idirthréimhseacha atá 
sonraithe in Aguisín 2 de Threochlár Cur Chun Feidhme NPF. Is féidir ‘spás cloiginn’ breise nach sáraíonn 25% 
a bhreithniú i gcontaetha ina réamh-mheastar go mbeidh an fás daonra cothrom le nó os cionn an mheán-
bhonnlíne náisiúnta. Níl Ciarraí san áireamh sa liosta contaetha ar féidir an ‘spás cloiginn’ breise seo a chur i 
bhfeidhm.  
 
Croístraitéis 
Is cuspóir de chuid na Comhairle é: 
KCDP 3-2 Tacú le fás inbhuanaithe agus tús áite a thabhairt do lonnaíochtaí an chontae de réir an 

Ordlathais Lonnaíochta agus na Croístraitéise. 
 

KCDP 3-3 Deiseanna infheistíochta a shainaithint agus tacú leo i dteannta le soláthróirí bonneagair 
chun an Chroístraitéis a sheachadadh. 

 

3.10 Straitéis Lonnaíochta 
Baineann tábhacht le gréasán láidir lonnaíochtaí chun leibhéil daonra sláintiúla a chothabháil agus caighdeán 
na beatha a fheabhsú.  Sainaithnítear sa rannóg seo na lonnaíochtaí difriúla ar fud an Chontae ag féachaint 
dá réimsí tionchair agus dá róil straitéiseacha amach anseo.  
 

3.10.1 Prionsabail na Straitéise Lonnaíochta 
Seo a leanas príomhphrionsabail na Straitéise Lonnaíochta: 

• Forbairt inbhuanaithe Phríombhailte Thrá Lí & Chill Airne a chinntiú ionas go mbeidh ar a gcumas na 
róil atá sainaitheanta sa Straitéis Réigiúnach Spásúil agus Gheilleagrach a chomhlíonadh. 

• Forbairt inbhuanaithe gréasán bailte agus sráidbhailte sa chontae a chinntiú a fheidhmeoidh mar 
ionaid seirbhíse agus fostaíochta don chúlchríoch mórthimpeall. 

• Soláthar tithíochta agus seirbhísí a éascú ag féachaint don chineál lonnaíochta. 

• Forbairt inbhuanaithe an bhonneagair amach anseo a éascú chun freastal ar lonnaíochtaí 
sainaitheanta. 

 

3.10.2 Ordlathas Lonnaíochta 
Cuimsítear i Rannóg 3.3 de RSES tíopeolaíocht lonnaíochta ina sonraítear an struchtúr lonnaíochta a 
theastaíonn le haghaidh Réigiún an Deiscirt. Sainaithníonn an tíopeolaíocht lonnaíocht seo 
Cathracha/Ceantair Uirbeacha agus Príomhbhailte lena n-áirítear Trá Lí agus Cill Airne. Thug seasamh na 
lonnaíochtaí fágtha sa tíopeolaíocht seo aird ar na critéir atá sonraithe i rannóg 3.3 agus ar an méid seo a 
leanas: 

• Treochtaí daonra, fostaíochta le déanaí, agus an leibhéal seirbhísí atá le fáil sna lonnaíochtaí.  

• Inrochtaineacht agus tionchar geografach i gcomhthéacs réigiún/foréigiúnach agus contae.  

• Carachtar na geografaíochta áitiúla agus na hinrochtaineachta mar ionad seirbhíse le haghaidh 
cúlchríocha tuaithe cianda agus fad-achair.  

• Soláthar bonneagair nó infheistíocht bonneagair phleanáilte agus a gcumas agus oiriúnacht 
freastal ar fhás amach anseo.  

 
 

 An Cineál 
Lonnaíochta 

Cur Síos 

Príomhbhaile Ionad uirbeach mór le daonra ard atá ag feidhmiú mar 
thiománaithe réigiúnacha féinchothaitheacha, agus 
ionaid uirbeacha atá suite go straitéiseach le 
hinrochtaineacht agus tionchar suntasach i 
gcomhthéacs foréigiúnach. 

Baile Réigiúnach Bailte a sholáthraíonn feidhm tithíochta, fostaíochta nó 
seirbhíse. Tá an chatagóir seo leathan agus áirítear inti 
bailte comaitéireachta móra agus bailte níos imeallaí 
freisin.  

Baile Dúiche Bailte a fhreastalaíonn ar chúlchríoch tuaithe agus 
ionaid seirbhíse. 

Sráidbhaile Lonnaíochtaí níos lú a fhreastalaíonn ar chúlchríoch 
tuaithe nach bhfuil an oiread sin seirbhísí éagsúla ar fáil 
iontu. 

Lonnaíochtaí i 
Sráidbhailte Beaga 

Ag freastal ar dhobharcheantair thuaithe níos lú. 
Soláthraíonn siad seirbhísí áitiúla agus tá roinnt fiontar 
beag tuaithe le fáil i roinnt sráidbhailte cosúil leo seo.  

Tábla 3.5: Na Cineálacha Lonnaíochta 
 

Ordlathas Lonnaíocht 

Príomhbhailte • Trá Lí • Cill Airne 

Bailte 
Réigiúnacha 

• Baile an Bhuinneánaigh 

• Cathair Saidhbhín 

• Oileán Ciarraí 

• Daingean Uí Chúis 

• Neidín 

• Cill Orglan 

• Lios Tuathail 

• Baile an Mhuilinn 
 

Bailte Dúiche • Ard Fhearta 

• Baile Uí Thaidhg 

• Na Foidhrí 

• Cill Chuimín 

• Béal Átha Longfoirt 

• An Barr Dubh 

• Caisleán na Mainge 

• An Fearann Fuar 

• An Fhianait 

• An Ráth Mhór 

• An tSnaidhm 

• Tairbeart 

• An Coireán 

Sráidbhailte • Mainistir Ó dTorna 

• Abhainn an Scáil 

• Baile an Fheirtéaraigh 

• Baile an Sceilg 

• An Baile Dubh 

• Cathair Uí Mhóráin 

• Lios an Phúca 

• Brosnach 

• Caisleán Ghriaire 

• An Tóchar 

• Ceann Trá 

• Baile an tSéipéil 

• An Clochán 

• Corra 

• Dubháth 

• Dún Géagáin 

• An Fosadh 

• Gleann Beithe 

• Gníomh go Leith 

• Cill Flainn 

• Cill Gharbháin 

• Baile an Ridire 

• Cnoc na gCaiseal 

• Lios Póil 

• Leic Snámha 

• Maigh Mheáin 

• An Caladh 

• Scairteach an 
Ghlinne 

• The Spa 

Lonnaíochtaí i 
Sráidbhailte 
Beaga 

• An Bóthar Buí 

• An Chillín Liath 

• An Fheothanach 

• An Gleann 

• An Mhuiríoch 

• Eas Daoi 

• Áth an Chaisle 

• Baile na nGall 

• An Bunán 

• Na Buailtíní 

• Cé Bhréanainn 

• Cathair Dónall 

• An Campa 

• An Siopa Dubh 

• An Cloichear 

• Cordal 

• An Cromán 

• Na Coirríní 

• Dún Chaoin 

• Fionnúig 

• Gleann Chárthaigh 

• An Inse 

• Na Cealla 

• Cill Ghobnait 

• Cill Mhaoile 

• Cnoc an Iúir 

• An Láithreach 

• Lios Eiltín 

• Ladhar an 
Chrompáin 

• An Sráidbhaile 

• Tathuile 

• An Teampall Nua 

• Tuath Ó Siosta 

Tábla 3.6: Ordlathas Lonnaíochta 

Mapa 3.3. Lonnaíochtaí 

 
Straitéis Lonnaíochta 
Is cuspóir de chuid na Comhairle é: 
KCDP 3-4 Ar a laghad 30% de gach teach nua a sholáthar i bPríomhbhailte Thrá Lí agus Chill Airne 

laistigh de lorg tógtha reatha na lonnaíochtaí. 
 

KCDP 3-5 Struchtúr sóisialta agus geilleagrach bailte agus sráidbhailte tuaithe a threisiú trí thacú le 
hathúsáid foirgneamh reatha agus le hathghiniúint foirgneamh agus tailte tearcúsáidte. 

 
3.10.3 Dáileadh Daonra 
Is é an leithdháileadh fás daonra atá luaite le Trá Lí agus Cill Airne 5,098. Cinnteoidh an leithdháileadh fáis 
seo go mbeidh na Príomhbhailte seo ag fás breis is 30% faoin mbliain 2040 (de réir RSES) rud a chiallaíonn go 
mbeidh na lonnaíochtaí seo ag feidhmiú ar chriosanna uirbeacha atá sách mór chun tuilleadh fostaíochta 
agus daonra a mhealladh, rud a bheidh mar bhonn lena n-iomaíochas agus mealltacha mar shuíomhanna 
infheistíochta náisiúnta agus réigiúnacha a mhéadú.  
 

Lonnaíocht Daonra & Tithíocht 

  
Daonra 

2016 
(CSO) 

Daonra 
2022 

(bunaithe) 

Fás 
Daonra 
2022-
2028 

Sprioc 
Tithíochta 

Contae   147707 156902 9363 7000  

Príomhbhaile Trá Lí 23691 25297 2663 2087 

Cill Airne 14504 15487 1630 1277 

  38195 40784 4293 3364 

Baile Réigiúnach Lios Tuathail 4820 5127 529 415 

Oileán Ciarraí 2486 2644 359 281 

Neidín 2376 2527 261 204 

Cill Orglan 2199 2339 320 251 

Daingean Uí 
Chúis 

2050 2181 282 221 

Baile an 
Bhuinneánaigh 

1413 1503 204 160 

Cathair 
Saidhbhín 

1041 1107 129 101 

Baile an 
Mhuilinn 

928 987 273 214 

  17313 18417 2357 1847 

Baile Dúiche Ard Fhearta 749 797 78 61 

Baile Uí Thaidhg 724 770 77 60 

Béal Átha 
Longfoirt 

391 416 45 35 

An Barr Dubh 170 308 57 45 

Caisleán na 
Mainge 

176 187 37 29 

An Fearann Fuar 175 186 42 33 

An Fhianait 538 572 130 102 

Na Foidhrí 558 594 46 36 

Cill Chuimín 435 463 40 31 

An Ráth Mhór 790 840 73 57 

An tSnaidhm 288 306 27 21 

Tairbeart 540 574 57 45 

An Coireán 462 491 52 41 

  5996 6505 761 596 

Sráidbhailte   6698 7125 552 432 

Lonnaíochtaí i 
Sráidbhailte 
Beaga 

  
1547 1646 465 186 

Ceantar Tuaithe   77958 82425 936 575 

Tábla 3.7: Fás Daonra & Tithíochta 2022-2028 
 
Nuair a bhí fás daonra á leithdháileadh chuig lonnaíochtaí eile amach anseo, breithníodh na 
treoirphrionsabail seo a leanas: 

• Scála an daonra agus a fheidhmíocht reatha. 

• Scála an tsoláthair fostaíochta, an líon post, an cóimheas idir poist agus oibrithe cónaitheora, 
agus glansreafaí comaitéireachta; An Chothromaíocht idir fás daonra agus soláthar fostaíochta. 

• NPF (NPO 72) a chomhlíonadh i ndáil le cur chuige caighdeánaithe, srathach a idirdhealaíonn idir 
talamh criosaithe atá seirbhísithe agus talamh atá inseirbhíse laistigh de shaolré an phlean. 

• Croístraitéisí a nascadh le bonn fianaise maidir le hinfhaighteacht agus inseachadacht tailte 
laistigh de na loirg thógtha reatha.  

• Eolas maidir le seirbhísí agus conláistí áitiúla lena n-áirítear oideachas, sláinte, caitheamh aimsire 
agus miondíol. 

• A mhéid is féidir modhanna taistil inbhuanaithe a spreagadh (siúl, rothaíocht nó iompar poiblí). 

• Ráta agus luas na forbartha roimhe seo agus a mhéid is atá ceanglais maidir le bonneagar agus 
conláistí fós le comhlíonadh. 

• Inrochtaineacht agus tionchar geografach i gcomhthéacs réigiúnach/foréigiúnach/contae. 

• Carachtar na geografaíochta áitiúla agus na hinrochtaineachta mar ionad seirbhíse le haghaidh 
cúlchríocha tuaithe cianda agus fad-achair. 

• Srianta timpeallachta agus bonneagair. 

• Dlús agus scála oiriúnach na forbartha i gcoibhneas leis an lonnaíocht agus suíomh, lena n-
áirítear rátaí difriúla agus nádúr na forbartha. 

• An gá atá le roghanna mealltacha, malartacha seachas tithíocht thuaithe laistigh de bhailte agus 
sráidbhailte níos lú. 

Tá an fás daonra fágtha de 4,265 leithdháilte ar bhailte eile sa Chontae agus sa cheantar tuaithe. Cinnteoidh 
sé seo go mbeidh forbairt sna bailte seo i gcomhréir le scála na mbailte seo agus an fhoráil d’fhostaíocht 
bhreise.  
 

3.11 Criosú Talún le haghaidh Forbairt Chónaithe  
Tá criosú tailte Phleananna Ceantair Áitiúla (PCAnna) na gCeantar Bardasach / Toghcheantar 
comhsheasmhach leis an gcroístraitéis reatha agus bheartaithe.  
 
Nuashonrófar/athsholáthrófar na PCAnna seo thar shaolré an phlean seo (de réir na croístraitéise) ar 
bhealach loighciúil agus eolasach a dhéanfaidh foráil le haghaidh forbairt inbhuanaithe fhadtéarmach na 
lonnaíochtaí agus an Chontae trí chéile.   
 
Ní shonraítear candam tailte atá le criosú mar thailte cónaithe chun an fás daonra bheartaithe a 
chomhlíonadh sa Phlean seo. Tarlóidh criosú talamh cónaithe mar chuid de Phlean Ceantair Áitiúil (PCÁ) na 
lonnaíochta ábhartha agus cuirfear san áireamh an leibhéal éileamh tithíochta atá sonraithe sa chroístraitéis 
(féach ar Rannóg 3.10 freisin). 
 
Tarlóidh criosú talamh cónaithe (lasmuigh de lonnaíochtaí Thrá Lí, Chill Airne agus Lios Tuathail) mar chuid 
de Phlean Ceantair Áitiúil (PCA) na lonnaíochta ábhartha agus breithneofar an leibhéal éileamh tithíochta atá 
sonraithe i dTábla 3.7. Déanfar an candam seo a ríomh ag cur treoirlínte an Aire san áireamh; Forbairt 
Chónaithe Inbhuanaithe i gCeantair Uirbeacha agus Urban Forbairt Uirbeach agus Airdí Foirgnimh i ndáil le 
dlús. Go ginearálta, beidh dlús tithíochta níos airde gar do lár bailte agus sráidbhailte agus níos ísle gar 
d’imeall na lonnaíochta. I bhformhór na lonnaíochtaí, tá láithreáin inlíonta agus fholmha fós ar fáil gar do lár 
an bhaile/an tsráidbhaile.  Tá sé beartaithe tús áite a thabhairt d’fhorbairt aonad cónaithe ar na láithreáin 
fholmha agus inlíonta seo. 
 
B’fhéidir go mbeadh sé riachtanach, áfach, figiúr níos ísle maidir le dlús cónaithe a chur i bhfeidhm i ndáil le 
roinnt lonnaíochtaí agus láithreán forbartha, ag brath ar an tsraith laistigh den ordlathas lonnaíochta agus 
suíomh laistigh de lonnaíocht. Sa chás go sainaithnítear dlús níos ísle laistigh de lonnaíochtaí, beidh an 
réasúnaíocht a bhaineann lena leithéid a dhéanamh bunaithe ar an gceanglas riachtanais tithíochta a 
chomhlíonadh le haghaidh ceantar uirbeach agus tuaithe, agus leagfar béim ar leith ar rogha mhalartach a 
sholáthar seachas forbairt ginte sa cheantar uirbeach a bheith le sonrú amuigh faoin tuath agus scóip agus 
rogha a sholáthar laistigh den mhargadh tithíochta. 
 
Criosú Cónaithe  
Is cuspóir de chuid na Comhairle é: 
KCDP 3-6 Talamh a chriosú chun críche cónaithe de réir an chuir chuige Srathach atá sonraithe sa 

Chreat Náisiúnta Pleanála. 
 

KCDP 3-7 Plean ceantair áitiúil a ullmhú le haghaidh gach lonnaíochta atá sainaitheanta san ordlathas 
lonnaíochta. 

3.12 Measúnú ar Éileamh ar Riachtanas Tithíochta (HNDA) 
Cuimsítear i gCuspóir Beartais Náisiúnta 37 in NPF ceanglas Measúnú ar Éileamh ar Riachtanas Tithíochta 
(HNDA) a ullmhú chun tacú le hullmhú straitéis tithíochta agus gach aschur beartas tithíochta gaolmhar lena 
n-áirítear plean forbartha contae, pleananna ceantair áitiúla agus pleananna lóistín don lucht siúil. Tá HNDA 
atá mar bhonn le beartais tithíochta, an straitéis tithíochta agus beartais ghaolmhara criosaithe 
talamhúsáide mar aon le cabhrú le cinneadh a dhéanamh maidir le cá háit a bhfuil réimsí beartais nó cláir 
infheistíochta nua le forbairt iontu. 

 
Measúnú ar Éileamh ar Riachtanas Tithíochta 
Is cuspóir de chuid na Comhairle é: 
KCDP 3-8 A chinntiú go gcuirtear torthaí an Mheasúnaithe ar Éileamh ar Riachtanas Tithíochta chun 

feidhme agus go gcomhtháthaítear é sa Straitéis Tithíochta don chontae. 

 
3.13    Ráiteas Croístraitéise 
Tá an Chroístraitéis ullmhaithe i gcomhthéacs alt 10(2A) d’Acht um Pleanáil agus Forbairt 2000 (arna leasú).  
 
Is éard atá sa Chroístraitéis straitéis cainníochtúil atá dírithe ar an meántéarma agus fadtéarma maidir le 
forbairt spásúil an chontae agus fianaise go bhfuil an Plean Forbartha agus a chuspóirí comhsheasmhach leis 
na cuspóirí forbartha náisiúnta agus réigiúnacha atá sonraithe in NPF, RSES agus ceanglais shonracha 
beartais phleanála i dTreoirlínte alt 28.  
 
Soláthraíonn an Chroístraitéis réasúnaíocht thrédhearcach fhianaisebhunaithe maidir leis an méid talún atá 
beartaithe a chriosú mar cheantar cónaithe agus meascán úsáidí cónaithe agus úsáidí eile sa Phlean 
Forbartha agus Pleananna Ceantair Áitiúla reatha / todhchaíocha. Sainaithnítear ann candam, suíomh agus 
céimniú na forbartha do thréimhse an Phlean atá nasctha le sprioc daonra contae, i bhfoirm ordlathas 
lonnaíochta. 
 
Tá an fás daonra agus leibhéal tithíochta molta i gCroístraitéis dhréacht-Phlean Forbartha Contae Chiarraí 
2022 -2028 de réir na sprice daonra ará sonraithe le haghaidh Chontae Chiarraí in NPF agus RSES. Tá na 
straitéisí talamhúsáide a bhaineann le Trá Lí, Cill Airne agus Lios Tuathail atá le fáil in Imleabhar 2, agus na 
pleananna ceantair áitiúla seo a leanas, PCA CB (Plean Ceantair Áitiúil Cheantar Bardasach) Thrá Lí 2018-
2024, PCA CB Chill Airne 2018-2024, PCA Uíbh Ráthaigh 2019-2025, PCA CB Lios Tuathail 2020-2026 agus 
PCA Thoghcheantar Chorca Dhuibhne 2021-2027, comhsheasmhach leis na gCroístraitéis.  

4.0   Bailte & Sráidbhailte  
 
4.1   Réamhrá 
Ceann de phríomhphrionsabail an Chreata Náisiúnta Pleanála é dlúthfhás a sholáthar laistigh de chroílár ár 
mbailte agus sráidbhailte agus is treo nua atá ann sa phleanáil le haghaidh fás na tíre amach anseo. Tá 
fianaise ar an uaillmhian seo le sonraí sna Straitéisí Réigiúnacha Spásúla agus Eacnamaíocha agus tá ról 
lárnach aici i dTithíocht do Chách – Plean Tithíochta Nua d’Éirinn agus Ár dTodhchaí Tuaithe: Beartas 
Forbartha Tuaithe 2021-2025 a foilsíodh le déanaí. Sonraítear sa chaibidil seo na beartais agus na cuspóirí a 
chosnóidh agus a fheabhsóidh féiniúlacht agus carachtar uathúil ár mbailte agus ár sráidbhailte agus a 
fheabhsóidh caighdeán na beatha agus folláine.  Cuirfear é seo i gcrích trí chomhfhorbairt áite éifeachtach a 
mbeidh dearadh uirbeach ag tacú léi, agus cruthófar lár bailte agus spásanna poiblí mealltacha bríomhara a 
spreagann agus a éascaíonn idirghníomhaíocht shóisialta dhearfach agus a thacaíonn le riachtanais pobal 
cuimsitheach atá sláintiúil agus gníomhach. 
 
Cuimsítear i struchtúr lonnaíochta an Chontae catagóirí difriúla lonnaíochtaí idir bailte uirbeacha móra agus 
sráidbhailte tuaithe níos lú. Tá feidhm thábhachtach ag na lonnaíochtaí seo ag leibhéal áitiúil, contae agus 
réigiúnach. Baineann tábhacht ar leith le forbairt agus le hathghiniúint leanúnach ár mbailte agus 
sráidbhailte chun úsáidí miondíola tábhachtacha a sholáthar, mar aon le raon úsáidí eile a sholáthar.   
 

4.1.1   Athrú Aeráide 
Déanfaidh Comhairle Contae Chiarraí iarracht beartais an Phlean Náisiúnta um Ghníomhú ar na son na 
hAeráide, an Chomhaontaithe Ghlais don Eoraip agus prionsabail an Bauhaus Nua Eorpach a chuimsiú in 
athghiniúint gach baile agus sráidbhaile mar chuid dá thiomantas déileáil le dúshlán an athraithe aeráide.    
 
Díreoidh forbairt amach anseo bailte agus a n-athbheochan ar fhorbairt comharsanachtaí ard-dlúis, 
deiseanna oibre comhionaid, úsáid níos cliste a bhaint as teicneolaíochtaí faisnéise, laghdú ar thrácht feithiclí 
agus geilleagar ciorclach a fhorbairt. 
 

4.1.1.1 Straitéis Athchóirithe Tonnta 
Is coincheap nua é an Straitéis Athchóirithe Tonnta a bhfuil sé mar aidhm léi athchóiriú domhain a 
dhéanamh ar mhéid suntasach den stoc foirgnimh reatha ar fud an AE a chinntiú.  Úsáidtear é mar shásra 
chun ídiú fuinnimh a laghdú agus dá réir sin astaíochtaí carbóin a laghdú agus tá sé sainaitheanta ag an AE 
mar cheann de thionscadail shuaitheanta na Saoráide Teacht Aniar agus Téarnaimh a chabhraíonn lenár 
ngeilleagar a atógáil i ndiaidh Covid 19. Ina theannta sin, sonraítear i bPlean Spriocanna Aeráide 2030 gur 
comhpháirt riachtanach gnímh é éifeachtúlacht fuinnimh agus sainaithnítear athchóiriú mar príomhghné a 
chabhróidh leis an mbearna éifeachtúlachta fuinnimh a dhúnadh agus breis coigilt fuinnimh a chinntiú faoin 
mbliain 2030. Is é beartas na comhairle athchóiriú agus athúsáid réadmhaoin atá tearcúsáidte faoi láthair a 
spreagadh. 

 
4.2   Athghiniúint Uirbeach agus Dlúthfhás   
Tuigeann Comhairle Contae Chiarraí go bhfuil próifíl agus feidhm bailte agus sráidbhailte ag athrú agus go 
bhfuil dúshláin shuntasacha sáraithe le blianta beaga anuas ar mhaithe le beocht agus fuinneamh a chinntiú.  
Príomhchuspóir den Phlean seo é mais chriticiúil daonra a bhunú agus déileáil leis na dúshláin a bhaineann le 
hathnuachan lár bailte/sráidbhailte chun inbhuanaitheacht fhadtéarmach go leor lonnaíochtaí a chinntiú i 
dtéarmaí fás inbhuanaithe post agus díolachán miondíola.  

Tá a gcuid láidreachtaí agus carachtar féin ag bailte agus sráidbhailte Chiarraí ó thaobh peirspictíocht 
shóisialta, chultúrtha, oidhreachta agus gheilleagrach de.  Cruthaíonn siad sainiúlacht áitiúil, féiniúlacht agus 
ómós áite agus go traidisiúnta is sna háiteanna seo a tharlaíonn go leor den ghníomhaíocht shóisialta agus 
gheilleagrach.  Is áiteanna iad seo ina mbuaileann daoine le chéile, ina dtéann siad ag siopadóireacht, ina 

labhraíonn siad le baill den phobal, agus áiteanna a fheidhmíonn mar cheantair lárnacha na gceantar tuaithe, 
mar aon le bonn a sholáthar le haghaidh seirbhísí rialtais áitiúil agus phoiblí.  

4.2.1  Comhthéacs Beartais  

Tús Áite do Lár Bailte 
Tugadh gealltanas i gClár an Rialtais 2020 maidir le cur chuige bunaithe ar bheartas ‘Tús Áite do Lár Bailte’, 
atá bunaithe ar thaighde atá déanta ar Sheiceáil Sláinte Lár Baile, d’fhonn a chinntiú gur áiteanna bríomhara 
iad ár gcathracha agus bailte le maireachtáil agus le cónaí iontu trí stoc tithíochta folamh agus uirbeach a 
úsáid in athuair. 
 
Glactar le ról an ionaid ag croílár pobal bríomhar i gcur chuige Tús Áite do Lár Bailte. Tugann an cur chuige 
seo tús áite do chur chuige Tús Áite do Lár Bailte i ndáil le hathghiniúint ár mbailte agus sráidbhailte, trí úsáid 
a bhaint as creat Sheiceáil Sláinte Lár Bailte (TCHC) chun sonraí a bhailiú agus gníomhartha a threorú. Thug 
an Rialtas le fios go bhfuil sé tiomanta don chur chuige seo agus go meastar go bhforbrófar tuilleadh beartais 
ag leibhéal náisiúnta sa cheantar seo thar shaolré an Phlean seo. Más cuí, ba cheart seirbhísí poiblí 
oiriúnacha cosúil le hoideachas, sláinte agus oifigí rialtais a lonnú i lár bailte, agus cur leis an meascán iomlán 
d’áiseanna, taitneamhachtaí agus gníomhaíochtaí atá á dtairiscint.  
 
Nuair a bhíonn breithniú á dhéanamh ar thionscnaimh rialtais áitiúil a fhorbairt, agus nuair a bhíonn tograí 
forbartha curtha ar fáil, glacfaidh an Chomhairle le cur chuige tús áite do lár bailte ar bhealach atá 
comhsheasmhach le prionsabail an dlúthfháis agus na forbartha úsáid mheasctha, de réir an ghealltanais atá 
tugtha i ‘Clár an Rialtais’. 
 
Tá sé mar aidhm ag Comhairle Contae Chiarraí an méid sin a chinntiú trí chomhdhlúthú, bainistíocht talún 
ghníomhach agus tús áite a thabhairt d’fhorbairt ar láithreáin inlíonta agus athfhorbraíochta.  Tá sé mar 
aidhm leis an bPlean meascán oiriúnach tithíochta a sholáthar agus tacú le taitneamhachtaí, infheistíocht 
chomhordaithe i mbonneagar chun tacú le hiomaíochas geilleagrach agus timpeallacht maireachtála agus 
oibre mealltach agus ardchaighdeán a chruthú.  Cuirfear cur chuige saincheaptha maidir le forbairt uirbeach i 
bhfeidhm agus beidh sé nasctha le cuspóirí agus gníomhartha nua Tithíocht do Chách agus le hinfheistíocht 
trí Chistí Náisiúnta um Athnuachan agus Forbairt Uirbeach, agus leagfar béim ar leith ar: 
 

• Déileáil le folúntas, dearóiliú agus tearcúsáid réadmhaoine/talún. 

• Cothromaíocht a spreagadh idir fás fostaíochta agus daonra. 

• Marbhántacht nó meath go leor lonnaíochtaí níos lú a aisiompú, trí róil agus feidhmeanna nua a 
shainaithint agus a bhunú agus bonneagar agus taitneamhachtaí áitiúla a fheabhsú. 

• Déileáil le hoidhreacht fás tapa neamhphleanáilte/ag imeall bailte, trí thaitneamhachtaí agus 
soláthar seirbhísí a éascú. 

 
Trí thairbhe a bhaint as cur chuige comhtháite maidir le lár an bhaile a dhéanamh níos inrochtana do 
chuairteoirí trí mhodhanna éagsúla, lena n-áirítear comharthaíocht feabhsaithe, ríocht phoiblí agus trí aird a 
tharraingt ar phríomhfhoirgnimh, páirceanna agus spásanna oscailte táthar ag súil go gcaithfear solas ar 
fhéiniúlacht dhomhain stairiúil agus chultúrtha lár an bhaile agus go mbeadh bailte níos mealltaí mar 
áiteanna ar mhaith le daoine a bheith ina gcónaí iontu, ag obair iontu agus ag tabhairt cuairte orthu. 
 
Is é beartas na Comhairle aitheantas a thabhairt do agus béim a leagan ar an bpoitéinseal a bhaineann le 
húsáid mhéadaithe chónaithe agus tráchtála laistigh de chroíláir stairiúla bailte agus sráidbhailte áit a bhfuil 
go leor deiseanna ann chun dlús a chur le húsáidí cónaithe.  
 
Is é beartas na Comhairle feidhmiú go réamhghníomhach chun infheistíocht údaráis áitiúil agus 
phríobháideach a sholáthar ar bhonn píolótach chun tithíocht aonair ar ardchaighdeán nó forbairt láithreán 

príobháideach a spreagadh chun fás daonra a mhealladh mar aon le tuilleadh infheistíochta i sráidbhailte, 
faoi réir acmhainní a bheith ar fáil.  
 

Seiceáil Sláinte Lár Bailte (SSLB) 
Tacaíonn Creat Náisiúnta Pleanála (NPF) 2040 le hathbheochan an bhaile contae stairiúil. Spreag clár oiliúna 
SSLB Náisiúnta Píolótach – RGDATA na Comhairle Oidhreachta príomhpháirtithe leasmhara a thabhairt le 
chéile chun todhchaí bhríomhar a chinntiú do bhailte agus an caighdeán saoil a fheabhsú le haghaidh 
saoránach agus cuairteoirí araon. 

Tarraingíonn an tseiceáil Sláinte Lár Bailte aird ar fheasacht, tuiscint agus meas ar an ról criticiúil atá ag 
ionaid bailte stairiúla agus ar na tionchair ghinearálta atá ag a mbeocht agus inmharthanacht ar fhás agus ar 
fhorbairt shocheacnamaíoch, timpeallachta agus chultúrtha, agus ar chaighdeán saoil saoránach agus 
cuairteoirí araon. Tá príomhról le himirt ag an údarás áitiúil sa limistéar seo, trí oibreacha a dhéanamh i lár 
bailte agus trí obair na bpáirtithe leasmhara a chomhordú. 

Tá roinnt Seiceálacha Sláinte Lár Bailte curtha i gcrích ar fud an chontae. Leanfaidh an Chomhairle leis na 
tuarascálacha seo a chur i dtoll a chéile agus a ullmhú. Beidh torthaí gach ceann de na hanailísí seo mar 
bhonn le freagairtí agus tionscnaimh bheartais i gcomhpháirt le pobail agus le páirtithe leasmhara chun tacú 
le beocht agus fuinneamh lár bailte.  

4.2.2 Láithreáin Athfhorbraíochta 

Tá cuid de na láithreáin forbartha seo sainaitheanta go sonrach mar láithreáin deise. Leagfar príomhbhéim ar 
na láithreáin seo i ndáil le dlúthfhás inbhuanaithe cuspóirí dlúthfháis. Is láithreáin straitéiseacha iad seo ó 
thaobh nádúr agus scála de agus bhí siad nó beidh siad faoi réir plean athghiniúna nó máistirphlean. Tá na 
láithreáin sainaitheanta i dtrí phlean baile Thrá Lí, Chill Airne agus Lios Tuathail agus i bpleananna ceantair 
áitiúla reatha agus todhchaíocha.  

4.2.3  Croíláir Bhríomhara agus Dlúthfhás 
Tá patrún an fháis uirbigh a bhfuiltear ag spriocdhíriú air in NPF agus RSES bunaithe ar dhaonra agus ar 
fhostaíocht, agus táthar ag cur san áireamh go bhfuil forbairt fiontar dírithe ar shuíomhanna uirbeacha mar 
thoradh ar fhórsaí margaidh, inrochtaineacht, nuálaíocht a bhfuil institiúidí ardoideachais agus caighdeán 
saoil ag tacú leo. Tá Comhairle Contae Chiarraí tiomanta do chur chuige atá bunaithe ar phlean i ndáil le 
hathbheochan agus dlúthfhorbairt ar mhaithe le pobail inbhuanaithe reatha agus nua a chruthú de réir fhís 
chomhroinnte NPF agus RSES agus aistriú chuig contae ísealcharbóin, atá seasmhach ó thaobh na haeráide 
de. 
 
Bhí tionchar suntasach ag COVID 19 ar shaol gach uile dhuine.  Tharraing an phaindéim dhomhanda aird ar 
láidreachtaí agus ar laigí ár gceantar uirbeach agus ag an am céanna bhí an phaindéim mar bhonn le 
smaointe nua a spreagadh le haghaidh athraithe agus oiriúnaithe thodhchaí ár mbailte agus sráidbhailte. Tá 
go leor daoine ag obair ó chian anois agus tá deiseanna ann moil oibre comhionaid a bhunú a chiallódh nach 
mbeadh an oiread céanna ama á chaitheamh ag daoine i mbun comaitéireachta agus chabhródh sé freisin le 
lár ár mbailte a athbheochan i dtéarmaí líon custaiméirí a mhéadú a thacódh le siopaí agus gnóthaí áitiúla.  
 
Tá sé mar aidhm leis an bplean seo deiseanna fostaíochta nua a chruthú agus lántairbhe a bhaint as 
snáitheanna maoinithe nua chun caighdeán Bhailte agus Shráidbhailte Chiarraí a fheabhsú trí phrionsabail 
Comhfhorbartha Áite a chur i bhfeidhm.  Is éard atá i gceist le Comhfhorbairt Áite tacú le pobail reatha, agus 
pobail inbhuanaithe nua a chruthú trí thimpeallachtaí tógtha inrochtana, sábháilte agus uathúla a chruthú a 
thugann léargas ar charachtar, oidhreacht agus féiniúlacht uathúil gach lonnaíochta, a bhfuil áiteanna poiblí 
sábháilte agus mealltacha á gcruthú chun tacú leo.  

Athghiniúint Uirbeach agus Dlúthfhás   
Is cuspóir de chuid na Comhairle é: 
KCDP 4-1 Tacú leis na cuspóirí agus na gníomhartha i dTithíocht do Chách (HfA) agus iad a éascú ar 

mhaithe le bailte agus sráidbhailte a athghiniúint, déileáil le dearóiliú, folúntas agus 
deiseanna tiomsaithe ar láithreán a sholáthar agus tacú le forbairt inbhuanaithe talún chun 
dlúthfhás a chinntiú mar aon le daonra méadaithe sna hionaid seo. 
 

KCDP 4-2 Tacú le forbairt inbhuanaithe bailte agus sráidbhailte ag scála agus caighdeán cuí a chiallóidh 
go mbeidh siad ag feidhmiú mar thionscnóirí fáis, infheistíochta agus rathúnais. 
 

KCDP 4-3 Bailte agus sráidbhailte lena mbaineann oidhreacht ailtireachta a chaomhnú agus tacú le 
hathghiniúint agus athúsáid foirgneamh bunaithe ar chaomhnú más féidir. 
 

KCDP 4-4 Díriú ar raon meicníochtaí maoinithe náisiúnta reatha chun athnuachan lár bailte agus 
ríochtaí poiblí i mbailte agus sráidbhailte a éascú. 
 

KCDP 4-5 Tacú le Tuarascálacha Seiceáil Sláinte Lár Bailte i mbailte an chontae agus na torthaí a úsáid 
chun bonn eolais a chuir ar fáil le haghaidh freagairtí agus tionscnamh beartas i gcomhpháirt 
le pobail agus páirtithe leasmhara. 

  
KCDP 4-6 Tacú le forbairt Plean Gníomhaíochta le haghaidh Athnuachan Lár Baile le haghaidh 

Príomhlonnaíochtaí i gcomhpháirt le pobail agus páirtithe leasmhara agus é a éascú. 
 

4.2.4   Comhfhorbairt Áite  
Leagfar béim ar dhearadh agus ar chomhfhorbairt áite ar ardchaighdeán in NPF agus RSES, mar 
mheicníochtaí a bheidh mar bhonn le caighdeán na beatha a fheabhsú do chách. Sonraítear an méid seo a 
leanas in NPF: “tá ról lárnach ag caighdeán dearaidh in áiteanna mealltacha agus uathúla a chruthú. 
D’fhéadfadh caighdeán ailtireachta agus spásanna dea-deartha cabhrú lenár gceantair uirbeacha a fheabhsú 
agus áiteanna inmhianaithe a chruthú a mbeidh daoine ag iarraidh a bheith ina gcónaí iontu, ag obair iontu 
nó ag tabhairt cuairte orthu agus caighdeán na beatha agus folláine a fheabhsú go leanúnach.” 
 
Is cur chuige duinelárnach é Comhfhorbairt Áite maidir le pleanáil, dearadh agus bainistiú gach spás poiblí 
agus limistéir thógtha. Tá fianaise ann go raibh éifeacht dhearfach aige ar bheocht agus ar fhuinneamh lár ár 
mbailte agus sráidbhailte. Cothaíonn ómós áite rannpháirtíocht agus muintearas laistigh dár lonnaíochtaí trí 
bheocht gheilleagrach a spreagadh agus carachtar ár spásanna uirbeacha a fheabhsú. D’fhéadfadh sé folláine 
a fheabhsú trí spás glas, spás gníomhach agus spás sóisialta a chur ar fáil. Le cois dlúthfhás a chinntiú, 
treisíonn comhfhorbairt áit an nasc idir daoine agus an áit a bhfuil cónaí orthu agus a bhfuil siad ag obair inti 
agus freastalaíonn sé ar riachtanais an phobail iomláin freisin.  
 
Cuimsítear an méid seo a leanas i gcomhfhorbairt áite:  
 

• Dearadh Uirbeach agus Timpeallacht Thógtha 

• Inrochtaineacht agus Soghluaisteacht 

• Ríocht Phoiblí  

• Taisteal Inbhuanaithe 

• Ómós Áite 

• Pobail Shláintiúla 

• An Timpeallacht agus Bonneagar Glas 

• Forbairt Fiontar  

Figiúr 4.1: The Place Diagram – Project for Public Spaces, Inc. 

Is é beartas na Comhairle tacú le tionscnaimh a threisíonn agus a fheabhsaíonn timpeallacht fhisiciúil bailte 
agus sráidbhailte agus a spreagann comhfhorbairt áite dearfach.  Spreagann an Chomhairle forbairt ríocht 
phoiblí ar ardchaighdeán agus tacaíonn an Chomhairle le tionscnaimh le haghaidh athnuachan agus 
athghiniúint na mbailte agus na sráidbhailte trí bhéim ar leith a leagan ar ‘chroílimistéir mhiondíola’ 
sainaitheanta agus láithreáin ainmnithe athghiniúna agus deise. 

 
Comhfhorbairt Áite   
Is cuspóir de chuid na Comhairle é: 
KCDP 4-7 A chinntiú go bhfuil áiteanna uirbeacha mealltacha, inchónaithe, dea-dheartha, ar 

ardchaighdeán á gcruthú a bhfuil pobail éagsúla agus chomhtháite ina gcónaí iontu a 
bhaineann tairbhe as caighdeán saoil agus folláine feabhsaithe. 

 

4.2.5   Dearadh Uirbeach agus Timpeallacht Thógtha  
Tá dearadh uilíoch oiriúnach do dhaoine 
riachtanach chun timpeallacht uirbeach mhealltach  
a chruthú ar féidir le gach duine tairbhe a bhaint as.  
Is féidir le samhlacha inbhuanaithe d’fhorbairt  
uirbeach a bheith mar bhonn le caighdeán agus 
lántairbhe a bhaint as buntáistí agus deiseanna fás  
níos dlúithe bunaithe ar dhlús daonra agus 
fostaíochta méadaithe. Tá ról lárnach ag caighdeán  
dearaidh in áiteanna mealltacha  
agus uathúla a chruthú. 
 
Tacóidh an Chomhairle le hardchaighdeán 
ailtireachta agus spásanna dea-deartha chun  
cabhrú lenár gceantair uirbeacha a fheabhsú  

agus áiteanna inmhianaithe a chruthú a mbeidh  
daoine ag iarraidh a bheith ina gcónaí iontu,  
ag obair iontu nó ag tabhairt  cuairte orthu, agus 
caighdeán na beatha agus folláine a fheabhsú go leanúnach.   

 

Figiúr 4.2: Lámhleabhar Dearadh Uirbeach – Treoir 
Dea-chleachtais 2009 

De bhrí go mbeidh sé riachtanach freastal ar fhormhór fhás daonra na todhchaí i gceantair uirbeacha, tá sé 
riachtanach go mbeadh na Príomhbhailte agus na príomhbhailte eile sa Chontae in ann leanúint le forbairt 
réigiúnach chothromaithe trí dhaoine agus infheistíocht a mhealladh. 
 
Tá caighdeán na timpeallachta uirbí atá á thairiscint sna ceantair uirbeacha seo ríthábhachtach sa 
chomhthéacs seo agus tá príomhról ag dearadh uirbeach in áiteanna rathúla a chruthú agus a chothabháil. 
Áirítear i measc cáilíochtaí sainiúla áiteanna uirbeacha rathúla mórtas ceantair, éascaíocht gluaiseachta, 
caighdeán na ríochta poiblí agus uileghabhálacht. 
 
Tá iarracht déanta ag Comhairle Contae Chiarraí dreach bhailte agus shráidbhailte an Chontae a fheabhsú le 
blianta beaga anuas trí Thionscnaimh Mórtas Ceantair, Tionscnaimh Bailte Slachtmhara, scéimeanna 
infheistíochta in Oidhreacht Thógtha agus beartais atá le fáil i bPleananna Ceantair Áitiúla agus bainistíocht 
agus forfheidhmiú éifeachtach forbartha.  
 
Is é beartas na Comhairle oibriú i ndlúthpháirt le pobail áitiúla chun pleananna dearaidh sráidbhailte a chur 
chun feidhme atá ullmhaithe mar chuid de phróiseas comhairliúcháin phoiblí agus ag an am céanna a 
chinntiú go bhfuil a leithéid sin de phleananna comhsheasmhach leis na Pleananna Ceantair Áitiúla ar 
glacadh leo agus leis na cuspóirí forbartha atá le fáil sa Phlean Forbartha Contae. 
 
Ní mór tacú le ról an dearaidh uirbigh i bpobail inbhuanaithe a chruthú agus tagairt ar leith a dhéanamh do 
dhearadh agus leagan amach riachtanas scéimeanna tithíochta.  
 
Is é beartas na Comhairle a chinntiú go dtugtar aird i dtograí forbartha ar an ngá atá le breithniú cuí a 
dhéanamh ar chomhthéacs, nascacht, uileghabhálacht, éagsúlacht, éifeachtúlacht, uathúlacht, leagan 
amach, ríocht phoiblí, inoiriúnaitheacht, príobháideacht agus caitheamh aimsire, páirceáil, 
treochomharthaíocht, agus dearadh mionsonraithe. 

 
Dearadh Uirbeach agus Timpeallacht Thógtha 
Is cuspóir de chuid na Comhairle é: 
KCDP 4-8 Tacú le tionscnaimh a bhfuil sé mar aidhm leo timpeallacht fhisiciúil bailte agus sráidbhailte 

a threisiú agus a fheabhsú agus iad a éascú trí shráid-dreacha feabhsaithe, dearadh 
oiriúnach aghaidheanna siopaí agus soilse sráide, cosáin phoiblí agus troscán sráide a 
sholáthar. 
 

KCDP 4-9 Leagan cáblaí faoi thalamh i gceantair uirbeacha a éascú agus a tacú lena leithéid. 

KCDP 4-10 Tacú le cur chun feidhme Pleananna Dearaidh Sráidbhailte agus tionscadail eile atá á dtreorú 
ag an bpobal agus iad a éascú, ar bhealach inbhuanaithe, ar mhaithe le timpeallachtaí 
sráidbhaile a fheabhsú agus tacú le comhairliúchán agus le rannpháirtíocht le pobail agus le 
páirtithe leasmhara áitiúla. 
 

KCDP 4-11 
 

A chinntiú go bhfuil Foilseacháin TII DN-GEO-03084 (Cóiriú Criosanna Aistrithe chuig Bailte 
agus Sráidbhailte ar Bhóithre Náisiúnta) á gcomhlíonadh ar mhaithe le comhsheasmhacht sa 
chur chuige dearaidh agus i ndáil le sábháilteacht ar bhóithre. 

  
KCDP 4-12 Tacú leis na prionsabail treoracha tá sonraithe sa ‘Lámhleabhar Dearadh Uirbeach – Treoir 

Dea-chleachtais’ (2009), agus sa ‘Lámhleabhar Dearaidh le haghaidh Bóithre agus 
Sráideanna Uirbeacha’ (2019) agus le timpeallacht atá níos oiriúnaí do choisithe trí bhearta 
moillithe tráchta a sholáthar mar aon le bonneagar feabhsaithe do choisithe. 

 

4.2.6   Inrochtaineacht agus Soghluaisteacht 

Tá Inrochtaineacht agus Soghluaisteacht feabhsaithe riachtanach d’fhonn a chinntiú go bhfuil lár bailte ar fud 
an Chontae inrochtana agus go bhfuiltear ag freastal ar gach foirm iompair, lena n-áirítear roghanna iompair 
inbhuanaithe go háirithe. Is bealach é inrochtaineacht chun an tslí a n-úsáideann daoine de gach aois agus de 
gach cumas ceantar. D’fhéadfadh suíomhanna carrchlóis, caighdeán an dromchla, cosán agus dearadh 
foirgnimh cur leis an leibhéal inrochtaineachta i gceantar áirithe. Dá réir sin, tá inrochtaineacht feabhsaithe, 
d’fhonn a chinntiú gur féidir le gach duine tairbhe a bhaint as na taitneamhachtaí agus as na seirbhísí ar fad 
atá i lár bailte. Chun an treocht a bhaineann le spleáchas ar charranna i lár bailte a aisiompú, agus cur leis an 
méid taitnimh atá á bhaint as ceantair i lár bailte, tá sé riachtanach soghluaisteacht a fheabhsú. Tá gá le 
hiarrachtaí lár bailte ar fud an Chontae a dhéanamh níos oiriúnaí do choisithe agus do rothaithe d’fhonn a 
chinntiú go bhfuil modhanna inbhuanaithe taistil á spreagadh agus go bhfuiltear ag tacú leo. 

4.2.6.1 Baile 10-Nóiméad  
Is éard a bhí sa ghnáthphatrún fo-uirbeach a bhí le feiceáil inár mbailte le blianta anuas ceantair tithíochta 
aonair rud ba chúis go minic le nascacht lag idir na limistéir chónaithe sin agus príomhshaoráidí pobail.  
 
Bhí na gréasáin iompair a bhain leis an bpatrún forbartha seo dírithe ar fheithiclí príobháideacha, agus ní 
raibh mórán airde á tabhairt ar inrochtaineacht coisithe agus rothaithe. Chothaigh sé seo spleáchas ar 
charranna agus lean sé leis an mbonn a bhaint de bheocht agus mealltacht modhanna iompair níos 
inbhuanaithe i mbailte agus sráidbhailte ar fud an chontae. Sonraítear cuspóir mionsonraithe i gCuspóir um 
Phleanáil Réigiúnach 176 de RSES an Deiscirt - lonnaíochtaí inbhuanaithe, dlútha a bhunú laistigh de 
choincheap an bhaile 10 nóiméad. 
 
Is éard atá i gceist le coincheap an Bhaile ’10-Nóiméad’ dlúthphobail nasctha a chruthú, a d’fhéadfadh naisc 
ar ardchaighdeán agus shábháilte a sholáthar chuig iompar poiblí, seirbhísí, spásanna glasa agus 
comharsanachtaí eile, a bheidh mar bhonn leis an ngá atá le taisteal a laghdú agus, dá réir sin, astaíochtaí 
carbóin a laghdú. 
 
Teastaíonn dlús suntasach ónár bpobail uirbeacha chun seirbhísí áitiúla tábhachtacha, gréasáin iompair 
phoiblí agus coincheapa baile 10-nóiméad a chothabháil.  Teastaíonn dlús mais chriticiúil nach féidir a 
chinntiú ach trí chomhdhlúthú, dlúthfhás agus pobail insiúlta.  
 
Tá buntáistí suntasacha geilleagracha, sláinte, gníomhaithe ar son na haeráide agus sóisialta le baint as réadú 
choincheap an bhaile 10-nóiméad agus tá gá le talamhúsáid agus iompar comhtháite mar aon le cur chuige 
réamhghníomhach, dírithe ar bhonneagar, maidir le cur chun cinn modhanna gníomhacha mealltacha. Beidh 
beartas Tús Áite do Lár Bailte ag cur leis mar atá sonraithe i gClár an Rialtais, ina nglactar le cur chuige 
straitéiseach maidir le hathghiniúint lonnaíochtaí a bhfuil sé mar aidhm leo tacú le háitíocht chónaithe inár 
mbailte agus sráidbhailte.  

Inrochtaineacht agus Soghluaisteacht 
Is cuspóir de chuid na Comhairle é: 
KCDP 4-13 A chinntiú go bhfuil gach forbairt nua i lár bailte, lena n-áirítear forbairtí a bhaineann le 

feabhsú spásanna cathartha agus sráid-dreach, bunaithe ar phrionsabail na rochtana uilíche.  
  
KCDP 4-14 Forbairt lonnaíochtaí dlútha inbhuanaithe a éascú le coincheapa an bhaile “10-nóiméad”, a 

chiallaíonn go bhfuil raon saoráidí agus seirbhísí pobail inrochtana de shiúl na gcos nó ar an 
rothar laistigh d’amfrámaí gearra ó bhailte, le siúlbhealaí agus nascbhealaí chuig Glasbhealaí 
nó inrochtana trí sheirbhísí iompair phoiblí ar ardchaighdeán a nascann daoine le 
lonnaíochtaí níos mó a bhfuil na seirbhísí seo á soláthar acu.  

  



4.  Bailte & Sráidbhailte                                                                            Dréachtphlean Forbartha Contae Chiarraí 2022-2028   

   

 

58 
 

KCDP 4-15 Leibhéal ard tosaíochta agus tréscaoilteachta a sholáthar le haghaidh siúl, rothaíocht agus 
modhanna iompair phoiblí, de réir na bprionsabal gluaiseachta, áite agus tréscaoilteachta 
atá sonraithe sa Lámhleabhar Dearaidh le haghaidh Bóithre agus Sráideanna Uirbeacha 
2019, D’fhonn a chinntiú nuair a bheidh forbairt dlús níos airde á gcomhtháthú laistigh 
d’ionaid uirbeacha reatha go gcruthaítear áiteanna inrochtana, mealltacha, bríomhara agus 
sábháilte le bheith ag obair iontu, ag cónaí iontu, ag siopadóireacht iontu agus chun páirt a 
ghlacadh i saol an phobail iontu. 

4.2.7    Ríocht Phoiblí  
Soláthraítear treoir chuimsitheach sa ‘Lámhleabhar Dearaidh le haghaidh Bóithre agus Sráideanna 
Uirbeacha’ (DMURS) (2019), maidir leis an ríocht phoiblí a fhorbairt agus a fheabhsú.  Leagtar béim ann ar 
conas is féidir le soláthar tréscaoilteachta agus ríocht phoiblí ar ardchaighdeán cabhrú le cur chun cinn agus 
soláthar pobal sláintiúil inbhuanaithe. Chomh maith leis sin, glactar leis go bhféadfadh comhtháthú réiteach 
nádúrbhunaithe sa ríocht phoiblí, chun rith chun srutha uisce uirbeach a bhainistiú mar shampla, dul chun 
tairbhe na bithéagsúlachta agus chaighdeán an uisce.   
 
Is é beartas an Phlean seo gur cheart go gcuirfeadh gach togra forbartha, cibé acu i lonnaíochtaí bunaithe nó 
i gceantair fáis nua, ar bhealach dearfach le ríocht phoiblí feabhsaithe agus gur cheart a léiriú go bhfuil an 
caighdeán dearaidh is airde sa ríocht phoiblí bainte amach. 
 
Chomh maith leis sin, is é beartas na Comhairle agus cuspóir de chuid an Phlean seo, acmhainní bonneagair 
ghlais a shainaithint, a nascadh agus a chosaint agus a mbuntáistí timpeallachta agus daonna a fheabhsú. 
Éileoidh an beartas seo comhpháirtíocht agus rannpháirtíocht páirtithe leasmhara ó ghníomhaireachtaí stáit, 
pobail áitiúla agus grúpa leasmhara.  
 
Ríocht Phoiblí 
Is cuspóir de chuid na Comhairle é: 
KCDP 4-16 Ullmhú Pleananna Ríochta Poiblí a éascú chun déileáil leis na dúshláin a bhaineann le 

forbairt lár an bhaile, ag díriú ar fheabhsú fisiciúil lár an bhaile trí bhearta dearaidh uirbigh 
agus bainistíocht tráchta feabhsaithe. 
 

KCDP 4-17 Tacú le tionscnaimh iarfheistithe i mbailte agus i sráidbhailte le haghaidh foirgneamh agus 
spásanna ríochta poiblí.  
 

KCDP 4-18 A chinntiú go gcuimseofar i bhforbairtí reatha agus atá beartaithe, agus go bhfeabhsaítear 
agus go gcosnaítear iad, forbairtí atá suite laistigh de nó gar do limistéir de Bhonneagar Glas 
aon ghnéithe tábhachtacha bithéagsúlachta san fhorbairt fhoriomlán ar bhealach 
inbhuanaithe.  
 

KCDP 4-19 Forbairt bonneagair ghlais a thugann aitheantas do na sineirgí ar féidir iad a chur i gcrích i 
ndáil leis na nithe seo a leanas a spreagadh agus a éascú i gcomhairle le páirtithe leasmhara 
ábhartha:  
• Taitneamhachtaí spáis oscailte a sholáthar 
• Bainistíocht inbhuanaithe uisce 
• An bhithéagsúlacht a chosaint agus a bhainistiú 
• Cosaint na hoidhreachta cultúrtha 
• Íogaireachtaí tírdhreacha cosanta a chosaint 

 

4.2.8    Aghaidheanna Siopaí, Fógraíocht agus Comharthaíocht 

Tá meascán d’aghaidheanna siopa traidisiúnta agus comhaimseartha le fáil i bpríomhbhailte, bailte stairiúla 
agus sráidbhailte Chontae Chiarraí a thugann léargas ar agus a chuireann le carachtar na lonnaíochtaí. 

Feabhsaíonn aghaidheanna siopa ar ardchaighdeán mealltacht agus carachtar lár baile/sráidbhaile, agus 
cuireann siad le beocht na mbailte agus na sráidbhailte ar fud an Chontae. Ní mór go dtabharfadh gnóthaí 
tráchtála aird shonrach ar an tábhacht a bhaineann le dearadh ar ardchaighdeán i ndáil le haghaidheanna 
siopa, comharthaíocht agus fógraí. Tá tuilleadh sonraí le fáil i dTreoirlínte Dearaidh Aghaidheanna Siopa 
Chomhairle Contae Chiarraí a foilsíodh in 2018.  

 
Aghaideanna Siopa, Fógraíocht agus Comharthaíocht 
Is cuspóir de chuid na Comhairle é: 
KCDP 4-20 A chinntiú go bhfuil aghaidheanna siopa agus comharthaíocht thraidisiúnta á gcoimeád agus 

go bhfuil oibreacha a dhéantar ar aghaidheanna siopa reatha, aghaidheanna siopa reatha 
agus forbairtí sráid-dreacha de réir Threoir Dearaidh Aghaidheanna Siopa Chomhairle 
Contae Chiarraí 2018 agus go bhfuil an dearadh agus an bhailchríoch ailtireachta ar 
ardchaighdeán. 

 
4.2.9   Forbairt Fiontar 
Baineann fíorthábhacht le coincheap na comhfhorbartha áite ó thaobh forbairt fiontar agus gheilleagrach 
níos leithne de. D’fhéadfadh cruthú áiteanna bríomhara, mealltacha príomhdhálaí geilleagracha a chumasú 
cosúil le tallann a spreagadh agus a choimeád agus Infheistíocht Dhíreach Eachtrach (FDI) agus infheistíocht 
eile a dhreasú. Cuirtear é seo san áireamh i mbeartas Rialtais agus tá comhfhorbairt áite sainaitheanta mar 
phríomhdhifreálaí i bhFiontar 2025, Beartas Náisiúnta Fiontar na hÉireann 2015-2025. (Féach ar Chaibidil 9 
Forbairt Gheilleagrach). 

 
Forbairt Fiontar  
Is cuspóir de chuid na Comhairle é: 
KCDP 4-21 Tacú le forbairt agus iarracht ghníomhach a dhéanamh comhpháirtithe poiblí agus 

príobháideacha a lorg chun an spás atá ar fáil a úsáid, a d’fhéadfadh níos mó post agus 
gníomhaíochta a chruthú laistigh de bhailte agus sráidbhailte, faoi réir caighdeán pleanála 
cuí a bheith á gcomhlíonadh ag forbairtí agus iad a bheith ag teacht le spriocanna fáis. 

 

4.3   Bainistíocht Talún Gníomhach  
Tacófar le gnóthachtáil spriocanna dlúthfháis agus athghiniúna trí chur chun feidhme beart bainistíochta 
talún gníomhach a thacóidh le forbairt tailte inlíonta agus athfhorbraíochta, agus le láithreáin úrnua atá suite 
go straitéiseach a thacaíonn le prionsabail an fháis chomhdhlúite. 
 
Ina theannta sin, tá codanna suntasacha de thailte dea-lonnaithe suite gar do lár bailte agus sráidbhailte 
agus áiseanna iompair phoiblí, agus tá cuid acu faoi úinéireacht phoiblí. Ag cur leis na hardchuspóirí beartais 
atá sonraithe sa Phlean Tithíochta do Chách i ndáil le cur chuige nua a sholáthar maidir le bainistíocht talún 
gníomhach agus an Soláthar Tithíochta Sóisialta a mhéadú agus tuilleadh tithíochta a chur ar fáil, oibreoidh 
an Chomhairle i dteannta leis an nGníomhaireacht Tithíochta agus leis an nGníomhaireacht Forbartha Talún 
chun tiomsú/éadáil, maoiniú agus athfhorbairt oiriúnach na láithreán seo a éascú. 

Breithneoidh an Chomhairle idirghabhálacha cosúil le tiomsú láithreáin trí úsáid a bhaint as ordú ceannaigh 
éigeantaigh, scartáil agus glanadh nó dí-éilliú agus bonneagar éascaithe a sholáthar. Nuair a fhaigheann an 
Chomhairle láithreáin, déanfar cinneadh maidir leis an sásra is oiriúnaí chun athnuachan oiriúnach a chinntiú 
a d’fhéadfaí a áireamh ina measc athfhorbairt le haghaidh úsáidí cathartha nó taitneamhachta, tithíocht 
phoiblí agus phríobháideach nó talamh a chur ar ais ar an margadh chun críche athfhorbartha. 

Déanfaidh an Chomhairle cistí a fhoinsiú agus a ghiaráil ar bhonn gníomhach lena n-áirítear an an Ciste 
Bonneagair Áitiúil um Sheachadadh Tithíochta a Ghníomhachtú (LIHAF), Cistí um Athnuachan agus Forbairt 
Tuaithe, an Ciste um Ghníomhachtú Aeráide agus an Ciste um Theicneolaíochtaí Bunathraitheacha chun 

dlúthfhás agus athghiniúint ár mbailte agus sráidbhailte a chinntiú. Sa chomhthéacs seo, tabharfar tús áite 
do thionscadail a mbíonn athnuachan agus athghiniúint shóisialta agus gheilleagrach dá mbarr agus do 
sholáthar taitneamhachtaí agus seirbhísí áit a bhfuil siad easnamhach. 

4.3.1   Forbairt Inbhuanaithe Inlíonta agus Athfhorbraíochta  

De réir CBR 43 Forbairt Athghiniúna, Láithreán Athfhorbraíochta agus Inlíonta, tá roinnt láithreán 
sainaitheanta i bpleananna baile mar láithreáin a bhféadfaí iad a athfhorbairt. Ceadófar leibhéal méadaithe 
dlúis ar na láithreáin seo faoi réir dearadh agus comhtháthú cuí. Tá dreasachtaí breise luaite le forbairt na 
dtailte seo freisin cosúil le ranníocaíochtaí forbartha laghdaithe agus ceanglais pháirceála. 
 

Is cuspóir de chuid an phlean sé athfhorbairt agus athnuachan lar bailte agus sráidbhailte a spreagadh 
seachas leathnú leanúnach agus sraoilleáil lonnaíochtaí amach sa tuath. Ba cheart sprioc de 30% ar a laghad 
de thithíocht nua a sholáthar laistigh de limistéir foirgnithe reatha lonnaíochtaí ar láithreáin inlíonta agus/nó 
athfhorbraíochta.  

 

4.3.2  Scéim Ranníocaíochtaí Forbartha 2017 
Chun tacú le hathfhorbairt láithreán athfhorbraíochta agus inlíonta i lonnaíochtaí, áirítear i Scéim 
Ranníocaíochtaí Forbartha Chomhairle Contae Chiarraí 2017 laghduithe le haghaidh forbairtí ar láithreáin 
athfhorbraíochta agus láithreáin deise ainmnithe agus limistéir athghiniúna atá sainaitheanta i bPleananna 
Ceantair Áitiúla agus Pleananna Forbartha Baile.   
 

4.3.3 Láithreáin Fholmha 
Bunaíodh tobhach na láithreán folamh in Acht um Athbheochan Uirbeach agus Tithe 2015, tobhach ar féidir 
le húdarás áitiúil é a chur i bhfeidhm gach bliain ag ráta de 3%, ráta a ardaíonn go dtí 7% de luacháil 
margaidh an láithreáin fholaimh ó 2019. 
 
Tá sé beartaithe go mbeidh an tobhach in úsáid mar shásra gníomhachtaithe agus scaoilte láithreáin chun 
forbairt láithreán folamh/talamh cúil nó díomhaoin a dhreasú i gceantair uirbeacha atá sainaitheanta ag 
údaráis phleanála. Chomh maith leis sin, tá sé beartaithe go gcinnteoidh an tobhach brabús níos éifeachtúla 
ar infheistíocht stáit a chumasaíonn bonneagar agus a chabhraíonn le cur i gcoinne sraoilleáil uirbeach 
neamh-inbhuanaithe. 
 
Tá clár láithreán folamh bunaithe de réir alt 6 den Acht agus scrúdóidh Comhairle Contae Chiarraí an úsáid a 
bhainfear as an gclár agus as an tobhach i limistéir ina bhfuil stráicí móra de thailte criosaithe cónaithe 
neamhfhorbartha agus sa chás go bhfuil brú ar leith ar thithíocht. 
 
Ceann de phríomhchuspóirí Tithíocht do Chách is ea sa chás go bhfuil talamh criosaithe chun críche cónaithe 
agus ceadanna tugtha go gcuirfear na tograí seo i gcrích a luaithe agus is féidir.  Sainaithníodh sa straitéis seo 
sásraí a úsáidfear amach anseo chun tairbhe a bhaint as láithreáin fholmha agus tá gach seans ann go 
rithfear reachtaíocht i ndáil leis na tograí seo thar thréimhse an phlean.   
 

4.3.4 Réadmhaoin Thréigthe agus Fholamh 
Ceanglaíonn cleachtais forbartha inbhuanaithe go mbeadh láithreáin fholmha nó thréigthe laistigh de 
cheantair uirbeacha á bhforbairt roimh láithreáin úrnua ar imeall ceantar uirbeach inar féidir a leithéid sin de 
láithreáin a fhorbairt. Spreagfar forbairt láithreán tréigthe agus láithreán agus foirgneamh tearc-úsáidte i 
gceantair uirbeacha ar mhaithe leis an úsáid is éifeachtaí agus is féidir de thailte uirbeacha a chinntiú agus 
athghiniúint a spreagadh. Is é beartas an Phlean láithreáin atá i ndrochbhail nó atá ligthe i léig a shainaithint 
faoi Acht um Láithreáin Thréigthe 1990. Ba cheart láithreáin thréigthe a athchóiriú go báúil ag féachaint do 
charachtar an cheantair agus ba cheart úsáid a bhaint as ábhair oiriúnacha chun bailchríoch a chur orthu.  

4.3.5  Scéim Deisiúcháin & Léasaithe 
Is é an aidhm atá leis an Scéim Deisiúcháin agus Léasaithe réadmhaoin fholmha ar gá iad a dheisiú, 
a úsáid arís mar thithíocht shóisialta. Tá sé mar aidhm leis an scéim réadmhaoin a athbheochan atá 
oiriúnach le haghaidh tithíocht i lár an bhaile a bheadh fágtha folamh agus a mbeadh costais ísle 
deisiúcháin luaite leo ach a bheadh tréigthe agus mbeadh costais deisiúcháin iomarcacha luaite leo 
murach an scéim. Cuireann an scéim ar bhealach dearfach le forbairt shocheacnamaíoch bhailte an 
chontae.  
 
4.3.6 Scéim Ceannaigh & Athnuachana 
Mar mhalairt ar agus chun cur leis na Scéimeanna Deisiúcháin agus Léasaithe, tá sé mar aidhm leis an scéim 
“Ceannaigh agus Athnuachana’ tacú le hÚdaráis Áitiúla agus le Comhlachtaí Ceadaithe Tithíochta (AHBanna) 
aonaid tithíochta a cheannach agus a athnuachan ar gá iad a athchóiriú agus a chur ar fáil le haghaidh 
tithíocht shóisialta i gceantair ina bhfuil riachtanas tithíochta. Dírítear faoin scéim, ar stoc níos sine, agus go 
háirithe réadmhaoin thréigthe a bheidh mar bhonn le sráid-dreacha a fheabhsú nuair a bheidh siad curtha i 
gcrích agus soláthróidh siad cóiríocht a bhfuil géarghá léi. 

 
4.3.7 Urláir Uachtaracha/ ‘An Scéim um Chónaí os cionn an tSiopa’ 
Ceann de phríomhphrionsabail RSES 2019-2031 é, ‘Sonraigh bearta chun folúntas agus tearc-úsáid an stoic 
foirgneamh reatha a laghdú agus tacú le tionscnaimh a thacaíonn le hathúsáid, athchóiriú agus iarfheistiú 
foirgneamh reatha laistigh d’ionaid uirbeacha’. Tá sé inmhianaithe gné den úsáid chónaithe a choimeád in nó 
gar do lár bailte de bhrí go dtacaíonn a leithéid le gníomhaíocht oíche. Anuas air sin, cuireann láithreacht 
chónaithe níos suntasaí le beocht agus fuinneamh i lár baile. Ar an drochuair, tá srian curtha le húsáidí 
cónaithe i roinnt dár mbailte agus sráidbhailte. Dá réir sin, breithneofar tograí le haghaidh tiontú cónaithe 
urlár uachtarach áitreabh miondíola agus tráchtála. Ní mór d’aon úsáid chónaithe bheartaithe meas a léiriú 
ar an gcreatlach stairiúil (más cuí), agus ag an am céanna taitneamhacht chónaithe oiriúnach a sholáthar. 
 
Agus aitheantas á thabhairt don ghá atá le creatlach stairiúil ár mbailte/sráidbhailte a chosaint agus daoine a 
spreagadh chun cónaithe in urláir uachtaracha áitreabh miondíola/ tráchtála, níl sé indéanta ná praiticiúil i 
gcónaí caighdeáin chónaithe reatha a chomhlíonadh. Chuige sin, faoi lánrogha an Údaráis Phleanála agus faoi 
réir taitneamhacht chónaithe a chosaint, d’fhéadfaí laghdú ar chaighdeáin spás oscailte agus spásanna 
páirceála do charranna a bhreithniú le haghaidh tograí cóiríochta ‘an scéim um chónaí os cionn an tsiopa’ go 
háirithe i lár bailte. Ní mór caighdeáin íosta i ndáil le hachair urláir iomlána, spás stórála agus solas nádúrtha 
a chomhlíonadh ar mhaithe le taitneamhacht chónaithe a chosaint. 

 
Bainistíocht Talún Gníomhach  
Is cuspóir de chuid na Comhairle é: 
KCDP 4-22 Clár de bhainistíocht talún gníomhach a chur chun feidhme chun déileáil le dearóiliú, 

folúntas agus tearcúsáid tailte agus patrúin ilroinnte d’úinéireacht talún suas le agus lena n-
áirítear éadálacha éigeantacha agus tacú le cur chun feidhme Beartas atá sonraithe i 
dTithíocht do Chách – Plean Tithíochta Nua d’Éirinn i ndáil le bainistíocht talún, dearóilithe 
agus folúntais gníomhach, lena n-áirítear an Cháin nua ar Thalamh Cónaithe Criosaithe. 

KCDP 4-23 Tús áite a thabhairt d’athghiniúint lár baile tearc-úsáidte agus tailte athfhorbraíochta / 
inlíonta chun tithíocht nua a sholáthar ar bhealach inbhuanaithe laistigh de lorg uirbeach 
reatha lonnaíochtaí sa Chontae. 
 

KCDP 4-24 Bainistiú bunachar sonraí de láithreáin straitéiseach athfhorbraíochta agus inlíonta a éascú a 
bheidh le nuashonrú go rialta agus a mbeidh faireachán le déanamh air go rialta ionas gur 
féidir athúsáid láithreán athfhorbraíochta a bhainistiú agus a chomhordú i dteannta le 
páirtithe leasmhara éagsúla. 

KCDP 4-25 Tacú le hathúsáid foirgneamh folamh laistigh de lár bailte/sráidbhailte le haghaidh áiseanna 

oibre comhionaid. 
 

KCDP 4-26 Úsáid a bhaint as, más cuí, forálacha Alt 48 agus Alt 49 d’Acht um Pleanáil agus Forbairt, 
2000 (arna leasú) chun ranníocaíochtaí airgeadais a ghiniúint chun íoc as na costais chaipitil 
a bhaineann le bonneagar iompair, seirbhísí nó tionscadail áitiúla agus straitéiseacha a 
sholáthar sa chontae, agus chun Torthaí Straitéiseacha Náisiúnta an Chreata Náisiúnta 
Pleanála a dhreasú agus a chomhlíonadh. 

  
KCDP 4-27 Tacú le forbairt láithreán folamh cónaithe agus athghiniúna i ngach ionad forbartha sa 

Chontae, de réir mar is cuí, de réir fhorálacha Thithíocht do Chách – Plean Tithíochta Nua 
d’Éirinn. 

  
KCDP 4-28 Úsáid a bhaint as reachtaíocht na Láithreán Tréigthe chun saincheisteanna tréigthe laistigh 

de bhailte agus sráidbhailte an Chontae a shainaithint agus déileáil leo agus iarracht 
ghníomhach a dhéanamh CPO a úsáid de réir mar is gá.  

  
KCDP 4-29 Forbairt agus athnuachan ceantar atá sainaitheanta na bPleananna Baile agus Ceantair 

Áitiúla a spreagadh, ag féachaint don Chroístraitéis, ceantair ba cheart iad a athnuachan, 
chun an méid seo a leanas a chosc: 
•  Éifeachtaí díobhálacha ar thaitneamhachtaí reatha ina leithéid sin de cheantair, go 
háirithe mar thoradh ar bhail fhothrachúil nó neamartach aon talún 
•  Meath agus meathlú uirbeach  
•  Iompar frithshóisialta agus 
•  Ganntanas tithe inchónaithe nó talamh oiriúnach le haghaidh úsáid chónaithe nó meascán 
d’úsáidí cónaithe nó eile. 
 

KCDP 4-30 Úsáidí cónaithe, sóisialta agus fostaíochta a spreagadh sa stoc tithíochta reatha tearcúsáide 
nó folamh mar shásra chun déileáil le folúntas i lár bailte. 
 

KCDP 4-31 Tacú le húsáid a bhaint as scéimeanna athghiniúna lár bailte agus iad a spreagadh, lena n-
áirítear: 

• Scéim Deisiúcháin & Léasaithe 

• Scéim Ceannaigh & Athnuachana 

• An scéim um chónaí os cionn an tsiopa 
 

KCDP 4-32 Tacú le hathchóiriú agus athúsáid urlár uachtarach áitreabh miondíola/tráchtála chun críche 
cónaithe i lár bailte agus sráidbhailte. 
 

KCDP 4-33 Cur chuige solúbtha a éascú i ndáil le tograí forbartha le haghaidh cóiríocht chónaithe in 
urláir uachtaracha áitreabh miondíola/tráchtála bunaithe ar dhearadh ar ardchaighdeán a 
chinntíonn go bhfuil achair urláir íosta, spás stórála agus solas nádúrtha á chur ar fáil. 
 

KCDP 4-34 A cheangal go mbeadh pointe iontrála aonair agus ar leithligh ar fáil mar aon le seoladh 
inaitheanta á sholáthar mar chuid d’aon tograí le haghaidh forbairt chónaithe in urláir 
uachtaracha áitreabh miondíola/tráchtála. 

 
4.3.8 Dlús Cónaithe agus Airde Foirgnimh   

Déantar cur síos i dTreoirlínte Aireachta, Forbairt Chónaithe Inbhuanaithe i gCeantair Uirbeacha (2009) agus 
Treoirlínte le haghaidh Forbairt Uirbeach agus Airdí Foirgnimh (2018) ar dhlús agus airde foirgnimh oiriúnach 
a bhaineann le lonnaíochtaí ar mhéideanna éagsúla agus i suíomhanna éagsúla laistigh de na lonnaíochtaí 
seo.  Ina theannta sin, tá soiléiriú breise le fáil i litir Chiorcláin NRUP 02/2021 maidir le dlús cuí ag imeall 
Bailte níos mó agus laistigh de bhailte agus sráidbhailte beaga.   Is cuspóir de chuid an Phlean seo é go 
dtabharfadh tograí forbairt chónaithe aird ar na treoirlínte seo agus ar Threoirlínte Aireachta gaolmhara, 
Caighdeáin Dearaidh Uirbigh Inbhuanaithe le haghaidh Árasán Nua(2020). 

 
Dlús Cónaithe agus Airde Foirgnimh 
Is cuspóir de chuid na Comhairle é: 
KCDP 4-35 A chinntiú go bhfuil aird ag forbairtí ar Threoirlínte Aireachta, Tithíocht Uirbeach 

Inbhuanaithe: Caighdeáin Dearaidh le haghaidh Árasán Nua - Treoirlínte d’Údaráis Phleanála 
DHPLG (2020), Forbairt Uirbeach agus Airdí Foirgnimh – Treoirlínte d’Údaráis Phleanála 
DHPLG (2018) agus Treoirlínte d’Údaráis Phleanála maidir le Forbairt Inbhuanaithe i 
gCeantair Uirbeacha (Cathracha, Bailte & Sráidbhailte) DEHLG (2009). 

 
4.4 Miondíol 
Tá athruithe agus dúshláin shuntasacha tugtha faoi deara in ionaid mhiondíola ar fud an Chontae le blianta 
beaga anuas. Tá an t-éileamh laghdaithe atá ar earraí miondíola áirithe casta agus ilghnéitheach agus tá 
tráchtairí áirithe den tuairim go mbaineann sé le ganntanas airgeadais, forbairt an tsaoil dhigitigh agus 
iomaíocht ó shiopadóireacht ar líne agus ó ionaid siopadóireachta agus páirceanna miondíola lasmuigh de 
bhailte.  
 
Chomh maith leis sin, chuir COVID-19 leis an mbrú atá ar mhiondíoltóirí mar thoradh ar shrianta sláinte 
poiblí a bhfí mar bhonn le hathrú fadtéarmach ar iompraíocht tomhaltóirí. Chuir sé brú ar go leor FBManna 
tairbhe a bhaint as an treocht ar líne agus an tionscnamh ‘siopaí áitiúla’ lena n-áirítear ‘cliceáil agus bailigh’, 
agus ‘díol díreach’ trí shiopadóireacht ar fhón cliste ó ardáin meán sóisialta.   Is den riachtanas é, áfach, go 
gcoimeádtar siopaí ‘ar an láthair agus ar líne’ laistigh de phríomhlimistéir mhiondíola i bpríomhbhailte, bailte 
agus sráidbhailte.  Feabhsóidh cruthú ordlathas miondíola, feabhsuithe ar iompair inbhuanaithe, ríocht 
phoiblí inúsáidte, shábháilte agus dearadh ar ardchaighdeán mealltacht lár bailte rud a bheidh mar bhonn 
leis an líon custaiméirí agus beocht a mhéadú. 
 

4.4.1  Comhthéacs Beartais  
Tá an comhthéacs beartais pleanála miondíola don Phlean Forbartha bunaithe ar threoirdhoiciméid beartais 
ag leibhéil náisiúnta agus réigiúnacha. Sonraítear sa Phlean Forbartha Náisiúnta (NDP) straitéis ghinearálta a 
bhfuil sé mar aidhm léi forbairt inbhuanaithe níos cothroime (lena n-áirítear forbairt mhiondíola) a chinntiú 
ar fud na hÉireann. Sainaithnítear i Straitéis Réigiúnach Spásúil agus Gheilleagrach (RSES) príomhbhailte 
Chiarraí, Trá Lí agus Cill Airne, mar Phríomhbhailte a tharraingíonn aird ar an bpointe go bhfuil gá le forbairtí 
miondíola sna hionaid níos mó seo chun beocht agus inmharthanacht gheilleagrach a chinntiú laistigh dá 
gcroílimistéir siopadóireachta. Dá ainneoin seo, tá aitheantas á thabhairt do na bailte agus sráidbhailte níos 
lú laistigh de Chiarraí freisin mar gheall ar an bhfeidhm mhiondíoltóireachta tábhachtach atá á comhlíonadh 
acu, ainneoin ar scála níos lú, chun freastal ar riachtanais laethúla na ndaoine atá ina gcónaí ina 
gcúlchríocha. Chomh maith leis sin, tacaíonn RSES le hullmhú Straitéis Mhiondíola de réir Threoirlínte 
Pleanála Miondíola d’Údaráis Phleanála 2012. 

Is é beartas na Comhairle aird a thabhairt ar ‘Treoirlínte d’Údaráis Phleanála, Pleanáil Miondíola’ (2012), 
nuair a bhíonn cinneadh á dhéanamh maidir le hiarratais phleanála le haghaidh forbairt mhiondíola. Tá cúig 
phríomhchuspóir beartais luaite sna Treoirlínte seo, eadhon: - 

• A chinntiú go bhfuil forbairt mhiondíola bunaithe ar phlean. 

• Beocht lár bailte/sráidbhailte a chur chun cinn trí chur chuige seicheamhach d’fhorbairt.  

• Iomaíochas a chinntiú san earnáil mhiondíola trí thograí forbartha ar ardchaighdeán a chumasú i 
suíomhanna oiriúnacha. 

• Athrú i dtreo rochtain mhéadaithe ar mhiondíoltóireacht a éascú trí shiúl, rothaíocht agus iompair 
poiblí, a d’fhéadfadh a bheith mar bhonn le, i dteannta a chéile, torthaí dearaidh uirbigh ar 
ardchaighdeán. 

 

Pleanáil Talamhúsáide agus Miondíol 
Is é beartas an phlean seo an earnáil mhiondíola a athbheochan sna bailte agus an poitéinseal le haghaidh 
tuilleadh fás miondíola a éascú agus ag an am céanna creatlach stairiúil lár na mbailte a choimeád. Cuirfear 
dlús le gnéithe eile d’fheabhsú lár bailte agus d’fhás geilleagrach freisin.  
 
Tá gá le cur chuige ilghnéitheach maidir le pleanáil talamhúsáide chun an cuspóir seo a chomhlíonadh lena n-
áirítear:  

• Láithreáin a shainaithint chun forbairt lár an bhaile a éascú agus chun freastal ar riachtanais 
formáidí miondíola nua-aimseartha,  
• Idirghabhálacha sa ríocht phoiblí chun creatlach, beocht, inrochtaineacht agus dreach fisiciúil an 
bhaile a fheabhsú,  
• Cuma agus inúsáidteacht spásanna poiblí a fheabhsú,  
• Spásanna páirceála do charranna agus soghluaisteacht feabhsaithe,  
• Gníomhartha chun sráideanna atá níos oiriúnaí do choisithe agus do rothaithe a chruthú,  
• Ag obair i gcomhpháirt le húinéirí talún agus le páirtithe leasmhara ábhartha chun lántairbhe a 
bhaint as dreach agus úsáid láithreán tréigthe, folamh agus tearc-úsáidte i lár an bhaile. 

 

4.4.2 Éagsúlacht Úsáidí Lár Baile 

Ceanglaíonn cothabháil sláinte lár bailte nó sráidbhailte éagsúlacht sna seirbhísí atá ár dtairiscint do dhaonra 
an dobharcheantair. Príomhghné i ndáil le beocht leantach ceantair a chinntiú é éagsúlacht mhór 
feidhmeanna difriúla i lár bailte agus sráidbhailte. Cuirtear an bheocht seo i mbaol má bhíonn an iomarca de 
chineál amháin asraoin in áit. 

4.4.2.1    Forbairtí Oifige/Tráchtála/Oideachais   
Go ginearálta, ba cheart go mbeadh forbairtí oifige/tráchtála/oideachais lonnaithe i bPríomhbhailte, 
Príomhbhailte Réigiúnacha agus Príomhbhailte Ceantair. Ní mór go mbeadh na forbairtí seo solúbtha chun 
fás a éascú agus déanfar iad a mheas de réir na gcaighdeán bainistíochta forbartha ábhartha, méid an togra i 
gcomparáid le méid an ionaid lárnaigh, an gá atá le héagsúlacht úsáidí a chinntiú san ionad lárnach chun 
freastal ar a dhobharcheantar agus acmhainn an ionaid lárnaigh déileáil go cuí lena leithéid de thogra. Ba 
cheart go mbeadh áiseanna iompair phoiblí reatha agus/nó beartaithe ag freastal ar na suíomhanna seo de 
réir phrionsabail na forbartha inbhuanaithe.  
 
Is é beartas na Comhairle forbairt shuntasach oifige/tráchtála/oideachais a éascú i limistéir úsáid mheasctha 
lár bailte (M2). 
 

4.4.2.2 Caitheamh Aimsire agus Siamsaíocht 

Is comhpháirt riachtanach den úsáid mheasctha a theastaíonn chun beocht agus fuinneamh lár baile a 
chinntiú iad áiseanna Caitheamh Aimsire agus Siamsaíochta. Cuireann siad ar bhealach tábhacht le beocht a 
choimeád lasmuigh de ghnáthuaireanta oibre.  

4.4.2.3 Úsáidí Tráthnóna agus Déanach san Oíche 

Cuireann geilleagar sláintiúil oíche go mór le beocht agus fuinneamh lár baile. Tá sé riachtanach a chinntiú go 
ndéanfar soláthar cuí le haghaidh gníomhaíochtaí tráthnóna agus oíche, cosúil le caiféanna, bialanna, tithe 
tábhairne, oifigí tacsaí, bialanna beir leat bia te agus úsáidí cosúla eile. Baineann go leor buntáistí le 
geilleagar oíche bríomhar lena n-áirítear níos mó cuairteoirí, faireachas éighníomhach agus ceann scríbe le 
haghaidh imeachtaí ealaíne agus cultúrtha a chruthú.  

4.4.2.4 Ag Ithe Taobh Amuigh 
D’fhéadfadh ithe taobh amuigh cur ar bhealach dearfach le beocht agus fuinneamh lár bailte/sráidbhaile 
agus maoirseacht éighníomhach a sholáthar, cur le líon na gcustaiméirí, agus atmaisféar níos fearr a chruthú.  
 
Is gnáthchuid de ghnóthaí fáilteachais anois é ithe taobh amuigh.  Chuir sé ar chumas gnóthaí an úsáid is 
éifeachtaí agus is féidir a bhaint as an spás atá ar fáil, laistigh dá bhfoirgnimh agus sna ceantair in aice láimhe 
sa ríocht phoiblí.  Chabhraigh ithe taobh amuigh go háirithe le gnóthaí leanúint ar aghaidh ag trádáil i rith 
phaindéim COVID 19.  Leanfaidh an Chomhairle ag freastal ar ithe taobh amuigh (de bhun ceadúnas faoi alt 
254) i limistéir den ríocht phoiblí, lena n-áirítear cosáin agus bóithre, áit ar féidir freastal ar bhealach 
oiriúnach ar shábháilteacht coisithe agus feithiclí agus ar cheanglais a bhaineann le spásanna páirceála do 
charranna.  
 

4.4.2.5   Corrthrádáil 

D’fhéadfadh corrthrádáil ag suíomhanna oiriúnacha seirbhísí úsáideacha séasúracha bia agus/nó seirbhísí a 
sholáthar.  Chomh maith leis sin, d’fhéadfadh a leithéid sin d’ionaid a bheith mar bhonn le hatmaisféar 
bríomhar a chruthú agus cur le líon na gcustaiméirí.  Ní mór a bheith cúramach nuair a bhíonn a leithéid sin 
de shaoráidí á bpleanáil agus a chinntiú nach gcuirtear isteach ar thrádálaithe agus íocóirí rátaí. 

Is é beartas na Comhairle láithreáin a ainmniú mar Limistéir Chorrthrádála i suíomhanna a mheastar atá 
oiriúnach. Nuair a bheidh an beartas seo á chur chun feidhme, tabharfaidh an Chomhairle aird ar théarmaí 
Acht Corr-Thrádála 1995 (nó mar a d’fhéadfaí a leasú ó am go ham). Chomh maith leis sin, is é beartas na 
Comhairle tacú le táirgeoirí orgánacha agus táirgí táirgeora trí thacú le ‘Margaí Feirmeoirí’ agus margaí 
séasúracha agus ceardaíochta ar fud an chontae.  

 

Éagsúlacht Úsáidí Lár Baile 
Is cuspóir de chuid na Comhairle é: 
KCDP 4.36 Meascán úsáidí comhoiriúnacha a éascú a chuirfidh le soláthar feabhsaithe raon úsáidí i lár 

an bhaile agus a bheidh mar bhonn le croílár miondíola bailte a chomhdhlúthú, lena n-
áirítear meascán d’úsáidí lae agus oíche. 
 

KCDP 4-37 Tacú le forbairt lár an bhaile mar príomhshuíomh miondíola agus mar shuíomh mealltacha le 
haghaidh siopadóireacht, gnó, turasóireacht, saol cónaithe agus pobail. 
 

KCDP 4-38 Beocht agus fuinneamh lár bailte a chosaint trína chinntiú go bhfuil gach forbairt shuntasach 
mhiondíola & oifige á gcosaint; glactar le siopaí comharsanachta atá suite i lár an bhaile mar 
eisceacht. 
 

KCDP 4-39 Tacú le tograí le haghaidh spásanna ithe taobh amuigh de bhun ceadúnais faoi alt 254 d’Acht 
um Pleanáil & Forbairt 2000 (arna leasú) i limistéir oiriúnacha den ríocht phoiblí lena n-
áirítear cosáin agus bóithre faoi réir sábháilteacht coisithe agus feithiclí agus dóthain 
spásanna páirceála do charranna a chur ar fáil chun freastal ar an lonnaíocht. 
 

KCDP 4-40 Láithreáin a ainmniú mar Limistéir Chorrthrádála i suíomhanna a mheastar atá oiriúnach. 

Nuair a bheidh an beartas seo á chur chun feidhme, tabharfaidh an Chomhairle aird ar 
théarmaí Acht Corr-Thrádála 1995 (nó aon athbhreithniú a d’fhéadfaí a dhéanamh, nó aon 
leasú ó am go ham). 
 

KCDP 4-41 Tacú le táirgeoirí orgánacha, ceardaithe agus táirgí táirgeora trí ‘Mhargaí Feirmeoirí’ ag 
ionaid oiriúnacha i mbailte agus sráidbhailte ar fud an chontae. 

 
4.4.3 Minicíocht Folúntas 
Is fotháirge é folúntas d’éileamh laghdaithe agus tá sé níos suntasaí i mbailte áirithe laistigh den Chontae. 
D’fhéadfadh athlonnú miondíoltóireachta chuig suíomhanna níos imeallaí agus lasmuigh de lár bailte beocht 
agus fuinneamh go leor croílimistéar siopadóireachta a chur i mbaol agus tá sé mar aidhm leis an bplean seo 
déileáil leis an tsaincheist seo trí thairbhe a bhaint as cur chuige bunaithe ar phlean agus ar fhianaise. 
Tabharfar tús áite d’fhorbairt i lár bailte seachas d’fhorbairtí in ionaid siopadóireachta agus páirceanna 
miondíola móra lasmuigh den bhaile. 
 
Tá an príomhlimistéar miondíola/tráchtála suite go príomha feadh na bpríomhshráideanna i mbailte. Tá sé 
riachtanach beocht agus fuinneamh na gceantar seo a chosaint.  
Is cuspóir de chuid an phlean seo é leathnú inbhuanaithe a spreagadh sa raon agus sa líon seirbhísí 
miondíola agus tráchtála atá le fáil laistigh de bhailte ainmnithe a sholáthróidh fostaíocht áitiúil agus a 
fheabhsóidh caighdeán saoil an phobail áitiúil. Spreagfar úsáid mheasctha agus forbairt neamhchónaithe 
amach anseo i lár an bhaile ar láithreáin athfhorbraíochta agus inlíonta más cuí agus ar láithreáin atá 
criosaithe le haghaidh úsáidí dá leithéid nó a bhféadfaí iad a bhreithniú faoi chriosú ábhartha. 

 
Minicíocht Folúntas 
Is cuspóir de chuid na Comhairle é: 
KCDP 4-42 Tacú le bearta chun minicíocht folúntas i lár an bhaile a laghdú agus a leithéid sin de bhearta 

a éascú. 
 
4.4.4   Miondíoltóireacht sa Chontae 
Tá ról tábhachtach le himirt ag earnáil mhiondíola rathúil a chosnaíonn spás urláir mhiondíola reatha, agus a 
sholáthraíonn spás urláir bhreise in athbheochan lár bailte. Seo a leanas aidhmeanna na rannóige seo:  

• A chinntiú go bhfuil riachtanais mhiondíola chónaitheoirí an Chontae á gcomhlíonadh, a mhéid agus 
is féidir, laistigh de Chontae Chiarraí. 

• Tacú le gníomhaíocht mhiondíola i lár bailte agus sráidbhailte sa Chontae. 

• A chinntiú go bhfuil lár bailte agus sráidbhailte go deas, sábháilte, inrochtana agus bríomhar agus go 
bhfuil baill den phobal á mealladh chun críocha siopadóireachta agus sóisialta. 

• Inrochtaineacht agus éascaíocht gluaiseachta a fheabhsú le haghaidh gach foirm iompair i lár bailte 
agus sráidbhailte. 

• A chinntiú go bhfuil a bpoitéinseal miondíola á chomhlíonadh ag bailte agus sráidbhailte, agus go 
bhfuil seirbhísí miondíola á soláthar atá oiriúnach do scála agus feidhm na lonnaíochta agus don 
chúlchríoch mórthimpeall. 

• Scrúdaigh sásraí a chabhróidh le forbairt láithreán i lár bailte mar aon le hathfhorbairt/athnuachan 
láithreán tearc-úsáidte, folamh agus tréigthe le haghaidh úsáidí oiriúnacha i lár bailte. 

 
Is é beartas Chomhairle Contae Chiarraí tacú le beocht agus fuinneamh lár bailte agus sráidbhailte reatha 
agus timpeallacht iomaíoch agus shláintiúil a éascú don earnáil mhiondíola amach anseo, trína chinntiú go 
bhfreagraíonn fás i spás urláir miondíola amach anseo don ordlathas lonnaíochta sainaitheanta, cur chuige 
tús áite do lár bailte / seicheamhach, cosaint oiriúnach na timpeallachta tógtha agus riachtanais an daonra a 
mheastar a bheidh sa cheantar lonnaíochta.  

Miondíoltóireacht sa Chontae  
Is cuspóir de chuid na Comhairle é: 
KCDP 4-43 Straitéis do lár an bhaile agus mhiondíola a chomhlánú don chontae ina iomláine laistigh de 

shaolré an phlean seo. 
 

KCDP 4-44 A cheangal go mbeadh forbairt shuntasach nua mhiondíola dírithe ar Leibhéil níos airde den 
Ordlathas Miondíola sa Chontae agus go sonrach ar na príomhlimistéir mhiondíola atá 
sainaitheanta le haghaidh na lonnaíochtaí sin. 
 

KCDP 4-45 A chinntiú go bhfuil dóthain tailte criosaithe go cuí le haghaidh forbairt mhiondíola i 
lonnaíochtaí Chontae Chiarraí chun tacú le leibhéal, candam agus foirm gníomhaíochta 
miondíola atá oiriúnach le haghaidh shuíomh na lonnaíochta ar an Ordlathas Lonnaíochta 
don Chontae. 
 

KCDP 4-46 Aird a thabhairt ar na Treoirlínte Pleanála Miondíola d’Údaráis Phleanála agus ar an 
Lámhleabhar Dearaidh Miondíola (2012) gaolmhar nuair a bheidh iarratais phleanála le 
haghaidh gach forbairt mhiondíola á meas. 
 

KCDP 4-47 Tacú le leathnú inbhuanaithe sa raon agus sa líon seirbhísí/saoráidí miondíola, tráchtála agus 
pobail sna lonnaíochtaí i gcomhar le fás daonra a sholáthróidh fostaíocht áitiúil agus a 
bheidh mar bhonn le caighdeán saoil an phobail áitiúil a fheabhsú. 
 

KCDP 4-48 Beocht, fuinneamh agus athghiniúint Phríomhbhailte, Bailte Réigiúnacha, Bailte Ceantair, 
Sráidbhailte agus lonnaíochtaí eile a chothabháil agus a threisiú trí fhoráil a dhéanamh le 
haghaidh áiseanna cathartha, caitheamh aimsire, cultúrtha agus turasóireachta agus ag an 
am céanna a chinntiú gur croífheidhm é miondíoltóireacht sna hionaid sin, de réir an 
Ordlathais Miondíola. 
 

KCDP 4-49 Tacú leis na bearta agus gníomhartha sainaitheanta sa tuarascáil dar teideal ‘Tacaíocht 
Mhiondíola Údaráis Áitiúla: Ár gCathracha agus Bailte a Fheabhsú, Meitheamh 2015’ agus an 
Plean Gníomhaíochta do Lár an Bhaile mar atá sonraithe in ‘An Chreatlach le haghaidh 
Athnuachan Lár an Bhaile 2017’ chun déileáil leis na saincheisteanna diúltacha a bhaineann 
le folúntas agus a chinntiú go bhfuil tairbhe á baint as na buntáistí poitéinsiúla a bhaineann 
le gníomhaíochtaí miondíola i lár bailte agus sráidbhailte an Chontae. 
 

KCDP 4-50 A chinntiú go bhforbraíonn Bailte Réigiúnacha mar Lár Bailte inbhuanaithe, bríomhaire agus 
rathúla laistigh den Ordlathas Miondíola don Chontae chun riachtanais mhiondíola a 
chomhlíonadh agus dóthain rogha mhiondíola a thabhairt dá bpobail áitiúla agus do na 
pobail sna dobharcheantair. 
 

KCDP 4-51 Úsáidí miondíola oiriúnacha i rith na bliana i lár bailte turasóireachta a éascú agus a 
spreagadh. 
 

KCDP 4-52 Forbairtí miondíola inbhuanaithe agus oiriúnacha in aonaid mhiondíola folmha i lár bailte a 
spreagadh agus a éascú. 

 
4.4.4.1   Ordlathas Miondíola  
De réir an chuir chuige a theastaíonn atá sonraithe sna Treoirlínte Pleanála Miondíola (2012) agus ag 
féachaint don Chroístraitéis, tá eolas le fáil sa tábla thíos maidir le hordlathas miondíola an chontae. 

Tábla 4.1:    Achoimre ar an Leibhéal Oiriúnach d’Fhorbairt Mhiondíola 

 
4.4.4.1.1   Príomhbhailte 
Is é Trá Lú an baile miondíola is airde ord sa Chontae agus is aige atá an méid is mó tionchair, an daonra 
dobharcheantair is mó agus an raon is mó saoráidí miondíola cosúil leis an ionad is mó d’earraí comparáide. 
Tá cáil ar Chill Airne i ngeall ar an tábhacht a bhaineann leis an áit le haghaidh miondíoltóireacht 
turasóireachta agus tá sé nasctha go maith le hiompar poiblí agus freastalaíonn sé ar dhobharcheantar 
daonra mór freisin. Tá bonn miondíola suntasach sa dá bhaile, lena n-áirítear earraí áise agus comparáide. Ba 
cheart siopadóireacht ar bhonn comparáide breise ar scála móra a spreagadh chun lonnú sa dá 
Phríomhbhaile seo. 

 
Príomhbhailte 
Is cuspóir de chuid na Comhairle é: 
KCDP 4-53 Forbairt mhiondíola áise agus comparáide ar scála móra agus inbhuanaithe a spreagadh sa 

Chontae a bheidh dírithe ar shuíomhanna oiriúnach i Lár Bailte Phríomhbhailte Thrá Lú agus 
Chille Airne de réir na dTreoirlínte Pleanála Miondíola d’Údaráis Phleanála agus an 
Lámhleabhair Dearaidh Miondíola (2012). 
 

Ordlathas 
Miondíol
a 

Ordlathas 
Lonnaíochta 

Leibhéal oiriúnach d’Fhorbairt Mhiondíola   

Leibhéal 
2  

Príomhbhailt
e 

Ba cheart go mbeadh raon iomlán cineálacha seirbhísí miondíola ar fáil i 
bPríomhbhailte idir siopa nuachtán, siopaí ilrannacha móra, siopaí áise de 
gach uile chineál, ionaid siopadóireachta agus leibhéal ard d’úsáidí 
measctha. Ba cheart go mbeadh córas iompair phoiblí éifeachtach ag 
freastal ar Phríomhbhailte.  

Leibhéal 
3  

Bailte 
Réigiúnacha 

Beidh éagsúlacht le tabhairt faoi deara i scála soláthair agus méid 
dobharcheantair Bailte Réigiúnacha. Go ginearálta, sa chás nach bhfuil an 
baile róghar do Phríomhbhaile agus má tá dobharcheantar mór ann, ba 
cheart go mbeadh raon maith áiseanna siopadóireacht ar bhonn comparáide 
mar aon le meascán úsáidí agus seirbhísí. Ba cheart go mbeadh ollmhargadh 
amháin ar a laghad sna bailte seo agus siopa ilrannach comparáide ar scála 
níos lú chun freastal ar riachtanais áitiúla.  

Leibhéal 
3  

Bailte 
Ceantair  

Go ginearálta, ba cheart go mbeadh Bailte Ceantair in ann ollmhargadh beag 
amháin a sholáthar ar mhéid atá i gcomhréir lena ndaonra agus 
dobharcheantar mórthimpeall, raon teoranta siopaí áitiúla, seirbhísí 
tacaíochta cosúil le hionad sláinte, áiseanna pobail agus úsáidí caitheamh 
aimsire. Ba cheart go mbeadh ionad den chineál seo in ann freastal ar 
riachtanais laethúla an phobail áitiúil agus an dobharcheantair 
mórthimpeall. 

Leibhéal 
4 

Sráidbhailte  Ba cheart go mbeadh na hionaid seo ag freastal ar bhunriachtanais laethúla 
an daonra mórthimpeall. Uaireanta feidhmíonn na siopaí seo mar phointe 
fócais tuaithe agus bíonn oifig poist áitiúil ina aice leis an mbunscoil áitiúil nó 
club CLG.  

Leibhéal 
5  

Lonnaíochtaí 
i 
Sráidbhailte 
Beaga 

Freastalaíonn na lonnaíochtaí i sráidbhailte beaga ar dhobharcheantair 
tuaithe níos lú. Soláthraíonn siad seirbhísí áitiúla (siopa aonair go minic) mar 
aon le roinnt fiontar tuaithe níos lú i roinnt sráidbhailte dá leithéid.  

KCDP 4-54 Príomhbhailte Thrá Lí agus Chill Airne a fhorbairt agus a chur chun cinn mar Lár Bailte 
inbhuanaithe, bríomhaire agus rathúla atá ag feidhmiú ag an Leibhéal miondíola is airde 
laistigh d’Ordlathas Miondíola an Chontae, agus feidhmíocht mhiondíola Thrá Lú agus Chill 
Airne a threisiú, a fheabhsú agus a éagsúlú tuilleadh laistigh de chomhthéacs réigiúnach. 
 

KCDP 4-55 Feabhsuithe ar chandam agus ar chaighdeán na tairisceana agus na feidhme miondíola i dTrá 
Lí agus i gCill Airne a fheabhsú, agus a bhforbairt inbhuanaithe a éascú, trína gcroílimistéir 
mhiondíola reatha a chomhdhlúthú, a threisiú agus a fheabhsú, agus trí dheiseanna 
miondíola nua a threorú i dtreo na gcroílimistéar miondíola atá sainaitheanta le haghaidh 
gach limistéar. 

 
4.4.4.1.2   Bailte Réigiúnacha 
Tá beocht gheilleagrach le tabhairt faoi deara sna Bailte Réigiúnacha seo a leanas - Baile an Bhuinneánaigh, 
Cathair Saidhbhín, Oileán Ciarraí, Daingean Uí Chúis, Neidín, Cill Orglan, Lios Tuathail agus Baile an Mhuilinn, 
i dtéarmaí scála an tsoláthair miondíola agus méid an dobharcheantair. Go ginearálta, tá naisc iompair 
mhaithe idir na bailte seo agus bailte agus cathracha níos mó.  Sa chás nach bhfuil an baile róghar do 
Phríomhbhaile agus má tá dobharcheantar mór ann, ba cheart go mbeadh raon maith áiseanna 
siopadóireacht ar bhonn comparáide mar aon le meascán úsáidí agus seirbhísí. Ba cheart go mbeadh 
ollmhargadh amháin ar a laghad sna bailte seo agus siopa lárnach comparáide ar scála níos lú chun freastal 
ar riachtanais áitiúla. 

 
Bailte Réigiúnacha 
Is cuspóir de chuid na Comhairle é: 
KCDP 4-56 Feabhsuithe ar scála cuí ar chandam agus ar chaighdeán na tairisceana agus na feidhme 

miondíola i mBailte Réigiúnacha a fheabhsú, agus a bhforbairt inbhuanaithe a chinntiú, trína 
gcroílimistéir mhiondíola reatha a chomhdhlúthú, a threisiú agus a fheabhsú, agus trí 
dheiseanna miondíola nua a threorú i dtreo lár bailte. 
 

KCDP 4-57 A chinntiú go bhfuil tairiscin mhiondíola i Lár Bailte Réigiúnacha atá oiriúnach i ndáil le scála, 
cineál agus raon gan tionchar díobhálach a bheith aige ar thrádáil nó trádáil a atreorú ó 
shuíomhanna miondíoltóireachta ord níos airde. 
 

KCDP 4-58 Forbairtí agus tionscnaimh miondíola a bhaineann le turasóireacht a spreagadh agus a 
éascú, ag scála oiriúnach, gar do lár bailte turasóireachta. 

 
4.4.4.1.3   Lonnaíochtaí i mBailte Ceantair, Sráidbhailte agus Sráidbhailte Beaga 
 

Bailte Ceantair  
Go ginearálta, is lonnaíochtaí níos lú iad seo a sholáthraíonn bunseirbhísí siopadóireachta áise agus 
siopadóireacht ar bhonn comparáide ar scála teoranta. Go hiondúil, bíonn ollmhargadh beag / siopa 
grósaera ginearálta agus fo-oifig poist ar fáil i mbailte ceantair. Is é an dúshlán atá le sárú ag na bailte seo a 
chinntiú go leanann siad ar aghaidh ag soláthar, agus más cuí, ag forbairt na rogha siopaí áise agus 
comparáide a chuirfidh ar a gcumas freastal ar a bpobail.  
 

Sráidbhailte agus Lonnaíochtaí i Sráidbhailte Beaga 
Feidhmíonn Sráidbhailte agus Lonnaíochtaí i Sráidbhailte Beaga mar ionaid seirbhíse áitiúla a sholáthraíonn 
siopaí miondíoltóireachta a fhreastalaíonn ar riachtanais laethúla a gcónaitheoirí agus in go leor cásanna 
bíonn siopa grósaera áitiúil iontu freisin. Tá méid áirithe tionchair acu ach ní théann siad in iomaíocht le 
suíomhanna miondíola ardoird. Ní bheadh sé oiriúnach dá mbeadh fás suntasach le tarlú ina bhfeidhmeanna 

miondíola agus siopadóireachta mar gheall ar a neamh-inrochtaineacht choibhneasta agus nádúr a 
ndobharcheantar daonra reatha. Is é an dúshlán a bheidh le sárú a chinntiú go leantar le siopadóireacht áise 
a chur ar fáil ag leibhéal oiriúnach. 
 
Tá sé mar aidhm leis an bplean seo beocht agus feidhmiú fadtéarmach na mbailte agus sráidbhailte a 
chinntiú de réir go bhfuil sé tábhachtach a chinntiú go mbeidh pobail tuaithe bríomhar agus go mbeidh 
áiteanna níos fearr le cónaí iontu, le maireachtáil iontu agus le cuairt a thabhairt orthu á gcruthú. Is den 
riachtanas é go bhfuil sé mar aidhm le forbairt i mbailte agus i sráidbhailte tuaithe inmharthanacht 
miondíola agus seirbhísí ar an bpríomhshráid a mhéadú. 
 
Is é beartas na Comhairle tús áite a thabhairt d’fhorbairt inbhuanaithe phríomhbhailte an Chontae chun a 
spriocdhaonraí a chomhlíonadh agus a n-acmhainn infheistíocht nua a mhealladh sna hearnálacha 
fostaíochta, seirbhísí agus iompair phoiblí a fheabhsú chun tairbhe a ndaonraí féin agus daonraí a 
gcúlchríoch tuaithe. 

 
Bailte Ceantair, Sráidbhailte agus Lonnaíochtaí i Sráidbhailte Beaga 
Is cuspóir de chuid na Comhairle é: 
KCDP 4-59 Forbairt Bailte Ceantair, Sráidbhailte agus Lonnaíochtaí i Sráidbhailte Beaga a chinntiú mar 

ionaid áitiúla inbhuanaithe, bhríomhara agus rathúla ag leibhéal laistigh den Ordlathas 
Miondíola don Chontae ionas gur féidir riachtanais mhiondíoltóireachta dhaonraí na háite 
agus dhaonraí na ndobharcheantar a chomhlíonadh. 
 

KCDP 4-60 A chinntiú go bhfuil aon fhorbairt nua i mBailte Ceantair, Sráidbhailte agus Lonnaíochtaí i 
Sráidbhailte Beaga measúil ar scála agus ar charachtar na lonnaíochta reatha. 

 

4.4.4.2    Cineálacha Miondíola Eile 

4.4.4.2.1   Siopadóireacht Ar Líne 

Tá ról lárnach ag siopadóireacht ar líne i margadh miondíola na hÉireann. Táthar ag súil go leanfar leis an 
bhfás sa treocht siopadóireachta ar líne amach anseo agus gach seans go mbeidh ar mhiondíoltóirí 
pleananna a dhéanamh chun acmhainn mhéadaithe ar líne a chinntiú agus eispéireas sábháilteacht 
siopadóireachta do chustaiméirí a chinntiú. 

Siopadóireacht Ar Líne 
Is cuspóir de chuid na Comhairle é: 
KCDP 4-63 Tacú le hOifig Fiontair Áitiúil Chiarraí chun tacú le gach gnó miondíola reatha le láithreacht 

sráide i ngach Croílimistéar Miondíola chun ardán díolachán ar líne a bhunú. 

 

4.4.4.2.2   Forbairtí Miondíola Turasóireachta 

Is cuspóir de chuid na Comhairle é tacú le turasóireacht nideoige agus le fiontar nuálacha turasóireachta ar 
mhaithe le héagsúlacht agus caighdeán na n-eispéireas áitiúil do chuairteoirí a fheabhsú agus líon níos mó 
cuairteoirí a spreagadh i ngach cuid den chontae. Níor cheart go mbeadh tionchar díobhálach ag a leithéid de 
thograí ar láithreáin Natura 2000’. 

Forbairtí Miondíola Turasóireachta 
Is cuspóir de chuid na Comhairle é: 
KCDP 4-64 Tacú le soláthar forbairtí agus tionscnamh miondíola inbhuanaithe turasóireachta, ag scálaí 

cuí, atá suite in aice le nithe is díol spéise agus taitneamhachtaí turasóireachta. 

4.4.4.3 Bainistíocht Forbartha 

Beidh gach iarratas pleanála ar fhorbairtí miondíola nua á mheas de réir na gcritéar atá sonraithe in 
Imleabhar 6 - Bainistíocht Forbartha, Caighdeáin agus Treoirlínte.  

4.4.4.3.1   Ionaid Mhearbhia, Ionaid Bia Beir Leat, Eischeadúnais agus Siopaí Geallghlacadóra. 

D’fhéadfadh ionaid mhearbhia, ionaid bia beir leat, eischeadúnais agus siopaí geallghlacadóra a bheith mar 
bhonn le torann, bruscar agus an bonn a bhaint de thaitneamhachtaí ceantair. Dá réir sin, breithneofar go 
cúramach tograí le haghaidh Ionad Mearbhia, Ionaid Bia Beir Leat, Eischeadúnas agus Siopaí 
Geallghlacadóra, go háirithe i suíomhanna ina bhfuil go leor úsáidí den chineál céanna cheana féin.  

Ionaid Mhearbhia, Ionaid Bia Beir Leat, Eischeadúnais agus Siopaí Geallghlacadóra 
Is cuspóir de chuid na Comhairle é: 
KCDP 4-65 Cosc a chur ar rósholáthar nó iomarca ionad mearbhia, ionad bia beir leat, eischeadúnas 

agus siopaí geallghlacadóra i bpríomhshráideanna bailte agus sráidbhailte agus ionaid 
siopadóireachta d’fhonn a chinntiú nach ndéantar damáiste do thaitneamhachtaí na 
sráideanna agus na n-ionad seo trí chaillteanas deiseanna miondíola. 

 

4.4.4.3.2   Miondíol ar Imeall Baile agus Lasmuigh de Lár an Bhaile 

Go ginearálta, ní bhíonn láithreáin ar imeall baile níos mó ná 300-400m ó phríomhlimistéir mhiondíola sa 
bhaile agus bíonn forbairt mhiondíola lasmuigh de lár an bhaile deighilte go soiléir ó lár an bhaile ach laistigh 
de na ceantair uirbeacha atá sainaitheanta sa Phlean Forbartha. Beidh forbairtí miondíola den chineál seo 
dírithe ar shuíomhanna i lár bailte áit ar féidir a léiriú nach mbeidh tionchar díobhálach ag a leithéid ar 
bheocht agus ar fhuinneamh lár an bhaile. Déanfar tograí le haghaidh forbairtí miondíola ar imeall baile agus 
lasmuigh de lár an bhaile ag féachaint do na breithniúcháin atá sonraithe in ‘Pleanáil Miondíola – Treoirlínte 
d’Údaráis Phleanála 2012’. Ar mhaithe le beocht agus fuinneamh lár bailte agus sráidbhailte a chosaint agus 
a fheabhsú, ní shamhlaítear go gceadófar forbairtí miondíola lasmuigh den lár i rith shaolré an Phlean seo. 

Miondíol ar Imeall Baile agus Lasmuigh de Lár an Bhaile  
Is cuspóir de chuid na Comhairle é: 
KCDP 4-66 An tástáil sheicheamhach a chur i bhfeidhm i ndáil le tograí mhiondíola nua forbartha le 

haghaidh forbairtí miondíola ar imeall baile agus lasmuigh de lár an bhaile agus measúnú a 
dhéanamh ar an tionchar a bheidh ag aird a bheith á tabhairt ag lár an bhaile reatha ar na 
critéir agus ar na breithniúcháin atá sonraithe in ‘Pleanáil Miondíola – Treoirlínte d’Údaráis 
Phleanála 2012’. 

 

4.4.4.3.3   Trádáil Mhiondíola agus Páirceanna Miondíola 

Cuimsítear i dtrádstóráil mhiondíola nó páirc mhiondíola ceirtleánú trádstóras miondíola grúpáilte 
mórthimpeall ar charrchlós ina bhfuil bulc-earraí den chuid is mó á ndíol. D’fhonn cloí le Treoirlínte Pleanála 
Miondíola (2012) beifear ag cur i gcoinne tuilleadh páirceanna miondíola lasmuigh den bhaile a fhorbairt sa 
chontae. 

Trádstóráil Mhiondíola agus Páirceanna Miondíola   
Is cuspóir de chuid na Comhairle é: 
KCDP 4-67 Srian a chur le húsáidí laistigh de pháirceanna trádstórála miondíola dóibh siúd atá sainithe i 

dTreoirlínte d’Údaráis Phleanála: Pleanáil Mhiondíola (2012), agus áit ar féidir a léiriú nach 
mbeidh aon tionchar diúltach aige ar bheocht agus ar fhuinneamh lár na mbailte reatha. 

5.0 Tithíocht na Tuaithe 
 
5.1 Réamhrá  
Sa chaibidil seo leagtar amach na polasaithe agus prionsabail ghinearálta don soláthar tithíochta faoin dtuath 
i gContae Chiarraí.  Aithníonn an Chomhairle go mbíonn gá le cur chuige iomlánaíoch agus plean a aithníonn 
an gaol feidhmiúil idir na lonnaíochtaí agus na dúichí máguaird. Gné lárnach den phlean seo is ea ár n-
acmhainní tuaithe a bhainistiú go cúramach lena cinntiú go gcosnaítear iad is go leanfar den tacaíocht do na 
pobail a bhíonn ag brath orthu. Cinntíonn na polasaithe agus cuspóirí a luaitear sa chaibidil seo go n-
aithnítear gá tithíochta na bpobal tuaithe, a mbíonn riachtanais difriúla acu seachas mar a mbíonn sna 
ceantair uirbeacha, agus go bhfeidhmítear polasaithe a chinnteoidh go mbeidh sórt agus scála na bhforbairtí 
tuaithe suite go hoiriúnach agus in ann freastal ar phobail na tuaithe mar is cóir. 
 
Bíonn réimse leathan in úsáid na talún mar thalmhaíocht, ionaid a tháirgeann bia, gníomhaíochtaí caithimh 
aimsire is turasóireachta, sráidbhailte seanbhunaithe agus tithíocht na tuaithe. Cuirtear le chéile sna 
gníomhaíochtaí úd chun comhshaol den scoth a sholáthar d’áitritheoirí agus cuairteoirí idir áit cónaithe, 
obair agus caitheamh aimsire.    
 
Cuireann na ceantair thuaithe go mór le haitheantas Chiarraí agus le forbairt eacnamaíoch, sóisialta, 
cultúrtha agus comhshaoil.  Is sna ceantair thuaithe atá an-chuid acmhainní nádúrtha Chiarraí mar 
thírdhreach álainn, bithéagasúlacht, cáilíochtaí comhshaoil agus cuirtear go mór ar shlí uathúil le cultúr an 
Chontae.   
 
Sna ceantair thuaithe freisin dírítear ar ghníomhaíochtaí oibre agus fóillíochta mar bhia na talún agus an 
earnáil turasóireachta.  Bhí mórán dúshlán roimh Chiarraí  le blianta beaga anuas, mar shampla tionscail agus 
fostaíocht traidisiúnta a chailliúint, imirce agus ceangailteacht gan a bheith foirfe. Chuir an teicneolaíocht 
nua go mór le ceangailteacht bonneagair agus bhí deiseanna ar obair sa bhaile in earnála nua fostaíochta. 
Bhíothas in ann tógaint ar dhul chun cinn déanta ag comhlachtaí idir Éireannach agus iasachta chun tacú le 
fostaíocht sna ceantair thuaithe.  
 
Is trí thalmhaíocht don chuid is mó a úsáidtear an talamh sa Chontae agus thart ar 226,000 heachtár faoin 
fheirmeoireacht.  Is fíor, áfach, de réir Daonáireamh 2016, nach bhfuil ach 8% de phobal Chiarraí ag baint 
leas as na hearnála mar Thalmhaíocht, Foraoiseacht agus Iascaireacht. Toisc an líon íseal fostaithe sa 
talmhaíocht, aithnítear go gcaithfear éagsúlacht sa bhfeirmeoireacht a chur cinn agus deiseanna fostaíochta 
san earnáil talmhaíochta a chruthú ar son pobail thuaithe agus seirbhísí pobail atá againn.  Anuas air sin, níor 
mhór smaoineamh go cúramach ar úsáid inmharthana ár n-acmhainní nádúrtha idir fhoraiseacha agus 
iomlán cúltacaí (claiseanna gainimh agus gairbhéil) chun fás cothrom a bhaint amach agus an comhshaol 
nádúrtha a chosaint san am gcéanna go háirithe cáilíocht uisce agus bithéagsúlacht. Chun tuilleadh eolais a 
fháil féach Caibidil 9 Forbairt Eacnamaíoch & Turasóireachta agus Caibidil 10 Turasóireacht & Caitheamh 
Aimsire lasmuigh. 
 
Sa chaibidil seo leagtar síos na polasaithe a bhfuil gá leo chun leanúint den bhforbairt tuaithe i gContae 
Chiarraí ar bhonn a chloífidh le treoir, straitéis agus polasaí ag leibhéal Náisiúnta agus Réigiúnach is iad 
bunaithe ar na prionsabail tábhachtacha mar a leanas: 
 

1. Mar an gcéad tosaíocht beidh úsáid áirithe talún ar son riachtanais na gníomhaíochta talmhaíochta.   
 

2. Díreofar ar thacú le pobail bheomhar tuaithe bunaithe ar ghréasán lonnaíochtaí sráidbhailte tuaithe 
mar ábhar i ngach aon téama sa Phlean seo. 
 

3. Buntáiste tábhachtach náisiúnta agus idirnáisiúnta is ea an tuath i gCiarraí ó thaobh turasóireacht 
agus oidhreachta de, dá bhrí sin caithfear na buntáistí comhshaoil a chosaint. 

4. Spreagadh agus tacaíocht maidir le hathbhunú agus athchóiriú na bhfoirgneamh atá cheana féin sna 

ceantair thuaithe. 
 

5. Ní mór aistriú go dtí pobal a bheidh íseal maidir le carbón agus teacht aniar ann i gcúrsaí aeráide, 
chuige sin caithfear smaoineamh ar phatrún spásúil forbartha a dhíreoidh ar deireadh a chur le turais 
nach mbíonn gá leo  , úsáid éifeachtach acmhainní agus deiseanna chun seirbhísí  poiblí comónta 
agus lárnach a sholáthar.   

 
Is gá cóimheá a chruthú idir soláthar tithíochta sna bailte, sráidbhailte agus an tuath ionas nach mbaintear 
den inmharthaineacht fadtéarmach mar ní féidir an bonn a bhaint de na háiseanna áitiúla pobail atá cheana 
féin ann. Ar an gcuma san ligfear do phatrúin inmharthana taistil a choimeádfar agus a fheabhsófar sa 
todhchaí.   

 
5.2  Comhthéacs Polasaí   
 
5.2.1 Polasaí Náisiúnta 
  
Creat Náisiúnta Pleanála  
Aithníonn an Creat Náisiúnta Pleanála (NPF) an t-ionchur ó na ceantair thuaithe maidir le forbairt na tíre idir 
eacnamaioch, sóisialta agus cultúrtha.  Iarrtar ar phobail na tuaithe a neartú, ceangailteacht a fheabhsú, agus 
plé le meath trí dhíriú ar mhianach na mbailte agus sráidbhailte beaga ó thaobh athnuachan agus forbairt de.  
Sa doiciméad aithnítear nasc idir an éagothraime spásúil a leanann tithe aonair agus an tionchar a imrítear ar 
mheath na lonnaíochtaí an-bheaga agus leibhéal na seirbhísí a bhíonn ar fáil.  Dá bhrí sin beidh béim láidir ar 
athbheochan bailte agus sráidbhailte maraon le tithíocht áitiúil agus fás na fostaíochta. D’fhorbair an NPF cur 
chuige bunaithe ar fhianaise chun na ceantair thuaithe mar a bhfuil brú forbartha a aithint, cuimsítear 
sainmhíniú ar an gceantar uirbeach nó crios comaitéireachta thart ar chathair nó baile mór. Má bhíonn 
ceantar tuaithe laistigh de chrios comaitéireachta baile Tábhachtach, Réigiúnach nó Ceantair meastar iad 
siúd a bheith faoi thionchar uirbeach. Pléifear le hiarratais ar thithe tuaithe sna láithreacha úd i gcomhthéacs 
gá eacnamaíoch agus/nó sóisialta, critéir suímh agus deartha maraon le hinmharthanacht na mbailte beaga 
agus lonnaíochtaí tuaithe.    

 

Todhchaí Cheantair Thuaithe na hÉireann – Beartas Forbartha Tuaithe na hÉireann 2021-2025 
Is é 'Todhchaí Cheantair Thuaithe na hÉireann:  Beartas Forbartha Tuaithe na hÉireann 2021-2025' plean an 
Rialtais d’fhorbairt na tuaithe in Éirinn go ceann na gcúig bliana atá romhainn.  Moltar beocht a chur sa tuath 
in Éirinn idir bhailte is sráidbhailte trí obair sa bhaile/mheasctha, athnuachan bailte is sráidbhailte, plé leis an 
bpobal agus seirbhísí is bonneagar a neartú.   
 
Don bhforbairt tuaithe molann an Polasaí cur chuige iomlánaíoch, bunaithe ar an láthair a spreagfaidh is a 
thacóidh le pobail na tuaithe chun pleananna iomlán comhtháite a fhorbairt don cheantar de réir gá.  Is léir 
nach n-oiriúnóidh an t-aon réiteach amháin do gach aon cheantar.  Cabhróidh an polasaí le geilleagar tuaithe   
is iad ag teacht chucu féin tar éis pandéim COVID-19 agus bainfear leas as deiseanna maidir le ceangailteacht 
digiteach, athbhunú lár bailte, neart agus ceannaireacht na bpobal áitiúla maraon le trasnú go dtí  pobal 
neodrach aeráide.   
 
Tá sé mar pholasaí sa straitéis seo: 

• Infheistiú suntasach a dhéanamh i mbonneagar obair sa bhaile chun deis a thabhairt do dhaoine 
fanacht ina gceantair thuaithe féin is iad fós ag leanúint a gcuid uaillmhianta maidir lena slí beatha. 

• Infheistiú a dhéanamh i mbailte agus sráidbhailte mar mhoil ghníomhaíochtaí idir eacnamaíoch agus 
sóisialta  

• Claochló a chur ar an deis éagsúlachta sna geilleagair thuaithe trí leathanbhanda ardluais a sholáthar 
don tír ar fad 

• Cur chuige bunaithe ar láithreacha a ghlacadh maidir le forbairt na tuaithe chun freastal ar 
riachtanais ceantair éagsúla ar bhonn iomlánaíoch agus an leas is fearr a bhaint as sna ceantair úd 

• Infheistíocht a dhéanamh sna pobail tuaithe agus freagraí a dhearadh is a sholáthar chun déileail leis 
an ngá áitiúil  

• An dream óg a bhreith isteach sna ceantair thuaithe nuair a phléitear ceisteanna a bhaineann leo 
féin agus leis an dtodhchaí atá i ndán dóibh 

Tacaítear sa Phlean Forbartha leis na polasaithe agus cuspóirí atá sa doiciméad polasaí seo. 
 

5.2.2 Polasaí Réigiúnach 
 
Straitéis Réigiúnach Spásúil agus Eacnamaíoch (RSES) 
Aithníonn an Straitéis Réigiúnach Spásúil agus Eacnamaíoch (RSES) go gcaithfear cothromaíocht a fháil idir 
éileamh a thagann ó cheantair uirbeacha agus fás inmharthana pobail agus geilleagar a chinntiú.  Leagann an 
Straitéis béim ar na leibhéil suntasacha fáis a tharla sna ceantair thuaithe atá gar do lonnaíochtaí uirbeacha 
agus an gá atá le leibhéal fáis a bhainstiú ar na láithreacha úd.  Aithnítear gur rogha ciallmhar a bheadh sa 
tacaíocht don bhfás tithíochta agus daonra seachas tithe aonair a thógaint faoin dtuath.  Deimhnítear an 
méid sin sa chuspóir polasaí a thacaíonn leis an dtionscadal ‘Tithe Nua sna Bailte agus Sráidbhailte Beaga’  a 
lorgaíonn deiseanna a chruthú do dhaoine lena dtithe féin a thógaint laistigh de rian coise na lonnaíochtaí  
atá cheana féin ann.  
 

5.2.3 Forbairt na Tuaithe agus Athrú Aeráide 
Chun cothromaíocht a bhaint amach maidir le tacú le pobail tuaithe agus an tuath a chosaint, ní mór 
smaoineamh ar an dtionchar a bhíonn ag an bpatrún forbartha a bhaineann le tithe aonair a thógtar i 
gceantair uirbeacha ar an aeráid agus an timpeallacht.  Agus sinn ag iarraidh troid i gcoinne na héifeachtaí 
athrú aeráide, caithfidh na patrúin fhorbartha amach anseo díriú ar an lorg carbóin a laghdú, an comhshaol a 
chosaint agus slite maireachtála inmharthana a chur chun cinn.   
 

5.3 Pleanáil do Cheantair Thuaithe idir Fhás agus Forbairt sa Todhchaí  
Tá mórán samplaí difriúla agus mórán saghsanna de phobail tuaithe sna sráidbhailte ar fud na tíre mar gheall 
ar scála, inrochtaineacht agus tionchar na gceantair uirbeacha in aice láimhe maraon le teacht ar 
bhonneagar agus seirbhísí. Mar gheall ar an láthair (agus foirmeallacht) bíonn réigiúin áirithe ag brath go 
mór ar thurasóireacht agus talmhaíocht is mianach aitheantais acu dá réir sin.   
 
Bíonn  na pobail tuaithe, go háirithe iad siúd a dheineann feirmeoireacht, ag oibriú mar chaomhnóirí 
tírdhreach trí bhainistiú ar thalamh fheirmeoireachta a dhéanamh ar scálaí difriúla. Is fíor, áfach, go léiríonn 
inmharthanacht mórán gabháltas go mbíonn beagán os cionn a leath (52.5%) na gclann feirmeoireachta ar 
bhonn náisiúnta ag brath ar fhostaíocht eile, is an-chuid de sin ag díriú ar lonnaíochtaí uirbeacha1.  
 
Go hintreach bíonn sráidbhailte agus lonnaíochtaí beaga ceangailte le limistéir thuaithe, soláthraítear pointe 
lárnach agus ionad do sheirbhísí agus áiseanna.  Is fíor, áfach, nár bhog mórán lonnaíochtaí ar aghaidh le 
tamall de bhlianta agus gur cailleadh daonra, seirbhísí  agus áiseanna.    
Baineann sé seo le cúiseanna áirithe mar an daonra feirme tuaithe a bheith ag brath ar na hionaid mhóra 
uirbeacha don ioncam seachas ón bhfeirmeoireacht maraon le baill teaghlaigh ó fheirmeacha beaga a thóg 
tigh ar thalamh a muintire a bheith fostaithe i gceantair uirbeacha.    
 
Úinéireacht talún is mó atá mar bhonn seachas na lonnaíochtaí is dá bhrí sin bítear ag brath go mór ar 
chárranna amuigh faoin dtuath.  Baintear leas as seirbhísí agus áiseanna sna hionaid mhóra uirbeacha go 

 
1 Suirbhé Feirme Náisiúnta Teagaisc  2019  

mórmhór i gcomhthéacs comaitéireacht don obair seachas fostaíocht sna sráidbhailte agus lonnaíochtaí 
beaga.  
 
Is fíor, áfach, go bhfeictear cultúr láidir fiontraíochta, beocht sóisialta agus teacht aniar sna pobail tuaithe. 
Go háirithe forbraítear micreaghnóthaí, gnóthaí beaga agus meánacha (MSMEs) a bhíonn tábhachtach ins na 
bailte beaga agus sráidbhailte. Bíonn mianach suntasach sna hearnála úd faoin dtuath, mar shampla naisc 
digiteacha agus deiseanna ar obair sa bhaile.  Tagann fás ar chúrsaí mar  theicneolaíocht na talmhaíochta,  
ICT, na hilmheáin agus cruthaitheacht, turasóireacht, maraon le bith-gheilleagar agus geilleagar ciorclach.  Sa 
Phlean Náisiunta Leathanbhanda tá deiseanna gan réamhshampla do ghnóthaí tuaithe chun plé le seirbhísí 
agus margaí nua as seo amach.   
 
Ag tacú leis an bpatrún iomlán forbraíochta sna ceantair thuaithe, iarrann an Plean seo ar limistéir atá faoi 
thionchar láidir uirbeach a chosaint ón bhforbairt ró-mhór mharthanach mar caithfear mianach sa bhforbairt 
eacnamaíoch a spreagadh mar a luaitaear anso thuas chun cur le fás daonra sna bailte tuaithe agus 
sráidbhailte.  (Féach Caibidil  9 Forbairt Eacnamaíoch agus cuspóirí KCDP 5-11 go KCDP 5-13)  
 
Pleanáil don bhFás agus Forbairt ar Cheantair Thuaithe 
Tá sé mar aidhm ag an gComhairle: 
KCDP 5-1 Forbairt geilleagar na tuaithe a éascú trí thacú le hearnáil bhia a bheidh inmharthana agus 

éifeachtach maidir le talmhaíocht agus cúrsaí bia, foraoiseacht, iascaireacht agus 
dobharshaothrú, fuinneamh agus na tionscail eastóscacha, an bith-gheilleagar agus malartú 
isteach i ngníomhaíochtaí ar an bhfeirm agus eile, leas a bhaint as teicneolaíocht agus 
deiseanna ar obair sa bhaile ach san am gcéanna níor mhór an tírdhreach nádúrtha agus 
ailtireacht tógtha a choimeád mar atá agus a chosaint mar baineann siad siúd go mór le 
turasóireacht na tuaithe.   
 

KCDP 5-2 Mórtas ceantair agus cultúr a chosant is a chur chun cinn mar cuireann cáilíocht, carachtar 
agus éagsúlacht tírdhreach na tuaithe go mór le Ciarraí a bheith ina láthair tarraingteach idir 
cónaí, saothar agus cuairt a thabhairt.   
 

KCDP 5-3 Tacú leis na tionscadail agus polasaí atá in “Todhchaí Cheantair Thuaithe na hÉireann: 
Beartas Forbartha Tuaithe  2021-2025' chun gníomhaíocht sa gheilleagar agus fostaíocht sna 
ceantair thuaithe a  neartú ar bhonn inmharthana. 
 

KCDP 5-4 A chinntiú go gcloífidh tithíocht faoin dtuath amach anseo leis na Treoracha do Thithíocht 
Inmharthana faoin dTuath do na hÚdaráis Phleanála 2005 (DoEHLG), ciorclán PL2/2017, An 
Creat Náisiúnta Pleanála (NPO 15 & 19) agus an Treoir Bainistíocht Fhorbartha atá sa Phlean 
seo.  
 

KCDP 5-5 Bainistíocht chúramach inmharthana a chinntiú do na ceantair thuaithe chun casadh i dtreo 
athrú aeráide agus a thionchar siúd a laghdú. 

  
KCDP 5-6 Luach na talún don talmhaíocht a aithint is a chur chun cinn chun soláthar bia inmharthana a 

chinntiú  agus luach an cheantair thuaithe a choimeád sa tsiúl ó thaobh tírdhreach de. 
  
KCDP 5-7 Cuspóirí agus gnímh “Tithíocht do Chách, Plean Tithíochta Nua d’Éirinn” a éascú agus tacú 

leo maidir le tionscadail pholasaí don tithíocht faoin dtuath. 
 
 

5.4 Forbairtí Braislí i Lonnaíochtaí agus Sráidbhailte 

Feidhmíonn bailte agus sráidbhailte mar phointí lárnacha a spreagann an dúthaigh máguaird trí 
fheidhmeanna seanbhunaithe idir eacnamaíocht, riarachán agus cúrsaí sóisialta. Tacaíonn siad le mórán 
seirbhísí, glactar páirt sa bhfostaíocht agus is moil iompair iad sa phobal leathan atá thart orthu. Is fíor, 
áfach, go mbíonn dúshlán ann maidir le seirbhísí pobail agus áiseanna sóisialta a choimeád is a fhorbairt mar 
gheall ar dhaonra gan athrú nó laghdú daonra maraon le forbairt ar thithe aonair lasmuigh de na 
lonnaíochtaí le déanaí.  
 
Mar thoradh ar na patrúin lonnnaíochtaí a bheith ag athrú, bíonn easpa foirgníochta go minic sna bailte agus 
sráidbhailte, dá dheasca san bíonn laghdú ar an mbeocht stairiúil agus an saol bríomhar gnóthach mar a 
bhíodh tráth. Tá sé ríthábhachtach go n-athúsáidtear is go ndéantar athbheochan ar na foirgintí úd chun cur 
le cumas agus mianach na mbailte beaga agus sráidbhailte, nuair is féidir d’fhéadfaí plé leis an easpa 
foirgníochta sna suímh thréigthe chun plé leis an gceist seo.    
 
Chun tacú leis an gcuspóir úd anois, i Scéim Ranníocaíochtaí Forbartha Chomhairle Contae Chiarraí 2017 
laghdaítear na táillí ar son áitribh fholmha a athúsáid agus laghdaítear freisin táillí páirceála (féach Caibidil 4 
– Bailte, Sráidbhailte agus Forbairt Mhiondíola). Tacóidh an Chomhairle le fás agus dearadh oiriúnach na 
bhforbairtí sna bailte agus sráidbhailte faoin dtuath, pléifear leis an ríocht phoiblí, soláthrófar áiseanna, 
gheofar suímh  agus beidh soláthar seirbhísí ar fáil.  Bíonn deiseanna ann tacú lena leithéid d’fhorbairt 
chónaithe sna bailte tuaithe agus sráidbhailte trí spás oscailte nó clóis súgartha a sholáthar, suímh lárnacha a 
aimsiú agus/nó cúltailte don bhforbairt chónaithe  agus seirbhísí mar chóireáil fuíolluisce. 
 
Tá sé mar pholasaí  ag Comhairle Contae Chiarraí na bailte is sráidbhailte a neartú is éagsúlacht a bhreith 
isteach iontu maidir le tithíocht áitiúíl.  Cinnteoidh an Chomhairle scála, dearadh agus leagan amach na 
tithíochta maidir le nádúr, scála agus dlús an bhaile nó sráidbhaile.     
 
Anuas air sin éascóidh an Chomhairle saothar Uisce Éireann agus páirtithe leasmhara eile chun infheistíocht 
a dhéanamh i bhforbairt inmharthana uisce, fuíolluisce agus bonneagar eile chun ligean do shráidbhailte 
beaga dul chun cinn agus iad ag tacú leis an dtuath.    
 
Tá sé mar pholasaí ag an gComhairle daoine a spreagadh chun cónaí faoin dtuath i sráidbhailte nó 
lonnaíochtaí má bhíonn seirbhísí ar fáil.  Mar athrú ar thithe aonair, tá sé mar chuspóir sa phlean seo ligean 
do bhraislí tithíochta ag a mbeidh córais aonair um chóireáil fhuíolluisce sna sráidbhailte beaga agus 
lonnaíochtaí a luaitear i dTábla 5.1 san áit nach bhfuil aon bhonneagar fuíolluisce ná na pleananna chuige 
sin.  Mar straitéis do na braislí úd sna lonnaíochtaí éascófar líon beag tithe breise agus/nó fiontair bheaga a 
dhaingneoidh an patrún forbartha atá cheana féin ann sna pointí lárnacha agus bainfear leas as na seirbhísí 
atá sa cheantar cheana féin.  
 
 

An Bóthar Buí Dún Chaoin 

An Chillín Liath Fionnúig 

An Gleann Gleann Chárthaigh 

Eas Daoi Inse 

Áth an Chaisle Na Cealla 

Baile na nGall Cill Gobnait 

Lios an Phúca Cill Mhaoile 

An Bunán Cnoc an Óir 

Baile na Buailtíní An Láithreach 

An Campa Lios Eiltín 

An Siopa Dubh Ladhair an Chrompáin 

An Caol Scairteach an Ghlinne  

An Cloichear An Sráidbhaile  

Cordal Tathuile 

An Cromán An Teampall Nua  

Na Coirríní An Spá 

Corra Tua Ó Siosta 

An Fhaiche Gleann Fleisce 

Béal Átha Fionnáin Lios na gCeann 

 
Tábla 5.1: Lonnaíochtaí mar a bhféadfaí smaoineamh ar bhraislí ag a mbeadh córais aonair cóireála  

 
Éascóidh agus tacóidh an Chomhairle páirtithe leasmhara agus dreamanna gaolmhara chun tionscnamh  
“Tithe Nua i mBailte Beaga agus Sráidbhailte” a bhunú sa chontae mar a míníodh san NPF agus RSES. Sa 
scéim seo a bhaineann le hUisce Éireann, iarrfaidh pobail agus páirtithe leasmhara seirbhísí agus suímh a 
sholáthar chun deiseanna “tóg do thigh fhéin” a chruthú laistigh den phatrún lonnaíochtaí tuaithe atá 
cheana féin ann.   
 

Forbairtí Braislí i Lonnaíochtaí 
Tá sé mar chuspóir ag an gComhairle: 
KCDP 5-8 Páirtithe leasmhara agus dreamanna gaolmhara a éascú agus tacú leo chun clár a fhorbairt 

ar a dtabharfar  ‘tithe nua i mbailte beaga agus sráidbhailte’ i dteannta áisínteachtaí 
bonneagar poiblí mar Uisce Éireann agus pobail áitiúla chun suímh is seirbhísí a sholáthar. 
Beidh an bonneagar cuí ann chun daoine a mhealladh chun a dtigh féin a thógaint agus 
maireachtaint i mbailte beaga nó sráidbhailte. 
 

  
KCDP 5-9 Forbairtí braislí cónaithe ar scála íseal a éascú i sráidbhailte agus lonnaíochtaí beaga a 

liostáiltear i dtábla 5.1 ag a mbeidh córais aonair cóireála fuíolluisce ar an suíomh, seo in 
áiteanna mar nach mbeidh scéim chaipitiúil fuíolluisce á soláthar.  Beidh dearadh, leagan 
amach agus scála an bhraisle cónaithe ag teacht le scála agus leagan amach an lonnaíocht 
mar atá faoi láthair.     
 

KCDP 5-10 Tacú le Clár Fáis Uisce Éireann (STVGP) do bhailte beaga agus sráidbhailte 2020-2024, a 
chuirfidh cumas fáis uisce agus fuíolluisce san lonnaíochtaí beaga. 

  
KCDP 5-11 
 
 

Treoirlínte a fhorbairt is a fhoilsiú do na forbairtí braislí tithíochta laistigh den lorg atá 
cheana féin ann de shráidbhailte agus lonnaíochtaí beaga.   
 

                                                            
 

5.5 Tithíocht na Tuaithe 
Ar an mórgóir Contae tuaithe is ea Ciarraí mar a bhfuil 54.6% den daonra taifeadta i ndaonáireamh 2016 ag 
maireachtaint amuigh faoin dtuath (i.e. lasmuigh de Bhailte Lárnacha, Bailte Réigiúnacha, Bailte Ceantair & 
Sráidbhailte). Is é 30% an figiúr náisiúnta i.e. lasmuigh de chathracha, bailte agus sráidbhailte). Is fíor, áfach, 
gur acmhainn teoranta is ea an tuath ach í mar bhuntáiste luachmhar (seachas cathracha, bailte agus 
sráidbhailte). Tá sé ríthábhachtach an bua seo a chosaint is a fheabhsú.   

Bunaithe ar na rollaí GeoEolaire idir 2015 agus 2020, cuireadh 1,840 seoladh nua leis an rolla. Astu siúd 
tharla 1,079 (59%) lasmuigh de cheantair uirbeacha an Chontae agus san áireamh bhí tithíocht 
phríobháideach i mBailte beaga agus Sráidbhailte. Mar chomparáid tharla líon suntasach tithíocht shóisialta 
laistigh de bhailte agus sráidbhailte (tógaint díreach nó mar eochróirí).  

Cuireann an patrún forbartha úd le heaspa cothromaíocht agus laghdú daonra sna lonnaíochtaí beaga.  Dá 
thoradh san dúntar seirbhísí tábhachtacha, mar gheall ar shlí le laghdú daonra agus ioncaim a fhágann 
saoránaigh nach bhfuil go maith as gan teacht ar na seirbhísí úd.  
 
Chun déileáil leis an éagothroime sóisialta-eacnamaíoch inár lonnaíochtaí, chun seirbhísí atá ann agus cinn 
nua a bhunú is a choimeád, spleáchas ar charranna a laghdú agus cloí le dualgais an Chontae maidir le hathrú 
aeráide, caithfear teacht ar chóimheá idir an gá eacnamaíoch is sóisialta a bhíonn le cónaí amuigh faoin 
dtuath agus a chinntiú go n-éascaítear is go spreagtar éileamh eile tithíochta laistigh de Bhailte agus 
Sráidbhailte.  
 
Baineann an polasaí tithíochta faoin dtuath sa Dréachtphlean seo le treoir ón bpolasaí náisiúnta agus 
réigiúnach.   

Tá sé mar pholasaí ag an gComhairle: 

• Cur go mór le beocht agus inmharthanacht na mbailte tuaithe agus sraidbhailte, a ról mar ionaid 
soláthar seirbhísí a neartú maraon le húsáid an phobail agus seirbhísí a chosaint sna sráidbhailte 

• Bonn seasmhach daonra a choimeád sna ceantair thuaithe maraon le gréasán láidir ionaid seirbhísí 
tuaithe a choimeád i sráidbhailte agus bailte beaga 

• Forbairtí braislí a sholáthar laistigh de shráidbhailte (beaga) ar dhlús a fhreagraíonn don lorg atá 
cheana féin sa lonnaíocht 

• Tírdhreach, ceantair leochaileach agus limistéir eile a chosaint ó fhorbairt ná beadh ar bhonn 
inmharthana 

 
Tá sé mar pholasaí ag an gComhairle a chinntiú  go gcloíonn tithíocht sa todhchaí leis na doiciméid Polasaí 
Náisiúnta ar fad agus san áireamh bíonn An Creat Náisiunta Pleanála (NPO 15 & 19), na Treoracha do 
Thithíocht Inmharthana do na hÚdaráis Phleanála 2005 (DoEHLG), RSES agus Ciorclán PL 2/2017.  Déanfar é 
seo trí bhéim a chur ar an méid seo a leanas: 

(a) A chinntiú go mbíonn gá fírinneach eacnamaíoch nó sóisialta leis an áitreabh buan 
(b) Tús áite a thabhairt do rátaí folúis a laghdú sna Ceantair Thuaithe ar fad seachas d’fhorbairtí 

nua cónaithe 
(c) Athchóiriú nó maolú don úsáid cónaithe a chur ar struchtúir atá cheana féin sna ceantair 

thuaithe  
(d) Spreagadh a thabhairt dóibh siúd ar mhaith leo cónaí faoin dtuath nó I sráidbhailte nó 

lonaíochtaí beaga sráidbhailte má bhíonn seirbhísí ar fáil.  
 
 

5.5.1  Saghsanna Ceantair Thuaithe a aithint   
Ullmhaíodh an léarscáil Ceantair Thuaithe de réir na dTreoirlínte nua um Thithíocht Tuaithe Inbhuanaithe 
(2005) a luann go bhfuil sé ríthábhachtach próiseas taighde agus anailís a dhéanamh ar dhaonra agus claonta 
forbartha sna ceantair thuaithe.  
 
San anailís baineadh leas as Daonra, Tithíocht, Fostaíocht agus Patrúin Chomaitéireachta ón nDaonáireamh 
agus rinneadh comparáid le blianta eile chun a t-athrú a mheas.  Tharla sé sin ag Leibhéal Toghchánach (ED) 
agus úsáideadh na cealla greille 1km² foilsithe ag an CSO. Úsáideadh na cealla 1km² chun pictiúr soiléir a fháil 
ar dháileadh spásúil an daonra ar fud an chontae.  Cuireadh na staitisticí le chéile chun scór iomlán a 
thabhairt do gach aon cheantar, cuireadh na scóir i ngrúpaí chun go mbeadh an saghas ceantair le tuiscint 
gan dua. Sa chás seo, tá daonra agus leibhéal comaitéireachta ríthábhachtach de réir an méadú ar mheácan. 
 
De réir anailís ar shonraí dá leithéid aithnítear na saghsanna difriúla ceantair thuaithe. Ón anailís a rinneadh, 
is féidir tionchar mór uirbeach, tionchar uirbeach agus limistéir eile a aithint agus tá na torthaí ar fáil ar 
Léarscáil 6.1. 

5.5.1.1 Ceantair Thuaithe faoi Thionchar Suntasach Uirbeach  
Seo ceantair a léiríonn tréithe mar ghiorracht do láithreacha agus ceantair chomaitéireachta na mbailte 
móra agus sráidbhailte agus daonra ag dul in airde. Sin fianaise go bhfuil brú ar fhorbairt tithíochta toisc a 
ngiorracht do cheantair uirbeacha, nó do dhorchlaí móra iompair a bhfuil teacht acu go héasca ar an 
gceantar uirbeach agus brú ar bhonneagar mar an gréasán áitiúil bóithre.    
 
Sna ceantair úd freisin tá na lonnaíochtaí seo a leanas mar a bhfuil tailte zónáilte nó mar arbh fhéidir 
forbairtí braislí a éascú de réir cuspóir 6-8. 
 

• Ard Fearta • Na Foidhrí 

Lonnaíocht mar a bhfuil saghas éigin 
cóireáil fuíolluisce  

• Baile an Bhuinneánaigh • An Fosadh 

• Barra Dubh • An Neidín 

• Cathair Uí Mhóráin • Cill Airne 

• Cathair Saidhbhín • Cill Orglan 

• Oileán Chiarraí  • Lios Tuathail 

• Caisleán na Mainge  • Baile an Mhuilinn 

• Dingle / Daingean Uí Chúis • An Ráth Mhór 

• An Fhianait • Trá Lí 

• Lios an Phúca  

Lonnaíocht mar nach bhfuil aon saghas 
cóireáil fuíolluisce  

• Corra 

• Cill Chuimín 

• An Spá 

• Áth Cinn  

  

  

Tábla 5.2: Lonnaíochtaí  i gCeantair Thuaithe atá faoi Thionchar Suntasach Uirbeach 
 

5.5.1.2 Ceantair Thuaithe faoi Thionchar Uirbeach  
Sna ceantair úd bíonn leibhéil daonra cuíosach seasta laistigh de struchtúr baile agus sráidbhaile a bhíonn 
forbartha go maith agus freisin ins na ceantair thuaithe atá thart orthu.  Tacaítear leis an mbuanseasmhacht 
trí bhonn láidir traidisiúnta tuaithe/eacnamaíoch talmhaíochta. Is é an dúshlán is mó sna ceantair úd ná 
cothromaíocht réasúnta a choimeád idir gníomhaíocht fhorbartha sa ghréasán mór leathan bailte beaga agus 
sráidbhailte agus na moltaí tithíochta sna limistéir leithne tuaithe.   
 
Sna ceantair úd freisin tá na lonnaíochtaí seo a leanas mar a bhfuil tailte zónáilte nó mar arbh fhéidir 
forbairtí braislí  a éascú de réir Cuspóir 5-8. 

• Mainistir Ó dTorna • Dubháth 

Lonnaíocht mar a bhfuil saghas éigin cóireáil 
fuíolluisce  

• An Fheothanach • Dún Géagáin 

• An Mhuiríoch 
• An Fearann 

Fuar 

• Abhainn an Scáil • Gleann Beithe 

• Baile an Fheirtéaraigh 
• Gníomh go 

Leith 

• Baile an Sceilg • Cill Flainn 

• Baile na nGall • Cill Gharbháin  

• Baile Dubh • Baile an Ridire 

• Baile Uí Thaidhg 
• Cnoc na 

gCaiseal  

• Béal Átha Longfort • Leic Snámha  

• Brosna • Móin an Bháin  

• Caisleán Ghriaire • An Caladh 

• An Tóchar • An tSnaidhm 

• Ceann Trá • Tairbeart 

• An Clochán • An Coireán 

• An Bóthar Buí 
• Gleann 

Chárthaigh 

Lonnaíocht mar nach bhfuil aon saghas 
cóireáil fuíolluisce  

• Eas Daoi • Inse 

• Áth an Chaisle • Cuan na gCeall 

• An Bunán • Cill Gobnait 

• Na Buailtíní • Cill Mhaoile 

• An Campa • Cnoc an Óir 

• Cé Bhréannain • Lios Póil 

• An Caol • Lios Eiltín 

• An Cloichear 
• Scairteach an 

Ghlinne  

• Cordal • An Sráidbhaile 

• Na Coirríní 
• An Teampall 

Nua 

• Dún Chaoin 

• Tua Ó Siosta 

• Gleann Fleisce 

• An Fhaiche 

• Beal Átha 
Fionnáin 

• Fionúig  

Tábla 5.3: Lonnaíochtaí i gCeantair Thuaithe atá faoi Thionchar Uirbeach 
 

5.5.1.3. Ceantair Eile Tuaithe  
I gcuid de na limistéir seo bíonn dlús íseal daonra agus iad scoite amach mar gheall ar a suíomh agus 
dinnseanchas.  Sna limistéir chéanna bíonn dúshlán rompu ag iarraidh stop a chur leis an dtitim daonra      
agus seo fadhb a bhaineann le sráidbhailte agus ceantair thuaithe araon.  
 
Sna ceantair úd freisin tá na lonnaíochtaí seo a leanas mar a bhfuil tailte zónáilte nó mar arbh fhéidir 
forbairtí braislí a éascú trí chuspóir 5-8. 

• An Chillín Liath 

Lonnaíocht mar nach bhfuil aon saghas cóireáil fuíolluisce  

• An Gleann 

• Cathair Dónall 

• An Siopa Dubh 

• An Cromán 

• An Láithreach  

• Ladhair an 
Chrompáin  

• Tathuile 

Tábla 5.4:  Lonnaíochtaí i gCeantair eile Tuaithe 

Léarscáil 5.1:  Saghsanna Ceantar Tuaithe 

 
5.5.2 Polasaí Lonnaíochta Tuaithe 
Baineann na Cuspóirí seo a leanas leis na trí chineál saghsanna tuaithe:                                                       
 
  

Polasaí Lonnaíochta 
Tá sé mar chuspóir ag an gComhairle: 
KCDP 5-12 I gCeantair Thuaithe atá faoi Thionchar Suntasach Uirbeach caithfidh iarrthóirí an tÚdarás 

Pleanála a shásamh go gciallaíonn an moladh atá go bhfuil gá eisceachtúil tithíocht 
thuaithe acu bunaithe ar naisc shóisialta agus/nó eacnamaíoch le ceantar áirithe, agus 
maidir leis seo, go gcaithfear a léiriú go ngéilleann siad do cheann amháin de na catagóirí 
seo a leanas maidir le gá tithíochta: 
 

a) Feirmeoirí, san áireamh mic agus iníonacha nó nia/neacht nuair nach bhfuil 
muirear ar an bhfeirmeoir ar mhaith leo a gcéad baile a thógaint mar  áitreabh 
buan ar fheirm a mhuintire  

 
b) Daoine a ghlacann úinéireacht agus stiúradh feirm ar bhonn lánaimseartha, ar 

mhaith leo a gcéad bhaile a thógaint ar an bhfeirm mar sheilbh bhuan, nuair nach 
bhfuil aon áitreabh eile ar fáil dóibh fhéin.  Ní mór don áitreabh molta a bheith 
bainteach le saothar agus bainistíocht ghníomhach na feirme 

 
c) Daoine eile a oibríonn go lánaimseartha ar an bhfeirmeoireacht ar feadh tréimhse 

os cionn seacht mbliana sa cheantar áitiúil mar a mbíonn siad ag obair agus é ar 
intinn acu a gcéad bhaile a thógaint chun cónaí ann go buan  

 
d) Úinéirí talún, san áireamh tá mic agus iníonacha atá ag iarraidh a gcead bhaile a 

thógaint mar áitreabh buan ar an ngabháltas a bhaineann lena bpríomh thigh 

 



5.  Tithíocht na Tuaithe                                                                        Dréachtphlean  Forbartha Contae Chiarraí 2022-2028     

 

83 
 

teaghlaigh le deich mbliana ar a laghad roimh dháta an iarratais phleanála   
 

e) Daoine a chaith tréimhse fada dá saol (i.e. os cionn seacht mbliana) ina gcónaí sa 
cheantar tuaithe inar mhian leo a gcéad tigh a thógaint chun cónaí ann go buan  
 

Beidh tús áite ag athchóiriú/athnuachan/athrú/síneadh le háitreabh atá cheana féin ann ar 
an ngabháltas sula smaoinítear ar thigh nua a thógaint.   
 

  
KCDP 5-13 I gCeantair Thuaithe atá faoi Thionchar Suntasach Uirbeach caithfidh iarrthóirí an tÚdarás 

Pleanála a shásamh go gciallaíonn an moladh go bhfuil gá eisceachtúil tithíocht thuaithe 
acu bunaithe ar naisc shóisialta agus/nó eacnamaíoch le ceantar áirithe, agus maidir leis 
seo, go gcaithfear a léiriú go ngéilleann siad do cheann amháin de na catagóirí seo a leanas 
maidir le gá tithíochta: 
 
 

a) Feirmeoirí, san áireamh mic agus iníonacha nó nia/neacht muna bhfuil muirear ar 
an bhfeirmeoir ar mhaith leo a gcéad baile a thógaint mar  áitreabh buan ar 
fheirm a mhuintire  

 
b) Daoine a ghlacann úinéireacht agus stiúradh feirm ar bhonn lánaimseartha, ar 

mhaith leo a gcéad bhaile a thógaint ar an bhfeirm mar sheilbh bhuan, nuair nach 
bhfuil aon áitreabh eile ar fáil dóibh fhéin.  Ní mór don áitreabh molta a bheith 
bainteach le saothar agus bainistíocht ghníomhach na feirme 

 
c) Daoine eile a oibríonn go lánaimseartha ar an bhfeirmeoireacht ar feadh tréimhse 

os cionn seacht mbliana sa cheantar áitiúil mar a mbíonn siad ag obair agus é ar 
intinn acu a gcéad bhaile a thógaint chun cónaí ann go buan  

 
d) Úinéirí talún, san áireamh tá mic agus iníonacha atá ag iarraidh a gcead bhaile a 

thógaint mar áitreabh buan ar an ngabháltas a bhaineann lena bpríomh thigh 
teaghlaigh le deich mbliana ar a laghad roimh dháta an iarratais phleanála   

 
e) Daoine a chaith tréimhse fada dá saol (i.e. os cionn seacht mbliana) ina gcónaí sa 

cheantar tuaithe inar mhian leo a gcéad tigh a thógaint chun cónaí ann go buan  
 
Beidh tús áite ag athchóiriú/athnuachan/athrú/síneadh le háitreabh atá cheana féin ann ar 
an ngabháltas sula smaoinítear ar thigh nua a thógaint.   
 

KCDP 5-14 I gCeantair eile Tuaithe socraigh éileamh ar fhorbairt chónaithe buan de réir mar a iarrtar 
faoi réir deachleachtas i gcúrsaí Pleanála mar dhearadh, suíomh, cóireáil fuíolluisce agus 
tírdhreach tábhachtach is ceantair leochaileacha comhshaoil a chosaint. 
 
Beidh tús áite ag athchóiriú/athnuachan/athrú/síneadh le háitreabh atá cheana féin ann ar 
an ngabháltas sula smaoinítear ar thigh nua a thógaint.   

5.5.2.1  Coinníoll Sealbhaithe agus Comhaontú Alt 47 
 
Coinníoll Sealbhaithe:  Gach aon chead a thugtar do thithíocht thuaithe beidh sé faoi réir coinníoll seilbhe a 
chuirfidh teorainn mar úsáid amháin ag an iarratasóir nó baill dá c(h)lann cóngarach mar áitreabh buan 
cónaithe go ceann seacht mbliana ó dháta na céad seilbhe.       
 
Coinníoll Alt 47:  I gceantair mar ar tharla leibhéil suntasach forbairtí tithíocht thuaithe ar imeall ceantar 
uirbeach sa chontae agus má mheasann an Chomhairle go bhfuil forbairt ró-mhór ar siúl féadfaidh an 
Chomhairle comhaontú a lorg faoi Alt 47 den Acht Pleanála má mheastar go bhfuil gá leis an bhforbairt sa 
cheantar a rialú.   
 

Tithíocht Thuaithe 
Tá sé mar chuspóir ag an gComhairle: 
KCDP 5-15 Monatóireacht a dhéanamh ar na claonta i dtithíocht na tuaithe agus daonra le linn tréimhse an phlean 

chun a fháil amach an bhfuil freagraí eile de dhíth le linn tréimhse an phlean.   

 
  
KCDP 5-16 Smaoineamh go fábharach ar fhorbairt inmharthana na láithreacha buan cónaithe ar shuímh fholmha 

laistigh d’fhorbairtí nár críochnaíodh más rud é go mbíonn na seirbhísí críochnaithe agus an t-údarás 

áitiúil sásta leo.   

 
KCDP 5-17 
 
 
 
KCDP 5-18 
 
KCDP 5-19 
 
 
KCDP 5-20 

A chinntiú nach gcuirfidh an soláthar tithíocht na tuaithe isteach ar an dtírdhreach, oidhreacht nádúrtha 

agus tógtha, buntáistí eacnamaíoch agus comhshaol an chontae.  

 

 

A chinntiú go mbíonn forbairt chónaithe is ceadaithe i gceantair thuaithe in úsáid mar 

phríomháitreabh cónaithe agus faoi réir an Chlásal Seilbhe go ceann 7 mbliana.     
 

A chinntiú go ngéilleann gach aon fhorbairt do na gnáthchritéir normálta agus cúinsí um chosaint 

comhshaoil.   

 

A chinntiú go ngéilleann an dearadh tithíochta i gceantair thuaithe do na Treoracha Deartha um thigh 

a thógaint faoin dTuath i gCiarraí  2009 nó aon uasdátú ar na treoracha céanna. 

  

 

 
5.7 Tithe Saoire / Dara Thithe 
Bíonn brú ar an gComhairle maidir le tithe saoire / dara tithe go mórmhór mar a mbionn tírdhreach atá 
leochaileach ó thaobh radharcra de.  Ón nDaonáireamh 2016 is léir go sáraíonn an leibhéal tithe saoire i 
limistéir áirithe an daonra dúchasach áitiúil.  Mar thoradh ar a leithéid de chás um thithe aonair tagann 
laghdú ar cháilíochtaí radharcra agus i gcásanna áirithe laghdaítear cáilíochtaí eiceolaíochta an tírdhreach 
céanna.   

Léarscáil 5.2:  Tithe Saoire mar % den Stoc Iomlán Tithíochta trí ED 

 
Chun bonn a chur faoin bhforbairt inmharthana eacnamaíoch go fadtéarmach sa Chontae, go háirithe sna 
ceantair thuaithe,  díreofar forbairtí saoire ar bhailte, sráidbhailte agus lonnaíochtaí beaga atá cheana féin 
ann chun an tionchar ar an dtírdhreach oscailte a laghdú.  Níor mhór dona leithéid d’fhorbairt ómós a 
thabhairt don mbunús atá cheana féin ann idir scála agus dearadh.  Níor mhór ligean don teacht ar 
bhonneagar, seirbhísí agus scála lonnaíochta atá cheana féin ann.   
 
Tá sé mar pholasaí ag an gComhairle nach ligtear do bhailte aon uaire / dara bailte i gceantair thuaithe.   
 
Dara Tithe/Tithe Saoire 
Tá sé mar chuspóir ag an gComhairle: 
KCDP 5-21 A chinntiú go lonnaítear tithe saoire/dara bailte i lonnaíochtaí seanbhunaithe i mbailte agus 

sráidbhailte seachas amuigh san tírdhreach thuaithe. 
                                                        
 

5.8 Athnuachan agus Athchóiriú ar Fhoirgnimh atá ann agus Foirgnimh Fholmha i gCeantair 
Thuaithe. (Féach freisin Caibidil 10 Turasóireacht agus Caitheamh Aimsire Allamuigh)  
Gné lárnach i dtírdhreach thuaithe an Chontae is ea oidhreacht na dtithe agus foirgintí traidisiúnta, níor 
tugadh aon aird ar an-chuid díobh de bharr éileamh ar thithe nua, nó toisc ná bíodh gá leis na tithe cónaithe 
traidisiúnta nuair a tháinig athrú ar nósanna feirmeoireachta.   
Ar son ailtireacht dúchasach agus oidhreacht thógtha an Chontae a choimeád, tabharfaidh an tÚdarás 
Pleanála tús áite do struchtúir atá cheana féin ann agus foirgnimh fholmha amuigh faoin dtuath lena n-úsáid 
mar thithe buan cónaithe.    
 
Creideann an Chomhairle gur gné tábhachtach dúchasach inár n-oidhreacht is ea na tithe agus struchtúir eile 
traidisiúnta. Dá réir sin, tá sé mar pholasaí ag an gComhairle iad a choimeád agus a chaomhnú agus san am 

gcéanna cur lena n-athchóiriú agus úsáid seachas tithe nua a thógaint ina n-áit.  Glacfar leis nach leagfar 
áitribh agus struchtúir thraidisiúnta nuair atá an rogha ann iad a athnuachan nó a chur in oiriúint don úsáid.   
 
Féadfar tigh nua a thógaint ar shuíomh tigh cónaithe atá cheana féin ann i gcás teoranta  nuair nach mbíonn 
athnuachan ná athchóiriú oiriúnach faoi réir na gcleachtais chaomhnaithe is fearr.    
 
Forálfar na cúinsí seo a leanas: 

• Áras cónaithe so-aitheanta a bheidh in aon struchtúr a athchóirítear, beidh na fallaí agus an díon 
slán.   

• Maidir le hathchóiriú agus síneadh, caithfidh scála agus cóiriú ailtireachta aon oibrithe molta a 
bheith ag teacht le carachtar an struchtúir a tógadh ar dtús agus an limistéir thart timpeall, san 
áireamh beidh aon fhorbairt a bheidh in aice láimhe.   

 
Nuair is gá déanfar suirbhé ar ghnéithe cosanta chun measúnú a dhéanamh ar thionchar athchóiriú agus 
athnuachan ar na gnéithe céanna.  
 
Smaoineoidh an tÚdarás Pleanála freisin ar athrú teoranta a chur ar chró lasmuigh a bhaineann le tithe 
tuaithe agus struchtúir eile oidhreachta don lóistín turasóireachta mar chuid dena leithéid d’áiseanna atá 
cheana féin ann, chaithfí gníomhú de réir cleachtas, polasaí agus cuspóirí an Phlean seo. Níor mhór  
measúnú a dhéanamh ar ghnéithe cosanta agus oiriúnacht an tsuímh a bhunú maidir le rochtain, páirceáil 
carranna agus fuíolluisce a chur de láimh maraon le suíomh agus conláistí an phríomhstruchtúir a choimeád.   
 
 
                   
Athnuachan agus Athchóiriú Foirgintí 
Tá sé mar chuspóir ag an gComhairle: 
KCDP 5-23 Luach speisialta na mbuanna luachmhara cultúrtha a fheabhsú, a thabhairt le chéile agus a 

chosaint idir  fhisiciúil, sóisialta is eacnamaíoch trín úsáid a bheidh oiriúnach agus ciallmhar 
maidir leis an lá atá inniu ann agus na glúinte atá le teacht 
 

KCDP 5-24 Iarracht a dhéanamh ar thithe dúchasacha nó traidisiúnta a chaomhnú mar chosaint ar na 
saghsanna éagsúla   stoc tithíochta sa Chontae agus chun an oidhreacht ailtireachta tuaithe a 
choimeád. 
 

KCDP 5-25 Leas a bhaint as an athúsáid áitribh thraidisiúnta gan a gcarachtar a chailliúint agus tacú le 
hiarratais ar athchóiriú leochaileach áitribh dúchasach nó traidisiúnta mar árais bhuan 
chónaithe.   
 

KCDP 5-26 Athchóiriú agus oiriúnú leochaileach ar fhoirgintí tréighte idir dúchasach is traidisiúnta mar 
árais bhuan chónaithe.  
 

KCDP 5-27 Athchóiriú agus athúsáid foirgintí traidisiúnta feirme laistigh de chlós feirme atá cheana féin 
ann ar son cóiríocht do thurasóirí nó aidhmeanna gaolmhara turasóireachta.   

KCDP 5-28 Treoirlínte a fhorbairt is a fhoilsiú ar athnuachan agus athúsáid foirgintí feirme le linn 
tréimhse an phlean seo.  
 

KCDP 5-29 Cuspóirí agus gnímh an phlean “Tithíocht do Chách, Plean Tithíochta Nua d’Éirinn” a chur 
chun cinn chun déileáil le folús agus úsáid éifeachtach an stoc tithíochta atá cheana féin ann 
chun plé le struchtúir fholmha nó tréigthe agus cuirfear foirgintí oidhreachta san áireamh. 

6.0   Pobail Inmharthana  
 
6.1   Réamhrá  
Aithníonn an Chomhairle go bhfuil bonneagar pobail agus sóisialta ardchaighdeáin go hiomlán riachtanach do 
chách, ní mór láithreacha cuí agus a bheith i dteannta tithíocht is forbairtí eile chun fanúint laistigh de phobail 
a bheidh inmharthana agus pleanáilte mar is cóir.  Sa chaibidil seo iarrtar ar áiseanna ardchaighdeáin a 
sholáthar a fhreagróidh do riachtanais reatha agus amach anseo, iad ar fáil ag cách beag beann ar aois agus 
cumas ach ag feabhsú cáilíocht na beatha i bpobail bheomhara inmharthana idir uirbeach agus tuaithe. I 
gCaibidil 7, Tithíocht do Chách, tógtar ar choincheap Pobail Inmharthana agus ba chóir é sin a léamh i dteannta 
na bpolasaithe níos leithne a liostáiltear anso thíos.    
 
Díríonn an mhír seo ar na rudaí a chuireann le pobail sláintiúla, inmharthana, imeasctha agus tarraingteach ar 
bhonn a chuireann le cáilíocht bheatha na ndaoine agus gaol leis an dúthaigh, ach san am gcéanna ag laghdú 
an lorg coise carbóin.         
 
Agus an Chomhairle ag  feidhmiú Polasaí Pleanála sa réimse leathan seo, tacaítear leis an gcreat pobail agus 
idiráisínteachta a mhaireann sa Chontae, san áireamh tá An Coiste Forbartha Pobail Áitiúla agus An Gréasán 
Páirtíocht Phoiblí.  Cuirfear torthaí polasaí sa chuid seo den phlean chun cinn mar chuid den réimse leathan       
polasaí a bhaineann le Éire Sláintiúil, Tacaois, Míchumas agus Cláir Grúpaí Mionlaigh chomh maith le 
polasaithe  Sláinte Náisiúnta & Oideachais.     
 
Míníonn an Institiúid Pobail Inmharthana an téarma pobal inmharthana mar cheann atá  “somheanmnach 
maidir le geilleagar, comhshaol agus slainte sóisialach”.  Gnéithe de phobal inmharthana is ea timpeallacht 
slán sábháilte a fhreastalaíonn ar ghá an phobail go hiomlán agus geilleagar láidir mar a bhfuil deiseanna 
fostaíochta agus meas ar an dtimpeallacht.   

 
Figiúr 6.1: Gnéithe na hInmharthanachta agus Cáilíocht Beatha:  Curtha in oiriúint ó roth Egan ar 

inmharthanacht agus cáilíocht beatha (2004) 

Léiríonn an figiúr anso thuas na factóirí a bhaineann le pobail inmharthana agus a théann i bhfeidhm ar 
cháilíocht beatha. 
 
Díríonn cúrsaí spásúla an phlean seo i dteannta an Plean Áitiúil Eacnamaíoch agus Pobail  (LECP) ar phobail 
‘saothar beo’ trí fhorbairt eacnamaíoch a chur chun cinn chomh maith le struchtúr éagsúil cuimsitheach. 
Ligfear do dhaoine, seachas díreach maireachtaint sa Chontae, infheistíocht, saothar agus foghlaim a 
dhéanamh i gCiarraí freisin.     
Féadfar pobal inmharthana a chruthú trí fhoirgintí agus spás a dheartar mar is cóir chun imoibriú sóisialta,    
rochtain saoráideach maraon le timpeallacht oscailte sábháilte a spreagadh. Má bhíonn timpeallacht  
taitneamhach ann  a choimeádtar go maith cruthófar  aitheantas  a chuireann le spiorad an phobail i gceantar 
áitiúil.   
 
Díríonn an Plean seo ar phobail inmharthana a spreagadh trí mheascán aonaid tithíochta oiriúnacha a 
spreagadh maraon le seirbhísí, fostaíocht, áiseanna pobail agus an bonneagar gaolmhar ar láithreacha cuí.  
Moltar nuair is féidir go mbíonn áiseanna pobail gar don tithíocht chun siúl chucu a éascú, iad ar fáil go héasca 
ag cách agus leagtha amach go hoiriúnach don úsáid mheasctha idir dhearadh agus leagan amach.  
 
Tá sé mar pholasaí ag an gComhairle a chinntiú go bhforbraítear tithíocht, iompar, seirbhísí agus áiseanna, an 
ríocht phoiblí san áireamh, ach díriú ar fhreagairt do na riachtanais agus deiseanna a bhíonn ag daonra atá ag 
dul in aois.   
 
 

Pobail Inmharthana 
Tá sé mar aidhm ag an gComhairle: 
KCDP 6-1 Pobail bheomhar inmharthana a spreagadh is tacú leo i gCiarraí chun deiseanna a thabhairt  

do dhaoine maireachtaint, dul ag obair, agus taitneamh a bhaint as áiseanna pobail, sláinte, 
oideachais agus fóntais a bheidh oiriúnach do chách idir uirbeach is tuaithe chun cur le 
cáilíocht na beatha do gach éinne.        
 

 
 
 
 

6.1.1   Próifíl Daonra & Pobail 
Chun straitéis a chruthú a phléfidh le riachtanais an phobail gné lárnach is ea tuiscint ar struchtúr 
déimeagrafaíoch an Chontae. Tá pobal Chiarraí níos sine ná meán an stáit.  I 2016 bhí an aois mheánach mar 
40.2 bhliain (an dara ceann is airde sa stát) agus bhí breis is 17% den daonra os cionn 65.  
 
Tá an cóimheas cleithiúnais i gCiarraí níos airde1 ná an chuid eile den stát:  27%  i gcoinne 20%.  Léiríonn Figiúr 
6.1  próifíl aois an Chontae i gcomparáid leis an dTír ar fad.   
 

 
1 Daoine os cionn 65 mar  %  den daonra lucht oibre    

Figiúr 6.2: Próifíl Aois Chiarraí/An Stát (CSO) 

 
Cosúil le tréithe daonra náisiúnta tá muintir an Chontae ag maireachtaint níos faide ná mar a bhíodh agus dá 
bhrí sin beidh gá le freagraí cinnte chun a chinntiú go mbeidh pobail tacaoise againn sa todhchaí.  Beidh 
tionchar ag na freagraí úd ar dhearadh agus láithreacha tithíochta agus áiseanna pobail, san áireamh beidh 
cúrsaí  iompair.     
 
Tá géarghá le cur chuige comhoibrithe ag na páirtithe leasmhara ar fad i.e. an stát, údaráis áitiúla, grúpaí 
deonacha agus pobail agus an earnáil phríobháideach chun áiseanna pobail a sholáthar ar bhonn leanúnach 
nuair is gá.  Bíonn ról lárnach ag an gComhairle is iad ag éascú is ag tacú leis na riachtanais aitheanta úd.   
 

Próifíl Daonra & Pobail 
Tá sé mar aidhm ag an gComhairle: 
KCDP 6-2 Tacú le soláthar agus scaipeadh réimse áiseanna bonneagair phobail de réir na Straitéisí 

Lonnaíochtaí agus Lárnacha chun freagairt do riachtanais struchtúr daonra an Chontae i 
dteannta  grúpaí eile reachtúla, deonacha, áisínteachtaí ón earnáil phríobháideach agus 
grúpaí  pobail.   
 

  
 

6.1.2   Gníomh Aeráide agus Pobail Inmharthana 
Féadfaidh pleanáil spásúil ár bpobail ról lárnach a bheith acu sa ghníomhú aeráide.  Maidir leis sin, i measc 
rudaí eile beidh an t-údarás pleanála bainteach le: 

• Cinntiú go bhforbraítear cúram leanaí, oideachas, cúram sláinte agus áiseanna speisialtachta is pobail 
chun astuithe ceaptha teasa a laghdú trí ligean do dhaoine taisteal nuair is féidir ar mhodhanna 
iompair imnharthana mar iompar poiblí, siúlóid agus rothaíocht.   

• Cinntiú go mbíonn Caighdeán Nach mór Zero Fuinnimh Tógála ann agus go dtógann dearadh agus 
leagan amach ceann de thorthaí an athrú aeráide.   

• Tacú le haighneachtaí pobail um uasghrádú agus aischóiriú na n-áiseanna pobail ar fad chun éifeacht 
fuinnimh a fheabhsú is astuithe carbóin a laghdú.  

• Coimeád agus leathnú an bhonneagar glas ins na forbairtí  

• Feasacht a chothú maidir le heolas agus cabhrú leis an bpobal chun plé le cúrsaí aeráide trí Ghréasán 
Páirtíocht Phoiblí Chiarraí 

• Tacú le tionscadail bhunaithe sa phobal maidir le táirgeadh bia, laghdú dramhaíl bia agus tionscadail 
eile gaolmhara a spreagann teacht aniar agus a mhaolaíonn an t-athrú aeráide    

 

Gníomh  Aeráide & Pobail Inmharthana 
Tá sé mar aidhm ag an gComhairle: 
KCDP 6-3 Leanúint den tacaíocht chun pobail inmharthana a chruthú ar fud an chontae trí cheantair 

chomharsanachta mar a mbeidh naisc láidre agus ceangal le seirbhísí áitiúla, áiseanna pobail 
agus ceantair fhostaíochta maraon le tús áite a thabhairt don iompar poiblí. 
 

KCDP 6-4 Tionscadail bhunaithe sa phobal a éascú agus tacú leo, iad siúd a bhaineann le táirgeadh bia, 
laghdú dramhaíl bia agus tionscadail eile gaolmhara a spreagann teacht aniar agus a 
mhaolaíonn athrú aeráide  
 

KCDP 6-5 Ardleibhéil chaomhnú, éifeacht agus úsáid foinsí funnimh inathnuaite a spreagadh sna 
foirgnimh atá cheana féin ann, san áireamh beidh aischóiriú bearta inniúla sa stoc tithíochta 
agus éifeacht fuinnimh i bhfoirgintí traidisiúnta  
 

KCDP 6-6  
Iachall a chur ar fhoirgintí nua chun an caighdeán Nach Mór Zero Fuinnimh Tógála (NZEB) de 
réir an Treoir Feidhmiú Fuinnimh i bhFoirgnimh (EPBD). 

  
 

6.1.3   An Coiste Áitiúil Forbairt Pobail (LCDC)  
Forálann an tAcht Rialtais Áitiúil 2014 go mbunaítear gach Coiste Áitiúil Forbairt Pobail (LCDC) mar choiste 
Údaráis Áitiúla.  Bunaíodh LCDC Chiarraí mí Iúil 2014. Ar an LCDC bíonn ionadaithe atá mar bhaill den Údarás 
Áitiúil, áisínteachtaí eile stáit, an earnáil phobail agus deonach maraon le páirtithe sóisialta.  Tá sé i gceist an 
t-ionadaíocht idir na hearnála a bheith meáite i bhfábhar an earnáil neamhreachtúil (earnáil phríobháideach).  
 
Lárnach chun soláthar an chlár a chinntiú is ea caidreamh comhoibrithe idir an LCDC agus na LDC (Comhlachtaí 
Forbartha Áitiúla).  Leanann na LDC de bheith chun tosaigh ag cur forbairt pobail chun cinn trí chúram a 
dhéanamh den imeascadh sóisialta, neamhionannas agus forbairt áitiúil. Tá trí cinn de chomhlachtaí forbartha 
áitiúla i gCiarraí a sholáthraíonn réimse leathan clár, ina measc siúd tá LEADER, An Clár Áitiúil Forbairt Pobail, 
An Scéim Sóisialta Tuaithe, Tús, Fóillíocht Tuaithe, Fostaíocht Pobail, Seirbhísí Áitiúla Fostaíochta agus 
tionscadail áitiúla traenála. 
 
 

An Coiste Áitiúil Forbairt Pobail (LCDC) 
Tá sé mar aidhm ag an gComhairle: 
KCDP 6-7 Tacú le saothar an Choiste Áitiúil Forbairt Pobal Chiarraí   

 
  
 

6.1.4   An Plean  Áitiúil Eacnamaíoch agus Pobail (LECP) 2016-2022 
 
Bíonn an Plean Áitiúil Eacnamaíoch agus Pobail (LECP) 2016-2022 in éineacht leis an bPlean Forbartha chontae 
is iad ag soláthar ról láidir soiléir don rialtas áitiúil  sa bhforbairt eacnamaíoch agus pobail.  Tá an creat seo  
mar fhís a leagadh amach i Daoine Chun Tosaigh: Clár Gníomhaíochta don Rialtas Áitiúil Éifeachtach (DoECLG).  
Bíonn tionchar ag an LECP ar ról Chomhairle Contae Chiarraí i bpáirt le páirtithe leasmhara eile ag tacú le 
forbairt pobail agus áitiúla.   

Léiríonn na trí ráiteas sochaí-eacnamaíoch san LECP aidhmeanna cinnte maidir le Ciarraí a fheabhsú idir 
gheilleagar, cáilíocht beatha agus neamhionannas is toirmeasc a laghdú sa chontae (Tábla 6.1).  As na ráitis 
sochaí-eacnamaíoch is ea a tháinig  roinnt spriocanna ardleibhéil a bhain le:  Forbairt Eacnamaíoch agus Poist 
a Chruthú, Cáilíocht Beatha agus Imeascadh Pobail agus Sóisialta.  
 

1 
Forbairt Eacnamaíoch agus 
Cruthú Post  

Geilleagar láidir éagsuil a chur chun cinn, trí thacaíocht ó shampla 
deafhorbartha oideachais agus oiliúna, ionas go mbeidh daonra 
inmharthana agus pobail bhríomhara ar fud an chontae.   

2 
Cáilíocht Beatha  

Ardcháilíocht beatha a chur chun cinn, bunaithe ar thimpeallacht ghlan 
nádúrtha, seirbhísí áitiúla ar ardchaighdeán, meon láidir na háite is cultúir 
maraon le páirtíocht chiallmhar i gcinntí a dhéanamh.  

3 
Pobal agus Imeascadh 
Sóisialta  

Imeascadh sóisialta agus eacnamaíoch a chur chun cinn maraon le laghdú 
ar neamhionannas sóisialta, go háirithe dírithe ar láithreacha is pobail i 
gCiarraí mar a mbíonn míbhuntáiste sóisialta, grúpaí ar an imeall agus iad 
siúd a mbíonn i mbaol toirmisc.  

Tábla 6.1:  Ráitis Sóisialta-Eacnamaíoch LECP  
 

Plean Áitiúil Eacnamaíoch agus Pobail (LECP) 
Tá sé mar aidhm ag an gComhairle: 
KCDP 6-8 Tacú leis na gníomhartha atá laistigh den Phlean Áitiúil Eacnamaíoch agus Pobail (LECP) 2016-

2022, agus iad a éascú maraon le haon phlean a leanfaidh ina dhiaidh sin. 
 

 

 
6.1.5   Gréasán Páirtíocht Phoiblí Chiarraí (PPN) 
Aithníonn an Chomhairle  Contae an tionchar riachtanach a bhíonn ag grúpaí deonacha, pobail agus spóirt ar 
an gcáilíocht bheatha a bhíonn ag áitritheoirí  an chontae.    
 
Go príomha, ar na naisc a bhíonn ag Gréasán Páirtíocht Phoiblí Chiarraí (PPN) le grúpaí pobail agus deonacha 
ar fud an chontae, tá tábhacht ag baint leis an bpobal maraon le hearnála deonacha agus comhshaoil.  
Cruthaítear naisc idir rialtas áitiúil agus forbairt pobail a bhíonn mar chroílár an chomhshaoil.  Cabhróidh an  
PPN le saothar na Comhairle maidir le riachtanais agus pléfidh an Chomhairle leis an nGréasán nuair a chuirfear 
cuspóirí an Phlean seo i gcrích.   
 
 

AN PPN 
Tá sé mar aidhm ag an gComhairle: 
KCDP 6-9 Soláthar bonneagar sóisialta agus seirbhísí ardchaighdeáin a cur ar fáil trí chomhoibriú ar 

láithreacha cuí,  leis an nGréasán Páirtíocht Phoiblí Chiarraí (PPN). 
 

 

 
6.2   Beatha Inmharthana  
Leis na blianta deireannacha tá ag éirí go maith sa tsaol le muintir Chiarraí maidir le hoideachas, an domhan 
mór lasmuigh, teicneolaíocht agus cúrsaí eile torthúla, rathúla agus éagsúla.  Lig an méid sin dúinn a bheith 
níos saibhre, níos mó a bhaint amach agus teacht aniar a bheith ionainn mar chontae.   

Má leantar den ghaisce eacnamaíoch cuirfear leis an bhfeabhsúchán ar chaighdeáin bheatha agus cáilíochtaí 
saoil dár muintir ar fad.  Freisin cuirtear le deiseanna chun plé le spriocanna sóisialta agus comhshaoil mar 
phlé le míbhuntáiste agus freagairt don athrú aeráide.  
 
Toisc an sochaí a bheith ag athrú, tagann athrú freisin ar  riachtanais agus roghanna na ndaoine, go háirithe 
agus daoine ag dul in aois. Tá muintir Chiarraí anois ag  dul in aois. Léireoidh an fhorbraíocht mar chinntitheach 
do cháilíocht beatha na ndaoine.  Cuireann láthair agus ceantar go mór le cáilíocht na beatha.  
 
Sin é an fáth go bhfuil  an láthair ríthábhachtach do chaighdeán ard beatha – ár dtimpeallacht, cumas teacht 
ar sheirbhísí agus conláistí,  oideachas agus sláinte, siopaí agus páirceanna, caitheamh aimsire agus an plé 
sóisialach a bhíonn ar fáil againn, an deis atá romhainn post maith a fháil, cuireann na rudaí sin go léir le chéile 
chun beatha na ndaoine a fheabhsú.   
 
Agus roghanna á ndéanamh againn níor mhór smaoineamh ar an leibhéal soláthar seirbhísí.  Dá bhrí sin tá 
polasaí ag an gComhairle lena chinntiú go bhfuil soláthar ardleibhéil seirbhísi ar fáil agus teacht orthu éasca 
go leor.  Dá réir sin, cuirtear breis seirbhísí ar fáil mar is cuí ar scála baile beag nó lonnaíocht sráidbhaile.   
 
Aithníonn Comhairle Contae Chiarraí go bhfuil gá le slite nua chun daoine a spreagadh chun gníomhaíocht, go 
háirithe grúpaí pobail agus deonach, lena chinntiú go spreagtar na luachanna éagsúla a bhaineann le bailte 
móra (cultúrtha, oidhreachta, nuála, ionaid seirbhísí, goradáin fiontair). Tá géarghá le straitéisí forbartha 
eacnamaíochta chun cur chuige comhordaithe a bhunú i dtreo forbairt inmharthana na lonnaíochtaí.     
 
 

6.2.1   Pobail Bheatha-Oibre 
Tá luach agus mianach sna bailte agus sráidbhaite ag athrú de dheasca patrúin nua oibre agus nósanna beatha.  
Sa chomhthéacs seo, beidh plé agus tacaíocht i measc an phobail ríthábhachtach. Mar chuid den phlean 
molann an Chomhairle pobail ‘bheatha-oibre’ a chruthú sna bailte agus sráidbhailte. Seo cur chuige 
comhtháite d’fhás na lonnaíochtaí, san áireamh beidh moil digiteach is iad i ngiorracht do cheantair chónaithe 
agus seirbhísí mar scoileanna agus siopaí.    
 
Tá roinnt buntáistí ag baint leis an bplean seo a chur i bhfeidhm, orthusan tá: 

• Turas gearr chuig an láthair oibre ionas go mbíonn breis ama ag daoine chun páirt a ghlacadh i 
ngníomhaíochtaí, cuirtear feabhas dá réir ar an leibhéal caidreamh sóisialta agus atmaisféar pobail 
sna lonnaíochtaí.   

• Feabhas ar shláinte agus cáilíocht beatha.  Daoine atá ag obair gar dá mbaile féin, beidh fonn níos mó 
orthu siúl/rothaíocht go dtí an láthair oibre agus páirt a ghlacadh i ngníomhaíochtaí eile fisiciúla. 

• Má laghdaítear an líon carranna a dheineann turas fada beidh laghdú ar an mbrú, sin leas don 
timpeallacht agus do lorg coise carbóin an Chontae.   

 
Má bhíonn  meascán saghsanna tithíochta sna pobail seo beidh seans níos fearr ag daoine tigh a cheannach 
atá an-oiriúnach dóibh, féadfar fanacht go brách sa tigh céanna más maith leo.    
 
 
 

Pobail Bheatha-Oibre 
Tá sé mar aidhm ag an gComhairle: 
KCDP 6-10 Pobail bheatha-oibre a chur chun cinn ionas go mbeidh lonnaíochtaí an Chontae mar ionaid 

tábhachtacha seirbhísí do phobail inmharthana is go gcinntítear comhshaol ardchaighdeáin, 
soláthar iompair phoiblí agus feabhas mór ar an saol do na saoránaigh ar fad.   

6.2.2   Pobail Sláintiúla  
Bíonn géarghá le háiseanna spóirt, caithimh aimsire agus áiseanna fóillíochta chun sláinte mhaith, 
comhtháthú, caighdeán beatha agus folláine a chur chun cinn.  Ar bhonn náisiúnta, le blianta beaga anuas, 
bítear ag díriú go mór aclaíocht, spórt agus fóillíocht i gcoitinne. Dá bhrí sin is ceist an-mhór ó thaobh pleanála 
de an solathar áiseanna do na gníomhaíochtaí úd. Is léir mar sin gur  fíor é go mbeidh áit lárnach ag na 
háiseanna céanna i  bPleananna Forbartha.      
 
Tionscadal Rialtais is ea “Éire Shláintiúil” atá ag iaraidh sláinte agus leas muintir na hÉireann a fheabhsú. I 
Sláinte 2020 leagtar amach tosaíochtaí Eagraíocht Sláinte an Domhain.  Iarrann NPO 26 ón NPF tacú le cuspóirí 
polasaí sláinte poiblí mar Éire Shláintiúil agus Plean Náisiúnta um Ghníomhaíocht Fhisiciúil, beirtear isteach sa 
pholasaí pleanála na polasaithe úd nuair is cuí.    
 
Creat náisiúnta do ghníomhaíochtaí sláinte agus leas mhuintir na hÉireann is ea  Éire Shláintiúil, Plean 
Gníomhaíochta Straitéiseach um Shláinte agus Leas 2013-2025, foilsithe ag An Roinn Sláinte.  Trína Plean 
Náisiúnta Gníomhaíocht Fhisiciúil agus tionscadal Láithreacha Oibre Sláintiúla aithnítear is cuirtear chun cinn 
an ról a bhíonn ag taisteal gníomhach. De réir an Phlean Náisiúnta Gníomhaíocht Fhisiciúil ‘tá an 
ghníomhaíocht fhisiciúil ar cheann de na bearta is tábhachtaí don duine chun sláinte agus leas a fheabhsú’. 
 
Díríonn an Clár Ciarraí Sláintiúil ar chur le rannpháirtíocht sa spórt agus gníomhaíocht fhisiciúil maraon le 
deiseanna ar spórt agus gníomhaíocht fhisiciúil a mhéadú ó thaobh seans a bheith ag gach éinne leas a bhaint 
as na hacmhainní úd.   
 
Tá Creat Chiarraí Sláintiúil 2021 á ullmhú faoi láthair.  Is í an fhís atá ag an straitéis seo ná Contae Sláintiúil 
mar ar féidir le cách leas a bhaint as ardchaighdeán sláinte idir fhisiceach agus meabhrach, a m(h)ianach féin 
a bhaint amach go hiomlán, meas a bheith ar an bhfolláine agus tacú léi ag gach leibhéal den sochaí mar 
táimid go léir freagrach aisti. Sa Phlean seo tá dhá chuspóir go príomha:  

• Cúinsí cuí a chruthú do shaoránaigh chun go mbeifear in ann roghanna sláintiúla a dhéanamh ar son a 
sláinte   
• Eolas, tacaíocht agus spreagadh a bheith ar fáil do dhaoine chun go ndéana siad roghanna nósanna 
beatha a chuirfidh feabhas ar a sláinte  

Tá nasc fíor láidir idir shláinte agus timpeallacht.  Bíonn rioscaí a dtéann pleanáil spásúil i bhfeidhm go mór 
orthu mar  ghalar croí, tinneas anála, tinneas meabhrach, raimhre agus gortú.  Caithfear plé leis an gcóras ar 
fad chun déileáil le mhórán cúiseanna a chuireann isteach ar shláinte agus leas, dá réir sin níor mhór plé leis 
an bpobal chun a bheith in ann aire a thabhairt dóibh fhéin maidir le roghanna ar mhórán slite.  Má dhéantar 
a leithéid d’fheabhsú beifear in ann cúrsaí a fheabhsú agus beidh torthaí sláinte níos fearr ann don chead 
ghlúin eile.   

Leis an athrú mór atá anois ar an sochaí tá an iomarca daoine ag brath ar charr agus ní bhíonn dóthain 
gníomhaíochtaí á gcleachtadh ag an-chuid daoine  Cuireann dearadh fisiceach isteach ar iompar an duine –  
foirgintí, pobail, sráidbhailte, bailte agus réigiúin. Is fíor go gcuireann ár láithreacha beatha, oibre agus 
caithimh aimsire isteach ar ár leas idir chorp is anam.   

 
Figiúr 6.3: Deich gcomhartha ar Shráid Sláintiúil  

 
Má dheartar láithreacha pobail mar is cóir chun tacú le gníomhaíocht fhisiciúil m.sh. cosáin leithne, lánaí rothar 
sábháilte, staighrí deasa sábháilte agus spás inrochtana fóillíochta beidh roghanna níos fearr á ndéanamh 
maidir le sláinte.  I dtír mar a mbíonn an-chuid bonneagar fisiciúil bíonn leibhéil arda rothaíochta agus ísliú ar 
dhrochshláinte mar raimhre.  Tá sé mar chuspóir sa phlean láithreacha agus pobail a chruthú gar d’áiseanna 
agus seirbhísí atá cheana féin ann ar shuímh inathnuachana agus inlíonta chun líon na gcarr a laghdú agus tús 
áite a thabhairt don siúlóid agus rothaíocht mar ghnáthchórais iompair.    
 
Creat daonna is ea an Cur Chuige Sráideanna Sláintiúla chun sláinte an phobail a dhaingniú go láidir san iompar, 
san ríocht phoiblí agus i gcúrsaí pleanála.    
 
Díríonn Sráideanna Sláintiúla ar cháilíocht aeir a fheabhsú, brú tráchta agus brath ar ghluaisteáin a laghdú, 
taisteal gníomhach a dhéanamh níos taitneamhaí agus dreach sráide compordach agus oiriúnach do 
ghníomhaíocht i measc an phobail a chruthú.      
 
Laistigh den phlean Rialtais “Teacht Aniar agus Téarnamh 2020-2021:  An Plean maidir le Maireachtáil le 
COVID-19 tá tiomantas mar a leanas: 

• Feachtas áitiúil chun feasacht a scaipeadh agus páirtíocht a spreagadh maidir le cláir, tionscadail agus 
conláistí  

• Clár cumhachta do shaoránaigh trí thacaíocht ó Sláintecare trín gciste Éire Shláintiúil, tiocfaidh sé seo 
ó CCC le páirtithe áitiúla.  Beidh gníomhaíochtaí bainteach le beatha sláintiúil, gníomhaíochtaí 

fisiceach, bia pobail, cruthaitheacht, galair ainsealaigh agus dul in aois go dearfach.  Cuimseofar 
imeachtaí dóibh siúd atá ag maireachtaint faoi chúram fadtéarmach cónaithe.   

 
Tá polasaí ag Comhairle Contae Chiarraít tacú le pobail sláintiúla a spreagann siúloid is rothaíocht agus 
gníomhaíochtaí fisiceach trín gcleachtas is fearr i ndearadh uirbeach a chuireann inseoltacht agus spásanna 
comhcheangailte ar fáil.    
 
 

Pobail Sláintiúla  
Tá sé mar aidhm ag an gComhairle: 
KCDP 6-11 Tacú le polasaí sláinte poiblí agus san áireamh beidh Éire Shláintiúil/Ciarraí agus an Plean 

Náisiúnta um Ghníomhaíocht  Fhisiceach 
 

KCDP 6-12 Na moltaí atá sa Chreat Chiarraí Sláintiúil a chur i bhfeidhm i gcomhar leis na háisínteachtaí 
cuí  
 

KCDP 6-13  
Tacú le réimse bonneagar pobail a sholáthar laistigh de chloigíní lonnaithe i gceantair mar a 
mbeadh sé fuiriste teacht orthu    
 

KCDP 6-14 Tacú le Plean an Rialtais Teacht Aniar & Téarnamh 2020-2021:  An Plean maidir le Maireachtáil 
le COVID-19. 

 
 

6.2.3   Tithíocht do Phobail Inmharthana 
Aidhm lárnach sa phlean is ea pobail bhríomhara inmharthana a fhorbairt is tacaíocht a thabhairt dóibh ionas 
gur féidir leo maireachtaint, dul ag obair agus cur le cáilíocht an bheatha atá acu. Tá géarghá le tithíocht 
inmharthana chun é sin a bhaint amach.  Tá sé mar pholasaí ag an gComhairle forbairtí cónaithe 
ardchaighdeáin a éascú, de réir ord reatha an Chontae, i dtimpellachtaí oiriúnacha cónaithe.   
 
Tá ról dúbalta ag an gComhairle mar an tÚdarás Pleanála agus Tithíochta.  Trína cumhachtaí reachtúla mar 
Údarás Pleanála, rialaíonn agus díríonn an Chomhairle tithíocht phríobháideach trí na cleachtais um 
bhainistíocht fhorbartha mar a leagtar amach iad sna hAchtanna um Phleanáil agus Forbairt.  San ról mar an 
tÚdarás Pleanála, solathraíonn an Chomhairle áitribh dóibh siúd  nach bhfuil in ann a leithéid de chóiríocht a 
fháil trína n-acmhainní féin.  Cabhraíonn an Chomhairle freisin le háisínteachtaí eile a chuireann le riachtanais 
tithíochta an Chonate.  (Féach Caibidil 7 Tithíocht do Chách) 
 
Sa mhír seo leagtar amach na polasaithe agus cuspóirí don soláthar tithíochta sa Chontae agus do phobail 
inmharthana a chruthú.  Tá breis eolais maidir leis sin go léir i gCaibidil 7.  Tá bonn polasaithe agus 
reachtaíochta faoin Straitéis Tithíochta in Imleabhar  6 agus  tagann sé sin leis an scála ama atá ann don bPlean 
Forbartha.  Leanann sé an straitéis lárnach agus an straitéis lonnaíochta a leagtar amach sa Phlean Forbartha. 
Oibríonn an Chomhairle i gcomhar leis an Roinn Tithíochta, Pleanála agus Rialtais Áitiúil maraon le    
Comhlachtaí Ceadaithe Tithíochta chun tithíocht shóisialta a sheachadadh is a bhainistiú.  Anuas ar Chuid V, 
deintear tithíocht shóisialta a sholáthar trí Fhála, Tógáil Díreach, Bainistiú Folús, Ligean ar Léas, Léas 
Feabhsaithe, Deisiú don Léas, Cíos Príobháideach (RAS agus HAP) agus an Scéim Ceannaigh agus Athnuachan.    
 
Tá sé mar aidhm lárnach ag an bPolasaí Tithíochta ligean do gach aon áitritheoir/saoránach bheith in ann 
áitreabh inacmhainne dea-dheartha a fháil, oiriúnach don ghá atá acu, i dtimpeallacht ardchaighdeáin agus 
chomh fada agus is féidir, trín sealbhaíocht is fearr leo.  Baineann sé seo freisin leo siúd ag a mbíonn riachtanais 
áirithe, m.sh. daoine críonna atá faoi mhíchumas fisiceach nó meabhrach.  Aithníonn an Straitéis Tithíochta go 

bhfuil gá le freagairt do riachtanais tithíochta dóibh siúd atá gan dídean agus cóiríocht oiriúnach a sholáthar 
don Lucht Siúil.     
 
Tá sé mar pholasaí ag Comhairle Contae Chiarraí: 

• Pobail imharthana don úsáid mheasctha a spreagadh is a chur chun cinn, ba chóir éagsúlacht 
saghsanna tithe agus sealbhaíochta a bheith ar fáil chomh maith le háiseanna tacaíochta pobail, an 
ríocht phoiblí agus conláistí cónaithe.  

• Ardchaighdeán deartha a lorg ins na scéimeanna nua cónaithe ar fad, iad a bheith ar scála agus 
déanamh a bheidh oiriúnach don tírdhreach/láthair uirbeach.  

• Tithíocht nua a bhreith isteach i gcreatlach sóisialta agus uirbeach lonnaíochtaí an Chontae.  . 

• An gá a bhíonn ag lucht míchumais le timpeallacht shásúil cónaithe sa Chontae a aithint,  níor mhór 
tacú le pobail áitiúla, údaráis sláinte agus áisínteachtaí eile a bhíonn ag baint le háiseanna a sholáthar 
dóibh siúd atá faoi mhíchumas.   

• Tacú leis an gcoincheap mar bheatha neamhspleách do dhaoine críonna agus dóibh siúd atá faoi 
mhíchumas, a chinntiú nuair is féidir go mbeirtear isteach a leithéid de ghrúpaí san tithíocht 
phríomhshrutha sna pobail ina lonnaítear iad.   

• Cóiríocht chuí de réir Gá Tithíochta a bhíonn sa Mheasúnú Gá Tithíochta a sholáthar de réir an ghá a 
bhíonn sa Mheasúnú ar Iarratas Gá Tithíochta, Straitéis Tithíochta de rér na bprionsabail a aithnítear i 
Tithíocht do Chách.  (Féach Caibidil 7) 

• Tacú le moltaí um ionaid lae/acmhainní do lucht míchumais laistigh de, nó gar do bhailte, sráidbhailte 
agus ionaid chomharsanachta faoi réir na gnáthriachtanais normálta pleanála. 

• A chinntiú go ndéantar tithíocht nua a dhearadh ar bhonn solúbtha in oiriúint don ghá le hathrú a 
bheadh ag an úinéir, caithfear ceann a thógaint de ‘Tithíocht Ardchaighdeáin do Phobail Inmharthana 
– Treoracha Deachleachtais don Soláthar Tithíochta  2007 ón Roinn Comhshaoil, Pobail agus Rialtais  
Áitiúil. 

• Tacú le cur chuige de réir oird maidir le forbairt chónaithe nuair a bhíonn an chéad rogha don tithíocht 
nua laistigh de cheantar faoi fhoirgnimh i mbailte agus sráidbhailte, níor mhór an leas is fearr agus is 
féidir a bhaint as tailte athfhorbraíochta agus inlíonta laistigh de na hionaid chéanna.   

• Bailiú uisce báistí agus  réitigh um bhainistíocht uisce ar dhroim talún éifeacht fuinnimh a chleachtadh 
le linn tógála agus go ceann tréimhse na forbraíochta cónaithe trí dhearadh agus leagan amach 
tuisceanach. Ba chóir dinnseanchas, treoshuíomh agus na gnéithe atá thart timpeall a chur san 
áireamh.   

• Bithéagsúlacht, úsáid SuDs agus réitigh eile um fhorbairtí cónaithe a dhearadh, a thógaint is a 
chothabháil.   
 

Cuirfidh an Chomhairle soláthar tithíochta poiblí chun cinn (sóisialta agus inacmhainne san áireamh) trí thús 
áite a thabhairt do shuímh mar a bhfuil mianach tithíochta poiblí (sóisialta agus inacmhainne san áireamh). 

Tithíocht do Phobail Inmharthana 
Tá sé mar aidhm ag an gComhairle: 
KCDP 6-15 Tacú le gá tithíochta do dhaoine ina bpobail féin trí chabhrú go gníomhach le soláthar 

tithíochta i lonnaíochtaí mar a aithníodh sa Straitéis Lonnaíochta 
 

KCDP 6-16 Ceann a thógaint den dlús méadaithe sna bailte móra agus láithreacha eile oiriúnacha de réir 
na dTreoracha ‘Forbairt Inmharthana Cónaithe i gCeantair Uirbeacha’ 2009 (DoEHLG) 
 

KCDP 6-17 Imeascadh tithíocht shóisialta a spreagadh maraon le meascán saghsannna tithíochta laistigh 
d’fhorbairtí chun sochaí cothrom imeasctha a chur chun cinn.   
 

KCDP 6-18 
 
KCDP 6-19 

Tacú le Plean an Rialtais Teacht Aniar & Téarnamh 2020-2021:  An Plean maidir le Maireachtáil 
le COVID-19. 
Tacú le tithíocht speisialta a fhorbairt, san áireamh beidh beatha neamhspleách do dhaoine 
críonna agus dóibh siúd atá faoi mhíchumas, a chinntiú chomh fada agus is féidir go mbeidh a 
leithéid de ghrúpaí imeasctha i dteannta tithíochta príomhshrutha . 
 

 
 

6.2.4   Dearadh Uilíoch 
Ar na Tosaíochtaí  Straitéiseacha atá sa Phlean Straitéiseach ag an Údarás Náisiúnta Míchumais  2019-2021 
táthar ag cur le feasacht agus ag plé leis an gcoincheap Dearadh Uilíoch, neamhspleáchas a mhéadú agus 
páirtíocht do chách. Cuirfidh an Chomhairle Dearadh Uilíoch agus Tithíocht Feadh an tSaoil chun tosaigh.  
Ligeann an saghas seo tithíochta d’aonaid a athrú de réir gá a bheadh ag an áitritheoir/úinéir. Céim dhearfach 
is ea í seo chun déileáil le míchumas, daoine críonna agus éagsúlacht an aonaid teaghlaigh, sa bhfadtéarma 
méadaítear ar luach is inmharthanacht na bhfoirgintí.  Trín soláthar tithíochta do lucht scothaosta ligtear don 
rogha mar laghdú, rud a ligeann do thithe mhóra a bheith saor chun freastal ar riachtanais teaghlaigh níos 
óige.    
 
Tacóidh an Chomhairle le cóiríocht chuí do lucht míchumais agus daoine críonna.  Nuair is féidir ba chóir na 
háiseanna úd a bhreith isteach i gceantair sheanbhunaithe bailte agus sráidbhailte, in áiteanna mar a mbíonn 
teacht go héasca ar sheirbhísí áitiúla trí shiúlóid.   
 

Dearadh Uilíoch 
Tá sé mar aidhm ag an gComhairle: 
KCDP 6-20 A chinntiú go mbíonn roghanna sábháilte saoráideach seachas gluaisteán agus pobail á 

ndearadh, tús áite a thabhairt don siúlóid is rothaíocht i measc forbairtí atá anois ann is iad 
siúd atá molta trí ghníomhaíochtaí  fisiciúla a bheith ar fáil do gach aon aoisghrúpa.    
 

KCDP 6-21 Deachleachtas a aithint is a chur chun cinn maidir le dearadh uilíoch sa timpeallacht idir 
thógtha agus seachtrach de réir “Ag Tógaint do Chách – Cur chuige um Dhearadh Uilíoch” agus 
chun cur leis an bhféidearthacht go bhfana daoine ina mbailte féin go ceann i bhfad agus go 
mbeifear in ann gníomhú níos fearr agus míchumas éigin orthu is iad ag dul in aois. 
 

KCDP 6-22 Tús áite a thabhairt don teicneolaíocht a ligeann do theacht ar áiseanna agus seirbhísí níos 
fearr do gach aon saoránach beag beann ar aois agus cumas sa teicneolaiocht. 

6.2.5   Daoine faoi Mhíchumas  
Sa bhliain 2016 bhí thart ar  20,000 duine faoi mhíchumas i gCiarraí, b’in thart ar  14% den daonra.  Beidh riar 
maith den daonra faoi mhíchumas éigin uair amháin sa tsaol, go háirithe is pobal an Chontae ag dul in aois. 
 

 2006 2011 2016 

Daonra Iomlán 139,835 145,502 147,707 

Líon iomlán daoine faoi mhíchumas 13,186 19,168 19,965 

Líon daoine faoi mhíchumas mar % den daonra 
iomlán 

9.4% 13.2% 13.5% 

Fíor athrú ar an líon daoine faoi mhíchumas  1,689 5,982 797 

Athrú ar chéatadán daoine faoi mhíchumas  ó 
tharla an daonáireamh deireannach 

14.7% 45.4% 4.2% 

Tábla 6.2:  Líon daoine cláraithe faoi Mhíchumas (CSO) 
 
An-chuid ceisteanna pleanála a bhaineann le lucht míchumais, bíonn siad cosúil leis na ceisteanna a bhíonn ag 
lucht scothaosta.  San áireamh tá an gá a bhíonn le beatha neamhspleách, rochtain agus gluaiseacht maidir le 
foirgintí is an timpeallacht go ginearálta ó thaobh páirt a ghlacadh sa tsochaí.  Ós rud é go mbíonn mórán 
daoine faoi mhíchumas ag obair, bíonn tábhacht le rochtain agus a bheith i ngiorracht don láthair oibre.  
 
Cuirfidh an Chomhairle feasacht ar mhíchumas chun cinn trí dhearadh uilíoch  don rochtain iompair phoiblí 
agus tithíocht chomh maith le háiseanna sóisialta, cultúrtha agus fóillíochta.  Caithfear an caighdeán beatha 
sa ríocht phoiblí a fheabhsú go cothrom idir lucht míchumais agus daoine eile.  Cinnteoidh an Chomhairle go 
mbíonn bonn faoi dhéanamh cinntí maidir le bonneagar agus áiseanna trí phlé le hionadaithe eagraíochtaí a 
thacaíonn le míchumas, ar an gcuma san beidh eolas acu ar na peirspictíochtaí  oiriúnacha (m.sh. iad siúd ag a 
mbíonn cathaoir rotha) agus ar leibhéal cuí don mheasúnú comhshaoil.   
 
 

Daoine faoi Mhíchumas 
Tá sé mar aidhm ag an gComhairle: 
KCDP 6-23 A chinntiú go mbíonn teacht ag lucht míchumais ar fhoirgintí, spás poiblí is oscailte agus  

limistéir fhóillíochta is caitheamh aimsire, de réir na Rialacha Tógála, cuspóirí ‘Tógáil do Chách’ 
(An tÚdarás Náisiúnta Míchumais) agus  ‘Rochtain do Lucht Míchumais’ (Uimh. 1 go 3) (An 
Bord Náisiúnta Athshlánúcháin). 

 
 

6.2.6   Pobail Tacaoise   
Tá pobal Chiarraí ag dul in aois agus tá gach seans go méadóidh an daonra atá os cionn 80 faoin a ceathair 
faoin mbliain 2040.  Tagann riachtanais chasta chun cinn ag an aois sin agus gá le seirbhísí is áiseanna chun 
tacú leis an gcúram a bhíonn oiriúnach agus riachtanach.   
 
Soláthraíonn an Tionscadal ‘Tacaois Éireann’ ceannaireacht agus treoir chun riachtanais agus deiseanna an 
phobail chríonna a aithint, anuas air sin tá sé lonnaithe laistigh den chóras rialtais áitiúil atá go maith in ann 
freagairt don athrú ar bhonn áitiúil.    
 
Tá an Chomhairle tiomanta don tionscadal seo agus don Straitéis reatha Tacaoise Chontae Chiarraí 2018-2022 
a leagann amach gníomhaíochtaí lárnacha faoi na ceannteidil mar spás oscailte & foirgintí, iompar & rochtain, 
baile & áit chónaithe, tacaíocht phobail & sláinte, meas & imeascadh sóisialta, rannpháirtíocht shóisialta, 
cumarsáid & eolas, rannpháirtíocht shibhialta & fostú, cúrsaí iompair, seirbhísí & eolas.   

Tacóidh an Chomhairle leis na polasaithe Aois Chliste, Náisiúnta Aois Dearfach agus Straitéis An Gharda 
Síochána don Tacaois (2010), cinntítear go bhfreagraíonn pleanáil, tithíocht, iompar/inrochtaineacht agus 
polasaí fóillíochta áitiúla do riachtanais daoine críonna.    
 
Bíonn riachtanais speisialta tithíochta acu siúd a bhíonn ag dul in aois.  Anuas ar an gcoincheap Dearadh Uilíoch 
bíonn tábhacht le láthair an tí go háirithe maidir le rochtain, cúram leighis, slándáil agus sábháilteacht 
phearsanta.  Anuas air sin go léir bíonn tábhacht le láthair an tí go háirithe d’éinne a mhaireann ina aonar agus 
a bhraitheann ar iompar poiblí agus seirbhísí áitiúla.  Ba chóir áitribh agus áiseanna eile cónaithe a bheith gar 
do shiopaí áisiúla, áiseanna pobail agus nóid iompair phoiblí.  Ar an gcuma san beidh deiseanna ag daoine 
chríonna a bheith gníomhach is sláintiúil. Tá sé mar pholasaí ag CCC tacú le dignit agus neamhspleáchas do 
lucht scothaosta chomh fada agus is féidir.  Níor mhór tacú le daoine críonna ó thaobh dignit agus 
neamhspleáchas ina mbailte féin de.  D’fhéadfaí smaoineamh freisin ar áitribh aon stór ina mbailte agus pobail 
féin chomh fada agus is féidir, bheadh seans ag lucht tacaoise tigh níos lú a fháil dá mba mhaith leo agus 
scaoilfí saor tithe móra do dhaoine a mbeadh teaghlaigh mhóra á dtógaint acu. Tacaítear freisin le hathrú a 
chur ar thithe atá cheana féin ann chun freastal ar riachtanais daoine níos sine.   
 
Cuireann sé sin go léir  leis an ngá atá le forbairt ar ardchaighdeán deartha idir inlíonta agus athfhorbraíochta 
gar do sheirbhsí agus áiseanna ag a mbíonn tacaíocht ón ndearadh uilíoch agus áineasa uirbeacha mar spás 
agus páirceanna poiblí is slite siúlóide díreach inrochtana. (I gCaibidil 7 mínítear an polasaí tithíochta dóibh 
siúd atá ag dul in aois.)   
 

Pobail Tacaoise     
Tá sé mar aidhm ag an gComhairle: 
KCDP 6-24 Tacú le Straitéis Tacaoise Chiarraí 2018- 2022 (agus aon straitéis a leanann í) i gcomhar le haon 

áisínteachtaí agus údaráis chuí lena mbaineann. 
 

 
 

6.2.7   I dTreo Chiarraí Éagsúil & Imeasctha  
Agus sinn ag gluaiseacht i dtreo sochaí níos éagsúla le deich mbliana anuas, tá éagsúlacht thar a bhí riamh i 
measc na ndaoine trí mhórán ciníocha agus náisiúntachtaí.  Anuas air sin, san Straitéis Náisiúnta Imeasctha 
LGBTI+ leagtar amach Gníomhaíochtaí Rialtais chun go mbeidh an meas céanna ar dhaoine LGBTI+ is atá ar 
gach éinne eile. Tacaíonnn An Plean Forbartha Contae leis an misean atá sa straitéis chun cuimsiú sóisialta, 
cearta an duine agus cáilíocht beatha a fheabhsú don phobal LGBTI+ ionas go mbeidh siadsan páirteach i saol 
na hÉireann idir chúrsaí sóisialta, eacnamaíoch, cultúrtha agus polaitiúil.    
 
Is fíor, áfach, nach cleachtas teoranta é rochtain deiseanna do chách, go háirithe nuair a bhíonn réitigh shoiléir 
dea-dhéanta ag teastáil chun plé le riachtanais gach éinne, go speisialta iad siúd a mbíonn leochaileach nó ar 
an imeall.    
 
Éascóidh an Plean seo sochaí mar a mbeidh imeascadh sóisialta trí chuimsiú agus rochtain níos fearr i ngach 
céim de shaol an duine.  Feabhsófar an t-imeascadh sóisialta sna ceithre réimse mar atá tithíocht, oideachas,     
sláinte agus iompar, mar shampla trí dhearadh uilíoch foirgintí chun rochtain a sholáthar do chách, nó suiteáil 
áiseanna pobail chun a chinntiú go mbíonn daoine gníomhach i rith an lae agus isteach sa tráthnóna.  
 
Tacaíonn an Chomhairle le dul chun cinn i dtreo sochaí imeasctha a thacaíonn le cearta bunúsacha daonna an 
duine i dtreo cáilíocht fheabhsaithe beatha. Sa Phlean seo tá bearta dírithe ar phlé le bochtanas, míbhuntáiste 
agus scaradh sóisialta chun ionchur dearfach a bheith ann do phobail an chontae.  Bíonn ról ag bonneagar 
sóisialta maidir le pobail laidre is imeasctha a fhorbairt.   

Oibríodh an Chomhairle chun feidhmiú an Chlár Imeascadh Sóisialta agus Gníomhaíochtaí Pobail (SICAP) a 
théann i ngleic le bochtanas, scaradh sóisialta agus dífhostaíocht fadtéarmach  trí phlé agus páirtíocht idir 
dhaoine faoi mhíbhuntáiste, eagraíochtaí pobail agus áisínteachtaí san earnáil phoiblí.   
  

I dTreo Chiarraí Éagsúil & Imeasctha  
Tá sé mar aidhm ag an gComhairle: 
KCDP 6-25 Go mbeidh sochaí éagsúil agus cuimsiú sóisialta ag teastáil chun díriú ar chomhionannas 

deiseanna agus cáilíocht beatha níos fearr do chách, trí fheabhas ar imeascadh agus teacht ag 
cách ar sholáthar seirbhísí gaolmhara. 
 

KCDP 6-26 Tacú leis an gClár Imeascadh Sóisialta agus Gníomhaíochtaí Pobail (SICAP) a fheidhmiú. 

KCDP 6-27 
 
 
 
KCDP 6-28 

Rochtain a fheabhsú don chúram ardchaighdeáin leanaí, oideachas agus seirbhísí sláinte trí 
thionscadail agus tionscnaimh faoin bPlean Forbartha Náisiúnta, ailíniú le hÉire Shláintiúil 
agus tacú le seirbhísí seachtracha is pobail do dhaonra atá ag leathnú is ag dul in aois  
 
Gníomhaíochtaí an Straitéis Náisiúnta LGBTI+ Imeasctha a chur chun cinn i dtreo cuimsiú 
sóisialta, cearta agus feabhas ar cháilíocht na beatha a fheidhmiú do phobal LGBTI+ Chiarraí 
chun go mbeidh siadsan páirteach i saol an chontae idir shóisialta, eacnamaíoch, cultúrtha 
agus polaitiúil.     
 

 

6.2.7.1   Grúpaí Mionlaigh Eitneach 
I gCiarraí freisin tá grúpaí láidre mionlaigh eitneach agus náisiúntachtaí a léiríonn cultúir éagsúla.  Meastar go 
bhfuil c12.5% den daonra sa chatagóir seo.  Tacaíonn Comhairle Contae Chiarraí, trín Aonad Pobail agus Oifigí 
Ceantar Bardais, le feasacht ar éagsúlacht cultúr agus idirchultúrtha trí thaispeántais a léiríonn an tuiscint agus 
agallamh ar na cúrsaí úd. Toisc Lá ‘le Pádraig a bheith á cheiliúradh ar fud an domhain mhóir tacaíonn an 
Chomhairle le laethanta ceiliúrtha chun ómós a thaispeáint do na cultúir éagsúla a mhaireann anso i gCiarraí. 
 
Tá ról tábhachtach ag an bPlean Forbartha maidir le himeascadh sóisialta a chur chun cinn sa Chontae, 
cuimsítear réimse straitéisí chun teacht ar thithíocht, áiseanna pobail, conláistí, páirtíocht sa tsaol cultúrtha 
7rl.  Tá sé mar pholasaí ag an gComhairle oibriú leis na páirtithe leasmhara ar fad chun plé le míbhuntáiste 
agus toirmeasc sóisialta, an caighdeán beatha a fheabhsú agus comhionannas rochtain ar sheirbhísí idir phoiblí 
agus sóisialta.  Saothróidh an Chomhairle leis na grúpaí mionlaigh eitneacha ar fad, An Lucht Siúil, dídeanaithe 
agus inimircigh chun imeascadh a chothú idir fhisiciúil, sóisialta agus cultúrtha.   
 
 

Mionlaigh Eitneach 
Tá sé mar aidhm ag an gComhairle: 
KCDP 6-29 Saothrú agus tacú leis an grúpaí mionlaigh eitneach ar fad, An Lucht Siúil, dídeanaithe agus 

inimircigh chun imeascadh a chothú idir fhisiciúil, sóisialta agus cultúrtha  
  
 
 

6.3   Bonneagar Pobail, Seirbhísí agus Áiseanna   
Bíonn struchtúr lárnach riachtanach i ngach aon phobal.  Láthair lárnach a bhíonn in áiseanna mar ionad pobail 
agus spóirt, leabharlann agus clós súgartha. Bíonn siad siúd ann mar ionaid oiriúnacha d’ócáidí mar spórt, 
cultúrtha, pobail, oideachais agus ócáidí shóisialta.  Aithníonn an Chomhairle go bhfuil gá i gcónaí  le háiseanna 
ardchaighdeáin chun pobail sláintiúla inmharthana a spreagadh ar fud an Chontae.  Bíonn ról lárnach ag líon 
mór áisínteachtaí deonacha agus tionscadail phobail is iad ag cur le réimse leathan sa bhonneagar áitiúil 
sóisialta.   

Ins na Treoracha um Fhorbairt Inmharthana Cónaithe i gCeanatair Uirbeacha (2009) leagtar béim ar an ngá atá 
le tithíocht a bhreith isteach le bonneagar pobail agus sóisialta.  Aithnítear go gcaithfidh áiseanna pobail  a 
bheith lonnaithe in ionaid chomharsanachta, nó gar dóibh, agus seirbhís mhaith iompar poiblí a bheith in aice 
láimhe freisin.   
 
Ar ndóigh bíonn leibhéil difriúla soláthar seirbhísí ag teastáil do lonnaíochtaí éagsúla, caithfidh an Chomhairle 
a chinntiú go mbíonn leordhóthain áiseanna sna pobail ar fad, ach ceann a thógaint de phróifíl an daonra agus 
spriocanna fáis a aithnítear sa Straitéis Lárnach.    
 
Agus áiseanna nua á ndearadh, níor mhór a chinntiú go mbítear solúbtha de réir gá pobail a bhíonn ag athrú, 
d’fhéadfaí leas a bhaint as tráthnóntaí/deireadh seachtaine/saoire scoile don úsáid dúbaIta.  Agus moltaí 
forbartha á bplé, féadfaidh an tÚdarás Pleanála áiseanna pobail a chur san áireamh.  Má bhíonn áiseanna nua 
pobail á gcur isteach pléifear ar bhonn leochaileach le haon tionchar diúltach a bheadh i gceist.  Tacóidh an 
Chomhairle freisin le feabhsúcháin agus/nó athfhorbairt ar áiseanna pobail atá cheana féin ann ar fud an 
Chontae mar is cuí.    
 
 

Bonneagar Pobail, Seirbhísí agus Áiseanna  
Tá sé mar aidhm ag an gComhairle: 
KCDP 6-30 Tacú le grúpaí áitiúla spóirt, grúpaí pobail agus eile maidir le háiseanna a fhorbairt ar fud an 

chontae 
 
 

6.3.1   Spórt, Áiseanna Fóillíochta agus Spás Oscailte  
Gné lárnach maidir le pobail inmharthana is ea áiseanna spóirt, caithimh aimsire agus áineasa do gach earnáil 
agus aoisghrúpa chun freastal ar éileamh daonra atá ag méadú.  Aithníonn an Chomhairle an ról a bhíonn ag 
spás oscailte, fóillíochta agus conláistí a bhíonn ag cinntiú leas agus caighdeán feabhsaithe beatha an phobail 
ar fad.   
 
De ghnáth beidh an Chomhairle fábharach d’aon mholadh ar áiseanna inmharthana fóillíochta don phobal ar 
láthair oiriúnach, níor mhór bithéagsúlacht agus cúinsí inmharthanachta níos leithne a chur san áireamh agus 
láithreacha á roghnú.   
 
Tá sé mar pholasaí ag an gComhairle:   

• Spórt áitiúil a spreagadh chomh maith le grúpaí pobail agus eile maidir le soláthar agus forbairt 
inmharthana ar spórt laistigh agus lasmuigh maraon le háiseanna pobail   

• Tacú le grúpaí áitiúla spóirt, grúpaí pobail agus eile maidir le forbairt inmharthana áiseanna trí thalamh 
oiriúnach a chur in áirithe ar láithreacha cuí dona leithéid d’áiseanna  

• Freastal ar riachtanais spóirt agus caithimh aimsire do gach earnáil agus aois, imeascadh lucht 
míchumais san áireamh sa timpealllacht spóirt agus caithimh aimsire   

• Tacú le spás oscailte poiblí ar fud an chontae  

Spórt, Áiseanna Fóillíochta & Spás Oscailte  
Tá sé mar aidhm ag an gComhairle: 
KCDP 6-31 Soláthar inmarthana áiseanna spóirt a éascú agus ceann á dtógaint de riachtanais fhóillíochta 

áitiúla   
 

KCDP 6-32 Na moltaí atá i  ‘Polasaí Súgartha a fhorbairt i gCiarraí’ a fheidhmiú  ar bhonn inmharthana i 
gcomhar leis na háisínteachtaí cuí ar fad 
 

KCDP 6-33 
 
KCDP 6-34 
 
 
 
KCDP 6-35 

Tacú leis na tionscadail ‘Sláintecare’ agus ‘Ciarraí Shláintiúil’  
 
Cur i gcoinne áiseanna spóirt a chailliúint ach amháin má bhogtar an áis go dtí suíomh eile nó 
má léirítear nach bhfuil gá a thuilleadh toisc easpa éilimh ar a leithéid d’áis  
 
 
Spásanna oscailte ilfheidhme a sholáthar ar láithreacha a bheadh oiriúnach d’úsáideoirí idir 
fhulangach agus gníomhach  
 

 
6.3.2   Leabharlanna    
Aithníonn an Chomhairle an tábhacht a bhaineann le leabharlanna agus táthar freagrach as an seirbhís 
leabharlann phoiblí ar fud an Chontae.  Tá naoi gcinn de bhrainsí leabharlainne ag seirbhís leabharlainne 
Chiarraí, dhá leabharlann so-ghluaiste maraon le roinn tiomanta don stair agus cartlann.  Trín suíomh idirlín  
www.kerrylibrary.ie bíonn seirbhísí ar líne mar chuid den chóras agus teacht saor in aisce ar réimse acmhainní 
mar idirlíon poiblí agus Wi-Fi, e-leabhair, e-nuachtáin, e-irisí, e-chúrsaí teangan agus e-fhoghlaim. Ar na cláir 
leanúnacha bíonn tacaíocht don litearthacht agus scoileanna, forbairt léitheoireachta, clár ócáidí agus 
taispeántais, córas Chiarraí Ceart Léitheoireachta, Cúrsaí Oibre agus Éire Shláintiúil mar chuid den tionscadal 
An Leabharlann Agatsa.        
 
Leanfaidh Comhairle Contae Chiarraí de sheirbhísí leabharlainne a chur chun cinn mar acmhainn thábhachtach 
leabharlainne do ghrúpaí agus daoine aonair a bhainfidh leas as réimse flúirseach seirbhísí idir fhisiciúil agus 
ar líne.   
 

Leabhair 
Tá sé mar chuspóir ag an gComhairle: 
 
KCDP 6-36 Na seirbhísí leabharlainne do phobail áitiúla ar fud an Chontae a leathnú is a chur chun cinn 

de réir Plean Forbartha Leabharlann Chiarraí 2016-2021 maraon leis an straitéis náisiúnta 
leabharlainne dar teideal Ár Leabharlanna Poiblí 2022:  Pobail a Spreagadh, a Cheangal agus 
a Chumasaú (agus aon phlean a thagann ina ndiaidh siúd) 
 

KCDP 6-37 Teacht ar áiseanna is seirbhísí leabharlainne maraon le cur chuige comhtháite um sholáthar 
seirbhísí leabharlainne, ealaíona agus seirbhísí eile gaolmhara  
 

KCDP 6-38 Leanúint den bhforbairt inmharthana ar an mbonneagar leabharlainne agus soláthar a 
dhéanamh ar áiseanna nua leabharlainne ar láithreacha cuí, nó áiseanna atá cheana féin ann 
a shíneadh nó a athchóiriú, ionas go mbeidh dóthain ábhar, ardchaighdeán agus scaipeadh 
chun freagairt do ghá na seirbhísí leabharlainne    
 

 
 
  

http://www.kerrylibrary.ie/

6.3.3  Seirbhísí Sláinte 
Tá géarghá le háiseanna cúram sláinte lena chinntiú go mbíonn teacht ag muintir an Chontae ar an gcúram a 
bhíonn riachtanach dóibh. Tá cúram sláinte ar fáil ó réimse soláthróirí idir sheirbhísí phríobháideacha, pobail 
agus carthanachta.  Bíonn níos mó béim anois ar chúram i measc an phobail seachas san ospidéal trí phlé le 
foirne cúraim phríomhúil.  Iarrfar ar áiseanna tógtha a éascú ar láithreacha cuí chun seirbhísí inrochtana a 
chinntiú is a chuimsiú ar fud pobail an Chontae.   
 
Tacóidh an Chomhairle le Feidhmeannacht na Seirbhíse Sláinte agus áisínteachtaí eile reachtúil is deonach 
chun áiseanna cuí cúram sláinte a sholáthar, san áireamh beidh forbairt ar an gcóras um chúram ospidéil   agus 
soláthar áiseanna cúraim phríomhúil lonnaithe i measc an phobail.  
 

Seirbhísí Sláinte 
Tá sé mar chuspóir ag an gComhairle: 
 
KCDP 6-39 Seirbhísí sláinte agus gaolmhara a éascú maraon lena mbreith isteach le pobail idir nua agus 

seanbhunaithe, áisínteachtaí poiblí, príobháideacha agus pobail a eascú maidir le háiseanna 
sláinte ar fud an Chontae   
 

KCDP 6-40 Seirbhísí éigeandála a éascú is a spreagadh, san áireamh beidh seirbhísí dóiteáin, tarrthála, 
héileapaid agus cúram géar ar láithreacha oirúnacha mar a mbeidh rochtain éasca, 
éifeachtúlacht agus sábháilteacht fheidhme maidir leis an ngréasán bóithre 
 

  
 

6.3.4  Oideachas agus Foghlaim go ceann an tSaoil  
Gne rí-thábhachtach is ea an t-oideachas i gCiarraí le blianta fada.  Cuid lárnach den rath eacnamaíoch agus 
pobail láidre is ea oideachas, oiliúint agus foghlaim go ceann an tsaoil. I ngeilleagar bunaithe ar eolas, cuireann 
an t-oideachas le fás mar sin é an príomhspreagadh do nuálacht theicneolaíoch agus soláthar.  Tosaíocht is ea 
ardchaighdeán oideachais anois agus sa todhchaí.    
 
Go príomha is iad na húdaráis oideachais a thógann cinntí maidir le háiseanna oideachais.  Is fíor, áfach, go 
mbíonn an córas pleanála an-thábhachtach ar fad, mar shampla, in ‘Soláthar Scoileanna agus an Córas 
Pleanála, Cód Cleachtais do na hÚdaráis Pleanála (2008)’ deintear trácht ar iompar, seirbhísí uisce,  áiseanna 
scoile, áineasa agus pobail trí ghníomhaíochtaí na n-údarás pleanála, ar chláir infheistíochta na ranna rialtais, 
a n-áisínteachtaí siúd agus tríd an earnáil phríobháideach.   
 
Is é an ról go príomha a bhíonn ag an gComhairle ná dóthain tailte a chur in áirithe laistigh de na hionaid 
forbraíochta chun freagairt don éileamh ar áiseanna poiblí, an t-oideachas san áireamh.  Níor mhór áiseanna 
oideachais a phleanáil is a chur i gcrích de réir forbairt chónaithe, go háirithe nuair a tharlaíonn an soláthar i 
gcomhthéacas Pleananna Ceantar Áitiúil nó Máistirphlean.     
 
Tacóidh an Chomhairle le cur chuige pleanáilte do láithreacha scoileanna ionas go mbeidh teacht ar láithreacha 
molta agus scoileanna atá cheana féin ann trí rothaíocht/siúlóid agus iompar poiblí ó na príomhcheantair 
abhantracha.    
 
San earnáil Ardoideachais, tá mianach san Ollscoil Teicneolaíochta na Mumhan mórán leas a sholáthar do 
scoláirí an chontae, an réigiúin, an geilleagar agus sochaí na háite. Trí institiúidí ar scála mór, béarfaidh a 
leithéid d’ollscoil teicneolaíochta leas idir shóisialta is eacnamaíoch don réigiún.  Neartófar cúrsaí taighde, 
nuála agus reimse leathan oideachas ardchaighdeáin ar gach aon champas.    

Athníonn an Chomhairle luach agus riachtanas an fhoghlaim go ceann an tsaoil.  Tá sé mar pholasaí tacú leis 
an Réigiún mar Réigiún Foghlama agus tacú leis an dtionscadal Cathair Fhoghlama a leathnú go dtí ionaid 
daonra idir uirbeach agus tuaithe.  Tacófar freisin le Gréasán Cathracha Foghlama na hÉireann maraon le 
hullmhú is cur i gcrích Straitéis Ceantar Foghlama.   
 
Cuirfidh an Chomhairle infheistíocht chomhordaithe chun cinn do sholáthróirí oideachais agus oiliúna, chomh 
maith le háisínteachtaí údarás áitiúla agus tionsclaíochta chun cur chuige comhtháite a sholáthar d’fhorbairt 
scileanna réigiúnacha/contae, ag freagairt do ghá agus deiseanna na ngeilleagar réigiúnacha agus foghlaim go 
ceann an tsaoil do chách.   
 
Tá sé mar pholasaí ag an gComhairle: 

• Forbairt inmharthana a éascú d’áiseanna oideachais idir bhunscoil, iarbhunscoil, allamuigh, taighde, 
daoine fásta agus breisoideachas in áiteanna oiriúnacha chun freagairt don ghá sa Chontae.   

• A chinntiú go mbeidh soláthar agus feidhmiú áiseanna bunscoile is meánscoile de réir pleanáil gus 
forbairt ceantair chónaithe chun an leas is fearr a abhaint as siúlóid, rothaíocht agus iompar poiblí  

• A chinntiú go mbíonn dóthain tailte is seirbhísí ar láithreacha chuí chun oideachas bunscoile agus iar-
bhunscoile a bhunú, a fheabhsú agus a leathnú sa Chontae.  Tacaíonn an Chomhairle le háiseanna 
oideachais ilchampas 

• Comhoibriú leis na háisínteachtaí cuí chun straitéis chomhtháite Chontae a ullmhú don soláthar 
oideachais agus traenála  

• Scoileanna a oscailt don úsáid leathan pobail a spreagadh, a fhorbairt agus tacú léi 
 
 

Oideachas & Foghlaim don Saol 
Tá sé mar aidhm ag an gComhairle 
KCDP 6-41 An Roinn Oideachais & Scileanna agus An Bord Oideachais & Traenála Chiarraí, áisínteachtaí 

eile reachtúla agus eile a ghríosadh maidir le soláthar riachtanach áiseanna reachtúil is 
neamhreachtúil ar fud an chontae trí thailte a áirithint, ar láithreacha cuí, dona leithéid d’úsáid 
sna Pleananna Ceantar Áitiúil  
 

KCDP 6-42 Forbairt a éascú maidir le moltaí áirithint suíomh a fhorbairt, chomh fada agus is féidir, chomh 
gairid agus is féidir d’áiseanna pobail mar láithreacha spóirt, leabharlanna 7rl. ionas go 
bhféadfaí iadsan a roinnt idir scoil agus pobail. 
 

KCDP 6-43 Soláthar inmharthana a chur chun cinn ar áiseanna tiomanta don oideachas do dhaoine fásta 
agus pobail  maraon gach aon leibhéal  de sheirbhísí oideachais agus traenáil scileanna a 
choimeád is a leathnú . 
 

KCDP 6-44 Aird a thabhairt ar an doiciméad DoEHLG agus An Roinn Oideachais agus Scileanna dar teideal 
Soláthar Scoileanna agus An Córas Pleanála –  Cód Cleachtais do na hÚdaráis Pleanála (2008). 
 

KCDP 6-45 Tacú le leathnú agus daingniú áiseanna Ardoideachais agus san áireamh beidh Ollscoil 
Teicneolaíochta na Mumhan, na Fóraim Scileanna Réigiúnacha san áireamh, agus na Fóraim 
chéanna mar chuid den bhonneagar oideachais agus traenála a choimeád is a fheabhsú     
 

KCDP 6-46 Áiseanna roinnte idir scoileanna agus grúpaí pobail nuair is féidir . 

6.3.5  Leanaí agus Daoine Óga  
Deineann tuar ESRI go mbeidh meánaois mhuintir Chiarraí ag ardú, ach nach mbeidh laghdú ar an mórgóir ar 
an líon daoine óga.  Sé sin le rá go mbeidh gá fós le soláthar agus feabhsú ar áiseanna agus conláistí do leanaí 
agus daoine óga mar chúram leanaí, scoileanna, clóis súgartha  agus tailte spóirt agus go gcaithfear iad siúd ar 
fad a  choimeád ar an leibhéal céanna fós go ceann i bhfad. 
Ciallaíonn sé sin freisin mar a leanas, má bhíonn lear suntasach den bhfás daonra sa todhchaí laistigh de nó 
gar don lorg coise atá anois ann mar atá sa sprioc, beifear in ann an leas is mó agus is féidir a bhaint as áiseanna 
atá gar do láithreacha cónaithe leanaí agus daoine óga.  
 

Leanaí agus Daoine Óga 
Tá sé mar aidhm ag an gComhairle:   
KCDP 6-47 Oibriú leis na háisínteachtaí agus údaráis chuí chun riachtanais leanaí agus daoine óga a chur 

chun cinn idir fhisiceach, sóisialta agus cultúrtha   
  
 

6.3.6   Cúram Leanaí  
Riachtanais do bhonneagar an naisiúin agus sochaí cothrom is ea cúram leanaí inacmhainne ardchaighdeáin, 
geilleagar láidir agus pobail inmharthana.  Tá brú mór ar sholáthar chúram leanaí i gCiarraí agus gá le cur chuige 
nua pleanála maraon le hinfheistíocht leanúnach a chinntiú.   
 

Cúram Leanaí 
Tá sé mar aidhm ag an gComhairle:   
KCDP 6-48 Soláthar áiseanna cúram leanaí maraon le scoileanna nua agus athchóirithe ar shuímh in 

áiteanna oiriúnacha laistigh de nó gar do cheantair mar a bhfuil tithíocht, chun freastal ar 
riachtanais éagsúla na bpobal aitiúla  

  

 
6.3.7   Ionaid Adharta, Reiligí agus Créamatóirí  
Aithníonn an Chomhairle an t-ionchur mór a bhíonn ag láithreacha adharta sa chomhthéacs pobail agus iarrfar 
ar sholáthar agus/nó leathnú a éascú chomh fada agus is féidir nuair is cuí.  Tá an Chomhairle freagrach as 
tailte adharta a sholáthar, san áireamh bíonn fáil tailte agus oibreacha orthu nuair is gá.  Tá ról ag an Údarás 
Pleanála ag cinntiú go mbíonn dóthain tailte in áirithe de réir gá sa chontae sa todhchaí.  Bheadh síneadh reiligí 
nó suímh nua i gceist le linn tréimhse an Phlean seo.  Úsáidtear créamatóirí minic go leor le blianta beaga 
anuas agus níl a leithéid d’áiseanna sa Chontae.  Mar aitheantas don daonra ilchultúrtha atá anois sa Chontae 
agus do na hathruithe ar nósanna seirbhísí sochraide, tacóidh an Chomhairle le créamatóir a fhorbairt don 
chontae nuair is cuí. 

Ionaid Adharta, Reiligí agus Créamatóirí 
Tá sé mar aidhm ag an gComhairle:   
 
KCDP 6-49 Soláthar láithreacha adhlactha agus síneadh le reiligí a éascú chun freastal ar an ngá sa Chontae.  

Láithreacha nua adhlactha a fhorbairt ar stíl faiche oscailte agus leordhóthain spás páirceála.  
Láthair aitheanta a shocrú do luaithrigh, mar ghairdín nó falla mar cholmlann sa reilig 
 

KCDP 6-50 Grúpaí áitiúla pobail a spreagadh chun áiseanna adhlactha (nua) a fhorbairt, a bhainistiú is a 
chothabháil ar bhonn inmharthana 
 

KCDP 6-51 Bunú créamatóir i gCiarraí a éascú ar láthair oiriúnach. 
 

KCDP 6-52 Athrú ar áitribh go dtí úsáid eile mar láithreacha adharta a éascú faoi réir leordhóthain spás 
páirceála agus a laghad caillteanas ar chonláistí cónaithe atá cheana féin ann 

 



6.  Pobail Inmharthana                                                                                        Dréachtphlean Forbartha Contae Chiarraí 2022-2028  
 

107 
 

 

6.3.8   Stáisiúin Dóiteáin  
Leanfaidh an Chomhairle den bhforbairt agus uasghrádú ar an seirbhís dóiteáin sa tsoláthar seirbhísí dóiteáin 
don Chontae.  
 

Stáisiúin Dóiteáin  
Tá sé mar aidhm ag an gComhairle:   
KCDP 6-53 Leanúint de thacú le seirbhís éifeachtach nua-aimseartha dóiteáin 

7.0 Tithíocht do Chách 

7.1 Réamhrá   

Tógtar an Caibidil seo ar na polasaithe atá sna Caibidil roimhe a 
leag amach an Creat don Chontae agus go háirithe Polasaí iomlán 
Lonnaíochta don Chontae. Tugtar aird faoi leith ar na cuspóirí atá 
i Tithíocht do Chách – Plean Nua Tithíochta d’Éirinn.   

I gCaibidil 3 Bunaítear an bunaíodh straitéis fás agus lonnaíochta 
don Chontae, san áireamh bhí teoiric agus láthair  forbraíochta 
go ceann tréimhse an Phlean.    

I gCaibidil 4 Tógtar ar an straitéis lárnach tógadh ar an straitéis 
lárnach mar phrionsabail fhorbraíochta a bhunú i mbailte agus 
sráidbhailte an Chontae trí fhís an NPF agus RSES a chomhlánú 
maidir le fás dlúth. San áireamh bhí athghiniúint lár bailte is 
sráidbhailte agus athúsáid do shuímh athfhorbraíochta, folmha 
agus tréigthe.   

I gCaibidil 5 díríodh ar Thithíocht na Tuaithe agus pobail tuaithe a 
neartú trí athghiniúint bailte agus sráidbhailte tuaithe chomh 
maith le polasaithe do riachtanais speisialta na bpobal i gceantair thuaithe.      

I gCaibidil 6 Dírítear ar  díríodh ar  phobal sláintiúil, inmharthana agus imeasctha a bhunú trí bhonneagar 
pobail agus sóisialta, tithíocht oiriúnach agus polasaí leathan um imeascadh sóisialta ar feadh réimse 
earnála.   

Tá an mhír seo ag plé le Polasaí Tithíochta bunaithe ar an ngá tithíochta a aithnítear san Measúnú ar Éileamh 
Gá Tithíochta agus an Straitéis Tithíochta do Chiarraí in Imleabhar 6 den phlean seo.   

Tithíocht do Chách – Plean Nua Tithíochta d’Éirinn 

Tá an Rialtas tiomanta don phlé le córas tithíochta an stáit trín bPlean Tithíocht do Chách.  Is í aidhm an 
phlean nua do chóras tithíochta an stáit ná:  Ba chóir gach éinne sa Stát a bheith in ann teacht ar bhaile idir 
cheannach nó ar cíos ar phraghas réasúnta, áras ardchaighdeáin san áit cheart a thabharfadh 
ardchaighdeán beatha.   

Tugann Tithíocht do Chách ceithre chonair chun na príomhchuspóirí úd a bhaint amach:  

• Tacú le hÚinéireacht an Tí agus le hAcmhainn na nDaoine  

• Fáil réidh le hEaspa Baile, Cur le Tithíocht Shóisialta a Sholáthar agus tacú le hImeascadh Sóisialta   

• Cur le Soláthar Tithe Nua   

• Plé le Tithe Folmha agus Úsáid Éifeachtach an Stoc atá ann 

Faoi gach aon chonair tá liosta gnímh, beidh gá dá réir le headráin agus san áireamh beidh Athrú Reachtúil ag 
leibhéal náisiúnta agus áitiúil.     

Agus an Dréachtphlean seo á fhoilsiú le déanaí fógraíodh cuspóirí agus gnímh Tithíocht do Chách is déanfar 
scagadh orthusan go mórmhór trí threoracha Alt 28 a fhoilsiú maraon le treoracha agus forálacha eile 
rialachais.  Tacaíonn an Plean Forbartha leis na cuspóirí úd sa Phlean Tithíocht do Chách a fheidhmiú.   
 

7.2 An Straitéis Tithíochta agus Measúnú ar Riachtanas agus Éileamh (HNDA) 

Dualgas riachtanach is ea Straitéis Tithíochta a ullmhú faoi Chuid V den Acht (Leasú) Pleanáil agus Forbairt.  
Déantar é sin chun gá tithíochta mhuintir Chiarraí anois agus sa todhchaí a mheas go ceann tréimhse an 
Phlean.  Anuas air sin, d’aithin an NPF go raibh gá freisin, i gcomhar leis an Straitéis Tithíochta, le Measúnú ar 
Riachtanas agus Éileamh (HNDA).  Cabhraíonn sé sin le hÚdaráis Áitiúla pictiúr fadtéarmach straitéiseach a 
fháil ar an ngá tithíochta ar fud na sealbhaíochtaí ar fad idir  shóisialta, inacmhainne agus speisialtachta.   
Bíonn sé mar aidhm bonn láidir fianaise a thabhairt chun tacú le cinntí faoi sholáthar tithe, breis 
infheistíochta agus seirbhísí tithíochta a thugann próifíl den staid tithíochta ar an mórgóir.   

Mar a míníodh i gCaibidil 6 polasaí lárnach ón bPlean Forbartha Chontae is ea pobail imharthana a fhorbairt 
agus bíonn gá dá réir sin le méadú ar an soláthar tithíochta.  Bíonn gá freisin le níos mó roghanna tithíochta 
chun freastal ar na déimeagrafaic ar fud an Chontae mar a ndéantar anailís orthu ag an HNDA.  Trí rogha 
maith tithíochta a sholáthar, féadfaidh áitritheoirí fanúint mar a bhfuil acu sa phobal áitiúil agus beidh 
cóiríocht fós ar fáil do theaghlaigh nua.  

Bíonn an Straitéis Tithíochta agus an próiseas HNDA ag cur leis an Straitéis Lárnach maidir le fianaise 
cainníochtúil faoi straitéis forbartha spásúil ceantar feidhme an Údaráis Áitiúla.  Ar an gcuma san, léirítear go 
mbíonn an dréachtphlean agus a chuid cuspóirí ag teacht go comhsheasmhach le cuspóirí forbartha 
náisiúnta agus réigiúnacha.    

Ullmhaíodh Dréachtstraitéis tithíochta agus Dréacht HNDA do Chiarraí agus é sin leagtha amach i gCaibidil 6.  
Tugtar anailís sonraithe ar phróifíl tithíochta Chiarraí is é sin mar bhonn faoin éileamh tithíochta agus 
soláthar tithíocht shóisialta go ginearálta.  Tabharfaidh forálacha na Dréachtstraitéise  treoir d’fhorbairtí nua 
cónaithe maidir leis an saghas tithíochta a bheadh ag teastáil go ceann tréimhse an Dréachtphlean.    

Díríonn an Dréachtstraitéis Tithíochta agus Dréacht HNDA ar sholáthar tithíochta do phobal Chiarraí anois 
agus sa todhchaí agus tógtar ceann go speisialta de: 

• An gá tithíochta anois agus sa todhchaí ar son tacú le soláthar tithíocht shóisialta agus tithíocht do na 
teaghlaigh a bhíonn i dteideal a leithéid anois agus sa todhchaí 

• An gá le tithíocht a bheith ar fáil dóibh siúd a ga mbíonn leibhéil difriúla ioncaim 

• An gá a bhíonn lena chinntiú go bhforbraítear saghsanna agus méid na dtithe chun a bheith oiriúnach do 
na catagóirí éagsúla teaghlaigh, mar a bheadh leagtha amach ag an Údarás Pleanála agus go gcuirtear san 
áireamh na riachtanais speisialta a bheadh ag daoine áirithe mar lucht scothaosta nó iad siúd a bhíonn faoi 
bhac 

• An gá a bhíonn le scaradh a sheachaint san tithíocht idir daoine a thagann ó chúlraí éagsúla sóisialta  

• Meascán oiriúnach a sholáthar sna forbairtí tithíochta ar fad ionas go mbeidh réimse saghsanna difriúla 
tithe agus tionóntachtaí  ar fáil. 

7.3      Polasaithe Tithíochta  

Tagann an Plean Forbartha Chontae ar an iomlán leis an bpolasaí atá laistigh de Tithíocht do Chách agus na 
polasaithe a mhínítear i gCaibidil 6 chun pobail beomhara inmharthana a chruthú.  Is é sin go mbeadh teacht 
ag cách sa Chontae ar thigh le ceannach nó a fháil ar cíos ar phraghas réasúnta, agus ar chaighdeán ard 
tógála ar an láthair atá uathu, é sin go léir ag tairiscint córas beatha ardchaighdeáin do chách.    

Baineann an polasaí seo le cách beag beann ar aois, cumas, cúlra sóisialta nó eitneach.  Go háirithe tugann 
an Straitéis Tithíochta aire do dhaoine scothaosta ag a bhfuil míchumas fisiceach nó intleachtúil.  Aithníonn 
an Straitéis Tithíochta go gcaithfear freagairt do riachtanais  daoine gan dídean chomh maith le cóiríocht 
oiriúnach a sholáthar don Phobal Lucht Siúil agus grúpaí mionlacha.   

Tá sé mar pholasaí ag Comhairle Contae Chiarraí: 

• Tacú leis na conair a aithníodh i Tithíocht do Chách lena chinntiú go mbeidh teacht ag gach éinne sa 
chontae ar thigh le ceannach nó a fhail ar cíos,  ar chaighdeán ard tógála ar an láthair atá uathu, é sin 
go léir ag tairiscint córas beatha ardchaighdeáin do chách  
 

• Pobail a ghríosadh lena bheith inmharthana tarraingteach in úsáid mheasctha mar a mbeidh 
éagsúlacht saghsanna tithe agus tionóntachtaí, díreofar ar áiseanna tacaíochta pobail, an ríocht 
phoiblí agus áiseanna cónaithe 

• Éileofar ardchaighdeán deartha sna scéimeanna nua cónaithe ar fad is caithfidh stíl agus scála a 
bheith ag teacht leis an dtírdhreach/timpeallacht uirbeach 

• Tithíocht nua a bhreith isteach go hiomlán i ndéantús sóisialta agus uirbeach lonnaíochtaí an 
Chontae  

• Aitheantas a thabhairt don ghá ag lucht míchumais atmaisféar ceart agus cóir a bheith thart orthu sa 
Chontae agus don bhfíric go gcaithfear ina theannta san tacú le pobail éagsúla áitiúla, údaráis sláinte 
agus áisínteachtaí eile a bhaineann le háiseanna do lucht míchumais 
 

• Tacú le coincheap mar bheatha neamhspleách do dhaoine scothaosta agus a chinntiú más féidir go 
mbeirtear isteach an tithíocht dóibh siúd in éineacht leis an bpríomhshruth sna pobail atá thart 
orthu   

• Cóiríocht chuí a sholáthar don Lucht Siúil, grúpaí mionlacha eitneacha, inimircigh agus daoine gan 
dídean.  
  

• A chinntiú go ndéantar  tithe nua ar bhonn feilteach solúbtha maidir le hathrú ar ghá don tionónta 
agus go dtógtar ceann den phlean ón Roinn Comhshaoil, Pobail agus Rialtais Áitiúil ‘Tithíocht 
Ardchaighdeáin do Phobail Inmharthana – Treoracha Deachleachtais do Thithe agus Pobail 
Inmharthana a Sholáthar (2007) 

• Tacú le forbairt leanúnach ar fhorbairtí cónaithe nuair a bhíonn an chéad láthair a roghnaítear 
laistigh de cheantar faoi fhoirgnimh i mbaile nó sráidbhaile, san am gcéanna níor mhór leas a bhaint 
as talamh athfhorbraíochta nó inlíonta i lár baile nó sráidbhaile  

• Comhairleoireacht a éascú le Cumainn Tithíochta Deonach agus Comhoibrithe ar bhonn leanúnach 
chun deiseanna a aithint is a réiteach maidir leis an bpáirt a bheadh acu siúd i roghanna tithíocht 
shóisialta a sholáthar   

• Bailiú uisce báistí agus éifeacht fuinnimh a cur chun cinn le linn tógála agus go ceann tréimhse 
forbairt chónaithe trí dhearadh tuisceanach, leagan amach, dinnseanchas, treo agus gnéithe thart 
timpeall  

 
Beidh an Chomhairle fábharach maidir le tithíocht phoiblí (san áireamh tá sóisialta agus praghas réasúnta)  
trí thús áite a thabhairt do shuímh mar a bhfuil mianach do thithíocht phoiblí (san áireamh tá sóisialta agus 
praghas réasúnta).   

Polasaí Tithíochta  
Tá sé mar aidhm ag an gComhairle: 
KCDP 7-1 Plean Gníomh Soláthar Tithíochta a ullmhú de réir Tithíocht do Chách agus na moltaí 

laistigh de sin a fheidhmiú chun leibhéil chuí tithíochta idir shóisialta agus réasúnta a 
chinntiú, san áireamh beidh réimse saghsanna tithíochta don lucht siúil, daoine gan 
dídean, lucht míchumais agus grúpaí mionlacha eitneacha   
 

KCDP 7-2 Na polasaithe atá i Tithíocht do Chách a fheidhmiú maidir le cur le soláthar Tithíocht 
Shóisialta sa Chontae  
 

KCDP 7-3 Leas a bhaint as an gcoincheap páirtíochtaí Poiblí Príobháideach (PPPS) chun tithíocht 
shóisialta a sholáthar 
 

KCDP 7-4 Talamh a aimsiú chun clár tithíochta a thógáil inmharthana,  bunaithe ar bhainc talún atá 
cheana féin ann, thiocfadh leibhéal na tithíochta  sóisialta  faoi Tithíocht do Chách agus 
Plean Gníomh Soláthar Tithíochta de chuid Chomhairle Contae Chiarraí  
 

KCDP 7-5 Leas a bhaint as na scéimeanna atá i Tithíocht do Chách chun tithíocht inacmhainne a 
sholáthar sa Chontae de réir éileamh aitheanta 
 

KCDP 7-6 An gá tithíochta ag daoine sna pobail áitiúla a éascú trí sholáthar / cúnamh do thithe i 
lonnaíochtaí mar a aithnítear sa Straitéis Lonnaíochta agus an Straitéis Tithíochta   
 

KCDP 7-7 A chinntiú go ndeintear socruithe um Thithíocht Shóisialta a sholáthar agus go mbaintear  
leas as an  Straitéis reatha Tithíochta de réir Alt  V den Acht (Leasú) Pleanáil & Forbairt 
2000 
 

KCDP 7-8 Aird a thabhairt ar  bhreis dlús tithe cónaithe sna bailte agus láithreacha eile cuí de réir na 
bpolasaithe NPF, RSES, Tithíocht do Chách agus na Treoracha ‘Forbairt Inmharthana 
Cónaithe i gCeantair Uirbeacha’ 2009 (DoEHLG) 
 

KCDP 7-9 Iomlánú tithíocht shóisialta a chur chun cinn agus meascán a chinntiú laistigh d’fhorbairtí 
chun sochaí cothrom agus imeasctha a spreagadh  
 

KCDP 7-10 A chinntiú go gcríochnaítear forbairtí tithíochta ar chaighdeán a thagann le Polasaí Glacadh 
mar Chúram Chontae Contae Chiarraí d’Fhorbairtí Tithíochta Phríobháideacha   
 

KCDP 7-11 
 
 
 

Tacú le tithíocht speisialtachta a fhorbairt, san áireamh an coincheap don bheatha 
neamhspleách do dhaoine scothaosta nó faoi mhíchumas.  A chinntiú nuair is féidir go 
mbíonn a leithéid de thithíocht imeasctha istigh leis an bpríomhshruth tithíochta   
 

  

 

7.4 Daoine gan Dídean 
Prionsabal lárnach i Tithíocht do Chách is ea deireadh a chur le daoine gan dídean.  Aithnítear go bhfuil tithe 
shóisialta mar ar fáil agus an soláthar úd, maraon le bailte ina bhfuil seomra leapan amháin,  mar ghné 
lárnach den déileáil le heaspa dídean dóibh siúd a chaitheann an oíche ar thaobh na sráide.     
 
Cur chuige a bhaineann le tithíocht is ea Tithíocht ar dTús a ligeann do dhaoine a chodlaíonn amuigh nó a 
bhíonn i gcóiríocht phráinneach go fadtéarmach, nó iad siúd a mbíonn riachtanais chasta acu, cóiríocht 
bhuan seasmhach a fháil agus tacaíocht go tréan acu chun go bhfana siad sa tionóntacht.   Dearadh an Plean  

Feidhmiú Náisiúnta Tithíochta 2018-2021 chun an freagra seo a fháil agus tá spriocanna tionóntachta ann do 
gach Údarás Áitiúil.  Foilseofar Plean Feidhmiú Náisiúnta  roimis deireadh na bliana agus tacóidh Comhairle 
Contae Chiarrraí le soláthar na spriocanna atá laistigh den Phlean.   
 
 

Gan  Dídean 
Tá sé mar aidhm ag an gComhairle: 
KCDP 7-12 Chun tacú le straitéis do dhaoine gan dídean sa chontae atá á forbairt faoi láthair, chomh 

maith le Saothrú le háisínteachtaí cuí i dtreo cuspóirí Tithíocht do Chách a chur i gcrích agus 
deireadh a chur le  heaspa dídean faoin mbliain 2030, san áireamh beidh an DHLGH, HSE, 
Tusla agus an Coiste Náisiúnta um Ghníomhú gan Dídean (nuair a bhunófar é)  
 

 

 
7.5  Lucht Míchumais 
Faoin bprionsabal treorach Tithíocht do Chách agus i dteannta straitéisí áitiúla tithíochta do lucht 
míchumais, saothróidh Comhairle Contae Chiarraí  chun tithe deartha mar is cuí agus go speisialta do lucht 
míchumais, de réir prionsabail agus fís dearadh uilíoch.  I bPlean Gníomh Soláthar Tithíochta Chiarraí 
míneofar soláthar tithe sóisialta ón gComhairle  do lucht míchumais, de réir scála agus fairsinge an gá 
aitheanta tithíochta.  Tógfar ceann freisin de réamhfhaisnéis in Athbhreithniú ar Acmhainn Mhíchumas ón 
Roinn Sláinte Iúil 2021.  
 
Níor mhór don Chomhairle freisin smaoineamh ar riachtanais na ndaoine faoi mhíchumas sa phróiseas 
leathan pleanála.  Sa Chreat nua HNDA a luaitear anso thuas, luaitear go speisialta gá tithíochta dóibh siúd 
atá ar mhíchumas. Cinntíonnn an fhaisnéis faighte trín HNDA i Straitéis Tithíochta Chomhairle Contae 
Chiarraí go ndéantar dianmhachnamh ar dhéileáil le gá tithíochta do lucht míchumais. (Tá comhthéacs 
leathan polasaí ar Phobail Imharthana i gChaibidil 6). 
 
   

Lucht Míchumais  
Tá sé mar aidhm ag an gComhairle: 
KCDP 7-13 A leagan amach sa Phlean Gnímh um Sholáthar Tithíochta Chiarraí conas mar a dhéanfar 

soláthar tiomanta sóisialta do lucht míchumais de réir gá an phobail, is é sin a bheith 
oiriúnach do scála agus réimse an ghá tithíochta dóibh siúd a aithnítear a bheith faoi 
mhíchumas.       
 

KCDP 7-14 Plé le riachtanais tithíochta lucht míchumais trín gCreat Measúnú ar Ghá agus Éileamh  
Tithíochta atá san Straitéis Tithíochta. 

 

 
7.6  Roghanna Tithíochta do Dhaoine Scothaosta    
Tá pobal Chiarraí ag dul in aois agus is é is dóichí ná go méadófar an líon daoine os cionn 80 faoi cheathair 
faoin mbliain 2040.  Dá réir sin, dealraíonn sé go mbeidh riachtanais bhreise sláinte ag cur isteach orthu is go 
mbeidh éileamh ar sheirbhísí is áiseanna chun an cúram cuí a chur ar fáil.  I gCaibidil 6 (Pobail Inmharthana) 
smaoinítear ar luaitear réimse leathan polasaí do Phobail Aoischairdiúla agus na polasaithe atá i Straitéis 
Aoischairdiúil Chontae Chiarraí 2018-2022.  Ag seo thíos pléitear gá tithíochta an earnáil seo atá againn agus 
dírítear ar na polasaithe atá laistigh de Tithíocht do Chách.    
 
Bíonn riachtanais tithíochta áirithe ag daoine atá ag dul in aois maidir le rochtain, cúram leighis, slándáil agus 
sábhailteacht phearsanta.  Anuas ar an gcoincheap Dearadh Uilíoch bíonn láthair an tí ríthábhachtach go 
speisialta dóibh siúd a chónaíonn leo féin is a bhraitheann ar iompar poiblí agus seirbhísí áitiúla.  Ba chóir 

tithe agus áiseanna eile a bheith gar do shiopaí áisiúla, áiseanna pobail agus nóid iompair phoiblí.  Níor mhór 
a bheith gar dona leithéid d’áiseanna chun a bheith gníomhach agus sláintúil.  Tá sé mar pholasaí  ag KCC 
tacú le daoine scothaosta maireachtaint le dignit agus neamhspleáchas chomh fada agus is féidir.  Níor mhór 
smaoineamh ar áitribh aon stór i bhforbairtí móra cónaithe ionas go bhféadfaidís aistriú go tigh beag dá mba 
mhaith leo agus bheadh breis tithe ar fáil dá réir sin do theaghlaigh óga.  Tacaímid freisin le tithe atá cheana 
féin ann a mhaolú chun freagairt do riachtanais daoine scothaosta.   
 
Ag teacht leis an méid sin ar fad is léir go bhfuil gá le forbairtí inlíonta agus athfhorbraíochta ar  
aradchaighdeán is iad gar do sheirbhísí  is áiseanna.  Ba chóir tacaíocht a bheith acu trí dhearadh uilíoch agus 
áiseanna feabhsaithe uirbeacha, spás poiblí agus páirceanna maraon le slite siúlóide díreach agus 
inrochtana.   
 
 

Roghanna Daoine Scothaosta    
Tá sé mar aidhm ag an gComhairle: 
KCDP 7-15 A leagan amach sa Phlean Soláthar  Tithíochta Chiarraí conas mar a sheachadfar  tithíocht 

shóisialta a bheidh oiriúnach dóibh siúd atá ag dul in aois, is é sin in oiriúint do scála agus 
réimse an gá tithíochta do na daoine críonna a aithnítear.   
 

KCDP 7-16 Forbairt tithíochta do dhaoine scothaosta a éascú de réir Tithíocht do Chách ar fud bailte is 
sráidbhailte Chiarraí chomh maith le ceantair thuaithe mar is cuí chun an caighdeán 
maireachtála a fheabhsú dóibh siúd atá ag dul anonn sna blianta.  Caithfidh gach aon 
fhorbairt nua tithíochta a bheith ag teacht go hiomlán leis na spriocanna polasaí náisiúnta 
mar a liostáiltear faoi Roghanna Tithíochta don bPobal Scothaosta: Ráiteas Polasaí nó aon 
treoir nó polasaí náisiúnta ina dhiaidh sin eisithe ag an Roinn Tithíochta, Rialtais Áitiúil agus 
Oidhreachta  
 

KCDP 7-17 Soláthar forbairtí cónaithe tacaithe/cabhraithe go pointe áirithe ar láithreachta oiriúnacha i 
lonnaíochtaí gar d’áiseanna is seirbhísí   
 

KCDP 7-18 Cóiríocht chuí ar láithreacha oiriúnacha a sholáthar is a éascú chun freagairt do riachtanais 
daoine scothaosta agus chun réimse roghanna inmharthana a bhunú do dhaoine scothaosta 
ar láithreacha lárnacha, caothúla agus inrochtana, agus a leithéid de chóiríocht a bhreith 
isteach le tithíocht phríomhshrutha nuair is féidir  
 

KCDP 7-19 A chinntiú go mbíonn cóiríocht do dhuine atá ag brath ar dhuine éigin muinteartha a bheith 
istigh leis an dtigh bunúsach atá cheana féin ann, gur féidir an tigh sin a cheangal isteach sa 
tigh bunúsach is é faoi réir an phríomhthigh mar láthair cónaithe  
 

  
 

7.7   An Pobal Lucht Siúil i gCiarraí    
Aithnítear an Lucht Siúil mar mhionlach eitneach.  Ghlac an Chomhairle le Plean Cóiríocht don Lucht Siúil de 
réir an phróisis ordaithe.  
 
Is iad ag obair le Pobal an Lucht Siúil leanfaidh an Chomhairle de bheith ag plé le riachtanais speisialta na  
mball den Lucht Siúil, cinnteofar go bpléitear le spriocanna soláthair de réir gá agus go mbeirtear an méid sin 
go léir isteach sna straitéisí tithíochta agus cóiríochta.   

Aithníonn Comhairle Contae Chiarraí na riachtanais chinnte a bhaineann le cóiríocht agus áiseanna eile a 
sholáthar don Lucht Siúil, na ceisteanna sóisialta-eacnamaíoch a bhíonn i gceist acu agus an nasc a 
bhaineann le cóiríocht chuí, fostaíocht, sláinte agus oideachas.    
 

An Pobal Lucht Siúil i gCiarraí  
Tá sé mar aidhm ag an gComhairle: 
KCDP 7-20 Tacú le soláthar tithíochta a bheidh oiriúnach do riachtanais an Lucht Siúil agus an Clár um 

Chóiríocht don Lucht Siúil 2019-2024 a fheidhmiú   
 
 

7.8 Imeascadh sa Phobal do na Dídeanaithe  

Bhí ról lárnach rathúil ag na hÚdaráis Áitiúla sa chéad bhabhta de Chlár na hÉireann um Chosaint 
Dídeanaithe, tugadh dídean do 2,871 duine (571 clann) thar 23 chontae.  Bíonn dualgais ar Údaráis Áitiúla 
scaipeadh spásúil náisiúnta a aontú chun cóiríocht a chur ar na 2,900 dídeanaí faoin gClár um Chosaint 
Dídeanaithe 2020-2023, lorgaítear agus socraítear an chóiríocht agus tacaítear leis na dídeanaithe agus a 
gclann maidir le socrú isteach sna pobail áitiúla.  Oibreoidh Comhairle Contae Chiarraí leis na háisínteachtaí 
cuí chun an straitéis a chur i gcrích agus aithneofar na riachtanais a bheidh ag daoine aonair, teaghlaigh agus 
na pobail a ghlacann leo.   

Imeascadh do na Dídeanaithe 
Tá sé mar aidhm ag an gComhairle: 
KCDP 7-21 Tacú le cuspóirí Tithíocht do Chách a chur i gcrích madir le tithíocht is tacaíochtaí a sholáthar 

agus imeascadh sa phobal a éascú do na Dídeanaithe i dteannta áisínteachtaí idir áitiúla agus 
náisiúnta  

 

7.9 Talamh ar fáil don bhForbairt Chónaithe 

Faoi Tithíocht do Chách, beireann an Rialtas liosta bearta chun tosaigh chun plé le fáil talún don bhforbairt 
chónaithe, san áireamh beidh beartas suntasach nua chun Luach Talún a Roinnt a bhaint amach agus 
Áisínteacht láidir Forbartha Talún. Beidh talamh poiblí ar fáil ar son tithíocht chónaithe.  Méadófar ar na 
suímh a bheidh ar fáil don LDA chun tithe a thógaint agus leanfar den mhaoiniú a fhaigheann Údaráis Áitiúla 
don tithíocht shóisialta.  Athrófar nuair is gá an córas pleanála chun go mbeidh an próiseas forbartha chomh 
sruthlíneach agus is féidir.   

Córas eile a chuimsítear i Tithíocht do Chách is ea coincheap an  Zón Forbairt Uirbeach (UDZ).  Tógann an 
córas UDZ  coincheap an Zón Forbairt Straitéiseach (SDZ) agus leathnaítear é chun plé le forbairt agus 
athghiniúint ar cheantair uirbeacha mar a mbíonn mianach suntasach tithíochta.  Beidh ainmniú UDZ 
oiriúnach do cheantair mhóra in úinéireacht aonair nó iolrach a d’fhéadfadh tailte poiblí agus/nó 
príobháideach a chuimsiú maraon le forbraíocht a bhaineann le hiompar.     

Tacóidh Comhairle Contae Chiarraí leis na bearta nua úd a fheidhmiú de réir mar a bhaineann siad le tailte 
tithíochta a sholáthar sa Chontae.  (Caibidil 4 Bailte & Sráidbhailte  Mír  4.4  Bainistiú Gníomhach Talún).  

 

Méadú ar Thalamh ar fáil don bhForbairt Chónaithe : 
Tá sé mar aidhm ag an gComhairle: 
KCDP 7-22 Tacú le feidhmiú an chuspóir Tithíocht do Chách  trí bhainistiú gníomhach talún, córais 

roinnte Luach Talún agus na polasaithe nua Zón Forbairt Uirbeach de réir mar a thagann siad 
chun cinn le linn tréimhse an Phlean Forbartha Contae. 

 
 



7.  Tithíocht do Chách                                                                          Dréachtphlean Forbartha  Contae Chiarraí 2022-2028 

     
 

116 

 

7.10 Plé le Tithe Folmha  

Phléigh Tithíocht do Chách le tithe folmha agus úsáid éifeachtach trí líon áirithe cuspóirí straitéiseacha, 
tosaíochtaí, deontais nua agus deiseanna maoinithe.  Dírítear na Cistí Athghiniúint, Forbairt Uirbeach agus 
Tuaithe ar áitribh fholmha a úsáid.  Tacaíonn an polasaí náisiúnta freisin leis an gcéad tionscadal Lár Baile a 
iarrann ar pholasaithe a athlíniú agus teacht ar acmhainní a bhíonn ar fáil do lár bailte, san áireamh bheadh 
sealbhú cónaithe i mbailte agus sráidbhailte tuaithe.   

Sa Phlean Tithíochta freisin moltar cláir nua do CPO áitribh fholmha lena hathdhíol ar an margadh oscailte 
agus freisin soláthar suímh ag a bhfuil seirbhísí cheana féin don tithíocht á gcur i bhfeidhm ag na húdaráis 
áitiúla.  Mheallfaí daoine chun a dtigh féin a thógaint agus chun tacú le hathchóiriú ar áitribh fholmha go 
háirithe i mbailte beaga agus sráidbhailte (Ciste Croí Cónaithe).  Clúdaítear freisin polasaithe maidir le 
heastáit tithíochta nár críochnaíodh, úsáid foirgintí oidhreachta, ceisteanna maidir le cíos sa ghearrthéarma 
agus an tionchar a bheadh orthu siúd maidir le teacht ar thithíocht buan seasmhach.   

 

Plé le Tithe Folmha  
Tá sé mar aidhm ag an gComhairle: 
KCDP 7-23 Tacú le feidhmiú cuspóirí Tithíocht do Chách  maidir le tithíocht trí pholasaithe atá ann 

cheana féin agus atá ag teacht chun cinn . 

KCDP 7-24 Leanúint de leas a bhaint as na Cistí Athghiniúint agus Forbairt Tuaithe agus Uirbeach chun 
úsáid áitribh fholmha i mbailte i gCiarraí a spreagadh  

KCDP 7-25 Saothrú le páirtithe cuí leasmhara chun ceisteanna laistigh d’eastáit nár críochnaíodh a 
réiteach le súil go laghdófaí an leibhéal folús. 

KCDP 7-26 Tacú le feidhmiú cuspóirí Tithíocht do Chách chun úsáid éifeachtach a bhaint as stoc 
tithíochta atá cheana féin ann, trí mholtaí a mhínítear mar shampla cláir chothabhála 
pleanáilte, tacaíocht d’fhoirgintí oidhreachta mar thithe cónaithe nuair is cuí, díriú ar áitribh 
fholmha nó foirgintí nach mbaintear puinn úsáid astu maraon leis an scéim deisiú agus léas. 

maidir le húsáid na Gaeilge. B’iad na bearta ba mhó ná na Limistéir Phleanála Teanga (LPA

• Polasaí soiléir um chomharthaíocht dhátheangach
• Freastal ar ghá an phobail agus seirbhísí a sholáthar as Gaeilge 
• Freastal go 
• Daoine a cheapadh chun seirbhísí a sholáthar trí Ghaeilge, de réir gá

tacú le Tobar Dhuibhne 2017 (Plean Teanga d’Iarthar 

den stoc tithíochta. D’fhéadfadh brú óna leithéid sin d’fhorbairt agus  aistriú daoine nach 

% d’Fhorbairtí Tithíochta ar thaile zónáilte mar 

D’fhoilsigh Meitheal Idiráisínteachta 

D’fhorbair 

Tacú leis na gnímh a d’éirigh as an dTuairisc agus Plean Gnímh 2

Anuas air sin, fós féin tá saibhreas mór ábhar seandálaíoch ar fud an chontae. D’fhéadfadh an líon 

shéadchomharthaí atá ar ainmniú Dúnta Cloiche an Iarthair mar ‘Liostáil Triaileach’ –

e bharr láthair, méid nó nádúr) a d’fhéadfadh 

fuinneamh ‘saor’ a úsáid agus a bheith in ann saothrú leis an dtírdhreach. 

D’fheadfaí iad a choimeád is a bhreith 

• 

• 

• –

tacú leo i dtreo ainmniúchán an Fhoirgnimh “An Chéad Teachtaireacht”, 

8.0   Réamhrá 
Sa chaibidil seo tá na polasaithe ginearálta pleanála agus prionsabail  a aithníonn an tábhacht atá lenár        
n-oidhreacht a aithint le meas, maraon le hómós do chúrsaí teanga, seandálaíochta, ailtireachta agus 
cultúrtha do na glúinte atá le teacht trí bhearta cosanta, bainistíochta agus maisithe nó trí fhorbairt 
leochaileach ár n-acmhanní.  
 
Gné eisceachtúil anso in Éirinn is ea ár saibhreas oidhreacht ailtireachta sa Chontae.  Cuimsítear Suíomh 
Oidhreachta Domhanda UNESCO Sceilg Mhichíl, na bailte stairiúla/oidhreachta mar Lios Tuathail agus An 
Neidín, tithe móra tuaithe, tírdhreach dúiche, líon suntasach tithe dúchasacha agus muilinn tionsclaíocha. Tá 
nasc idir an oidhreacht teangeolaíoch is cultúrtha agus an léargas atá againn orainn féin mar dhaoine, pobail 
agus Contae.  Cuid lárnach de charactar agus tarraingt an Chontae is ea ár n-oidhreacht a mheallann an-
chuid turasóireachta agus infheistíochta.  
 

8.1   Ceantair Ghaeltachta   
Gné tábhachtach  de thraidisiún an chontae idir theangeolaíoch, sóisialta agus cultúrtha is ea ceantair 
Ghaeltachta Chorca Dhuibhne and Leithinis Uíbh Ráthaigh. Tá na limistéir seo an-shaibhir maidir le nósanna, 
béaloideas, scríbhneoireacht, ceol, suímh seandálaíochta agus stairiúla. Ní mór gach aon iarracht a 
dhéanamh ar thraidisiúin na Gaeltachta a chosaint is a choimeád. 
 
Go háirithe, aithnítear na ceantair úd ón oidhreacht teangeolaíoch mar, i measc Gaeltachtaí eile, is ansiúd a 
labhraítear Gaeilge fós mar theanga an phobail.  Tá sé ríthábhachtach an teanga a chaomhnú ní hamháin sna 
Gaeltachtaí ach ar fud na tíre ar fad.  Tá sé mar pholasaí ag Comhairle Contae Chiarraí an Ghaeilge a 
choimeád is a chur chun cinn mar theanga bheo laethúil agus dá réir sin coimeádfar agus neartófar na 
gréasáin shóisialta a chothaíonn an Ghaeilge mar theanga an phobail.  
 
Sa bhliain 2016 tháinig méadú beag ar dhaonra na gceantar Gaeltachta sa chontae ó 8,729 i 2011 go 8,756 i 
2016. 

 
 

Léarscáil 8.1: Ceantair Ghaeltachta & Bailte Seirbhísí  

8.1.1 Comhthéacs Polasaí  
 
8.1.1.1 Polasaí Náisiúnta 
Aithníonn an NPF gur gné ríthábhachtach é an Ghaeilge a bheith fós beo mar theanga pobail agus í mar 
bhunús chun pobal dátheangach a thógaint in Éirinn, soláthraítear timpeallacht mar a thagann forás agus 
éabhlóid go nádúrtha i suíomh nua-aimseartha.      
 
Tá sé ríthábhachtach freisin go gcoimeádtar an Ghaeilge mar theanga bheo na Gaeltachta is go gcuirtear an 
teanga chun cinn lasmuigh den Ghaeltacht. Beidh gá le tacaíochtaí don phróiseas pleanála teanga agus 
caithfear an t-údarás forbartha, sin Údarás na Gaeltachta, a neartú. 
 
Iarrann NPO 29 ar thacú le feidhmiú na bpleananna teanga sna Limistéir Phleanála Teanga Gaeltachta, Bailte 
Seirbhísí Gaeltachta agus Gréasáin Teanga na Gaeilge. 
 
Rug Acht na Gaeltachta 2012 tionscadail isteach chun na ceantair Ghaeltachta a phleanáil is a fhorbairt 
maidir le húsáid na Gaeilge. B’iad na bearta ba mhó ná na Limistéir Phleanála Teanga (LPA) a fhorbairt 
maraon le Bailte Seirbhísí Gaeltachta (GST). Comhartha aitheantais is ea na GST gur admhaíodh go raibh 
seirbhísí de dhíth chun tacú le ceantair Ghaeltachta maidir le hacmhainní digiteach agus oideachasúil.    
 

8.1.1.2 Polasaí Réigiúnach 
Cuireann an RSES le héagsúlacht chultúrtha i bpobail ar fud na tíre, aithnítear an tábhacht a bhaineann le 
hoidhreacht chultúrtha, an Ghaeilge agus ceantair Ghaeltachta, ár gceol, ealaíon, béaloideas agus cluichí.   
 
Anuas air sin tacaíonn an RSES le feidhmeanna reachtúla Údarás na Gaeltachta faoi Acht na Gaeltachta  
2012.  Aithníonn an RSES ainmniúchán an GST agus suiteáil na LPA sa cheantar mar láithreacha spásúla a 
thacaíonn le fás agus inmharthanacht na gceantar Gaeltachta.  Tá dhá LPA sa chontae, Ciarraí Thiar agus 
Ciarraí Theas. Is iad na limistéir GST ná Daingean Uí Chúis, Cathair Saidhbhín agus Trá Lí.  Bíonn tús áite anois 
ag pleanáil teanga agus caithfidh gach LPA agus GST plean teanga a chruthú is é á ullmhú ag eagraíocht 
stiúrtha.  

 
8.1.2 Meath na Gaeilge le déanaí  
Ceist deacair agus casta is ea caomhnú na Gaeilge agus ní fhéadfaí an réimse leathan bearta chuige a 
chuimsiú laistigh de Phlean Forbartha Contae. Tá sé riachtanach, mar sin féin, go dtacaíonn an Plean 
Forbartha Contae leis an nGaeilge agus go gcuimsíonn sé straitéisí agus tionscadail amach anso chun úsáid 
laethúil na Gaeilge a spreagadh is a chur chun cinn. Léiríonn Tábla 8.1 na cainteoirí laethúla Gaeilge sna 
Limistéir Phleanála Teanga. 
 

 2011 
 

2016 
 

 Daonra 
(3+ bliana) 

Labhraíonn 
Gaeilge gach 
lá lasmuigh 
den chóras 
oideachais  

% Daonra 
(3+ bliana) 

Labhraíonn 
Gaeilge gach 
lá lasmuigh 
den chóras 
oideachais 

% 

Chorca Dhuibhne 
(Ciarraí Thiar) 

6,714 2,380 35.
4 

6,708 1,928 28.7 

Uíbh Ráthach 
(Ciarraí Theas) 

1,735 148 8.5 1,753 121 6.9 

Tábla 8.1:   % Cainteoirí Laethúla Gaeilge de réir Cheantar Pleanála Teanga (CSO) 

8.1.3 Caomhnú na Gaeilge  
Is iad na topaicí is mó a gcaithfear smaoineamh orthu maidir le caomhnú na Gaeilge (i gcomhthéacs an 
phlean seo um úsáid talún) ná déamagrafaic, cúrsaí eacnamaíochta, áiseanna agus bonneagar.  Le déanaí tá 
an Chomhairle an-ghníomhach maidir leis na ceantair Ghaeltachta i gCiarraí a chur chun cinn. Sa Scéim 
Gaeilge IV, 2018-2021, iarrann Comhairle Contae Chiarraí an soláthar seirbhísí trí mheán na Gaeilge a bhrú ar 
aghaidh do lucht na Gaeltachta. Tá géarghá lena leithéid de bhearta chun slánú na Gaeilge agus an cultúr 
gaolmhar a thabhairt slán.  Meastar go mba chóir áiseanna um mhúineadh na Gaeilge a sholáthar dóibh siúd 
a mbíonn a leithéid de sheirbhís uathu.   
 
Agus a cuid dualgaisí á gcur i gcrích faoi Acht na dTeangacha Oifigiúla 2003 tá dréacht a bplean féin ag an 
gComhairle mar an soláthar seo a leanas: 
 
• Polasaí soiléir um chomharthaíocht dhátheangach 
• Freastal ar ghá an phobail agus seirbhísí a sholáthar as Gaeilge  
• Freastal go hiomlán as Gaeilge ar ghá na Gaeltachta, agus 
• Daoine a cheapadh chun seirbhísí a sholáthar trí Ghaeilge, de réir gá 
 
Tá sé mar pholasaí ag  Comhairle Contae Chiarraí tacú le Tobar Dhuibhne 2017 (Plean Teanga d’Iarthar 
Chiarraí), Plean Teanga Daingean Uí Chúis agus Meitheal Idiráisínteachta Gaeltacht Uíbh Ráthaigh (2019). 
Cuirfidh Comhairle Contae Chiarraí úsáid comharthaíocht traidisiúnta as Gaeilge chun cinn ar aghaidh siopaí, 
fógraíocht, ainmneacha eastáit tithíochta/plaiceanna 7rl.  Aithníonn an Chomhairle freisin an tionchar a 
bhíonn ag Coláistí Samhraidh agus Gaelscoileanna ar chúrsaí sóisialta is fostaíochta sa cheantar agus 
éascófar na háiseanna úd a fhorbairt fós as seo amach.   
 
Bíonn tionchar cultúrtha agus eacnamaíoch ag an gGaeltacht ar na bailte a ndéantar freastal orthu.  Ar an 
gcuma céanna, bíonn tionchar ag na bailte úd ar an nGaeltacht fhéin. Faoi Acht na Gaeltachta, 2012 mínítear 
Bailte Seirbhísí Gaeltachta (Trá Lí, Daingean Uí Chúis agus Cathair Saidhbhín) mar bhailte suite laistigh de nó 
gar do Limistéir Phleanála Teanga Gaeltachta ag a mbíonn ról suntasach i soláthar seirbhísí poiblí, fóillíochta, 
sóisialta agus tráchtála sna ceantair chéanna. Ar son an Achta aithníodh 26 Limistéar Phleanála Teanga 
Gaeltachta. Tacaíonn Comhairle Contae Chiarraí le polasaithe dearfacha chun tionchar na mbailte úd ar an 
nGaeilge mar theanga an phobail agus an teaghlaigh a chothú is a threisiú.   
 
Éascaíonn Comhairle Contae Chiarraí iad siúd ag a mbíonn gá lárnach eacnamaíoch le cónaí sa Ghaeltacht.  
Idir Márta 2015 agus Meitheamh 2021, ceadaíodh 71.4% de na hiarratais phleanála sna Gaeltachtaí Corca 
Dhuibhne agus Uíbh Ráthach. Is fíor, áfach, de réir Daonáireamh 2016 (CSO) go bhfuil 2,068 tigh saoire i 
gceantair Ghaeltachta agus sin 32.5% de stoc tithíochta na Gaeltachta. In ED áirithe tuaithe is tithe saoire iad 
breis is 50% den stoc tithíochta. D’fhéadfadh brú óna leithéid sin d’fhorbairt agus  aistriú daoine nach 
cainteoirí Gaeilge iad cur isteach go mór ar inmharthanacht teanga na Gaeilge.    
 

8.1.3.1 Polasaithe na Gaeilge 
Ní mór do pholasaithe agus tonscadail a chuireann an Ghaeilge chun cinn ceann a thógaint den mhéid seo a 
leanas: 

• Déamagrafaíocht 
Bíonn gá le daonra mór is iad óg go leor chun beocht na teanga a choimeád sa tsiúl   

• Factóirí Eacnamaíoch  
Bíonn gá le geilleagar beomhar chun deis a thabhairt don daonra dúchasach fanacht laistigh den   
Ghaeltacht.  Dhéanfaí dochar dá mbéarfaí scuainí móra oibrithe isteach nach labhrann Gaeilge ar 
chor ar bith.  

• Áiseanna  
Thabharfadh réimse áiseanna dóthain seans do dhaoine an Ghaeilge a fhoghlaim idir aoisghrúpaí 
agus daoine ó chúlraí éagsúla. Chaithfeadh na háiseanna úd soláthar a dhéanamh mar thimpeallacht 
don phobal chun oibriú, foghlaim agus cairdeas a chruthú idir theangeolaíoch/cultúrtha.   

• Bonneagar 
Chaithfí scáil na Gaeilge idir theanga agus cultúr a chruthú laistigh de bhuntáistí ábhartha an 
cheantair mar fhoirgintí, comharthaíocht 7rl.  

 
Tá sé tábhachtach a chinntiú go mbíonn forbairtí laistigh de na ceantair aitheanta Gaeltachta ar son leas na 
teanga chomh maith le pobail Ghaeltachta Chorca Dhuibhne and Uíbh Ráthaigh. 
 
Tá limistéir áirithe sa Ghaeltacht a léiríonn go maith traidisiún is cultúr na háite.  Go mórmhór tá Oileáin na 
mBlascaodaí maidir le litríocht is saol an oileáin a léiríonn cultúr a bhfuil tábhacht nach beag leo maidir le 
cultúr traidisiúnta a sheasann don tábhacht ar bhonn Náisiúnta.  
 
Dá bhrí sin is beart criticiúil tábhachtach é an líon cainteoirí slánaithe a choimeád os cionn 67% agus a 
chinntiú go méadaítear an riar daoine óga a labhrann Gaeilge. Tá se mar pholasaí ag an gComhairle:  

• Tacú le glúinte óga na dtuismitheoirí óga Gaeltachta chun a gcuid leanaí a thógaint trí Ghaeilge   

• A chinntiú go dtacaíonn an córas oideachais le tuismitheoirí a thógann leanaí trí Ghaeilge agus mar 
thoradh beidh próiseas ar siúl trí mheán na Gaeilge   

• Plé le daoine óga faoi leochaileacht na teanga agus an tábhacht a bhaineann lena n-iompar teanga 
féin ó thaobh todhchaí labhairt na Gaeilge de   

• Díriú ar na cearta teangeolaíocha agus gá a bhíonn ag cainteoirí dúchais Gaeilge   

• Próiseas iomlán straitéiseach a chruthú do phleanáil teanga na Gaeilge agus profa Gaeltachta a 
bheith ann do ghníomhaíochtaí faoi réir eagraíochtaí stáit  

• Straitéisí dírithe ar fhorbairt eacnamaíoch sa Ghaeltacht a chruthú  thart ar an dteanga    

• Spreagadh agus comhairle a sholáthar do ghnóthaí áitiúla maidir le deachleachtais na teangan  

• Céatadán forbairtí ilaonaid a choimeád do chainteoirí Gaeilge  
 

8.1.3.2 Ráitis Tionchar Teanga & Clásal Seilbhe 
Éileoidh an Chomhairle Contae Ráiteas Tionchar Teanga do mholtaí tithíochta do trí thigh nó níos mó i  
gceantair Ghaeltachta chun an Ghaeilge agus an cultúr a chosaint is a neartú.  Seolfar gach aon iarratas ar 
thrí thigh nó níos mó i  gceantar Gaeltachta ar aghaidh go dtí An Coimisinéir Teanga chun a thuairim a fháil.  
Beidh Clásal Glactha Teanga a leanfaidh 15 bliana ag baint le forbairtí ceadaithe. Beidh an caighdeán 
líofachta sa Ghaeilge don Chlásal Glactha Teanga mar an caighdeán ag Leibhéal B2 Meánleibhéal 2 i 
scrúduithe Teastas Eorpach na Gaeilge (TEG) agus bainfidh sé le ball fásta ainmnithe den teaghlach.   
 
Tuigeann Comhairle Contae Chiarraí a cuid dualgais faoi Alt 10(2)(m) den Acht (Leasú) um Phleanáil agus 
Forbairt 2000 chun cuspóirí um  oidhreacht teanga agus cultúrtha na Gaeltachta a chosaint agus san áireamh 
beidh an Ghaeilge a chur chun cinn mar theanga an phobail.  Is fíor, áfach, go bhfuil dualgais faoin Acht 
Tithíochta ar an gComhairle an gá atá ag iarrthóirí le tithíocht shóisialta a chur san áireamh beag beann ar 
chumas teanga. Má thugtar tigh i gceantar Gaeltachta do dhaoine nach bhfuil Gaeilge acu, spreagfaidh an 
Chomhairle na tionóntaithe nua chun scileanna sa Ghaeilge a fhoghlaim trí áiseanna do mhúineadh na 
teanga atá cheana féin ann.    
 
 
Caomhnú na Gaeilge 
Tá sé mar chuspóir ag an gComhairle 
KCDP 8-1 An Ghaeltacht a chur chun cinn is a fhorbairt mar ionad oidhreachta teanga agus cultúir i 

dteannta polasaithe a spreagfaidh forbairt inmnharthana eacnamaíoch chun pobail 

bheomhara a chinntiú.  
 

KCDP 8-2 Iarracht a dhéanamh ar an aitheantas uathúil cultúrtha a fheabhsú agus inmharthanacht na 
bpobal  Gaeltachta a dhaingniú sa todhchaí.  
 

KCDP 8-3 Soláthar áiseanna a chinntiú do theagasc / foghlaim na Gaeilge maraon le siamsa traidisiúnta 
agus cultúrtha a chur i láthair trí mheán na Gaeilge. 
 

KCDP 8-4 A chinntiú go soláthraítear seirbhísí na Comhairle trí Ghaeilge de réir Acht na dTeangacha 
Oifigiúla 2003. 
 

KCDP 8-5 Forbairt scoileanna Lánghaeilge/Coláistí Samhraidh  ag áiteanna oiriúnacha a spreagadh sa 
cheantar. 
 

KCDP 8-6 Éascú agus tacú le Tobar Dhuibhne (2017), Plean Teanga Daingean Uí Chúis agus Plean 
Teanga Chiarraí Theas (2019). 
 

KCDP 8-7 A chinntiú go mbíonn forbairtí mar a bhfuil scata aonaid chónaithe (3 nó níos mó) i 
lonnaíocht sa  Ghaeltacht faoi réir riachtanais teanga agus seilbhe agus san áireamh beidh 
an Ghaeilge á chur chun cinn mar theanga an phobail.  
 

KCDP 8-8 A chinntiú go gcoimeádtar íosmhéid mar 66 % d’Fhorbairtí Tithíochta ar thaile zónáilte mar 
R1 agus R4 laistigh de cheantair Ghaeltachta do Chainteoirí Gaeilge.  Is í Comhairle Contae 
Chiarraí a chinnteoidh is a dhéanfaidh measúnú ar an gcaighdeán a bheidh ag teastáil.  
   

KCDP 8-9 Forbairt inmharthana turasóireachta a chur chun cinn is a éascú i nGaeltachtaí an Chontae i 
bpáirt le hÚdarás na Gaeltachta agus na háisínteachtaí reachtúla eile forbartha.   
 

KCDP 8-10 Tacú ar bhonn inmharthana lenár gceantair Ghaeltachta mar láithreacha tábhachtacha do 
Thurasóireacht na Gaeilge. 

 
 

 
8.1.4 Páirtithe Leasmhara sa Ghaeltacht & Forbairt Eacnamaíoch 
Aithníonn Comhairle Contae Chiarraí an saothar a dheineann na comhlachtaí ar fad agus tacóimid le hÚdarás 
na Gaeltachta agus páirtithe leasmhara eile is iad ag díriú ar an nGaeilge mar theanga bheo a chaomhnú is a 
neartú chomh maith le fiontair/fostaíocht a chothú.  
 
Ról bunúsach atá ag an Údarás is ea bonn eacnamaíoch na gceantar Gaeltachta a neartú.  Ag cuimhneamh ar 
an éagsúlacht shóisialta-teanga atá sa Ghaeltacht, cuireann an tÚdarás bearta ar fáil chun cur le buntáistí 
iomaíochta na Gaeltachta maidir le fiontar.  
 
Tacóidh an Chomhairle le Plean Straitéiseach Údarás na Gaeltachta 2021-2025. Iarrann an Plean seo ar 
Inmharthanacht na Gaeltachta a Éascú is a Neartú i dtreo an Ghaeltacht a fhorbairt mar réigiún 
cruthaitheach, nuálach inmharthana. Seoltar an straitéis úd don Ghaeltacht go tráthúil criticiúil ag díriú ar 
phobail shéanmhar inmharthana.  Tá dhá phríomhchuspóirí agus cúig cuspóirí straitéiseacha anois ag Údarás 
na Gaeltachta mar threoir do thionscadail nua fhorbartha is infheistíocht in acmhainní daonna, nádúrtha 
agus caipitiúla ar son leas an phobail agus na timpealleachta. Tá an príomhchuspóir acu le bheith i bhfeidhm 
i 26 ceantar pleanála teanga agus trí bhaile seirbhísí Gaeltachta faoi dheireadh na bliana  2025. 

Oibríonn Údarás na Gaeltachta go dlúth le grúpaí pobail chun scéimeanna fostaíochta pobail a riaradh, 
maraon le tacú le clubanna óige agus scéimeanna fiontair pobal. Soláthraítear spreagadh agus tacaíocht do 
lucht gnó chun gnó a bhunú, a fhorbairt nó a lonnú i gceantar Gaeltachta.  Mar shampla bíonn moil digiteach 
gteic a chuimsíonn deasc te agus áiseanna i bpáirt dóibh siúd a oibríonn sa bhaile nó i gcéin agus eFhoireann.  
Bíonn spás oifige feistithe go hiomlán acu, aonaid ghoir agus rochtain ardluas idirlíon ann chun nuáil agus 
forbairt coincheap a éascú. 
 
Iarrfaidh an Chomhairle freisin dul ag obair le Comhaontas Turasóireachta Chorca Dhuibhne, Meitheal 
Idiráisínteachta Ghaeltacht Uíbh Ráthaigh agus aon ghrúpa eile pobail chun turasóireacht agus earnála eile 
gaolmhara a chur chun cinn is a fhorbairt sna Gaeltachtaí.   
 

8.1.4.1 Meitheal Uíbh Ráthaigh  
D’fhoilsigh Meitheal Idiráisínteachta Ghaeltacht Uíbh Ráthaigh plean cuimsitheach trasearnála athbhunaithe 
don réigiún mí Iúil 2019 a dhírigh ar fhostaíocht agus caighdeán beatha. Iarrtar ar 145 post lánaimseartha a 
chruthú maraon le méadú daonra 3% agus bearta nuála i bhfiontair éagsúlachta, mol digiteach agus méadú 
ar an líon turasóirí.  Sa tuairisc freisin luaitear méadú 5% i gcainteoirí laethúla Gaeilge agus athbhunú ar 
choláiste samhraidh don Ghaeilge chun cur i gcoinne an titim ar leibhéal na Gaeilge labhartha sa cheantar.  
Tacaíonn an Plean seo le haidhmeanna Mheitheal Uíbh Ráthaigh maraon le haon tuairiscí/pleananna/gnímh 
a bhíonn idir lámha acu.   
 

8.1.4.2 Údarás Na Gaeltachta 
Feidhmíonn Údarás na Gaeltachta mar údarás réigiúnach reachtúil forbartha agus mínítear a gcuid 
freagrachtaí in Acht na Gaeltachta 2012. Orthusan tá forbairt na Gaeltachta idir shóisialta-eacnamaíoch agus 
sóisialta-teanga maraon le hinmharthanacht na gceantar Gaeltachta idir eacnamaíoch, teanga, cultúr agus 
idirghníomhú sóisialta.     
 
D’fhorbair Údarás na Gaeltachta gréasán mol digiteach sna ceantair Ghaeltachta ar fad ar a dtugtar gteic. 
Bíonn spás don bhfiontar, oifigí agus gníomhaíochtaí gaolmhara.  Ar an gcuma san feabhsófar bonneagar 
agus áiseanna do lucht gnó nó dóibh siúd a bhíonn ag obair i gcéin. Sin áiseanna, seirbhísí agus deiseanna 
fostaíochta i láithreacha Gaeltachta. Is mór na buntáistí iad siúd mar spás leathan oifige, oifigí 
príobháideacha is cruinnithe maraon le háiseanna comhdhála ar líne.  Forbairt ríthábhachtach anois is ea an 
gréasán seo don Ghaeltacht go mórmhór mar gheall ar obair i gcéin. Féach ar Chaibidil 8 mar a bhfuil breis 
eolais ar fáil faoi mhoil chomhoibrithe.    

 
8.1.4.3 Mol Cruthaitheach & Nuála Daingean Uí Chúis   
Tá Mol Cruthaitheach agus Nuála Daingean Uí Chúis (Mol Daingean Uí Chúis) suite i bPáirc Gnó Údarás na 
Gaeltachta sa Chúilín, Daingean Uí Chúis.  Fiontar pobail is ea an Mol ag a bhfuil tacaíocht ó Fhiontar Éireann,  
Eir, Údarás na Gaeltachta, Comhairle Contae Chiarraí, Net Feasa, agus Cumann Lucht Trádála Daingean Uí 
Chúis. Tá sé mar aidhm acu deiseanna a sholáthar trí thionscaimh chomhoibrithe, scileanna lárnacha agus 
nua a fheabhsú agus cur go mór le fiontraíocht ar Leithinis Chorca Dhuibhne.  Tá sé mar chuspóir sa phlean 
seo an Mol a éascú agus tacú leis.  
Tá oifigí Réigiúnach Údarás na Gaeltachta suite i bPáirc Ghnó Daingean Uí Chúis. Bíonn deiseanna eile don 
cheantar á soláthar ag Comharchumann Forbartha Chorca Dhuibhne Teo agus Meitheal Forbartha na 
Gaeltachta Teoranta i mBaile an Fheirtéaraigh.  
 

8.1.4.4 Leithinis Chorca Dhuibhne 2030 
Seo tionscadal idir chomhshaol agus geilleagar ar Leithinis Chorca Dhuibhne is é mar aidhm acu dul i dtreo 
todhchaí inmharthana, ba mhaith leo an leithinis a aistriú i dtreo pobal a bheadh in ann maireachtaint ar 
leibhéal íseal charbóin. I measc na dtionscnamh tá máistirphlean Fuinnimh, Feirmeoireacht Mhionchruinne, 
Monatóireacht ar Cháilíocht uisce na Mara maraon le Turasóireacht & Iompar Inmharthana. Éascóidh an 
chomhairle tionscnaimh agus tionscadail ábhartha faoi reir caighdeáin phleanála agus comhshaoil.   

Páirtithe Leasmhara Gaeltachta & Forbairt 
Tá sé mar aidhm ag an gComhairle: 
KCDP 8-11 Tacú le hÚdarás na Gaeltachta agus páirtithe leasmhara is é mar aidhm acu an Ghaeilge a 

neartú is a chaomhnú mar theanga bheo maraon le fiontar/fostaíocht a chothú.  
 

KCDP 8-12 Tacú le láithreacha oiriúnacha a ainmniú mar ghréasáin a aithníonn úsáid na Gaeilge i 
saothar forbairt pobail mar táid ag cur le húsáid na Gaeilge i bpobail atá lasmugh den 
Ghaeltacht.   
 

KCDP 8-13 Tacú le leathanbhanda ar ardchaighdeán a sholáthar agus gréasán mol digiteach ag Údarás 
na Gaeltachta a fhorbairt.      
 

KCDP 8-14 Na ceantair Ghaeltachta a chur chun cinn mar ionaid eacnamaíoch agus tacú le ról Údaras na 
Gaeltachta is iad ag forbairt neart eacnamaíoch agus deiseanna sa Ghaeltacht maraon le 
slite chun tacú le rochtain fostaíochta agus fiontar sóisialta.   
 

KCDP 8-15 Tacú leis na gnímh a d’éirigh as an dTuairisc agus Plean Gnímh 2019-2022 ag Meitheal 
Idiráisínteachta Ghaeltacht Uíbh Ráthaigh agus le haon straitéisí a leanfaidh iad siúd.    
 

KCDP 8-16  
Tacú le Mol Cruthaitheach & Nuála Daingean Uí Chúis (Mol Daingean Uí Chúis). 

 
 
 

8.2 Cultúr     
Tá oidhreacht uathúil sa Chontae idir theanga agus cultúr is cruthaíonn a leithéid leas tábhachtach sóisialta is 
eacnamaíoch.  Laistigh den Chontae tá mórán séadchomharthaí, Páirc Náisiúnta Chill Airne, Tearmann 
Bithsféar Chill Airne agus Na Blascaodaí chomh maith le tearmainn dúlra, institiúidí cultúrtha, bailte stairiúla 
agus sráidbhailte.  
Anuas air sin go léir féadfar an saibhreas cultúrtha a bhrath sa phobal, bíonn beocht agus saibhreas i Siamsa 
Tíre, na gailearaithe ealaíona, músaeim, téatair agus ceantair Ghaeltachta chomh maith le féilte a bhfuil clú 
agus cáil orthu.  Bíonn ról tabhachtach ag bainistíocht ár n-oidhreacht idir ailtireachta is cultúrtha mar 
cuirtear le caighdeán beatha an phobail agus neartú an gheilleagair.  
 
Cuirfidh an Chomhairle an éagsúlacht chultúrtha chun cinn ar fud an chontae, aithneofar tábhacht ár n-
oidhreacht chultúrtha, an Ghaeilge fhéin agus na ceantair mar a labhraítear í, ár gceol, ealaíon, béaloideas 
agus cluichí.  Anuas air sin cothaítear ár n-éagsúlacht chultúrtha  i dtreo todhchaí inmharthana don phobal 
agus féadfar mórán buanna sa Chontae seo a thaispeáint os comhair an tsaoil.   
 
Tá Comhairle Contae Chiarraí tiomanta don chultúr, teanga, ealaíon, leabharlanna agus oidhreacht eile a 
chosaint is a chur chun cinn agus fáilteofar roimis foirmeacha eile cultúrtha. Tá sé mar aidhm ag an 
gComhairle go mbeidh ainm in airde ag Ciarraí mar cheannaire sa chultúr faoin mbliain 2028, mar creideann 
an Chomhairle gur fiú go mór infheistíocht a dhéanamh san ealaíon, cultúr, oidhreacht agus teanga i dtreo 
pobail an chontae a bheith sásta, sláintiúil, rathúil agus ag dul chun cinn.   
 

8.2.1 Ealaíon & Cultúr 
Tá cultúr beo beathaíoch sa Chontae is é suite go daingean i measc an phobail, cuimsítear an Ghaeilge,   
saibhreas oidhreacht agus ealaíona traidisiúnta, dearadh & ceirdeanna maraon le cleachtais ealaíona nua-
aimseartha.  Meallann an contae daoine a dtaitníonn na hábhair úd go mór leo, faightear ionsparáid ón 

dtírdhreach, muirdhreach agus beocht an cheantair. Ar ndóigh cuireann an réimse leathan úd ábhar 
cruthaitheach go mór le turasóirí a tharraingt isteach sa chontae.   
 
Tacaíonn an Plean leis an gClár Éire Ildánach agus an saothar a dhíríonn ar na Cúig Cholún a bhaineann le 
hÉire Ildánach fad is a thacaítear le gréasán cruthaitheach agus moil chultúrtha agus spás á soláthar freisin 
don ealaíon agus cultúr sna pobail áitiúla.   
 
Léirigh Straitéis Ealaíon Chontae Chiarraí 2016-2021 agus an Straitéis Cruthaitheacht agus Cultúrtha Éire 
Ildánach do Chontae Chiarraí 2018-2022 go bhfuil gá le spás fisiceach chun seans a thabhairt do lucht 
ealaíona a gcuid saothair a chruthú, a thaispeáint agus a roinnt leis an bpobal. Is léir an méid sin i 
lonnaíochtaí mar Daingean Uí Chúis, Lios Tuathúil, Oileán Chiarraí agus Cill Airne mar a mbíonn éileamh ar 
spás chun ealaíon a thaispeáint don phobal.  Tá sé mar pholasaí sa phlean seo tacú le haidhmeana an 
Straitéis Ealaíona Chontae Chiarraí.  
 
Aithníonn an Chomhairle an tábhacht a bhaineann le tacú le cruthaitheacht i measc an phobail agus táthar 
chun saothrú i gcomhar le páirtithe leasmhara chun freastal ar riachtanais na hearnála, tacú le hinfheistíocht 
i mbonneagar, spás oibre a éascú do ghníomhaíochtaí chultúrtha, uasghrádú a dhéanamh ar na háiseanna 
atá cheana féin ann maraon le foirgintí oidhreachta a chur in oiriúint is a bhreith ar ais in úsáid. 
 
 

Ealaíon & Cultúr 
Tá sé mar aidhm ag an gComhairle: 
KCDP 8-17 Tacú le feidhmiú spriocanna agus gnímh ag Straitéis Ealaíon Chontae Chiarraí 2016-2021 

agus iad siúd a thagann ina diaidh. 
 

KCDP 8-18 Oidhreacht chultúrtha agus teanga a chaomhnú trín straitéis lonnaíochtaí agus cuspóirí 
forbartha an Phlean seo. 

 
KCDP 8-19 Earnáil bheomhar chultúrtha agus cruthaitheach a fhorbairt sa Chontae mar áis lárnach a 

chuirfidh fás ar fhiontar, nuáil, athghiniúint, mórtas ceantair agus forbairt pobail, sláinte 
agus leas.  Tacófar leis na bearta a bheidh faoi Chultúr 2025, Straitéis Éire Ildánach 2017-
2022 agus an Plean Gnímh don bhForbairt Tuaithe. 
 

KCDP 8-20 Tacú le gréasán láidir mol ealaíon phobail agus chultúrtha mar láithreacha don chomhoibriú 
agus cruthaitheacht.  
 

KCDP 8-21 Tacú le hinfheistíocht i mbonneagar agus tionscadail a fhorbróidh ról na n-ealaíon, 
oidhreacht agus cultúr sa chontae.  
 

 
le carachtar agus tarraingt na lonnaíochtaí agus ceantair thuaithe.   
 
Tá fuílleach iarsmaí thart ar fud an Chontae ó dháta Méisiliteach (c.6,000 BC) ag Cuan an Chaoil ar Leithinis 
Chorca Dhuibhne go dtí na heaglaisí deireanacha meánaoiseacha atá le feiscint i mórán reiligí ansiúd 
timpeall. De dheasca gnímh fhoirgníochta agus athrú ar nósanna feirmeoireachta bíonn seandálaíocht agus 
ailtireacht faoi bhagairt.  Ní acmhainní inathnuaite iad seandálaíocht agus ailtireacht agus caithfidh an ghlúin 
reatha caomhnú agus cosaint a chinntiú don todhchaí. Maidir le cinntí a dhéanamh faoi thionscnaimh agus 
forbairtí oidhreachta caithfear plé le leibhéal measúnú comhshaoil a chuimseoidh tionchar ar ghabhdóirí eile 
mar ghnéithe cosanta. 
 

8.3.1 Séadchomharthaí Taifeadta Seandálaíochta  

I dTaifead na Séadchomharthaí & na nÁiteanna do Chontae Chiarraí tá 8,221 séadchomhartha aonair  
liostáilte do Chontae Chiarraí.  Ó bunaíodh an Taifead úd i 1997 mar gheall ar fhorálacha an Acht (Leasú) 
Séadchomharthaí Náisiúnta 1994 fuarthas eolas ar mhórán séadchomharthaí agus gnéithe eile.  Ar Thaifead 
na Séadchomharthaí agus na Láithreán (SMR) tá 11,388 séadchomhartha aonair sa chontae.    
Anuas air sin, fós féin tá saibhreas mór ábhar seandálaíoch ar fud an chontae. D’fhéadfadh an líon iomlán 
suímh seandálaíochta agus séadchomharthaí a bheith suas le 12,500.   
I measc na dtaifead tá líon séadchomharthaí ag a bhfuil cosaint speisialta toisc iad a bheith faoi choimirce an 
stáit. Féadfar sonraí na séadchomharthaí úd a fháil ag   
https://www.archaeology.ie/sites/default/files/media/pdf/monuments-in-state-care-kerry.pdf   
 
Sa chontae freisin tá Suíomh Oidhreachta Domhanda UNESCO mar Sceilg Mhichíl agus trí cinn de 
shéadchomharthaí atá ar ainmniú Dúnta Cloiche an Iarthair mar ‘Liostáil Triaileach’  – An Stéig, Cathair 
Conraoi & Binn na bPort 
 

8.3.2 Tírdhreach Seandálaíochta  
Toisc saibhreas oidhreachta seandálaíoch sa Chontae ní haon iontas go bhfuil tírdhreach suntasach againn 
idir réigiúnach, náisiúnta agus uaireanta idirnáisiúnta, ní mór iarracht a dhéanamh ar iad a chosaint is a 
chaomhnú. Aithníodh 19 tírdhreach agus tá cur síos iomlán orthusan in Imleabhar 3.  Tá an tírdhreach 
tábhachtach úd liostáilte don chosaint speisialta agus béim faoi leith ar na séadchomharthaí agus láithreacha 
a chosaint maidir le radharcra agus léargas.  
 

 
 

Léarscáil 8.2:  Tírdhreach Aitheanta mar Sheandálaíoch Suntasach  
 
1.An Tigh Dubh/Gleann Doire (Ceann Chiarraí)  
2. Brosnach Thiar/An Carraigín/Mín an Mhúcháin  
3. Cnoc Bhréanainn & Ceantar  
4. Loch an Dúin/An Chill Mhór/Baile Uí Uaithnín    
5. Cathair Conraoi/An Bheithíneach/Currach Cuileannach  

https://www.archaeology.ie/sites/default/files/media/pdf/monuments-in-state-care-kerry.pdf

6. Béal Átha na Ceartan 
7. An Gleann Bán/An Garrán Darach  
8. Com Dhíneol Thuaidh & Theas/Fán/Gleann Fán  
9. Bré, Cuan Dairbhre 
10. Tír Ó Maoill/Gort na nGiolla/Cathair Leithuileann/An Cabhlach  
11. An Chill Dubh Uachtar & Íochtar, Leitir Thiar agus Com Satharn  
12. Doire na Féinne  
13. An Dá Chích  
14. Bealach Béime/Na Doiríní    
15. An Mhangarta/Coimín an Dubhfhásaigh/An Báisín/Sleacht/Na Cnoicíní  
16. An Stéig  
17. Drom Buachalla Uachtar agus Íochtar/Coill na nÚraí  
18. Droim an Ghoirtín/Crionghort/An Chorr Ghráig/Eirnín 
19. Coill an Chlocháin/An Bhreac-choill  

 

8.3.3 Seandálaíocht faoi Uisce 
Tá oidhreacht shaibhir faoi uisce i gCiarraí sna bealaí uisce muirí, ar an gcósta agus intíre.  Mar shampla tá na 
longbháití aitheanta mar árthaigh an Armada an Santa Maria De La Rosa is an Trinidad agus na hárthaigh 
Francacha mar La Bayonesse agus La Vipère.  

Níl aon suímh crannóg aitheanta sa chontae ach ní hionann san is a rá  nách mbíonn ábhar nó gnéithe a 
bhaineann le suímh ar thalamh, ar an dtrá nó de réir gníomhaíocht laistigh de/ar na locha agus aibhneacha 
féin – mar dhroichid, gaistí-iasc agus ardáin. Thitfeadh lámhdhéantúsáin i locha agus aibhneacha de bharr 
dríodair rialta nó cailliúint trí thimpist, go mórmhór ag crosaire nó de bharr pointe átha.  

Tógadh roinnt déantúsán ó chúrsaí uisce mar shampla biorán Lus Gréine, ualach tua ó áth ar Abhainn an  
Leamhain, ualach tuanna copair ón Abha Chárthainn gar do Chathair Saidhbhín, adharca cré-umha ó Loch 
Léin maraon le roinnt déantúis ó na dumhchanna ag Baile Uí Fhiacha gar do Bhaile an Bhuinneánaigh.  Toisc 
leibhéil chreimeadh ag méadú mar gheall ar athrú aeráide caithfidh go mbeidh a leithéid de dhéantúis agus 
gnéithe idirthaoideacha ar fáil ar an gcósta as seo amach.      

Tá an tAonad Seandálaíochta faoi Uisce (UAU), An Roinn Ealaíon, Oidhreacht agus na Gaeltachta ag plé le 
liosta longbhá in uiscí na hÉireann a chruthú, san áireamh beidh Cósta Chiarraí, a chur le chéile. I Liosta 
Longbhá na hÉireann cuimsítear gach longbhá atá ar eolas do na blianta suas go dtí  1945 agus an bhliain sin 
san áireamh. Go dtí seo tá thart ar 7,000 tuairisc acu is iad istigh i mbunachar sonraí na longbhá.   

Aithníonn an Chomhairle An Plean earnála Oiriúnaithe Athrú Aeráide don Oidhreacht Tógtha agus 
Seandálaíochta (2019) agus éascófar saothar na ngníomhaíochtaí agus tosaíochtaí a bheidh ansiúd.  
 
 

Oidhreacht Thógtha   
Tá sé mar chuspóir ag an gComhairle: 
 
KCDP 8-22 (i) Caomhnú in situ a dhéanamh ar gach aon suíomh, gné agus ábhar a bhaineann le 

seandálaíocht laistigh den chontae.  Maidir lena leithéid de chaomhnú caithfear ceann a 
thógaint de chomhairle agus moltaí ón Seirbhís Náisiúnta Séadchomharthaí, An Roinn 
Cultúir, Oidhreachta & Gaeltachta, Músaem Náisiúnta na hÉireann agus An Seandálaí 
Contae. 
 
(ii) A chinntiú go mbeidh forbairt mholta (de bharr láthair, méid nó nádúr) a d’fhéadfadh 
baint le hoidhreacht seandálaíochta an chontae faoi réir Measúnú Seandálaíochta a 
chruthódh maolú seandálaíoch – zóin eadarghabhálacha/toirmisc, monatóireacht, 



8.  Gaeltachtaí, Cultúr & Oidhreacht                                                      Dréachtphlean Forbartha Contae Chiarraí 2022-2028     

 

128 
 

triaileacha seandálaíoch réamhfhorbartha, tochailt seandálaíoch agus/nó diúltú do chead 
pleanála. Baineann sé seo le ceantair atá gar do shéadchomharthaí seandálaíochta, suímh 
fhorbartha atá an-leathan ar fad (leath heactár nó níos mó) nó fad (1km nó nios mó) agus 
forbairt a éilíonn Measúnú Tionchar Comhshaoil.  
 

KCDP 8-23 Cosaint agus caomhnú séadchomharthaí seandálaíochta agus gnéithe, nár liostáileadh fós sa 
Taifead Séadchomharthaí & Áiteanna (RMP), Taifead Suímh & Séadchomharthaí (SMR) agua 
a leithéid eile nach bhfuil cuntas orthu, trí athbhreithniú leanúnach ar mhianach 
seandálaíoch ceantar an phlean. Agus an cosaint úd a bheith ar fáil tógfaidh an Chomhairle 
ceann den chomhairle agus na moltaí ón Seirbhís Náisiúnta Séadchomharthaí, An Roinn 
Cultúir, Oidhreachta & Gaeltachta agus an Seandálaí Contae.   
 

KCDP 8-24 An oidhreacht seandálaíoch faoi uisce sa chontae a chosaint is a chaomhnú.  Agus moltaí á 
mheas don bhforbairt tógfaidh an Chomhairle ceann de Mhianach Seandálaíoch aibhneacha, 
locha agus comhshaoil idirthaoideach nó fothaoideach.   
 

KCDP 8-25 A chinntiú nach mbaineann forbairt (san áireamh beidh foraoiseacht, fuinneamh inathnuaite 
agus tionscail eastóscacha) laistigh de láthair séadchomhartha taifeadta, zón mianach nó 
tírdhreach seandálaíochta le suíomh na háite agus go ndeintear dearadh cuí tuisceanach le 
carachtar an séadchomhartha/gné/tírdhreach agus an suíomh atá thart air.   
 

KCDP 8-26 Cosaint ghníomhach na 19 tírdhreach a míníodh in imleabhar 3 a choimeád agus béim faoi 
leith ar na suímh tírdhreach, radharcanna go dtí agus ón dtírdhreach agus 
séadchomharthaí/gnéithe a bheith le feiscint laistigh de na radharcanna ar thírdhreach. 
 

KCDP 8-27 Reiligí seandálaíoch/stairiúil laistigh den chontae a chosaint, coinneáil in eagar de réir dlí a 
spreagadh is a chur chun cinn de réir dlí, prionsabail chaomhnaithe agus an cleachtas is 
fearr.   
 

KCDP 8-28 Oidhreacht seandálaíoch idir thionscail, míliteach agus  iar-mheánaoiseach a chaomhnú mar 
a mhínítear i suímh mar mhuilinn, tithe solais, cuanta, stáisiún cábla Cuan Dairbhre, batairí 
gunnaí, túir agus dúichí.  Ba chóir moltaí don athnuachan, oibríochtaí nó athfhorbairt na 
suíomh úd a bheith faoi réir measúnú iomlán ailtireachta agus seandálaíochta. 
 

KCDP 8-29 Feasacht phoiblí a chur chun cinn agus rochtain oiriúnach ar shéadchomharthaí a éascú trí 
phlé leis an bpobal agus comhairle chuí de réir gá.   
 

KCDP 8-30 Feasacht ar thionchar athrú aeráide a chur chun cinn ar sheandálaíocht an chontae maraon 
le haitheantas cuí, measúnú agus bearta oiriúnaithe a laghdódh riosca aeráide a chur chun 
cinn chomh maith le straitéisí do sheandálaíocht an chontae.   
 

KCDP 8-31 Leanúint den taighde agus taifeadadh a choimeádann cuntas ar oidhreacht seandálaíoch an 
chontae agus rochtain phoiblí  in am tráth ar thorthaí tochailt agus taighde seandálaíoch. 

8.4 Oidhreacht Thógtha Ailtireachta 
 
8.4.1 Oidhreacht Thógtha 
Tá oidhreacht shaibhir ailtireachta sa chontae mar fhoirgintí náisiúnta tábhachtacha, tithe faoin dtuath, 
eaglaisí agus tithe níos lú freisin mar thithe ceann tuí, aghaidh traidisiúnta siopaí agus boscaí poist. Léiríonn 
an méid sin forbairt an Chontae i gcaitheamh na mblianta agus í ag ceangailt an lá atá inniu ann leis an am 
atá caite maidir le haitheantas cultúrtha. Cuireann an éagsúlacht leathan seo le carachtar speisialta an 
Chontae, má chailltear é ní thiocfaidh sé arís. Ba chóir féachaint ar ár bhfoirgintí stairiúla agus dreach na 
mbailte mar bhuntáiste lena gcaomhnú agus a fheabhsú ar son mhuintir an chontae agus cuairteoirí araon.    
 
I gCuid IV den Acht um Phleanáil agus Forbairt tá bonn dlíthiúil faoi chaomhnú ailtireacht thógtha Chiarraí.  I 
dTaifead na Struchtúr Cosanta tá liosta de na struchtúir ag a bhfuil cosaint reachtúil mar gheall ar chatagóirí 
atá suimiúil agus suntasach. Ligeann an tAcht freisin do ghrúpaí struchtúir agus láithreacha mar a bhfuil 
carachtar speisialta faoin ainmniú Ceantar Caomhnú Ailtireachta (ACA).  Tá sé mar pholasaí ag an gcomhairle 
cosaint agus caomhnú na struchtúr cosanta agus a láithreacha a lorg maraon leis na ceantair ainmnithe don 
chaomhnú ailtireachta.  
 
Tá oidhreacht ailtireachta Chiarraí leochaileach maidir le hathrú aeráide, go mórmhór le méadú ar 
bháisteach, aimsir níos teo, stoirmeacha, míoiriúint, péisteanna agus caonach, ithir ag bogadh agus damáiste 
stoirme.  Chuirfeadh a leithéid de thionchar le creatlach a chailliúint (damáiste do dhíonta, taobh istigh, 
sonraí a chailliúint, inmhíolú tirim agus lobhadh, damáiste tuilte, titim bunsraithe, riosca folús de dheasca 
damáiste 7rl). Bíonn na struchtúir úd in ann tacú le gnéithe cosanta mar sciathán leathair agus scréachóg 
reilige, gnéithe a thagann lenár n-oidhreacht tógtha.  Féadfaidh an chailliúint fholaigh ar struchtúirí stairiúla 
cur isteach ar an mbithéagsúlacht ar bhonn diúltach.  Tá sé mar pholasaí ag an gComhairle dul i ngleic leis an 
dtionchar athrú aeráide ar a chuid buanna oidhreacht ailtireachta.     
 
Tá sé mar pholasaí freisin ag an gComhairle tacú le foirgintí atá againn a choimeád toisc go gcuireann atógáil 
go mór le hastaíochtaí carbóín, anuas air sin cailltear an carbón a bhí cheana féin ann.  Go mórmhór, 
aithníonn an Chomhairle go bhfuil ról maolaithe ag na struchtúir stairiúla maidir le hathrú aeráide toisc a 
bhfuinneamh inchollaithe, úsáid ábhar áitiúla nádúrtha agus cur le fás dlúth.   
 
Leanfaidh an chomhairle den saothrú le húinéirí na bhfoirgneamh stairiúla, struchtúir chosanta agus áitribh 
sna Ceantair Caomhnú Ailtireachta trí Thionscnamh Caomhnú Tógála Chiarraí.  Mar chuid den obair seo 
leanfaidh an Chomhairle de sheimineáir faoin gcaomhnú, ceardlanna praiticiúla agus oiliúint, treoracha 
comhairle, ceardlanna deontais, foirne uirlisí agus físeáin ar scileanna traidisiúnta.     
 

Oidhreacht Thógtha 
Tá sé mar chuspóir ag an gComhairle: 
 
KCDP 8-32 Plean Oidhreacht Ailtireachta a ullmhú don Chontae a chuimseoidh oidhreacht mhuirí, 

tionsclaíoch agus talmhaíocht.  
 

KCDP 8-33 Tacú agus éascú leis an gcomhshaol stairiúil ailtireachta atá i gCiarrai a athnuachan trín 
dtionscnamh Caomhnú Tógála Chiarraí.  
 

KCDP 8-34 Dul i ngleic leis an dtionchar athrú aeráide de réir Plean Oiriúnaithe Earnála um an Athrú 
Aeráide don Oidhreacht Ailtireachta agus Tógtha agus Straitéis Oiriúnaithe Athrú Aeráide 
Chomhairle Contae Chiarraí  2019-2024. 

KCDP 8-35 Fás agus forbairt Ailtireacht Chiarraí (Clár Chiarraí Éire Ildánach) a éascú agus tacú leo.    

 
KCDP 8-36 Coimeád, deisiú agus uasghrádú foirgintí stairiúla, struchtúir, droichid bhóithre is bóithre 

iarainn agus tolláin ar fud an chontae a chur chun cinn,  faoi réir measúnaithe comhshaoil. 
 

KCDP 8-37 A chinntiú go gcuireann tionscnaimh athnuachana sa chontae le patrún lonnaíochtaí an 
cheantair idir fhisiciúil, sóisialta, ailtireachta agus stairiúla.   
 

 
 

8.4.2 Taifead Struchtúr Cosanta (RPS) 
Tá an Chomhairle tar éis Taifead Struchtúr Cosanta (RPS) a ullmhú agus tá an liosta iomlán Struchtúr Cosanta 
agus Struchtúir Mholta Cosanta ar fáil in Imleabhar 3.  Féadfar struchtúr a chur ar an RPS má bhaineann sé le 
suim san ailtireacht, seandálaíocht, stair, cultúr, ealaíon, eolaíocht, cúrsaí sóisialta nó teicniúla. Muna 
mhínítear go soiléir, clúdaíonn an chosaint an struchtúr laistigh agus lasmuigh, cóiriú agus fearais, maraon le 
gach struchtúr laistigh den chúirtealáiste.  De ghnáth ciallaíonn cúirtealáiste an talamh atá leis an struchtúr 
cosanta, ach meastar gach cás ar a thuillteanas.  Bíonn dualgas dlíthiuil ar an úinéir/sealbhóir a chinntiú go 
gcaomhnaítear an struchtúr is nach gcuirtear i mbaol é trí dhíobháil, meath ná damáiste.  
 
Bíonn gá le cead pleanála dá gcuirfeadh obair agus forbairt isteach ar an struchtúr nó ar aon chuid de.  
Féadfaidh úinéir nó sealbhóir cur isteach ar dheimhniú faoi Alt 57 den Acht (Leasú) um Phleanáil agus 
Forbairt 2000 ón Údarás Pleanála maidir leis an saghas oibre nach gcuirfeadh isteach go hábhartha ar 
charachtar an struchtúir agus aon oibreacha a d-éileodh nó nach n-éileodh cead pleanála.     
 

Taifead Struchtúr Cosanta (RPS) 
Tá sé mar chuspóir ag an gComhairle: 
 
KCDP 8-38 A chinntiú go mbeidh aon fhorbairt, maolú, athrú nó síneadh a bhaineann le struchtúr cosanta 

agus/nó a shuíomh, san áireamh beidh gnéithe deartha agus radharcra tírdhreach, ag teacht 
le carachtar speisialta an struchtúir chéanna.  
 

KCDP 8-39 Tacú le húinéirí struchtúr cosanta chun deisiúcháin chaomhnaithe agus athnuachan a 
dhéanamh ar na struchtúir chosanta.   
 

KCDP 8-40 Cosc a chur ar scartáil nó athruithe míoiriúnacha dá mbeadh tionchar diúltach acu ar nádúr 
riachtanach an struchtúir chosanta.   
 

KCDP 8-41 Athbhreithniú a dhéanamh ar an dTaifead Struchtúr de réir gá le linn tréimhse an Phlean. 
 

 

8.4.3 Limistéar Caomhnú Ailtireachta (ACA) 
Roghnaítear Limistéir Chaomhnú Ailtireachta (ACA) go speisialta mar cuireann siad le carachtar agus 
oidhreacht Chontae Chiarraí. Séard is ACA ann ná láthair, ceantar, grúpa struchtúr nó dreach sráide atá 
suimiúil ar chúis éigin, féadfaidh siad a bheith uirbeach nó faoin dtuath. Ní gá go mbeadh Struchtúir 
Chosanta laistigh de ACA.  Aithníonn an Chomhairle go bhfuil ról tábhachtach ag ACA sa Chontae mar táid 
uathúil agus tarraingteach, bíonn conláistí radharcra iontu, mórtas ceantair agus turasóireacht.  Iarrtar ar a 
gcarachtar speisialta a chosaint is a fheabhsú in aon mholadh forbartha.  Maidir le ACA ag obair ar struchtúr 
lasmuigh, beidh díoluaine ann más rud é nach gcuireann na hoibreacha céanna isteach go hábhartha ar 
charachtar na háite. Beidh gá le cead pleanála chun oibreacha suntasacha a dhéanamh ar ACA lasmuigh, dá 

gcuirfeadh an obair athrú ar charachtar an ACA.  Ceadaíonn an t-ainmniú seo athrú agus forbairt ar cheantar 
ach san am gcéanna coimeádtar an carachtar bunúsach agus éagsúlacht.    
 

Limistéar Caomhnú Ailtireachta (ACA) 
Tá sé mar chuspóir ag an gComhairle: 
 
KCDP 8-42 A chinntiú go dtéann forbairtí in ACA i bhfeidhm go dearfach ar charachtar intreach an 

cheantair, go dtugtar ómós don dreach sráide agus leagan amach mar atá, agus go dtagtar 
lena bhfuil cheana féin ann maidir le dearadh, ábhair, trácht, radharcra agus déine úsáid an 
tsuímh.  
 

KCDP 8-43 Treascairt a shéanadh in ACA maraon le baint struchtúir is gnéithe a chuimsíonn sonraí 
teorann, troscán sráide, duirleoga, pábháil, boscaí poist, caidéil uisce agus a chinntiú go 
dtugann gnéithe nua ómós don  charachtar a bhaineann le carachtar an chomhshaoil stairiúil 
ACA.   
 

 
 
 

8.4.4 Ailtireacht Dúchasach 
San ailtireacht dúchasach tuigtear de ghnáth bailte agus láithreacha oibre an daonra ghinearálta a thóg 
muintir na háite trí ábhar áitiúil a úsáid. Bhí an saghas seo ailtireachta comónta go leor roimhe seo ach níl sé 
chomh flúirseach san anois. Cailltear foirgintí ceann tuí anois sa chontae agus déanfaidh an Chomhairle 
iarracht mhór ar na cinn atá fós againn a spreagadh is a éascú mar fhoirgintí dúchasacha. Go príomha, tá 
mórán ceachtanna le foghlaim againnn ón ailtireacht dúchasach, mar shampla tigh a shuiteáil chun 
fuinneamh ‘saor’ a úsáid agus a bheith in ann saothrú leis an dtírdhreach.    
 
De nádúr is iad foirgintí dúchasacha is fearr inmharthana mar úsáidtear ábhair áiitúla a fhreagraíonn do 
chúinsí áitiúla trí úsáid íseal.  Tá sé mar pholasaí ag an gComhairle iad a chur chun cinn idir uirbeach is 
tuaithe sa chontae agus iarradh ar iad a choimeád ar fud an chontae.  D’fheadfaí iad a choimeád is a bhreith 
isteach i moltai forbartha toisc go gcuireann siad le cáilíocht tírdhreach an Chontae, go bhfuil fuinneamh 
iontu is go gcabhraíonn siad le fás dlúth.  
 

Ailtireacht Dúchasach 
Tá sé mar chuspóir ag an gComhairle: 
 
KCDP 8-44 Coimeád, meas agus athbhunú an oidhreacht thógtha dúchasach á gcur chun cinn i gCiarraí a 

spreagadh trí struchtúir nua-aimseartha a sheachaint agus na foirgintí céanna a chosaint 
nuair a chuireann siad le carachtar an cheantair mar is samplaí eisceachtúla iad de chineál 
struchtúir neamhchoitianta.  
 

KCDP 8-45 Cothú tuisceanach, oiriúnú agus athúsáid oidhreacht dúchasach an chontae a chur chun 
cinn, san áireamh beidh struchtúir ceann tuí atá aitheanta don ról sa turasóireacht, 
athbheochan eacnamaíoch, athrú aeráide agus cailíocht bheatha.   
 
 

KCDP 8-46 Suirbhé dúchasach Leithinis Chorca Dhuibhne a líonadh agus suirbhé dúchasach a dhéanamh 
ar Leithinis Uíbh Ráthaigh le linn tréimhse an Phlean.  

8.4.5 Tírdhreach Stairiúil 
Bhíodh dearadh agus leagan amach gairdíní stairiúla, dúichí, páirceanna, coillte agus eastáit mar 
thaispeántais ealaíona. Úsáideadh coillte, uisce agus imlínte tírdhreach chun radharc áirithe speisialta a 
chruthú. Bhíodh gairdíní faoi fhallaí, tithe geata, fallaí teorann, geataí ornáideacha agus dealbha ann chun 
íomhá poiblí an eastáit a chruthú don daonra thart timpeall. Bíonn na gnéithe úd mar naisc leis an am atá 
caite agus na scileanna is traidisiúin a bhíodh sa tsochaí agus  sa gheilleagar lena linn sin.    
 
Dhein an Liosta Náisiúnta Oidhreacht Ailtireachta suirbhé ar na gairdíní stairiúla i gCiarraí agus fuarthas nach 
mór 150 dúiche nó gairdín stairiúla, nílid ar fad ann fós.  Níor mhór staidéar agus anailís bhreise chun 
measúnú cruinn a dhéanamh ar iomláine na ngnéithe a fhanann fós ann ón acmhainn tábhachtach úd.  
 
Ar phríomhghnéithe tírdhreach deartha bíonn: 

• Suíomh a bhaineann le struchtúr cosanta, foirgintí laistigh dena leithéid de struchtúr, limistéar 
caomhnú ailtireachta a bheith ann 

• Foirgneamh amaidí, teach geata, leachta 

• Radhairc agus  sraithradhairc 

• Garráin, gasraí crann, ascaill i dtreo foirgneamh stairiúil nó láthair  

• Páirceann fia nó gairdíní faoi fhallaí agus úlloird  

• Páirceanna – go minic iad an-mhór ar fad mar shuíomh don tigh bunúsach, spás an-mhór gan 
teorainn laistigh, scataí crann, talamh coille, crainn samplacha  agus ascaillí   

• Gnéithe uisce – an-mhór mar chanál nó abhainn, locháin, locha nó fiu an cósta  
 

Tírdhreach Stairiúil  
Tá sé mar chuspóir ag an gComhairle: 
 
KCDP 8-47 Breis taighde agus anailís a dhéanamh chun an tírdhreach stairiúil i gCiarraí a aithint, suirbhé 

a dhéanamh air agus caomhnú an tírdhreach a chur chun cinn   
 

KCDP 8-48 Go mbeidh moltaí forbartha laistigh de thírdhreach deartha stairiúil tuisceanach agus go 
dtugtar ómós don oidhreacht ailtireachta agus an luach spás glas ar an suíomh.   
 

  
 

8.4.6  Tionscnamh UNESCO um Chábla Trasatlantach Oileán Dairbhre  
Tá Fundúireacht an Chábla Trasatlantach Oileán Dairbhre tar eis stádas suíomh mar Oidhreacht Domhanda a 
lorg don stáisiun cábla agus foirgintí gaolmhara. Tacaíonn Comhairle Contae Chiarraí leis sin agus beifear ag 
obair le Comhlacht Forbartha Oileán Dairbhre, Fundúireacht Cábla Tras-Atlantach Oileán Dairbhre, An Roinn 
Cultúir, Oidhreacht agus na Gaeltachta agus áisínteachtaí is institiúidí eile in Éirinn agus thar lear chun an 
sprioc úd a bhaint amach.  
 

Tionscnamh UNESCO Trasatlantach Dairbhre   
Tá sé mar chuspóir ag an gComhairle: 
 
KCDP 8-49 Bearta a éascú is tacú leo i dtreo ainmniúchán an Fhoirgnimh “An Chéad Teachtaireacht”, 

Ardán an Chábla, Stáisiún Cábla Tras-Atlantach Oileán Dairbhre, an Struchtúr sa Pháirc 
Teileagraf, agus an grúpa suímh ghaolmhara mar Shuíomh Oidhreachta srathach treas-
náisiúnta UNESCO lena suíomh páirtí i Hearts Content, Talamh an Éisc, Ceanada. 

9.0  Forbairt Gheilleagrach 

9.1 Réamhrá 

Tá eolas le fáil sa chaibidil seo maidir leis na beartais agus cuspóirí pleanála atá ag tacú le forbairt 
gheilleagrach an Chontae agus bunaítear creat spásphleanála a bheidh mar bhonn leis na patrúin forbartha 
riachtanacha a sholáthar a bhainfidh an méid tairbhe agus is féidir as na coinníollacha le haghaidh forbairt 
gheilleagrach inbhuanaithe i gCiarraí. Tá straitéisí geilleagracha Náisiúnta agus Réigiúnacha ag tacú leis an 
bplean a bhfuil sé mar aidhm leo é seo a chomhlíonadh trí cheantair réigiúnacha agus na lonnaíochtaí laistigh 
díobh a shainaithint ar féidir leo, trí fhás inbhuanaithe spriocdhírithe, mais chriticiúil a chruthú sa daonra, 
bonneagar, scileanna agus nascacht atá riachtanach chun dul in iomaíocht le geilleagair eile agus dlús a chur 
faoi fhás geilleagrach náisiúnta. 

9.1.1 Athléimneacht Gheilleagrach  

Tá pleananna le haghaidh forbairt straitéiseach bunaithe ar dhúshláin shocheacnamaíocha, timpeallachta 
agus ar dhúshláin ghaolmhara a bhíonn le tabhairt faoi deara ag amanna áirithe. Bíonn tionchar ag cúrsaí 
domhanda cosúil leis an athrú aeráide, paindéim leantach COVID-19, cinntí polaitiúla cosúil le Brexit, beartas 
rialtais agus cinntí infheistíochtaí cuideachtaí mar aon le deiseanna do soghluaisteacht foirne agus cumas 
suíomhanna infheistíocht agus scileanna a mhealladh ar shláinte an gheilleagair.  Bhí iarmhairtí geilleagracha 
domhanda forleathana, tapa agus suntasacha ag an ngéarchéim gheilleagrach a d’eascair as COVID-19. Bhí 
tionchar diúltach ag impleachtaí COVID-19 ar gheilleagar Chiarraí go háirithe. Is iad na príomhearnálacha 
geilleagracha i gCiarraí turasóireacht agus na seirbhísí a bhaineann le turasóireacht, mórdhíol agus miondíol, 
talmhaíocht, déantúsaíocht agus seirbhísí áitiúla a bhfuil bailte, sráidbhailte agus a gcúlchríocha ag brath 
orthu chun gníomhaíocht gheilleagrach a ghiniúint.  

Tá caidreamh trádála na hÉireann leis an Ríocht Aontaithe ag cruthú dúshlán agus deiseanna ag eascairt as 
Brexit.  

Tá sé mar aidhm leis an dréachtphlean seo creat spásphleanála talamhúsáide a sholáthar ina dtugtar léargas 
ar chumas Chiarraí dul in oiriúint do agus freagairt do na dúshláin gheilleagracha seo.   

Ní mór go dtabharfaí aitheantas do cheapadh beartais sa Phlean Forbartha Contae do na dúshláin 
shuntasacha gheilleagracha a chruthaíonn COVID-19 agus BREXIT d'earnálacha ábhartha agus ag an am 
céanna aird a thabhairt ar dheiseanna geilleagracha nua i bhfoirm cianoibre, úsáid a bhaint as 
teicneolaíochtaí nua agus rochtain ar mhargaí nua. Taobh leis na deiseanna seo tá níos mó measa ar an 
gcaighdeán saoil a d’fhéadfadh a bheith ag daoine i gCiarraí, cónaitheoirí agus cuairteoirí araon. 

Tionóladh Fóram Páirtithe Leasmhara Geilleagracha Chiarraí in Aibreán 2020 chun tacú le téarnamh 
geilleagrach an Chontae mar fhreagairt do phaindéim COVID-19. Tá an Fóram faoi chathaoirleacht 
Chomhairle Contae Chiarraí, agus tá struchtúr rialachais ar leith ag tacú leis an bhfreagairt 
idirghníomhaireachta agus gnó seo a bhí mar bhonn le comhordú thacaíocht agus athléimneacht ghnó 
COVID-19 sa Chontae. 

I mí Meithimh 2021, d’fhorbairt Fóram Páirtithe Leasmhara Geilleagracha Chiarraí, i gcomhar leis na 
príomhpháirtithe leasmhara, Plean um Théarnamh Geilleagrach do Chontae Chiarraí - 2021.   

Tá tagairt déanta don Phlean um Théarnamh Geilleagrach sa Phlean Forbartha Contae ar fad de bhrí go 
bhfuil tionchar ag na colúin atá sonraithe ann ar raon ábhar lena n-áirítear athbheochan ár mbailte & 
sráidbhailte, nascacht, oideachas agus oiliúint feabhsaithe, poiblíocht a dhéanamh ar an gcontae agus 
dírítear freisin ar an ngá atá le hathléimneacht agus éagsúlú i gcomhthéacs gheilleagar an Chontae d’fhonn 
freagairt do na dúshláin agus deiseanna breise a mbeidh ar ghnóthaí i gCiarraí déileáil leo. Tá tuilleadh eolais 
maidir leis an ábhar atá le fáil sa Phlean um Théarnamh Geilleagrach i Rannóg 9.2.3.1.2. 

9.2 Comhthéacs Beartais   

Tá baint ag forbairt beartais gheilleagraigh le go leor rann Rialtais, comhlachtaí réigiúnacha agus 
gníomhaireachtaí áitiúla, rud is cúis le go leor doiciméad beartais, pleananna agus treoirlínte a bheith curtha 
i dtoll a chéile. Díríonn an comhthéacs beartais seo ar beartas forbartha geilleagraí bunaithe ar 
spásphleanáil.  

Nuair a bhí an chaibidil seo de Dhréachtphlean Forbartha Contae Chiarraí 2022-2028, tugadh aird ar na 
príomhdhoiciméid beartais agus ar na príomhthionscnaimh Náisiúnta, Réigiúnacha agus Áitiúla lena n-
áirítear: 

9.2.1 Beartas Náisiúnta 

Bhí beartais gheilleagracha an Rialtais dírithe ar infheistíocht isteach a mhealladh agus dlús a chur le fás 
geilleagrach amach anseo trí thacú le forbairt tionscal eolais agus teicneolaíochtbhunaithe agus forbairt 
réigiúnach chothrom. Cruthaíonn domhandú gheilleagar an domhain agus riachtanais athraitheacha na nua-
theicneolaíochta deiseanna le haghaidh infheistíochta agus fás fostaíochta.  

Tá an Ghníomhaireacht Forbartha Tionscail (IDA) ag tacú le cruthú fostaíochta ag leibhéal náisiúnta a 
thacaíonn le hInfheistíocht Dhíreach Eachtrach (FDI) isteach go hÉirinn agus Fiontraíocht Éireann (EI) a 
oibríonn le cuideachtaí Éireannacha agus a chabhraíonn leo a gcuid gnóthaí a fhorbairt i margaí domhanda. 
Tá sé tuartha ag Fiontraíocht Éireann go bhfuil an poitéinseal ag Éirinn infheistíocht nua a aimsiú a 
chruthóidh na mílte post ar ardchaighdeán. Tiocfaidh an hinfheistíochtaí seo ó chliantchuideachtaí, tionscail 
agus margaí reatha a fhorbairt agus ó chineálacha cuideachtaí nua freisin, i réimsí cosúil le teicneolaíocht 
ghlas. 

An Creat Náisiúnta Pleanála – Tionscadal Éireann 2040 

Baineann na Torthaí Straitéiseacha Náisiúnta (TSNanna) ar fad, go díreach nó go hindíreach, le forbairt 
gheilleagrach agus na coinníollach a chruthú chun tacú le fás geilleagrach agus fostaíochta, agus ár gceantair 
uirbeacha agus thuaithe, ár dtimpeallacht agus ár sócmhainní nádúrtha agus tógtha a chosaint.  

Tá sé mar aidhm le TSN 6 geilleagar láidir a fhorbairt, a mbeidh fiontar, nuálaíocht agus scileanna ag tacú 
leis. Braitheann sé seo ár áiteanna a chruthú ar féidir leo fiontar agus nuálaíocht a chothú agus infheistíocht 
agus tallann a mhealladh. Is féidir é seo a chomhlíonadh trí thionscnóirí geilleagracha réigiúnacha a fhorbairt 
agus trí thacú le deiseanna chun an geilleagar tuaithe a éagsúlú agus a threisiú, tairbhe a bhaint as an 
bpoitéinseal a bhaineann le háiteanna. Éileoidh an toradh seo fás agus comhfhorbairt áite a chomhordú le 
hinfheistíocht i mbonneagar den chéad scoth, lena n-áirítear nascacht dhigiteach, agus scileanna agus tallann 
chun tacú le hiomaíochas geilleagrach agus fiontar.  

Sainaithnítear i TSN 3 go bhfuil ról lárnach ag ceantair thuaithe inár ngeilleagar agus nach mór glacadh leo 
mar chomhpháirt d’fhorbairt straitéiseach ár dtíre idir seo agus 2040.  

Tá TSN 2 agus TSN 4 dírithe ar inrochtaineacht réigiúnach feabhsaithe a chinntiú (iompar) agus nascacht 
idirnáisiúnta ar ardchaighdeán (digiteach), deiseanna a chruthú chun infheistíocht agus fás a mhealladh.  

Díríonn na TSNanna eile ar na coinníollacha a chruthú chun áiteanna a dhéanamh níos mealltaí le bheith ag 
maireachtáil agus ag obair iontu agus a chinntiú go gcabhraíonn bonneagair shóisialta thacaíochta, cosúil le 
cúram leanaí agus oideachas, le hoibrithe a mhealladh, cur ar chumas daoine a bheith ag obair agus foireann 
oibre oilte a sholáthar.  Faoi scáth an Chreata Náisiúnta Pleanála agus an Phlean Forbartha Náisiúnta, bhí 
tionchar ag na príomhdhoiciméid bheartais seo a leanas, a bhforbrófar a gcuspóirí sna rannóga ábhartha, ar 
an bplean seo.  

• Ár dTochchaí Tuaithe Beartas Forbartha Tuaithe 2021-2025  

• IDA Ireland ‘Dlús a chur le Téarnamh agus Fás Inbhuanaithe’ (2021-2024) 

• Fís don Bhia 2030 – Ceannaire Domhanda i gCórais Bhia Inbhuanaithe 



9.  Forbairt Gheilleagrach                                                                  Dréachtphlean Forbartha Contae Chiarraí 2022-2028   

  
 

136 
 

• Plean um Théarnamh Geilleagrach 2021 

• Poist in Éirinn sa Todhchaí (2019) 

• Plean Gníomhaithe ar son na hAeráide 2019 - Acht um Ghníomhú ar son na hAeráide agus um 
Fhorbairt Ísealcharbóin (Leasú) 2021 

• An Creat Náisiúnta um Pleanáil Mhuirí 

• Tacú le Cianobair: Straitéis Náisiúnta Cianoibre 

9.2.2 Beartas Réigiúnach 

An Straitéis Réigiúnach Spásúlachta & Gheilleagrach do Réigiún an Deiscirt (RSES) 

Tá straitéis gheilleagrach RSES dírithe ar gheilleagar nuálacha agus cliste a fhorbairt agus seo a leanas a fís 
gheilleagrach na straitéise don réigiún - fás inbhuanaithe, iomaíocht, uileghabhálach a chinntiú sa réigiún. 
Chomh maith leis sin, dírithe sa straitéis ar an tábhacht a bhaineann le nascacht dhigiteach agus iompair 
chun tacú le tionscnóirí geilleagracha an Réigiúin. 

Tá an straitéis bunaithe ar chúig phríomhphrionsabal agus ceanglaítear ann go leanfadh forbairt fostaíochta 
ordlathas na lonnaíochta chun an t-ailíniú geografach is fearr agus is féidir a chinntiú idir fás daonra agus 
fostaíochta amach anseo lena n-áirítear: 

• Speisialtóireacht Chliste 

• Braisliú (le haghaidh gnó) 

• Comhfhorbairt Áite ar mhaithe le Forbairt Fiontar 

• Scaipeadh Eolais  

• Forbairt Acmhainne  

Chomh maith leis sin, tá aird tarraingthe ar phríomhbhailte mar thionscnóirí geilleagracha réigiúnacha, agus 
tá se riachtanach ionaid scála a fhorbairt sna bailte seo chun an ról seo a chomhlíonadh, agus chun tuilleadh 
forbartha agus infheistíochta geilleagraí a mhealladh. Cuireann bailte réigiúnacha agus ceantair róil 
gheilleagracha fhoréigiúnacha i gcrích, agus tacaíonn RSES le treisiú a bhfeidhmeanna seirbhíse agus 
fostaíochta.  

Áirítear in RSES raon cuspóirí tacaíochta a bheidh mar bhonn le forbairt gheilleagrach a threorú lena n-
áirítear:  Suíomhanna le haghaidh forbairt gheilleagrach (RPO 62), poitéinseal turasóireachta an réigiúin a 
fhorbairt (RPO 53), an geilleagar ísealcharbóin a fhorbairt (RPO 56), scileanna agus tallann a fhorbairt sa 
réigiún trí infheistíochtaí in oideachas (RPO 63), tacú le fiontraíocht (RPO 64 agus 65) agus an geilleagar gorm 
a fhorbairt (RPO76-86).  

Chomh maith leis sin, dírítear in RSES ar ról geilleagrach an gheilleagair tuaithe, agus ainneoin go bhfuil sé 
fós ag brath ar earnálacha traidisiúnta cosúil le talmhaíocht, foraoiseacht, tógáil agus iascaireacht, tá sé 
riachtanach díriú ar éagsúlú tuaithe, lántairbhe a bhaint as na deiseanna ar fad a bhaineann le turasóireacht, 
áineas agus caitheamh aimsire agus táirgeadh fuinneamh in-athnuaite. 

Plean Fiontraíochta Réigiún an Iardheiscirt go dtí 2020 

Is Plean Fiontraíochta Réigiún an Iardheiscirt (SWREP) ceann de na príomhdhoiciméid bheartais trína 
ndéanann an Rialtas iarracht forbairt réigiúnach chothrom a chinntiú agus an timpeallacht fiontar i ngach 
réigiún a fheabhsú. I bhfianaise Covid-19, is den tábhacht é go mbreithnítear tionchair na paindéime agus an 
téarnaimh gheilleagraigh bunaithe ar pheirspictíocht réigiúnach.  Tá an Plean Réigiúnach Fiontraíochta go dtí 
2024 don Iardheisceart á fhorbairt ag Coiste Stiúrtha Réigiúnach Fiontraíochta faoi láthair agus táthar ag súil 
go mbeidh an Plean críochnaithe i Ráithe 1 2022. 

Conair Gheilleagrach an Atlantaigh (AEC)  

Is cuid de ghréasán Chonair Gheilleagrach an Atlantaigh feadh chósta an iarthair é Ciarraí. Sa Phlean 
Forbartha Náisiúnta sainaithnítear AEC mar chumasóir d’fhás réigiúnach agus tá aird tarraingthe air in RSES 
mar cheann de thionscnóirí comhoibrithe agus fáis Réigiún an Deiscirt (RSES).    

Is cuspóir é tionscnamh Chonair Gheilleagrach an Atlantaigh a fhorbairt mar thionscnóir le haghaidh fás 
fiontar, infheistíocht agus scileanna agus tallann fiontraíochta a mhealladh chuig lonnaíochtaí tuaithe mar áis 
gheilleagrach a chabhróidh le ról na gceantar cathrach agus na n-ionad uirbeach níos mó atá lonnaithe ar 
ghréasán AEC. Sainaithnítear in RSES na buntáistí agus deiseanna a bhaineann le AEC lena n-áirítear 
geilleagar ardluacha agus ísealcharbóin a sholáthar. 

9.2.3 Beartas Áitiúil 

Tá príomhfhreagracht ar Chomhairle Contae Chiarraí as forbairt gheilleagrach an chontae, agus trína 
struchtúir féin, soláthraíonn an Chomhairle ceannaireacht pholaitiúil agus feidhmiúcháin a chabhraíonn 
déileáil leis na dúshláin atá le sárú ag Ciarraí. 

9.2.3.1 Ról na Comhairle i bhForbairt Gheilleagrach agus i dTéarnamh Geilleagrach 

Leanfaidh Comhairle Contae Chiarraí ag obair leis na Gníomhaireachtaí Náisiúnta Forbartha Geilleagraí agus 
Cruthaithe Fostaíochta; le IDA, Fiontraíocht Éireann; an Earnáil Oideachais laistigh den Chontae agus den 
Réigiún, an pobal gnó trí chéile san Earnáil Phoiblí agus Phríobháideach agus gníomhaireachtaí forbartha 
pobail chun tacú le forbairt gheilleagrach an Chontae. Leanfaidh an Chomhairle ag obair leis na 
gníomhaireachtaí seo chun pleananna Náisiúnta, Réigiúnacha agus Áitiúla a chur chun feidhme.     

Tá an Coiste Beartais Straitéiseach um Fhorbairt Gheilleagrach, Fiontar agus Pobail ag soláthar eolais agus 
saineolais ó dhaoine atá ag obair le comhlachtaí seachtracha socheacnamaíocha, geilleagracha agus pobail ar 
fud an Chontae agus tá cúnamh agus comhairle á soláthar ag an gCoiste don Chomhairle maidir le foirmliú, 
forbairt agus athbhreithniú beartais agus cur chun feidhme beartas.  Tá an Méara agus Cathaoirleach an 
Choiste Beartais Straitéiseach Geilleagrach agus Pobail (SPC) ag feidhmiú mar ionadaithe na Comhairle Tofa 
ar struchtúr Fhóram Páirtithe Leasmhara Geilleagracha Chiarraí.  

Tá Comhairle Contae Chiarraí airdeallach ar an bpointe go bhfuil go leor de gheilleagar an Chontae ag brath 
ar shaintréithe timpeallachta uathúla an Chontae agus tá iarracht á déanamh ag an gComhairle na 
saintréithe timpeallachta seo a chosaint trí thacú le forbairt inbhuanaithe gach earnáil den gheilleagar.  Dá 
réir sin, beidh aon phleananna, tionscadail nó gníomhaíochtaí a dteastaíonn toiliú lena n-aghaidh mar 
thoradh ar an mbeartas forbartha geilleagraí atá sonraithe sa chaibidil seo faoi réir na measúnuithe 
timpeallachta ábhartha lena n-áirítear SEA, EIA agus AA más cuí.   

9.2.3.1.1 Plean Áitiúil Geilleagrach agus Pobail Chiarraí 2016-2021  

Déanfar Plean Áitiúil Geilleagrach agus Pobail 2016-2021 (LECP) a athbhreithniú comhthreomhar leis an 
athbhreithniú ar Phlean Forbartha Contae Chiarraí agus forbrófar plean nua de réir treoirlínte náisiúnta. Tá 
an Dréachtphlean seo ag tacú go leanúnach le Cuspóirí Ardleibhéil Forbartha Geilleagraí agus Cruthaithe 
Fostaíochta LECP 2016-2021 agus beidh siad mar bhonn le forbairt an LECP nua. Beidh tionchar suntasach ag 
an obair atá déanta ag an nGrúpa Páirtithe Leasmhara Geilleagracha idirghníomhaireachta nuair a bhí Plean 
um Théarnamh Geilleagrach COVID-19 Chontae Chiarraí 2021 á fhorbairt agus ag an obair atá déanta ag an 
gCoiste Beartais Straitéiseach um Fhorbairt Gheilleagrach, Fiontar agus Pobail ar an athbhreithniú a dhéanfar 
ar Chuspóirí Geilleagracha an LECP nua. 

Cuspóirí Ardleibhéil na Forbartha Geilleagraí agus an Chruthaithe Fostaíochta 

• Tacú le gnóthaí atá oscailte i gCiarraí i láthair na huaire  

• Infheistíocht a mhealladh go Ciarraí 

• Lántairbhe a bhaint as deiseanna fáis i gCiarraí  

• Éagsúlacht a chinntiú i nGeilleagar Chiarraí 

• Margaíocht  

• Forbairt Scileanna  

• Teicneolaíocht Chliste  

• Líonrú/Comhoibriú 

• Acmhainní Nádúrtha  

• Fuinneamh  

• Nascacht  

• Fiontar Sóisialta 
 

Áirítear i measc Chuspóirí Ardleibhéil LECP Chiarraí 2016-2021 Forbairt Gheilleagrach agus Cruthú 
Fostaíochta, Caighdeán Beatha agus Pobal agus Cuimsiú Sóisialta. (Má theastaíonn tuilleadh eolais uait féach 
ar Chaibidil 6 – Pobail Inbhuanaithe.) 

9.2.3.1.2 Plean um Théarnamh Geilleagrach COVID-19 Chontae Chiarraí 2021 

Soláthraítear i bPlean um Théarnamh Geilleagrach COVID-19 Chontae Chiarraí 2021 a forbraíodh mar 
fhreagairt agus do phaindéim dhomhanda leanúnach COVID-19 creat foriomlán le haghaidh forbairt 
gheilleagrach an Chontae, idir an gearrthéarma agus an meántéarma.  

 

 

Figiúr 9.1: Colúin le haghaidh Téarnamh & Fás Geilleagrach 

Cabhraíonn na 9 gcolún le haghaidh Téarnamh & Fás Geilleagrach atá le fáil sa phlean le forbairt 
gheilleagrach an chontae agus tá tionchar ag cuspóirí straitéiseacha an Chreata Náisiúnta Pleanála (NPF) 
agus na Straitéise Réigiúnaí Spásúlachta & Geilleagraí do Réigiún an Deiscirt (RSES) orthu. Tá fís NPF agus 
RSES bunaithe ar an ngá atá le hathrú bunathraitheach i ndáil le hathlíniú struchtúrtha réigiúnach breise 
ghníomhaíocht an daonra agus an gheilleagair ar fud an stáit chun na spriocanna uaillmhianacha atá 
sonraithe a chomhlíonadh, ach éileoidh a leithéid infheistíocht a bheidh chomh huaillmhianach céanna agus 
spriocdhírithe freisin. Chomh maith leis sin, tá an Plean um Théarnamh Geilleagrach ailínithe le beartas agus 
pleananna náisiúnta, réigiúnacha agus áitiúla, lena n-áirítear an Plean Náisiúnta um Théarnamh Geilleagrach 
a foilsíodh le déanaí, ina sonraítear creat ardleibhéil ina ndéantar cur síos ar thosaíochtaí an Rialtais maidir le 
téarnamh inbhuanaithe agus uilechuimsitheach bunaithe ar fhostaíocht; agus straitéis 5 bliana an Rialtais le 
haghaidh forbairt tuaithe dar teideal ‘Ár dTodhchaí Tuaithe’, arb ionann é agus treoirphlean Rialtas na 

hÉireann le haghaidh théarnamh agus fhorbairt cheantar tuaithe na hÉireann i ndiaidh phaindéim COVID-19 
as seo go ceann cúig bliana.  

Dírítear sa Phlean ar na téamaí ginearálta seo a leanas - Claochlú Digiteach, an tAistriú chuig Geilleagar 
Ísealcharbóin, Acmhainní Nádúrtha Chiarraí a fhorbairt agus an Oiliúint agus an tOideachas riachtanach a 
sholáthar chun tacú leis na hathruithe struchtúrtha seo. Chomh maith leis sin, dírítear sa Phlean ar na 
dúshláin a bhaineann lenár mBailte agus Sráidbhailte a Athnuachan, Cúrsaí Margaíochta sa Chontae chomh 
fada is a bhaineann le hinfheistíocht, tallann agus cuairteoirí a mhealladh agus forbairt na Turasóireachta, an 
Chultúir, na hOidhreachta agus Taitneamhachtaí chun tacú le caighdeán na beatha sa Chontae, caighdeán 
beatha na gcónaitheoirí agus na gcuairteoirí.  

Leanfar ar aghaidh ag tacú le gnóthaí atá oscailte faoi láthair chun Scéimeanna Náisiúnta a sholáthar go 
héifeachtach agus le tosaíocht a thabhairt do thacaíochtaí áitiúla i ndáil le hoiliúint, meantóireacht agus tacú 
leis an athrú chuig trádáil ar líne agus cláir bharainneacha agus cabhrú leis Clár Náisiúnta Conairí chun Oibre 
2021-2025.  

Príomhghné de théarnamh geilleagrach a chinntiú é príomhbhonneagar a sholáthar trí infheistíocht san 
earnáil phoiblí, i soláthar bonneagar cumasúcháin i naisc iompair dhigiteacha agus fhisiciúla, bonneagar uisce 
agus fuíolluisce clár tithíochta sóisialta agus inacmhainne forbartha a sholáthar, infheistíocht i spás 
fiontraíochta agus forbairt príomhshaoráidí oideachais.  

Cruthaíonn forbairt leantach bhonneagar turasóireachta an Chontae, feabhsú na ríochta poiblí i mbailte agus 
i sráidbhailte, rochtain uilíoch, saoraidí ar ár dtránna brait ghoirm, glasbhealaí, conairí taitneamhachta, 
saoráidí bia taobh amuigh agus áiseanna áineasa agus bonneagar tacaíochta, gníomhaíocht gheilleagrach 
agus tacaíonn an fhorbairt chéanna le tionscal turasóireachta an Chontae agus cabhraíonn sé le mealltacht 
an Chontae trí chéile a fheabhsú. Tá na gníomhartha agus an infheistíocht atá molta faoi na colúin seo 
deartha chun beocht a spreagadh inár mbailte agus sráidbhailte, tacú le fás inbhuanaithe ár 
bpríomhearnálacha geilleagracha agus ár ngeilleagar agus timpeallacht a chosaint go ceann i bhfad.   

Is plean atá dírithe ar an gcontae ar fad é an Plean um Théarnamh Geilleagrach seo a d’fhorbair Fóram 
Páirtithe Leasmhara Geilleagracha Chiarraí. Forbraíodh an Plean seo i gcomhpháirt le roinnt páirtithe 
leasmhara agus éileoidh cur chun feidhme rathúil an Phlean comhoibriú leanúnach ar fud an Chontae. Go 
bhfuil uaillmhian an phlean seo forleathan, níl sé beartaithe go mbeidh léargas á thabhairt ann ar 
phleananna oibre iomlána gníomhaireachtaí agus pobal aonair. Déanfaidh gach comhpháirtí a bhfuil baint 
aige/aici le forbairt an phlean seo monatóireacht ar chur chun feidhme a ngníomhartha.  Déanfaidh an 
Coiste um Beartas Straitéiseach Geilleagrach, Fiontar agus Forbartha Turasóireachta (SPC) athbhreithniú ar 
chur chun feidhme an phlean gach bliain. I ndiaidh an athbhreithnithe seo, cuirfear tuarascáil ar dhul chun 
cinn i láthair Bhaill Tofa na Comhairle lena hathbhreithniú. Beidh rannpháirtíocht leanúnach le 
comhpháirtithe Fhóram Páirtithe Leasmhara Geilleagracha Chiarraí a thacóidh le cur chun feidhme na 
ngníomhartha atá le fáil sa Phlean.  Mar a sonraíodh roimhe seo, ní plean reachtúil é an Plean um 
Théarnamh Geilleagrach. Beidh an plean mar bhonn, áfach, le forbairt Phlean Áitiúil Geilleagrach agus Pobail, 
Straitéis Turasóireachta Contae agus Plean Fiontraíochta Réigiún an Iardheiscirt 2021-2024 nua do Chiarraí. 
Tá sé beartaithe gur cáipéis bheo a bheidh sa phlean agus go bhféadfaí tionscadail a fhorbairt amach anseo a 
bhféadfaí iad a chur san áireamh mar chuid den phlean a bhféadfaí an timpeallacht gheilleagrach éiginnte i 
ndiaidh COVID-19 agus Brexit san áireamh iontu. 

9.3 Forbairt Gheilleagrach Inbhuanaithe agus Gníomhú ar son na hAeráide  

Tá ról lárnach ag an rialtas áitiúil i ndéileáil leis an Athrú Aeráide faoi Phlean Gníomhaithe ar son na hAeráide 
an Rialtais, ina sonraítear spriocanna uaillmhianacha atá le comhlíonadh ag gach comhlacht earnála poiblí 
faoi 2030 agus ina sainaithnítear údaráis áitiúla mar phríomhthionscnóirí athraithe. Tá Straitéis um Oiriúnú 
don Athrú Aeráide (2019) forbartha agus á cur chun feidhme ag Comhairle Contae Chiarraí, le tacaíocht ó 
Oifig Réigiúnach um Ghníomhú ar son na hAeráide (CARO) Bhord Farraige Theas an Atlantaigh. 

Lorgaíodh i bPlean Gníomhaíochta Fostaíochta an Rialtais go ndéanfaí measúnú ar phoitéinseal 
bhithgheilleagar na hÉireann cur le forbairt gheilleagrach agus leis an aistriú chuig geilleagar ísealcharbóin. 
Tarraingítear aird i dTionscadal Éireann 2040 ar an bpoitéinseal a bhaineann leis an mbithgheilleagar chun 
tacú le húsáid níos éifeachtúla acmhainní in-athnuaite fad is atáthar ag tacú le forbairt gheilleagrach agus le 
fostaíocht i gceantar tuaithe na hÉireann. In 2018, mar chuid de Thionscadal Éireann 2040, d’fhoilsigh an 
Rialtas an chéad Ráiteas Beartais Náisiúnta maidir leis an mBithgheilleagar. Is fianaise é an gealltanas seo go 
bhfuil ról lárnach ag an mbithgheilleagar in inbhuanaitheacht agus go spreagann sé forbairt agus fostaíocht 
tuaithe agus réigiúnach. 

Is téarma é an Geilleagar Glas a úsáidtear chun raon leathan gníomhaíochtaí geilleagracha a eagrú i 
gcatagóirí, gníomhaíochtaí a chabhraíonn le hastaíochtaí gás ceaptha teasa (GHG) a laghdú agus úsáid níos 
fearr a bhaint as acmhainní agus ag an am céanna feidhmiú mar ghnóthaí tráchtála.  Tá roinnt 
príomhearnálacha a luaitear leis an ngeilleagar glas lena n-áirítear fuinneamh glas, déantúsaíocht táirgí atá 
éifeachtúil ó thaobh fuinnimh de agus turasóireacht ghlas.  

Tá roinnt buntáistí ag Ciarraí ar féidir iad a úsáid chun fostaíocht ‘glas’ agus deiseanna forbartha a chruthú le 
haghaidh cuideachtaí dúchasacha agus infheistíocht dhíreach eachtrach (FDI) sa chontae.  Áirítear i measc na 
mbuntáistí acmhainní fuinneamh in-athnuaite agus uisce; láidreachtaí earnálacha lena n-áirítear 
innealtóireacht, teicneolaíochtaí faisnéise agus cumarsáide (TFC), teicneolaíocht an airgeadais, 
teicneolaíocht eolaíochta agus taighde agus forbairt (T&F). Is é beartas na comhairle tacú le tionscnaimh a 
chabhróidh le fás gheilleagar glas/gorm Chiarraí.  

Tá Comhairle Contae Chiarraí airdeallach ar an ngá atá le ‘Aistriú Cóir’ chuig geilleagar ísealcharbóin a 
d’fhéadfadh deiseanna suntasacha a thairiscint chun éagsúlú earnálach a chinntiú sa Gheilleagar Glas agus a 
bheith mar bhonn le todhchaí níos glaise lena n-áirítear:  

• Tacú le gnóthaí agus gníomhaíochtaí aistriú chuig geilleagar ísealcharbóin, bealaí a aimsiú chun 
astaíochtaí gás ceaptha teasa a laghdú ina gcleachtais oibre cosúil le Pleananna Taistil chun na 
hOibre agus éifeachtúlachtaí fuinnimh ina gcuid oibríochtaí a fheabhsú, agus tacú leo a bheith 
seasmhach ó thaobh na haeráide de. 

• Comhtháthú breithniúchán timpeallachta i dtógáil agus i ndearadh foirgneamh a spreagadh. 

• Tacú le forbairt an gheilleagair ghlais lena n-áirítear forbairtí oiriúnacha fuinneamh in-athnuaite agus 
forbairtí geilleagracha bithfuinnimh a chabhróidh le hastaíochtaí gás ceaptha teasa a laghdú agus leis 
an aistriú chuig geilleagar ísealcharbóin. 

• Tacú leis an earnáil talmhaíochta aistriú chuig modhanna feirmeoireachta atá inmharthana ó thaobh 
an gheilleagair agus na timpeallachta de agus a laghdaíonn astaíochtaí gás ceaptha teasa, a théann 
chun tairbhe na bithéagsúlachta áitiúla agus na bpobal tuaithe agus a sholáthar bia ar ardchaighdeán 
agus caighdeán ard leas ainmhithe ag an am céanna.  

• Leanúint le deiseanna fostaíochta a chruthú sa chontae chun dul i ngleic le comaitéireachta neamh-
inbhuanaithe amach as an gcontae chun obair a aimsiú, díriú ar phoist a fhorbairt inár lonnaíochta, 
an t-achar nach mór do dhaoine taisteal chun na hoibre a laghdú agus modhanna iompair níos 
inbhuanaithe a fhorbairt.  

• Tacú le tuilleadh forbairt a dhéanamh ar chianobair/obair chumaisc i moil oibre comhionaid  

• Tacú ar bhealach inbhuanaithe le forbairt gheilleagrach d’fhonn a chinntiú nach mbíonn a leithéid sin 
d’fhorbairt mar bhonn le creimeadh cósta nó nach mbíonn tionchar diúltach ag a leithéid ar 
cheantair atá leochaileach do riosca i gcás tuilte. 

Chomh maith leis sin, tá Comhairle Contae Chiarraí tiomanta d’aistriú chuig Geilleagar Ciorclach agus úsáid a 
bhaint as deiseanna agus tacú le gnóthaí le hathúsáid, deisiúchán agus díriú ar thomhaltas acmhainní agus 
leibhéil éillithe a laghdú. Tá tuilleadh eolais le fáil i gCaibidil 2 agus i gCaibidil 13.  

Forbairt Gheilleagrach Inbhuanaithe agus Gníomhú ar son na hAeráide      
Is cuspóir de chuid na Comhairle é: 
KCDP 9-1 A chinntiú go nglactar le cur chuige inbhuanaithe maidir le forbairt fiontar agus cruthú 

fostaíochta sna hearnálacha ar fad de gheilleagar Chiarraí. 
 

KCDP 9-2 Rannpháirtíocht le gach páirtí leasmhar ábhartha Rialtais, gníomhaireachtaí fiontar agus 
ionadaithe earnálacha ar mhaithe le húsáid a bhaint as cur chuige ‘glasa’ i ndáil le forbairt 
gheilleagrach, agus comhoibriú ar bhonn gníomhach le príomhchomhlachtaí tionscail agus 
oideachais chun aird na n-earnálacha geilleagracha a tharraingt ar thionscnaimh atá á 
reáchtáil i gCiarraí. 
 

KCDP 9-3 Deiseanna fostaíochta le haghaidh pobal tuaithe a éascú agus tacú leo i réimsí cosúil le 
fuinneamh in-athnuaite, turasóireacht inbhuanaithe, iarfheistiú fuinnimh, an 
Bithgheilleagar agus an Geilleagar Ciorclach. 

 

9.4 Réigiúin Gheilleagracha lena mbaineann Suntas Geilleagracha Réigiúnach 

Tacaítear sa Dréachtphlean Forbartha Contae leis forbairt gheilleagrach inbhuanaithe an Chontae ina 
iomláine le leibhéal oiriúnach de ghníomhaíocht gheilleagrach.  Sainaithníodh i mbeartas pleanála Náisiúnta 
agus Réigiúnach dhá réimse sa Chontae lena mbaineann poitéinseal maidir le Forbairt Gheilleagrach lena 
mbaineann Suntas Réigiúnach mar gheall ar an leibhéal daonra, fostaíochta, áiseanna oideachais agus 
taighde agus poitéinseal a bhaineann lena shuíomh mar chuid de chrios gheilleagrach réigiúnach níos mó.    

9.4.1 Mol agus Triantán Eolais Chiarraí  

Is mol geilleagrach Nuálach é Mol agus Triantán Eolais Chiarraí atá laistigh de ghréasán bunaithe ina n-
áirítear Cill Orglan, Trá Lí, Cill Airne agus Conair Gheilleagrach an Atlantaigh. Cuirtear ról tábhachtach 
geilleagrach Chill Orglan sa ghréasán seo agus a dlúthnasc le Trá Lí, Cill Airne agus institiúidí tríú leibhéal san 
áireamh in RSES.  

Mapa 9.1: Réigiúin Gheilleagracha lena mbaineann Suntas Geilleagrach Réigiúnach

9.4.2    Gréasán Lonnaíochta Chiarraí Thuaidh/Iarthar Luimnigh/Inbhear na Sionainne/an Chláir

Tacaíonn an Chomhairle le ról agus poitéinseal geilleagrach na mbailte bunaithe seo a leanas  -  Lios Tuathail,
Mainistir  na  Féile,  An  Caisleán  Nua  agus  Cill  Rois  -  mar  thiománaithe  geilleagracha  i  líonra  a  d’fhéadfaí  a
bhunú  idir  Ciarraí  Thuaidh/Iarthar  Luimnigh/An  Clár  a  bheadh  nasctha  le  hInbhear  na  Sionainne.  Áirítear
anseo ceantar Chreatphlean Comhtháite na Sionainne (SIFP) agus suíomhanna straitéiseacha sainaitheanta
faoi SIFP mar Líonra Cósta Inbhear na Sionainne a chuimsíonn banc talún Thairbeart/Bhéal Átha Longfoirt.

Cuspóirí Geilleagracha Straitéiseacha
Is cuspóir de chuid na Comhairle é:
KCDP 9-4  Tacú  le  téarnamh  geilleagrach  Chontae  Chiarraí  agus  é  a  éascú  trí  chur  chun  feidhme

inbhuanaithe Phlean um Théarnamh Geilleagrach COVID-19 Chontae Chiarraí agus le Plean 
Áitiúil Geilleagrach agus Pobail Chiarraí, ina ndírítear ar aistriú chuig geilleagar ísealcharbóin 
agus digiteach [le cabhair ó Shráidbhailte Cliste] agus trí fhorbairt inbhuanaithe earnálacha 
geilleagrach  an  chontae,  tacú  le  nuálaíocht,  easpórtálacha  táirgí  agus  rochtain  ar  mhargaí 
nua.

KCDP 9-5 Ciarraí a chur chun cinn mar shuíomh Réigiúnach, Náisiúnta agus Idirnáisiúnta atá oiriúnach 

le hinfheistiú ann, an timpeallacht nádúrtha álainn a fhorbairt, agus tacú le rath 
fiontraíochta an Chontae. 
 

KCDP 9-6 Rannpháirtíocht agus comhoibriú le Comhpháirtithe Réigiúnacha, Údaráis Áitiúla, an Earnáil 
Tríú Leibhéal agus an pobal gnó trí chéile de réir mar is cuí, chun tacú le forbairt leantach 
gheilleagar Chiarraí ar bhonn réigiúnach i gcomhthéacs Phlean Fiontraíochta Réigiún an 
Deiscirt, Conair Gheilleagrach an Atlantaigh (AEC) agus tionscnaimh réigiúnacha eile. 
 

KCDP 9-7 Deiseanna leanúnacha a lorg agus a éascú le haghaidh infheistíocht agus forbairt 
Infheistíocht Dhíreach Eachtrach agus fiontar dúchasach ag suíomhanna oiriúnacha sa 
Chontae trí rannpháirtíocht agus comhoibriú le gníomhaireachtaí ábhartha. 
 

KCDP 9-8 Tacú le breis forbartha ar Mhol & Thriantán Eolais Chiarraí agus Gréasáin Chiarraí Thuaidh/ 
Inbhear na Sionainne agus a bpoitéinseal buntáistí geilleagrach suntasach a chruthú don 
Chontae. 
 

KCDP 9-9 Lántairbhe a bhaint as fás fostaíochta agus cruthú fiontar i ngach earnáil gheilleagrach agus 
a chinntiú go bhfuil fás á dháileadh ar bhealach inbhuanaithe ar fud an Chontae de réir na 
Straitéise Lonnaíochta. 
 

KCDP 9-10 Tacú le fás geilleagrach laistigh de Phríomhbhailte trí thábhacht straitéiseach Thrá Lí agus 
Chill Airne agus príomhionaid fostaíochta ar fud an chontae a chomhdhlúthú, a neartú agus 
a chur chun cinn. 
 

KCDP 9-11 Fás fostaíochta i mbailte tuaithe a spreagadh chun tacú le daonra na mbailte seo agus na 
ndobharcheantar tuaithe níos mó. 
 

KCDP 9-12 Tús áite a thabhairt d’athghiniúint ceantar ba cheart a athnuachan, ceantair tráchtála 
agus/nó thionsclaíocha, talamh athfhorbraíochta, atá ag tearcfheidhmiú nó as dáta mar 
shampla, agus i lár bailte agus sráidbhailte ina bhfuil rátaí folúntais níos airde. 
 

KCDP 9-13 Tacú le téarnamh na hEarnála Turasóireachta i gCiarraí de réir mar a bhíonn an earnáil ag 
teacht chuici féin i ndiaidh éifeachtaí phaindéim Covid 19 agus á bunú féin arís mar cheann 
de phríomhthionscnóirí geilleagracha an chontae. 
 

KCDP 9-14 Déanfar athbhreithniú ar LECP agus ar an Straitéis Turasóireachta taobh leis an 
athbhreithniú ar an bPlean Forbartha Contae agus cinnteofar comhsheasmhacht leis na 
Cuspóirí foriomlána. 

 

9.5 Próifíl Fostaíochta  

Sainaithnítear i sonraí POWSCAR1 baile Thrá Lí (16,613 post) agus Chill Airne (10,835 post) mar na 
príomhbhailte fostaíochta sa Chontae.  

Tá breis is dhá thrian (68 %) de na poist ar fad atá le fáil i nóid shonracha uirbeacha agus fostaíochta le fáil sa 
dá bhaile – agus tá cothromaíocht chomaitéireachta dearfach luaite leis an dá bhaile. 

 
1 Sonraí POWSCAR (Ionad Oibre, Scoil nó Coláiste - Daonáireamh de Thaifid Anaithnidithe) 2016 

Tá an chothromaíocht chomaitéireachta is dearfaí luaite le Cill Orglan, fianaise ar fheidhmíocht gheilleagrach 
réasúnta láidir, go háirithe le haghaidh baile atá chomh mór leis. 

Tábla 9.1 Líon Iomlán sa Lucht Oibre Fostaithe de réir na hEarnála i gContae Chiarraí 2011-2016 (CSO) 

As measc an 69,000 a mheastar atá ag obair i gCiarraí, is le trádáil mhiondíola agus mórdhíola a luaitear an 
cohórt fostaíochta is mó agus ina dhiaidh sin ar an liosta tá óstáin agus bialanna (lóistín agus seirbhísí bia). Tá 
lóistín agus seirbhísí bia ag croílár na hearnála turasóireachta, ach áirítear i gcodanna den earnáil iompair 
agus ‘eile’ gníomhaíochtaí a bhraitheann ar thurasóireacht.  

 

An Lucht Oibre Fostaithe de réir na 
hEarnála 

2011 % ag 
obair 
2011 

2016 % ag 
obair 
2016 

Athrú 
2011/2016 

% Athrú 
2011/2016 

Mórdhíol agus trádáil mhiondíola; deisiú 
mótarfheithiclí agus gluaisrothar 

8205 14.7% 8250 13.5% 45 0.5% 

Gníomhaíochtaí sláinte daonna agus obair 
shóisialta 

6226 11.2% 6839 11.2% 613 9.8% 

Gníomhaíochtaí lóistín agus seirbhíse bia 5483 9.8% 6450 10.5% 967 17.6% 

Déantúsaíocht 5033 9.0% 5782 9.4% 749 14.9% 

Tionscal (níl sonraithe) 3444 6.2% 5380 8.8% 1936 56.2% 

Oideachas 4864 8.7% 5215 8.5% 351 7.2% 

Talmhaíocht, foraoiseacht agus iascaireacht 5461 9.8% 4913 8.0% -548 -10.0% 

Tógáil 3135 5.6% 3439 5.6% 304 9.7% 

Riarachán poiblí agus cosaint; slándáil 
shóisialta éigeantach 

2994 5.4% 2945 4.8% -49 -1.6% 

Gníomhaíochtaí gairmiúla, eolaíochta agus 
teicniúla 

2087 3.7% 2368 3.9% 281 13.5% 

Gníomhaíochtaí riaracháin agus seirbhíse 
tacaíochta 

1598 2.9% 1791 2.9% 193 12.1% 

Gníomhaíochtaí airgeadais agus árachais 1744 3.1% 1697 2.8% -47 -2.7% 

Iompar agus stóráil 1415 2.5% 1602 2.6% 187 13.2% 

Gníomhaíochtaí seirbhíse eile 1194 2.1% 1225 2.0% 31 2.6% 

Faisnéis agus cumarsáid 1020 1.8% 1159 1.9% 139 13.6% 

Na healaíona, siamsaíocht agus caitheamh 
aimsire 

883 1.6% 1009 1.6% 126 14.3% 

Leictreachas, gás, gal agus soláthar 
aerchóirithe 

372 0.7% 460 0.8% 88 23.7% 

Soláthar uisce; séarachas, bainistíocht 
dramhaíola agus gníomhaíochtaí feabhsúcháin 

230 0.4% 280 0.5% 50 21.7% 

Gníomhaíochtaí eastáit réadaigh 202 0.4% 212 0.3% 10 5.0% 

Mianadóireacht agus cairéalú 121 0.2% 121 0.2% 0 0.0% 

Gníomhaíochtaí teaghlach mar fhostóirí atá ag 
táirgeadh gníomhaíochtaí teaghlach dá n-úsáid 

féin 

55 0.1% 79 0.1% 24 43.6% 

Gníomhaíochtaí eagraíochtaí agus comhlachtaí 
seach-chríche 

1 0.0% 6 0.0% 5 500.0% 

Líon iomlán ag obair 55767 
 

61222 
 

5455 9.8% 

Daoine dífhostaithe sa tóir ar a gcéad phost 
rialta 

921 
 

835 
 

-86 -9.3% 

Daoine dífhostaithe, a chaill nó a d’éirigh as an 
bpost a bhí acu roimhe seo 

12598 
 

7866 
 

-4732 -37.6% 

Líon iomlán páirteach sa lucht oibre 69286 
 

69923 
 

637 0.9% 

Baile Oibrithe Poist Cothromaíocht 
Chomaitéireachta 

Poist/Oibrithe 

Trá Lí 11726 16613 4887 1.42 

Cill Airne 7836 10835 2999 1.38 

Lios Tuathail 2085 3111 1026 1.49 

Cill Orglan 1231 2432 1201 1.98 

Oileán Ciarraí 1246 1765 519 1.42 

Mainistir na Féile 813 1533 720 1.89 

Daingean Uí Chúis 962 1441 479 1.50 

Neidín 986 1222 236 1.24 

Cathair Saidhbhín 592 897 305 1.52 

An Ráth Mhór 369 205 -164 0.56 

Tairbeart 205 190 -15 0.93 

Tábla 9.2: Neart Geilleagrach na bPríomhlonnaíochtaí Uirbeacha 

9.5.1 Príomhearnálacha agus Fostóirí  

Fostaíocht i gCiarraí de réir na hEarnála 

Earnáil Tacaíochtaí 
% den 
Iomlán 

Talmhaíocht, foraoiseacht agus iascaireacht 5729 8.3 

Tionscal 8783 12.7 

Tógáil 4431 6.4 

Trádáil mhórdhíola agus mhiondíola 10107 14.6 

Iompar agus stóráil 1908 2.8 

Gníomhaíochtaí lóistín agus seirbhíse bia 10076 14.5 

Faisnéis agus cumarsáid 1622 2.3 

Gníomhaíochtaí airgeadais, árachais agus eastáit réadaigh 1769 2.6 

Gníomhaíochtaí gairmiúla, eolaíochta agus teicniúla 2747 4.0 

Gníomhaíochtaí riaracháin agus seirbhíse tacaíochta 3137 4.5 

Riarachán poiblí agus cosaint 2590 3.7 

Oideachas 4790 6.9 

Sláinte agus obair shóisialta 8563 12.4 

NACE eile (Na hEalaíona, Siamsaíocht, Caitheamh Aimsire)  3076 4.4 

Gach earnáil gheilleagrach NACE 69328 100.0 

Tábla 9.3 Foinse: Ó Shuirbhé CSO ar an Lucht Oibre, Ráithe 4 2019. 

Léirítear sa chairt seo maidir le Fostaíocht de réir na hEarnála comparáid idir fostaíocht de réir na hearnála 
leis an gcuid eile den tír. Léirítear ann an tábhacht a bhaineann le fostaíocht sna hearnálacha turasóireachta 



9.  Forbairt Gheilleagrach                                                                  Dréachtphlean Forbartha Contae Chiarraí 2022-2028   

  
 

146 
 

agus fáilteachais (Lóistín agus Bia, Iompar) agus na hearnálacha Talmhaíochta, Foraoiseachta agus Iascaigh i 
gcomhthéacs an Stáit. 

Figiúr: 9.2 Fostaíocht de réir na hEarnála 

Ag dul i ngleic le Dífhostaíocht 
Tuigeann an Chomhairle nach mbaineann ceantair ina bhfuil rátaí arda dífhostaíochta, go háirithe i measc an 
daonra níos óige, tairbhe i gcónaí as béim a bheith á leagan ar Bhreisoideachas agus Ardoideachas, poist san 
earnáil TF nó fiontar agus go mbainfeadh a leithéid sin de cheantair níos mó tairbhe as na cineálacha oiliúna 
agus forbartha scileanna mar aon le foirmeacha traidisiúnta fostaíochta. Tacóidh agus éascóidh an 
Chomhairle beartas a bhfuil sé mar aidhm leis ceardaithe oilte a fhostú ar mhaithe le fostú printíseach a 
éascú. 
 

9.5.2 Taisteal chun na hOibre 

Nuair a bhí an tOrdlathas Lonnaíochta á fhorbairt, cuireadh san áireamh sa Phlean nach é méid daonra agus 
fostaíochta an príomhchinntitheach i gcomhthéacs ról feidhmiúil lonnaíochta nó breithniú ar shuntas 
réigiúnach straitéiseach lonnaíochta. Is bailte comaitéireachta go príomha iad bailte áirithe ina bhfuil bonn 
daonra mór laistigh de dhobharcheantar Príomhbhailte, bailte ina bhfuil an leibhéal feidhme i bhfad níos ísle 
ná a mbonn daonra. É sin ráite, tá leibhéal feidhme níos airde ag bailte eile ná a mbonn daonra agus tá 
príomhról réigiúnach acu. (Féach ar Chaibidil 4 Bailte & Sráidbhailte agus Caibidil 14 – Nascacht le haghaidh 
tuilleadh eolais.)  

Próifíl Fostaíochta  
Is cuspóir de chuid na Comhairle é: 
KCDP 9-15 Tacú leis na gníomhartha atá le fáil i bPlean um Théarnamh Geilleagrach Chiarraí 2021 ina 

gcuimsítear Plean um Chruthú agus um Chothabháil Fostaíochta Chiarraí chun tacú le 
fostaíocht laistigh den Chontae. 
 

KCDP 9-16 A chinntiú go bhfuil dóthain cineálacha tailte oiriúnacha criosaithe le haghaidh úsáidí 
tráchtála, fiontar agus/ nó tionsclaíocha chun raon cineálacha forbartha fiontar a éascú agus 

meascán cruthaithe fostaíochta in earnálacha gnó agus tionscail i lonnaíochtaí de réir an 
Ordlathais Lonnaíochta. 
 

KCDP 9-17 Tacú le hathsciliú agus athoiliúint de réir mar a bhíonn deiseanna ar fáil mar thoradh ar an 
aistriú chuig geilleagar ísealcharbóin. 
 

KCDP 9-18 Tacú leis an obair atá á déanamh ag na Boird Oideachais agus Oiliúna, i ndáil le cúrsaí atá á 
gcur ar fáil faoi SOLAS agus bunú Ionad Oiliúna Pobail, Tionscnaimh Oiliúna Áitiúla agus 
Soláthar Sainoiliúna i gCiarraí. 

 

9.6 Talamhúsáid a Phleanáil le haghaidh Forbairt Gheilleagrach 
Baineann tábhacht le mealltacht ceantair agus ómós áite chun an poitéinseal a bhaineann le forbairt 
gheilleagrach a chur i gcrích agus infheistíocht agus fostaithe nua a mhealladh. Déanfaidh an Chomhairle 
iarracht ghníomhach bearta a bhaineann le gníomhaíochtaí ómós áite agus feabhais áitiúil a bhunú cosúil le 
feabhsuithe ar an ríocht phoiblí, athghiniúint ceantar uirbeach, cosaint agus feabhsú bailte oidhreachta agus 
bearta eile a bhfuil sé mar aidhm leo an timpeallacht áitiúil a fheabhsú. Tá tuilleadh plé déanta ar 
Chomhfhorbairt Áite i gCaibidil 4 Bailte & Sráidbhailte.  
 
Téann fiontar inbhuanaithe ó neart go neart i dtimpeallachtaí gnó tacúla a fheabhsaíonn iomaíochas agus 
táirgiúlacht agus a bhfuil bonneagar tacaíochta maith mar bhonn leo. Tá naisc thábhachtacha freisin idir 
caighdeán an ómóis áit uirbí agus infheistíocht gnó/cruthú fostaíochta. Ciallaíonn sé sin go bhfuil go leor 
earnálacha, go háirithe iad siúd a bhaineann leis an ngeilleagar faisnéise agus le forbairt eolais, dírithe ar 
áiteanna sonracha. Tugtar deis do dhaoine ardoilte oibriú le chéile, agus oibríonn gnólachtaí le chéile i 
margaí oilte níos mó a bhíonn le fáil i Mol & Triantán Eolais Chiarraí (Trá Lí, Cill Airne agus Cill Orglan). 
 
Sa bhreis ar scála agus dlús, braitheann sé seo ar mhealltacht áiteanna chun fostaithe ardoilte a mhealladh 
mar aon le tallann agus nuálaíocht áitiúil ó tharla Ollscoil Theicniúil na Mumhan & Páirc Teicneolaíochta 
Chiarraí a bheith lonnaithe sa cheantar. Baineann tábhacht chomh maith céanna le nascacht idirnáisiúnta, áit 
a mbaineann tábhacht ar leith leis an achar gearr go dtí Aerfort Chiarraí agus rogha mhaith cinn scríbe. 
 
Baineann tábhacht freisin le hinfheistíocht i mbonneagar le haghaidh forbairt gheilleagrach amach anseo. Tá 
sé riachtanach, dá réir sin, go dtacaíonn soláthraithe bonneagair, cosúil le Uisce Éireann, Bonneagar Iompar 
Éireann, Connecting Ireland - An tÚdarás Náisiúnta Iompair, soláthraithe leictreachais agus leathanbhanda, le 
fís Comhairle Contae Chiarraí le haghaidh forbairt gheilleagrach trína soláthar seirbhíse. Sonraítear sa 
Chroístraitéis & Straitéis Lonnaíochta atá le fáil i gCaibidil 3 den Phlean Forbartha seo, na leibhéil d’fhorbairt 
agus d’fhás geilleagrach a shamhlaítear le haghaidh bhailte agus shráidbhailte Chontae Chiarraí bunaithe ar 
an suíomh san Ordlathas Lonnaíochta a chinnteoidh go mbeidh tailte á gcriosú go cuí chun freastal ar 
riachtanais úsáideoirí difriúla chun éagsúlacht a spreagadh i bhforbairt cruthaithe fostaíochta ar fud an 
Chontae. Tá sé mar aidhm leis an gcur chuige seo a chinntiú go gcomhlíonann lonnaíochtaí a róil, agus go 
gcinntítear dlús fostaíochta chun lántairbhe a bhaint as éifeachtúlacht an bhonneagair reatha agus go 
dtugtar aird ar inrochtaineacht trí mhodhanna iompair inbhuanaithe a bhfuil sé mar aidhm leo spleáchas ar 
an gcarr a laghdú.   
 
Is sna príomhbhailte a bheidh an fhorbairt tráchtála nua ag tarlú agus beidh an fhorbairt a dhéanfar i mbailte 
agus i sráidbhailte eile oiriúnach dá leibhéal san Ordlathas Lonnaíochta. 
 
Is cuspóir de chuid an Phlean seo é bonneagar agus áiseanna uirbeacha a fheabhsú, mar aon le mealltacht 
chónaithe/caighdeán beatha agus caighdeán na timpeallachta tógtha chun coinníollacha oiriúnacha a 
chruthú chun forbairt fiontar a mhealladh. 

9.6.1 Criosanna Talamhúsáide d’Fhorbairt Gheilleagrach 
Cé go gceadaítear raon úsáidí fostaíochta i bprionsabal nó gur féidir iad a mheas i ndáil le raon criosanna 
talamhúsáide, déantar iarracht sa Phlean Forbartha Contae forbairt fiontar agus fostaíochta a threorú i dtreo 
suíomhanna oiriúnacha trí cheantair oiriúnacha d’fhorbairt inbhuanaithe amach anseo a shainaithint. Tá 
thart ar 640 heicteár de thalamh criosaithe le haghaidh úsáidí fiontraíochta agus fostaíochta sa Chontae. Tá 
thart ar 463 heicteár fós le forbairt, rud a chiallaíonn go bhfuil poitéinseal ann forbairt gheilleagrach a 
dhéanamh amach anseo. Tá thart ar 52 heicteár de thalamh athfhorbraíochta criosaithe le haghaidh 
fiontraíocht níos déine agus/nó forbairt chónaithe. Ina theannta sin, soláthraítear sa phlean seo 437 heicteár 
le haghaidh forbairt thionsclaíoch agus deiseanna cruthaithe fostaíochta i mbunachar talún straitéiseach 
Thairbirt/Bhéal Átha Longfoirt  
 
De réir RPO 43 Forbairt Athghiniúna, Láithreán Athfhorbraíochta agus Inlíonta, tá roinnt láithreán 
sainaitheanta mar láithreáin a bhféadfaí iad a athfhorbairt. Ceadófar leibhéal méadaithe dlúis ar na 
láithreáin seo faoi réir dearadh agus comhtháthú cuí agus úsáidfear iad le haghaidh fiontar cruthaithe 
fostaíochta nua. Feabhsaíonn forbairtí den chineál seo athghiniúint agus cuma fhísiúil ceantair, baineann 
siad úsáid níos éifeachtaí as an talamh agus spreagann siad gníomhaíocht gheilleagrach i gceantair uirbeacha 
agus thuaithe.  Chomh maith leis sin, tá dreasachtaí breise luaite le forbairt na dtailte seo freisin lena n-
áirítear ranníocaíochtaí forbartha laghdaithe agus ceanglais pháirceála. 
 
Tá Caighdeáin agus Treoirlínte Bainistíochta Forbartha le fáil in Imleabhar 6 agus sonraítear iontu na húsáidí 
oiriúnacha le haghaidh gach cuspóir criosaithe talamhúsáide atá le fáil sa Chontae. Sa bhreis ar na criosanna 
talamhúsáide forbartha geilleagraí seo baineann poitéinseal suntasach le cruthú fostaíochta sna criosanna i 
Lár na Bhaile go háirithe le haghaidh úsáid oifige, saoráidí oibre comhionaid agus miondíol reatha laistigh de 
na criosanna seo a leanas atá bunaithe cheana féin - Úsáid Mheasctha/ Láithreáin Deise/ Tionscal /Fiontar / 
Fostaíocht/ Miondíol.  
 
Talamhúsáid a Phleanáil le haghaidh Forbairt Gheilleagrach  
Is cuspóir de chuid na Comhairle é: 
KCDP 9-19 Páirceanna gnó agus eastáit thionsclaíocha a shainaithint nach mór iad a athghiniúint agus a 

athbheochan de réir beart inbhuanaithe agus labhairt le gach rannpháirtí agus páirtí 
leasmhar ábhartha chun a n-athghiniúint a agus athbheochan a spreagadh. 
 

KCDP 9-20 A chinntiú go mbaineann ceantar fostaíochta lántairbhe as soláthar bonneagair agus 
gréasáin iompair phoiblí. 
 

KCDP 9-21 A chinntiú go gcoimeádtar dóthain tailte mórthimpeall ar theorainneacha láithreáin, i 
láithreáin aonair agus i bpáirceanna tionsclaíocha chun deis a thabhairt tairbhe a bhaint as 
tírdhreachú chun an tionchar físiúil a laghdú agus caillteanas bithéagsúlachta na forbartha a 
laghdú agus caighdeán na timpeallachta a fheabhsú. 

 

9.6.1.1 Inbhear na Sionainne  
 
Creatphlean Comhtháite na Sionainne (SIFP) 

Is creatphlean talún agus muirí é Creatphlean Comhtháite na Sionainne (SIFP) a bhfuil sé mar aidhm leis 
forbairt Inbhear na Sionainne amach anseo a threorú. Tá 9 shuíomh forbartha straitéiseacha sainaitheanta 
sna contaetha seo a leanas - An Clár, Luimneach agus Ciarraí, agus tá sé mar aidhm aige cur leis an nascacht 
agus sineirge thionsclaíoch reatha mar aon leis an mbonneagar reatha chun gréasáin níos inbhuanaithe agus 
níos mealltaí le haghaidh tuilleadh infheistíochta a chruthú. Sainaithnítear in RSES an tábhacht náisiúnta agus 
idirnáisiúnta a bhaineann le hInbhear na Sionainne, an poitéinseal atá aige forbairt ilnáisiúnta a mhealladh 
agus an obair shuntasach atá déanta chun dlús a chur lena chur chun cinn agus forbairt. 

Staidéar ar Phoitéinseal Mhol Fuinnimh Amach ón gCósta an Atlantaigh / Fuinneamh Gaoithe Amach ón 
gCósta Inbhear na Sionainne 

Tá pleananna uaillmhianacha sonraithe ag Rialtas na hÉireann le haghaidh forbairt acmhainní fuinnimh in-
athnuaite amach ón gcósta trí Thionscadal Éireann 2040, an Plean Gníomhaithe ar son na hAeráide agus an 
Bille um Pleanáil agus Bainistíocht Forbartha Mara le déanaí. Tá deiseanna suntasacha ann forbairt a 
dhéanamh ar fhuinneamh in-athnuaite tonnta agus gaoithe amach ón gcósta in Inbhear na Sionainne, 
fianaise ar an príomhshócmhainní nádúrtha fhuinneamh na dtonnta agus na gaoithe, mar aon le naisc 
eangaí. 

Braitheann forbairt thionscal an Fhuinnimh In-athnuaite Amach ón gCósta (ORE) ar fhorbairt bonneagair 
chumasúcháin. 

Bunachar Talún Thairbirt-Bhéal Átha Longfoirt 

Tá an Suíomh Forbartha Straitéisí (SDL) ag Tairbeart/Béal Átha Longfoirt i dTuaisceart Chiarraí sainaitheanta i 
ngeall ar an bpoitéinseal a bhaineann leis mar Mhol Fuinnimh agus le haghaidh forbairt thionsclaíoch ag 
leibhéal réigiúnach agus náisiúnta. Tá 437 Heicteár de thailte criosaithe ar fáil le forbairt ar an gcladach 
Theas d’Inbhear na Sionainne agus tá rochtain ar fáil ar uisce domhain (suas go dtí 23m). Is é beartas na 
comhairle tacú le forbairt inbhuanaithe Inbhear na Sionainne, de réir SIFP agus na moltaí atá déanta ina 
mheasúnú timpeallachta, agus aitheantas a thabhairt dá phoitéinseal mar Mhol Fuinnimh.  

Inbhear na Sionainne      
Is cuspóir de chuid na Comhairle é: 
KCDP 9-22 Tacú le soláthar Suíomhanna Forbartha Straitéisí (SDLanna) mar atá sonraithe in SIFP 

d’Inbhear na Sionainne faoi réir chur chun feidhme na mbeart maolaithe atá sonraithe in 
SEA agus AA atá déanta i ndáil le SIFP agus criosaithe i bPleananna Forbartha an Údaráis 
Áitiúil. 
 

KCDP 9-23 Tacú le cur chun cinn, margaíocht agus tacaíocht airgeadais agus shaineolach a lorg don 
Chreatphlean Comhtháite Straitéiseach (SIFP) le haghaidh Inbhear na Sionainne agus 
tionscadail shonracha a eascraíonn ón bplean. Beidh tionscadail faoi réir na gceanglas 
ábhartha maidir le measúnacht timpeallachta lena n-áirítear SEA, EIA SFRA agus AA de réir 
mar is cuí. 
 

KCDP 9-24 Tacú le forbairt inbhuanaithe bhunachar talún Thairbirt-Bhéal Átha Longfoirt le haghaidh 
cuspóirí tionsclaíocha, úsáid a bhaint as an uisce domhain, an bonneagar reatha, na 
hacmhainní nádúrtha agus an suíomh taobh leis an uisce chun lántairbhe a bhaint as an 
bpoitéinseal a bhaineann leis an Suíomh Straitéiseach seo. Spreagfar tograí le haghaidh 
tionscal muirí, forbairt thionsclaíoch ghinearálta agus go háirithe na tionscail sin a bhfuil 
sineirge á cruthú acu le húsáidí reatha agus cur le forbairt mol fuinnimh straitéisigh ag an 
suíomh seo. 
 

KCDP 9-25 Ról agus feidhm Mhol an Stáisiúin Chumhachta ag Tairbeart a chosaint, lena n-áirítear 
Stáisiún Straitéiseach Cúltaca Ola NORA, mar phríomhthionscnóir d’fhás geilleagrach agus 
éagsúlú, de réir na gCuspóirí Réigiúnacha agus Náisiúnta Fuinnimh. 

 

9.6.2 Bonneagar Tacaíochta 
Tá sé mar aidhm le NPF inrochtaineacht agus nascacht a fheabhsú idir na príomhionaid uirbeacha agus a 
gcuid réigiún. Baineann an oiread céanna tábhachta le nascacht i dtéarmaí córas digiteach agus faisnéise 
agus iompair. Tá sé riachtanach an nascacht idir Corcaigh, Luimneach agus na réigiúin a fheabhsú. Baineann 
suntas ar leith le hinrochtaineacht agus nascacht ar ardchaighdeán idir na Príomhbhailte agus cathracha sa 

réigiún agus ionaid daonra níos mó i gCiarraí d’fhonn a chinntiú gur féidir le daoine seirbhísí ardoird a 
rochtain ar bhealach inbhuanaithe trí úsáid a bhaint as iompar poiblí ar ardchaigdeán. 
 
Meallann Aerfort Idirnáisiúnta Chiarraí daoine agus infheistíocht chuig an gcontae agus réigiún, spreagann sé 
gníomhaíocht gheilleagrach i bhfoirm gnó agus infheistíochta mar aon le turasóireacht agus taisteal. Is é 
bearta na Comhairle tuilleadh forbartha in Aerfort Idirnáisiúnta Chiarraí a spreagadh agus tacú lena leithéid 
de réir phleanáil chuí agus fhorbairt inbhuanaithe an cheantair agus an Chontae. (Féach ar Chaibidil 14 
Nascacht le haghaidh tuilleadh eolais) 
 

Bonneagar Tacaíochta      
Is cuspóir de chuid na Comhairle é: 
KCDP 9-26 A cheangal go bhfuil bonneagar tacaíochta ar ardchaighdeán le dóthain acmhainne san 

áireamh i dtograí le haghaidh forbairt gheilleagrach. D’fhéadfaí cur chuige seicheamhach a 
úsáid chun forbairtí geilleagracha  a mheas d’fhonn a chinntiú go mbeidh siad á soláthar ar 
bhealach oiriúnach agus inbhuanaithe. 
 

KCDP 9-27 
 
 
KCDP 9-28 

Tacú le dearadh, tréscaoilteacht agus timpeallachtaí oiriúnacha do choisithe agus/nó 
rothaithe laistigh de pháirceanna gnó agus ceantair thionsclaíocha. 
 
Cuspóir de chuid na Comhairle é láithreáin lena mbaineann tábhacht mhíleata stairiúil 
shuntasach a Chosaint feadh Inbhear na Sionainne, lena n-áirítear an Cadhnra ar Oileán na 
Carraige, Caisleán Charraig an Phoill, an Ráth Réaltchruthach Cosanta i dTairbeart agus 
croílimistéar Fort Shannon ag An tArd Mór.  
 

KCDP 9-29 Tacú le soláthraithe seirbhíse poiblí a chinntiú go bhfuil tailte atá criosaithe le haghaidh 
forbairt gheilleagrach á seirbhísiú ar bhealach tráthúil chun deiseanna le haghaidh cruthú 
fostaíochta agus fiontraíochta a éascú. 
 

KCDP 9-30 Pleananna Ceantair Áitiúla nó Máistirphleananna a ullmhú áit ar gá i ndáil le tailte giniúna 
forbairt gheilleagrach i gcomhpháirt le príomhpháirtithe leasmhara, gníomhaireachtaí 
ábhartha agus ionadaithe earnálacha. 
 

KCDP 9-31 Tacú le beartais nuálacha inbhuanaithe chun ról geilleagrach Aerfort Idirnáisiúnta Chiarraí a 
spreagadh trí chomhpháirtíochtaí margaíochta le haerlínte, óstáin, nithe is díol spéise do 
thurasóirí agus páirtithe leasmhara eile san earnáil fáilteachais agus turasóireachta. 

 
9.7 Earnálacha agus Deiseanna Geilleagracha  
 
9.7.1 An Geilleagar Eolais 
Tá an Chomhairle airdeallach ar an tábhacht a bhaineann leis an nasc idir tionscal agus ardoideachas i 
gcomhthéacs fholláine gheilleagrach agus shóisialta dhaonra an Chontae. Braitheann forbairt geilleagar 
eolasbhunaithe ar go leor earnálacha móra ag idirghníomhú lena chéile ar bhealach spriocdhírithe chun na 
coinníollacha le haghaidh forbairt a chruthú. Tá na tionscadail eolasbhuanithe atá suite i Mol agus Triantán 
Eolais Chiarraí fairsing agus áirithe ina measc ríomhtheicneolaíocht, eolaíochtaí na beatha, taighde agus 
forbairt, déantúsaíocht ardteicneolaíochta, cumarsáid, gnó, airgeadas, árachas agus seirbhísí margaidh eile.  

Ceann de phríomhthionscnóirí an athraithe struchtúrtha sa gheilleagar domhanda agus náisiúnta é an 
claochlú digiteach, a bhfuil forbairtí teicneolaíocha ag tacú leis le haghaidh e.g., teicneolaíochtaí digiteacha, 
intleacht shaorga, uathoibriú, priontáil 3T, táirgeadh bithbhunaithe agus nana-ábhair. Tá na hathruithe 
teicneolaíocha seo mar bhonn le táirgeadh agus dáileadh earraí agus seirbhísí a athrú ó bhonn, gnóthaí nua 

agus samhlacha gnó nua a chruthú agus seirbhísí príobháideacha agus poiblí a sholáthar ar bhealaí nua 
(OECD, 2018b; An Banc Domhanda, 2019)2.   

Níl aon fhianaise ann a thugann le fios go mbeidh an claochlú digiteach mar bhonn le poist ar ardchaighdeán 
a chruthú, é sin ráite, áfach, tá rioscaí luaite le roinnt ról i gcomhthéacs imlonnaithe sa gheilleagar trí chéile.   
Is í forbairt leanúnach an lucht oibre príomhthionscnóir post agus athléimneacht earnálach agus claochlú 
cuimsitheach. Soláthrófar iad seo trí thaighde, uas-sciliú agus athoiliúint a bheidh ag teacht le deiseanna 
nua.   

Tacaíonn BOO Chiarraí leis an gclaochlú chuig geilleagar digiteach trí chúrsaí Bhreisoideachais agus 
Breisoiliúna (FET) a chinntíonn go bhfuil scileanna litearthachta digití ag saoránaigh agus ag pobail ar fud 
Chiarraí, mar aon le gnóthaí agus tionscail sa réigiún. Baineann tábhacht ollmhór le Forbairt Bogearraí, 
Ríomhchlárú, Cibearshlándáil, Táirgeadh Meán Digiteach agus Meáin Shóisialta agus Margaíocht i 
gcomhthéacs na ré digití nua. Is gné thábhachtach d’fhorbairt ghairmiúil ball foirne teagaisc agus foghlama, 
bainistíochta agus riaracháin iad scileanna TFC agus foghlaim le cuidiú teicneolaíochta. Cuimsítear na 
scileanna seo i gcuraclam laethúil scoileanna agus ionaid FET. Tá dlús á chur ag BOO Chiarraí, mar chuid dá 
straitéis inbhuanaitheachta, le deireadh a chur le páipéar a úsáid trí Fhoghlaim le Cuidiú Teicneolaíochta 
(TEL) a chur chun feidhme i ngach cúrsa Breisoideachais agus Breisoiliúna. 

Mar Ollscoil Theicniúil, tá Ollscoil Theicniúil na Mumhan (MTU) fréamhaithe go láidir ina nascacht 
réigiúnach, ach ag an am céanna tá naisc náisiúnta agus idirnáisiúnta bunaithe aici trína comhpháirtíochtaí 
teagaisc, foghlama agus taighde. Mar Ollscoil a bhfuil béim ar leith á leagan aici ar thaighde, tá ról lárnach ag 
taighdeoirí MTU inár mic léinn, tionscail agus gnóthaí a ullmhú, agus ár sochaí freisin, ionas go mbeidh siad 
in ann feidhmiú i ndomhan atá ag athrú go tapa ina bhfuil béim á leagan ar riachtanais an gheilleagair agus 
na sochaí réigiúnaí mórthimpeall orainn. Oibríonn taighdeoirí MTU, atá lonnaithe i sé champas ar fud chúige 
Mumhan, ar thionscadail atá dírithe ar riachtanais réigiún Iardheisceart na hÉireann agus níos faide ó bhaile 
fiú. Tacaíonn campais na hOllscoile i gCiarraí le pobal taighde bhisiúil de bhreis is 200 taighdeoir lena n-
áirítear foireann acadúil, foireann ghairmiúil taighde agus mic léinn taighde atá nasctha le ceann dár dtrí 
ionad taighde: ABC na Sionainne, IMaR agus Cathaoir UNESCO. Tá an taighde atá ar bun in MTU 
ildisciplíneach, inbhuanaithe agus baineann sé tairbhe agus tugann sé aird ar phróifíl shocheacnamaíoch an 
réigiúin mórthimpeall. Tacaíonn gníomhaíochtaí MTU le forbairt shóisialta agus gheilleagrach trí 
chomhpháirtíochtaí agus soláthraíonn sé daoine aonair cumasacha agus ceannairí eolasacha chun freagairt 
do dhúshláin sheachtracha anois agus amach anseo. 

Oibríonn MTU Chiarraí i ndlúthpháirt le fostóirí, réigiúnacha agus náisiúnta, d’fhonn a chinntiú go bhfuil cláir 
ábhartha d’earnálacha tionsclaíocha sonracha. Pointe uathúil is ea gur campas é MTU Chiarraí a bhfuil Páirc 
Teicneolaíochta luaite leis. Chabhraigh an ghaireacht seo le naisc a fhorbairt le raon leathan gnólachtaí 
ceannródaíochta nuathionscanta, cuideachtaí domhanda agus ionaid taighde a bhfuil cáil idirnáisiúnta orthu. 
Soláthraíonn cuideachtaí atá ag obair i bPáirc Teicneolaíochta Chiarraí deiseanna socrúcháin oibre do mhic 
léinn agus deiseanna oibre do chéimithe. Go deimhin, is céimithe de chuid MTU Chiarraí iad 25% de na 
daoine atá ag obair sa Pháirc Teicneolaíochta. Tá Ionad Gnó Tom Crean lonnaithe ar Champas Chiarraí i 
bPáirc Teicneolaíochta Chiarraí freisin. Tá an ghorlann seo á maoiniú ag Fiontraíocht Éireann agus tá sé 15 
bliain i mbun gnó in 2021, agus i gcaitheamh na mblianta sin tá breis is 100 post inbhuanaithe cruthaithe ag 
gnóthaí san Ionad, agus tá infheistíocht de bhreis is €1 mhilliún curtha ar fáil. Inniu, tá 30 gnó lonnaithe in 
Ionad Gnó Tom Crean, agus tá breis is 70 duine fostaithe go díreach. 

Tá na scileanna agus an tallann atá le fáil i gCiarraí úsáidte chun roinnt Ionad Barr Feabhais a fhorbairt; is 
tionscnamh de chuid MTU Chiarraí i gcomhpháirt le Dairymaster, McHale Engineering, Abbey Machinery 
agus a bhfuil Fiontraíocht Éireann agus Comhairle Contae Chiarraí ag tacú leis é Ionad Barr Feabhais 
Agritech.  I measc na hoibre a bheidh á déanamh san ionad seo beidh sainaithint, taighde, roinnt agus cur 

 
2 Díriú ar Leochaileacht Fostaíochta mar Chuid d’Aistriú Cóir in Éirinn, An Chomhairle Náisiúnta Eacnamaíoch & 
Shóisialta (NESC) Uimh. 149 Márta 2020.  

chun feidhme dea-chleachtais sna réimsí seo a leanas - nuálaíocht, próisis agus córais, scileanna 
idirphearsanta, acmhainn cuideachta agus idirnáisiúnú a bheidh mar bhonn le fás margaidh inbhuanaithe.  Is 
athrú céime é an tionscadal seo san earnáil Teicneolaíochta Talmhaíochta agus cur chuige nua agus spéisiúil i 
ndáil le foghlaim agus forbairt earnálach, trí ríomhfhoghlaim agus réaltacht fhíorúil. Is ionad den chéad scoth 
é Mol RDI atá dírithe ar nuálaíocht dearaidh, dhigiteach in Iardheisceart na hÉireann. Is é Mol RDI an chéad 
mhol dá leithéid, agus is ag díriú ag dhigitiú, idéú agus tráchtálú nuálaíochta agus taighde in earnálacha 
Digiteacha, Intleachta Saorga, Sonraí agus earnálacha teicneolaíochtaí gaolmhara atá sé. Is comhpháirtíocht 
sheachbhrabúsach é Mol RDI idir Fiontar Príobháideach (Fexco), Institiúid Tríú Leibhéal (MTU Chiarraí), 
Fiontraíocht Éireann agus An Rialtas (Comhairle Contae Chiarraí). 

Is comhpháirtíocht uathúil ardoideachais agus forbartha pobail é Ionad na Sceilge um Thaighde agus 
Nuálaíocht (CRI na Sceilge) idir Comhairle Contae Chiarraí, Coláiste na hOllscoile, Corcaigh (UCC), 
Comhpháirtíocht Forbartha Chiarraí Theas (SKDP) agus an pobal áitiúil. Tá an tIonad lonnaithe go háitiúil i 
Leabharlanna The Centre is based locally in Chathair Saidhbhín agus reáchtáiltear cláir ardoideachais, taighde 
agus cleachtas ann le haghaidh réigiún Chósta na Sceilge. 

Bhí KerrySciTech dírithe i gcónaí ar spéis & feasacht ghairme in STEM a mhéadú, tallann inár réigiún a 
ionduchtú agus a chomhtháthú agus i ndeireadh na dála ár dtallann a choimeád agus a fhorbairt d’fhonn a 
chinntiú go mbeidh ceannairí againn a mbeidh ar a gcumas dlús a chur faoinár dtionscail agus tuilleadh post 
a chruthú don chéad ghlúin eile d’eolaithe, innealtóirí agus teicneolaithe. Le bliain anuas, chuir KerrySciTech 
go suntasach leis na gníomhaíochtaí atá a reáchtáil aige a bhaineann le grúpa tallainne STEM a bhunú i 
réigiún Chiarraí. 
 

An Geilleagar Eolais     
Is cuspóir de chuid na Comhairle é: 
KCDP 9-32 Aitheantas a thabhairt don nasc láidir idir lucht oibre oilte agus rathúnas geilleagrach, tacú le 

hinfheistíocht leantach in oideachas sa Chontae agus tacú le comhoibriú le hinstitiúidí tríú 
leibhéal agus saoráidí oideachais eile. 
 

KCDP 9-33 Sineirgí idir oideachas, teicneolaíocht agus tionscal a éascú agus a chur chun cinn agus béim 
a leagan ar rannpháirtíocht i ndáil le bearta gníomhachtaithe maidir leis an margadh oibre 
agus é mar aidhm forbairt gheilleagrach agus foghlaim ar feadh an tsaoil a fheabhsú i 
gCiarraí. 
 

KCDP 9-34 Tacú le cuideachtaí atá bunaithe cheana féin, sna hearnálacha déantúsaíochta, 
theicneolaíocht an airgeadais agus agraibhia, agus tacú le deiseanna gnó nua agus 
forbarthacha sna hearnálacha geilleagracha ar fad sa Chontae. 

 

9.7.2 Teicneolaíocht Faisnéise & Cumarsáide 
Tá cáil ar fud an domhain ar shaineolas na hÉireann in earnáil na Teicneolaíochta Faisnéise agus Cumarsáide 
(TFC), rud a spreag forbairt fiontar dúchasach agus soláthraithe seirbhíse, idir fiontair atá dírithe ar thaighde 
agus forbairt (T&F), agus déantúsaíocht ar scála mór.  
 
Beidh tionchar geilleagrach suntasach ag an MTU nuabhunaithe ar an réigiún agus cabhróidh sé le 
gníomhaíocht gheilleagrach dhíreach agus le forbairt gheilleagrach. Tá scrúdú á dhéanamh ag Comhairle 
Contae Chiarraí, Ollscoil Theicniúil na Mumhan (MTU) agus cuideachtaí cosúil le Fexco agus DairyMaster, ar 
ceannairí domhanda iad in earnálacha Theicneolaíocht an Airgeadais agus Agraichliste, ar an bpoitéinseal a 
bhaineann le fás spriocdhírithe na n-earnálacha seo laistigh de Mhol agus Triantán Eolais Chiarraí agus i 
Réigiún an Deiscirt trí chéile. Beidh deiseanna ann cur leis an mbonn fiontar atá i gCiarraí cheana féin agus 
láidreachtaí a fhorbairt sna hearnálacha digiteacha atá ag forbairt agus sna réimsí straitéiseacha fáis seo a 
leanas - anailísíocht agus sonraí.  

Is é beartas na Comhairle tacú le bonneagar TFC a sholáthar le haghaidh teicneolaíochtaí reatha agus nua a 
d’fhéadfaí a fhorbairt a chabhróidh le forbairt gheilleagrach an chontae. 

 
Teicneolaíocht Faisnéise & Cumarsáide      
Is cuspóir de chuid na Comhairle é: 
KCDP 9-35 Tacú le forbairt leanúnach na hearnála TFC agus Theicneolaíocht an Airgeadais i gCiarraí trí 

na coinníollacha a theastaíonn le haghaidh forbairt den chineál sin a éascú lena n-áirítear 
timpeallachtaí fisiciúla ar ardchaighdeán a chruthú a thairgeann raon cineálacha cóiríochta 
foirgnimh agus oifige, a bhfuil na seirbhísí agus an bonneagar iompair riachtanach ag tacú 
leis. 
 

KCDP 9-36 Rannpháirtíocht agus comhoibriú le príomhpháirtithe leasmhara, gníomhaireachtaí ábhartha 
agus ionadaithe earnálacha chun na hearnálacha TFC agus theicneolaíocht an airgeadais a 
fhorbairt i gCiarraí agus a chinntiú go bhfuil poitéinseal geilleagrach na n-earnálacha ag dul 
chun tairbhe an gheilleagair áitiúil agus náisiúnta. 

 

9.7.3 An Geilleagar Tuaithe  
Is éard atá i gceist le geilleagar tuaithe Chiarraí bailte ceantair, sráidbhailte agus an tuath.  Laistigh de na 
ceantair thuaithe seo, baineann an-tábhacht le fostaíocht thraidisiúnta atá nasctha le gníomhaíochtaí 
taighde cosúil le talmhaíocht, foraoiseacht, gníomhaíocht mhuirí, dobharshaothrú, eastóscadh mianraí, 
fuinneamh agus turasóireacht agus caitheamh aimsire.   Cuirtear an ghníomhaíocht gheilleagrach seo i gcrích 
i gcomhthéacs timpeallacht nádúrtha shaibhir Chontae Chiarraí a gcuimsítear inti neart gnéithe a chuimsíonn 
carachtar an Chontae. Áirítear ina measc seo na sliabhraonta is airde sa tír, éagsúlacht an fhiadhúlra, 
suíomhanna lena mbaineann tábhacht éiceolaíoch lena n-áirítear Páirc Náisiúnta Chill Airne, ceantair cois 
cósta lena n-áirítear tránna brait ghoirm agus láithreáin lena mbaineann tábhacht gheolaíoch. Tá sé 
riachtanach na gnéithe seo a chosaint ag na caighdeáin a cheanglaítear i reachtaíocht náisiúnta agus i 
dTreoracha Eorpacha, agus ag an am céanna forbairt inbhuanaithe a éascú i suíomhanna oiriúnacha chun fás 
agus forbairt inbhuanaithe gheilleagrach a éascú.  
 
Le cois a luach bunúsach féin a bheith ag baint leis an timpeallacht, is sócmhainn gheilleagrach agus áineasa 
suntasach é an timpeallacht nádúrtha, a sholáthraíonn ardán le haghaidh príomhearnálacha fostaíochta an 
Chontae mar atá thuasluaite, agus a sholáthraíonn ag an am céanna, gníomhaíochtaí áineasa inbhuanaithe, a 
fheabhsaíonn caighdeán beatha cónaitheoirí agus cuairteoirí araon agus a thacaíonn le hacmhainní nádúrtha 
cosúil le huisce óil agus amhábhair ar féidir leo forbairt inbhuanaithe a éascú. Go ginearálta, is i gceantair 
thuaithe atá na hacmhainní seo le fáil agus cabhraíonn siad le geilleagar na bpobal tuaithe seo. Cabhróidh 
forbairt inbhuanaithe leanúnach na n-acmhainní seo ag suíomhanna oiriúnacha le geilleagar an Chontae a 
éagsúlú agus a neartú.   

Baineann poitéinseal suntasach forbartha le gníomhaíocht gheilleagrach tuaithe, mar gheall ar fhorbairtí 
teicneolaíochta, nascacht dhigiteach agus an poitéinseal a bhaineann le héagsúlú geilleagrach faoin tuath in 
Éirinn.  Déantar cur síos in Ár dTochchaí Tuaithe – Beartas Forbartha Tuaithe 2021-2025 a foilsíodh i Márta 
2021 ar Fhís an Rialtais le haghaidh Forbairt Tuaithe idir seo agus 2025.   

Ár dTochchaí Tuaithe Beartas Forbartha Tuaithe 2021-2025  
Soláthraítear creat Náisiúnta in Ár dTochchaí Tuaithe atá dírithe ar fhorbairt cheantar tuaithe na hÉireann as 
seo go ceann cúig bliana. Seo a leanas an Fhís atá sonraithe sa bheartas, “ceantar tuaithe in Éirinn a bhfuil ról 
lárnach aige inár bhfolláine agus forbairt gheilleagrach, shóisialta, chultúrtha agus timpeallachta náisiúnta, 
atá bunaithe ar idirspleáchas ceantar uirbeach agus tuaithe, agus a thugann aitheantas do ról lárnach 
daoine, an tábhacht a bhaineann le ceantair thuaithe bhríomhara agus a bhfuil daoine ina gcónaí iontu, agus 

ag a bhfuil an poitéinseal poist ar ardchaighdeán a chruthú agus ár dtimpeallacht chomhroinnte a 
chothabháil.” 
 
Tá Ár dTodhchaí Tuaithe dírithe ar na cuspóirí téamacha seo a leanas:  

• Lán tairbhe a bhaint as na deiseanna a chruthaíonn leathanbhanda ardluais do phobail tuaithe  

• Tacú le deiseanna feabhsaithe fostaíochta agus gairme ar ardchaighdeán i gceantair thuaithe  

• Cabhrú le hathnuachan, athdhaonrú agus forbairt bailte agus sráidbhailte  

• Cur le rannpháirtíocht, ceannaireacht agus athléimneacht na bpobal tuaithe 

• Seirbhísí poiblí i gceantair thuaithe a fheabhsú  

• Tacú le hAistriú Cóir chuig geilleagar aeráidneodrach  

• Tacú le hinbhuanaitheacht Talmhaíochta, Mara agus Foraoiseachta  

• Tacú le hinbhuanaitheacht phobail ár n-oileán agus an chósta  

• Ár gcultúr agus ár n-oidhreacht a chothú 
 
Tacaítear sa Phlean Forbartha seo le cuspóirí “Ár dTodhchaí Tuaithe”, sa rannóg a bhaineann leis an 
ngeilleagar tuaithe agus sna beartais atá le fáil sa Phlean Forbartha Contae.  Tá ról lárnach ag ceantair 
thuaithe i bhforbairt gheilleagrach atá cothrom agus inbhuanaithe.  Cuimsítear anseo acmhainní 
geilleagracha ceantar tuaithe a úsáid agus a fhorbairt, go háirithe sna hearnálacha seo a leanas - talmhaíocht 
agus bia, turasóireacht, foraoiseacht, fuinneamh in-athnuaite, fiontar agus seirbhísí áitiúla, agus ag an am 
céanna a chinntiú nach mbíonn tionchar ag forbairt ar charachtar tuaithe uathúil an chontae. Ainneoin go 
bhfuil an geilleagar agus sochaí tuaithe ag athrú go tapa, in go leor cásanna tá sé fós ag brath ar na 
hearnálacha traidisiúnta seo a leanas - talmhaíocht, iascaireacht, tógáil agus turasóireacht. Ní mór a chinntiú 
go bhfuil éagsúlú le tabhairt faoi deara i gceantair thuaithe ionas gur féidir leo a ndaonra a choimeád agus 
ioncam a fhorlíonadh.  

Tá ról lárnach ag forbairt cultúr fiontraíochta láidir i mbeocht gheilleagrach agus shóisialta pobal tuaithe, go 
háirithe forbairt micrithionscadal agus fiontar beag agus meánmhéide (MSMEnna) atá ábhartha i 
gcomhthéacs inbhuanaitheacht bailte níos lú, sráidbhailte agus ceantar tuaithe. Tá poitéinseal suntasach ag 
ceantair thuaithe sna hearnálacha seo, agus de réir mar a leanann naisc agus deiseanna digiteacha le 
haghaidh cianoibre agus fiontar nua ag fás, gach seans go méadóidh na deiseanna fostaíochta a bheidh ar fáil 
i réimsí cosúil le teicneolaíocht talmhaíochta, TFC, sna hearnálacha ilmheán agus cruthaitheacha, 
turasóireacht, agus bithgheilleagar agus geilleagar ciorclach breisluacha. Cruthaíonn nascacht dhigiteach 
feabhsaithe, trí rolladh amach an Phlean Náisiúnta Leathanbhanda, deiseanna nach bhfacthas a leithéid 
riamh roimhe seo le haghaidh gnóthaí i gceantair thuaithe seirbhísí nua a thairiscint agus tairbhe a bhaint as 
margaí nua as seo go ceann roinnt blianta. 
 
Tairgeann an bonn acmhainní príomhúil/nádúrtha, go leor deiseanna le haghaidh forbairt fiontar éagsúil, 
táirgeadh fuinneamh in-athnuaite mar aon le forbairt turasóireachta, áineasa agus caitheamh aimsire. De 
bhrí gur Contae tuaithe den chuid is mó é Ciarraí, tá deis ann geilleagar tuaithe an Chontae a fhorbairt trí 
thacú le seirbhísí miondíola beaga faoin tuath nach mbeidh tionchar suntasach acu ar mhiondíoltóireacht 
sna hionaid níos mó. Breithneofar siopaí áitiúla baile, siopaí beaga miondíola turasóireachta agus siopaí 
feirme taobh le feirmeacha i suíomh tuaithe, áit nach mbeidh aon tionchar acu ar shráidbhailte in aice 
láimhe. Tá fiontair thábhachtacha á bhforbairt ag táirgí agus seirbhísí sonracha sa chontae, cosúil le táirgí 
orgánacha nó úra nó próiseáilte, lena n-áirítear bianna ceardaí. Tacóidh an Chomhairle le tionscnaimh 
éagsúlaithe feirme sa chás go leantar leis an bpríomhúsáid talmhaíochta, sa chás nach gcailltear aon talamh 
táirgiúil talmhaíochta suntasach, agus sa chás go bhfuil taitneamhacht chónaithe agus radhairc an cheantair 
á cosaint. 
 
Mar iarracht déileáil le laghdú ar ioncam feirme, tá fiontar feirmeoireachta ag cur leis an raon 
gníomhaíochtaí geilleagracha a bhfuil baint acu leo mar mhodh chun cur le hioncaim feirme. Fiontar amháin 
dá leithéid é siopaí feirme agus tá níos mó agus níos mó acu le fáil amuigh faoin tuath in Éirinn sa lá inniu 

ann. Is féidir le siopaí feirme freastal ar an éileamh atá ar tháirgí úra agus foinsí nua fostaíochta agus seirbhísí 
a chur ar fáil agus chomh maith leis sin d’fhéadfaidís freastal ar fheidhm turasóireachta, agus ar an tslí sin, 
cur le héagsúlacht agus an geilleagar tuaithe a neartú. Tá an Chomhairle airdeallach ar an luach a bhaineann 
leis an gcineál miondíoltóireachta seo agus breithneofar a leithéid de mhiondíoltóireacht sa chás nach 
mbeidh tionchar díobhálach aici ar thaitneamhachtaí amhairc, timpeallachta agus tráchta an cheantair nó sa 
chás nach mbeidh tionchar aige ar ionaid mhiondíola reatha, nó sráidbhailte in aice láimhe. 

Tacaíonn an Chomhairle le nuálaíocht agus teicneolaíocht mar ghnéithe atá riachtanach le haghaidh éagsúlú 
agus neartú an gheilleagair tuaithe.  
 
An Geilleagar Tuaithe      
Is cuspóir de chuid na Comhairle é: 
KCDP 9-37 Tacú leis na cuspóirí téamacha atá sonraithe in “Ár dTodhchaí Tuaithe” agus iad a éascú, 

beartas forbartha tuaithe 2021-2025, chun gníomhaíocht gheilleagrach agus fostaíocht i 
gceantair thuaithe a neartú. 
 

KCDP 9-38 Fás fostaíochta i mbailte tuaithe a spreagadh chun tacú le daonra na mbailte seo agus na 
ndobharcheantar tuaithe níos mó. 
 

KCDP 9-39 Tacú le tionscnaimh fostaíochta inbhuanaithe agus forbairt deiseanna breisluacha atá 
nasctha le bia, gairneoireacht agus talmhaíocht agus chomh maith leis sin tacú le forbairt 
siopaí sráidbhailte i sráidbhailte agus lonnaíochtaí i sráidbhailte beaga áit a bhfuil scála na 
forbartha comhoiriúnach le carachtar tuaithe an cheantair. 
 

KCDP 9-40 Tacú le hinfheistíocht i bhforbairt inbhuanaithe bonneagar inrochtana a threisíonn nascacht 
tuaithe lena n-áirítear seirbhísí iompair phoiblí tuaithe. 
 

KCDP 9-41 Tacú le forbairt tuaithe agus éagsúlú Feirme agus deiseanna nua fostaíochta / fiontar a éascú 
laistigh den earnáil talmhaíochta, taobh le húsáidí talmhaíochta, agus sa chás nach bhfuil 
aon talamh talmhaíochta táirgiúil suntasach á chailleadh agus go bhfuil taitneamhacht 
chónaithe agus amhairc an cheantair á cosaint, lena n-áirítear tionscnaimh a théann i ngleic 
leis an athrú aeráide agus le hinbhuanaitheacht.  
 

KCDP 9-42 Tacú le siopaí feirme i gceantair thuaithe áit a bhfuil siad gar d’fheirm atá ann cheana féin. 
 

9.7.3.1  Infheistíocht Chaipitil agus Shóisialta sa Bhonneagar Tuaithe 
Ta roinnt fiontar sóisialta bunaithe i gCiarraí atá ag tacú le pobail teacht ar réitigh nuálacha ar dhúshláin 
shóisialta agus timpeallachta agus é mar aidhm acu difríocht a dhéanamh ina bpobail áitiúla.  
 
Tá tacar deiseanna infheistíochta ar fáil chun tacú le forbairt bhonneagar pobail agus geilleagrach an 
chontae. D’éirigh thar cionn le Comhairle Contae Chiarraí maoiniú a fháil agus tionscadail a chur i gcrích i 
roinnt réimsí éagsúla, trí thionscadail de chuid na Comhairle féin agus i gcomhar le comhpháirtithe ar fud an 
chontae.  
 
Áirítear i measc cuid de na scéimeanna maoinithe atá ar fáil: 
 

• An Ciste um Athnuachan & Forbairt Tuaithe 

• Ciste Forbartha Réigiúnaí Fhiontraíocht Éireann  

• Ciste Tacaíochta Pobail 

• Deontas Athnuachana Bailte & Sráidbhailte 

• Scéim an Bhonneagair Áineasa Amuigh faoin Aer 

• Scéim CLÁR 

• LEADER 

• Ciste Gníomhachtúcháin agus Pobail um Ionchuimsiú Sóisialta 
 
Tairgeann siad seo agus deontais eile deiseanna suntasacha chun infheistiú inár bpobail agus tionscadail a 
fhorbairt a chruthóidh buntáistí sóisialta agus geilleagracha fadtéarmacha don chontae. Soláthraíonn 
cuspóirí Phlean Forbartha Contae Chiarraí an creat foriomlán a threoróidh na cineálacha tionscadal ar féidir 
iad a sholáthar faoi na scéimeanna seo agus ar féidir leo cur ar an mbealach is éifeachtaí le forbairt 
inbhuanaithe fadtéarmach an Chontae. 
 
Infheistíocht Chaipitil agus Shóisialta sa Gheilleagar tuaithe      
Is cuspóir de chuid na Comhairle é: 
KCDP 9-43 Tacú le moil nuálaíochta pobail, moil dhigiteacha, moil bhia, gnólachtaí nuathionscanta agus 

ionaid barr feabhais (agus tá deiseanna ar leith ann le haghaidh nuálaíocht sa réimse 
agraibhia, teicneolaíocht talmhaíochta, taighde muirí, tionscail chruthaitheacha, an 
geilleagar eolais etc.) mar thionscnóirí fáis áitiúla. 
 

KCDP 9-44 Tacú le grúpaí pobail tairbhe a bhaint as scéimeanna maoinithe chun an bonneagar pobail 
agus geilleagrach a fhorbairt. 
 

KCDP 9-45 Tacú le forbairt na hearnála Fiontair Shóisialta i gCiarraí agus talamh agus foirgnimh 
oiriúnach don fheidhm a fhorbairt mar spásanna a éascóidh forbairt agus fás seirbhísí agus 
táirgí nua.  

 

9.7.4  Moil Chianoibre/Chumaisc agus Fiontraíochta 
 
Chuir paindéim COVID-19 dlús faoin nglacadh a bhí le cianobair nó obair chumaisc mar shamhail oibre.  Is é 
‘Making Remote Work’ teideal an Straitéis Náisiúnta Cianoibre nua.  Is é cuspóir na Straitéise seo a chinntiú 
gur ghné bhuan d’ionad oibre na hÉireann é cianobair agus sonraítear iontu gníomhartha chun tacú leis an 
gcuspóir seo.  Sainaithnítear i mBeartas Náisiúnta Tuaithe 2021-2025 ‘Ár dTodhchaí Tuaithe’ infheistíocht i 
mbonneagar cianoibre agus tacaíochtaí mar phríomhghné a chuirfidh ar chumas níos mó daoine maireachtáil 
i bpobail tuaithe agus a bheith ag obair iontu, deiseanna maithe gairme a chinntiú, beag beann ar an áit a 
bhfuil a gceanncheathrú.  
 
Cruthaíonn cianobair nó obair chumaisc deiseanna do Chiarraí, de bhrí go gciallaíonn sé nach bhfuil fostaithe 
ná fostóirí lonnaithe i suíomh ar leith.  Téann sé chun tairbhe na n-iarrachtaí a dhéanamh foireann oibre oilte 
a mhealladh agus a choimeád, foireann a mbeadh fonn orthu lonnú i gcathracha níos mó seachas sin 
b’fhéidir, feabhsaíonn sé an chothromaíocht oibre/saoil, tacaíonn sé agus athnuann sé pobail áitiúla, rud a 
d’fhéadfadh an méid ama a chaitear i mbun comaitéireachta a laghdú agus dá bharr sin, an t-iompar a 
chruthaíonn astaíochtaí carbóin a laghdú.   Cruthaíonn sé féidearthachtaí do chuideachtaí lonnú lasmuigh de 
phríomhchathracha.    
 
Cuimsítear i nGréasán Mhol Chiarraí roinnt mol fiontraíochta ar ardchaighdeán atá bunaithe le fada an lá.  
Áirítear ina measc seo meascán de mhoil fiontair atá maoinithe go poiblí agus go príobháideach, agus tá siad 
scaipthe ar fud an Chontae.  

• Ionad Gnó Tom Crean (Trá Lí) • Mol Cruthaitheachta agus Nuálaíochta 
Dhaingean Uí Chúis 

• Mol Nuálaíochta Chill Airne (Cill Airne) • Mol RDI (Cill Orglan) 

• Mol Digiteach na Snadhma (An 
tSnaidhm) 

• Comhionad Oibre Carnegie Oileán 
Chiarraí (Oileán Chiarraí) 

• gteic Bhaile an Sceilg • Ceanncheathrú - Trá Lí agus Lios 
Tuathail 

• Office Light (Cathair Saidhbhín) • Mol Fiontraíochta Neidín (Neidín)  

• The Box Cowork (Cill Airne) • Stáisiún Cáblaí Dhairbhre (Dairbhre) 

Tábla 9.4 Moil Fiontair i gCiarraí 
 
Is cuid de Chonair Gheilleagrach an Atlantaigh é Ciarraí, gréasán líneach feadh chósta an iarthair a bhfuil an 
Roinn Forbartha Tuaithe agus Pobail agus Coimisiún Forbartha an Iarthair ag tacú leis.  Tá An Gréasán 
Náisiúnta Mol freagrach as Gréasán na Mol Nasctha a reáchtáil, tionscnamh de chuid Rialtas na hÉireann a 
sholáthraíonn deis do mhoil aonair teacht le chéile faoi aitheantas comhroinnte chun lántairbhe a bhaint as 
an deis gheilleagrach a bhaineann le cianobair. Tá Gréasán Mol Chiarraí páirteach i nGréasán na Mol 
Nasctha.  Tá príomhról le himirt ag gréasán Mol Nasctha na Mol Fiontar i ndáil le tacú le cliaint, a gcuid 
fostaithe agus cuideachtaí a bhfuil réitigh á lorg acu chun baill foirne a choimeád agus leanúint ar aghaidh i 
mbun táirgeachta.  Ní hamháin go soláthraíonn moil fiontar spás oifige d’fhéadfaidís tacú le fiontraíocht agus 
le nuálaíocht freisin.  Is gné thábhachtach iad de thírdhreach geilleagrach ár mbailte agus sráidbhailte agus 
d’fhéadfaidís réitigh oifige ‘scaipthe’ a chur ar fáil d’fhostóirí níos mó.  

Glacann an Chomhairle leis go bhfuil sé riachtanach lántairbhe a bhaint as na deiseanna a bhaineann le 
cianobair trí bhonneagar a fhorbairt, rochtain a sholáthar ar theicneolaíocht agus ar leathanbhanda i 
moil/comhionaid oibre i mbailte agus sráidbhailte de bhrí go bhféadfadh na forbairtí seo cur ar bhealach 
suntasach leis an ngeilleagar áitiúil agus an gá atá le comaitéireacht a laghdú. Is é beartas na Comhairle tacú 
le cianobair i gcomhionaid oibre.  Féach ar Chaibidil 14 Nascacht le haghaidh tuilleadh eolais. 

Moil Chianoibre/Chumaisc agus Fiontraíochta       
Is cuspóir de chuid na Comhairle é: 
KCDP 9-46 Tacú le moil comhionaid oibre/spásanna comhionaid oibre laistigh den ghréasán lonnaíochta 

agus iad a éascú, go hinmhianaithe ar Láithreáin i Lár Bailte/Sráidbhailte agus athúsáid 
foirgneamh folamh laistigh de lár bailte/sráidbhailte a éascú le haghaidh cúiseanna mar sin. 
 

KCDP 9-47 Aitheantas a thabhairt do ghá atá le cianobair ar fud an Chontae agus é a chur chun cinn, ó 
spás ainmnithe moil/comhionad oibre, a thairgeann socruithe solúbtha oibre d’fhostaithe 
agus a chabhraíonn le haschur carbóin níos ísle trí amanna comaitéireachta a laghdú. 

 

9.7.5 Gníomhaíochtaí Geilleagracha Bailebhunaithe 
Go ginearálta, is éard atá i gceist le gníomhaíochtaí Geilleagracha Baile bhunaithe gníomhaíochtaí tráchtála 
ar scála beag a bhíonn á ndéanamh ag úinéir/áititheoir teaghais, gníomhaíocht arb ionann í agus úsáid 
thánaisteach a bheith á baint as cóiríocht chónaithe. Is ionann gníomhaíocht den chineál seo agus foinse 
thábhachtach fostaíochta agus tá an Chomhairle airdeallach ar an ról suntasach atá ag an earnáil seo.  
 
Tá sé riachtanach, áfach, go mbíonn na húsáidí nó gníomhaíochtaí seo tánaisteach i gcomhthéacs na 
príomhúsáide atá á baint as an teaghas mar áit chónaithe, nach bhfuil aon bhaill foirne á bhfostú ná nach 
bhfuil aon bhaill den phobal teacht ar cuairt ná nach bhfuil seirbhísí ná saoráidí á soláthar a bhíonn lonnaithe 
i lár bailte agus sráidbhailte de ghnáth. Tá sé seo riachtanach chun taitneamhacht chónaithe úinéirí 
réadmhaoine in aice láimhe a chosaint, caillteanas seirbhís ó bhailte agus sráidbhailte a chosc agus beocht 
bailte agus sráidbhailte a chinntiú, spleáchas ar charranna a laghdú agus spriocanna maolaithe aeráide a 
chomhlíonadh.  



9.  Forbairt Gheilleagrach                                                                  Dréachtphlean Forbartha Contae Chiarraí 2022-2028   

  
 

158 
 

Gníomhaíochtaí Geilleagracha Bailebhunaithe       
Is cuspóir de chuid na Comhairle é: 
KCDP 9-48 Tacú le gníomhaíochtaí geilleagracha bailebhunaithe sa chás gur gníomhaíocht thánaisteach 

atá i gceist i gcomparáid leis an bpríomhúsáid chónaithe, nach bhfuil baill foirne á bhfostú ná 
nach bhfuil cuairt á tabhairt ag baill den phobal ar an teaghas, nach bhfuil na gníomhaíochtaí 
suite i mbaile nó sráidbhaile agus nach bhfuil tionchar ag a leithéid ar thaitneamhacht 
chónaithe úinéirí réadmhaoine in aice láimhe. 

 

9.7.6 Talmhaíocht, Agraibhia agus Teicneolaíocht Talmhaíochta 
Riamh anall, ba í talmhaíocht an earnáil ba thábhachtaí sa gheilleagar tuaithe, agus is foinse shuntasach 
ioncaim é fós, sa mhéid is go soláthraíonn sé fostaíocht dhíreach agus indíreach agus gur comhpháirt lárnach 
de gheilleagar Chiarraí é. Tá cleachtais talmhaíochta ag athrú agus á nuachóiriú, áfach, agus d'fhéadfadh go 
mbeadh dúshláin ag baint lena leithéid cosúil leis an ngá margaí a athstruchtúrú, margaí nua a aimsiú agus 
bearta a bhunú chun athrú aeráide a mhaolú.  Is comhpháirteanna riachtanacha d’fhorbairt an gheilleagair 
tuaithe é earnáil talmhaíochta agus bia atá éifeachtúil ó thaobh an gheilleagair de, mar aon le foraoiseacht, 
acmhainní nádúrtha, forbairtí teicneolaíochta nua agus éagsúlú chun triail a bhaint as gníomhaíochtaí 
malartacha ar an bhfeirm agus taobh amuigh den fheirm. 
 
Nuair a bhí an plean seo á fhorbairt, thug Comhairle Contae Chiarraí aird ar leith ar Dhoiciméad Straitéise na 
Roinne Talmhaíochta, Bia agus Mara 2021-2024 agus ar an bPlean Gníomhaíochta gaolmhar. Ciallaíonn 
talmhaíocht inbhuanaithe go bhfuil ioncam, sábháilteacht bia, caighdeáin leas ainmhithe agus ithreacha á 
gcosaint. Chomh maith leis sin, áirítear ann dul chun cinn maidir le gníomhú ar son na haeráide agus 
bithéagsúlacht feirme. Tá éagsúlachtaí le tabhairt faoi deara ar fheirmeacha agus ar thalamh feirme agus ar 
chleachtais agus forbairt talmhaíochta.  Éileoidh an t-aistriú chuig todhchaí fuinnimh ísealcharbóin raon níos 
leithne freagairtí ó na hearnálacha agraibhia agus i measc na bpobal talmhaíochta tuaithe níos ginearálta.  
 
Dúshlán a bheidh le sárú ag an earnáil talmhaíochta é Seasamh Beartais Náisiúnta maidir le Gníomhú ar son 
na hAeráide, ina sonraítear cuspóir náisiúnta chun neodracht ó thaobh carbóin de a chinntiú, gan cur isteach 
ar an acmhainn chun bia inbhuanaithe a tháirgeadh.  Tacóidh an Plean seo le forbairtí agus tionscnaimh a 
bhfuil sé mar aidhm leo éifeachtúlacht talmhaíochta agus acmhainní, bithéagsúlacht, caighdeán uisce, 
oiriúnú aeráide agus torthaí athléimneachta a fheabhsú.  
 
Is iad agraibhia, iascaigh agus foraoiseacht na tionscail dhúchasacha is mó in Éirinn. Tá luach €358m (5.3% 
den Stáit) luaite le haschur talmhaíochta i gCiarraí agus tá aschur breise de €262m luaite le feirmeoireacht. 
Tá luach de €12m agus €4.7m faoi seach luaite le haschur Foraoiseachta agus Dobharshaothraithe.  

Tá thart ar 5,000 duine fostaithe go díreach ag an earnáil talmhaíochta, sin 9% de dhaonra oibre Chiarraí, 
agus tá sé 3% níos airde ná na figiúirí atá luaite leis an Iardheisceart agus cothrom le dhá oiread 
mheánfhigiúirí an Stáit.  Dar le IFA, tacaíonn talmhaíocht le 2,800 post eile go hindíreach san earnáil 
próiseála bia agus dí, agus le tuilleadh fostaíochta sa tionscal talmhaíochta go ginearálta, lena n-áirítear 
soláthraithe ionchuir, conraitheoirí talmhaíochta, poist sna hearnálacha iompair agus innealtóireachta, 
cuntasaíocht, seirbhísí dlí, tréidliachta agus agrachomhairleacha eile.  

Leanfaidh talmhaíocht ar aghaidh ag feidhmiú mar chomhpháirt thábhachtach den gheilleagar. Leanfaidh an 
earnáil talmhaíochta le nuáil agus le hoiriúnú do na dúshláin a bhaineann le nuachóiriú, athstruchtúrú, 
forbairt margaidh agus an tábhacht mhéadaithe a bhaineann le ceisteanna timpeallachta. Is 
comhpháirteanna riachtanacha d’fhorbairt an gheilleagair tuaithe é earnáil talmhaíochta agus bia atá 
éifeachtúil ó thaobh an gheilleagair de, mar aon le foraoiseacht, úsáid íogair acmhainní nádúrtha agus 
éagsúlú chun triail a bhaint as gníomhaíochtaí malartacha ar an bhfeirm agus taobh amuigh den fheirm. 

Ceann de phríomhaidhmeanna an phlean seo é inbhuanaitheacht earnálacha traidisiúnta na turasóireachta 
agus na talmhaíochta a fheabhsú agus a chinntiú go bhfuil ról suntasach acu i ngeilleagar Chiarraí. Áirítear sa 

Phlean seo gníomhaíochtaí a bhfuil sé mar aidhm leo na hearnálacha turasóireachta agus talmhaíochta a 
éagsúa trí thuilleadh forbairt a dhéanamh ar gheilleagar bia áitiúil Chiarraí.  

Fís don Bhia 2030 – Ceannaire Domhanda i gCórais Bhia Inbhuanaithe 
Is Straitéis nua deich mbliana d’earnáil agraibhia na hÉireann é an Straitéis Fís don Bhia 2030 (a áirítear ann 
talmhaíocht phríomhúil, próiseáil agus déantúsaíocht bia agus dí, iascaigh, dobharshaothrú agus próiseáil 
éisc, foraoiseacht agus próiseáil foraoiseachta agus an earnáil eachaí). Is í an Fhís atá ann go mbeidh Éire ag 
feidhmiú mar cheannaire domhanda i gCórais Bia Inbhuanaithe (SFS) as seo go ceann deich mbliana. 
Cruthóidh sé seo buntáistí suntasacha d'earnáil agraibhia na hÉireann, do shochaí na hÉireann agus don 
timpeallacht. Trína léiriú go bhfuil na caighdeáin inbhuanaitheachta is airde á gcomhlíonadh ag earnáil 
agraibhia na hÉireann – geilleagrach, timpeallacht, agus sóisialta – soláthrófar bonn freisin le haghaidh 
buntáiste iomaíoch na hearnála amach anseo. Trí ghlacadh le cur chuige atá bunaithe ar chórais bia 
comhtháite, déanfaidh Éire iarracht feidhmiú mar cheannaire domhanda nuálaíochta le haghaidh córas bia 
agus talmhaíochta inbhuanaithe, a tháirgeann bia sábháilte, cothaitheach agus ardluacha atá go deas, agus 
ag an am céanna ár n-acmhainní nádúrtha agus cultúrtha a chosaint agus a fheabhsú agus cabhrú le pobail 
bhríomhara a chothú faoi tuath agus cois cósta agus leis an ngeilleagar náisiúnta. 
 
Ag gcroílár na Straitéise tá ceithre Mhisean ardleibhéal a bhfuil sraith príomhchuspóirí agus 
príomhghníomhartha ag tacú leo, a bhfuil iarracht á déanamh acu an chothromaíocht seo a leanas a 
chinntiú:  
  

1. Earnáil agraibhia atá aeráidchliste agus inbhuanaithe ó thaobh na timpeallachta de. 
2. Táirgeoirí tosaigh inmharthana agus athléimneacha le dea-bhail feabhsaithe.  
3. Bia atá sábháilte, cothaitheach agus blasta: Bia a bhfuil muinín agus meas air sa bhaile agus thar lear. 
4. Earnáil nuálach, iomaíoch agus athléimneach agraibhia atá bunaithe ar theicneolaíocht agus tallann. 

 
Tá tionscal agraibhia Chiarraí ag feidhmiú ag leibhéal domhanda agus tá dúshláin agus deiseanna suntasacha 
le sárú mar thoradh ar athruithe geilleagracha ar gheilleagar an domhain, ach fós féin tá an tionscal agraibhia 
i gCiarraí ag feidhmiú mar thionscnóir geilleagrach láidir de théarnamh geilleagrach áitiúil. Tá go leor de na 
buntáistí geilleagracha a bhaineann leis an earnáil agraibhia scaipthe ar fud na tíre rud a chiallaíonn go 
mbaineann tábhacht leo i gceantair thuaithe agus i ndáil le forbairt gheilleagrach go ginearálta. Tacófar le 
forbairt leantach na hearnála agraibhia trí chuspóirí straitéiseacha Fhís don Bhia 2030 a chur chun feidhme. 
Tá sé mar aidhm leis an bPlean seo tacú le forbairt agus leathnú inbhuanaithe an tionscail seo amach anseo.  
Is é beartas Chomhairle Contae Chiarraí tacú le forbairt inbhuanaithe na hearnála talmhaíochta agus na n-
earnálacha gaolmhara.  
 
Ionad Barr Feabhais Agritech – ACE 
 
Is tionscnamh de chuid MTU Chiarraí i gcomhpháirt le Dairymaster, McHale Engineering, Abbey Machinery le 
tacaíocht ó Fhiontraíocht Éireann agus Comhairle Contae Chiarraí é Ionad Barr Feabhais Agritech  Is cur 
chuige nua agus spéisiúil maidir le foghlaim, forbairt agus taighde san earnáil Agritech é ACE. Úsáideann ACE 
teicneolaíochtaí tumfhoghlama cosúil le ríomhfhoghlaim agus ardáin réaltachta fíorúla chun dlús a chur le 
barr feabhais i bhfoghlaim agus i bhforbairt don earnáil Agritech. Tá sé mar aidhm le ACE, atá á threorú ag an 
tionscal, acmhainní chuideachtaí Agritech na hÉireann a fheabhsú, agus a chur ar a gcumas dul i bhfeidhm ar 
níos mó daoine agus cur lena n-uaillmhian dhomhanda. Is í an fhís atá ann go mbeadh Éire ar thús 
cadhnaíochta sa tionscal idirnáisiúnta Agritech. 
 
Tacaíonn an Chomhairle le húsáid a bhaint as Teicneolaíocht Talmhaíochta arb ionann í agus úsáid a bhaint 
as teicneolaíocht le haghaidh feirmeoireachta atá forbartha chun éifeachtúlacht agus brabúsach a fheabhsú. 
Tá sé mar aidhm leis feirmeoireacht a fheabhsú trí mhonatóireacht a dhéanamh ar fhaisnéis agus trí anailís 
ar shonraí.   

9.7.6.1  Moil Bhia 

Is gné thábhachtach d’fhorbairt an tionscail bhia dhúchasaigh i gCiarraí, ag tacú le táirgeoirí áitiúla agus ag 
baint úsáide ag comhábhair áitiúla é forbairt agus leathnú Ghréasán na Mol Bia sa Chontae.  Soláthraíonn 
Mol Bia Chiarraí saoráidí táirgthe le haghaidh fiontraithe bia nuathionscanta agus gnóthaí bia a bhfuil sé mar 
aidhm acu forbairt a dhéanamh. Ag réiteach go deas leis an timpeallacht áitiúil, cuireadh tús le céim a haon 
(Coincheap - Seoladh) den tsaoráid shaintógtha seo ar láithreán úrnua in aice le sráidbhaile na bhFoidhrí in 
2016 le ceithre haonad a bhí 1000 troigh² a bhí réitithe ar bhealach a chinntigh go raibh caighdeáin grád bia 
an tionscail á gcomhlíonadh acu.  Is saoráid atá á rith ag an bpobal é Mol Bia Chiarraí a bhfuil sé mar aidhm 
leis tacú le cruthú fostaíochta, uasoiliúint a spreagadh, tacú le turasóireacht bia agus ardán ar líne a 
sholáthar chun nasc a chruthú idir ceannaitheoirí agus táirgeoirí bia ceardaí.  Tá forbairt á déanamh ar 
shaoráidí Mhol Bia Chiarraí i láthair na huaire.  Beidh saoráid bia 12,000 troigh chearnach á soláthar ag Mol 
Bia Lios Tuathail ag Páirc Ghnó Chliabhraí, Lios Tuathail, ina mbeidh cúig aonad táirgthe bia agus svuít 
lánfheistithe Taighde agus Forbartha.  Soláthróidh Mol Bia Lios Tuaithe spás ionas gur féidir le tionscadail 
agus fiontair soghluaiste imeacht ón mol bia chuig saoráidí dá gcuid féin.  

Talmhaíocht, Agraibhia agus Teicneolaíocht Talmhaíochta       
Is cuspóir de chuid na Comhairle é: 
KCDP 9-49 Tacú le cur chun feidhme chuspóirí straitéiseacha Fhís don Bhia 2030 – Ceannaire Domhanda i 

gCórais Bhia Inbhuanaithe chun earnálacha talmhaíochta agus bia a chuireann ar bhealach 
suntasach le forbairt gheilleagrach ceantar tuaithe a fhorbairt go hinbhuanaithe 
 

KCDP 9-50 Tacú le forbairt cleachtas agus saoráidí talamhaíochta inbhuanaithe sa chontae, faoi réir 
gnáthchritéar pleanála agus timpeallachta agus forbairt na gcaighdeán bainistíochta forbartha 
atá le fáil in Imleabhar 6 den phlean seo. 
 

KCDP 9-51 Tailte talmhaíochta ar archaighdeán a chosaint ó fhorbairt mhór a d’fhéadfaí a dhéanamh in 
áit éigin eile agus a bhainfeadh an bonn de tháirgiúlacht talmhaíocht tailte amach anseo nó a 
dhéanfadh damáiste do-athraithe d’inmharthanacht tráchtála talamh talmhaíochta atá ann 
cheana féin nó atá in aice láimhe. 
 

KCDP 9-52 Nuachóiriú inbhuanaithe talmhaíochta a éascú agus dea-chleachtas a spreagadh i ndearadh 
agus i dtógáil foirgneamh agus suiteálacha talmhaíochta nua chun an timpeallacht, oidhreacht 
nádúrtha agus thógtha agus taitneamhacht chónaithe a chosaint. 
 

KCDP 9-53 A chinntiú go bhfuil dramhaíl talmhaíochta á bainistiú agus á diúscairt ar bhealach sábháilte, 
éifeachtúil agus inbhuanaithe ag féachaint don timpeallacht agus go bhfuil Rialacháin an 
Aontais Eorpaigh maidir le Dea-chleachtas Talmhaíochta le haghaidh Cosaint Uiscí (2010-
2020) agus aon nuashonruithe ina dhiaidh sin agus treoirlínte ábhartha dea-chleachtais á 
gcomhlíonadh. 
 

KCDP 9-54 A chinntiú nach mbreithneofar aonaid diantalmhaíochta ach amháin má léiríonn an t-
iarratasóir don Chomhairle nach mbeidh an fhorbairt bheartaithe mar bhonn le haon tionchair 
dhiúltacha ar leas ainmhithe, an timpeallacht, oidhreacht nádúrtha nó thógtha nó 
taitneamhacht chónaithe. Beidh eolas mionsonraithe maidir le scála agus déine oibríochtaí, 
lena n-áirítear tionchar carnach forbairtí den chineál céanna in aice láimhe, le fáil san iarratas 
agus beidh sé mar bhonn leis an measúnú. Ceanglófar ar gach iarratas le haghaidh forbairt 
den chineál seo a léiriú go bhfuil na caighdeáin bainistíochta forbartha atá sonraithe 
in Imleabhar 6 den plean seo á gcomhlíonadh. 
 

KCDP 9-55 Tacú le forbairt mol bia mar ghné d’fhás an tionscail bhia dhúchasaigh i gCiarraí, tacú le 
táirgeoirí áitiúla agus úsáid a bhaint as comhábhair ón gceantar áitiúil. 

KCDP 9-56 Aitheantas a thabhairt do luach na dtailte talmhaíochta agus a chinntiú go bhfuil soláthar bia 

inbhuanaithe le fáil sa cheantar agus go bhfuil aird á tabhairt ar luach tírdhreacha an cheantair 
tuaithe. 
 

KCDP 9-57 Rannpháirtíocht agus comhoibriú le príomhpháirtithe leasmhara, gníomhaireachtaí ábhartha 
agus ionadaithe earnálacha chun an earnáil agraibhia i gCiarraí a fhorbairt, aird a tharraingt ar 
an earnáil agraibhia, agus a chinntiú go bhfuil poitéinseal geilleagrach na hearnála ag dul chun 
tairbhe an gheilleagair áitiúil agus náisiúnta. 
 

KCDP 9-58 Tacú le hearnáil talmhaíochta bríomhar agus sláintiúil a chothabháil bunaithe ar phrionsabail 
na forbartha inbhuanaithe agus ag an am céanna fostaíocht mhalartach a fháil i gceantair 
thuaithe nó in aice leo chun pobail thuaithe a chothabháil. 
 

KCDP 9-59 A chinntiú go bhfuil na buntáistí geilleagracha a bhaineann le cur chun cinn earnáil agraibhia 
an Chontae cothromaithe agus go bhfuil aird chuí á tabhairt ar chaomhnú agus ar chosaint na 
timpeallachta tuaithe. 
 

KCDP 9-60 Tacú le taighde agus forbairt san earnáil Agritech agus a leithéid a éascú. 

 

9.7.6.2 Acmhainní Nádúrtha 

Tá roinnt acmhainní nádúrtha le fáil i gContae Chiarraí a thacaíonn le creatlach shóisialta agus gheilleagrach 
an Chontae.  Áirítear ina measc, acmhainní uisce, ithir, talmhaíocht, foraoiseacht, iascaigh, fuinneamh in-
athnuaite agus ábhair eastósctha. Go ginearálta, is i gceantair thuaithe atá na hacmhainní seo le fáil, 
cruthaíonn siad fostaíocht agus cabhraíonn siad le geilleagar na bpobal tuaithe seo. Cabhróidh forbairt 
inbhuanaithe leanúnach na n-acmhainní seo ag suíomhanna oiriúnacha le geilleagar an Chontae a éagsúlú 
agus a neartú. Tá acmhainní suntasach le fáil amach ó chósta Chiarraí freisin.    

D’fhéadfadh go mbeadh tionchar suntasach ar an timpeallacht ag nádúr agus scála na forbartha agus na n-
oibríochtaí a theastaíonn chun na hacmhainní seo a fhorbairt, tionchar a d’fhéadfadh damáiste a dhéanamh 
d'earnálacha geilleagracha eile cosúil le turasóireacht agus caitheamh aimsire. Baineann tábhacht ar leith leis 
an timpeallacht a chosaint ó thionchair neamhinmhianaithe i ndáil le forbairt pobal inbhuanaithe agus 
caomhnú na tuaithe agus na timpeallachta. Dá réir sin, éilíonn pleanáil chuí agus forbairt inbhuanaithe 
acmhainní nádúrtha cur chuige cothrom mar aon le beartais oiriúnacha le haghaidh fás agus forbairt na n-
acmhainní seo agus a chinntiú nach mbíonn an tionchar díobhálach ar an timpeallacht agus/nó láithreáin 
Eorpacha a bhíonn ag a leithéid d’fhorbairt iomarcach. 

Acmhainní Nádúrtha       
Is cuspóir de chuid na Comhairle é: 
KCDP 9-61 Lántairbhe a bhaint as poitéinseal geilleagrach agus forbairt acmhainní nádúrtha ar bhealach 

inbhuanaithe. 
 

KCDP 9-62 Lántairbhe a bhaint as poitéinseal fostaíochta na n-acmhainní nádúrtha atá le fáil sa Chontae 
ar bhealach inbhuanaithe trí thacú le tionscail ghaolmhar ag suíomhanna oiriúnacha. 
 

KCDP 9-63 A chinntiú nach mbíonn aon éifeachtaí díobhálacha suntasach ag forbairt agus saothrú 
acmhainní nádúrtha ar an bpobal áitiúil. 

9.7.6.2.1  An Tionscal Eastóscach 

Soláthraíonn an tionscal eastóscach amhábhair riachtanacha don tionscal tógála mar aon le fostaíocht agus 
fás geilleagrach sa gheilleagar áitiúil agus réigiúnach. Tá soláthar leanúnach ábhar comhiomlán, lena n-
áirítear ábhar tógála agus scartála athchúrsáilte riachtanach le haghaidh fás geilleagrach leanúnach, 
dlúthriachtanas le haghaidh chur chun feidhme an Chreata Náisiúnta Pleanála, Iompar 21 agus forbairt na 
hearnála príobháidí. Tá cúltaiscí d’ábhar oiriúnach finideach agus ní féidir eastóscadh a dhéanamh ach in 
áiteanna ina bhfuil na cúltaiscí seo le fáil.  

D’fhéadfadh go mbeadh tionchar ag oibreacha eastósctha cairéil agus gníomhaíochtaí coimhdeacha ar an 
timpeallacht (e.g. torann, deannach, tonnchrith, cur isteach físiúil, cur isteach hidreolaíoch, truailliú uisce, 
caillteanas nó ilroinnt gnáthóg, giniúint tráchta, tionchar díobhálach ar an ngréasán bóithre agus tionchair 
sheandálaíochta). In imthosca áirithe d’fhéadfadh cairéil dul chun tairbhe na timpeallachta, go háirithe ag an 
gcéim díchoimisiúnaithe nuair a d’fhéadfadh deiseanna le haghaidh cruthú gnáthóg agus úsáidí malartacha a 
bheith i gceist.  

Tá tionscail eastóscacha bunaithe ar acmhainní agus suíomh agus go minic bíonn an acmhainn lonnaithe i 
gceantair atá íogair ó thaobh amhairc agus ó thaobh na timpeallachta de agus gar do cheantair chónaithe. Is 
acmhainn riachtanach agus thábhachtach d’fhorbairt an Chontae amach anseo é. Baineann deacrachtaí leis 
an gcineál seo forbartha sa chás gur gá cothromaíocht a chinntiú idir breithniúcháin timpeallachta, 
oidhreachta agus amhairc agus idir breithniúcháin gheilleagracha, fostaíochta agus forbartha. 

Chomh maith leis sin, is comhpháirt lárnach de tháirgí déanta bóthair agus cothabhála bóthair iad 
comhábhair. Baineann níos mó tábhachta anois ná riamh le aird a thabhairt ar an ngeilleagar ciorclach, 
athphróiseáil agus athúsáid na n-ábhar seo. Ciallaíonn sé seo gur gá úsáid a bhaint as monarchana 
athphróiseála agus biotúmain.  Breithneoidh an chomhairle láithreánú agus dearadh na saoráidí seo go 
fabhrach laistigh de láithreáin chairéil reatha faoi réir measúnú timpeallachta mionsonraithe. Beidh aird ag 
an gComhairle ar Chairéil agus Gníomhaíochtaí Coimhdeacha-Treoirlínte d’Údaráis Phleanála (2004). 

An Tionscal Eastóscach       
Is cuspóir de chuid na Comhairle é: 
KCDP 9-64 Forbairt inbhuanaithe an tionscail eastóscaigh a éascú agus iarracht a dhéanamh a chinntiú 

go bhfuil soláthar oiriúnach comhábhar ar fáil don tionscal tógála. 
 

KCDP 9-65 Tacú le forbairt monarchana biotúmain agus saoráidí athphróiseála comhábhar laistigh de 
chairéil reatha faoi réir measúnú timpeallachta. 
 

KCDP 9-66 A chinntiú go bhfuil cuspóirí an phlean seo á gcomhlíonadh ag gach togra forbartha 
eastóscaigh lena n-áirítear caighdeáin forbartha bainistíochta, ceanglais bainistíochta riosca i 
gcás tuilte agus cosaint an tírdhreacha, na bithéagsúlachta, an bhonneagair, caighdeán an 
uisce agus an aeir, an oidhreacht thógtha agus chultúrtha. 

 

9.7.6.2.2      Eastóscadh Urthrá 

D’fhéadfadh go mbeadh tionchair dhíobhálacha thromchúiseacha ag eastóscadh ábhair ón urthrá, tránna, 
dumhcha gainimh agus sruthchúrsaí ar an timpeallacht. D’fhéadfadh a leithéid an t-éiceachóras i gceantar 
áirithe a athrú agus in imthosca áirithe tús a chur le nó cur le creimeadh. Déanfaidh an Chomhairle iarracht 
cosc a chur ar a leithéid sin d’eastóscadh. 

Eastóscadh Urthrá       
Is cuspóir de chuid na Comhairle é: 
KCDP 9-67 Cosc a chur, más cuí, ar eastóscadh ábhar neamhorgánach ón urthrá agus sruthchúrsaí. 

Breithneofar tograí atá riachtanach chun críche bainistíocht riosca i gcás tuilte nó cosaint 

bealaí loingseoireachta ar a bhfiúntais agus beidh siad faoi réir measúnú timpeallachta 
mionsonraithe. Mar chuid de seo, breithneofar an fhéidearthacht go mbeadh tionchar aige 
seo ar iascaigh agus ar láithreáin Natura 2000. 

 

9.7.6.2.3  Foraoiseacht 

Cuireann an tionscal foraoiseachta, ina n-áirítear fás, baint agus próiseáil táirgí foraoiseachta, ar bhealach 
suntasach le geilleagar na hÉireann. Is acmhainn in-athnuaite thábhachtach í Foraoiseacht a bhfuil ról 
suntasach aici i bhforbairt tuaithe inbhuanaithe. I dteannta le buntáistí díreacha an phlandaithe, i 
gcomhthéacs barr agus fostaíochta atá tábhachtach, tá tionchar tábhachtach ag foraoiseacht ar gheilleagar 
tuaithe trí fhorbairt tionscal gaolmhar, deiseanna a bhaineann le fuinneamh in-athnuaite a tháirgeadh sa 
cheantar áitiúil mar aon le deiseanna turasóireachta a chruthú faoin tuath. Chomh maith leis sin, is cuspóir 
náisiúnta é forbairt foraoiseachta atá sonraithe i bPlean Gníomhaithe ar son na hAeráide 2019.  

Tá ról tábhachtach ag foraoisí na hÉireann i gcabhrú le hathrú aeráide a mhaolú, trí cheapadh carbóin i 
bhforaoisí agus amhábhair in-athnuaite a sholáthar. Is linn charbóin shuntasaigh é foraoiseacht in Éirinn agus 
is í an fhoraoiseacht seo an rogha mhaolaithe is suntasaí atá ar fáil d'earnáil talamhúsáide na hÉireann. Mar 
chuid de Phlean Gníomhaithe ar son na hAeráide an Rialtais, tá sprioc bhliantúil foraoisithe de 8,000ha 
sonraithe. Tá ról lárnach ag cruthú coillearnach nua agus ag an earnáil foraoiseachta trí chéile i gceapadh 
carbóin, dícharbónú agus cabhrú le geilleagar iarcharbóin agus geilleagar atá seasmhach ó thaobh na 
haeráide. 

Fig. 9.3: An Cineál Plandaithe (DoAFM) 

Tá Ciste Timpeallachta Coillearnaí bunaithe ag an Roinn a sholáthraíonn pointe rochtana le haghaidh gnóthaí 
chun úinéirí talún a spreagadh chun Coillearnach Dhúchasach a chur. Is léir ó staitisticí foraoisithe na Roinne 
Talmhaíochta, Bia agus Mara gur mhéadaigh an líon plandaí leathanduilleacha a cuireadh, agus gur plandaí 
leathanduilleacha iad 21% de na plandaí ar fad a cuireadh sa chontae ó 1998. 

Mapa 9.2: Foraoisí/Coillearnach sa Chontae 

Tá sé mar aidhm leis an bplean straitéiseach d’fhorbairt na hearnála foraoiseachta, Growing for the Future, a 
d’fhoilsigh an Roinn Talmhaíochta, Bia agus Mara, an t-eastát foraoiseachta náisiúnta a fhorbairt ionas go 
mbeidh sé cothrom le 17% den chumhdach talún faoin mbliain 2030. Soláthraíonn an spriocmhéid seo don 
earnáil an mhais chriticiúil atá riachtanach chun tacú leis an raon tionscal próiseála gaolmhar agus leis na 
hearnálacha gaolmhara, a sholáthraíonn go leor den saibhreas agus fostaíocht a chruthaíonn foraoiseacht.  

Dar le CORINE (2018), tá an méid talún atá faoi fhoraoisí sa chontae, gan cineál talún, cothrom le 49,436.6 
heicteár. As an bhfigiúr seo, tá 18,427.7 heicteár suite ag airde atá 200m os cionn leibhéal na farraige. 
Ciallaíonn sé seo go bhfuil 37.3% de gach limistéar faoi fhoraoisí os cionn 200m. Ciallaíonn an airde seo, mar 
aon le hachar agus airde na gcrann, go bhfuil níos mó tionchair aige ar an tírdhreach.  

Tá an t-eastát foraoiseachta i gCiarraí éagsúil i gcomparáid leis an gcuid eile den tír sa mhéid is go bhfuil sé 
faoi úinéireacht phríobháideach. Le 20 bliain anuas, mar a léirítear i bhFigiúr 9.4, laghdaigh an méid foraoise 
a cuireadh ar bhonn bliantúil.  

Fig. 9.4: Plandú Foraoiseachta i gContae Chiarraí (DoAFM) 

Le blianta beaga anuas, tá iarrachtaí á ndéanamh acmhainní foraoiseachta a úsáid le haghaidh táirgeadh 
bithmhaise agus é mar aidhm tairbhe a bhaint as margaí teasa náisiúnta agus áitiúla. Tá an tSeirbhís 
Foraoiseachta, an Roinn Talmhaíochta, Bia agus Mara agus Aonad Forbartha Foraoiseachta Teagasc mar aon 
le comhpháirtithe áitiúla eile ag tacú le húsáid acmhainní foraoiseachta an Chontae i mbithmhais.  

Dá ainneoin seo, tuigeann an Chomhairle go bhféadfadh tionchair fhísiúla agus timpeallachta nach bhfuil 
chomh fabhrach céanna a bheith ag baint le foraoisiú mura bhfuil sé lonnaithe in áit chuí agus mura bhfuil an 
scála agus dearadh báúil do nádúr fisiciúil an tírdhreacha agus na timpeallachta.  Is í an tSeirbhís 
Foraoiseachta a fhoilsíonn Caighdeán Náisiúnta Foraoise na hÉireann agus cloítear le prionsabail na 
Bainistíochta Foraoise Inbhuanaithe (SFM).  Mar an comhlacht rialála náisiúnta le haghaidh foraoiseacht, 
cuireann an tSeirbhís Foraoiseachta SFM chun feidhme trí threoirlínte timpeallachta a thugann aitheantas do 
bhreithniúcháin timpeallachta ag gach céim san earnáil foraoiseachta. Ina theannta sin, tá tacar treoirlínte 
curtha i dtoll a chéile ag an Roinn Talmhaíochta, Bia agus Mara a chlúdaíonn caighdeán an uisce agus 
ceisteanna timpeallachta eile lena n-áirítear Treoirlínte maidir le Foraoiseacht agus Caighdeán an Uisce, 
Ceanglais maidir le Foraoiseacht agus Diúilicín Péarla Fionnuisce, Treoirlínte maidir le Bithéagsúlacht 
Foraoise, Treoirlínte maidir le Saothrú Foraoiseachta agus an Timpeallacht; Foraoiseacht agus Seandálaíocht; 
Foraoiseacht agus Tírdhreach, Treoirlínte maidir le Cosaint Foraoise, Treoirlínte maidir le Foraoiseacht agus 
Dobharchúnna, Treoirlínte maidir le Foraoiseacht agus an Drúchtín Ballach agus Treoirlínte maidir le hIaltóga 
agus Foraoiseacht.   

Dá réir sin, spreagfaidh an Chomhairle, i gcomhpháirt leis na húdaráis ábhartha, forbairt inbhuanaithe agus 
leathnú na foraoiseachta, ar bhealach atá comhoiriúnach leis na treoirlínte liostaithe thuas. 

Foraoiseacht       
Is cuspóir de chuid na Comhairle é: 
KCDP 9-68 Tacú le forbairtí foraoiseachta inbhuanaithe ag suíomhanna oiriúnacha sa Chontae agus le 

leathnú agus éagsúlú inbhuanaithe leantach na hearnála foraoiseachta. 
 

KCDP 9-69 Tacú le húsáid oiriúnach a bhaint as foraoisí le haghaidh adhmaid, fuinnimh, 
bithéagsúlachta, caithimh aimsire agus turasóireachta agus forbairt gnóthaí agus fiontar 

gaolmhar ag leibhéal áitiúil. 
 

KCDP 9-70 A chinntiú go gcosnaítear agus go bhfeabhsaítear na coillearnacha dúchasacha luachmhara 
atá fágtha sa Chontae trí úsáid a bhaint as pleanáil chuí agus bearta forbartha. 
 

KCDP 9-71 Tacú le forbairt inbhuanaithe foraoiseachta, lena n-áirítear crainn dhúchasacha a chur, ar 
fud an Chontae áit a mheastar gur cuí agus a chinntiú go bhfuil an fhorbairt comhoiriúnach 
le cosaint na timpeallachta agus na limistéar caomhantais dúlra lena n-áirítear ceantair 
íogaire, soláthairtí uisce agus iascaigh. 

 

9.7.6.2.3.1  Suíomh Foraoiseachta   

Comhoibreoidh an Chomhairle leis an tSeirbhís Páirceanna Náisiúnta agus Fiadhúlra, Coillte, an Roinn 
Talmhaíochta, Bia agus Mara/Seirbhís Foraoiseachta agus aon údarás ábhartha chun straitéis don Chontae a 
ullmhú agus suíomhanna inbhuanaithe ó thaobh na timpeallachta de a shainaithint. Tacóidh an Chomhairle, 
mar chuid dá ról comhairleach, le cur chun feidhm inbhuanaithe agus tuilleadh forbartha ar dhea-chleachtas 
foraoiseachta, mar atá sainithe i bhfoilseachán na Seirbhíse Foraoiseachta dar teideal ‘Treoirlínte agus Cód 
Dea-chleachtais Foraoiseachta’ le haghaidh gach forbairt agus oibríocht foraoise.  

Faoin gcód pleanála, ní theastaíonn cead pleanála le haghaidh foraoisiú tosaigh. Ina theannta sin, tá forbairt 
(seachas crainn leathanduilleacha a bheith á n-athsholáthar ag crainn bhuaircíneacha) atá ceadúnaithe nó 
ceadaithe faoi alt 6 d’Acht Foraoiseachta 2014 (Uimh. 31 de 2014) agus a gcuimsítear ann tanúchán, leagan 
nó athphlandú crann, foraoisí nó coillearnach, nó oibreacha coimhdeacha, díolmhaithe freisin. 

D’fhéadfadh go mbeadh tionchar ag plandú foraoiseacht mhór ar thaitneamhacht chónaithe úinéirí talún in 
aice láimhe agus tionchar díobhálach ar chothabháil bóithre poiblí. Chomh maith leis, ábhar imní é an 
tionchar a bheidh ag foraoiseacht, foraoisí de chrainn bhuaircíneacha go háirithe, ar thírdhreach an chontae. 
Ní mór na tionchair seo a bhreithniú go cúramach nuair a bhí plandú á dhéanamh. 

D’ullmhaigh an tSeirbhís Foraoiseachta Straitéis Foraoiseachta Táscach3 náisiúnta ina sainaithnítear limistéir 
sa stát atá oiriúnach le haghaidh foraoiseachta, ag féachaint do limistéir íogaire ardtaitneamhachta, radhairc 
liostaithe, láithreáin sheandálaíocha agus Limistéir Oidhreachta Nádúrtha. Chomh maith leis sin, tugtar aird 
sa straitéis ar an tionchar ar chaighdeán an uisce, portaigh, fiadhúlra, teaghaisí tuaithe agus an gá atá le 
forbairt inbhuanaithe go ginearálta.  

9.7.6.2.4  Iascaireacht / Dobharshaothrú 

Cruthaíonn iascaireacht, dáileadh éisc, próiseáil, dobharshaothrú4 agus gníomhaíochtaí gaolmhara leibhéil 
shuntasacha fostaíochta agus is acmhainn thábhachtach don Chontae iad, a mbaineann an poitéinseal leis é 
a fhorbairt tuilleadh.  

Tá sé riachtanach cothromaíocht a chinntiú idir tionscal inbhuanaithe agus inmharthana go heacnamaíoch ar 
lámh amháin agus beartais agus cuótaí AE a chomhlíonadh ar an lámh eile. Tacóidh an Chomhairle le forbairt 
inbhuanaithe oibríochtaí an tionscail iascaireachta agus dobharshaothraithe agus ag an am céanna cosnófar 
agus caomhnófar an bhithéagsúlacht agus na héiceachórais inár n-aigéin agus sruthchúrsaí, ionas gur féidir 
leo leanúint le hearraí agus seirbhísí riachtanacha airgeadais agus neamhairgeadais a sholáthar.  

 
3 Straitéis Foraoiseachta Táscach na Seirbhíse Foraoiseachta 2008, an Roinn Talmhaíochta, Iascaigh agus Bia.  

4 Cuimsítear i ndobharshaothrú saothrú nó feirmeoireacht iasc, inveirteabrach uisceach, plandaí uisceacha nó aon 
fhoirm uisceach de bhia atá oiriúnach chun éisc a chothú. 

Ainneoin le blianta beaga anuas laghdú a bheith tugtha faoi deara sa tionscal iascaireachta mara mar gheall i 
bpáirt ar shrianta ar an gcuóta AE, d’fhorbair earnálacha dobharshaothraithe agus tánaisteacha an tionscail 
trí chéile agus is earnáil thábhachtach agus riachtanach de gheilleagar an Chontae é.  

Tá an poitéinseal ag dobharshaothrú agus ag próiseáil bia leanúint ar aghaidh ag forbairt sa Chontae, agus tá 
deiseanna ann chun tionscal seirbhíse a fhorbairt go háirithe i gCiarraí Theas áit a bhfuil thart ar 300-400 
árthach iascaireachta Éireannach agus eachtrach ag feidhmiú amach ón gcósta. Tá an Chomhairle airdeallach 
ar an tábhacht a bhaineann leis an tionscal ina iomláine i gcomhthéacs gheilleagar an Chontae agus leanfaidh 
an Chomhairle le ról tacaíochta a bheith aici d’fhonn a chinntiú go bhfuil an earnáil iascaireachta agus 
dobharshaothraithe á bainistiú agus go bhfuil cabhair á cur ar fáil don earnáil más gá.  

Le cois iascaireacht agus dobharshaothrú tráchtála, tacaíonn an timpeallacht uisceach (muirí, inbhearach 
agus fionnuisce) le gníomhaíochtaí iascaireachta agus slatiascaireachta ag scála níos lú. Dá réir sin, baineann 
tábhacht le cosaint agus tacaíocht chaighdeán an uisce agus gnáthóg mar acmhainní nádúrtha chun na 
gníomhaíochtaí seo a chosaint.  

Is é beartas na Comhairle tacú le forbairt inbhuanaithe na hearnála muirí/dobharshaothraithe chun 
lántairbhe a bhaint as an mbealach a gcuireann sé le fostaíocht agus fás i bpobail cois cósta agus folláine 
gheilleagrach an Chontae. 

Iascaireacht/Dobharshaothrú   
Is cuspóir de chuid na Comhairle é: 
KCDP 9-72 Tacú le forbairt inbhuanaithe na n-earnálacha muirí agus dobharshaothraithe. 

 
KCDP 9-73 Tacú le forbairtí dobharshaothraithe áit nach mbeidh aon tionchar diúltach suntasach ag 

éifeachtaí carnacha forbairtí dobharshaothraithe reatha agus beartaithe ar thaitneamhacht 
fhísiúil an cheantair. 
 

KCDP 9-74 Tacú le húsáid inbhuanaithe a bhaint as áiseanna poirt atá ann cheana féin le haghaidh 
gabháil agus próiseáil iasc mar ghníomhaíocht gheilleagrach a chuireann leis an tionscal bia 
sa Chontae. 
 

KCDP 9-75 Tacú le tionscail bianna agus seirbhíse muirí agus fionnuisce breisluacha ar bhealach 
inbhuanaithe agus ag suíomhanna oiriúnacha sa chás go bhfuil beartais ghinearálta agus 
caighdeáin bainistíochta forbartha an phlean seo á gcomhlíonadh acu. 
 

KCDP 9-76 Tacú le cosaint chaighdeán an uisce, príomhghnáthóg agus ceanglais acmhainní nádúrtha 
eile atá riachtanach chun iascaigh chósta, inbhearacha agus fhionnuisce a chosaint. 

 

9.7.7 Déantúsaíocht 
Leanfaidh an tÚdarás Áitiúil ag tacú le hinfheistíocht i bhforbairt saoráidí déantúsaíochta amach anseo ag 
suíomhanna atá criosaithe go cuí ar fud an chontae. Cuimsítear i ndéantúsaíocht raon leathan 
gníomhaíochtaí idir taighde agus forbairt agus dearadh, táirgeadh, lóistíocht agus dáileadh agus 
gníomhaíochtaí táirgthe bia, cógaisíochta, innealtóireachta agus teicneolaíochtaí glasa.  

Is é beartas Chomhairle Contae Chiarraí deiseanna a spreagadh san earnáil déantúsaíochta, agus ar an tslí sin 
tacú leis an gContae mar rogha suímh le haghaidh raon fiontar déantúsaíochta agus timpeallachtaí tógtha ar 
ardchaighdeán a sholáthar trí raon méideanna agus formáidí foirgnimh a sholáthar, a bhfuil an bonneagar 
riachtanach ag tacú leo. 

Déantúsaíocht   
Is cuspóir de chuid na Comhairle é: 
KCDP 9-77 Tacú le forbairt na hearnála déantúsaíochta i gCiarraí trí fhreagairt do riachtanais 

athraitheacha agus ceanglais na gcomhpháirteanna difriúla laistigh den earnáil agus tacú le 



9.  Forbairt Gheilleagrach                                                                  Dréachtphlean Forbartha Contae Chiarraí 2022-2028   

  
 

168 
 

forbairt timpeallachtaí tógtha ar ardchaighdeán trí raon méideanna agus formáidí foirgnimh 
a sholáthar, a bhfuil soláthar spriocdhírithe an bhonneagair riachtanaigh ag tacú leo. 

 

9.7.8 An Earnáil Mhiondíola 
 
Tá ról tábhachtach ag fás na hearnála miondíola amach anseo i ngeilleagar Chiarraí agus is é beartas na 
Comhairle tacú leis an bhfás seo ar fud an Chontae. Féach ar Chaibidil 4 Bailte & Sráidbhailte má theastaíonn 
tuilleadh eolais uait maidir le Miondíoltóireacht i gCiarraí.  
 

9.7.9 An Earnáil Mhuirí 
Tacaíonn an Creat Náisiúnta Pleanála Mara (NMPF) le forbairt inbhuanaithe geilleagar muirí rathúil agus 
forbairt pobal tuaithe cósta agus oileán bríomhar, inrochtana agus inbhuanaithe agus ag an am céanna a 
chinntiú go mbaintear tairbhe as poitéinseal na n-acmhainní muirí ar bhealach cothrom, cothromaithe agus 
trédhearcach. Dírítear sa Chreat ar fhorbairt príomhshócmhainní muirí lena n-áirítear dobharshaothrú agus 
iascaigh, fuinneamh, comhábhair mhuirí agus mianadóireacht, cuanta, calafoirt agus loingseoireacht agus 
turasóireacht.  
 
Soláthraíonn an geilleagar muirí foinse fostaíochta do go leor daoine i gceantair chósta, fostaíocht a 
chuireann luach ar leith le geilleagar pobal áitiúil sa chontae agus gníomhaíochtaí geilleagracha muirí lena n-
áirítear cuanta, iascaigh agus turasóireacht. Tá Comhairle Contae Chiarraí airdeallach ar an tábhacht 
straitéiseach a bhaineann le Calafort na Fianaite agus Calafort Iascaigh an Daingin mar naisc thábhachtacha 
taitneamhachta, tráchtála agus iompair chun fás an gheilleagair mhuirí a éascú. 
 
Tacaíonn NMPF le forbairt fuinneamh in-athnuaite amach ón gcósta (ORE) in Éirinn mar thionscnóir chun 

astaíochtaí gáis cheaptha teasa a laghdú go suntasach agus dlús a chur leis an ngluaiseacht i dtreo 

fuinneamh níos glaine de réir bheartas náisiúnta agus AE. Moltar in NMPF gur cheart tús áite a thabhairt do 

dheiseanna le haghaidh infreastruchtúr talún, cósta atá riachtanach le haghaidh agus a thacaíonn le forbairt 

ORE i bpleananna agus i mbeartais, más féidir. 

Tá tuilleadh plé déanta ar na deiseanna a bhaineann leis an Earnáil Mhuirí i gCaibidil 14 Nascacht agus 
Caibidil 12 Fuinneamh. 
 
 

An Earnáil Mhuirí   
Is cuspóir de chuid na Comhairle é: 
KCDP 9-78 Tacú le nádúr éagsúil na hearnála muirí i gCiarraí, agus deiseanna inbhuanaithe fáis a 

shainaithint agus a chur chun cinn, agus ag an am céanna láithreáin Eorpacha a chosaint. 
Comhlíonfar é seo trí rannpháirtíocht agus comhpháirtíocht leis na ngníomhaireachtaí 
ábhartha, ionadaithe earnálacha agus pobail áitiúla. 
 

KCDP 9-79 A chinntiú go bhfuil tograí le haghaidh forbairt gheilleagrach a bhaineann leis an earnáil 
mhuirí airdeallach ar íogaireachtaí shuíomhanna cósta Chiarraí agus go bhfuil saincheisteanna 
ábhartha timpeallachta á mbreithniú go cuí. 

KCDP 9-80 Tacú le fás agus forbairt inbhuanaithe na hearnála muirí agus an gheilleagair mhuirí tríd an 
gCreat Náisiúnta um Pleanáil Mhuirí a chur chun feidhme agus forbairt mhuirí a éascú ag 
suíomhanna oiriúnacha i mbailte, sráidbhailte, cuanta agus calafoirt an chontae faoi réir na 
dTreoracha ábhartha, cuspóirí ábhartha an Phlean seo agus na ngnáthchritéar pleanála agus 
timpeallachta a bheith á gcomhlíonadh. 
 

KCDP 9-81 Tacú le poitéinseal easpórtála, iascaigh, turasóireachta muirí agus geilleagair mhuirí na 
gcuanta agus na gcalafort sa chontae. Beidh gach togra forbartha faoi réir measúnú 

timpeallachta, cur chun feidhme beart maolaithe a bhfuil cur síos déanta orthu in SEAnna 
agus AAnna infheidhme agus staidéar féidearthachta chun eolas a bhunú maidir leis na 
forbairtí is féidir a dhéanamh gach éifeachtaí díobhálacha a bheith acu ar aon láithreáin 
Eorpacha agus laistigh d’acmhainn iompair thimpeallacht ghlactha na gcalafort. 
 

KCDP 9-82 Forbairt inbhuanaithe iascaigh agus dobharshaothraithe a éascú agus tacú lena héagsúlú ag 
suíomhanna oiriúnacha ag féachaint do dhea-chleachtas timpeallachta chun lántairbhe a 
bhaint as an tslí a bhfuil sé ag cur le fostaíocht agus folláine gheilleagrach na bpobal cósta 
tuaithe. 
 

KCDP 9-83 Tacú leis an gCreat Náisiúnta um Pleanáil Mhuirí, an Plean Forbartha maidir le Fuinneamh In-
athnuaite Amach ón gCósta (OREDP) 2014, agus lena gcomharbaí i ndáil le forbairt 
fhorchéimnitheach poitéinseal fuinneamh in-athnuaite amach ó chósta na hÉireann agus 
comhoibriú le gníomhaireachtaí stáit agus leathstáit i ndáil le cur chun feidhme na dtionscadal 
seo agus na dtionscadal tacaíochta ar bhealach inbhuanaithe in Inbhear na Sionainne. 
 

KCDP 9-84 Tacú le forbairt inbhuanaithe bonneagar talamhbhunaithe, cósta atá riachtanach le haghaidh 
agus a thacaíonn le forbairt Fuinneamh In-athnuaite Amach ón gCósta, lena n-áirítear 
bonneagar calafoirt a fhorbairt go hinbhuanaithe chun a leithéid sin d’fhorbairtí a sheirbhísiú. 
 

KCDP 9-85 A chinntiú go gcuirtear bearta oiriúnacha i gcrích chun limistéir ainmnithe sliogiasc a chosaint 
mar earnáil thábhachtach gheilleagrach agus fostaíochta. 
 

KCDP 9-86 A chinntiú go bhfuil na caighdeáin agus rialuithe timpeallachta is airde á gcothabháil nuair a 
bhítear ag déileáil le tograí a bhaineann le heastóscadh comhábhar muirí agus an earnáil 
mianadóireachta agus a chosnaíonn taitneamhachtaí pobal áitiúil. 
 

KCDP 9-87 Gréasáin bóithre a nascann saoráidí calafoirt le hionaid uirbeacha níos mó a fheabhsú go 
suntasach. 

 

 

9.8 Láithreáin SEVESO   

Is í Treoir SEVESO III (2012/18/Ae) an príomhreachtaíocht AE a dhéileálann le rialú guaiseacha mórthionóiscí 
ar an talamh a bhfuil baint ag substaintí contúirteacha leo. Cuirtear an Treoir chun feidhme in Éirinn trí 
Rialacháin an Achta Ceimiceán (Rialú Guaiseacha Mórthionóiscí a bhfuil baint ag Substaintí Contúirteacha 
leo) 2015. Is ionann Láithreán Guaiseach Mórthionóisce (Láithreán SEVESO) agus láithreán ina chuir an t-
áitritheoir in iúl don Údarás Sláinte agus Sábháilteachta go bhfuil tairseach shonrach á comhlíonadh aige/aici 
le haghaidh méideanna de shubstaint ghuaiseach mar atá sonraithe sna Rialacháin thuasluaite. 

Láithreáin SEVESO  
Is cuspóir de chuid na Comhairle é: 
KCDP 9-88 An méid seo a leanas a rialú, chun críche an riosca a laghdú nó srian a chur le hiarmhairtí 

mórthionóisce (tabharfar aird ar fhorálacha Threoir SEVESO III agus ar aon rialacháin, faoi aon 
achtachán, a thugann éifeacht don Treoir sin)  
• Láithreánú láithreán Guaiseach Mórthionóisce.  
• Modhnú Láithreán Guaiseach Mórthionóisce atá ann cheana féin; nó  
• Forbairt shonrach i gcomharsanacht láithreán Guaiseach Mórthionóisce. 

10.0   Turasóireacht & Fóillíocht Allamuigh  
 
10.1   Réamhrá 
Iarrann an Plean Forbartha Chontae, i dteannta Plean Chomhphobal Eacnamaíochta Chontae Chiarraí 2021, 
an Plean Eacnamaíoch agus Pobail Áitiúil agus an Straitéis Turasóireachta, ar Chontae Chiarraí mar 
phríomhláthair turasóireachta idirnáisiúnta a choimeád is a chur chun cinn, maraon le díriú ar thurasóireacht 
inmharthana glas. Tacaíonn na polasaithe sa Phlean Forbartha le fás tionscal na turasóireachta agus go 
mórmhór leis na prionsabail bhunúsacha don chosaint comhshaoil, cúram a dhéanamh de phobail óstach, 
poist a chruthú agus saothrú laistigh de thionscal a chuireann an geilleagar ciorclach agus gníomhú aeráide 
chun cinn.   
 
Tá réimse leathan acmhainní eisceachtúla sa chontae idir nádúrtha, cultúrtha agus tógtha; anuas air sin  
cuireann an ghníomhaíocht earnáil turasóireachta go mór leis an ngeilleagar ar bhonn leanúnach. 
Cruthaítear mórán post san earnáil tábhachtach seo mar eitleoireacht, óstáin, B&B, tábhairní agus bialanna, 
féilte, spórt, taispeántais, eachtraíocht is gníomhaíochtaí allamuigh, siamsaíocht chultúrtha, láithreacha 
cuairteoirí agus comhdhálacha gnó. Tá cuid mhaith den radharcra is aitheanta sa tír anso i gCiarraí mar  
Locha Chill Airne, Na Cruacha Dubha, Leithinsí Daingean Uí Chúis agus Uíbh Ráthaigh, Oileán Dairbhre, Sceilg 
Mhichíl, Turas Cheann Sléibhe, tránna geala Chiarraí Thuaidh agus an stráice is faide ar Shlí an Atlantaigh 
Fhiáin.     

Tá sé mar aidhm sa phlean seo comhshaol nádúrtha Chiarraí  a chosaint is a mhaisiú idir oidhreacht thógtha, 
chultúrtha ags teanga, áiseanna atá againn a uasghrádú agus taithí ar chaighdeán domhanda a sholáthar do 
thurasóirí chun cur le rath agus séan ar an Earnáil Turasóireachta sa Chontae.    

10.1.1   Turasóireacht Inmharthana agus Gníomhú Aeráide 

Mínítear turasóireacht inmharthana mar ‘turasóireacht a thógann ceann iomlán den tionchar reatha agus sa 
todhchaí idir eacnamaíoch, sóisialta agus comhshaoil, a bhíonn ag plé le riachtanais cuairteoirí, tionsclaíocht, 
an comhshaol agus pobail na fáilte’1.  Ciallaíonn a leithéid d’fhorbairt turasóireachta go ndéantar cúram de 
thionchar an tionscail ag pobal na fáilte, athrú aeráide agus an comhshaol fisiciúil. Dá réir sin is cúis imní í 
creimeadh is damáiste ar chosáin agus fásra go háirithe ar na sléibhte agus b’fhéidir nár mhór a leithéid 
d’úsáid a bhainistiú chun na limistéir úd a chosaint do na glúnta atá le teacht.  

Sa Phlean seo tá creat polasaí agus cuspóirí chun earnáil turasóireachta éagsúil agus inmharthana a 
fhorbairt.  Agus an Plean seo á fheidhmiú, áfach, aithnítear go gcaithfear polasaí turasóireachta agus 
oidhreachta a bhreith isteach leis na polasaithe gaolmhara – mar cheangailteacht, comhshaol, forbairt 
eacnamaíoch agus lonnaíochtaí.    

Aithnítear freisin nár mhór tionscal turasóireachta éagsúil inmharthana a bheith faoi réir cur chuige 
comhordaithe sa phobail, mar chomhlachtaí idir phoiblí agus príobháideach i gCiarraí.  Tá sé mar pholasaí  ag 
CCC saothrú le Fáilte Ireland – Réigiún an Iarthair maidir le straitéis do thionscal inmharthana turasóireachta 
a laghdóidh aon tionchar diúltach ar phobail áitiúla, oidhreacht thógtha, tírdhreach, gnáthóga agus gnéithe.  
Ar an gcuma san beidh siad siúd mar acmhainn don todhchaí agus beifear ag súil go dtacófar le rath idir 
shóisialta agus flúirse.   

Turasóireacht agus Gníomhú Aeráide 
Tá sé mar  chuspóir ag an gComhairle: 
KCDP 10-1 Cloí le prionsabail um thurasóireacht inmharthana agus ceann a thógaint den tionchar 

eacnamaíoch, sóisialta agus comhshaoil ar an mbonneagar áitiúil, ceantair agus suímh 

leochaileacha, cáilíocht uisce, bithéagsúlacht, ithir, eiceachórais, gnáthóga, gnéithe 

agus athrú aeráide.  
 

 
1 United Nations World Tourism Organisation  

KCDP 10-2 Forbairt inmharthana turasóireachta a éascú ar fud an chontae agus go háirithe i gceantair 
mar a bhfuil forbairt mhaith ar an dturasóireacht agus mar a mbíonn gá le turasóireacht 
átitiúil, san áireamh bheadh tionscadail áitiúla mar Shlite Glasa, Slite Gorma, Slite Móna, 
Raonta Rothaíochta, Siúlóidí agus Fóillíocht Mhuirí. 
 

KCDP 10-3 Caidreamh le páirtithe straitéiseacha mar Fáilte Ireland (Réigiún Thiar Theas), An Seirbhís 
Náisiúnta Páirceanna agus Fiadhúlra, Iascaigh Intíre Éireann, Uiscebhealaí Éireann, Coillte, 
comhlachtaí eile náisiúnta agus an earnáil áitiúil turasóireachta chun talamh a úsáid go 
straitéiseach ag díriú ar luach turasóireachta, comhshaoil agus oidhreachta.   
 

KCDP 10-4 Forbairt na turasóireachta a éascú aus tacú léi ar feadh nó an-ghar do shlite iompair phoiblí.  
 

10.2   Comhthéacs Polasaí 
Ar na dúshláin a bhí leis an gcaibidil seo a ullmhú bhí an scéal casta a bhain le gnóthaí turasóireachta a 
athoscailt de dheasca paindéim COVID-19 agus comhairle sláinte náisiúnta. Agus an caibidil seo á ullmhú don 
Dréachtphlean Forbartha Chontae Chiarraí 2022-2028, bhí áit ag doiciméid lárnacha polasaí agus tionscadail 
agus san áireamh bhí: 
 

• An Creat Náisiúnta Pleanála – Tionscnamh Éireann 2040 

• An Plean Náisiúnta Athrú Aeráide 2019 

• An Plean Náisiúnta Téarnamh Eacnamaíoch 2021 

• Ár dTodhchaí Tuaithe – Polasaí Forbartha Tuaithe (2021-2025) 

• Plean Téarnamh Turasóireachta 2020-2023 

• Daoine, Áit agus Beartas – Fás Turasóireachta go dtí 2025 (An Roinn Turasóireachta, Cultúir, Ealaíon, 
Gaeltachta, Spóirt agus Meán, 2019) 

• Forbairt Turasóireachta agus Nuála – Straitéis don Infheistíocht  2016 – 2022 (Fáilte Ireland, 2016) 

• Straitéis Réigiúnda Spásúil agus Eacnamaíoch (2020) 

• Straitéis agus Plean Gníomh Turasóireachta Chiarraí 2016-2022 

• Plean Áitiúil Eacnamaíoch agus Pobail Chiarraí (2016-2021) 

• Tionchar Eacnamaíoch COVID-19 ar gheilleagar Chontae Chiarraí  

• Plean Téarnamh Eacnamaíoch COVID-19 i gCiarraí (2021) 

 

10.2.1   Polasaí Náisiúnta 

An Creat Náisiúnta Pleanála  

Leagann An Creat Náisiúnta Pleanála (NPF) béim ar thábhacht na turasóireachta. Mínítear an tábhacht a 
bhíonn le forbairt turasóireachta a éascú ag díriú ar Shlite Glasa, Slite Gorma agus Slite Móna.  Leagadh béim 
freisin laistigh de NPO 23 ar chosaint ár dtírdhreach nádúrtha ó thaobh turasóireacht na tuaithe de.  Luaigh 
an NPF freisin an tábhacht a bhaineann le comhordú agus cur chun cinn  tionscadail turasóireachta ar bhonn 
uile-oileáin trí chomhordú leanúnach idir na háisínteachtaí cuí agus Tourism Ireland laistigh de NPO 49. 

10.2.2   Polasaí Réigiúnach 

Straitéis Réigiúnach Spásúil & Eacnamaíoch do Réigiún an Deiscirt (2020) 

Aithníonn RSES tábhacht na turasóireachta mar ghníomhaíocht eacnamaíoch suntasach agus ba mhaith an 
rud é líon na dturasóirí a mhéadú trí thacú le poist inmharthana agus plé le sócmhainní oidhreacht 
ailtireachta agus nádúrtha a  fhorbairt. Maidir le buanna turasóireachta luann RSES go bhfuil sé mar chuspóir 
tacú leis na buanna turasóireachta atá anois ag teacht chun cinn de réir RPO 53. 

10.2.3   Polasaí Áitiúil  

10.2.3.1   Plean Áitiúil Eacnamaíochta agus Pobail Chiarraí 2016-2021 

Déanfar athbhreithniú ar Phlean Áitiúil Eacnmaíochta agus Pobail Chiarraí 2016-2021 (LECP) i dteannta an 
athbhreithniú ar Phlean Forbartha Chontae Chiarraí.  Leanann an Dréachtphlean den tacaíocht do na 
Spriocanna um Fhorbairt Eacnamaíoch agus Cruthú Ardleibhéal Post atá in LECP 2021. 

10.2.3.2   Straitéis agus Plean Gníomh Turasóireachta Chiarraí 2016-2022 (KCC, 2016) 

D’ullmhaigh an tAonad Turasóireachta Chomhairle Contae Chiarraí i dteannta Straitéis Turasóireachta agus  
Plean Gnímh Chontae Chiarraí, Ceann Scríbe Chiarraí agus an Plean Gnímh Straitéis Turasóireachta Chiarraí 
2016-2022 le páirtithe leasmhara eile.  Leagann Straitéis Turasóireachta Chiarraí sonraí an tábhacht a 
bhaineann leis an dtionscadal seo idir eacnamaíoch agus sóisialta.    

Oibríonn an Straitéis Turasóireachta ar na prionsabail ‘Daoine, Láthair & Polasaí’ – Fás na Turasóireachta go  
2025’ agus is cuid lárnach é sin den Phlean Áitiúil Eacnamaíoch agus Pobail Chontae Chiarraí 2016-2022. 

Tá sé mar fhís ag Turasóireacht Chiarraí ‘an méid a chuireann an turasóireacht, ar bhonn inmarthana, le cur 
le cáilíocht beatha, eacnamaíocht, fostaíocht agus forbairt pobail áitiúil, ach aird ar leith a thabhairt ar 
oidhreacht an chontae idir nádúrtha, tógtha, cultúrtha agus teangeolaíoch an chontae’2 

Ar na Polasaithe Straitéiseacha tá: 

• Comhshaol nádúrtha Chiarraí a chosaint is a fheabhsú idir oidhreacht chomhshaol, tógtha, cultúrtha 
agus teangeolaíoch  

• Rath leanúnach a chinntiú d’Earnáil na Turasóireachta sa Chontae  

• Taighde ábhartha leanúnach a stiúradh chun tionscnaimh nua inmharthana turasóireachta a éascú ar 
fud an chontae  

• Taithí ar cháilíocht domhanda a sholáthar don chuairteoir  

• Dul i dtreo comhoibriú breise idir áisínteachtaí stáit, soláthróirí táirgí agus pobail áitiúla  

• Glacadh le teicneolaíochtaí nua-aimseartha ar son cúiseanna cuairteoirí agus taighde  

Forbraíodh an straitéis nuair a bhí dóchas agus fás suntasach eacnamaíoch ar siúl i gCiarraí.  Is fíor, áfach, gur 
chuir an paindéim COVID -19 isteach go mór ar chúrsaí. Mar fhreagra ar an dtionchar úd sheol Comhairle 
Contae Chiarraí an Clár ildánach Ceann Scríbe Chiarraí i 2020 le tacaíocht ó Fhailte Ireland, An Cónascadh 
Óstán na hÉireann agus An Cónascadh Tionscal Turasóreachta Chiarraí.  Cinntíodh go bhféadfadh turasóirí a 
tháinig go Ciarraí  a bheith slán sábháilte sa Chontae agus chuir sé sin go mór le Ciarraí mar an ceann scríbe is 
fearr le daoine chun dul ar saoire i 2020 agus 2021. 

Agus aitheantas á thabhairt go bhfuil baint riachtanach ag an dturasóireacht leis an dtéarnamh eacnamaíoch 
is í ag cur  go mór le poist a chruthú i measc an phobail, bhunaigh Comhairle Contae Chiarraí Meitheal 
Turasóireacha i 2020. Tá sé mar aidhm go príomha ag an meitheal scrúdú a dhéanamh ar an earnáil 
turasóireachta á chur in oiriúint agus í ag teacht chuici féin chun teacht as an bpaindéim. I dtús báire tá 
athbhreithniú le déanamh ar an Straitéis reatha Turasóireachta do Chiarraí (2016-2022) agus plean nua le 
cruthú don athslánú Turasóireachta.  Seolfar an plean úd i 2021 agus aithneofar gnímh don aisghabháil idir 
gearr, meánach agus fadtéarmach.  

10.3   Turasóireacht i gContae Chiarraí  

 
2 Straitéis Turasóireachta agus Plean Gnímh Chontae Chiarraí 2016-2022 

Tá mórán le hofráil ag Ciarraí agus raidhse deiseanna chun cur le taithí an chuairteora.  Éascóidh an plean 
seo forbairt bhreise an earnáil turasóireachta chun an geilleagar a fheabhsú ar bhonn sóisialta agus 
comhshaoil. Níor mhór forbairtí turasóireachta a thógaint ar láithreacha cuí agus ag luas is scála a 
chinnteoidh cosaint fadtéarmach dár mbuanna idir nádúrtha is cultúrtha.    

Bhí ag éirí go maith leis an earnáil turasóireachta anso i gCiarraí i 2019 agus an luach iomlán mar thart ar 
€550 milliún. Léiríonn na staitisticí go raibh  18%  dár n-oibrithe ag obair sa turasóireacht nó sna hearnála 
gaolmhara. Chuir COVID-19 isteach go mór ar earnáil turasóireachta Chiarraí.  Níor mhór don chontae 
athoscailt go sábháilte agus na buanna nádúrtha is cultúrtha a tharraing cuairteoirí go Ciarraí leis na glúinte a 
chosaint is a chaomhnú.3  Caithfear pleanáil a dhéanamh chun an margadh baile a aisghabháil agus a fhás 
maraon leis na margaí idirnáisiúnta in am tráth nuair a fhilleann siad.  Níor mhór cuairteoirí a tharraingt 
chugainn ar feadh na bliana agus iad a scaipeadh de réir ceantair ar fud an chontae.   

I rith na tréimhse 10-mbliana go 2019 tháinig méadú 56% ar líon na dturasóirí in Éirinn. Is fíor, áfach, gur 
iompaigh sé sin bun os cionn de dheasca Covid-19. Sa Tuairisc Ernst & Young ar Thionchar Folaigh Covid-19 
ar Thurasóireacht na hÉireann in Aibreán 2020, tugtar aird ar an bhfíric gurbh í an earnáil turasóireachta ba 
thúisce a bhraith an tionchar agus gur dhóichí gurbh í ba mhoille a thiocfadh as an ngéarchéim.    

Is fíor gan dabht go mbeidh tionchar fadtéarmach ag an bpaindéim seo idir geopholaitiúil, eacnamaíoch agus 
siceolaíoch. Ó tharla COVID-19 táthar ag imeacht de réir a chéile ó laethanta saoire eagraithe mar thuras go 
dtí turasóirí neamhspleácha ag lorg bonneagar a ligfidh dóibh imeacht de réir a dtola ar fud an Chontae.  
Téann sé sin i bhfeidhm ar thurasóireacht, úsáid na talún agus polasaí iompair. Feabhsófar an táirge agus 
taithí turasóireachta agus fanfaidh cuairteoirí go ceann tréimhse níos faide. Beidh gá le bonneagar iompair 
chun naisc láidre a chothú leis na háiseanna turasóireachta, tacú le háiseanna lódála eVehicle, teacht go 
héasca ar lóistín cuí agus tírdhreach mar a bhfuil fógraí agus míniú le feiscint go soiléir. Is é an gné is 
tábhachtaí maidir le fás na turasóireachta ná córas iompair éifeachtach agus rochtain éasca sa Chontae ar an 
iomlán.   

 

10.3.1   An tSlí Atlantaigh Fhiáin (WAW) 

Is í Slí an Atlantaigh Fhiáin an chéad turas fadtriallach in  Éirinn  do thurasóirí, síntear ó chósta an Atlantaigh i 
nDún na nGall go dtí Iarthar Chorcaí. Tá sé mar aidhm ag an dtionscnamh seo slí fhada turasóireachta   a 
chruthú a léireoidh léargas maith ar chósta iarthar na hÉireann sna maragaí iasachta turasóireachta.    

Bhunaigh Failte Ireland Slí an Atlantaigh Fhiáin mar ‘thaithí’ agus ‘ceann scríbe’ nua chun Cósta Iarthar na 
hÉireann a chur i láthair mar tháirge riachtanach turasóireachta ar scála agus eisceachtúlacht as an ngnáth. 
Branda an-mhór anois is ea í do lucht gnó chun cur le chéile go soiléir maidir leis an dteachtaireacht a 
scaipeadh ar mhargaí idirnáisiúnta.     

Tá breis is 450km den slí 2,500km (20%) suite i gContae Chiarraí.  Aithníodh roinnt Pointí Aimsithe ar an slí 
mar láithreacha radharcra agus leataoibh. De ghnáth bíonn na pointí úd suite i gceantair iargúlta ar an gcósta 
lasmuigh de na príomhbhailte agus sráidbhailte.  Dá réir sin, tugtar deis iontach radharcra do chuairteoirí is 
iad ag dul feadh na slí, mealltar daoine go dtí na ceantair is iargúlta ar imeall an chósta agus cuirtear le 
fanúint thar oíche.  Tá Comhairle Contae Chiarraí tiomanta i dteannta Fáilte Ireland don bhfeabhsúchán 
imharthana ar áiseanna go ceann slí an WAW faoi réir measúnú cuí comhshaoil.   

Turasóireacht i gCiarraí      
Tá sé mar  chuspóir ag an gComhairle: 
KCDP 10-5 Plé agus comhoibriú le páirtithe straitéiseacha mar Fáilte Ireland, na Páirceanna Náisiúnta 

agus Seirbhísí Fiadhúlra, OPW, Iascaigh Intíre Éireann, Uiscebhealaí Éireann, Údarás na 
Gaeltachta, Coillte agus comhlachtaí eile ábhartha chun an earnáil turasóireachta i gCiarraí a 

 
3 Tionchar Eacnamaíoch COVID-19 ar Gheilleagar Chontae Chiarraí – Bealtaine 2020 (KCC) 

spreagadh agus chun a chinntiú go ndaingnítear mianach eacnamaíoch na hearnála ar son 
leas an gheillegair áitiúla.   
 

KCDP 10-6 Turasóireacht a chur chun cinn is a éascú mar cheann de na crainntacaí lárnacha 
eacnamaíoch i ngeilleagar an Chontae.  Go mbeidh sí freisin mar fhostóir a éascóidh is a 
thacóidh le háiseanna mar óstáin, árasáin, brúnna do thurasóirí, caife, bialanna agus 
taitneamhacht eile do chuairteoirí.   
 

KCDP 10-7 Tacú le Straitéis Turasóireachta agus Plean Gnímh Chontae Chiarraí (2016-2022) agus san 
áireamh beidh uasghrádú agus bainistiú áiseanna atá cheana féin ann, tionscnaimh 
turasóireachta a fhorbairt maraon le straitéisí leanúnacha a ullmhú is glacadh leosan.    
 

KCDP 10-8 Pleananna Forbartha Fáilte Ireland/Taithí Saoire, Bailte Oidhreachta agus Láithreacha Saoire 
a leanúint agus cabhrú lena gcur i gcrích.   
 

KCDP 10-9 Brandáil ceann scríbe a bhunú mar uirlis um straitéis mhargaíochta chun deiseanna a 
chruthú sa mhargadh agus cuairteoirí nua a mhealladh.  
 

KCDP10-10 Forbairtí turasóireachta a spreagadh maraon le cóiríocht do chuairteoirí, ionaid mhíniúcháin 
agus áiseanna tráchtála/miondíola chun freastal ar an earnáil iomlán turasóireachta, 
lonnófaí iadsan laistigh de lonnaíochtaí seanbhunaithe chun naisc laidre a chothú le réimse 
mór earnála eile eacnamaíoch is tráchtála agus thacófaí leis na pobail ghlactha.   
 

KCDP10-11 Saothrú le Fáilte Ireland, ar son maisiú breise agus Slí turasóireachta an Atlantaigh Fhiáin a 
fheabhsú is a chur chun cinn. 
 

KCDP10-12 Forbairt inmharthana Slí an Atlantaigh Fhiáin a éascú trí: 

• Forbairt inmarthana pointí radharcra agus áiseanna eile a éascú ar láithreacha cuí ar 
feadh Slí an Atlantaigh Fhiáin, 

• Oibríocha bóthair a éascú, saothar feabhsaithe, spás um sholáthar leataobh/dul 
thart agus spás páirceála, 

• Díriú ar cheisteanna tráchta agus bainistiú cuairteoirí ach leochaileacht chomhshaoil 
agus ainmniúcháin sa cheantar a chur san áireamh.   

 
 

10.3.2 Buanna móra 

Spreagann áiseanna inmharthana turasóireachta, má lonnaítear is má bhainistítear iad mar is cóir agus go 
háirithe má bhíonn siad gar do réimse leathan cúrsaí iompair, saoire níos faide ag cuairteoirí.  D’fhéadfaí  
séasúr na turasóireachta a bheith níos sia is é ag cur le beocht sna lonnaíochtaí i rith na bliana4 

Chun cur le turasóirí agus caitheamh airgid sa Chontae níor mhór do Chiarraí uasghrádú a dhéanamh ar na 
háiseanna atá cheana féin ann agus cur le háiseanna nua suntasacha a raghadh i gcomórtas le láithreacha 
náisiúnta agus idirnáisiunta.  Tá sé mar pholasaí ag an gComhairle tacú le buanna atá cheana féin ann agus le 
cinn nua a tharlaíonn i gContae Chiarraí. 

     

Buanna Móra 
Tá sé mar  chuspóir ag an gComhairle: 

 
4 Fáilte Ireland-Treoir do Thurasóireacht Inmarthana (2016) 

KCDP 10-
13 

Tacú le tionscadail idir-áisínteachta chun láithreacha turasóirí a bhunú thart ar shuímh idir 
láithreacha agus turasóireachta i gcomhar le húdaráis áitiúla in aice láimhe, Fáilte Ireland, 
Tourism Ireland agus páirtithe leasmhara eile ar láithreacha cuí agus faoi réir phrionsabail 
forbartha inmharthana. 
 

 

10.3.3   Féilte agus Ócáidí   

Bíonn Ciarraí ag ceiliúradh go minic idir fhéilte agus ócáidí, san áireamh bíonn teacht le chéile idirnáisiúnta, 

aonaigh bhia, ócáidí litríochta is ceoil a sholáthraíonn deis d’ealaíontóirí, ceoltóirí agus soláthróirí bia a 
gcuid tallann agus táirgí a chur os comhair an phobail.  Ar an líon féilte a bhíonn i gCiarraí tá Féile Rós Trá Lí, 
Seachtain Scríbhneoirí Lios Tuathail agus Aonach an Phoic i gCill Orglan. Tagann sluaite dár muintir féin ach 
tagann an-chuid acu freisin ó thíortha thar lear, rud a chuireann go mór leis an ngeilleagar áitiúil.   

Tá sé mar pholasaí ag an gComhairle tacú le féilte agus ócáidí cultúrtha atá cheana féin ann maraon le cur le 
féiltí is ócáidí nua, go háirithe lasmuigh de shaoire an tsamhraidh féadfar taitneamh a thabhairt do réimse 
leathan cuairteoirí agus cur le próifíl an chontae mar phríomhláthair turasóireachta.  

  

Féilte agus Ócáidí   
Tá sé mar  chuspóir ag an gComhairle: 
KCDP 10-14 Tacú le féilte agus ócáidí cultúrtha  ar láithreacha oiriúnacha laistigh de Chiarraí faoi réir na 

gnáth critéir chuí ceadúnaithe, i gcomhar le páirtithe leasmhara mar ghrúpaí pobail, 
gnóthaí áitiúla agus áitritheoirí nuair is  
féidir go praiticiúil, maraon le conláistí agus an oidhreacht idir nádúrtha agus tógtha an 
cheantair a léiriú.  
 

KCDP 10-15 Úsáid agus tacú le spásanna oscailte poiblí a bheadh oiriúnach i mbailte agus sráidbhailte 
d’ócáidí lasmuigh a gcuirfeadh muintir na háite agus cuairteoirí araon suim iontu.   
 

KCDP 10-16 Éascú agus tacú le caighdeán glas don bhfeidhmiú inmharthana comhshaoil do na féilte 
móra ar fad a tharlaíonn i gContae Chiarraí.  

 

10.3.4   Bonneagar Turasóireachta 

Bonneagar Turasóireachta 

Tá tábhacht ag baint le bonneagar tarraingteach turasóireachta maidir le cáilíocht iomlán turasóireacht an 
chontae agus taithí fónta dearfach a chruthú do chuairteoirí.  Cé go bhfuil cuid de na háiteanna agus taithí is 
deise sa tír againn níor mhór seirbhísí tacaíochta agus bonneagar ardchaighdeáin a bheith againn chun 
freagairt do riachtanais na gcuairteoirí a thagann chugainn.  Caithfidh moltaí forbartha ardchaighdeáin 
dearadh a léiriú, chomh maith le mianach suntasach maidir le scála, tionchar ó thaobh déine de agus an 
mianach a bheith sa mholadh chun cur go mór le cáilíocht an taithí cuairteora.   

Chun cur leis an earnáil turasóireachta i gCiarraí aithnítear go bhfuil réimse buanna, áiseanna agus seirbhísí 
mar cheann scríbe a mheallann turasóirí isteach i mbailte agus sráidbhailte. Caithfidh na láithreacha 
turasóireachta a bheith inrochtana, tarraingteach agus beomhar don chuairteoir. Cé go bhfuil mianach 
suntasach ann don chontae, beidh orainn iadsan a bhainistiú go cúramach mar is táirgí turasóireachta iad.  
Dá réir sin, pléifear forbairt turasóireachta i gceantair thuaithe de réir na gcuspóirí agus eisceachtaí a leagtar 
amach sa chaibidil seo.   

Smaoineoidh an Chomhairle ar mholtaí do bhonneagar turasóireachta ar bhonn aon chás amháin sa turas, 
cuirfear san áireamh cineál an bhua, an láthair, carachtar agus an deis a bheadh ann an moladh a bhreith 
isteach ar an suíomh nó in aice leis.   

Leanfaidh Comhairle Contae Chiarraí de phlé le comhlachtaí mar Fáilte Ireland agus páirtithe leasmhara eile 
chun seirbhísí cuairteora a aithint in áit mar a mbeadh gá leo. Tacóidh an chomhairle le comhlachtaí 
turasóireachta agus grúpaí áitiúla pobail chun dóthain bonneagar fóillíochta agus turasóireachta a sholáthar.   

Bonneagar  Turasóirí 
Tá sé mar  chuspóir ag an gComhairle: 
KCDP 10-17 Imeascadh inmharthana a chur chun cinn maidir le húsáid na talún agus polasaí iompair 

chun díriú ar riachtanais uathúla earnáil na turasóireachta, san áireamh beidh seirbhísí bus 
poiblí/naisc iompair do láithreacha cuairteoirí.   

 
KCDP 10-18 Tacú le háiseanna turasóireachta mar oifigí eolais agus ionaid chultúrtha i mbailte agus 

sráidbhailte chun bonneagar atá cheana féin ann a neartú agus tacú leis an mbonneagar 
eacnamaíoch ina leithéid de láthair agus é sin a neartú.   
 

KCDP 10-19 Forbairt inmnharthana buanna agus conláistí do gach sórt aimsire a chur chun cinn agus tacú 
leo, leas a bhaint as siamsaíocht a bheadh oiriúnach dóibh siúd a mbíonn clann acu ar 
láithreacha cuí a chuirfidh le buanna agus conláistí chun an turasóireacht a scaipeadh ar fud 
an chontae. 
 

KCDP 10-20 Forbairt ar an mbonneagar riachtanach turasóireachta, buanna do chuairteoirí agus 
áiseanna tacaíochta ar láithracha cuí sa Chontae ar bhonn nach gcruthaíonn tionchar 
diúltach ar an gceantar ná an comhshaol.   
 

KCDP 10-21 Soláthar inmharthana spás páirceála agus san áireamh beidh áiseanna do chóistí ar imeall 
bailte is sráidbhailte agus ar láithreacha radharcra agus áiseanna turasóireachta.   

 
  

10.3.4.1   Turasóireacht Inrochtana 

Cinnteofar go mbeidh teacht níos éasca acu siúd ag a mbíonn deacrachtaí gluaiseachta, míchumas foghlama, 
bac radhairc nó éisteachta, leanaí óga agus daoine críonna ar na seirbhísí ar fad a bhíonn ar fáil.  Chun a 
leithéid a bhaint amach ní mór bonneagar cuí mar rampaí, droichid choise, ardaitheoirí agus áiseanna 

oiriúnacha leithris a ligfidh do theacht ar an dtuath is ar an gcósta ar láithreacha cuí.  Níor mhór freisin 
eolas a scaipeadh ar ghníomhaíochtaí agus láithreacha turasóireachta ionas go bhféadfar pleanáil do thuras 
a dhéanamh roimh ré. Ba chóir leas a bhaint as gach aon fhoinse agus réimse crutha eolais ar shaoire a 
bheadh ag teastáil ó ghrúpaí ina mbeadh saghsanna difriúla míchumais.   

Trína ról mar údarás pleanála agus rialú foirgníochta caithfidh an Chomhairle a chinntiú go mbíonn réimse 
leathan taithí inrochtana ann do thurasóirí ar fud an Chontae. Cé go dtuigeann an Chomhairle go mbeadh 

bac éigin ar shuímh nó láithreacha áirithe maidir lena ndearadh leochaileacht chomhshaoil stairiúil 
déanfar gach iarracht ar a chinntiú go mbíonn forbairtí turasóireachta agus gaolmhara ar fáil do chách.    

 

Turasóireacht Inrochtana 
Tá sé mar  chuspóir ag an gComhairle: 
KCDP 10-
22 

Tábhacht inrochtana do chách a aithint maidir le teacht ar sheirbhísí, áiseanna agus suímh 
thurasóireachta maraon le hinrochtaineacht ar an iomlán a chruthú nuair is cuí i gcomhar 

le páirtithe tábhachtacha leasmhara eile.     
 

 

10.3.4.2   Comharthaíocht Turasóireachta agus Eolas na Slí   

Tá soláthar comharthaíocht ríthábhachtach mar ligtear do chuairteoirí gluaiseacht gan stró idir cinn scríbe 
agus pointí suimiúla ar feadh na slí.  Cé go n-aithníonn an Chomhairle go bhfuil comharthaíocht riachtanach 
do ghnóthaí áitiúla, ní féidir dul thar fóir ar chúiseanna mar shábháilteacht tráchta agus conláistí radharcra.  
Caithfear an iomarca comharthaíocht a sheachaint amuigh faoin dtuath.   

Ag éirí as an méid sin, tá gá le cur chuge comhordaithe agus rialta maidir le comharthaíocht. Éascóidh an 
Chomhairle lucht gnó agus grúpaí pobail maidir le comharthaí turasóireachta agus láithreacha oiriúnacha  
taiscéalaíochta.    

Comharthaí & Fógraí  Taiscéalaíochta   
Tá sé mar  chuspóir ag an gComhairle: 
KCDP 10-23 Cabhrú le Fáilte Ireland maidir le comharthaíocht do raon turasóireachta Slí an Atlantaigh 

Fhiáin a chothabháil is a uasghrádú.   

 
KCDP 10-24 A éileamh go gcuirtear feabhas ar chomharthaíocht mholta agus taiscéalaíochta nuair is 

féidir faoi réir pleanáil normálta agus caighdeáin chomhshaoil gan bhaint de conláistí 
radharcra an áis seo turasóireachta.   

 
 

10.3.4.3   Forbairtí agus Áiseanna Turasóireachta  

Chun cur le tréimhsí níos faide á gcaitheamh ag cuairteoirí níor mhór an leas is fearr agus is féidir a bhaint as 
na táirgí turasóireachta a thabhairt le chéile.  B’fhearrde teacht go héasca a bheith ag na cuairteoirí ar 
sheirbhísí, buanna agus conláistí an Chontae ón áit mar a bhfuil siad ag fanúint.  Bíonn gá freisin le gaol agus 
naisc a bheith idir gníomhaíochtaí turasóireachta agus lucht gnó in áiteanna difriúla sa Chontae chun go 
spreagfaí freastal ar réimse conláistí/gníomhaíochtaí ar fud an chontae.   

Dá réir sin tá polasaí ag an gcomhairle tacú le heolas ardchaighdeáin a scaipeadh ar chuairteoirí, mar 
shampla trí oifigí áitiúla turasóireachta, suímh idirlín idir áitiúil is náisiúnta, soláthróíri lóistín agus ar ócáidí 
agus láithreacha oiriúnacha.  

 
Forbairtí & Áiseanna Turasóireachta 
Tá sé mar  chuspóir ag an gComhairle: 
KCDP 10-25 Tacú le naisc idir ghníomhaíochtaí turasóireachta is gnó maraon le saothrú leis na páirtithe 

cuí leasmhara chun táirge turasóireachta a bhaint amach trí theacht le chéile agus 
comhordú.  
 

10.3.5   Lóistín do Thurasóirí  

Tá an t-ádh linn i gCiarraí go bhfuil rogha maith lóistín ar fáil do chuairteoirí.  I dTuairisc Cumas Lóistín  Fáilte 
Ireland 2019 luaitear go bhfuil níos mó tithe ósta (27) i gCiarraí ná in aon chontae eile maraon leis an líon is 
mó seomraí óstáin lasmuigh de Bhaile Átha Cliath.  Sa chontae bhí ar an iomlán 23,878 leaba do thurasóirí i 
20195.  Seo cóiríocht laistigh de 79 Óstán, 27 Tigh Aíochta, 155 Leaba & Bricfeast, 58 Aonad Féinchúram, 14 

 
5 Summary of National Accommodation Capacity 2019 – Taighde Fáilte Ireland  

Bhrú, 15 Pháirc Carbhán angus Campála agus 33 gnó a fuair creidiúnú le Caighdeán Fáilte Gaelach Fáilte 
Ireland. 

Aithníonn an Chomhairle go mbíonn soláthar measctha cóiríochta mar riachtanas chun fás a spreagadh san 
earnáil turasóireachta.  I gCiarraí tá na hostáin suite sna bailte Cill Airne, Trá Lí, Daingean Uí Chúis agus An 
Neidín. Tacaíonn an Chomhairle le turasóireacht  ar fud an chontae trí réimse leathan soláthar lóistín idir 
óstáin, tithe lóistín, brúnna, B&B maraon le tithe saoire sna bailte is sráidbhailte.  Ba chóir an soláthar ar fad 
ar aon láthair a bheith ar scála a ligeann do rath go ceann bliana gan cur isteach ar inmharthanacht 
eacnamaíoch ná sóisialta na lonnaíochta.    

Ní mór do sholáthar áiseanana nua turasóireachta ómós a thabhairt do cháilíochtaí agus éagsúlacht 
oidhreacht thógtha Chiarraí agus é mar pholasaí ag an gcomhairle teorainn a chur le haon fhorbairt a 
d’fhéadfadh dul i bhfeidhm ar bhonn diúltach ar thimpeallacht na háite.    

10.3.5.1   Campáil/Glampáil, Veaineanna Campála agus Clóis Charbhán 

Aithníonn Comhairle Contae Chiarraí gur gné tábhachtach den réimse cóiríocht do thurasóirí is ea soláthar 
suíomh oiriúnacha do champáil/glampáil/veaineanna campála agus carbháin.   

Léiríonn sonraí ón gComhad Náisiúnta Feithicil agus Tiománaí mar a bhfuil cuntas ar 2.5 milliún feithicil ar 
fud na tíre, gur ardaigh líon na bhfeithiclí campála sa tír ó 11,200 i 2018 go dtí beagnach 12,600 mí Aibreáin  
2020 agus gur sroicheadh 13,700 faoi Dheireadh Fómhair na bliana céanna.   

Cé go gceapann an Chomhairle go mba chóir suímh campála a lonnú ar shuímh atá zónáilte go cuí laistigh de 
thalamh zónáilte bunaithe/nó gar do lonnaíochtaí, d’fhéadfadh suímh campála ar scála beag a bheith 
oiriúnach chun cabhrú le buanna turasóireachta ar láithreacha tuaithe laistigh de nó gar do lonnaíochtaí atá 
cheana féin ann. D’fhéadfadh an t-údarás pleanála moltaí a éascú do shuímh champála a thacódh le 
tionscadail tuaithe faoi réir pleanáil chóir agus forbairt inmharthana.    

Tá sé mar pholasaí ag an gcomhairle tacú le forbairtí a fhásann i lonnaíochtaí bunaithe má léirítear go 
mbíonn naisc shábháilte do choisithe go dtí an lonnaíocht nó ag ionaid seanbhunaithe a chuireann seirbhísí 
ar fáil do thurasóírí, faoi réir cumas an tsuímh agus an láthair a éascódh an moladh.       

10.3.5.2   Lóistín Tithe Feirme/Fanúint ar Fheirm  

Bíonn deiseanna ar fáil do ghníomhaíochtaí feirme agus gaolmhara ach san am gcéanna coimeádtar agus 
cosnaítear an tírdhreach nádúrtha agus oidhreacht thógtha atá ríthábhachtach maidir le turasóireacht.   

Ní mór Cóiríocht Tigh Feirme / Fanúint ar Fheirm / forbairtí féinfhreastail a dhéanamh trí shíneadh le tigh 
feirme nó trí fhoirgnimh / struchtúir eile ar an ngabháltas.  Má chruthaítear nach bhfuilid siúd indéanta mar 
rogha smaoineofar ar fhoirgneamh nua a thógaint.  Beidh aon fhorbairt nuathógtha an-ghar don tigh feirme 
a bhí ar dtúis ann.   

10.3.5.3   Ligean ar Cíos sa Ghearrthéarma  

Tháinig méadú suntasach ar ligean ar cíos sa ghearrthéarma agus óstóireacht ar fud na hÉireann le blianta 
beaga anuas trí dheiseanna mar Airbnb agus bíonn éileamh ar a leithéid mar rogha tarraingteach sa 
ghearrthéarma nach guireann isteach ar/nach faigheann réidh le háitribh ón mhargadh fadtéarmach ar cíos.  

Tá sé mar pholasaí ag an gcomhairle ceantair seasta cónaithe agus nua-bhunaithe a choimeád mar áitribh 
bhuan chónaithe ag úinéirí/áitritheoirí agus/nó tionóntaithe fadtéarmacha.   

Pléfidh an chomhairle a leithéid de chás mar chás aonair maidir le hathrú úsáide nó cuid d’fhoirgneamh a 
ligean ar cíos nuair nach mbeadh an struchtúr, de bharr láthair, crot agus/nó leagan amach, de ghnáth 
oiriúnach mar láthair bhuanchónaithe.  Níor mhór a léiriú nach mbeadh tionchar diúltach ag a leithéid 
d’fhorbairt ar an margadh fadtéarmach cíosa nó ar chonláistí cónaithe na n-áitreabh atá thart timpeall uirthi.    

Faoin Acht um Thionóntacht Chónaithe (Leasú) 2019 agus Rialacháin Uimh.2 an Acht um Phleanáil agus 
Forbairt 2000 (Forbairt Díoluaine) rugadh isteach athruithe san earnáil ghearrthéarmach ar cíos.  Dírítear dá 
réir sin ar phlé leis an margadh príobháideach cíosa trí thithe cónaithe a ligean don turasóireacht sa 
ghearrthéarma i gceantair mar a mbíonn éileamh ar a leithéid de chóiríocht.  Ní bhaineann na forálacha úd 
ach le ceantair ar a dtugtar ‘Zóin Chíosa faoi Bhrú’ faoin Acht (Leasú) um Thionóntachtaí Cónaithe.   

 

Cóiríocht do Chuairteoirí  
Tá sé mar  chuspóir ag an gComhairle: 
KCDP 10-26 Tacú leis an gcleachtas is fearr  um bhainistíocht chomhshaoil agus san áireamh beidh 

éifeacht fuinnimh, e-lódáil, bainistiú dramhaíola agus athchúrsáil ag soláthróirí cóiríochta 
agus fiontair turasóireachta sa Chontae 
 

KCDP 10-27 Cuimsíonn forbairt dhíreach Óstáin, Tithe Aíochta agus B&B i mbailte agus sráidbhailte mar 
a bhfuil dóthain bonneagar chun seirbhísí a sholáthar don bhforbairt, ach amháin má 
bhaineann an moladh le hathúsáid nó athrú ar fhoirgneamh atá cheana féin ann, faoi réir 
na gnáthchritéir phleanála.  

 
KCDP 10-28 Athfhorbairt leochaileach a spreagadh agus / nó filleadh ar úsáid oiriúnach foirgintí 

tréigthe, folamh nó iomarcach ar láithreacha cuí chun cóiríocht do chuairteoirí agus 
forbairt turasóireachta a sholáthar.      

 
KCDP 10-29 Tacú ar scála cuí le  campáil/glampáil, veaineanna campála agus carbháin laistigh de/nó gar 

do lonnaíochtaí, buanna bunaithe turasóireachta nó gar do phríomhláthair fheirme ar 
shuímh oiriúnacha agus ar scála faoi réir ghnáthchoinníollacha pleanála.  

 
KCDP 10-30 A chinntiú as seo amach nach mbeidh áiseanna carbhán, campála ná páirceála ag cur 

isteach ar thimpeallachtaí leochaileacha cósta (m.sh, córais dumhchanna). 

 
KCDP 10-31 Cosc a chur ar athrú úsáide tithe cónaithe go dtí ligean ar cíos sa ghearrthéarma i gceantair 

sheanbhunaithe cónaithe agus forbairtí nua cónaithe.   

 
KCDP 10-32 Smaoineamh ar athrú úsáide foirgintí thréigthe/folmha go dtí ligean ar cíos sa 

ghearrthéarma nuair nach mbíonn na foirgintí úd oiriúnach don chónaí fadtéarmach agus 
nach mbíonn tionchar diúltach acu ar an margadh cíosa fadtéarmach ná conláistí cónaithe 
an cheantair.   

 

10.4   Catagóirí Turasóireachta agus Fóillíocht Allamuigh  

10.4.1   Turasóireacht Eachtraíochta  

I gContae Chiarraí tá buanna siamsaíochta allamuigh den scoth mar shléibhte, foraoisí, locha, aibhneacha 
agus tránna a ligeann do ghníomhaíochtaí idirnáisiúnta lasmuigh ó cheann ceann na bliana. Ar bhuntáistí eile 
tá cúrsaí gailf, ionaid eachtraíochta agus gníomhaíochtaí bunaithe ar uisce muirí. Aithnítear go mbíonn a 
leithéid d’úsáid faoin dtuath saibhir maidir le hoidhreacht nádúrtha is cultúrtha atá le cosaint.  

10.4.1.1   Siúlóid agus Rothaíocht 

Is í an tsiúlóid an caitheamh aimsire lasmuigh is mó a chleachtar i gCiarraí agus tá cáil orainn don siúlóid agus 
rothaíocht. Ar ár bhforbairtí bonneagair tá áiseanna forbartha is maisiú ar thús siúlóide, rothaíocht agus 
uisce muirí.  Éascóidh an Chomhairle infheistíocht leanúnach i raonta siúlóide a chothabháil ar an gcaighdeán 
is airde idirnáisiúnta, tús siúlóide san áireamh. Beidh áiseanna siamsaíochta is fóillíochta á soláthar ag tús 

siúlóidí, faoi réir measúnú comhshaoil. D’fhéadfaí smaoineamh freisin ar áiseanna is seirbhísí tráchtála 
teoranta ar feadh an turais mar shlí ghlas agus pléifear leis sin trí chásanna aonair.    

Tá cáil ar Chiarraí sa tír seo agus i gcéin mar gheall ar shaoire siúlóide agus rothaíochta go mórmhór don 
saoire fada siúlóide mar shampla:  Slí Béarra, Slí Chiarraí, Slí Daingean Uí Chúis, Cosán na Naomh, Slí Chiarraí 
Thuaidh agus Slí na Sionainne, ar an iomlán tá gréasan os cionn 500Cm i gceist ansiúd.  Leanfaidh Comhairle 
Contae Chiarraí den bhforbairt inmharthana ar bhreis siúlóidí laistigh den Chontae agus éascófar 
gníomhaíochtaí fóillíochta nuair is cuí chun cur leis an dtaithí allamuigh turasóireachta.    

Anuas air sin go léir tá Na Cruacha Dubha, Cnoc Bhréanainn, An Cheacha agus Sliabh Mis mar chúlra iontach 
ag an-chuid bailte agus sráidbhailte. Aithníonn an Chomhairle an tábhacht a bhaineann le slite siúlóide do 
gheilleagar na háite agus ról an-mhór acu idir oideachas, caitheamh aimsire, agus caomhnú. Tuigeann an 
Chomhairle chomh maith go bhfuil comhoibriú iomlán acu ó úinéirí na ngabháltas ar fad atá ar na slite 
siúlóide.   

Tá fás mór anois ar an éileamh a bhíonn ar rothaíocht agus taisteal agus slite sábháilte á bhforbairt ar fud an 
chontae. Tá tionscadail nua ann idir náisiúnta agus idirnáisiúnta a chuireann an rothaíocht chun cinn, mar 
shampla, téann an Chuaird Vélo Bealach 1 trí Mhainistir na Féile-Lios Tuathail-Trá Lí-Daingean Uí Chúis 
(Ceann Sléibhe) ar feadh an Mhór Chuaird go Béarra. Tá réimse leathan deiseanna ar fud an Chontae chun an 
gréasán raonta a leathnú idir shiúlóid agus rothaíocht. Tá athbhreithniú ar bun faoi láthair ar An gCreat 
Polasaí Náisiúnta 2009-2020.  

Tá sé mar pholasaí ag an gComhairle forbairt gréasán iomlán a éascú idir shlite siúlóide agus raonta 
rothaíochta ar feadh dorchlaí oirúnacha a bheadh ceangailte le sráidbhailte is láithreacha turasóireachta ach 
a bheith cúramach faoi leochaileacht chomhshail sna dorchlaí úd. (Féách freisin Caibidil 14 Ceangailteacht 
agus Imleabhar 4 a chuimsíonn Cearta Slí.   

10.4.1.2   Slite Glas/Slite Gorm/Slite Móna 

Anuas ar bhonneagar an Chontae idir shiúlóid agus rothaíocht, aithníonn an chomhairle an mianach atá i 
seanbhóthair iarainn Chiarraí, bruacha aibhneacha agus naisc eile chun gníomhú mar Shlite Glasa don 
thurasóireacht idir shiúlóid agus rothaíocht.  Dá bhrí sin leanfaidh an Chomhairle dena leithéid d’ábhar slite 
glasa chosaint trí pholasaithe an phlean seo agus saothróidh le páirtithe leasmhara chun forbairt Slite Glasa a 
éascú maraon le slite siúlóide agus rothaíochta ar fud an chontae.    

Tá géarghá fós le hatbheochan sa gheilleagar tuaithe an chontae.  Agus na Slite Glas á oscailt tá deiseanna 
ann leas a dhéanamh do na pobail áitiula ar feadh na slí.  Beidh Comhairle Contae Chiarraí ag obair go dlúth 
le gnóthaí áitiúla, an pobal mór agus Fáilte Ireland chun na Slite Glas a chur chun cinn anso in Éirinn agus thar 
sáile. Tá breis eolais ar fáil i gcaibidil 11 faoi Thaisteal Gníomhach.  

Rogha nua seachas na Slite Glas is ea na Slite Gorm bunaithe ar thurasóireacht agus fóillíocht allamuigh, 
tugtar seans do dhaoine sult a bhaint as bealaí uisce intíre, locha, aibhneacha agus ceantair chósta ar fud na 
tíre. Ní mór Slite Gorm agus an bonneagar a bhaineann leo a fhorbairt ar bhonn inmharthana agus ceann á 
thógaint go cúramach de ghnáthóga agus gnéithe leochaileacha.         

Slite siúlóide is ea na Slite Móna a fhorbraítear trí thalamh portaigh agus is taithí uathúil  é seo do mhuintir 
na háite agus turasóirí araon. Tá sé mar pholasaí ag an gComhairle an mianach turasóireachta atá sa scéim 
seo a chur chun cinn don bhfóillíocht agus cosaint comhshaoil.   

Tacaíonn an Chomhairle ar bhonn gníomhach leis an mbonneagar slí glas, slí gorm agus slí móna sa chontae 
agus aithnítear an leas atá le baint as idir thurasóireacht agus taisteal gníomhach.  I gCrann 3 den Chiste um 

Athghiniúint don bhForbairt Tuaithe dírítear ar ‘An Leas is fearr a bhaint as Turasóireacht Tuaithe agus 
Mianach Fóillíochta’, moladh na slite glas is gorm agus deiseanna eile fóillíochta a bhrú ar aghaidh chun tacú 
le fostaíocht inmharthana trí thionscnaimh fhostaíochta. Leanfaidh an Chomhairle den éascú agus tacú le 
slite glas/slite gorm/slite móna nuair is cuí sa chontae ach caithfear a chruthú nach mbeidh aon tionchar 
diúltach ag a leithéid d’fhorbairt ar an gcomhshaol agus iomláine na suíomh Natura 2000.  Tá scrúdú breise 
ar na cúrsaí seo i gCaibidil 11 Comhshaol.  

  

Eachtraíocht 
Tá sé mar  chuspóir ag an gComhairle: 
KCDP 10-33 Forbairt inmharthana gníomhaíochtaí allamuigh ar láthreacha oiriúnacha, mar shiúlóid, 

fánaíocht, rothaíocht, gníomhaíochtaí muirí is ar thalamh trí ionaid agus áiseanna i 
gcomhar le hOllscoil Teicneolaíochta na Mumhan, Fáilte Ireland, An Oifig Raonta Náisiúnta, 
Seirbhís Náisiúnta Páirceanna agus Fiadhúlra, Comhlachtaí Forbairt Áitúil, Bord Oideachais 
aguss Oiliúint Chiarraí, ranna náisúnta agus áisínteachtaí eile sa Chontae.    

 
KCDP10-34 Éascú agus tacaíocht do dheiseanna um ghréasán iomlán do choisithe agus rothaithe a 

chruthú, chun gach ceann scríbe tábhachtach sa Chontae a cheangal leis an ngréasán 
náisiúnta a chur chun cinn.   
 

KCDP 10-35 Éascú agus tacaíocht do ghrúpaí pobail maidir le forbairt, cothabháil agus feabhsú slite 
inmharthana siúlóide a chur chun cinn ar láithreacha cuí ar fud an chontae.  

 
KCDP 10-36 Éascú agus tacaíocht do nasc idir Slí Béarra, Slí Chiarraí, Slí Daingean Uí Chúis Cosán na 

Naomh, Slí Chiarraí Thuaidh agus Slí na Sionainne a chruthú faoi réir easpa éifeachtaí 
suntasacha ar an gcomhshaol agus slánú an ghréasáin NATURA 2000.  

 
KCDP 10-37 Tacú le Fóram Rochtain Sléibhe Na Cruacha Dubha agus tionscadail a phléfidh le forbairt 

shóisialta, comhshaoil agus eacnamaíoch na gCruacha Dubha céanna, ach a chinntiú nach 
mbeidh aon tionchar ar an  gcomhshaol ná ar shlánú an ghréasáin NATURA 2000.    

 
KCDP 10-38 Tacú le háiseanna inmharthana do rothair shléibhe ar láithreacha cuí faoi réir géilleadh do 

pholasaithe agus cuspóirí an Phlean seo go mórmhór mar a bhaineann leis an 
dtimpeallacht nádúrtha.    

 
KCDP 10-39 Tacú le forbairt inmharthana Gréasán Náisiúnta Rothaíochta agus an tionscnamh EuroVélo, 

go háirithe ar thuras  Chósta an Atlantaigh mar a ngabhann sé tríd an Chontae.  

 
KCDP 10-40 Éascú agus tacú le Slite Glas nua, raonta rothaíochta agus a gcuid feidhmeanna a chosaint, 

is iad mar phríomhghnéithe den bhonneagar iomlán turasóireacht glas agus mar tháirgí 
aonair turasóireachta iontu féin.   

 
KCDP 10-41 Tacú le naisc agus síniú slite glas atá cheana féin ann, siúlóidí fada, slite gorm agus slite 

móna laistigh den chontae, agus iad a bhreith isteach le slite glas eile / molta, siúlóidí fada, 
slite gorm agus slite móna laistigh agus lasmuigh de Chontae Chiarraí.    

 
KCDP 10-42 Éascú agus tacú le forbairt inmharthana bonneagar turasóireachta agus fóíllíochta ar 

láithreacha cuí feadh na slite glas agus tús siúlóide faoi réir na gcoinníollacha normálta 
pleanála.       

 
KCDP 10-43 Éascú agus tacú le páirtithe leasmhara, áisínteachtaí agus grúpaí pobail maidir le húsáid 

lagphortaigh maraon le tacaíocht do shlite móna a fhorbairt ar láithreacha cuí.   

 
 

 

10.4.1.3  Turasóireacht Uisce 

Tá cósta mór fada breis is 1 000Km ag Contae Chiarraí agus is mór an buntáiste é sin idir thurasóireacht agus 
buanna. Tá 14 trá Brat Gorm againn agus an-éileamh orthu idir shurfáil, snámh, bord lapadála agus cadhcáil 
maraon le siúlóid ar son pléisiúir ar shuíomh cósta.  Tá sé ríthábhachtach an cósta a chosaint mar áis mhór 
turasóireachta chun buntáistí fadtéarmacha a bhaint amach as gníomhaíochtaí turasóireachta.   

Acmhainní saibhre gan dabht is ea bealaí uisce, aibhneacha agus locha Chontae Chiarraí a tharaingíonn 
mórán cuairteoirí in aghaidh na bliana.  Anuas air sin tagann móran daoine ar son iascach intíre, iascach 
farraige, seoltóireacht, éanbhreathnú augs bádóireacht. Ní mór rochtain a bheith ann do na locha agus 
bealaí uisce agus na gníomhaíochtaí a bhainstiú ar bhonn inmharthana idir an fharraige, cois locha agus ar an 
zón bruachánach.  Cinnteofar dá  réir sin go mbeidh cothromú idir forbairt turasóireachta agus caomhnú 

oidhreacht nadúrtha na gceantar úd.  Go háirithe aithnítear an tábhacht a bhaineann le slándáil 
bithéagsúlachta agus cosaint ár gcúrsaí uisce ar ghnéithe bradacha toisc an tionchar diúltach a 
d’fhéadfadh teacht ar iascach, cáilíocht uisce agus iascach / conláistí turasóireachta bunaithe ar 
uisce. 

Toisc go bhfuil oidhreacht mhuirí an Chontae chomh mór leathan agus ardchcumas i láidreachtaí dúchasacha    
an réigiúin tá sé mar aidhm ag an gComhairle forbairt inmharthana bealaí uisce, aibhneacha agus locha ar 
son úsáid turasóireacht mhuirí a fheidhmiú.   

Turasóireacht Uisce 
Tá sé mar  chuspóir ag an gComhairle: 
KCDP 10-44 Úsáid leathan an chósta i dteannta na n-eagraíochtaí reachtúla agus eile cuí ar son 

turasóireachta, radharcra, siúlóid agus fálród ar chapaillíní mar acmhainn inmharthana agus 
fóillíochta do mhuintir Chontae Chiarraí agus cuairteoirí eile ar láithreacha cuí.     
 

KCDP 10-45 Deiseanna fiontair agus fostaíochta i dturasóireacht mhuirí a chruthú nuair is féidir a léiriú 
nach gcuirfidh a leithéid isteach ar bhonn diúltach ar an gcomhshaol muirí.   
 

KCDP 10-46 Éascú agus tacú le cothabháil, feabhsú agus cur chun cinn na dtránna Brat Gorm, láithreacha 
breise a lorg a chomhlíonfadh na critéir don stádas Brat Gorm.   
 

KCDP 10-47 Na scéimeanna Cósta Glas a chur chun cinn i gcomhar le An Taisce.  
 

KCDP 10-48 Tacú le leathnú inmharthana gníomhaíochtaí iascaigh neamhthráchtála i bpobail chósta agus 
forbairt a dhéanamh ar theacht i dtír agus áiseanna/seirbhísí aíochta.   
 

KCDP 10-49 Ag comhoibriú le húinéirí talún, rochtain fheabhsaithe cósta a bhunú nuair a bheadh sí sin 
inmharthana agus de réir cuspóirí an Phlean seo.  
 

KCDP 10-50 Forbairt inmharthana rochtain fheabhsaithe agus áiseanna gaolmhara a éascú do na slite 

muirí agus oileáin i gCiarraí.  
 

KCDP 10-51 Saothrú i bpáirt le heagraíochtaí áitiúla pobail, clubanna iascaigh, Iascaigh Intíre Éireann 
agus eagraíochtaí eile gaolmhara chun uasghrádú a dhéanamh ar bhonneagar iascaigh, san 
áireamh bheadh rochtain, seastáin agus comharthaíocht ar láithreacha cuí.  
 

KCDP 10-52 Tacú i gcomhar leis an Seirbhís Náisiúnta Páirceanna agus Fiadhúlra maraon le páirtithe cuí 
eile bainistíocht agus chun monatóireacht a dhéanamh ar árthaigh uisciúla nuair a 
bhaineann siad le gnéithe iasachta uisciúla ionracha a leathnú trí árthaigh scíthe.   
 

KCDP 10-53 Tacú le háiseanna deartha mar is  cuí do chúrsaí leithris agus athrú éadaí ag na tránna brat 
gorm sa chontae is ar láithreacha eile faoi réir measúnú gá agus oiriúnacht comhshaoil.   
 

 

10.4.2 Turasóireacht Ealaíon, Ceardaíocht agus Bia 
Is i gCiarraí a fhaightear mórán táirgeoirí ceardaíochta bia, ealaíon agus ceardlanna, a lán acu ag 
maireachtaint is ag obair in áiteanna iargúlta agus tacaíocht acu ó na raonta Bunaidh Chiarraí agus Blas 
Chiarraí a thacaíonn leo is a chuireann na fiontair úd chun cinn.  

Bíonn turasóireacht bia agus an earnáil  Agri-Food ar ceann de na tionscail is tábhachtaí agus ról mór aici sa 
gheilleagar áitiúil.  Go hidirnáisiúnta, meastar gníomhaíocht agus ócáidí a bhaineann le bia a bheith lárnach 
maidir le sluaite cuairteoirí a bhreith isteach go ceantair éagsúla agus Ciarraí suite go maith is in ann leas a 
bhaint as mianach an mhargaidh úd.     
 
I gCiarraí léiríonn Féile Bia Chorca Dhuibhne, (a eagraíonn na gradaim Blas na hÉireann), Aonach Bia Lios 
Tuathail, Féile Bia An Neidín, an ghluaiseacht Grow Your Own agus Transition Town Trá Lí  ar fad go gcuirtear  
spéis mhór san bhia áitiúil.  Toisc bialanna ardchaighdeáin a bheith ar fáil bíonn rogha maith ag na cuairteoirí 
a thagann. Caitear an t-airgead is mó ar bhia agus ar dheoch agus é sin níos mó ná an meán a chaitear ar 
lóistín.     
 
Tacaíonn Comhairle Contae Chiarraí le moil a fhorbraíonn táirgí ceardaíochta bia agus forbairt inmharthana 
an earnáil turasóireachta bia, dá bhrí sin éascófar áisínteachtaí cuí chun fás san earnáil úd a spreagadh. 
 

Ealaíon, Ceardaíocht agus Bia 
Tá sé mar  chuspóir ag an gComhairle: 
KCDP 10-
54 

Tacú le láithreacha léirithe na n-ealaíon trí spás poiblí lasmuigh a chur in oiriúint oiriúnach 
chomh maith le háitribh fholmha atá anois ann a úsáid do thionscnaimh ealaíon agus léirithe.  
An tionchar a tharlódh mar chur isteach agus bualadh ar an mbithéagsúlacht á gcur san 
áireamh 
 

KCDP 10-
55 

Tacú le forbairt inmharthana an earnáil ealaíon agus ceardaíocht maraon le teangabháil le 
háisínteachtaí eile chun fás san earnáil úd a éascú.   
 

KCDP 10-
56 

Tacú le forbairt inmharthana earnáil bia agus deoch Chiarraí, go háirithe bia orgánach a 
fhaightear go háitiúil, plé le háisínteachtaí eile cuí chun cur le fás san earnáil úd.    
 

KCDP 10-
57 

Tacú le agus cur chun cinn forbairt agus margaíocht bia agus ceardaíocht Chiarraí trí ghréasáin 
agus naisc trádála a fhorbairt le réigiúin náisiúnta is idirnáisiunta.      

 

10.4.3 Turasóireacht Chultúrtha agus Oidhreachta 



10.  Turasóireacht & Fóillíocht Allamuigh                                                             Dréachtphlean Forbartha Contae Chiarraí 2022-2028   
 

185 
 

Tá Ciarraí seanbhunaithe mar cheann scríbe idir chultúr agus oidhreachta trí fhorbairt chuí thógtha, cultúrtha 
agus nádúrtha. Cuireann oidhreacht uathúil ealaíon is cultúr go mór le tionscal na turasóireachta sa Chontae, 
tacaíonn le taithí eile saoire agus bíonn breis airgid á chaitheamh maraon le síneadh ama ag mórán 
cuairteoirí.   

I gCiarrai tá flúirse suímh stairiúla, caisleáin, tithe is gairdíní go háirithe an suíomh oidhreachta idirnáisiúnta 
Sceilg Mhichíl a ainmníodh mar Shuíomh Oidhreacht Domhanda  UNESCO sa bhliain 1996; is ansiúd a chuir 
an Bhraisle Tras-Atlantach Cábla Dairbhre tús leis an dturas i dtreo a bheith scríte ar an liosta Oidhreacht 
Domhanda.  Ar fud an Chontae freisin tá fuílleach  ionaid don chultúr agus ceol traidisiúnta.    

Ó thaobh taithí saoire de, cuid tábhachtach de is ea músaeim agus áiseanna míniúcháin a chruthaíonn gné 
cultúrtha, stairiúil agus oideachais sa taithí turasóireachta.  Ar fud an Chontae tá ionaid oidhreachta agus 
músaeim a léiríonn ábhair mar thírdhreach, séadchomharthaí, bailte is traidisiúin.  

Laistigh de Chontae Chiarraí tá roinnt bailte tábhachtacha turasóireachta a mheallann daoine  toisc an stair a 
bhaineann leo.  Caithfear béim a leagan ar charachtar agus uathúileacht na mbailte úd chun Ciarraí a fhógairt 
trín bhranda turasóireachta mar ‘Kerry – Your Natural Escape’.  Tá dhá Ghaeltacht i gCiarraí mar a 
bhfaightear réimse ábhar suimiúla, ealaíon, ceol traidisiúnta agus gníomhaíochtaí cultúrtha.  Cuireann an 
oidhreacht uathúil teanga i gCiarraí go suntasach le gné tionscal na turasóireachta sa Chontae.    

Cé go gcaithfear aitheantas a thabhairt don mhéid atá déanta go heacnamaíoch trí thurasóireacht 
oidhreachta, féadfar fós níos mó a dhéanamh chun turasóireacht oidhreachta a fhorbairt sa Chontae.  
Chuirfeadh cuimsiú gníomhaíochtaí, oidhreacht san áireamh, ár gcultúr uathúil teanga agus stair áitiúil go 
mór le suim a chur sa chontae. Tacóidh an Chomhairle le cosaint agus feabhsú ár suímh oidhreachta 
turasóireachta chun cur le maisiú na háite. Tacóidh an Chomhairle le cur chun cinn ár suímh oidhreachta 
turasóireachta ar son an earnáil turasóireachta a bhrú ar aghaidh.   

Aithníonn an Chomhairle an tábhacht a bhaineann leis an saibhreas oidhreacht turasóireachta laistigh den 
chontae agus tacaíonn siad le páirtithe leasmhara is pobail áitiúla chun an leas is fearr agus is féidir a bhaint 
as an mianach atá againn chun oidhreacht thógtha, nádúrtha agus cultúrtha a leathnú ar fud an Chontae.  

 

Cultúr agus Oidhreacht 
Tá sé mar  chuspóir ag an gComhairle: 
KCDP 10-
58 

Buanna oidhreacht ailtireachta maraon le bailte agus sráidbhailte a bhíonn réidh don 
bhforbairt turasóireachta a chosaint is a chur chun cinn, ach san am gcéanna leis na 
cleachtais is fearr maidir le bainistíocht comhshaoil ar fhiontair turasóireachta. 

KCDP 10-
59 

Rochtain phoiblí chun suímh oidhreachta agus gnéithe eile ar láithreacha cuí a chur chun 
cinn agus tacú leo ach comhoibriú a bheith ar fáil ó úinéirí talún.    
 

KCDP 10-
60 

Forbairt inmharthana raonta ailtireachta agus oidhreachta ar láithreacha cuí a chur chun 
cinn agus tacú leo, ach a chinntiú nach mbeidh aon tionchar diúltach ar dhéantús ná suíomh 
buanna oidhreachta Chiarraí.    
 

KCDP 10-
61 

Páirtithe leasmhara cuí, san áireamh beidh an OPW, An Chomhairle Oidhreachta, Fáilte 
Ireland, Údarás na Gaeltachta, An Chomhairle Ealaíon, Uiscebhealaí Éireann, pobail agus 
gnóthaí áitiúla, a éascú agus tacú leo  maidir le turasóireacht oidhreachta agus cultúrtha a 
fhorbairt i gCiarraí.   
 

KCDP 10-
62 

Bearta a eascú agus tacú leo chun ainmniú a chur i gcrích mar a leanas – An Bhraisle Tras-
Atlantach Cábla Dairbhre, Ardán Dairbhre, Struchtúr an tÁras “Céad Teachtaireacht” sa 
Pháirc Teileagraf agus na suímh ghaolmhara atá ina dteannta siúd mar Shuíomh Oidhreacht 

Domhanda UNESCO i dteannta a chomhpháirtí i Hearts Content, Talamh an Éisc, Ceanada.   
 

 

 

10.4.4  Turasóireacht faoin dTuath 
Bíonn tionchar mór ag gnó na turasóireachta ar inmharthanacht mórán gnóthaí áitiúla go háirithe i gceantair 
tuaithe; féadfar cabhrú go mór leis an bpobal, fostaíocht a chruthú agus leas fírinneach sóisialta a sholáthar 
don tuath i gCiarraí.    

Tá tábhacht i ndáiríre  leis an dturasóireacht sna geilleagair thuaithe agus in  áiteanna b’fhéidir nach 
bhféadfaí maireachtaint gan é. Bíonn tacaíocht ar fáil ó phobail áitiúla, úinéirí talún, údaráis áitiúla agus 
áisínteachtaí eile Stáit chun tionscadail rathúil maidir le turasóireacht faoin dtuath a fheidhmiú.  Iarrann an 
Plean seo táirge turasóireachta inmharthana ar ardchaighdeán a éascú agus a chur i gcrích ó cheann ceann 
na bliana.   

Tá dhá Ghaeltacht oifigiúla sa chontae – Gaeltacht Chorca Dhuibhne ar Leithinis Daingean Uí Chúis agus  
Gaeltacht Uíbh Ráthaigh ar Leithinis Uíbh Ráthaigh. Tá saibhreas sna ceantair Ghaeltachta seo idir theanga,  
litríocht, traidisiún, béaloideas, ceol, stair agus suímh seandálaíochta.  Tá sé mar pholasaí ag an gComhairle 
tacú le tionscadail tursóireachta sna ceantair úd.  Tá breis eolais ar na ceantair Ghaeltachta ar fáil i gCaibidil a 
hOcht.   
 

Faoin dTuath 
Tá sé mar  chuspóir ag an gComhairle: 
KCDP 10-
63 

Deiseanna fiontair agus fostaíochta sa turasóireacht tuaithe a chruthú más féidir a léiriú 
nach mbeidh aon drochthionchar ag an bhforbairt úd ar thimpeallacht na tuaithe.   
 

KCDP 10-
64 

Tacú le tionscadail talmhaíochta-turasóireachta, mar shampla trí ábhair a bhaineann le 
feirmeoireacht mar shláinte agus leas, sráidbhailte ceardaíochta, bia orgánach, 
gníomhaíochtaí a bhaineann le bia, raonta oidhreachta agus nádúir, fálróid ar chapaillíní 
agus bádóireacht.   
 

KCDP 10-
65 

Astro-thurasóireacht talmhaíochta a spreagadh ar fhorbairtí den scála cuí laistigh de nó gar 
d’aonaid fheirmeoireachta, mar shampla sciobóil nó botháin athchóirithe nó struchtúir eile 
oiriúnacha.  Rogha eile is ea cóiríocht champála ar scála oiriúnach, athchóiriú ar sciobóíl, 
botháin nó struchtúir eile do chúrsaí gnó mar Astro-thurasóireacht talmhaíochta / gnó 
tuaithe nó tithe saoire sa ghearrthéarma faoi réir na gcoinníollacha normálta pleanála.    
 

  

10.4.4.1  Fóillíocht sa bhForaois 

Cé gurb é ról na foraoiseachta go príomha ná acmhainn inathnuachana nadúrtha a sholáthar féadfaidh ról 
tánaisteach a bheith leis ann is an fhoraoiseacht mar áis don phobal áitiúil agus / nó cuairteoirí sa cheantar.  
Uaireanta is maith le daoine scíth a ligean go ciúin nó spórt áirithe a chleachtadh nó bheith sa bhforaois ar 
son aclaíochta, sláinte agus compord. Bíonn deis leis ann do mhórán fiontair a chruthódh ioncam isteach. 
Aithníonn an Chomhairle go bhfuil leas le baint as turasóireacht is caitheamh aimsire sna ceantair mar a 
bhfuil foraoisí agus tacófar le bainistiú imharthana dá leithéid.  

 

 



10.  Turasóireacht & Fóillíocht Allamuigh                                                             Dréachtphlean Forbartha Contae Chiarraí 2022-2028   
 

187 
 

Fóillíocht sa bhForaois 
Tá sé mar  chuspóir ag an gComhairle: 
KCDP 10-
66 

Forbairt inmharthana páirceanna foraoise agus áiseanna nó fóillíocht eile turasóireachta a 
spreagadh ar láithreacha oiriúnacha laistigh de cheantair fhoraoise 

  

10.4.5   Turasóireacht Ghnó, Oideachais agus Comhdhálacha  

Tá an-éileamh anois ar Chiarraí mar láthair chun fáiltiú roimh comhdhálacha agus imeachtaí eile 
idirnáisiúnta. Leanfaidh an Chomhairle de shaothru le hóstáin ar fud an chontae ag a bhfuil áiseanna 
comhdhála lena chinntiú go mbaintear an leas is mó agus is féidir as an deis seo.  Cuireann turasóireachat 
gnó go mór leis an séasúr a leathnú agus cruthaítear deiseanna ar fhostaíocht inmharthana ar feadh na 
bliana.    

Tá sé mar pholasaí ag an gComhairle turasóireacht a chur chun cinn  mar  phríomh spreagadh do gheilleagar 
an chontae, go háirithe trín gcontae a bheith tarraingteach do chuairteoirí, oideachas idirnáisiúnta, 
turasóireacht gnó agus comhdhálacha.   

 

Turasóireacht Ghnó 
Tá sé mar  chuspóir ag an gComhairle: 
KCDP 10-
67 

Saothrú le páirtithe lárnacha leasmhara, lucht gnó agus an Biúró Comhdhála Chiarraí chun 
tacú le fás Chiarraí mar cheann scríbe don ghnó turasóireachta agus comhdhála trín luach 
iomaíoch atá i gCiarraí a chuirfeadh síneadh leis an séasúr turasóireachta.    
 

KCDP 10-
68 

Tacaíocht agus éascú don turasóireacht oideachais a fhorbairt is a chur chun cinn i gCiarraí 
m.sh., scoileanna teanga, taithí Gaeltachta, comhdhálacha acadúla agus staidéar ar 
chomhshaol.  
 

 

 
10.4.6   Turasóireacht Nideog agus Nuála 
Tá an turasóireacht nideog in ann forbairt ar láithreacha ar fud an Chontae agus dá réir sin is féidir cur le 
forbairt inmharthana eacnamaíoch do láithreacha imeallacha agus tuaithe. Clúdaíonn sé seo tionscadail 
turasóireachta a chuimsíonn, ach gan a bheith teoranta do, eco, astro agus scannánaíocht.    

Tá cúrsaí eco an-oiriúnach don bhforbairt turasóireachta in áiteanna mar a mbíonn láithreacha tírdhreach 
iargúlta a dhíríonn ar chaomhnú nádúir, bith-thurasóireacht agus tionchar comhshaoil a laghdú.    

Tá tionscal na scannánaíochta an-thábhachtach freisin idir áitiúil is náisiúnta agus gintear buntáistí dearfacha 
ó thaobh seirbhísí tacaíochta agus turasóireachta de, gan trácht ar cháil idirnáisiúnta a bheith ar cheantar.  
Tá mianach dearfach suntasach i leathnú tionscal na scannánaíochta  agus é ag dul i bhfeidhm go mór ar 
fhostaíocht agus fás eacnamaíoch sa Chontae.    

Smaoineoidh an Chomhairle ar mholtaí forbartha do na chúrsaí uathúla úd faoi réir iomlánaíocht oidhreacht 
nádúrtha agus ailtireachta an Chontae a chosaint.   

 

Nideoga agus nósnna nua 

Tá sé mar  chuspóir ag an gComhairle: 
KCDP 10-
69 

Forbairt inmharthana an earnáil turasóireachta a éascú agus tacú leis chun nasc uathúil a 
sholáthar idir deiseanna turasóireachta nideoige agus láithreacha breátha sa todhchaí i 

gContae Chiarraí.  
 

KCDP 10-
70 

Tacú le tionscadail astro-thurasóireacht, san áireamh tá síneadh don Tearmann Spéir Dhorcha 
Chiarraí, maraon le spreagadh a thabhairt don leas eacnamaíoch a bhaineann leis an Ainmniú 
mar Thearmann Spéir Dhorcha Sraith Órga dár bpobail áitiúla agus don Chontae.   
 

KCDP 10-
71 

Fás an tionscail scannánaíochta i gCiarraí a chur chun cinn agus tacú leis trín leas is mó agus is 
féidir a bhaint as deiseanna turasóireachta ar an scáileán agus bonneagar a bhaineann leis an 
dtionscal scannánaíochta, san áireamh beidh lorg scannán / slite, comharthaíocht agus 
áiseanna do chuairteoirí a d’fhéadfadh íomhá dearfach a chruthú agus cur le tuilleadh 
gníomhaíocht eacnamaíoch agus fostaíocht.    

11.0   An Timpeallacht 
 
11.1   Réamhrá 
Is éard atá sa Chaibidil seo beartais agus prionsabail ghinearálta phleanála a chinnteoidh go mbeidh an 
timpeallacht nádúrtha, bithéagsúlacht agus éiceachórais á gcosaint, agus go mbeidh buntáistí le baint as gach 
earnáil den tsochaí as, agus go gcabhraíonn an timpeallacht leis na hiarrachtaí atá ar bun caillteanas na 
bithéagsúlachta agus díghrádú na n-éiceachóras agus na timpeallachta a iompú droim ar ais. Tá Caibidil 13 
Uisce agus Bainistíocht Dramhaíola ag tacú leis an gCaibidil seo.  
 
Gné lárnach de RSES, den Phlean Forbartha Contae agus den Chroístraitéis é cosaint na timpeallacht, ina 
dtarraingítear aird ar an ngá atá lenár dtimpeallacht a chosaint agus a fheabhsú trí fhorbairt inbhuanaithe, 
aistriú chun sochaí atá neodrach ó thaobh carbóin de, ina bhfuil saibhreas bithéagsúlachta agus atá seasmhach 
ó thaobh na haeráide agus geilleagar atá inbhuanaithe ó thaobh na timpeallachta de faoin mbliain 2050. 
 
Cuimsítear i dtimpeallacht nádúrtha Chontae Chiarraí saibhreas gnéithe a áirítear ina measc carachtar an 
Chontae. Is cuid de phearsantacht ‘glas’ Chiarraí é a thírdhreacha éagsúla agus tá neart ábhar bróid sa Chontae. 
Tá tionchar ag a suíomh geografach ar na gnéithe seo, na dálaí aeráide, an tionchar domhanda athraitheach 
ar dhálaí timpeallachta agus aeráide, mar aon le tionchar iompar an duine ag leibhéal áitiúil.   
 
Áirítear i measc timpeallacht nádúrtha an chontae; an tírdhreach uathúil a bhfuil cáil air ar fud an domhain 
mhóir, lena n-áirítear na sliabhraonta is airde sa tír,  páirc náisiúnta Chill Airne & páirc náisiúnta Dhoire 
Fhionán, aibhneacha salmainidí, foirmíochta drámata cósta lena n-áirítear aghaidheanna géara aille agus 
tránna gainmheacha móra, oileáin cháiliúla lena n-áirítear láithreán oidhreachta domhanda UNESCO, Sceilg 
Mhichíl agus An Blascaod Mór, na leithinsí suntasach ó An Ribhéar ó Dheas go dtí Béal na Sionainne ó Thuaidh; 
an éagsúlacht éiceolaíoch idir tírdhreacha cosanta Réigiún an Neidín agus ceantar nocht Iarthar Chiarraí agus 
na hardtailte, Bithsféar UNESCO Chiarraí lena n-áirítear Páirc Náisiúnta Chill Airne agus Na Cruacha Dubha, 
féaraigh mhéithe Chiarraí Thuaidh agus na hardtailte móintigh; an fiadhúlra lena n-áirítear Fianna Dúchasacha 
Chill Airne, cnádán agus diúilicíní péarla. Tá an timpeallacht nádúrtha seo faoi thionchar agus ag síorathrú mar 
thoradh ar thionchar na haeráide measartha, neart báistí agus gnáthghaotha thiar theas agus tionchar an 
Aigéin Atlantaigh. 
 
Mar aon lena luach intreach féin, soláthraíonn an timpeallacht nádúrtha deiseanna le haghaidh 
gníomhaíochtaí áineasa, fostaíocht agus turasóireacht inbhuanaithe agus chomh maith leis sin soláthraíonn 
an timpeallacht acmhainní nádúrtha cosúil le huisce óil agus amhábhair ar féidir leo forbairt inbhuanaithe a 
éascú. Tá sé riachtanach na gnéithe seo a chosaint ag na caighdeáin a cheanglaítear i reachtaíocht náisiúnta 
agus i dTreoracha Eorpacha, agus ag an am céanna forbairt inbhuanaithe a éascú i suíomhanna oiriúnacha 
chun fás agus forbairt inbhuanaithe gheilleagrach a éascú.  
 
Baineann suntas ar leith freisin le caomhnú na bithéagsúlachta i gCiarraí ó tharla oidhreacht shaibhir nádúrtha 
de ghnáthóga fiadhúlra, speiceas, gnéithe agus tírghnéithe geolaíocha a bheith ann, lena n-áirítear gnéithe 
áirithe a mbaineann tábhacht idirnáisiúnta leo.  
 

11.2   Bithéagsúlacht 
Le blianta beaga anuas, tá an téarma “bithéagsúlacht” in úsáid seachas focail níos coitianta cosúil le 
“fiadhúlra”, “oidhreacht nádúrtha” nó “dúlra”.  Is éard a chiallaíonn an téarma ‘bithéagsúlacht’ “an saol uile 
ar Domhan” agus tá ról lárnach aice i gconas a bhfeidhmíonn “an dúlra” mórthimpeall orainn agus conas a 
sholáthraíonn sé go leor seirbhísí dúinn.  “Seirbhísí éiceachórais” a thugtar orthu agus áirítear ina measc aer 
glan, uisce, bia, breosla, cógais, caitheamh aimsire agus cosaint ó theagmhais adhaimsire a sholáthar.  Chomh 
maith leis sin, tacaíonn bithéagsúlacht le pailniú; ithirthorthúlacht agus rialaíonn sí ár n-aeráid.  Tacaíonn 
bithéagsúlacht le go leor dár ngníomhaíochtaí geilleagracha, táirgeadh bia go háirithe.  Chomh maith leis sin, 
tá bithéagsúlacht ag tacú lenár sláinte agus lenár bhfolláine.  Tharraing COVID-19 agus na srianta a cuireadh i 

bhfeidhm dá bharr aird ar luach na timpeallachta nádúrtha i gcomhthéacs ár sláinte fhisiciúil agus folláine 
mheabhairshláinte.   
 
I mbeagán focal, tá bithéagsúlacht riachtanach i gcomhthéacs shaol an duine.  Tacaíonn bithéagsúlacht le 
gníomhaíochtaí uile an duine nach mór.  Ábhar mór buartha, áfach, is ea go bhfuil meath suntasach i 
mbithéagsúlacht dhomhanda á dtuairisciú in go leor tuarascálacha idirnáisiúnta.  Tá fianaise ar an méid seo le 
fáil sa tuarascáil is déanaí a d’fhoilsigh EPA - Tuarascáil maidir le Staid na Timpeallachta 2020. Ar an gcuma 
chéanna, tarraingítear aird i dtuarascálacha foilsithe EPA maidir le Stádas Cháilíocht an Uisce in Éirinn, 2013-
2018 (foilsithe in 2019) ar roinnt treochtaí náisiúnta ar ábhar imní iad a bhaineann le sláinte éiceolaíoch agus 
cáilíocht an uisce in aibhneacha, lochanna, inbhir, screamhuisce agus uiscí cósta na hÉireann.  I dteannta leis 
na treochtaí seo atá le tabhairt faoi deara sa domhan nádúrtha ar ábhar mór buartha iad tá dúshláin eile le 
sárú a bhaineann leis an athrú aeráide.  Ní éireoidh le hÉirinn, nó Ciarraí go deimhin, teacht slán ó iarmhairtí 
na dtreochtaí domhanda seo. 
 
Tá bithéagsúlacht éagsúil agus ilchineálach le fáil i gCiarraí.  Tá breis is 40% den chontae ainmnithe faoi 
ghréasán Natura 2000 fianaise ann féin ar shuntas oidhreacht nádúrtha an chontae ag leibhéal Eorpach.  Is iad 
na príomhbhagairtí don bhithéagsúlacht laistigh agus lasmuigh de cheantair ainmnithe, caillteanas gnáthóg, 
díghrádú agus/nó ilroinnt.  Mar phlean talamhúsáide, tá ról tábhachtach ag an bPlean Forbartha Contae i 
bpatrúin forbartha inbhuanaithe a threorú agus ar an tslí sin cosaint agus bainistíocht inbhuanaithe ár 
mbithéagsúlachta, acmhainní nádúrtha san áireamh, a chosaint.  Tá dlús curtha le déanaí freisin faoi 
bhithéagsúlacht mar mhodh chun athrú aeráide a mhaolú agus dul in oiriúint dó.  Go háirithe, tairgeann sé 
réitigh dúlrabhunaithe le haghaidh go leor de na dúshláin aeráide atá le sárú againn.  Tacaítear le cur chuige 
iltairbhí nó comhthairbhí i ndáil le caomhnú na bithéagsúlachta sa Phlean Forbartha Contae seo.  Tá 
cuspóirí/beartais curtha san áireamh a bhfuil sé mar aidhm leo bithéagsúlacht an chontae a chosaint, a cumas 
freagairtí dearfacha/iltairbhí/comhthairbí don athrú aeráide a thairiscint agus treochtaí meatha a iompú droim 
ar ais. 
 

11.2.1  Ainmniúcháin Eorpacha/Náisiúnta 
Tá an bhithéagsúlacht á cosaint i reachtaíocht Idirnáisiúnta, Eorpach agus Náisiúnta, go háirithe Treoracha an 
AE maidir le Gnáthóga agus Éin, an tAcht um Pleanáil agus Forbairt (Leasú), 2001 (arna leasú), Rialacháin an 
AE (Gnáthóga Nádúrtha) 2011 agus Achtanna um Fhiadhúlra na hÉireann (1976 agus 2000) 
 
Is éard atá i gceist le láithreáin Natura 2000 (ar a dtugtar Láithreáin Eorpacha freisin, tá an dá théarma in úsáid 
sa phlean seo), gréasán uile-AE de limistéir chosanta dúlra ar a dtugtar Limistéir faoi Chosaint Speisialta 
(SPAnna) agus Limistéir faoi Chaomhnú Speisialta (SACanna). Is iad seo croílár bheartas dúlra & 
bithéagsúlachta an Aontais Eorpaigh agus tá siad bunaithe ar na Treoracha maidir le Gnáthóga agus maidir le 
hÉin. Is é an aidhm atá le gréasán Natura 2000 marthanacht fhadtéarmach na speiceas agus na ngnáthóg is 
luachmhaire agus is mó atá i mbaol san Eoraip a chinntiú. Tá sé mar aidhm leis an bplean seo an Gréasán 
Natura 2000 sa Chontae a chosaint agus a bhainistiú. Déanfaidh an tÚdarás Pleanála gach plean agus 
tionscadal a mheas d’fhonn a chinntiú go bhfuil Airteagal 6 den Treoir maidir le Gnáthóga á chomhlíonadh de 
réir Mheasúnacht Chuí Pleananna agus Tionscadal in Éirinn DEHLG (2010).   

Mapa 11.1: Láithreáin Ainmnithe (SAC/SPA/NHA/pNHA) 

Déantar forbairt díolmhaithe a dhídhíolmhú (i.e., forbairt a dteastaíonn cead pleanála lena haghaidh) sa chás 
go dteastaíonn Measúnacht Chuí le haghaidh oibreacha/forbartha. D’fhéadfaí dearbhú Alt 5 a lorg ón 
gComhairle maidir le cibé acu an bhfuiltear ag glacadh le haon obair bheartaithe (i) mar fhorbairt agus (ii) mar 
fhorbairt nach bhfuil díolmhaithe. 
 
Áirítear i measc limistéar caomhantais atá ainmnithe go náisiúnta Limistéir Oidhreachta Nádúrtha (NHAnna) 
agus Limistéir Oidhreachta Nádúrtha molta (pNHAnna). Is ainmniúchán náisiúnta iad NHAnna a bunaíodh le 
hAcht um Fhiadhúlra (Leasú) 2000. Tá 9 NHA i gCiarraí atá ainmnithe le haghaidh gnáthóga talamh portaigh.  
Is láithreáin iad pNHAnna nach bhfuil stádas NHA luaite leo ach lena mbaineann luach éiceolaíoch nó geolaíoch 
dá ainneoin sin.  Tá 61 pNHA i gCiarraí (tá dúbailt i gceist le go leor láithreán Natura 2000) atá cosanta ag 
forálacha an Phlean Forbartha Contae.  
 
Tá liosta de na hainmniúcháin caomhnaithe dúlra sa chontae le fáil in Imleabhar 1: Aguisíní agus á dtaispeáint 
ar Mhapa 11.1.   
 

Bithéagsúlacht  
Is cuspóir de chuid na Comhairle é: 
KCDP 11-1 A chinntiú go bhfuil ceanglais reachtaíocht ábhartha AE agus náisiúnta á gcomhlíonadh ag an 

gComhairle le linn di a cuid feidhmeanna a chur i gcrích, lena n-áirítear ceanglais Threoracha 
an AE maidir le hÉin agus Gnáthóga. 
 

KCDP 11-2 Luach agus sláine caomhnaithe dúlra na Limistéar Oidhreachta Nádúrtha (NHAnna) agus na 
Limistéar Oidhreachta Nádúrtha molta (pNHAnna) a chothabháil. Áireofar anseo aon 
láithreáin eile a d’fhéadfaí a ainmniú ag leibhéal náisiúnta i rith shaolré an phlean i gcomhar 
leis na gníomhaireachtaí stáit ábhartha. 
 

KCDP 11-3 Oibriú le gach páirtí leasmhar chun oidhreacht nádúrtha an Chontae a chaomhnú, a bhainistiú 
agus a fheabhsú más féidir lena n-áirítear gach gnáthóg, speiceas, tírdhreach agus oidhreacht 

11.2.2   Páirc Náisiúnta Chill Airne agus Tearmann Bithsféir UNESCO Chiarraí 
Tá go leor gnéithe lena mbaineann tábhacht náisiúnta agus idirnáisiúnta le fáil i bPáirc Náisiúnta Chill Airne 
cosúil le hadhmad darach dúchasach agus coillte iúir mar aon le neart crann síorghlas, tor, brífít agus léicean 
neamhchoitianta a n-éiríonn thar cionn leo in aeráid shéimh Chill Airne.   
 
Tá iar-Thearmann Bithsféir Pháirc Náisiúnta Chill Airne á bhainistiú ag an tSeirbhís Páirceanna Náisiúnta agus 
Fiadhúlra (NPWS), athdheartha, athainmnithe agus forbartha de réir chritéir Thearmann Bithsféir UNESCO. 
Anois áirítear i mBithsféar Chiarraí Páirc Náisiúnta Chill Airne, na Cruacha Dubha agus codanna eile den 
Limistéar faoi Chaomhantas Speisialta (SAC) ar an taobh theas agus thoir den Pháirc Náisiúnta mar mhaolán, 
agus baile Chill Airne agus dobharcheantar Loch Léin mar idirchrios.  Lasmuigh den Pháirc Náisiúnta, is 
comhpháirtí gníomhach é Comhairle Contae Chiarraí i dteannta le NPWS i mbainistíocht an chreasa maoláin 
agus an idirchreasa sa tearmann bithsféir chun tacú le NPWS. 
 

Páirc Náisiúnta Chill Airne agus Tearmann Bithsféir UNESCO Chiarraí  
Is cuspóir de chuid na Comhairle é: 

KCDP 11-10 Tacú le NPWS le bainistíocht leantach Pháirc Náisiúnta Chill Airne. 
 

KCDP 11-11 Oibriú le NPWS agus le comhpháirtithe eile chun tacú le Tearmann Bithsféir UNESCO 
Chiarraí agus le cur chun feidhme na dtionscnamh atá sonraithe i dTuarascáil Thréimhsiúil 
2017. 

 
 

gheolaíoch lena mbaineann leas caomhnaithe agus tuiscint agus feasacht mhéadaithe ar 
oidhreacht nádúrtha an Chontae a chur chun cinn. 
 

KCDP 11-4 Tacú le réitigh dúlrabhunaithe chun cuspóirí náisiúnta a chomhlíonadh a chabhróidh le 
geilleagar atá neodrach ó thaobh carbóin de a sholáthar faoin mbliain 2050. 
 

KCDP 11-5 Tacú le gníomhartha atá sonraithe sa Phlean Gníomhaíochta Náisiúnta Bithéagsúlachta agus i 
bPlean Gníomhaíochta Bithéagsúlachta Chomhairle Contae Chiarraí 2022 – 2028 agus na 
gníomhartha sin a éascú. 
 

KCDP 11-6 Tacú le grúpaí pobail atá i mbun tionscadal bithéagsúlacht agus le haon deiseanna a 
d’fhéadfadh a bheith mar thoradh ar mhaoiniú/ar dheontais bithéagsúlachta. 
 

KCDP 11-7 Tacú le soláthar inbhuanaithe rochtana agus faisnéise ag láithreáin oidhreachta nádúrtha ar 
fud an chontae, ag suíomhanna oiriúnacha. 
 

KCDP 11-8 Tacú le taifeadadh sonraí bithéagsúlachta sa chontae agus atreorú na sonraí chuig Ionad 
Náisiúnta le Sonraí Bithéagsúlachta. 
 

KCDP 11-9 Tacú le scéimeanna um Chomhshaol Talmhaíochta; Fóram Rochtana na gCruach Dubh, 
Cumann Caomhnaithe an Mhachaire; EIPanna; tionscadail EU LIFE agus cláir bhithéagsúlachta 
eile atá bunaithe nó beartaithe a chur i bhfeidhm sa chontae. 

Mapa 11.2: Tearmann Bithsféir Chiarraí 

11.2.3 Bogaigh  
Tá ról luachmhar agus tairbheach ag bogaigh i ndáil le rialú tuilte, íonú uisce, gnáthóg fiadhúlra agus caitheamh 
aimsire.  Cuimsítear i mbogaidh raon leathan gnáthóg lena n-áirítear seascainn, riasca, talamh portaigh, fraoch 
fliuch agus limistéir idirthaoideacha.  Tá roinnt talamh portaigh lena mbaineann éagsúlacht éiceolaíoch 
deartha sa chontae lena n-áirítear roinnt atá laistigh de SACanna agus NHAnna.  D’fhéadfadh go mbeadh 
bogaidh, tailte portaigh go háirithe, ag feidhmiú mar linnte carbóin tábhachtacha agus d’fhéadfadh go mbeadh 
gnéithe lena mbaineann spéis sheandálaíoch le fáil iontu.  Tairgeann roinnt bogach sa Chontae deiseanna 
oideachais, caitheamh aimsire agus micreaghnó, go háirithe Ionad Bogach Bhá Thrá Lí.   
 
Tá dhá Láithreán, ainmniúchán idirnáisiúnta le haghaidh láithreán bogaigh a thacaíonn le daonraí suntasacha 
d’éin uisce geimhrithe, le fáil sa chontae.  Tá na láithreáin seo suite i Loch na dTrí gCaol 
 
agus i mBá Thrá Lí, agus tá siad luaite in ainmniúcháin SPA freisin.    
 
Tá tograí a bhaineann le draenáil/míntíriú bogach á rialú ag Rialacháin Phleanála agus Forbartha, 2001 (arna 
leasú).  Áirítear anseo na forálacha ábhartha a bhaineann leis an Treoir maidir le Measúnacht Tionchair 
Timpeallachta.  Tacaíonn an plean seo le cosaint bogach mar atá sainithe sna rialacháin agus sa Dréacht-Treoir 
d’Údaráis Phleanála maidir le Draenáil agus Míntíriú Bogach, an Roinn Comhshaoil, Pobail agus Rialtais Áitiúil, 
2011 (nó leaganacha eile a bheidh ann amach anseo).   
 

Bogach 
Is cuspóir de chuid na Comhairle é: 

KCDP 11-12 Tacú le húsáid inbhuanaithe bogach, lena n-áirítear ár láithreáin Ramsar, le haghaidh úsáidí 
oideachais, caitheamh aimsire nó turasóireachta más cuí agus comhoiriúnach le 
hainmniúcháin chosanta timpeallachta. 

KCDP 11-13 Tacú le gníomhartha atá sainaitheanta in Ag Climitise lena n-áirítear bearta feirme chun 
carbón a leithlisiú trí bhogaigh a bhunú ag suíomhanna oiriúnacha. 

 

11.2.4 Speicis Ionracha 
Go minic deirtear gurb ionas speicis plandaí agus ainmhithe ionracha an dara baol is mó do bhithéagsúlacht ar 
fud an domhain i ndiaidh scriosadh gnáthóg. D’fhéadfadh go mbeadh tionchar diúltach acu ar speicis 
dhúchasacha, d’fhéadfaidís gnáthóga a athrú agus d’fhéadfaidís éiceachórais iomlána a chur i mbaol trí 
fhadhbanna tromchúiseacha a chruthú don timpeallacht, do thalmhaíocht agus don gheilleagar. Bíonn sé de 
nós ag speicis ionracha atáirgeadh go tapa agus bíonn sé deacair iad a dhíothú nuair a bhíonn siad bunaithe in 
áit éigin. Baineann riosca ar leith le taobhanna bóthair agus tailte athfhorbraíochta/tréigthe mar gheall ar a 
inrochtaine is atá siad agus mar gheall ar na méideanna móra d’ithir shuaite a bhíonn le fáil ag na suíomhanna 
seo de ghnáth. Dá réir sin, baineann tábhacht ar leith le cosc a chur ar ghluaiseacht ithreach atá éillithe le 
hábhar iomadúla (e.g., síolta, riosóim / fréamhacha, gearrthóga ó bhearradh fálta nó píosa eile) ó limistéar 
amháin go limistéar eile. 
 

Speicis Ionracha 
Is cuspóir de chuid na Comhairle é: 

KCDP 11-14 A chinntiú go bhfuil speicis ionracha á mbainistiú de réir fhorálacha Rialacháin CE (Éin agus 
Gnáthóga) (IR 477 de 2011), arna leasú, go háirithe Alt 49, Alt 50 agus an Tríú Sceideal. Ní 
mór cloí le dea-chleachtais, atá á gcur i dtoll a chéile agus nuashonraithe ag údaráis 
iomchuí, i ndáil le bainistiú speiceas ionrach go háirithe ar láithreáin a bhfuil sé beartaithe 
obair fhorbartha a chur i gcrích iontu. 
 

KCDP 11-15 Feasacht mhéadaithe a éascú i gcomhar le páirtithe leasmhara ábhartha agus bearta 
bithshlándála a chur chun feidhme chun leathadh speiceas ionrach a chosc, go háirithe 
feadh sruthchúrsaí. 
 

KCDP 11-16 Soláthar láithreán oiriúnach sa Chontae a éascú chun speicis ionracha agus ithir éillithe a 
dhiúscairt agus a bhainistiú, sa bhreis ar na treoirlínte dea-chleachtais agus ar fhorálacha 
CE (Éin agus Gnáthóga) (IR 477 de 2011) arna leasú le. 

 

11.2.5   Plean Uile-Éireann um Pailneoirí 2021-2025 
Sonraítear i bPlean Uile-Éireann um Pailneoirí 2021-2025 na bearta bainistíochta nádúrtha a bhfuil sé mar 
aidhm leo breis gnáthóg agus bia a chur ar fáil le haghaidh pailneoirí fiáine.  Cuimsítear i measc na 
ngníomhartha bainistíocht féarach, laghdú ar úsáid lotnaidicídí, bainistiú gearradh fálta sceach agus coimeád 
bóithre agus limistéir páirceanna neamhbhainistithe.  Tacaíonn an Chomhairle le cur chun feidhme Phlean 
Uile-Éireann um Pailneoirí 2021-2025 (agus aon phleananna athsholáthair) agus tabharfar aird ar 
ghníomhartha an Phlean seo nuair a bheidh páirceanna, spásanna oscailte agus ciumhaiseanna bóthair á 
mbainistiú. 
 

Plean Uile-Éireann um Pailneoirí 2021-2025 
Is cuspóir de chuid na Comhairle é: 

KCDP 11-17 Tacú le gníomhartha ón bPlean Uile-Éireann um Pailneoirí lena n-áirítear moltaí an phlean 
maidir le bainistiú féarach agus speicis a thacaíonn le pailneoirí. 

 

11.2.6   Bonneagar Glas agus Gorm - Conairí Éiceolaíocha 
Is geadáin gnáthóige iad conairí/ clocha cora éiceolaíocha nach gá go mbeadh ardluach caomhantais luaite leo 
ach a fheidhmíonn chun nascacht éiceolaíoch leis an tírdhreach a chothabháil. Ceadaíonn conair éiceolaíoch 
gluaiseacht fiadhúlra idir limistéir lena mbaineann leas ard caomhantais nó trí limistéir nach bhfuil ar a gcumas 
ach ar éigean tacú leis na speicis seo. Áirítear i measc na samplaí de chonairí éiceolaíochta teorainneacha 
garraithe a gcuimsítear iontu ballaí cloiche, fálta sceach agus crannteorainneacha, a thacaíonn le 

bithéagsúlacht trí bhia agus foscadh a chur ar fáil le haghaidh plandaí agus ainmhithe.  D’fhéadfaí iad a áireamh 
i dtograí a bhaineann le bonneagar glas.  Is féidir conairí éiceolaíocha a rangú mar bhonneagar gorm, 
sruthchúrsaí go bunúsach. Chomh maith leis sin, feidhmíonn siad mar chosáin ar a dtaistealaíonn agus a 
scaipeann speicis ar fud na tuaithe trí chéile.  D'fhéadfadh Conairí Gorma Uirbeacha go leor comhthairbhí a 
sholáthar lena n-áirítear bainistíocht níos éifeachtaí riosca uirbeach i gcás tuilte, rochtain feabhsaithe, breis 
spás oscailte phoiblí atá níos inúsáidte agus bithéagsúlacht feabhsaithe. Bunaithe ar fhairsinge bhunachar 
talún Thairbirt-Bhéal Átha Longfoirt agus a shuíomh i gcoibhneas le ceantair lena mbaineann luach 
caomhantais, tá sé tábhachtach a nascacht éiceolaíoch ag leibhéal tírdhreacha a chur san áireamh mar chuid 
de thograí forbartha a bhaineann leis an gceantar seo.   
 
Bagairt bhunúsach do bhithéagsúlacht laistigh agus lasmuigh de limistéir chosanta é díghrádú gnáthóg, ilroinnt 
agus caillteanas na gconairí éiceolaíocha seo.  D’fhéadfadh go mbeadh tionchar suntasach ag tionchar carnach 
caillteanas gnéithe ar chonairí éiceolaíocha ar bhonn incriminteach nó i láithreáin éagsúla ar bhithéagsúlacht 
sa Chontae, lena n-áirítear ar ghnáthóga agus ar speicis ainmnithe agus neamhainmnithe.   Chun déileáil leis 
an bhfadhb seo, ceanglóidh Comhairle Contae Chiarraí, áit ar gá, go mbeidh mapáil gnáthóg den láithreán 
forbartha beartaithe i dteannta le gach iarratas pleanála.  D’fhéadfadh go mbeadh mapáil gnáthóg úsáideach 
ag leibhéal straitéiseach chun gnéithe tírdhreacha lena mbaineann luach éiceolaíoch a shainaithint.  Le blianta 
beaga anuas, tá mapaí gnáthóg ullmhaithe le haghaidh na mbailte seo a leanas - Trá Lí, Cill Airne, Lios Tuathail, 
Cathair Saidhbhín agus Tairbeart.  Tacaíonn an Plean Forbartha Contae le mapáil leanúnach gnáthóg ag 
leibhéal straitéiseach chun bonn eolais a sholáthar le haghaidh pleanáil talamhúsáide amach anseo sa Chontae 
agus i gCeantair Bhardasacha. 
 

Bonneagar Glas agus Gorm– Conairí Gorma Éiceolaíocha/Uirbeacha      
Is cuspóir de chuid na Comhairle é: 

KCDP 11-18 A cheangal, má gá, go mbeadh mapa gnáthóg i dteannta le tograí atá á n-ullmhú de réir 
Threoir Dea-Chleachtais na Comhairle Oidhreachta maidir le Suirbhé agus Mapáil Gnáthóg, 
2011. 
 

KCDP 11-19 Coimeád agus cruthú gnéithe lena mbaineann luach bithéagsúlachta áitiúil, conairí agus 
gréasáin éiceolaíocha a nascann limistéir lena mbaineann ardluach caomhantais cosúil le 
sruthchúrsaí, coillearnacha, fálta sceach, bainc chré agus bogaigh a spreagadh agus a éascú. 
 

KCDP 11-20 Príomhlimistéir sa Chontae a shainaithint, i gcomhar le comhlachtaí ábhartha eile, áit a 
mbainfeadh tairbhe ar leith le mapáil gnáthóg chun gnéithe de bhithéagsúlacht áitiúil a 
thaifeadadh agus más cuí an fhaisnéis seo a chomhtháthú sa phróiseas bainistíochta forbartha 
agus ullmhaithe plean. 
 

KCDP 11-21 Tacú le comhtháthú agus feabhsú sruthchúrsaí nádúrtha i dtograí forbartha ag féachaint do 
threoir IFI - Pleanáil Sruthchúrsaí sa Timpeallacht Uirbeach. 

 

11.2.7  Éiceolaíocht Uirbeach 
Uaireanta glactar leis nach bhfuil gnáthóga uirbeacha chomh tábhachtach céanna le gnáthóga tuaithe, ach go 
minic bíonn lonnaíochtaí uirbeacha suite taobh le príomhionaid bhithéagsúlachta, cosúil le feadh aibhneacha 
nó ar an gcósta. I gceantair uirbeacha, tacaíonn gnáthóga saorga cosúil le páirceanna agus gnéithe uisce le 
fiadhúlra, agus is féidir é seo a fheabhsú trí bhainistíocht feabhsaithe atá oiriúnach don fhiadhúlra. Aimsíodh i 
staidéar atá déanta gur timpeallachtaí éagsúla le haghaidh flóra iad láithreáin athfhorbraíochta, go háirithe na 
láithreáin sin a mhaireann le haghaidh tréimhse níos faide ar shubstráit lag nó faoi réimsí suaite. Chomh maith 
leis sin, d’fhéadfadh gairdíní príobháideacha fiadhúlra a spreagadh agus d'fhéadadh foirgnimh bithéagsúlacht 
a chur san áireamh trí ghnéithe cosúil le díonta glasa agus ballaí beo. D’fhéadfadh go mbeadh ról tábhachtach 
ag na gnéithe seo i dtacú le bithéagsúlacht i gceantair uirbeacha.  

Éiceolaíocht Uirbeach 
Is cuspóir de chuid na Comhairle é: 

KCDP 11-22 Tacú le tionscadail cosúil le tionscadal neadaithe an ghabhláin gaoithe (atá comhoiriúnach le 
cosaint ár n-oidhreachta ailtireachta); tionscnaimh pailneoirí, cur crann, córais draenála 
uirbeacha inbhuanaithe nádúrbhunaithe agus gníomhartha eile a bhfuil sé mar aidhm leo an 
fiadhúlra uirbeach a fheabhsú. 

 

11.2.8   Coillearnacha agus Crainn 
Soláthraíonn crainn agus coillearnacha, go háirithe ina siúd ina crainn dhuillsilteacha leathanduilleacha, 
acmhainn luachmhar i dtéarmaí na bithéagsúlachta agus cur le tírdhreach éagsúil, spéisiúil agus mealltach. 
Déanfaidh Comhairle Contae Chiarraí iarracht crainn, grúpaí crann agus limistéar coillearnaigh lena mbaineann 
tábhacht ar leith mar gheall ar an luach bithéagsúlachta nó taitneamhachta a bhaineann leo a chosaint. 
Déanfar breithniú cúramach ar an tionchar a d’fhéadfadh a bheith ag na forbairtí beartaithe ar chrainn. 
Spreagfar úinéirí talún agus forbróirí chun crainn agus fálta sceach atá ann cheana féin a choimeád más cuí 
agus chun crainn bhreise, speicis dhúchasach, bunáitithe sa cheantar áitiúil agus a bhí ag fás sa cheantar áitiúil 
más féidir, a chur. Is éard atá i gceist le bunáitíocht áitiúil plandaí a úsáid a d’fhás ó shíolta áitiúla nó ó ábhar 
bunáitithe áitiúil eile. D’fhéadfadh go mbeadh galair i bplandaí a fhaightear lasmuigh den Chontae a 
d’fhéadfadh stoic dhúchasacha a chur i mbaol (e.g., críonadh siar fuinseoige). Sa chás go bhfuil an Chomhairle 
sásta nach féidir crainn atá ag fás sa cheantar cheana féin a choimeád, mar gheall ar dhálaí nó suíomh 
mífhabhrach, mar shampla, ceanglófar go mbeidh plandaí athsholáthair inghlactha, speicis dhúchasacha, á 
gcur.  Chomh maith leis sin, tabharfaidh an Chomhairle aird ar na Treoirlínte um Chaomhnú Crann. 
 
Sonraítear i Straitéis Bainistíochta Cheantar Bardasach Thrá Lí 2020-2025 cur chuige Cheantar Bardasach Thrá 
Lú maidir le crainn atá faoina chúram in ionaid uirbeacha a bhainistiú ar mhaithe le lántairbhe a bhaint as an 
mbuntáiste fadtéarmach laistigh den timpeallacht thógtha. Tá straitéisí bainistíochta crann le cur i dtoll a 
chéile le haghaidh gach Ceantar Bardasach sa chontae.  
 

Coillearnacha agus Crainn 
Is cuspóir de chuid na Comhairle é: 

KCDP 11-23 Gníomhartha na straitéise bainistíochta crann le haghaidh na gceantar bardasach faoi seach 
a éascú agus tacú leo. 
 

KCDP 11-24 Tacú le caomhnú agus feabhsú leibhéal ginearálta an chlúdaigh crann leathanduilleach ar fud 
an Chontae i limistéir uirbeacha agus thuaithe agus a chinntiú go gcoimeádann tograí 
forbartha na crainn atá ann cheana féin agus/nó go soláthraíonn siad plandaí dúchasacha 
breise. Soláthrófar bonn eolais más cuí i dTuarascáil ar an Suirbhé Crann. 
 

KCDP 11-25 Spreagfar speicis crann dúchasach bunáitithe áitiúla a chur ar fáil lena n-áirítear iad siúd atá 
molta sa Phlean Uile-Éireann um Pailneoirí mar chuid de scéimeanna tírdhreachaithe 
forbartha. 
 

KCDP 11-26 Oibriú le páirtithe leasmhara chun an bhithéagsúlacht a chosaint agus a fheabhsú go 
hinbhuanaithe agus más cuí, leasanna tírdhreacha agus caitheamh aimsire coillearnach sa 
Chontae. 

 
 

11.3  Truailliú Aeir, Torainn agus Solais 
Baineann tábhacht le timpeallacht níos glaine chun pobal sláintiúil agus bríomhar a chruthú. Baineann 
tábhacht ar leith le caighdeán aeir agus torainn a fheabhsú ionas nach mbeidh ar dhaoine déileáil le leibhéil 
dhoghlactha truaillithe a bhféadfadh tionchar a bheith acu ar a sláinte agus/nó folláine. 

11.3.1 Truailliú Aeir 
Tuairiscítear i dTuarascáil EPA maidir le Caighdeán an Aeir in Éirinn 2019, gurb é ábhar cáithníneach ó dhó 
breoslaí soladacha, adhmad, gual agus móin san áireamh, is cúis leis an mbagairt is mó do shláinte an duine 
agus go bhfuil an fhadhb is mó le tabhairt faoi deara i mbailte beaga agus i gceantair thuaithe. Is é an dara cúis 
is mó atá le cruthú truailleán, dé-ocsaíd nítrigine ó charranna, go háirithe ceantair uirbeacha ina bhfuil go leor 
tráchta. Éilíonn cosaint chaighdeán an aeir freagairtí tras-earnálacha chun déileáil le hastaíochtaí truaillithe 
aeir ó iompar (díosal), fuinneamh (móin, bithmhais) agus téamh baile (breosla soladach). Tá Trá Lí agus Cill 
Airne rangaithe mar “Chriosanna Ísle Deataigh” faoi Rialacháin maidir le Gual Toiteach 2012-2020.   
 
Leanfaidh an Chomhairle ar aghaidh lena hiarrachtaí caighdeán an aeir a fheabhsú trí aird a thabhairt ar an 
Treoir um Uasteorainneacha Astaíochtaí Náisiúnta (NECD) agus Rialacháin maidir le Caighdeáin Cháilíocht an 
Aeir 2011 (I.R. Uimh. 180 de 2011) a chuireann chun feidhme Treoir 2008/50/CE maidir le caighdeán an aeir 
chomhthimpeallaigh agus aer níos glaine don Eoraip.  Chomh maith leis sin, spreagfaidh an Chomhairle úsáid 
a bhaint as an teicneolaíocht is fearr atá ar fáil (BAT) i saoráidí tionsclaíocha sonracha a bhféadfadh astaíochtaí 
uathu a bheith ag cruthú deacrachtaí, lena n-áirítear aer agus boladh. 
 
Tá beartais agus cuspóirí an phlean seo airdeallach ar agus comhsheasmhach le Plean Gníomhaithe ar son na 
hAeráide 2019 agus NPF.  Go háirithe, comhtháthaítear sa phlean seo talamhúsáid agus pleanáil, tugtar tús 
áite d'fhorbairt láithreán inlíonta agus athfhorbraíochta, do shiúl, rothaíocht agus iompar poiblí i gcomparáid 
leis an gcarr príobháideach agus spreagtar foirgneamh a thógáil atá éifeachtúil ó thaobh fuinnimh de agus 
bonneagar glas.  Cabhróidh sé seo le hábhar cáithníneach atmaisféarach, le dé-ocsaíd nítrigine agus 
hastaíochtaí GHG a laghdú thar shaolré an phlean seo agus ar an tslí sin cabhróidh sé le caighdeán an aeir a 
fheabhsú freisin. 
 

11.3.2 Truailliú Torainn 
D’fhéadfadh truailliú torainn tarlú i suíomhanna éagsúla lena n-áirítear láithreáin tógála, bóithre ar a bhfuil go 
leor tráchta, láithreáin thionsclaíocha, láithreáin a bhfuil tionchair shuntasacha acu ar thimpeallacht agus ar 
chaighdeán saoil daoine, ar áiseanna cónaithe agus ar phobail i gceantar.  
 
Sainaithnítear in Acht fán nGníomhaireacht um Chaomhnú Comhshaoil 1992, torann mar fhoirm de thruailliú 
timpeallachta agus cuimsítear ann forálacha chun déileáil le torann “ar núisé é, nó a chuirfeadh sláinte an 
duine i mbaol nó a dhéanfadh damáiste do mhaoin nó dochar don timpeallacht.” Tá an Eagraíocht Dhomhanda 
Sláinte airdeallach ar an tuiscint níos fearr atá againn ar na tionchair sláinte a bhaineann le nochtadh do 
thorann timpeallachta mar atá sonraithe i dTreoirlínte maidir le Torann Timpeallachta do Réigiún na hEorpa 
2018.   
 
Foráiltear i reachtaíocht reatha maidir le torann in Éirinn le haghaidh rialú straitéiseach torann timpeallachta 
ó bhonneagar agus tionscal suntasach.  Chomh maith leis sin, foráiltear sa reachtaíocht le haghaidh rialú 
torainn ag foinsí sonracha agus an modh inar féidir é seo a chur i gcrích.  Tá sé mar aidhm leis an Treoir maidir 
le Torann Timpeallachta (2002/49/CE) córas Eorpach a bhunú chun foinsí de thorann timpeallachta a 
shainaithint, aird an phobail a tharraingt ar sonraí ábhartha maidir le torann agus na céimeanna riachtanacha 
a chur i gcrích chun nochtadh do thorann a sheachaint, a chosc nó a laghdú.  Trasuíodh an Treoir in Éirinn le 
IR 549 de 2018 Rialacháin na gComhphobal Eorpach (Torann Timpeallachta) 2018. Faoi na rialacháin seo, tá 
Plean Gníomhaíochta maidir le Torann (2019) ullmhaithe ag TII agus Comhairle Contae Chiarraí chun déileáil 
le torann timpeallachta ó phríomhbhóithre náisiúnta sa chontae.    
 
Ceanglaíonn téarmaí Cheadúnaithe PIC na Gníomhaireachta um Chaomhnú Comhshaoil nach mór do 
chomhlachtaí áirithe teorainn a chur le truailliú timpeallachta a tharlaíonn mar thoradh ar ghníomhaíochtaí 
tionsclaíocha chun ceadúnas feidhmiú a fháil.  Tá cur síos déanta ar na critéir a bhaineann le truailliú torainn 
le fáil i bhfoilseachán na Gníomhaireachta um Chaomhnú Comhshaoil dar teideal “Nóta Treorach maidir le 
Torann: Iarratais ar Cheadúnais, Suirbhéanna agus Measúnú i nDáil le Gníomhaíochtaí Sceidealaithe (NG4)”, 

foilsithe i mí Eanáir 2016.  Moltar sa doiciméad seo cur chuige bunaithe ar an “Teicníc is Fearr atá ar Fáil” 
maidir le measúnú agus maolú truailliú torainn. Cuimsítear sa doiciméad seo eolas maidir le gnáthleibhéil 
teorann le haghaidh torainn i rith an lae (55dB LAr,T), sa tráthnóna (50dB LAr,T) agus i rith na hoíche (45dB 
LAr,T), ag suíomhanna íogaire, ó shaoráidí ceadúnaithe. 
 
De réir NPO 65 de NPF, tacóidh an Chomhairle le bainistiú réamhghníomhach torainn áit ar dócha go mbeidh 
tionchair dhíobhálacha shuntasacha aige ar shláinte agus ar chaighdeán saoil agus leanfar le torann 
timpeallachta a bhainistiú trí phleanáil talamhúsáide, bainistíocht tráchta agus rialú foinsí torainn.   Déanfar é 
seo d’fhonn a chinntiú go bhfuil gach forbairt a dhéanfar amach anseo deartha agus tógtha ar bhealach a 
chinnteoidh go mbeidh cur isteach ó thorann á íoslaghdú. 
 

Truailliú Aeir agus Torainn  
Is cuspóir de chuid na Comhairle é: 

KCDP 11-27 Caighdeán aeir maith agus bearta tacaíochta a fheabhsú agus a chothabháil chun éifeachtaí 
díobhálacha ar shláinte an duine agus ar an timpeallacht inár gceantair uirbeacha agus 
thuaithe a chosc. 
 

KCDP 11-28 Tacú le forbairt foirgneamh agus bailte, córas teasa le hastaíochtaí áitiúla nialasacha, 
pleanáil bonneagair ghlais agus réitigh dearaidh nuálacha agus bearta atá mar bhonn le 
caighdeán an aeir a fheabhsú agus bonneagar glas a sholáthar. 
 

KCDP 11-29 Tacú le haistriú córa iompair ó charr príobháideach go dtí modhanna eile taistil agus tacú le 
húsáid a bhaint as iompar poiblí mar bhealach chun astaíochtaí gás ceaptha teasa a laghdú 
agus caighdeán an aeir a fheabhsú. 
 

KCDP 11-30 Bearta bainistíochta tráchta a chur i gcrích cosúil le teorainneacha luais a laghdú, sruth 
tráchta a rialú, príomhionaid ina dtarlaíonn torann timpeallachta a mhaolú, plódú tráchta a 
bhainistiú, dromchla bóthair a fheabhsú agus bóithre a chothabháil agus tacú le húsáid a 
bhaint as feithiclí leictreacha. 
 

KCDP 11-31 Tacú le bearta, a fhorbraítear ar leibhéal náisiúnta, ó Phlean Gníomhaithe ar son na 
hAeráide 2019 agus pleananna a chuirtear i dtoll a chéile ina dhiaidh sin chun criosanna 
tiomána astaíochtaí ísle agus astaíochtaí nialasacha a bhunú. 
 

KCDP 11-32 A chinntiú go ndéantar measúnacht oiriúnach ar aon iarratas a d’fhéadfadh a bheith mar 
bhonn le núis torainn agus go moltar agus go gcuirtear chun feidhme aon bhearta 
oiriúnacha a bhfuil sé mar aidhm leo aon núis a mhaolú. 
 

KCDP 11-33 Tacú le Plean Gníomhaíochta maidir le Torann, Babhta 3 2019 Chomhairle Contae Chiarraí 
agus aon leaganacha eile a fhorbrófar i rith shaolré an phlean seo. 
 

KCDP 11-34 Aidhmeanna na bPleananna Gníomhaíochta maidir le Torann reatha agus amach anseo a 
áireamh i bpleananna ceantair áitiúla, ceantair níos mó a chosaint ó thorann bóthair. Ba 
cheart breithniú speisialta a dhéanamh ar chuspóirí criosaithe, teorainneacha luais agus 
lonnaíochtaí bunaithe laistigh den cheantar. 
 

KCDP 11-35 Tairbhe a bhaint as cur chuige straitéiseach, má cuí, chun torann timpeallachta a bhainistiú 
d’fhonn a chinntiú nach mbeidh ar bhaill den phobal déileáil le hardleibhéil torainn i 
bhforbairtí nua. 

KCDP 11-36 Gach iarratas pleanála a mheas ag féachaint do thorann agus den tionchar a d’fhéadfadh a 
bheith acu ar ghabhdóirí íogaireachta torainn de réir Threoirlínte na hEagraíochta 
Domhanda Sláinte agus na Gníomhaireachta um Chaomhnú Comhshaoil ‘Treoirlínte maidir 
le Torann Timpeallachta do Réigiún na hEorpa’ 2018, agus foilseachán de chuid na Ríochta 
Aontaithe, ‘ProPG: Planning & Noise, Professional Practice Guidance on Planning & Noise 
New Residential Development, Bealtaine 2017’. 
 

KCDP 11-37 A chinntiú go mbeidh gach tionscadal bonneagar bóthair nua á meas de réir Threoir 
Bhonneagar Iompair Éireann (TII) agus bearta maolaithe atá curtha ar fáil de réir mar is cuí. 

 

11.3.3   Truailliú Solais 
Nuair a úsáidtear soilsiú saorga go míchuí nó go hiomarcach, d’fhéadfadh sé a bheith mar bhonn le truailliú 
solais. Tá éifeachtaí díobhálacha aige seo ar an timpeallacht, ar ár sláinte, ar bhithéagsúlacht agus ar ár n-
aeráid (trí dhramhaíl fuinnimh).  
 
Tá ceithre chomhpháirt luaite le truailliú solais:  

• Dallrú - gile iomarcach is cúis le míchompord amhairc.  

• Breo spéir - gile spéir na hoíche os cionn ceantar cónaithe.  

• Treaspás solais - solas ag titim áit nach bhfuil beartaithe nó áit nach bhfuil gá leis.  

• Tranglam - grúpaí geala, mearbhallacha agus iomarcacha foinsí solais.  
 

11.3.3.1 Tearmann Idirnáisiúnta Spéir Dhorcha Chiarraí 
Is ceantair iad Tearmainn Spéir Dhorcha (www.darksky.org) atá aitheanta mar cheantair ina bhfuil caighdeáin 
eisceachtúil nó speisialta oícheanta réaltacha agus timpeallacht oíche atá á cosaint go sonrach le haghaidh 
cúiseanna eolaíochta, nádúrtha, oideachais, cultúrtha, oidhreachta nó poiblí. Tá achar de thart ar 700 km² 
luaite le Tearmann Spéir Dhorcha Chiarraí agus áirítear ann Na Cealla/An Fhaill Mhór, Cathair Saidhbhín, An 
Caladh, Dairbhre, Dromad, An Gleann, Baile an Sceilg, An Coireán agus Doire Fhionán/Cathair Dónall. 
 
Cuirtear san áireamh sa Phlean an poitéinseal a bhaineann leis an Tearmann Spéir Dhorcha mar ní suntasach 
is díol spéise do thurasóirí, agus dá thoradh, baineann tábhacht le rialú truailliú solais sa cheantar. Tá sé seo 
fíor go háirithe i ndáil le ceantair shléibhtiúla agus talamh portaigh áit nach bhfuil aon truailliú solais nó beagán 
truailliú solais, a bhfuil pobail thuaithe in aice láimhe ag freastal orthu. 
 
Is cuspóir de chuid an phlean seo é agus áit a bhfuil na hacmhainní ar fáil chuig, an córas soilsithe poiblí ar fud 
Chiarraí a athsholáthar le córas soilsithe atá níos éifeachtúla ó thaobh fuinnimh de, a shábhálann airgead, agus 
nach gcuireann isteach ar shoilsiú atá oiriúnach don tearmann spéir dorcha. Chomh maith leis sin, spreagfaidh 
an Chomhairle bearta a thacóidh le Tearmann Idirnáisiúnta Spéir Dhorcha ChiarraÍ thar shaolré an Phlean.  
 

Truailliú Solais  
Is cuspóir de chuid na Comhairle é: 

KCDP 11-38 A cheangal go n-áireofar i dtogra le haghaidh forbartha a bhfuil soilsiú seachtrach san 
áireamh iontu, a léiriú go soiléir go bhfuil an scéim soilsithe oiriúnach chun críche slándála 
agus oibre agus chomh maith leis sin a chinntiú go bhfuil scéimeanna soilsithe seachtracha 
agus scéimeanna soilsithe deartha ar mhaithe lena chinntiú go laghdaítear doirteadh solais 
rud a chinnteoidh go mbeidh an réadmhaoin, an fiadhúlra agus an timpeallacht 
mórthimpeall á cosaint. 
 

KCDP 11-39 Tacú le Tearmann Idirnáisiúnta Spéir Dhorcha Chiarraí agus a chinntiú go bhfuil cuspóirí 
Thearmann Idirnáisiúnta Spéir Dhorcha Chiarraí á gcomhlíonadh ag gach solas seachtrach 
nua. 

11.3.3.2 Soilse agus Bithéagsúlacht 
D’fhéadfadh go mbeadh tionchar ag soilsiú iomarcach nó treoch ar speicis oíche agus go mbeadh tionchar ag 
a leithéid ar a gcumas beathaithe nó taistil.  Bíonn speicis ialtóg áirithe níos íogaire do thruailliú solais na speicis 
eile.  Tá daonraí lena mbaineann tábhacht idirnáisiúnta den Chrú-ialtóg Bheag i gCiarraí, atá ainmnithe in 
Aguisín II, speicis ialtóige atá leochaileach do thruailliú solais agus do chaillteanas agus ilroinnt gnáthóga mar 
thoradh air sin.   
 

Soilse agus Bithéagsúlacht 
Is cuspóir de chuid na Comhairle é: 

KCDP 11-40 Nóta Iontaobhas Caomhnaithe na nIaltóga 2018, 08/18 Bats and Artificial Lighting in the UK 
Guidelines a chur san áireamh nuair a bhíonn sonraíochtaí soilsithe á roghnú le haghaidh 
forbairtí agus/nó sainchomhairle maidir le hIaltóga, d’fhonn a chinntiú go gcloítear le 
ceanglais na Treorach maidir le Gnáthóga, Airteagal 10 san áireamh. 

 
11.4  An Réimse Muirí  
Tá 684km de chósta i gCiarraí, acmhainn shuntasach i ndáil le taitneamhacht amhairc, caitheamh aimsire, 
turasóireacht, bithéagsúlacht, cuanta/calafoirt, iascaireacht agus muirshaothrú / dobharshaothrú. Tá raon 
éagsúil gnáthóg le fáil ar an gcósta, lena n-áirítear iad siúd lena mbaineann tábhacht náisiúnta agus 
idirnáisiúnta agus luach intreach radhairc nádúrtha agus taitneamhachta speisialta, gnáthóga nach mór iad a 
chosaint go cuí.    
 
Bunaítear le Treoir 2008/56/CE, an Treoir Réime um Straitéis Mhuirí (MSFD), creat ina gceanglaítear ar 
Bhallstáit an AE bearta oiriúnacha a chur i bhfeidhm dá réir chun Stádas Maith Comhshaoil (GES) sa 
timpeallacht mhuirí a chomhlíonadh nó a chothabháil faoin mbliain 2020. Tá sé mar aidhm leis an Treoir uiscí 
mara na hEorpa a chosaint trí úsáid a bhaint as cur chuige éiceachórais a ghlacadh i ndáil le bainistiú 
ghníomhaíochtaí an duine, agus ag an am céanna tacú le húsáid inbhuanaithe earraí agus seirbhísí mara le 
haghaidh ghlúnta an lae inniu agus ghlúnta na todhchaí. Ceanglaíonn an Treoir ar gach Ballstát straitéis mhuirí 
a fhorbairt, a áirítear ann GES a shainiú, spriocanna agus táscairí timpeallachta a shonrú, cláir mhonatóireachta 
a chur chun feidhme le haghaidh measúnú leanúnach agus Cláir Beart a fhorbairt agus a chur chun feidhme 
chun GES a chomhlíonadh nó a chothabháil. 
   
Tá sé seo ábhartha go háirithe i gcomhthéacs chósta Chiarraí agus na hoileáin amach ón gcósta lena 
mbaineann tábhacht shuntasach éiceolaíoch agus is fianaise ar an méid sin é líon agus fairsinge na láithreán 
ainmnithe Natura 2000 ar oileáin, leithinsí agus inbhir agus an líon speiceas cosanta atá le fáil sna ceantair sin.  
 

An Earnáil Mhuirí 
Is cuspóir de chuid na Comhairle é: 

KCDP 11-41 Tacú le cur chun feidhme Chreat na Straitéise Muirí (agus/nó aon straitéis eile a eascraíonn 
as) faoin Treoir Réime um Straitéis Mhuirí (2008/56/CE 
 

KCDP 11-42 Glacadh le cur chuige éiceachórais maidir le measúnú an tionchair a d’fhéadfadh a bheith 
ag tograí forbartha ar limistéir chósta agus mhuirí. Ceanglófar ar thograí a léiriú nach 
mbeidh aon tionchar díobhálach suntasach ar na príomhthréithe timpeallachta. 

 

11.4.1 Pleanáil Spásúil Mhuirí 
Tá deis mhaith ag an gContae fás geilleagrach a fheabhsú trí úsáid inbhuanaithe a bhaint as a acmhainn mhuirí. 
Is ionann Creat Náisiúnta um Pleanáil Mhuirí 2021 (NMPF) agus creat le haghaidh cur chuige comhordaithe, 
comhtháite agus trasteorann maidir le forbairt agus fás inbhuanaithe na ngeilleagar muirí agus cósta. 
Déanfaidh an Chomhairle iarracht ról gníomhach a bheith aici i gcur chun feidhme chuspóirí NMPF. 

Is é beartas na Comhairle tacú le comhtháthú úsáidí difriúla sa timpeallacht mhuirí agus comhsheasmhacht 
agus ailíniú a chinntiú idir pleananna ardleibhéil cosúil leis an gCreat Náisiúnta um Pleanáil Mhuirí, cuir chuige 
réigiúnacha maidir le pleanáil spásúil mhuirí agus pleananna áitiúla bainistíochta cósta agus pleananna 
bainistíochta comhtháite na limistéar cósta. 
 
Tá an Chomhairle airdeallach ar an ról speisialta atá ag ár lonnaíochtaí cósta agus glactar leis gur féidir leis na 
hearnálacha turasóireachta agus áineasa cabhrú tacú le tionscail agus gníomhaíochtaí muirí nua. Chomh maith 
leis sin, baineann tábhacht gheilleagrach le hIascaireacht agus le Dobharshaothrú sna ceantair chósta agus 
baineann deiseanna forbartha leo trí éagsúlú agus forbairt bithacmhainní lena n-áirítear bia, dobharshaothrú 
agus athnuaiteáin amach ón gcósta. 
 
Déanfaidh an Chomhairle infheistíocht a aimsiú le haghaidh forbairt inbhuanaithe an bhonneagair (fisiciúil 
agus sóisialta), rochtain (bonneagar cé, saoráidí tabhairt i dtír gabhála agus seirbhísí farantóireachta paisinéara 
agus lastais), nascacht réigiúnach (gréasáin iompair agus digiteach), fás fiontar agus tionscnaimh de chuid 
Údarás Áitiúil, Údarás na Gaeltachta, pobal áitiúil agus páirtithe leasmhara eile a sholáthar chun fás ar an 
oileán agus i measc pobal cois cósta a neartú agus a fhás go hinbhuanaithe trí roghnú láithreáin stuama agus 
indéantacht timpeallachta. 
 

Pleanáil Spásúil Mhuirí 
Is cuspóir de chuid na Comhairle é: 

KCDP 11-43 Tacú le cuspóirí Chreat Náisiúnta um Pleanáil Mhuirí 2021 (NMPF) agus iad a chur chun 
feidhme. 
 

KCDP 11-44 Ailíniú agus comhsheasmhacht a chinntiú idir pleanáil talamhúsáide agus aigéanbhunaithe, 
agus comhordú a chinntiú, a thacaíonn le cosaint na timpeallacht muirí agus le fás an 
gheilleagair mhuirí. 
 

KCDP 11-45 Tacú le forbairt comhpháirtíochtaí nua i measc fiontar san earnáil tháirgiúil, pobal cois 
cósta agus gníomhaireachtaí poiblí chun tacú le forbairt inbhuanaithe na hacmhainne muirí 
agus an Gheilleagair Ghoirm. 
 

KCDP 11-46 Tacú le hinfheistíocht agus le forbairt agus feabhas inbhuanaithe an bhonneagair mhuirí ar 
mhaithe leis an méid tairbhe agus is féidir a bhaint as an ról atá ag a leithéid i gcruthú 
fostaíochta agus i bhfás na bpobal cósta. 

 
11.4.2   Creimeadh Cósta    
Is próiseas nádúrtha dinimiciúil á creimeadh cósta a chiallaíonn go bhfuil cuid den talamh á chreimeadh agus 
go bhfuil dríodar á bhaint ón áit.  Go hiondúil, tarlaíonn an próiseas seo go mall ach uaireanta d’fhéadfadh go 
mbeadh luas faoin ráta creimthe, mar thoradh ar athrú aeráide mar shampla. Tarraingíodh aird sa staidéar a 
rinne an Coimisiún Eorpach, dar teideal Ag Maireachtáil le Creimeadh Cósta san Eoraip, a cuireadh i gcrích in 
2004, ar roinnt tátal tábhachtach lena n-áirítear an pointe go bhfuil roinnt idirghabhálacha a rinneadh roimhe 
seo, cé gur réitigh siad fadhbanna creimthe i gceantair áitiúla, mar bhonn le dlús a chur le creimeadh cósta ag 
suíomhanna eile nó go deimhin go raibh siad mar bhonn le fadhbanna timpeallachta eile. D’fhéadfadh go 
mbeadh na meicníochtaí atá mar bhonn le creimeadh agus breisiú (sil-leagan) an-chasta agus ní mór iad a 
thuiscint d’fhonn a chinntiú go gcuirtear córais bhainistíochta oiriúnacha i bhfeidhm.  
 
Tá sé tugtha faoi deara go bhfuil creimeadh tapa ag tarlú i limistéir fhairsinge de chósta bog mórthimpeall na 
hÉireann, san oirthear go háirithe.  
 
Tá creimeadh cósta ag tarlú ar bhonn leanúnach i gCiarraí le blianta beaga anuas.  Tá limistéir de chósta bog 
ag Ros Beithe/Inse, An Bheannach/Baile Uí Thaidhg agus feadh leithinis an Mhachaire an-leochaileach.  Chun 

teacht ar thuiscint ar chreimeadh cósta sna ceantair chósta mhóra seo, tá dhá staidéar cósta coimisiúnaithe, 
Staidéar Cósta Bhá Thrá Lú agus Staidéar Cósta Oirthear Bhá an Daingin - Loch na dTrí gCaol.  Táthar ag súil go 
gcuirfear na staidéir seo i gcrích thar shaolré an phlean seo.    
 
Is é an aidhm fhoriomlán atá leis an dá staidéar seo tabhairt faoi imscrúdú mionsonraithe maidir le bainistíocht 
riosca tuilte agus creimeadh cósta agus plean oiriúnach a fhorbairt chun na rioscaí aitheanta do shláinte an 
duine, don timpeallacht (le béim shonrach ar Láithreáin Eorpacha), don oidhreacht chultúrtha agus do 
ghníomhaíocht gheilleagrach a bhainistiú ar an mbealach is fearr agus is féidir.  Soláthróidh na staidéir eolas 
bonnlíne freisin maidir le patrúin chreimthe agus dríodraithe i limistéir chósta agus conas a d’fhéadfadh bearta 
cosanta agus tuilte cur isteach ar na patrúin seo.  Samhlaítear go mbeidh an fhaisnéis seo mar bhonn le 
hidirghabhálacha a úsáidfear amach anseo.  Glactar leis sna staidéir agus tá siad bunaithe ar an tuiscint go 
mbeidh reachtaíocht ábhartha AE – ach níl teoranta do na Treoracha maidir le Gnáthóga, Measúnú Tionchair 
Timpeallachta agus na Creat-treoracha Uisce, á gcomhlíonadh aon idirghabhálacha poitéinsiúla. 
 

Creimeadh Cósta  
Is cuspóir de chuid na Comhairle é: 

KCDP 11-47 Tacú le agus cur chun feidhme na moltaí agus na ngníomhartha atá ag eascairt ó Staidéar 
Cósta Leanúnach ar Bhá Thrá Lí agus Bá an Daingin Thoir/Loch na dTrí gCaol, faoi réir an 
Mheasúnaithe Tionchair Timpeallachta agus na Treorach maidir le Gnáthóga a 
chomhlíonadh. 
 

KCDP 11-48 Cosc a chur ar aon oibreacha cosanta cósta nach raibh faoi réir próiseas dearaidh aitheanta 
agus nach ndearnadh a mheas i dtéarmaí an tionchair is dócha a bheidh acu ar na 
timpeallachtaí muirí agus cósta. 
 

KCDP 11-49 Srian a chur le forbairt i gceantair chósta ar dócha go mbeidh an próiseas creimthe nádúrtha 
mar bhonn le hinmharthanacht a leithéid sin d'fhorbairt a chur i mbaol. 
 

KCDP 11-50 Idirghabhálacha láithreánsonracha a éascú agus tacú leo a bhfuil sé mar aidhm leo an riosca 
a bhaineann le creimeadh cósta a laghdú, faoi réir measúnú timpeallachta. 
 

KCDP 11-51 Tacú le cothabháil agus/nó athsholáthar oiriúnach bonneagar cosanta cósta atá ann cheana 
féin chun bonneagar criticiúil atá ann cheana féin a chosaint. 

 

11.4.3 Dumhcha Gainimh 
Is foirm de chosaint chósta nádúrtha iad dumhcha gainimh agus d’fhéadfadh go mbeadh tionchar 
tromchúiseach ag cur isteach ar dhumhcha ar an gcósta. Tá creimeadh tromchúiseach ag tarlú do dhumhcha 
gainimh in go leor ceantar áineasa aitheanta sa Chontae.  
 
Tá sé beartaithe ag an gComhairle tacú le cosaint na gceantar seo, más féidir, trí bhearta bainistíochta 
oiriúnacha a chur i bhfeidhm i gcomhairle leis na gníomhaireachtaí agus úinéirí talún ábhartha.  
 
Tá gnéithe fisiciúla deasa dumhcha gainimh agus bithéagsúlacht ghaolmhar le fáil sa chontae a chruthaíonn 
cuid den timpeallacht nádúrtha is spéisiúla in Éirinn. Go háirithe, tá an Machaire, an Bheannach, Inse, Ros 
Beithe agus Caisleán Ghriaire ainmnithe le haghaigh gnáthóg agus speiceas dumhcha gainimh ionghafa, ach, 
tá roinnt dúshlán le sárú ag na gnáthóga seo. Áirítear ina measc dúshláin fhadtéarmacha a bhaineann le 
creimeadh cósta ar dócha go gcuirfidh athrú aeráide leo, agus dúshláin ghearrthéarmacha a bhaineann le 
gníomhaíochtaí áineasa agus turasóireachta. Ní mór dúshláin áineasa agus caitheamh aimsire a fhorbairt agus 
a bhainistiú ar bhealach inbhuanaithe d’fhonn a chinntiú nach gcuirtear isteach go hiomarcach ar an 
timpeallacht. Ní mór do na páirtithe leasmhara ábhartha ar fad an poitéinseal a bhaineann le cur isteach ar an 
bhfiadhúlra (solas, torann etc.), satailt agus creimeadh fás / dumhcha gainimh íogair agus an poitéinseal a 

bhaineann le tabhairt isteach / scaipeadh speiceas ionrach a tugadh isteach sa cheantar a bhainistiú go 
cúramach.   
 

Dumhcha Gainimh  
Is cuspóir de chuid na Comhairle é: 

KCDP 11-52 Cosc a chur ar ábhar, cumascáin, gaineamh agus gairbhéal trá a bhaint, lena n-áirítear 
ábhar a bhaint ó éiceachórais dumhcha gainimh. 
 

KCDP 11-53 Dumhcha gainimh an Chontae a chosaint, (lena n-áirítear gnáthóga ionghafa), agus cosc a 
chur ar aon fhorbairt a dhéanfadh damáiste do shláine (éiceolaíoch agus radharc) na 
gceantar seo. 
 

KCDP 11-54 Spásanna páirceála do charranna a sholáthar agus saoráidí tráchtála a bhaineann leis an trá 
a rialáil i gceantair Dumhcha Gainimh/ceantair chósta an Mhachaire, Inse, na Beannaí agus 
suíomhanna eile cois cósta chun sláine na ndumhcha gainimh a chosaint. Ní mór go 
dtabharfaí aird in aon togra ar ainmniúcháin chaomhnú an dúlra agus tírdhreacha. Ní mór 
go mbeadh Airteagal 6 den Treoir maidir le Gnáthóga á chomhlíonadh aon oibreacha 
beartaithe. 
 

KCDP 11-55 Oibriú le páirtithe leasmhara áitiúla agus le heagraíochtaí pobalbhunaithe chun 
tionscnaimh pobail a éascú agus tacú leo, tionscnaimh a bhfuil sé mar aidhm leo na 
ceantair chósta a chosaint ó chreimeadh agus éifeachtaí an athraithe aeráide a mhaolú, 
faoi réir measúnú timpeallachta. 

 
11.4.4 Laghdú Cósta 
Is éard atá i gceist le laghdú cósta laghdú na n-éiceachóras cósta (e.g., tránna, riasca goirt, láib agus réileáin 
ghainimh) idir leibhéil na farraige atá ag ardú agus línte cladaigh nádúrtha nó saorga, lena n-áirítear cosaintí 
crua-innealtóireachta.  
 
De réir staidéar a rinne an Coimisiún Eorpach in 2004 dar teideal ‘Ag Maireachtáil le Creimeadh Cósta san 
Eoraip’, tá éifeacht creimeadh, bonneagar agus forbairt cósta agus forbairtí cosaintí chun iad a chosaint mar 
bhonn le crios cósta cúng a chruthú in go leor ceantar.  
 
De ghnáth, bíonn tionchar ag laghdú cósta ar cheantair ísle agus idirthaoideacha, a bheadh ag athrú 
d’athruithe ar leibhéal na farraige, stoirmeacha agus taoidí go nádúrtha seachas sin ach nach féidir leo é seo 
a dhéanamh mar thoradh ar bhacainní fisiciúla.  
 

Laghdú Cósta 
Is cuspóir de chuid na Comhairle é: 

KCDP 11-56 A chinntiú go gcuirtear Laghdú Cósta san áireamh nuair a bhíonn tograí forbartha cósta á 
bhforbairt agus á meas. 

 

11.4.5 Gradaim na dTránna Brataí Goirme agus na gCóstaí Glasa 
Tá Gradam an Bhrait Ghoirm á reáchtáil ag An Taisce-Iontaobhas Náisiúnta na hÉireann thar ceann na 
Fondúireachta um Oideachas Comhshaoil. Is é an Brat Gorm ceann de na héicilipéid is so-aitheanta ar domhan. 
Ní mór do thránna agus muiríní a mbronntar an gradam seo orthu critéir a chomhlíonadh a bhaineann le 
cáilíocht uisce, soláthar eolais, oideachas timpeallachta, sábháilteacht agus bainistíocht tránna. Ag tránna ní 
mór go mbeadh sárchaighdeán á chomhlíonadh ag an uisce snámha de réir Threoir um Uisce Snámha an AE1.  
 

 
1 http://www.beachawards.ie/ 

Bronntar Gradam an Chósta Ghlais ar thránna ag a bhfuil caighdeán an uisce an-mhaith, ach baineann suntas 
leo freisin i ngeall ar an timpeallacht nádúrtha, gan mhilleadh rud a chiallaíonn go mbíonn siad suite i gceantair 
níos tuaithe / níos iargúlta de ghnáth.  
 

Gradam na dTránna Brataí Goirme agus na gCóstaí Glasa 
Is cuspóir de chuid na Comhairle é: 

KCDP 11-57 Tacú le tionscnaimh chósta cosúil le Gradam an Chósta Ghlais agus scéim an Bhrait Ghoirm 
agus iarracht a dhéanamh a chinntiú go bhfuil ceantair chósta agus uiscí snámha á 
gcothabháil ag an leibhéal is airde agus is féidir chun acmhainní áineasa luachmhar a 
sholáthar sa Chontae. 
 

KCDP 11-58 Tacú le grúpaí pobail áiseanna leithris, seomraí feistis agus áiseanna páirceála a sholáthar 
agus a bhainistiú ag tránna brait ghoirm agus suíomhanna cósta oiriúnacha eile áit ar cuí 
agus faoi réir measúnú timpeallachta. 

 

11.5  Bainistíocht Talamhúsáide & Riosca i gcás Tuilte 
Is próiseas nádúrtha é tuilte a d’fhéadfadh tarlú am ar bith ag suíomhanna éagsúla. Is éard atá i gceist talamh 
a bheith á chlúdach ag uisce go sealadach agus cruthaíonn sé riosca do dhaoine, pobail, maoin, bonneagar 
agus don timpeallacht.   
 
D’fhéadfadh go mbeadh forbairt a lonnú i gceantar lena mbaineann riosca i gcás tuilte a bheith mar bhonn le 
damáiste do mhaoin, brú a chur ar dhaoine agus a bheith mar bhonn le hanacair, fadhbanna le hárachas 
maoine a fháil agus éilimh ina dhiaidh sin ar chaiteachas ar oibreacha cosanta ó thuilte. Dá réir sin, is céim 
riachtanach i ndáil le tionchair ghaolmhara tuilte a bhainistiú é riosca i gcás tuilte a thuiscint agus cinntí 
eolasacha a dhéanamh chun déileáil lena leithéid sin de thionchair.  
 
Tá ról lárnach ag an gcóras pleanála i mbainistíocht talamhúsáide agus tuilte agus tá ról lárnach aige sa cholún 
bainistíochta riosca i gcás tuilte - an colún dar teidal Cosc. Sonraítear creat in An Córas Pleanála agus Treoirlínte 
Bainistíochta Riosca i gcás Tuilte 2009 chun measúnú a dhéanamh ar an riosca i gcás tuilte ag gach céim den 
phróiseas pleanála. 
 
Is iad na treoirphrionsabail gur cheart forbairt a sheachaint i gceantair riosca (mura féidir a leithéid a fhírinniú 
ar fhorbairt inbhuanaitheachta níos leithne), tairbhe a bhaint as úsáidí nach bhfuil chomh leochaileach céanna 
sa chás nach féidir seachaint indéanta agus maolú agus bainistiú riosca sa chás nach bhfuil seachaint agus 
ionadaíocht indéanta. Tá sé riachtanach ar mhaithe le bainistíocht inbhuanaithe fhadtéarmach an riosca i gcás 
tuilte go gcuirtear an baol riosca i gcás tuilte atá ann faoi láthair agus a d’fhéadadh a bheith ann amach anseo 
san áireamh chun cruthú rioscaí nua i gcás tuilte a sheachaint nó a íoslaghdú, rioscaí a d’fhéadfadh a bheith i 
gceist mar thoradh ar fhorbairt mhíchuí amach anseo. 
 
Tá dhá phríomhchúis le tuilte, tuilte cósta agus tuilte intíre. Tarlaíonn tuilte cósta nuair a bhíonn leibhéil na 
farraige níos airde ná mar a bhíonn go hiondúil, mar thoradh ar bhorrthaí stoirme den chuid is mó, rud is cúis 
leis an bhfarraige a bheith ag cur thar maoil isteach ar an talamh. Tarlaíonn tuilte intíre mar thoradh ar 
bháisteach le haghaidh tréimhse fhada agus/nó báisteach throm agus áirítear ann sreafaí thar tír, tuilte 
abhann, tuilte ó chórais draenála saorga, tuilte screamhuisce agus tuilte inbhir. Chomh maith leis sin, 
d’fhéadfadh tuilte tarlú mar gheall ar dheacrachtaí leis an mbonneagar uisce.  
 
Chomh maith leis sin, d’fhéadfadh go mbeadh forbairt tailte mar bhonn le rith chun srutha ráta agus toirt 
teagmhas báistí chuig líonraí séarachais agus sruthchúrsaí a mhéadú. In imthosca áirithe, d’fhéadfadh go 
mbeadh a leithéid sin de mhéaduithe mar bhonn le tuilte. Is cuspóir de chuid an phlean seo é a chinntiú go 
bhfuil rith chun srutha uisce dromchla ó fhorbairtí críochnaithe teoranta dá ráta láithreán nua agus go bhfuil 
bearta oiriúnacha á gcur chun feidhme trí dhearadh nó córais draenála uirbeacha inbhuanaithe (SUDanna).  

11.5.1   Cláir CFRAM agus ICPSS (Féach ar S13.2.4 Bainistíocht Uisce Stoirme freisin) 
Is í Oifig na nOibreacha Poiblí (OPW) an eagraíocht atá i gceannas ar riosca i gcás tuilte a bhainistiú in Éirinn. 
Chuir OPW an clár náisiúnta um Measúnú agus Bainistíocht Riosca i gcás Tuilte Dobharcheantair (CFRAM) i 
gcrích ina ndéileáiltear le príomh-chomhpháirteanna an Bheartais Náisiúnta Tuilte (2004) agus le ceanglais 
Threoir an AE maidir le Tuilte [2007/60/EC], i gcomhpháirt le húdaráis áitiúla agus comhlachtaí poiblí eile. 
 
In 2011, sainaithníodh sa Réamh-mheasúnú Náisiúnta i gcás Tuilte (PFRA) pobail a bhfuil riosca suntasach i 
gcás tuilte luaite leo dá dtagraítear dóibh mar Limistéir um Measúnú Breise (AFAnna), a raibh Staidéar CFRAM 
dírithe orthu an t-am sin agus na Pleananna Bainistíochta Riosca i gcás Tuilte (FRMPanna) i ngach Ceantar 
Abhantraí (UOM). Áiríodh i measc na sonraí a bailíodh taifid stairiúla maidir le tuilte agus báisteach, 
suirbhéireacht ardtaifigh ar thuilemhánna, agus suirbhéanna mionsonraithe cainéil/struchtúir ar aibhneacha 
roghnaithe. Bhí na cinntí a rinneadh maidir le guais tuilte bunaithe ar shamhlacha hiodrálacha (sa chás gur 
dócha go mbeidh tuilte in aibhneacha nó san fharraige i rith teagmhas dáiríre) agus riosca i gcás tuilte (an 
tionchar a bheidh ag a leithéid ar dhaoine, ar an ngeilleagar agus ar an timpeallacht).  
 
Tá 15 cheantar AFA i gContae Chiarraí - Mainistir Ó dTorna, Béal Átha Longfoirt, An Bheannach, Oileán Ciarraí, 
Daingean Uí Chúis, Gleann Fleisce, Neidín, Cill Airne, Lios Tuathail, Baile an Mhuilinn, Moneycashen, An Caladh, 
Stáisiún Cumhachta Thairbirt, Trá Lí agus An Tulaigh (Oileán Ciarraí). Sonraítear sna FRMPanna ábhartha le 
haghaidh na ndobharcheantar seo (UOM21, UOM22, UOM23, UOM24) an straitéis, lena n-áirítear tacar de 
bhearta molta, le haghaidh bainistíocht chostéifeachtach, inbhuanaithe agus fhadtéarmach riosca i gcás tuilte, 
lena n-áirítear ceantair a bhfuil riosca suntasach i gcás tuilte luaite leo.  Tá mapaí tuarthacha tuilte srutha 
foilsithe ag OPW tríd chlár CFRAM le haghaidh AFAnna, lena n-áirítear mapaí Criosanna Tuilte.  
 
Lena chois sin, soláthraítear i Staidéar ar Straitéis Cosanta Cósta na hÉireann (ICPSS) Oifig na nOibreacha Poiblí 
comhthéacs straitéiseach reatha agus comhthéacs todhchaíoch (suas go dtí 2100) mapaí guaise tuilte cósta 
agus mapa straitéiseacha creimeadh cósta le haghaidh líne chósta na tíre.  
 

Bainistíocht Talamhúsáide agus Riosca i gcás Tuilte  
Is cuspóir de chuid na Comhairle é: 

KCDP 11-59 Leanúint ar aghaidh ag obair le hOifig na nOibreacha poiblí chun, faoi réir measúnú 
timpeallachta, Pleananna Bainistíochta Riosca i gcás Tuilte ag eascairt ó staidéar CFRAM a 
chur chun feidhme agus déileáil le haon rioscaí i gcás tuilte faoi láthair agus amach anseo a 
eascraíonn ó fhoinsí riosca i gcás tuilte cósta, abhann, báistiúil, screamhuisce. 
 

KCDP 11-60 Tacú le forbairt inbhuanaithe oibreacha caipitiúla faoin gclár infheistíochta caipitil tuilte 
faoi Phleananna Bainistíochta i gcás Riosca le haghaidh UOM24, UOM23, UOM22 agus 
UOM21 forbartha faoi phróiseas CFRAM agus sa bhreis ar an measúnú timpeallachta. 
 

KCDP 11-61 Breithniú a dhéanamh ar réimsí sainaitheanta lena mbaineann riosca tuilte faoi staidéar 
CFRAM agus ICPSS agus aon staidéar/anailís eile coimisiúnaithe ag an 
gComhairle/gníomhaireachtaí stáit gaolmhara chun bonn eolais a sholáthar le haghaidh 
beartas pleanála, cinntí bainistíochta forbartha agus tionscadail chaipitiúla. 
 

KCDP 11-62 Aird a thabhairt ar mholtaí agus fhorálacha an Chórais Phleanála agus na Bainistíochta 
Riosca i gcás Tuilte agus iad a chur chun feidhme (DoEHLG 2009). 
 

KCDP 11-63 Idirchaidreamh a dhéanamh le OPW maidir leis na ceisteanna ar fad a bhaineann le 
draenáil aibhneacha agus faoiseamh tuilte, go háirithe nuair a bhítear ag déileáil le haon 
iarratais toilithe forbartha in aice leis na cainéil draenála tábhachtacha. 

KCDP 11-64 Gnéithe iompair, coimeádta agus stórála tuilte sa tírdhreach, lena n-áirítear bogaigh, a 
chosaint agus a fheabhsú go hinbhuanaithe. 
 

KCDP 11-65 A chinntiú go soláthraíonn forbairtí i gceantair ar thalamh ard dóibh maolúcháin uisce 
stoirme chun creimeadh abhann nó tuilte le sruth a sheachaint faoi réir measúnuithe 
cobhsaíochta hidreolaíocha agus talún/móna. 

 

11.5.2  Leochaileacht Riosca i gcás Tuilte  
Braitheann leochaileacht na forbartha do thuilte ar nádúr na forbartha, áitíocht agus na modhanna tógála a 
úsáideadh. Braitheann rangú talamhúsáidí difriúla agus cineálacha forbartha mar an-leochaileach, réasúnta 
leochaileach nó comhoiriúnach le huisce ar an gcumas sábháilteacht daoine a bhainistiú i rith teagmhas tuilte 
agus na himpleachtaí fadtéarmacha a bheidh ag a leithéid ar athshlánú fheidhm agus struchtúr na 
bhfoirgneamh. Na Treoirlínte Pleanála maidir leis an gCóras Pleanála agus Bainistíocht Riosca i gcás Tuilte 
(DoEHLG 2009) agus rangaítear na cineálacha difriúla forbartha de réir na Leochaileachta i gcás Riosca Tuilte.  
 

Aicme Leochaileachta Talamhúsáidí agus cineálacha forbartha a áirítear ina measc*: 

Forbairt an-
leochaileach (lena n-
áirítear bonneagar 
riachtanach) 
 
 
 
 
 

Stáisiúin de chuid an Gharda Síochána, otharcharranna agus stáisiúin dóiteáin 
agus ionaid ceannais nach mór a bheadh in ann feidhmiú i rith tuilte. 
Ospidéil. 
Rochtain éigeandála agus pointí éalaithe. 
Scoileanna. 
Tithe cónaithe, hallaí cónaithe mic léinn agus brúnna. 
Institiúidí cónaithe cosúil le hárais cúraim chónaithe, árais do leanaí agus tithe 
seirbhísí sóisialta. 
Páirceanna carbhán agus tithe soghluaiste. 
Tithe cónaithe atá deartha, tógtha nó curtha in oiriúint do dhaoine scothaosta 
nó, daoine eile maol-luaineachta; agus 
Bonneagar riachtanach, cosúil le hiompar príomhúil agus dáileadh fóntas, lena n-
áirítear stáisiúin chumhachta giniúna leictreachais agus fostáisiúin, cóireáil uisce 
agus séarachais, agus foinsí poitéinsiúla suntasacha truaillithe (láithreáin 
SEVESO, láithreáin IPPC, etc.) sa chás go dtarlaíonn tuilte. 
 

Forbairt nach bhfuil 
chomh leochaileach 
sin 
 
 
 

Foirgnimh a úsáidtear le haghaidh: miondíol, caitheamh aimsire, trádstóráil, 
institiúidí tráchtála, tionsclaíocha agus neamhchónaitheacha. 
Talamh agus foirgnimh a úsáidtear le haghaidh carbháin agus campáil saoire nó 
ligean ar cíos gearrthéarmach, faoi réir pleananna sonracha rabhaidh agus 
aslonnaithe. 
Talamh agus foirgnimh a úsáidtear le haghaidh talmhaíocht agus foraoiseacht. 
Cóireáil fuíollábhair (seachas dramhaíl líonadh talún agus ghuaiseach). 
Oibriú agus próiseáil mianraí; agus 
Bonneagar iompair áitiúil. 

Forbairt atá 
comhoiriúnach le 
huisce 
 
 

Bonneagar rialaithe tuilte. 
Dugaí, muiríní agus céanna. 
Saoráidí nascleanúna. 
Tógáil, deisiú agus díchóimeáil long, próiseáil agus cuisniú éisc duga agus 
gníomhaíochtaí comhoiriúnacha nach mór a lonnú taobh leis an uisce. 
Áineas agus turasóireacht uisce (seachas cóiríocht chodlata). 
Stáisiúin gardaí tarrthála agus gardaí cósta. 
Áiseanna áineasa cosúil le spás amuigh faoin aer, saoráidí spóirt agus áineasa 
amuigh faoin aer agus saoráidí riachtanacha cosúil le seomraí feistí; agus 

Cóiríocht choimhdeach codlata nó chónaithe do bhaill foirne a theastaíonn ó 
úsáidí sa chatagóir seo (faoi réir plean sonrach rabhaidh agus aslonnaithe). 

*Ba cheart úsáidí nach bhfuil liostaithe anseo a mheas bunaithe ar fhiúntas 

Tábla 11.1 Rangú leochaileachta cineálacha forbartha éagsúla 
(Na Treoirlínte Pleanála maidir leis an gCóras Pleanála agus Riosca i gcás Tuilte, 2009) 

 
Is é beartas na Comhairle tacú le húsáid modhanna bainistíochta nádúrtha tuilte le haghaidh forbairt agus 
athfhorbairt chun an riosca i gcás tuilte atá ann do phobail a laghdú. Is éard atá i gceist le bainistíocht nádúrtha 
tuilte athrú, athchóiriú nó úsáid saintréithe tírdhreacha chun uisce dromchla a bhainistiú chun riosca i gcás 
tuilte a laghdú. 
 

11.5.2.1 Tástáil Fírinnithe an Chuir Chuige Sheicheamhaigh  
Cinntíonn an cur chuige seicheamhach go bhfuil forbairt, forbairt nua atá leochaileach do thuilte go háirithe, 
dírithe ar thalamh a bhfuil riosca íseal i gcás tuilte luaite leis. 
 
Tá an Tástáil Fírinnithe atá sonraithe sna Treoirlínte Pleanála maidir leis an gCóras Pleanála agus Riosca i gcás 
Tuilte (DoEHLG 2009) deartha chun dianmheasúnú a dhéanamh ar oiriúnacht, nó cibé gné eile, criosanna agus 
forbairtí atá leochaileach do thuilte atá á meas i gceantair lena mbaineann riosca measartha nó ard i gcás 
tuilte.  
 
Chomh maith leis sin, d’fhéadfadh go mbeadh ról suntasach ag pleanáil spásúil i gcinntiú go bhfuil rith chun 
srutha uisce dromchla agus go bhfuil truailliú á scaipeadh ag dearadh forbairtí, trí úsáid a bhaint as Córais 
Draenála Inbhuanaithe (SuDS). Chomh maith leis sin, cinnteoidh an chomhairle go mbeidh uisce dromchla ó 
chomhchórais séarachais á atreorú. 
 
Is é beartas an Údaráis Phleanála: 

• Glacadh le cur chuige seicheamhach maidir le bainistíocht riosca i gcás tuilte nuair a bhíonn fo-
phleananna agus pleananna ceantair áitiúla á bhforbairt chun forbairt atá leochaileach do thuilte a 
threorú amach ó cheantair tearcfhorbartha atá sainaitheanta mar cheantair lena mbaineann riosca i 
gcás tuilte. 

• Criosaigh/ainmnigh talamh a bheidh in úsáid le haghaidh forbairt atá leochaileach do thuilte lena 
mbaineann riosca ard nó measartha i gcás tuilte (Crios A & B) sa chás gur féidir é a léiriú go soiléir, ar 
bhonn fianaise láidir, go sásóidh an criosú nó an t-ainmniúchán an tástáil fírinnithe atá sonraithe in An 
Córas Pleanála agus Treoirlínte Bainistíochta Riosca i gcás Tuilte (DoEHLG 2009). 

• Glacadh le cur chuige straitéiseach, comhtháite, inbhuanaithe agus réamhghníomhach maidir le 
bainistíocht dobharcheantair sa Chontae chun riosca i gcás tuilte a laghdú agus a bhainistiú.  

• Forbairt mhíchuí a sheachaint i gceantair lena mbaineann riosca i gcás tuilte agus réitigh bainistíochta 
uisce inbhuanaithe a chomhtháthú (cosúil le SuDS, íoslaghdú dromchlú neamhscagach agus díonta 
glasa) chun spásanna sábháilte a chruthú de réir na dtreoirlínte. 

• Tairbhe a bhaint as deiseanna chun bithéagsúlacht agus áineas a fheabhsú agus a chinntiú go bhfuil 
láithreáin agus gnáthóga atá íogair ó thaobh na timpeallachta de á gcosaint. 

• Más cuí, ba cheart ceantair stórála tuilte agus/nó réitigh dúlrabhunaithe eile ar riosca i gcás tuilte a 
fhorbairt. 

 
Tá Measúnú Straitéiseach Riosca i gcás Tuilte curtha i gcrích don phlean seo agus úsáidte mar bhonn leis na 
criosanna talamhúsáide. Tá Mapaí Tuilte ar a léirítear na ceantair i dTrá Lí, Cill Airne agus Lios Tuathail atá i 
mbaol tuilte le fáil in Imleabhar 2 freisin.  

Tástáil Fírinnithe an Chuir Chuige Sheicheamhaigh 
Is cuspóir de chuid na Comhairle é: 
 
KCDP 11-66 
 
 
KCDP 11-67 

Tacú le hinfheistíocht i dtionscadail a fhorbrófar amach anseo trí ghníomhaireachtaí caiteachais 
chaipitiúil a bhfuil sé mar aidhm leo scéimeanna faoisimh tuilte a sholáthar, sa bhreis ar 
mheasúnú timpeallachta. 
 
Tacú le húsáid a bhaint as réitigh nádúrbhunaithe i scéimeanna tuilte agus oibreacha cosanta 
cósta. 
 

KCDP 11-68 Tacú le bearta chun acmhainní agus pobail chósta a bhainistiú agus a chosaint i gcoinne 
creimeadh cósta, tuilte agus bagairtí eile. 

 

11.6 Tírdhreach 
“Tá ról leas phoiblí thábhachtach ag an tírdhreach sna réimsí cultúrtha, éiceolaíocha, timpeallachta agus 
sóisialta, agus is ionann é agus acmhainn a thacaíonn le gníomhaíocht gheilleagrach agus a bhféadfadh a 
chosaint, bainistíocht agus pleanáil cabhrú le poist a chruthú; cabhraíonn sé le cultúir áitiúla a fhorbairt agus 
is comhpháirt thábhachtach é d’oidhreacht nádúrtha agus chultúrtha na hEorpa, a chuireann le folláine agus 
comhdhlúthú daonna fhéiniúlacht na hEorpa; is gné thábhachtach de chaighdeán beatha daoine i ngach áit é: 
i gceantair uirbeacha agus faoin tuath, i gceantair díghrádaithe agus i gceantair ardcháilíochta, i gceantair 
fhíoráille agus i ngnáthcheantair; is príomhghné é d’fholláine aonair agus shóisialta agus cuimsítear ina 
chosaint, bainistíocht agus pleanáil cearta agus freagrachtaí do chách” (An Coinbhinsiún um Thírdhreach na 
hEorpa, 2000). 

11.6.1 Beartas Náisiúnta & Réigiúnach 
Sonraítear sa Straitéis Náisiúnta Tírdhreacha d’Éirinn 2015-2025 creat beartais ardleibhéil a bhfuil sé mar 
aidhm leis cothromaíocht a chinntiú idir cosaint, bainistíocht agus pleanáil an tírdhreacha agus comhlíontacht 
leis an gCoinbhinsiún um Thírdhreach na hEorpa a chinntiú, a tháinig i bhfeidhm in 2004. 
 
Tá sé mar aidhm le NPO 61 i NPF cosaint, bainistiú agus athrú tírdhreacha a éascú trí Mhapa Sainghné 
Tírdhreacha Náisiúnta a ullmhú agus treoir a fhorbairt maidir le hullmhú treorach maidir le measúnuithe áitiúla 
ar nádúr an tírdhreacha (lena n-áirítear sainghnéithe tírdhreacha stairiúla) chun cur chuige comhsheasmhach 
i ndáil le pleanáil tírdhreacha a áirithiú. 
 
Tugtar faoi deara in RSES gur príomhshócmhainní iad tírdhreacha agus muirdhreacha éagsúla ár réigiúin nach 
mór iad a chosaint go cúramach. Is cuspóir de chuid RSES (RPO 129) é Straitéis Náisiúnta Tírdhreacha a 
fhorbairt chun cosaint na timpeallachta a éascú, bainistíocht agus forbairt treorach maidir le measúnachtaí 
áitiúla ar nádúr an tírdhreacha, (lena n-áirítear tréithriú tírdhreach uirbeacha agus stairiúil) chun cur chuige 
comhsheasmhach a chinntiú i ndáil le measúnú ar nádúr an tírdhreacha, go háirithe thar theorainneacha 
pleanála agus riaracháin.  
 
Níl an Mapa Sainghné Tírdhreacha Náisiúnta agus an Straitéis Réigiúnach Tírdhreacha curtha i gcrích go dtí 
seo. Dá réir sin, chun bonn eolais a chur ar fáil don phlean seo, tá Athbhreithniú Tírdhreacha mionsonraithe 
curtha i gcrích ag an gComhairle chun bonn eolais a chur ar fáil le haghaidh ceantar lena mbaineann íogaireacht 
radhaic agus radhairc chosanta. Cuirfear san áireamh in aon athbhreithniú a dhéanfar amach anseo ar CDP na 
Straitéisí Náisiúnta agus Réigiúnacha nuair a bheidh siad curtha i gcrích.  

 
11.6.2   Íogaireacht Tírdhreacha 
Is iad tírdhreacha áille Chiarraí ceann de shaintréithe an Chontae agus ceann de na sócmhainní geilleagracha 
is tábhachtaí an Chontae freisin. Tá ceantair shuntasacha ann a mbaineann tábhacht leis an tírdhreach iontu, 
a mbaineann tábhacht ní hamháin lena luach bunúsach mar áiteanna lena mbaineann áilleacht nádúrtha ach 
freisin de bhrí go soláthraíonn siad sócmhainn dháiríre do chónaitheoirí agus do chuairteoirí araon, i dtéarmaí 

úsáidí áineasa, turasóireachta nó úsáidí eile. Is beag contae eile a bhfuil an oiread sin tírdhreacha difriúla le 
fáil iontu agus atá anseo - na tránna agus na cnoic áille gan mhilleadh agus talamh féarach Chiarraí Thuaidh, 
an cósta garbh agus fiántas sléibhtiúil ard Chiarraí Theas & Thiar. 
 
Is leis an earnáil turasóireachta a bhaineann an seans is mó go mbeidh poist á gcruthú i gceantair thuaithe sa 
ghearrthéarma agus sa mheántéarma. Lena chois sin, tá ról lárnach ag an tírdhreach sa chaighdeán beatha a 
thacaíonn le mealltacht Chiarraí mar shuíomh a mheallann infheistíocht isteach. Tá sé riachtanach, dá réir sin, 
go bhfuil tírdhreacha Chiarraí á gcosaint, agus is príomhchuspóir den Phlean Forbartha seo an méid sin.  
 
Aithnítear tábhacht an tírdhreacha agus na taitneamhachta amhairc agus an ról atá ag pleanáil i gcosaint an 
tírdhreacha agus na taitneamhachta amhairc in Acht um Phleanáil agus Forbairt 2000 (leasú), a cheanglaíonn 
go n-áirítear i bPleananna Forbartha cuspóirí chun sainghné an tírdhreacha a chaomhnú, lena n-áirítear 
caomhnú radharc agus féidearthachtaí agus taitneamhachtaí áiteanna agus gnéithe lena mbaineann áilleacht 
nádúrtha nó spéis. 
 
Tá Athbhreithniú Tírdhreacha Chontae Chiarraí le fáil in Imleabhar 1– Aguisíní. Áirítear san athbhreithniú seo 
próiseas a bhfuil sé mar aidhm leis éagsúlachtaí sa tírdhreach a shainaithint agus cur síos a dhéanamh orthu. 
Déantar iarracht ann an meascán uathúil comhpháirteanna agus gnéithe (saintréithe) atá mar bhonn le 
huathúlacht tírdhreach a shainaithint agus a mhíniú.  
 
San Athbhreithniú Tírdhreacha, déantar cur síos ar thírdhreacha an chontae i dtéarmaí cineáil, déantar 
measúnú ar an tionchar atá ag cineálacha forbartha éagsúla ar na tírdhreacha seo, sainítear ceantair 
tírdhreacha, agus ina dhiaidh sin déantar cinneadh maidir le híogaireacht amhairc na dtírdhreach.  
 
Ar deireadh, sainaithnítear san athbhreithniú na tírdhreacha agus na hamhairc ba cheart a chosaint sa Phlean 
Forbartha Contae. 
 

Íogaireacht Tírdhreacha 
Is cuspóir de chuid na Comhairle é: 

KCDP 11-69 Aird a thabhairt ar aon Mheasúnú ar Nádúr an Tírdhreacha, Measúnú Réigiúnach 
Tírdhreacha agus Mapa Sainghné Tírdhreacha, agus foilsiú Threoirlínte Alt 28 maidir le 
Measúnú ar Nádúr an Tírdhreacha. 
 

KCDP 11-70 Tírdhreacha an Chontae a chosaint mar phríomhshócmhainn gheilleagrach agus 
taitneamhacht shárluachmhar a chuireann le caighdeán saoil daoine. 
 

KCDP 11-71 Tírdhreacha an Chontae a chosaint trína chinntiú nach mbíonn aon tionchar díobhálach ag 
aon fhorbairtí nua ar charachtar, sláinte, sainiúlacht nó luach radhairc a gceantair. Ní 
cheadófar aon fhorbairt a bhféadfadh tionchar míchuí a bheith aige ar aon tírdhreacha dá 
leithéid. 

 

11.6.3 Ainmniúcháin Tírdhreacha 
Nuair a bhí na hainmniúcháin tírdhreacha á n-ullmhú don Chontae, thug an tÚdarás Pleanála aird ar an 
Athbhreithniú Tírdhreacha ar Chontae Chiarraí ina ndéantar cur síos ar chaighdeán an tírdhreacha, agus ar 
leibhéal na forbartha reatha agus ar chumas an tírdhreacha déileáil le tuilleadh forbartha gan é a athrú an 
iomarca.  
 
Ainmniúcháin nach bhfuil ag brath go hiomlán ar ordlathas chaighdeán na dtírdhreach. Chomh maith leis sin, 
tá fianaise le fáil in ainmniúcháin ar thábhacht an tírdhreacha do thaitneamhacht fhoriomlán ceantair agus an 
tábhacht a bhaineann leis i gcomhthéacs pobal laistigh den dá cheantar.  

Tá dhá ainmniúchán tírdhreacha sonraithe don chontae. 
 
1  Limistéar atá Íogair ó thaobh Amhairc de 
2     An Ceantar Tuaithe go Ginearálta 
 
Tá sé tábhachtach go mbeadh forbairt i ngach ceantar comhtháite lena timpeallachta chun an éifeacht ar an 
tírdhreach a íoslaghdú agus an poitéinseal forbartha a uasmhéadú. Ba cheart go gcuirfí san áireamh i 
bhforbairt i gceantair atá lasmuigh de cheantair ainmnithe, ina ndearaí, topagrafaíocht, fásra, teorainneacha 
reatha agus sainghnéithe an cheantair.  
 
Ní cheadófar forbairt nach féidir í a chomhtháthú ina timpeallacht.  
 

11.6.3.1 Limistéir atá Íogair ó thaobh Amhairc 
Is éard atá i limistéir atá íogair ó thaobh amhairc na tírdhreacha fíoráille ar fud an Chontae atá leochaileach 
d’athrú. Tá sliabhraonta garbha, sraithradhairc chósta áille agus ceantair fiáine gan mhilleadh i measc cuid de 
na sainghnéithe atá le fáil laistigh den ainmniúchán seo.  
 
Tá na ceantair seo an-leochaileach d’fhorbairt. Sna ceantair seo, ní bhreithneofar forbairt ach faoi réir 
comhtháthú sásúil sa tírdhreach agus comhlíontacht le pleanáil cheart agus forbairt inbhuanaithe an 
cheantair. 
 
Tá cáil náisiúnta agus idirnáisiúnta ar an gContae i ngeall ar a áilleacht radhairc. Is den riachtanas é go mbeadh 
áilleacht agus carachtar nádúrtha an Chontae á chothabháil, agus go mbeadh na ceantair seo á gcosaint. 

 
11.6.3.2 An Ceantar Tuaithe go Ginearálta   
Go ginearálta tá níos mó acmhainne ag tírdhreacha tuaithe laistigh den ainmniúchán seo déileáil le forbairt ná 
mar atá ag tírdhreacha lena mbaineann íogaireacht radhairc. D’ainneoin acmhainn níos airde na gceantar seo 
déileáil le forbairt, is den tábhacht é go bhfuil na tograí ainmnithe chun comhtháthú ina dtimpeallacht chun 
an éifeacht ar an tírdhreach a íoslaghdú agus an poitéinseal forbartha a uasmhéadú. 
 
Ba cheart go gcuirfí san áireamh i bhforbairtí beartaithe, ina ndearaí, topagrafaíocht, fásra, teorainneacha 
reatha agus sainghnéithe an cheantair. Ní cheadófar forbairt nach féidir í a chomhtháthú ina timpeallacht.  
 

11.6.4 Forbairt i gCeantair Ainmnithe 
Mar atá sonraithe thuas agus de réir Chuspóir 11-69 agus Chuspóir 11-70 is fachtóir suntasach é cosaint an 
tírdhreacha i mbeartais atá á bhforbairt le haghaidh ceantar tuaithe. Ba cheart a thabhairt faoi deara ní 
hamháin go mbaineann luach taitneamhachta leis na tírdhreacha agus leis an radharc tíre, is sócmhainn 
gheilleagrach thábhachtach iad freisin. Dá réir sin, tá cosaint na sócmhainne seo fíorthábhachtach chomh fada 
is a bhaineann le poitéinseal an Chontae a fhorbairt. 
 
Tá tionchar ag meascán de na fachtóirí seo a leanas ar chumas limistéir forbairt a ionsú ó thaobh radhairc de: 

1. Topagrafaíocht - go hiondúil beidh forbairt ar limistéir ardaithe le feiceáil ó limistéar forleathan; ní 
bheidh forbairt i limistéir imfhálaithe. 

2. Fásra - is féidir le limistéir a thacaíonn le (nó a d’fhéadfadh tacú le) crainn, fálta sceach arda agus fásra 
adhmadach forbairt nua a cheilt ó radharc. Ní dócha go mbeidh forbairt nua á ceilt ag limistéir nach 
bhfuil ar a gcumas tacú lena leithéid d’fhásra. 

3. Forbairt - tá seans ann nach mbeidh forbairt nua chomh feiceálach céanna i gcomhthéacs forbairt 
reatha sa tírdhreach. 

 
Tá tírdhreacha atá íogair ó thaobh radhairc de suntasach bunaithe ar a gcaighdeán áilleachta agus radhairc 
agus tá neart deiseanna suntasacha ag baint leo chun gníomhaíochtaí turasóireachta agus áineasa tuaithe a 

fhorbairt. Déanfaidh an Chomhairle iarracht a chinntiú go bhfuil cothromaíocht idir cosaint na dtírdhreach 
íogair agus forbairt shocheacnamaíoch oiriúnach na gceantar seo.  Níl bac ar fhorbairt i limistéir atá íogair ó 
thaobh radhairc de, áfach, ach ceanglófar ar thograí forbartha a léiriú go bhfuil caighdeáin radhairc an 
tírdhreacha á chomhtháthú acu agus go mbeidh meas acu air. 
 
Beidh na forálacha seo a leanas i bhfeidhm i ndáil le forbairt i gceantair tírdhreacha atá íogair ó thaobh 
Radhairc de: 

• Níl aon suíomh malartach don fhorbairt bheartaithe i gceantair lasmuigh den ainmniúchán. 

• Beidh tograí aonair á ndearadh ag féachaint don tírdhreach agus do na struchtúir atá ann cheana féin 
agus beidh siad láithreánaithe ar bhealach a chinnteoidh nach mbeidh tionchar díobhálach acu ar 
charachtar, sláinte agus uathúlacht an tírdhreacha nó na timpeallachta nádúrtha. 

• Ní mór go mbeadh aon togra deartha agus láithreánaithe d’fhonn a chinntiú nach bhfuil sé 
rófheiceálach. Tá an dualgas, dá réir sin, ar an iarratasóir suíomhanna rófheiceálacha a sheachaint. Ba 
cheart gnéithe atá sa láithreán cheana féin, lena n-áirítear crainn agus fálta seach, a choimeád chun 
sciath a chruthú don fhorbairt. 

• Beidh aon togra faoi réir na gceanglas Bainistíochta Forbartha atá sonraithe sa phlean seo a bhaineann 
le dearadh, méid an láithreáin, draenáil etc. 

• Beidh an struchtúr nua suite taobh le nó ag suíomh oiriúnach atá chomh gar agus is féidir don struchtúr 
feirme nó teach teaghlaigh atá ann cheana féin. Beidh aonaid tithíochta cónaithe aonair á ndearadh 
ag féachaint don tírdhreach, do na struchtúir atá ann cheana féin agus beidh siad láithreánaithe ar 
bhealach a chinnteoidh nach mbeidh tionchar díobhálach acu ar charachtar an tírdhreacha nó ar an 
timpeallacht nádúrtha. Coimeádfar sainghnéithe atá sa suíomh cheana féin, lena n-áirítear crainn agus 
fálta sceach, agus glacfar leo mar chuid de scéim chuimsitheach tírdhreachaithe. Chomh maith leis sin, 
ní mór suíomhanna malartacha a bhreithniú. 

• Tá síneadh á chur le forbairt i gceantair chósta gan mhilleadh le seachaint. 
 
D’ainneoin ainmniúchán tírdhreacha an láithreáin, sa chás go bhfuil bonneagar á mholadh ag an Údarás Áitiúil 
nó aon chomhlacht forordaithe eile, is féidir na hoibreacha seo a bhreithniú bunaithe ar fhiúntas ar bhonn an 
cháis de réir phleanáil agus fhorbairt chuí an cheantair. 
 

11.6.5 Amharc agus Radhairc 
Tá amhairc agus radhairc d’áilleacht nádúrtha a bhfuil aitheantas idirnáisiúnta acu le fáil i gContae Chiarraí. Tá 
sé riachtanach na mbóithre poiblí seo atá in aice láimhe a chosaint agus a chaomhnú ar fud an Chontae. Ní 
cheadófar aon fhorbairt a chuireann bac air nó a chuireann isteach go hábhartha ar aon cheann de na 
radhairc/amhairc seo.  
 
Tá roinnt láithreacha amhairc ag Bealach an Atlantaigh Fhiáin feadh an bhealaigh. Chun an oiread tairbhe agus 
is féidir a bhaint as na deiseanna a bhaineann le Bealach an Atlantaigh Fhiáin, cosnófar na láithreacha amhairc. 
Oibreoidh an Chomhairle le Fáilte Ireland chun na láithreacha amhairc seo a fhorbairt go hinbhuanaithe, agus 
chun láithreacha amhairc breise a shainaithint feadh an bhealaigh. 
 

Amhairc agus Radhairc 
Is cuspóir de chuid na Comhairle é: 

KCDP 11-72 Na radhairc agus na hamhairc atá sainithe ar Mhapaí atá le fáil in Imleabhar 4 a chaomhnú. 
 

KCDP 11-73 Forbairt inbhuanaithe Láithreacha Amhairc atá ann cheana féin agus sainaithint 
Láithreacha Amhairc nua a éascú feadh Bhealach an Atlantaigh Fhiáin i gcomhar le Fáilte 
Ireland, agus ag an am céanna a chinntiú go bhfuil saintréithe timpeallachta an cheantair á 
gcosaint trí chur chun feidhme cuspóirí, caighdeáin agus treoirlínte cosanta timpeallachta 
an Phlean seo. 

KCDP 11-74 Cosc a chur ar fhorbairtí a bhfuil éifeacht ábhartha acu ar radhairc atá ainmnithe sa phlean 
seo ó bhóithre poiblí nó glasbhealaí i dtreo gnéithe áille agus/nó ceantair phoiblí. 

 

11.7 Oidhreacht Gheolaíoch 
Tá go leor suíomhanna lena mbaineann leas geolaíoch suite sa chontae. Áirítear i measc na mbuaicphointí 
Conair amfaibiach i nDairbhre, laibhe bholcánach i gceantar Cheann Sratha, iontaisí Siolúracha, cailc Chill Airne 
agus roinnt sil-leagan agus gnéithe oighreacha.  
 
Go dáta, tá breis is 100 Láithreán Geolaíoch Contae (LGC) sainaitheanta ag Suirbhéireacht Gheolaíochta 
Éireann (GSI) i gCiarraí.  Níl ach méid teoranta eolais ar fáil faoi na láithreáin seo agus tacaítear sa Phlean 
Forbartha Contae le breis iniúchta ar LGC i gcomhairle le GSI.  Tá liosta agus suíomh garbh LGC le fáil in 
Imleabhar 1 - Aguisíní.  
 
Tuigeann Comhairle Contae Chiarraí go mbaineann deiseanna le baint agus cruthú gearrthaca carraige chun 
cur lenár dtuiscint agus feasacht ar ár nOidhreacht Gheolaíoch. 
  

Oidhreacht Gheolaíoch 
Is cuspóir de chuid na Comhairle é: 

KCDP 11-75 Iarracht a dhéanamh gnéithe tábhachtacha lena mbaineann leas geolaíoch a chaomhnú 
agus a chosaint agus luach caomhnaithe na ngnéithe sin nó na limistéar lena mbaineann 
leas geolaíoch a chosaint. 
 

KCDP 11-76 Tacú le hiniúchadh a dhéanamh ar láithreáin gheolaíochta oidhreachta an chontae i 
gcomhar le Suirbhéireacht Gheolaíochta Éireann agus tacú le tionscnaimh a chuireann 
lenár dtuiscint agus feasacht gheolaíoch. 

12.0   Fuinneamh 
 
12.1   Réamhrá 
Tá infhaighteacht fuinnimh fíorthábhacht i ndáil le forbairt agus leathnú leanúnach fostaíochta i gContae 
Chiarraí. Tá sé riachtanach go bhfuil dóthain acmhainne ag Ciarraí chun riachtanais reatha agus riachtanais na 
todhchaí a chomhlíonadh. Tá Comhairle Contae Chiarraí airdeallach ar an gceanglas a bhaineann le táirgeadh 
agus dáileadh fuinnimh.  Is é beartas na Comhairle tacú le agus foráil a dhéanamh le haghaidh forbairt 
inbhuanaithe acmhainní fuinnimh dúchasacha, agus béim a leagan ar sholáthairtí fuinnimh in-athnuaite, ar 
mhaithe le dul chun cinn geilleagrach agus pleanáil agus forbairt inbhuanaithe oiriúnach an chontae. 
 
Chomh maith leis sin, glactar le forbairt bhonneagar tarchuir leictreachais slán agus iontaofa mar 
phríomhfhachtóir i ndáil le tacú le forbairt gheilleagrach agus infheistíocht a mhealladh chuig an gContae. 
Tacaíonn an Chomhairle le forbairt soláthar leictreachais atá sábháilte, slán agus iontaofa agus a thacaíonn 
agus a éascaíonn forbairt gréasáin leictreachais feabhsaithe agus a éascaíonn tionscadail bhonneagair tarchuir 
nua a d’fhéadfaí a fhorbairt thar shaolré an phlean faoi Straitéis Forbartha Eangaí (2017) EirGrid. 
 
Maidir le giniúint cumhachta, tá Ciarraí ábalta forbairt inbhuanaithe saoráidí giniúna cumhachta sa chontae a 
spreagadh agus a éascú. Leanfaidh an Chomhairle ag tacú le hathnuachan an bhonneagair agus le forbairt 
inbhuanaithe na líonraí leictreachais agus gáis. Tá poitéinseal suntasach sa Chontae, chomh fada is a 
bhaineann le fuinneamh malartach a fhorbairt cosúil le gaothfhuinneamh, grianfhuinneamh, bithmhais, 
geoiteirmeach, hidreachumhacht agus fuinneamh tonnta. Áirítear na hacmhainní gaoithe agus tonn atá le fáil 
i gCiarraí i measc na n-acmhainní is saibhre san Eoraip.  
 
Oibreoidh an Chomhairle i gcomhpháirt leis na soláthraithe seirbhíse reatha chun feabhsú agus uasghrádú an 
bhonneagair agus na líonraí reatha a éascú (faoi réir an mheasúnaithe timpeallachta cuí agus an phróisis 
phleanála) agus tacóidh siad le cosaint conairí fuinnimh straitéiseacha ó chúngach ó fhorbairtí eile a 
d’fhéadfadh cur isteach ar sholáthar na líonraí fuinnimh. Ar an tslí seo, cinnteofar gur féidir riachtanais 
fuinnimh an daonra amach anseo agus na forbartha geilleagraí laistigh de cheantair ainmnithe fáis agus ar fud 
an chontae a sholáthar ar bhealach inbhuanaithe agus go bhfuil acmhainn ar fáil ag scála áitiúil agus réigiúnach 
chun freastal ar riachtanais a bheidh ann amach anseo. D’fhonn a chinntiú go bhfuil fuinneamh agus fás 
comhtháite, tacóidh an Chomhairle leis mbeartas nua um ghníomhú ar son na haeráide chun pleanáil fuinnimh 
a ailíniú le spásphleanáil.   
 
Tacaíonn an Chomhairle le forbairt inbhuanaithe ionad sonraí ar féidir iad a sheirbhísiú trí fhoinse fuinnimh in-
athnuaite a úsáid (faoi réir measúnaithe comhshaoil oiriúnach agus an phróisis phleanála) ag suíomhanna 
oiriúnacha spásúla a bhaineann úsáid éifeachtach as an líonra tarchuir reatha. Tacófar leis an bpoitéinseal a 
bhaineann le fuíollteas a aisghabháil ó ionaid sonraí chun tacú le tionscadail dícharbónaithe poitéinsiúla cosúil 
le scéimeanna téimh ceantair. Chomh maith leis sin, tacaíonn an chomhairle le líonraí fuinnimh in-athnuaite 
poiblí áitiúla neartaithe agus inbhuanaithe, micrighiniúint in-athnuaite, tionscadail agus naisc thuaithe cliste 
aeráide idir tionscnaimh den chineál sin agus an eangach.  
Chomh fada is a bhaineann le cosaint na timpeallachta lena n-áirítear taitneamhacht chónaithe, beidh aon 
phleananna, tionscadail nó gníomhaíochtaí a dteastaíonn toiliú lena n-aghaidh mar thoradh ar an mbeartas 
fuinnimh atá sonraithe sa chaibidil seo faoi réir na measúnuithe timpeallachta ábhartha lena n-áirítear SEA, 
EIA agus AA más cuí. 

Fuinneamh  

Is cuspóir de chuid na Comhairle é: 

KCDP 12-1 Tacú le soláthar fuinnimh in-athnuaite iontaofa agus é a éascú sa Chontae, agus béim a leagan ar 

sholáthairtí fuinnimh ó acmhainní in-athnuaite a mhéadú agus ag an am céanna bithéagsúlacht, 

oidhreacht sheandálaíoch agus thógtha, agus an tírdhreach agus conláiste cónaithe a chosaint 

agus a chothabháil agus spásphleanáil agus pleanáil fuinnimh sa chontae a chomhtháthú. 

 

12.2 Líonra Gáis 
Tá Líonraí Gáis Éireann (GNI) freagrach as an líonra gáis atá faoi úinéireacht an stáit a fheidhmiú, a thógáil agus 
a chothabháil (30% de phríomhfhuinneamh na hÉireann). Is é an aidhm atá ann go mbeadh an líonra gáis 
“neodrach ó thaobh carbóin de” faoin mbliain 2050. Is breosla thar a bheith solúbtha agus éifeachtúil é gás in-
athnuaite ar féidir lántairbhe a bhaint as sa líonra gáis reatha. Chomh maith leis sin, tá an acmhainn ag an 
líonra gáis freastal ar ualaí nua mar chuid den Straitéis um Oiriúnú don Athrú Aeráide. Trí níos mó úsáide a 
bhaint as an líonra gáis is féidir slándáil bhreise fuinnimh a sholáthar ag costas réasúnta íseal. 
 
Tá éileamh suntasach ar ghás in-athnuaite1 ón earnáil thionsclaíoch mar bhreosla téimh agus iompair. Ina 
theannta sin, bainfidh buntáiste suntasach dícharbónaithe don earnáil talmhaíochta agus thionslaíoch leis an 
ngeilleagar ciorclach. Tá poitéinseal suntasach ann go mbeadh an Réigiún ar thús cadhnaíochta i ndáil le 
comhtháthú na hearnála bithgháis agus an táirgthe bithgháis mar phríomhghné den talmhaíocht 
inbhuanaithe. 
 
Tacaíonn an Chomhairle le neartú an líonra gáis go hinbhuanaithe atá á chur ar fáil do lonnaíochtaí seirbhísí 
agus ceantair fostaíochta sa Réigiún, agus le dlús a chur faoi fhorbairt an bhonneagair chun tionscadail 
fuinnimh straitéiseacha sa chontae a chumasú, lena n-áirítear Cúlsoláthar Talún Thairbirt/Bhéal Átha 
Longfoirt, agus síneadh an Líonra Gáis idir Lios Tuathail agus lonnaíochtaí Mhol agus Triantán Eolais Chiarraí - 
Trá Lí, Cill Airne agus Cill Orglan. 
 

Líonra Gáis 

Is cuspóir de chuid na Comhairle é: 

KCDP 12-2 Tacú le húsáid a bhaint as gás in-athnuaite chun cabhrú le hastaíochtaí carbóin a laghdú 

sna hearnálacha talmhaíochta, tionsclaíocha, teasa agus iompair mar aon le deiseanna 

fostaíochta áitiúla inbhuanaithe a chur ar fáil. 

KCDP 12-3 Tacú le leathnú an líonra gháis, lena n-áirítear saoráid iompórtála gáis a éascú ag 

Cúlsoláthar Talún Thairbirt/Bhéal Átha Longfoirt, agus leathnú an líonra chomh fada le 

lonnaíochtaí Mhol agus Triantán Eolais Chiarraí - Trá Lí, Cill Airne agus Cill Orglan. 

KCDP 12-4 Tacú le hinfheistíocht chun gás in-athnuaite a fhorbairt go hinbhuanaithe agus bonneagar 

athbhreoslaithe Gás Nádúrtha Comhbhrúite (CNG) a sholáthar. 

 
1 Is breosla glan, in-athnuaite agus neodrach ó thaobh carbóin de é Gás In-athnuaite. Tá tuiscint mhaith ag daoine ar an 
bpoitéinseal a bhaineann leis mar bhreosla in-athnuaite le haghaidh córas teasa, leictreachais agus iompair mar 
fhreagairt do ghealltanas an AE feidhmiú mar gheilleagar atá éifeachtúil ó thaobh fuinnimh de agus ísealcharbóin ag an 
am céanna. Tá Líonraí Gáis Éireann airdeallach ar an úsáid is féidir a bhaint as bithmheatán mar bhreosla in-athnuaite a 
d’fhéadfadh inbhuanaitheacht an líonra gáis nádúrtha a fheabhsú go suntasach agus spleáchas ar ghás nádúrtha 
iompórtáilte a laghdú. 

KCDP 12-5 Forbairt Ionad Sonraí inbhuanaithe ag suíomhanna oiriúnacha atá á gcumhachtú ag 

fuinneamh in-athnuaite sa chás gur féidir a léiriú nach mbeidh aon tionchar díobhálach 

suntasach ag a leithéid ar na timpeallacht thógtha agus nádúrtha, carachtar amhairc an 

tírdhreacha ná conláistí cónaithe. Deiseanna a lorg chun fuíollteas a aisghabháil chun tacú 

le tionscadail dícharbónaithe poitéinsiúla cosúil le scéimeanna téimh ceantair. 

 

12.3 Eangach Tarchuir 
Glactar le forbairt bhonneagar tarchuir leictreachais slán agus iontaofa mar phríomhfhachtóir i ndáil le tacú le 
forbairt gheilleagrach agus infheistíocht a mhealladh chuig an gContae. 
 
Tá níos mó iomaíochta ann anois in earnáil an tsoláthair leictreachais agus d’fheadfadh ionaid ghiniúna nua 
nascadh leis an líonra leictreachais chun cumhacht a aistriú ón áit a bhfuil sí á táirgeadh go dtí an áit a bhfuil 
ar chumhacht. 
 
Tacaíonn Comhairle Contae Chiarraí le cothabháil agus uasghrádú an bhonneagair leictreachais ardvoltais 
reatha, agus le soláthar stáisiún claochladáin ardvoltais nua agus línte cumhachta lastuas ardvoltais faoi réir 
gan aon tionchar díobhálach suntasach a bheith ag a leithéid ar an timpeallacht nó ar láithreáin Natura 2000. 
D’fhéadfadh go mbeadh a leithéid sin de bhonneagar ag teastáil chun an líonra tarchuir a threisiú, bunaithe ar 
éileamh méadaithe ar leictreachas ó chustaiméirí reatha, agus nasc a bhunú le haghaidh custaiméirí nua agus 
custaiméirí mór-éilimh (i.e., an earnáil thionsclaíoch). 
 

 
Mapa 12.1: Líonra & Fostáisiúin Tarchuir 

Eangach Tarchuir 

Is cuspóir de chuid na Comhairle é: 

KCDP 12-6 Soláthar bonneagar fuinneamh inbhuanaithe a éascú, ar mhaithe le foráil a dhéanamh le 

haghaidh tuilleadh forbartha fisiciúla agus geilleagraí sa Chontae. 

KCDP 12-7 Tacú le forbairt inbhuanaithe soláthairtí feabhsaithe leictreachais agus gáis agus iad a 

éascú, mar aon le hacmhainn bhreise giniúna leictreachais agus líonraí gaolmhara, chun 

freastal ar riachtanais reatha agus thodhchaíocha an Chontae. 

KCDP 12-8 A chinntiú go bhfuil láithreánú líne cumhachta leictreachais á bhainistiú i dtéarmaí an 

tionchair fhisiciúil agus amhairc atá ag na líne seo ar an timpeallacht nádúrtha agus 

thógtha, luach caomhantais láithreáin Natura agus go háirithe ceantair ina bhfuil tírdhreach 

íogair. Nuair a bhíonn láithreán línte cumhachta sna ceantair seo á mbreithniú, 

breithneofar iad a lonnú faoi thalamh nó bealaí malartacha a roghnú. 

KCDP 12-9 Tacú le cur chun feidhme Chlár Infheistíochta Ghreille 25 EirGrid (agus na cláir a thagann 

ina dhiaidh), faoi réir breithniúchán tírdhreacha, chónaithe, taitneamhachta agus 

timpeallachta. 

 
 
12.4 Caomhnú & Éifeachtúlacht Fuinnimh 
Tá Comhairle Contae Chiarraí tiomanta d’éifeachtúlacht fuinnimh úsáide deiridh agus d’úsáid fuinnimh in-
athnuaite a mhéadú i gach tionscadal tógála nua. 
 

Caomhnú & Éifeachtúlacht Fuinnimh 

Is cuspóir de chuid na Comhairle é: 

KCDP 12-10 Tacú le caomhnú agus éifeachtúlacht fuinnimh trí thomhaltas laghdaithe agus 

teicneolaíocht fuinnimh in-athnuaite a áireamh i gcaighdeáin dearaidh tógála. 

KCDP 12-11 Soláthar inbhuanaithe an bhonneagair luchtaithe le haghaidh feithiclí leictreacha a éascú. 

 

12.5   Fuinneamh In-athnuaite 
Tá sé riachtanach ar mhaithe le forbairt gheilleagrach agus shóisialta an chontae amach anseo go mbeadh 
rochtain ag an bpobal ar fhuinneamh slán, glan agus inacmhainne. Leanfaidh an Chomhairle ag tacú le agus ag 
éascú forbairt inbhuanaithe na hearnála fuinnimh in-athnuaite de réir na gcuspóirí straitéiseacha atá sonraithe 
ag an Roinn Cumarsáide, Ghníomhú ar son na hAeráide agus Comhshaoil, agus ag an am céanna cinnteofar go 
mbeidh cothromaíocht idir an gá atá le forbairt nua agus an gá atá le sócmhainní timpeallachta, cultúrtha agus 
oidhreachta an chontae a chosaint. 
 
D’fhéadfadh go mbeadh tionchar diúltach ag fuinneamh in-athnuaite (RE) agus teicneolaíochtaí gaolmhara ar 
oidhreacht nádúrtha agus thógtha an Chontae, agus ar chonláiste cónaitheoirí, mura ndéantar a leithéid a 
bhainistiú go cuí.  Chuige sin, bunaítear sa Phlean Forbartha Contae creat ina mbainfidh na cuspóirí agus 
beartais atá sonraithe ann lántairbhe as acmhainní fuinnimh in-athnuaite, agus cuimsítear sa Phlean freisin 
beartais agus cuspóirí a bhfuil sé mar aidhm leo luachanna oidhreachta agus conláistí cónaithe an Chontae a 
chosaint. Ar an tslí seo is féidir cothromaíocht a chinntiú idir soláthar forbairtí fuinnimh in-athnuaite agus 
caomhnú agus cosaint na timpeallachta nádúrtha agus tógtha. 

Fuinneamh In-athnuaite  

Is cuspóir de chuid na Comhairle é: 

KCDP 12-12 Lántairbhe a bhaint as forbairt gach fuinneamh in-athnuaite ag suíomhanna oiriúnacha ar 

bhealach atá comhsheasmhach le pleanáil chuí agus forbairt inbhuanaithe an Chontae. 

 

12.5.1    Spriocanna Náisiúnta agus Freagairt don Athrú Aeráide 
Tugtar gealltanas sa Phlean Gníomhaithe ar son na hAeráide2 a d’fhoilsigh an Rialtas in 2019 i ndáil le 
glanchórais fuinnimh carbóin nialasacha a chinntiú do shochaí na hÉireann agus tír atá athléimneach, bríomhar 
agus inbhuanaithe a chruthú ag an am céanna. Bunaítear i bPlean Gníomhaithe ar son na hAeráide 2019 conair 
dícharbónaithe go dtí 2030 atá comhsheasmhach le sprioc an AE - Glanastaíochtaí Nialasacha - a chomhlíonadh 
faoi 2050. Chun an leibhéal riachtanach laghdaithe astaíochtaí a chomhlíonadh, faoin mbliain 2030 tá sé mar 
aidhm ag an bPlean an méid seo a leanas a chinntiú: 

• Astaíochtaí CO2 ón earnáil a laghdú 50–55% i gcoibhneas le réamh-mheastacháin 2030 Réamh-PFN. 

• Soláthrófar céimniú amach luath agus iomlán giniúint leictreachais guail agus móna. 

• Méadófar an leictreachas arna ghiniúint ó acmhainní in-athnuaite go dtí 70%, a gcuimseofar ann, go 
táscach: 

o ar a laghad 3.5 GW d’fhuinneamh in-athnuaite amach ón gcósta, leasaíodh é seo go 5GW i 
gClár an Rialtais 2020 

o suas le 1.5 GW de ghrianfhuinneamh ar scála eangaí 
o suas le 8.2 GW ar fad den acmhainn gaoithe méadaithe ar talamh 

• Freastal ar 15% den éileamh leictreachais trí úsáid a bhaint as foinsí in-athnuaite atá luaite i gconradh 
faoi PPAnna Corparáideacha. 

 
12.5.2  Forléargas Beartais agus Comhthéacs Reachtúil 
Ullmhaíodh an chaibidil seo i ndiaidh breithniú a dhéanamh ar reachtaíocht ábhartha Eorpach agus náisiúnta, 
agus creataí pleanála áitiúla ina soláthraítear an bonn reachtúil le haghaidh beartas pleanála d’fhorbairt agus 
úsáid acmhainní fuinnimh in-athnuaite agus cosaint na timpeallachta. Is éard atá sa chaibidil seo fís a thacaíonn 
le agus chuireann chun cinn forbairt forbairtí fuinnimh in-athnuaite ar bhealach cothrom agus inbhuanaithe. 
 

Comhthéacs Idirnáisiúnta/Eorpach 

Treoir an AE maidir le Fuinneamh 
In-athnuaite 2009/28/CE atá 
dírithe ar thacú le húsáid 
fuinnimh ó acmhainní in-
athnuaite  

Prótacal Kyoto & Creat Beartais 
an AE 2030 don aeráid agus don 
fhuinneamh 

Comhaontú Pháras 

An Comhaontú Glas don Eoraip  
An Dlí Aeráide Eorpach 2020 

  

 
 
 

Náisiúnta 

An Plean Náisiúnta don Aeráid 2019 & An Plean Náisiúnta Fuinnimh agus Aeráide (NECP) 2021-2030  
 

An 
Straitéis 
maidir le 

An Plean 
Gníomhaíoc
hta 

An Plean 
Náisiúnta 
maidir le 

An Páipéar 
Bán ar 
Fhuinnea

Treoirlínte 
Eatramhac
ha 

Dréacht-
Treoirlínte 
Athbhreithnit

An 
Plean 
Náisiún

An Scéim 
Tacaíocht
a do 

 
2 https://www.dccae.gov.ie/en-ie/climate-action/publications/Pages/Climate-Action-Plan.aspx 

https://www.dccae.gov.ie/en-ie/climate-action/publications/Pages/Climate-Action-Plan.aspx

In-athnuaite 

2017 

hÉifeachtúla
cht 
Fuinnimh 
(NEENP) 
2017-2020 

mh – 
Aistriú na 
hÉireann 
go 
Todhchaí 
Fuinnimh 
Ísealcharb
óin 2015-
2030 
(DCENR) 

d’Údaráis 
Phleanála 
maidir le 
Pleananna 
Reachtúla, 
Fuinneam
h In-
athnuaite 
agus athrú 
aeráide 
(2017) 

Figiúr 12.1: Comhthéacs beartais do bheartas fuinnimh in-athnuaite 

 
 
12.5.2.1  Straitéis Réigiúnach Spásúil & Gheilleagrach Beartas Fuinnimh In-athnuaite 
Tacaíonn an Straitéis Réigiúnach Spásúil agus Gheilleagrach le taighde agus forbairt ar acmhainní fuinnimh in-
athnuaite i réigiún an deiscirt. Tacaíonn RPOnna 95-104 go háirithe giniúint fuinnimh in-athnuaite (ar talamh 
agus ar muir), uasghrádú na heangaí chun acmhainní fuinnimh in-athnuaite a chomhtháthú, agus nuálaíocht 
agus taighde (lena n-áirítear stóráil fuinnimh agus gabháil carbóin). 
 
Sonraítear in RPO 98 gur cuspóir é tacú le forbairt Straitéis Fuinnimh In-athnuaite Réigiúnach. Ag féachaint 
don obair shuntasach atá déanta ag Ciarraí go dtí seo maidir le réadú spriocanna gaothfhuinnimh, is den 
tábhacht é go dtugtar aird in aon Straitéis Réigiúnach ar an acmhainn suiteáilte seo atá ceadaithe lena n-
áirítear forbairtí nach bhfuil tógtha fós, nuair a bhíonn suíomhanna oiriúnacha eile á meas sa réigiún ina 
iomláine. 
 

12.5.2.2 Modheolaíocht le haghaidh Straitéisí Fuinnimh In-athnuaite Údaráis Áitiúil (LARES), SEAI 
2013 
Tá sé mar aidhm leis an modheolaíocht seo cur chuige comhsheasmhach a chinntiú i ndáil le hullmhú Straitéis 
Fuinnimh In-athnuaite Údaráis Áitiúil (LARES), agus cabhrú le húdaráis áitiúla straitéisí láidre, comhordaithe 
agus inbhuanaithe a fhorbairt de réir oibleagáidí náisiúnta agus Eorpacha. 
 
Is féidir príomhchuspóirí na modheolaíochta seo a achoimriú mar seo a leanas: 

• cur chuige struchtúrtha a sholáthar i ndáil le Straitéis Fuinneamh In-athnuaite Údaráis Áitiúil (LARES) 
a ullmhú. 

• eolas agus tacaíocht a chur ar fáil d’údaráis áitiúla ar mian leo LARES a chruthú. 

• comhsheasmhacht a éascú i ndáil le forbairt straitéisí fuinnimh in-athnuaite údaráis áitiúil. 

• tacú le húdaráis áitiúla beartais agus cuspóirí sonracha a fhorbairt ina bpleananna forbartha. 

• cabhrú le húdaráis áitiúil faisnéis thrédhearcach a chur ar fáil don phobal agus d’fhorbróirí ionchasacha 
maidir le forbairt fuinnimh in-athnuaite i gceantar údaráis áitiúil amach anseo. 

• príomhacmhainní fuinnimh in-athnuaite agus ceantar forbartha a bheith á sainaithint go 
comhsheasmhach ag údaráis áitiúla a éascú. 

 
Baineadh tairbhe as LARES nuair a bhí an chaibidil seo á hullmhú.  

Úsáideadh Dréacht-Treoirlínte Athbhreithnithe maidir le Forbairt Ghaothfhuinnimh 2019 (DHPLG) chun 
ceantair a shainaithint atá oiriúnach le haghaidh forbairt gaothfhuinnimh agus chun bonn eolais a sholáthar le 
haghaidh beartas gaothfhuinnimh. 
 

12.5.3 Forbairt Reatha Fuinnimh In-athnuaite 
Tá líon suntasach tionscadal éagsúla ceadaithe agus tógtha ar fud an Chontae lena n-áirítear forbairtí 
gaothfhuinnimh, grianfhuinnimh, hidreachumhachta agus bithfhuinnimh. Is é gaothfhuinneamh an fhoirm is 
mó d’fhuinneamh in-athnuaite atá forbartha sa chontae. 
 

12.5.3.1 Stádas Reatha Fhorbairt an Ghaothfhuinnimh 
Go dtí seo, tá 362 tuirbín gaoithe forbartha sa Chontae. Tá cead pleanála tugtha chun 12 thuirbín bhreise a 
fhorbairt (tá 24 tuirbín á n-achomharc chuig An Bord Pleanála, agus tá iarratas Bonneagair Straitéisigh 12 
thuirbín á bhreithniú faoi láthair), a d’fhéadfadh a bheith mar bhonn le 374 tuirbín gaoithe ar fad a bheith ag 
feidhmiú sa Chontae3. Tarraingítear aird i Mapa 12.2 ar shuíomh agus ar dháileadh na bhforbairtí gaoithe 
ceadaithe agus tógtha sa Chontae. 
 
Is féidir leis an 362 tuirbín gaoithe atá tógtha, atá le fáil i thart ar 25 feirm ghaoithe, thart ar 742MW de 
leictreachas a ghiniúint, arb ionann é agus thart ar 18% den ghiniúint gaoithe Náisiúnta ina hiomláine. Tá 
Contae Chiarraí ag cur ar bhealach suntasach leis na spriocanna náisiúnta maidir le fuinneamh in-athnuaite a 
chomhlíonadh ag féachaint do mhórchríoch an Chontae agus daonra an Chontae - 6.8% agus 3.1% de na figiúirí 
náisiúnta iomlána faoi seach. 
 

Líon tuirbíní gaoithe ceadaithe 374 

Líon tuirbíní gaoithe forbartha 362 

Tábla 12.1: Tuirbín gaoithe á fhorbairt i gContae Chiarraí 
 

 
Mapa 12.2: Forbairtí Reatha/Ceadaithe Fuinnimh In-athnuaite 

 
3 Staid i mí Iúil 2021 

12.5.3.2   Ionchur Chiarraí i gComhthéacs Réigiúnach 
Is léir ó Thábla 12.2 go bhfuil Réigiún an Deiscirt4 ag soláthar beagnach 60%  de acmhainn giniúna gaoithe 
náisiúnta. Tá Ciarraí freagrach as 742MW nó 30.2% den fhigiúr iomlán Réigiúnach a sholáthar, ainneoin nach 
bhfuil daonra an chontae cothrom le ach 9.3% de dhaonra an réigiúin trí chéile agus go bhfuil 16% de 
mhórchríoch an réigiúin i gCiarraí. 
 

Réigiún MW % den Iomlán 

Deisceart 2483.314 59.3% 

Tuaisceart & Iarthar 1496.232 35.7% 

Oirthear & Lár Tíre 211.1903 5.0% 

Tábla 12.2: Giniúint gaoithe de réir an Réigiúin (Feabhra 2021) 
 

12.5.3.3   Stádas Reatha Fhorbairt an Ghrianfhuinnimh 
Go dtí seo, tá cead tugtha 13 ghrianfheirm a fhorbairt sa Chontae (tá iarratas amháin á mheas faoi láthair). Tá 
suíomh na ngrianfheirmeacha le feiceáil ar Mhapa 12.3. 
 
Tá an líon iarratas pleanála atá á ndéanamh ag úinéirí tithe, gnóthaí agus feirmeacha chun painéil photovoltaic 
a shuiteáil ar dhíonta nó laistigh de chúirtealáiste áitribh ag méadú. Cabhróidh siad seo leo a n-éilimh fuinnimh 
aonair a chomhlíonadh.  
 

 
Mapa 12.3: Forbairtí Reatha/Ceadaithe Fuinnimh In-athnuaite 

 

 
 

 
4 Na contaetha seo a leanas - Ceatharlach, An Clár, Corcaigh, Ciarraí, Cill Chainnigh, Luimneach, Tiobraid 
Árann, Loch Garman & Port Láirge. 

12.5.3.4     Stádas Reatha Fhorbairt na Hidreachumhachta 
Tá ceithre scéim hidrileictreachais, beaga, sa chontae, ag na suíomhanna atá sonraithe ar Mhapa 12.3. Astu 
seo, tá trí cinn nasctha leis an eangach náisiúnta. 
 

Ainm Abhainn MEC (mw) Nasctha le hEangach 

Muileann Gharrán na 
Fuinseoige 

An tSimhin 0.6 Tá 

Trewell Abha Oileán Úcaire 1.2 Tá 

Scéim Hidrileictreach Abha na 
Sleachaine 

Abha na Sleachaine 0.485 Tá 

Comhairle Contae Chiarraí Loch Coiteáin 0.25 Níl 

Tábla 12.3: Cumhacht Hidrileictreach i gCiarraí 
 

12.5.3.5  Stádas Reatha Fhorbairt an Bhithfhuinnimh 
Tá córas i Líonadh Talún Chiarraí Thuaidh ag Moing na Meannán a bhfuil an acmhainn aici 0.33MW de 
leictreachas a ghiniúint agus tá sé nasctha leis an Eangach. Tá féidearthacht cur le méid an chórais seo amach 
anseo. 
 

12.5.4 Beartas Fuinnimh In-athnuaite 
Tá forbairt shuntasach déanta i ndáil le Fuinneamh In-athnuaite i gCiarraí. Bunaithe ar na hacmhainní atá ar 
fáil sa Chontae, faoi réir phrionsabail na pleanála cuí agus na forbartha inbhuanaithe, tá féidearthacht ann 
freisin go ndéanfaí tuilleadh forbartha, ach tá forbairt faoi réir srianta freisin. Tá beartais forbartha dá réir sin, 
ag féachaint do: 

• Srianta Bonneagair 

• Srianta Timpeallachta 

• Srianta Teicneolaíocha agus Spásúla 

• Poitéinseal Fuinnimh In-athnuaite laistigh den Dlínse 

• Spriocanna Náisiúnta an Bheartais Fuinnimh In-athnuaite agus an Cumas Ionchuir 

• Cuspóirí Geilleagracha agus Jabchruthúcháin 

• Dréacht-Treoirlínte Athbhreithnithe maidir le Forbairt Gaothfhuinnimh, 2019 

• Treoirlínte Eatramhacha d’Údaráis Phleanála maidir le Pleananna Reachtúla, Fuinneamh In-athnuaite 
agus Athrú Aeráide, 2017 

 

12.5.4.1 Gaothfhuinneamh 
Is é beartas na Comhairle tacú le, i bprionsabal agus i suíomhanna oiriúnacha, le forbairt inbhuanaithe 
acmhainn gaothfhuinnimh i gContae Chiarraí. Cuireann an doiciméad beartais seo leis na beartais a forbraíodh 
roimhe seo a raibh sé mar aidhm leo uirlis nuashonraithe a fhorbairt chun suíomhanna oiriúnacha le haghaidh 
forbairt gaothfhuinnimh a shainaithint agus measúnú a dhéanfar amach anseo ar iarratais phleanála 
gaothfhuinnimh sa Chontae a threorú. 
 
Tá an tÚdarás Pleanála airdeallach ar an bpointe go bhfuil teicneolaíocht fuinnimh in-athnuaite ag athrú go 
leanúnach, agus go mbeidh sé riachtanach freagairtí beartais a oiriúnú dá réir sin. 
 

12.5.4.1.1 Dréacht-Treoirlínte Athbhreithnithe Fhorbairt an Ghaothfhuinnimh (DHPLG) 
Baineann na Treoirlínte seo le hiarratais phleanála agus le breithniúcháin ar thograí forbartha gaothfhuinnimh 
amach anseo, lena n-áirítear athchumhachtú agus athnuachan forbairt reatha gaothfhuinnimh. Tá 
athbhreithniú á dhéanamh ar Threoirlínte 2006 chun cuntas a dhéanamh de bheartas agus spriocanna reatha 
náisiúnta agus AE fuinnimh in-athnuaite agus chun comhsheasmhacht níos fearr a chinntiú sa chur chuige a 
bhaineann le pleanáil d’fhorbairt gaothfhuinnimh ar an talamh, agus breis cinnteachta agus soiléire a sholáthar 
don chóras pleanála, do thionscal an ghaothfhuinnimh agus do phobail áitiúla. 

Ba cheart a thabhairt faoi deara, áfach, go mbaineann na treoirlínte seo le saincheisteanna talamhúsáide agus 
timpeallachta a bhaineann le gaothfhuinneamh ar an talamh agus ní dhéileáiltear iontu le saincheisteanna a 
bhaineann le comhaontuithe ceannaigh, nithe a bhaineann le hacmhainn eangaí nó gaothfhuinneamh ar muir. 
 
Tá fianaise le fáil ar na Ceanglais Shonracha Beartais Phleanála (SPPR) atá sonraithe sna Dréacht-Treoirlínte 
Forbartha Gaothfhuinnimh sna beartais sa chaibidil seo a bhaineann le forbairt gaothfhuinnimh. Ní mór 
d’údaráis phleanála agus don Bhord Pleanála SPPRanna a chur i bhfeidhm le linn dóibh a gcuid feidhmeanna a 
chur i gcrích.  
 

Gaoth 

Is cuspóir de chuid na Comhairle é: 

KCDP 12-13 A chinntiú go mbeidh tionscadail á ndearadh agus á bhforbairt de réir Dhréacht-Treoirlínte 

Athbhreithnithe maidir le Forbairt Ghaothfhuinnimh (DHPLG, 2019) agus aon nuashonrú ar 

na treoirlínte seo a bhaineann le láithreánú, leagan amach agus staidéar timpeallachta. 

 

12.5.4.1.2 Sainaithint Ceantar Forbartha Gaothfhuinnimh 
Ionas gur féidir cabhrú le húdaráis phleanála príomhcheantair a shainaithint ina bhfuil acmhainní 
gaothfhuinnimh ar féidir iad a shaothrú ar bhealach comhsheasmhach le pleanáil chuí agus forbairt 
inbhuanaithe, tá cur chuige céim ar chéim á mholadh sna Dréacht-Treoirlínte Athbhreithnithe maidir le Forbairt 
Ghaothfhuinnimh (DHPLG, 2019). Áirítear sa chur chuige ordaithe seo anailís mhapála ar na príomhchritéir 
timpeallachta, tírdhreacha agus theicniúla nach mór a chothromú chun an suíomh is oiriúnaí le haghaidh 
forbairt gaothfhuinnimh a shainaithint. Tá ceantair sainaitheanta, dá bharr sin, bunaihe ar anailís 
chuimsitheach a rinneadh, agus tá na mionsonraí a bhaineann leis sin le fáil in Imleabhar 1, Aguisín 6 
(Modheolaíocht Criosaithe Gaoithe). 
 
Breithníodh an tionchar ar an tírdhreach mar chuid den Mhodheolaíocht Criosaithe Gaoithe chun cinneadh a 
dhéanamh maidir le híogaireacht agus acmhainn na dtírdhreach déileáil le gaothfhorbairt gan an bonn a bhaint 
ar bhealach suntasach den tírdhreach i gceist.  
 
Bunaithe ar thoradh na hanailíse seo agus ar an measúnú, tá ceantair ar féidir iad a bhreithniú le haghaidh 
forbairtí gaothfhuinnimh sainaitheanta, féach Mapa 12.4. 
 

12.5.4.1.3     Réimsí Beartais Gaothfhuinnimh 
Ar aon dul le treoir náisiúnta, tá ceantair áirithe den Chontae ainmnithe mar ‘Ceantair ar féidir iad a 
Bhreithniú’. Tá ‘ceantair athchumhachtaithe’ sainaitheanta freisin. Tá cur síos déanta ar an modheolaíocht a 
bhaineann le hainmniú na gceantar seo le fáil sa Mhodheolaíocht Criosaithe Gaoithe, Imleabhar 1, Aguisín 6. 
 
Déanfar iarratais ar fheirmeacha gaoithe sna ceantair seo a mheas ar bhonn an cháis, faoi réir luasanna gaoithe 
inmharthana, acmhainní agus srianta timpeallachta agus tionchair charnacha a bhfuil Airteagal 6 den Treoir 
maidir le Gnáthóga agus de Threoir EIA á comhlíonadh acu. 
 
Glactar leis nach bhfuil ceantair lasmuigh de ‘Ceantair ar féidir iad a Bhreithniú’ agus ‘Ceantair athchumhachta’ 
oiriúnach le haghaidh forbairt feirmeacha gaoithe tráchtála mar gheall ar a n-íogaireacht ag eascairt as 
acmhainní tírdhreacha, éiceolaíocha, áineasa agus/nó cultúrtha agus oidhreacht thógtha. 

 
12.5.4.1.4    Le Breithniú 
Ag féachaint do: 

• Acmhainn chomhshamhlaithe an tírdhreacha déileáil le forbairtí gaothfhuinnimh 

• Tionchar carnach na bhforbairtí reatha gaothfhuinnimh agus na bhforbairtí beartaithe 
gaothfhuinnimh 

• Tionchar carnach forbairtí reatha agus beartaithe eile  

• Tionchar ar ghabhdóirí íogaireachta sa timpeallacht agus i láithreáin Eorpacha/Natura 2000 
 

D’fhéadfadh go mbeadh forbairt gaothfhuinnimh i gceantair atá ‘le breithniú’ oiriúnach, ag brath ar charachtar 
an tírdhreacha agus ar an tionchar a d’fhéadfadh a bheith ag an bhforbairt bheartaithe. Tá srianta ag baint le 
hacmhainn na gceantar seo agus déanfar faireachán ar thionchar carnach na gaothfhorbartha sna ceantair 
seo. Beidh aon togra faoi réir pleanáil chuí, forbairt inbhuanaithe agus treoirlínte atá sonraithe sa chaibidil 
seo. 
 
Is é beartas na Comhairle: 

• A chinntiú go bhfuil measúnú teicniúil maidir le cobhsaíocht fána, soghabháltacht an láithreáin 
forbartha i leith sciorrtha talún agus an tionscadal beartaithe i dteannta le hiarratais ar 
ghaothfhorbairt. 

• A chinntiú go dtugtar aird i ngach togra le haghaidh forbairt gaothfhuinnimh (lena n-áirítear an nasc 
eangaí) ar éifeacht charnach na forbartha ar an timpeallacht i gcomhpháirt leis an bhforbairt trí chéile 
agus le forbairt reatha/ceadaithe eile sa cheantar.   

• A chinntiú go léirítear i ngach togra comhréireacht le feirmeacha gaoithe reatha agus ceadaithe chun 
tranglam físiúil a sheachaint agus a léiriú gur tugadh aird ar na héifeachtaí carnacha a d’fhéadfadh a 
bheith i gceist, más cuí. 

• A chinntiú go dtabharfar aird i ngach iarratas ar an tionchar a d’fhéadfadh a bheith ag an bhforbairt ar 
an timpeallacht thógtha reatha, go háirithe réadmhaoin chónaithe in aice láimhe agus ceantair eile 
lena mbaineann íogaireacht conláiste. 

• A chinntiú go gcuimsítear i bhforbairt tuirbíní gaoithe íosfhad slánachair mar atá sonraithe i nDréacht-
Treoirlínte Forbartha Gaothfhuinnimh 2019 (DHPLG). 

• A chinntiú go bhfuil teorainneacha srianta torainn comhsheasmhach lena bhfuil sonraithe i nDréacht-
Treoirlínte Forbartha Gaothfhuinnimh 2019 (DHPLG). 

• A chinntiú nach mbíonn aon réadmhaoin in aice láimhe ag déileáil le caochaíl scáile agus de réir 
Dhréacht-Treoirlínte Forbartha Gaothfhuinnimh 2019 (DHPLG). 

• A chinntiú go dtabharfar aird i ngach iarratas ar an tionchar a bheidh ag aon togra le haghaidh forbairt 
gaothfhuinnimh ar ghníomhaíochtaí gaolmhara turasóireachta agus áineasa. 

• A chinntiú go bhfuil Airteagal 6 den Treoir maidir le Gnáthóga, Treoir EIA agus An Chreat-treoir Uisce 
á chomhlíonadh ag gach iarratas, agus más cuí, ba cheart go mbeadh 2 bhliain ar a laghad de shuirbhé 

bliantúil éan (pórú agus geimhriú) curtha i gcrích de réir treoirlínte dea-chleachtais.  

• A chinntiú, ar a laghad, go mbeidh tuirbíní suite fad slánachair atá cothrom le hairde bharr lann an 
tuirbín ó bhóithre náisiúnta agus iarnróid. Braithfidh an slánachar ó bhóithre eile ar an láithreán atá i 
gceist agus déanfar cinneadh maidir leis seo ag céim an iarratais. 

 
Forbairt Gaothfhuinnimh 

Is cuspóir de chuid na Comhairle é: 

KCDP 12-14 Forbairt inbhuanaithe forbairt gaothfhuinnimh a éascú i gceantair atá le breithniú ag 

suíomhanna oiriúnacha inar féidir a léiriú chun sástachta an údaráis phleanála nach mbeidh 

aon tionchar díobhálach suntasach ag a leithéid ar chonláiste cónaithe, ar an timpeallacht 

thógtha agus nádúrtha, nó ar charachtar amhairc an tírdhreacha. 

12.5.4.1.5    Achair Scartha 
Tá líon suntasach tithe aonuaire i ngach ceantar tuaithe ar fud an Chontae. Is é an t-aon eisceacht atá ann na 
ceantair shléibhtiúla níos airde. Dá bhrí sin, tá, de bharr riachtanais, tithe lonnaithe i gceantair atá le breithniú 
mar cheantar atá oiriúnach le haghaidh forbairt gaothfhuinnimh. Nuair a bheidh láithreáin á sainaithint agus 
nuair a bheidh tuirbíní á n-eagrú, ní mór go ndéanfaí breithniú cúramach i dtograí forbartha ar na tionchair a 
d’fhéadfadh a bheith ag a leithéid ar chonláiste cónaithe, agus tá aon slánachair íosta sonraithe sna treoirlínte 
gaothfhuinnimh. 
 

12.5.4.1.6   Mí-oiriúnach le haghaidh Gaothfhorbairt 
Glactar leis nach bhfuil na ceantair seo oiriúnach le haghaidh forbairt feirmeacha gaoithe mar gheall ar 
íogaireachtaí amhairc, timpeallachta nó éiceolaíocha nó mar gheall ar an tionchar a d’fhéadfadh a bheith ag a 
leithéid ar shaoráidí áineasa nó cultúrtha nó ar ghabhdóirí íogaireachta. 
 

Tionscadail Gaothfhuinnimh 
Is cuspóir de chuid na Comhairle é: 

KCDP 12-15 A chinntiú nach mbreithneofar tionscadail ghaothfhuinnimh i gceantair atá lasmuigh de 
cheantair atá ‘Le Breithniú’ agus ‘Ceantair Athchumhachta’ de ghnáth. 

 
 

 
Mapa 12.4: Ceantair Ghaothfhuinnimh 

 

12.5.4.1.7 Ceantair Athchumhachta 
De réir mar atá forbairt ag teacht ar theicneolaíocht tuirbíní gaoithe, tá an poitéinseal ag feirmeacha gaoithe 
agus ag láithreáin reatha a fhorbraítear inniu cur go mór le héifeachtúlacht agus le hacmhainn trí thuirbíní níos 
sine a uasghrádú chuig teicneolaíocht níos éifeachtúla nó iad a athsholáthar le tuirbíní níos mó amach anseo. 

Tugtar faoi deara, i gcásanna áirithe, gur bunaíodh cuid de na feirmeacha gaoithe reatha sa cheantar 
athchumhachta roimh ainmniúchán an Láithreáin Eorpaigh. 
 
D’fhéadfaí athchumhachtú forbairt gaothfhuinnimh reatha a bhreithniú laistigh de nó in aice le láithreáin 
Eorpacha. Déileálfar leis na hiarratais seo ar bhonn an cháis de réir na gcaighdeán dea-chleachtais 
timpeallachta agus Airteagal 6 den Treoir maidir le Gnáthóga a bheith á chomhlíonadh. 
 
Bunaithe ar thoradh Chás C-164/17 Chúirt Bhreithiúnais an Aontais Eorpaigh (CBAE), beidh sé riachtanach i 
gcás feirmeacha gaoithe in/in aice le SPAnna atá ainmnithe le haghaidh Phórú an Chromán na gCearc, nuair a 
bheidh iarratas ar athchumhachtú á dhéanamh, Ráiteas Tionchair Natura (NIS) a chur ar fáil atá bunaithe ar 
an mbreithiúnas seo. Áireofar anseo uasghráduithe, athnuachan, athchumhachtú nó síneadh a chur le 
ceadanna pleanála reatha le haghaidh feirmeacha gaoithe. 

 
Ceantair Athchumhachta 
Is cuspóir de chuid na Comhairle é: 

KCDP 12-16 (a) Athsholáthar inbhuanaithe tuirbíní a éascú nó tionscadail fuinnimh athchumhachta i 
gceantair atá sainaitheanta mar ‘Ceantair Athchumhachta’ agus ceantair atá ‘Le Breithniú’. 
(b) A chinntiú nach mbeidh tograí athchumhachta laistigh de nó gar do SPAnna atá 
ainmnithe le haghaidh Phórú Chromán na gCearc mar bhonn le gnáthóg easnamhach a 
bheith ar fáil do Chromán na gCearc de réir chuspóirí caomhaontais an SPA. Mar chuid den 
athchumhachtú seo, ní cheadófar tograí a mbeidh deireadh á chur acu le gnáthóg bhreise 
sealgaireachta Chromán na gCearc laistigh den SPA.  
(c) A chinntiú go mbeidh gach beart maolaithe atá sonraithe i Ráiteas Tionchair Natura, 
curtha ar fáil chun tacú le tograí Athchumhachta laistigh de nó gar do SPAnna atá 
ainmnithe le haghaidh Phórú Chromán na gCearc cinnte i gcomhthéacs amhrais eolaíochta 
agus ní mór fianaise láidir a sholáthar freisin lena n-áirítear obair shuirbhéireachta bliantúil 
éaneolaíoch de 2 bhliain ar a laghad.  
(d) A chinntiú nach ionann tograí athchumhachta laistigh de nó gar do SPAnna atá 
ainmnithe le haghaidh Phórú Chromán na gCearc agus riosca imbhuailte doghlactha do 
Chromán na gCearc. 
 

KCDP 12-17 A chinntiú go bhfuil Ráiteas Tionchair Natura faoi Airteagal 6 den Treoir maidir le Gnáthóga 
le gach iarratas má tá an láithreán suite laistigh de nó gar do Limistéar faoi Chaomhnú 
Speisialta (is iarrthóir) nó Limistéar faoi Chosaint Speisialta má tá an láithreán laistigh de 
dhobharcheantar Limistéar faoi Chaomhnú Speisialta (is iarrthóir). 

 

12.5.4.1.8 Síneadh ar Fheirmeacha Gaoithe Reatha 
In imthosca áirithe, d’fhéadfaí síneadh ar fheirm ghaoithe reatha a bhreithniú faoi réir caighdeán timpeallachta 
dea-chleachtais agus sa chás gur féidir bonneagar atá ann cheana féin a úsáid. Ní bhreithneofar síneadh ar 
fheirmeacha gaoithe reatha laistigh de láithreáin Natura 2000. 
 

Síneadh a chur le Feirmeacha Gaoithe Reatha  
Is cuspóir de chuid na Comhairle é: 

KCDP 12-18 Breithnigh síneadh ar fheirm ghaoithe reatha sa chás gur féidir a léiriú chun sástachta an 
údaráis phleanála nach mbeidh aon tionchar díobhálach suntasach ag a leithéid ar 
chonláiste cónaithe, ar an timpeallacht thógtha agus nádúrtha, nó ar charachtar amhairc an 
tírdhreacha. 
 

KCDP 12-19 A chinntiú nach gceadaítear síneadh ar fhorbairtí feirm ghaoithe reatha atá lonnaithe 
laistigh d’ainmniúcháin Natura 2000. 

12.5.4.1.9   Tuirbíní Aonúsáideora 
Is é beartas na Comhairle, más cuí, forbairt gaothfhuinnimh ar scála beaga chun freastal ar fhorbairt aonúsáide 
a éascú, monarcha déantúsaíochta nó úsáid tráchtála eile mar shampla, faoi réir na gcritéar seo a leanas: 

• Ginfear an fuinneamh le húsáid ar an láithreán go príomha, agus beidh áis ann an ghiniúint sa bhreis 
a easpórtáil chuig an eangach Náisiúnta Leictreachais. 

• Ní bheidh tionchar díobhálach ag an togra ar thaitneamhacht chónaithe/radhairc áite/bealaí 
turasóireachta/oidhreacht ailtireachta, go háirithe i ndáil le torann, caochaíl scáile agus tionchair 
fhísiúla.  

• Má ta sé suite laistigh de nó gar do SPA, SAC nó NHA, b’fhéidir go mbeadh gá le Measúnú bunaithe ar 
an Treoir maidir le Gnáthóga agus/nó Measúnacht Tionchair Timpeallachta. 

 
Tuirbíní Aonúsáideora  
Is cuspóir de chuid na Comhairle é: 

KCDP 12-20 Forbairt ghaothfhuinnimh ar scála beaga a éascú más cuí chun freastal ar fhorbairtí 
aonúsáideora faoi réir an Phlean Forbartha Contae agus caighdeáin timpeallachta dea-
chleachtais a chomhlíonadh. 

 

12.5.4.2 Grianfhuinneamh 
Is iad na ceantair is oiriúnú le haghaidh scéimeanna Fóntais ar scála Fótavoltach Gréine (USSPV) ceantair 
chomhréidhe nó fánaí níos ísle/laistigh d’fhillteacha i dtírdhreacha ísealchríche droimneacha sheacas ar 
cheantair ardtalaimh, fánaí sofheicthe nó cinn tír/ceantair cois cósta. Ina theannta sin, tá tírdhreacha ar a 
bhfuil cuma imfhálaithe (e.g., á soláthar ag coillearnach nó ag fálta arda) níos oiriúnú le haghaidh forbairt 
Fótavoltach gréine i gcomparáid le tírdhreacha oscailte nach bhfuil imfhálaithe. 
 
D’fhéadfadh, in imthosca áirithe, go mbeadh tionchar diúltach ag teicneolaíochtaí gréine ar an taitneamhacht 
amhairc i gceantair thuaithe agus uirbeacha. Ní mór breithniú a dhéanamh freisin ar thionchair amhairc ar 
dhéanmhais chosanta, limistéir chaomhantais ailtireachta agus réadmhaoin stairiúil eile agus a cúirtealáiste. 
Nuair a bheidh tograí le haghaidh forbairtí gréine á mbreithniú, ceanglófar ar iarratasoírí a léiriú, laistigh de na 
srianta atá forchurtha ag ceanglais theicniúla, go bhfuil eagrú beartaithe na ndéanmhas agus na bpainéal ag 
cabhrú le tionchair amhairc a íoslaghdú. Cosnófar láithreacha conláistí ainmnithe sa Chontae ó fhorbairt 
mhíchuí. 
 
Tacaíonn Rannóg 9.7.6. den Phlean Forbartha Contae le talmhaíocht inbhuanaithe agus le forbairt a bhaineann 
le talmhaíocht i gContae Chiarraí agus déantar iarracht cur leis an mbealach a bhfuil an hearnálacha 
talmhaíochta agus bia ag cur leis an ngeilleagar áitiúil. Tá tuilleadh tacaíochta fós á léiriú dó seo i gCuspóir 
KCDP 9-52 agus KCDP 9-53. Bheadh caillteanas talamh talmhaíochta táirgiúil ar ardchaighdeán chun feirme 
grianfhuinnimh a fhorbairt ag teacht salach lar na cuspóirí seo agus, dá réir sin, bheadh an t-údarás pleanála 
ag cur i gcoinne a leithéid. 
 
Is é beartas an Údaráis Pleanála, dá réir sin, a chinntiú go bhfuil miontuairisc maidir le tailte láithreán an 
iarratais mar aon le mionsonraí táirgiúlachta, le haghaidh na 10 mbliana sula ndearnadh an t-iarratas pleanála, 
i dteannta le hiarratais phleanála ar USSPV.  
 
Leanfaidh an Chomhairle ar aghaidh ag tacú le agus ag éascú forbairt inbhuanaithe grianfhuinnimh (USSPV) ag 
suíomhanna oiriúnacha, ag tacú le dearadh éighníomhach grianfhuinnimh agus griantéamh uisce i bhfoirgnimh 
nua agus i bhfoirgnimh atá á n-iarfheistiú, lena n-áirítear foirgnimh talmhaíochta. Lena chois sin, más féidir, 
tacófar le foinsí grianchumhachta a shuiteáil i bhfoirgnimh phoiblí, lena n-áirítear scoileanna. 

Grianfhuinneamh 
Is cuspóir de chuid na Comhairle é: 

KCDP 12-21 USSPV a éascú sa chás gur féidir a léiriú chun sástachta an údaráis phleanála nach mbeidh 
aon tionchar díobhálach suntasach ag a leithéid ar an timpeallacht thógtha agus nádúrtha, 
ar charachtar amhairc an tírdhreacha nó ar an gconláiste cónaithe. 
 

KCDP 12-22 Cosa a chur ar thalamh talmhaíochta táirgiúil a bheith á chailleadh ar mhaithe le forbairt 
USSPV Fóntais ar scála Fótavoltach Gréine a cheadú. 

 

12.5.4.3 Hidreachumhacht 
Is féidir hidrileictreachas a ghiniúint trí úsáid a bhaint as na modhanna seo a leanas, sruth na habhann, gaibhniú 
uisce (dambaí) nó taisceadh caidéalaithe. 
 

12.5.4.3.1 Tionchair Timpeallachta 
Ní mór go mbreithneodh togra hidreachumhachta tionchair amhairc ar an tírdhreach, tionchair gheolaíocha, 
tionchair ar uisce dromchla, tionchair ar éiceolaíocht na talún agus an fhionnuisce, an Plean Bainistíochta 
Abhantraí ábhartha faoin gCreat-treoir Uisce, agus tionchair ó thorann ginte i rith na céime tógála agus 
oibríochtúla. Ceanglófar ar aon tograí le haghaidh suíomhanna giniúna hidreachumhachta déileáil le 
saincheisteanna cosúil le bealaí éisc; cosaint / gríl iasc; cothabháil leibhéil nádúrtha sruthchúrsaí; agus cáilíocht 
an uisce. Moltar d’iarratasóirí athbhreithniú a dhéanamh ar Threoirlínte IFI maidir le Pleanáil, Dearadh, Tógáil 
& Oibriú Scéimeanna Hidrileictreacha Beaga. 
 

12.5.4.3.2   Suíomh 
Ní cheadófar scéimeanna hidrileictreacha beaga lena n-áirítear taisceadh caidéalaithe laistigh de láithreáin 
Natura 2000 nó laistigh de Cheantair Oidhreachta Nádúrtha ainmnithe agus beartaithe áit a bhféadfadh 
tionchar díobhálach a bheith acu ar shláine na láithreán sin. Anuas air sin, ní bhreithneofar a leithéid de scéim 
ar bhonn ex situ i gcomhthéacs na limistéar seo atá íogair go héiceolaíoch sa chás go mbeidh tionchar 
díobhálach ag tograí ar chuspóirí caomhantais agus ar leasanna cáilitheacha láithreáin Natura 2000, ar shláine 
éiceolaíoch NHA/pNHAnna, gnáthóga agus/nó speicis chosanta atá ainmnithe faoi reachtaíocht Náisiúnta agus 
Eorpach. 
 
 

Hidreachumhacht 
Is cuspóir de chuid na Comhairle é: 

KCDP 12-23 Tacú le forbairt ionad fuinneamh hidrileictreach beag i ndobharlaigh oiriúnacha sa chás go 
bhfuil na moltaí atá le fáil i “dTreoirlínte maidir le Pleanáil, Dearadh, Tógáil agus Oibriú 
Scéimeanna Hidrileictreacha Beaga” atá foilsithe ag an bPríomh-Bhord Iascaigh agus ag na 
Boird Iascaigh Réigiúnacha á gcomhlíonadh ag tograí. 
 

KCDP 12-24 (a) Ná ceadaigh forbairtí hidreachumhachta i láithreáin Natura 2000 nó laistigh de Limistéir 
Oidhreachta Náisiúnta ainmnithe agus beartaithe nó, ex situ i gcomhthéacs na limistéar seo 
lena mbaineann íogaireacht éiceolaíoch sa chás go mbeidh tionchar díobhálach ag na tograí 
ar shláine láithreáin Natura 2000; tionchar ar shláine éiceolaíoch NHA/pNHAnna, nó 
gnáthóga speiceas cosanta (gan ceadúnas cuí) mar atá ainmnithe faoi reachtaíocht Náisiúnta 
agus Eorpach.  
(b) Ná ceadaigh forbairtí hidreachumhachta sna dobharlaigh uisce seo a leanas lena 
mbaineann íogaireacht shuntasach:  
•Loch Léin  
• Na Coirríní  
• Abhainn an Ghaorthaidh Mhín  
• Dubhabhainn Chiarraí  

• Abhainn Chárthaí  
• An Abhainn Mhór  
• Dubhainn Mumhan  

 
12.5.4.4      Bithfhuinneamh & Téamh Ceantair 
Tá poitéinseal suntasach bithfhuinnimh le fáil i gCiarraí, mar atá in Éirinn trí chéile, i bhfoirm talamh 
talmhaíochta, foraoiseacht, dramhaíl athchúrsáilte ó ionaid chóireála cathartha agus teaghlaigh, foinsí 
talmhaíochta agus tionsclaíocha. Is féidir na foinsí seo ar fad a úsáid chun leictreachas a ghiniúint, breosla a 
chruthú don earnáil iompair, seirbhísí téimh/fuaraithe a chur ar fáil don earnáil tógála nó foinse d’amhábhair 
bhithcheimiceach d’earnáil thionsclaíoch na hÉireann. 
 

12.5.4.4.1   Suíomh agus Tionchair 
Is próiseas tionsclaíoch é breosla a ghiniúint ó bhithmhais, lena n-áirítear díleá anaeróbach, a dhéantar ar scála 
tráchtála a bhféadfadh struchtúir mhór agus naisc eangaí a bheith i gceist leis. Ba cheart go mbeadh a leithéid 
d’ionaid suite i láithreáin athfhorbraíochta, gar do cheantair thionsclaíocha nó comhshuite taobh le tionscail 
phróiseála adhmaid eile. Breithneofar tograí le haghaidh ionad bithfhuinnimh ar thailte atá curtha i leataobh 
le haghaidh úsáidí tionsclaíocha. Ar mhaithe le tionchair tráchta a íoslaghdú, ba cheart go mbeadh suíomhanna 
gar don phointe éilimh agus go mbeadh bóithre poiblí ag freastal orthu le dóthain acmhainne déileáil le sreafaí 
tráchta méadaithe agus gar do chonairí iompair. 
 
Tá breithniúcháin tráchta i gceist de bhrí nach mór breosla bithmhaise a sheachadadh óna phointe táirgthe go 
dtí an t-ionad cuí. Tá sé riachtanach a chinntiú nach bhfuil achar fada le taisteal d’fhonn a chinntiú go 
laghdaíonn astaíochtaí dé-ocsaíde carbóin ón iompar aon bhuntáiste carbóin is féidir a bhaint as bithmhais a 
laghdú go suntasach. Déanfar breithniú iomchuí ar aon saincheisteanna a bhaineann le giniúint tráchta agus 
cosaint acmhainn iompair bóithre nuair a bheidh iarratas á mheas. 
 
D’fhéadfadh i gcásanna áirithe go mbeadh torann (innill, coirí, trealamh láimhsithe agus trácht) chomh hard 
sin go gcuireann sé isteach ar thaitneamhacht úsáideoirí in aice láimhe, go háirithe i gceantair chónaithe. 
Chomh maith leis sin, d’fhéadfadh go mbeadh tionchar díobhálach ag ionaid bhithmhaise ar thaitneamhacht 
amhairc. Ní cheadófar suiteálacha bithfhuinnimh i gceantair ina bhféadfadh tionchar a bheith ag a leithéid ar 
thaitneamhacht chónaithe nó amhairc. 
 
Tá an poitéinseal ag cineálacha áirithe suiteálacha bithmhaise boladh a chruthú agus astaíochtaí a théann 
isteach san aer. Ceanglófar ar thograí a léiriú go bhfuil na fachtóirí seo breithnithe agus nach gcruthóidh an 
scéim astaíochtaí agus boladh. Moltar d’iarratasóirí dul i gcomhairle le Roinn Timpeallachta na Comhairle chun 
bearta maolaithe a shainaithint agus a fhorbairt sa chás go meastar gá a bheith lena leithéid. 
 

Bithfhuinneamh & Téamh Ceantair  
Is cuspóir de chuid na Comhairle é: 

KCDP 12-25 Forbairt inbhuanaithe monarchan bithfhuinnimh a éascú, lena n-áirítear díleáiteoirí 
anaeróbacha, trí chaighdeáin bainistíochta forbartha ar thailte atá criosaithe go cuí a 
chomhlíonadh. Ní cheadófar suiteálacha bithfhuinnimh i gceantair ina bhféadfadh tionchar 
a bheith ag a leithéid sin d’fhorbairtí ar thaitneamhacht chónaithe nó amhairc. Ba cheart 
iad a fhorbairt gar don phointe éilimh agus go mbeadh bóithre poiblí ag freastal orthu le 
dóthain acmhainne déileáil le sreafaí tráchta méadaithe agus gar do chonairí iompair. 
 

KCDP 12-26 I gceantair thuaithe, tograí le haghaidh forbairtí beaga do mhonarchana bithfhuinnimh a 
bhreithniú atá gar don ábhar bunaidh agus sa chás go bhfuil an acmhainn ag bóithre 
déileáil le sreafaí tráchta méadaithe. Ba cheart go mbeadh a leithéid sin d’ionaid, más 
féidir, lonnaithe gar d’fhoirgnimh talmhaíochta atá tógtha cheana féin. Ní cheadófar 

suiteálacha bithfhuinnimh i gceantair ina bhféadfadh tionchar a bheith ag a leithéid sin 
d’fhorbairtí ar thaitneamhacht chónaithe nó amhairc. 
 

KCDP 12-27 Cosc a chur ar fhorbairtí bithfhuinnimh i láithreáin Natura 2000 nó laistigh de Limistéir 
Oidhreachta Náisiúnta ainmnithe agus beartaithe nó, ex situ i gcomhthéacs na limistéar seo 
lena mbaineann íogaireacht éiceolaíoch sa chás go mbeidh tionchar díobhálach ag na tograí 
ar: sláine láithreáin Natura 2000; tionchar ar shláine éiceolaíoch NHA/pNHAnna, nó 
gnáthóga speiceas cosanta (gan ceadúnas cuí) mar atá ainmnithe faoi reachtaíocht 
Náisiúnta agus Eorpach. 
 

KCDP 12-28 Tacú le suiteáil scéimeanna téimh ceantair agus iad a éascú, scéimeanna a bheidh á n-
éascú ag foinsí breosla in-athnuaite agus atá á dtáirgeadh ar bhealach inbhuanaithe. 

 

12.5.4.5    Fuinneamh Aigéin 
Síneann limistéar muirí na hÉireann chomh fada le himeall na scairbhe ilchríochaí agus clúdaítear beagnach 
900,000km². Tá an céatadán is mó de seo le fáil in iarthar na hÉireann, ina gcuimsítear limistéir amach ó chósta 
Chontae Chiarraí. Tá eastóscadh an fhuinnimh mhuirí fós ag luathchéimeanna na tógála, ach cosúil le gaoth ar 
an talamh, tá gach cuma ar an scéal go bhforbrófar gaoth ar muir níos tapúla agus go mbeidh an fhorbairt seo 
oibríochtúil níos tapúla. Tá sé beartaithe ag an Rialtas go mbeidh fuinneamh muirí ag cur ar bhealach suntasach 
le soláthar an leictreachais teaghlaigh agus go bhforbrófar é ionas gur féidir é a easpórtáil chuig tíortha eile. 
 
Mar atá thuasluaite, ba é an sprioc a bhí sonraithe i bPlean Gníomhaithe ar son na hAeráide 2019 go mbeadh 
3.5GW d’fhuinneamh in-athnuaite á fháil ó ghaoth ar muir. Athraíodh an figiúr seo go dtí 5GW ag deireadh 
2020. De réir mar a bheidh forbairt ag teacht ar theicneolaíocht gaoth ar muir, go háirithe teicneolaíocht 
foluana gaoth ar muir, glactar leis go mbeidh cósta an Atlantaigh, lena n-áirítear codanna de Chiarraí, oiriúnach 
don teicneolaíocht a bheidh in úsáid. Tá taighde agus forbairt thapa á ndéanamh ar an bhféidearthacht a 
bhaineann le húsáid a bhaint as gaoth ar muir agus foirmeacha eile de theicneolaíochta tacaíochta “glasa” 
cosúil le hidrigin “ghlas”. Táthar ag súil go ndéanfar forbairt sa réimse seo thar shaolré an Phlean seo. 
 

12.5.4.5.1 Creat Náisiúnta um Pleanáil Mhuirí 2021 
Braitheann uaillmhianta na hÉireann le haghaidh na hearnála fuinnimh in-athnuaite ar muir ar réimeas 
ceadúnaithe agus rialála a sholáthar le haghaidh fuinneamh in-athnuaite ar muir. Soláthróidh sé seo cinnteacht 
do thionscnóirí tionscadail agus conair chun infheistíocht chuí a dhéanamh i bhfuinneamh in-athnuaite ar muir. 
Sonraítear sa chreat cuspóirí agus tosaíochtaí pleanála fadtéarmacha Rialtas na hÉireann chun ár bhfarraigí a 
bhainistiú thar amfráma 20 bliain. Sonraítear sa chreat cuspóirí sonracha agus beartais phleanála mara le 
haghaidh na ngníomhaíochtaí ar fad a reáchtálfar i bhfarraigí na hÉireann, idir dhobharshaothrú agus chóireáil 
fuíolluisce. Cuirfear na gníomhaíochtaí seo ar fad i láthair i gcomhthéacs cholúin na mbreithniúchán 
geilleagrach, timpeallachta agus sóisialta a bhaineann leo. Chomh maith leis sin, sonraítear sa chreat an cur 
chuige atá beartaithe a ghlacadh amach anseo maidir le hainmniúcháin spásúla le haghaidh gníomhaíochtaí 
muirí lena n-áirítear forbairt fuinnimh in-athnuaite amach ón gcósta, nó limistéir chosanta mhuirí ainmnithe, 
agus cuirfidh an tAire Cultúir, Oidhreachta agus Gaeltachta san áireamh an gréasán reatha de láithreáin 
ainmnithe Eorpacha faoin Treoir maidir le hÉin agus faoin Treoir maidir le Gnáthóga.  
 
Tacóidh an Creat Náisiúnta um Pleanáil Mhuirí, i dtéarmaí Fuinnimh In-athnuaite, le tograí fuinnimh amach ón 
gcósta a chabhróidh leis an stát an sprioc seo a leanas a chomhlíonadh - ar a laghad 5GW d’acmhainn 
fuinneamh gaoithe amach ón gcósta a chomhlíonadh faoi 2030. 

Fuinneamh Aigéin 
Is cuspóir de chuid na Comhairle é: 

KCDP 12-29 Tacú le forbairt inbhuanaithe bonneagar ar talamh, lena n-áirítear naisc eangaí, chun 
forbairt tionscadal fuinnimh amach ón gcósta a éascú ag suíomhanna oiriúnacha agus 
tuilleadh measúnuithe timpeallachta a dhéanamh. 

 

12.5.4.6 Stóráil Cadhnra le haghaidh Fuinneamh In-athnuaite 
Stórálann Córais Stórála Fuinneamh Cadhnra (BESS) fuinneamh ón eangach nó go díreach ón bhfoinse 
ghiniúna. Feabhsaíonn siad slándáil agus cobhsaíocht na heangaí trí leictreachas a ghineann foinsí in-athnuaite 
idirthréimhseacha a stóráil ionas gur féidir é a úsáid nuair a bhíonn éileamh suntasach ar leictreachas. 
 

Stóráil Cadhnra le haghaidh Fuinneamh In-athnuaite 
Is cuspóir de chuid na Comhairle é: 

KCDP 12-30 Forbairt inbhuanaithe córas Stórála Cadhnra a éascú ag suíomhanna oiriúnacha ag nó gar 
don bhonneagar fuinnimh reatha, faoi réir ceanglas agus breithniúchán a bhaineann le: 
taitneamhacht chónaithe, tírdhreach; oidhreacht chultúrtha; láithreáin Natura 2000 agus 
an Treoir maidir le Gnáthóga & an Treoir maidir le hÉin; cuspóirí na Creat-treorach Uisce; 
an Treoir maidir le Tuilte; bonneagar leictreachais; agus sláinte & sábháilteacht. 

 

12.5.5   Comhairliúchán Pobail, Leas Pobail & Tionscadail Mhicreaghiniúna/Pobail 
Tá pobail á gcur san áireamh sa Scéim Tacaíochta do Leictreachas In-athnuaite (RESS) nua. Éascaíonn RESS 
breis rannpháirtíochta pobail in, agus úinéireacht ar thionscadail leictreachais in-athnuaite mar chuid den 
scéim. Tá beartais agus bearta tacaíochta bunaithe chun an méid seo a leanas a chinntiú: 

a) Tacaíocht airgeadais le haghaidh tionscadal atá á dtreorú ag an bpobal i luathchéimeanna forbartha 
tionscadail lena n-áirítear staidéar féidearthachta agus forbartha  

b) Leas Pobail agus 
c) Deiseanna maoinithe agus infheistíochta le haghaidh pobal agus saoránach i ngach tionscadal RESS.  

 
Tuigeann Comhairle Contae Chiarraí go bhféadfadh próiseas rannpháirtíochta pobail atá pleanáilte go maith 
agus éascaithe go héifeachtach agus curtha i gcrích go hionraic agus go cothrom an dóchúlacht go mbeidh 
glacadh ag an bpobal le tionscadail bheartaithe i réimse an fhuinnimh in-athnuaite a fheabhsú. Tacaíonn an 
Chomhairle le prionsabail Aistriú Cóir a chiallaíonn nach bhfuil aon bhall den phobal á ligean i ndearmad de 
réir mar a bheidh iarrachtaí á ndéanamh go mbeimid neodrach ó thaobh na haeráide de. Tugtar aitheantas sa 
phlean seo don saoránach mar rannpháirtí gníomhach i gcóras fuinnimh na todhchaí agus déanfaidh an 
chomhairle iarracht tacú le tionscnamh cosúil le Pobail Fuinnimh Inmharthana (SEC) le linn dúinn aistriú chuig 
sochaí ísealcharbóin. 
 
Agus aitheantas á thabhairt don obair mhór atá déanta ag Contae Chiarraí cheana féin chun spriocanna 
náisiúnta le haghaidh leictreachas ginte ar bhonn in-athnuaite a chomhlíonadh, i nDréachtphlean Forbartha 
Contae Chiarraí moltar agus tacaítear le húsáid a bhaint as micrighiniúint agus giniúint fuinnimh in-athnuaite 
ar scála beag faoi úinéireacht an phobail (mar atá sonraithe i bPlean Gníomhaithe ar son na hAeráide 2021) 
mar an bealach is fearr chun na spriocanna foriomlána le haghaidh giniúint leictreachais a chomhlíonadh ón 
bhfuinneamh in-athnuaite a theastaíonn ó Chomhairle Contae Chiarraí. 
 
Tá ról tábhachtach le himirt ag micrighiniúint agus giniúint ar scála beaga sna spriocanna Náisiúnta um Oiriúnú 
don Athrú Aeráide a chomhlíonadh.  Chomh maith leis sin, cruthaíonn sé deiseanna le haghaidh custaiméirí 
baile, pobail, feirmeoireachta agus custaiméirí tráchtála beaga chun na chéad chéimeanna a ghlacadh i ndáil 
le hinfheistíocht a dhéanamh i dteicneolaíochtaí in-athnuaite, a bhféadfadh ról a bheith acu in éileamh 
leictreachais agus bailte agus gnóthaí a dhícharbónú. Cuspóir de chuid an Phlean seo é tacú le forbairt 
inbhuanaithe scéimeanna micrighiniúna ag suíomhanna oiriúnacha. Cuirfidh sé seo ar chumas feirmeoirí, 
uathghineadóirí agus pobail lántairbhe a bhaint as a rannpháirtíocht san aistriú fuinnimh. 

D’fhonn aon tionchar féideartha a d’fhéadfadh a bheith ag forbairt fuinnimh in-athnuaite ar an bpobal a 
fhritháireamh, is é beartas Chomhairle Contae Chiarraí forbróirí a lorg a thacóidh le pobail áitiúla trí acmhainní 
a chur ar fáil le haghaidh Cistí Leasa Pobail. Glactar leis go bhfuil sé réasúnta go mbeadh forbairtí fuinnimh in-
athnuaite ag cur le saol an phobail atá suite laistigh de raon 20km ón láithreán forbartha laistigh den chontae, 
ag ráta de €2/MWh. 
 
Is é beartas na Comhairle: 

• A cheangal go gcuireann forbróirí tionscadal fuinnimh in-athnuaite beartaithe mórscála 
comhairliúchán pobail i gcrích de réir dea-chleachtais agus go gcuirfear tús leis an gcomhairliúchán 
nuair a chuirtear tús le pleanáil an tionscadail. 

• A chinntiú go bhfuil gach leas pobail á dáileadh ar thionscadail atá ag tacú leis an bpobal laistigh de 
raon 20km ón láithreán, díreach laistigh den chontae.  

• Tacú le tionscadail phobail inbhuanaithe a dhéanann iarratas ar an Scéim Tacaíochta do Leictreachas 
In-athnuaite agus ar an Scéim Tacaíochta Náisiúnta Mircrighiniúna. 

 
Comhairliúchán Pobail, Leas Pobail & Tionscadail Phobail 
Is cuspóir de chuid na Comhairle é: 

KCDP 12-31 Tacú le prionsabail Aistriú Cóir le linn don phobal iarrachtaí a dhéanamh feidhmiú mar 
shochaí agus geilleagar atá neodrach ó thaobh na haeráide de. 
 

KCDP 12-32 Tacú leis an aistriú chuig geilleagar ísealcharbóin agus geilleagar ciorclach trí mheicníochtaí 
cosúil le Ciste Iomaíoch Ghníomhú ar son na hAeráide agus/nó Maoiniú Aistriú Cóir. 
 

KCDP 12-33 A chinntiú go mbaineann leasanna pobail le gach forbairt fuinnimh in-athnuaite sa chontae. 
 

KCDP 12-34 Tionscadail fuinnimh in-athnuaite faoi úinéireacht/faoi threoir an phobail ag scála cuí ag 
suíomhanna oiriúnacha a éascú. Cuimseofar anseo ceanglais agus breithniúcháin a 
bhaineann le: taitneamhacht chónaithe, tírdhreach; oidhreacht chultúrtha; láithreáin 
Natura 2000 agus an Treoir maidir le Gnáthóga & an Treoir maidir le hÉin; cuspóirí na 
Creat-treorach Uisce; an Treoir maidir le Tuilte; agus bonneagar leictreachais. 
 

KCDP 12-35 
 

 
KCDP 12-36 

Tacú le líonraí fuinnimh in-athnuaite áitiúla/poiblí neartaithe agus inbhuanaithe, 
micrighiniúint in-athnuaite, tionscadail agus naisc thuaithe cliste aeráide idir tionscnaimh 
den chineál sin agus an eangach. 
 
Oibriú le páirtithe leasmhara, tacú le agus ról ceannaireachta a ghlacadh chun cabhrú leis 
an bpobal feidhmiú mar rannpháirtí gníomhach i gcórais fuinnimh todhchaí an chontae 

13.0   Bainistíocht Uisce & Dramhaíola  
 
13.1   Réamhrá 
Is éard atá sa Chaibidil seo na beartais agus prionsabail ghinearálta phleanála atá mar bhonn le soláthar agus 
feabhsú seirbhísí bainistíochta fuíolluisce/screamhuisce agus dramhaíola ionas gur féidir forbairt a éascú, 
tacú le spriocanna daonra, tithíochta agus fáis a dtabharfar tús áit dóibh ar mhaith leis sláinte an phobail a 
chosaint agus caighdeán na timpeallacht agus an uisce a chosaint, a athchóiriú agus a fheabhsú. Tá sonraí 
maidir le Bainistíocht Timpeallachta níos ginearálta lena n-áirítear beartais Bainistíocht Riosca i gcás Tuilte le 
fáil i gCaibidil 11 Timpeallacht. De réir mar a bheidh iarracht á déanamh againn tacú le foirmeacha forbartha 
níos dlúithe agus níos éifeachtúla laistigh dár lonnaíochtaí, tá sé tábhachtach go mbeadh dramhaíl agus 
cáilíocht uisce á mbainistiú ar bhealach níos réamhghníomhaí. 
 
Is é an aidhm straitéiseach atá le straitéis bainistíochta uisce agus dramhaíola an phlean seo 
príomhbhonneagar breise a chothabháil agus a sholáthar agus oibriú le gníomhaireachtaí eile chun 
bonneagar inbhuanaithe a sholáthar ar mhaithe le hinfheistíocht ghnó nua agus daoine a mhealladh isteach 
sa Chontae trí chur chun feidhme an bheartais agus na gcuspóirí thíos mar aon le Caighdeán agus Treoir 
Bainistíochta Forbartha an Phlean seo. 
 
Sa chaibidil seo tagraíonn bonneagar don bhonneagar fisiciúil a theastaíonn le haghaidh seirbhísí uisce agus 
bainistíocht dramhaíola. Tá an Chomhairle freagrach as soláthar roinnt cineálacha bonneagair, ach tá 
formhór an bhonneagair á sholáthar ag gníomhaireachtaí stáit agus ag soláthraithe príobháideacha agus i 
gcásanna dá leithéid cuireann an Chomhairle obair i gcrích chun soláthar an bhonneagair a éascú. Mar a 
thugtar le fios i gcodanna eile den Phlean seo, is príomhghné d’fhás geilleagrach, fostaíocht, folláine ár 
saoránach agus inbhuanaitheacht chomhshaoil é infheistíocht i mbonneagar. 
 
Chuir an fás suntasach geilleagrach atá tarlaithe le blianta beaga anuas leis an méid brú atá ar an 
mbonneagar reatha uisce agus fuíolluisce sa Chontae. Is den tábhacht é go ndéantar a leithéid de 
bhonneagar a uasghrádú i gceantair áirithe agus a fheabhsú agus a fhorbairt i gceantair eile, chun Creat-
treoir Uisce, Rialacháin maidir le hUisce Óil agus ceanglais cheadúnaithe EPA a chomhlíonadh agus forbairt 
inbhuanaithe a éascú. 
 
Cinntíonn an timpeallacht, nuair a bhíonn sí á bainistiú agus á cosaint go bhfuil caighdeán agus sláine na 
timpeallacht á gcothabháil. Baineann fíorthábhacht le caighdeán an bhonneagair atá ar fáil laistigh den 
Chontae chun cinneadh a dhéanamh maidir le caighdeán beatha na saoránach agus chomh maith leis sin is 
fachtóir suntasach é i ndáil le tionscal agus fostaíocht a mhealladh chuig ceantar.  
 
Is é beartas Chomhairle Contae Chiarraí infheistíocht i mbonneagar uisce agus fuíolluisce a éascú agus tacú 
leis an infheistíocht sin. Ní mór go mbeadh an infheistíocht seo sa bhonneagar bunaithe ar phlean agus de 
réir an chreata beartais talamhúsáide agus réamh-mheastacháin daonra an phlean forbartha contae seo. 
 
Oibreoidh Comhairle Contae Chiarraí i gcomhpháirt le gníomhaireachtaí eile, chun raon leathan seirbhísí a 
sholáthar lena n-áirítear uisce, fuíolluisce agus cóireáil, bainistíocht dramhaíl sholadach agus tacófar le 
prionsabail an gheilleagair chiorclaigh a íoslaghdaíonn an méid dramhaíola atá á cur i líonadh talún agus a 
uasmhéadóidh an úsáid atá á baint as dramhaíl mar acmhainn. 
 

13.2   Cáilíocht an Uisce agus Acmhainní Uisce  
Tá freagrachtaí reachtúla ar an gComhairle cáilíocht an uisce a chosaint agus a bhainistiú. Tá an Chomhairle 
freagrach as cáilíocht timpeallachta agus éiceolaíocht uiscí an chontae a chothabháil, a fheabhsú agus a 
fhorbairt trí shraith beart a chur chun feidhme lena n-áirítear rialú truaillithe agus ceadúnú sceitheadh 
eisiltigh. Ní mór cothromaíocht a chinntiú idir na héilimh éagsúla atá ar acmhainní uisce sa chontae agus an 



13.  Bainistíocht Uisce & Dramhaíola                                           Dréachtphlean Forbartha Contae Chiarraí 2022-2028     
 

236 
 

gá atá ann na hacmhainní seo a chosaint d’fhonn a chinntiú go bhfuil uisce glan ar fáil do gach duine agus go 
bhfuil na gnáthóga agus na héiceachórais atá ag brath ar an uisce sin á gcosaint.  
 
Tagann soláthairtí uisce sa chontae ó fhoinsí uisce dromchla agus screamhuisce. Baineann fíorthábhacht le 
cosaint na n-acmhainní luachmhara seo chun sláinte an duine a chosaint agus timpeallacht shláintiúil a chur 
ar fáil 
Cuimsítear in uiscí dromchla lochanna, taiscumair, sruthanna, aibhneacha agus uiscí cósta.  Eascraíonn an 
príomhbhrú ar cháilíocht an uisce ó thalmhaíocht, foraoiseacht, sruthanna éalaithe ó oibreacha cóireála 
fuíolluisce cathrach, córais chóireála fuíolluisce ar an láithreán, agus sceitheadh ceadúnaithe agus 
neamhcheadúnaithe agus rith chun srutha uisce stoirme.  
 
Is foinse thábhachtach uisce óil sa chontae é uisce dromchla, go háirithe inár gceantair thuaithe. Chomh 
maith leis sin tacaíonn uisce dromchla le sreafaí abhann, leibhéil lochanna agus éiceachórais. Tá uisce 
dromchla le fáil in uiscígh arb ionann iad agus cisil carraigeacha faoi thalamh a bhfuil uisce iontu. Tá uiscígh á 
gcatagóiriú ag Suirbhéireacht Gheolaíochta Éireann (GSI) de réir a leochaileachta do thruailliú, is é sin, an 
éascaíocht atá luaite le cineálacha éagsúla truailleán a bheith ag dul isteach san uisce faoi thalamh.  Chuige 
seo, ní mór go mbeadh forbairt á rialú agus á bainistiú i gceart, go háirithe i gceantair ina bhfuil leochaileacht 
ard luaite leis an uisce dromchla ar mhaithe le haistriú truailleán chuig uiscígh thábhachtacha a sheachaint.  
 
Tá sé mar aidhm le scéimeanna cosanta uisce dromchla cainníocht agus cáilíocht an screamhuisce a 
chothabháil trí úsáid a bhaint as chur chuige measúnaithe rioscabhunaithe i ndáil le cosaint uisce dromchla 
agus forbairt inbhuanaithe. Soláthraíonn na scéimeanna seo treoir don Chomhairle nuair a bhíonn a cuid 
feidhmeanna á gcur i gcrích aici, go háirithe pleanáil agus ceadúnú, agus cabhraíonn siad le cinnteoireacht a 
bhaineann le suíomh agus nádúr forbairtí agus gníomhaíochtaí a d’fhéadfadh a bheith mar bhonn le truailliú 
a rialú. 
 

13.2.1   Soláthar Uisce 
Tá soláthairtí uisce óil an chontae ag teacht ó acmhainní nádúrtha, uisce dromchla nó screamhuisce agus tá 
sé tábhachtach, dá réir sin, go mbíonn na hacmhainní seo á gcosaint ionas go mbeidh soláthairtí uisce atá 
iontaofa, sábháilte agus ar chaighdeán ard ar fáil i gcónaí. Chomh maith leis sin, tá ról ríthábhachtach ag 
soláthairtí iontaofa uisce a sholáthar ar mhaithe leis an bhfás daonra atá beartaithe don chontae thar 
thréimhse an phlean seo a chomhlíonadh.  
 

13.2.1.1   An Chreat-treoir Uisce (WFD) (WFD) agus An Plean Náisiúnta Bainistíochta Abhantraí 
Is Treoir de chuid an AE í an Chreat-treoir Uisce (WFD) a bhfuil sé mar aidhm léi cáilíocht uisce ar fud na 
mballstát a chosaint agus a fheabhsú.  Tá feidhm leis an treoir i ndáil le gach cineál uisce lena n-áirítear 
aibhneacha, lochanna, uisce dromchla agus uiscí cósta (muirí agus inbhearach).  Éilíonn WFD cur chuige 
comhtháite maidir le cáilíocht an uisce a bhainistiú ag leibhéal abhantraí.  Tá cur chun feidhme na treorach in 
Éirinn sonraithe sa Phlean Náisiúnta Bainistíochta Abhantraí reatha.  Sonraítear sa phlean stádas agus 
cáilíocht uiscí laistigh d’Éirinn, mar aon le sonraí maidir leis na cuspóirí a bhaineann le cáilíocht an uisce atá 
le comhlíonadh agus an clár beart atá le cur chun feidhme chun na cuspóirí sin a chomhlíonadh.  
 
Tacóidh an Chomhairle le cur chun feidhme an Phlean Náisiúnta Bainistíochta Abhantraí sa chontae. Is é an 
aidhm atá leis an obair seo cáilíocht an uisce in aibhneacha, lochanna, uisce dromchla, inbhir agus uiscí cósta 
a chosaint agus a fheabhsú, mar aon le limistéir chosanta agus éiceachórais ghaolmhara. Tá sé tábhachtach, 
dá réir sin, go ndéantar aon tograí forbartha laistigh de Chontae Chiarraí a mheas chun aon tionchar 
poitéinsiúil ar cháilíocht na n-uiscí a shainaithint agus comhsheasmhacht le haidhmeanna WFD a chinntiú. 
 
Tá an tríú timthriall de WFD ar siúl faoi láthair (2022-2027) agus beidh sé ag tarlú i gcomhthráth le hamfráma 
an phlean seo.  Tá Réimsí Tosaíochta Gníomhaíochta (RTG) á sainaithint ag LAWPRO i gcomhpháirt le 
páirtithe leasmhara eile lena n-áirítear Comhairle Contae Chiarraí (CCC), chun tuilleadh beart a bhunú mar 

chuid den tríú timthriall.  Cuirfidh sé seo leis na bearta atá curtha chun feidhme suas go dtí 2021.  Tacóidh an 
plean seo leis na bearta atá á gcur chun feidhme chun na cuspóirí atá sonraithe i WFD an chontae a 
chomhlíonadh.   
 
Tá Plean Forbartha Contae Chiarraí á dhréachtú laistigh de chomhthéacs thuarascáil EPA maidir le Status of 
Water Quality in Ireland, 2013-2018 (2019).  Tá meastóireacht le fáil sa tuarascáil ar shláinte éiceolaíocht 
aibhneacha, lochanna, canálacha, uiscí dromchla, inbhir agus uiscí cósta na hÉireann.  Is léir ó na sonraí go 
bhfuil roinnt treochtaí náisiúnta ar ábhair imní iad maidir le sláinte éiceolaíoch agus cáilíocht uisce 
aibhneacha, lochanna, inbhir, uisce dromchla agus uiscí cósta na hÉireann le tabhairt faoi deara.  Tá roinnt 
mhaith de na treochtaí náisiúnta seo le tabhairt faoi deara i gCiarraí. Tá roinnt dobharcheantar ard nó gan 
mhilleadh le fáil sa chontae; ní raibh stádas lag nó drochstádas luaite le haon dobharlach agus tá stádas 
maith luaite le huiscí cósta.  Dá ainneoin sin, is ábhar imní iad treochtaí eile cosúil le caillteanas leantach 
dobharlach ardstádais, agus mar thaiscumair thábhachtacha de bhithéagsúlacht uisceach is ábhar imní iad a 
gcaillteanas.  Is é beartas na Comhairle obair a dhéanamh ar mhaithe leis na huiscí ardstádais seo a chosaint 
agus a athchóiriú de réir mar atá sonraithe i ‘gClár Dobharcheantar Ponc Gorm’ WFD.  
 
Tá trí thionchar shuntasacha ar cháilíocht an uisce i gCiarraí - sceitheadh ó ionaid chóireála fuíolluisce, 
truailliú ag eascairt ó ghníomhaíochtaí talmhaíochta agus foraoiseacht.  Is é beartas na comhairle a chinntiú 
nach bhfuil acmhainn chomhshamhlaithe na timpeallachta glactha á sárú ag sceitheadh fuíolluisce agus nach 
gcuireann méaduithe ar fhás daonra le tuilleadh díghrádaithe ar cháilíocht an uisce. 
 
Chomh maith leis sin, tá bearta chun déileáil le sceitheadh fuíolluisce á gcur chun feidhme trí Chlár 
Infheistíochta Seirbhísí Uisce atá ailínithe go hiomlán le tosaíochtaí timpeallachta atá sainaitheanta in RBMP. 
Lena chois sin, déanann EPA monatóireacht ar sceitheadh fuíolluisce agus d’fhéadfaí coinníollacha a fhorchur 
chun an timpeallacht a chosaint.  Déileáiltear le truailliú idirleata ó thalmhaíocht go príomha tríd an gClár 
Gníomhaíochta Níotráite. 
 
Tá daonraí de speicis lena mbaineann tábhacht idirnáisiúnta a bhraitheann ar an uisce cosúil le Bradán, 
Diúilicíní Péarla Fionnuisce, Loimpre agus Dobharchú le fáil in aibhneacha agus i lochanna i gContae Chiarraí. 
Dá réir sin, baineann tábhacht le sreafaí agus cáilíocht mhaithe uisce a chothabháil, le bealaí éisc, láithreacha 
sceite agus fásra bruachánach. Chomh maith leis sin, tá roinnt limistéar ainmnithe sliogéisc le fáil 
mórthimpeall ar chósta Chontae Chiarraí. Tá glactha le Cláir Laghdaithe Truaillithe i ndáil leo seo agus tá siad 
á gcur chun feidhme i láthair na huaire. Tá sé tábhachtach, dá réir sin, go ndéantar aon tograí forbartha 
laistigh de na dobharcheantair seo a mheas chun aon tionchar poitéinsiúil ar cháilíocht na n-uiscí a 
shainaithint. 
 
Chomh maith leis sin, glactar leis go mbaineann poitéinseal suntasach le hilfheidhmeanna/buntáistí 
comhpháirteacha a sholáthar do shláinte an duine agus don timpeallacht i dtéarmaí bithéagsúlachta agus 
aeráide ó bhearta a bhfuil sé mar aidhm leo cáilíocht an uisce a fheabhsú.  Dá réir sin, is é beartas na 
comhairle a chinntiú go bhfuil tairbhe á baint as cur chuige comhoibritheach ilghníomhaireachta i ndáil le 
RBMP a chur chun feidhme, tacú le cur chuige bunaithe ar dhobharcheantar i ndáil le bainistíocht uisce agus 
comhoibriú trasteorann agus freagracht chomhroinnte a éascú ag leibhéal réigiúnach.  Tacaíonn RSES agus 
CDP le tionscnaimh phobail ón mbonn aníos tríd an gcur chuige bainistíochta comhtháite dobharcheantair 
seo.  
 

13.2.1.2   Cosaint Foinse Uisce Óil 
Sonraítear i WFD cur chuige soiléir atá riachtanach i ndáil le cosaint agus feabhsú acmhainní uisce na Tíre. Is 
é cuspóir bunúsach WFD cáilíocht gach uisce a chothabháil agus a fheabhsú, agus aon limistéir chosanta 
gaolmhara cosúil le foinsí uisce óil.  

Is den tábhacht é go mbeadh gach foinse uisce óil reatha agus foinsí poitéinsiúla uisce amach anseo á 
gcosaint. Chuige seo, is léir nach mór aon fhorbairt bheartaithe a mheas chun aon tionchar poitéinsiúil ar 
cháilíocht na bhfoinsí seo a shainaithint.   
 
Is é dobharcheantar Loch Coiteáin foinse na Lárscéime Soláthair Uisce Réigiúnach is mó i gContae Chiarraí. I 
bhfianaise an tionchair a d’fhéadfadh a bheith ag soláthar uisce éillithe ar an ngeilleagar áitiúil agus ar 
shláinte an phobail, tá sé fíorthábhachtach an fhoinse seo a chosaint.  
 
Is é beartas na Comhairle cur chuige a chur i bhfeidhm atá bunaithe ar Phlean Sábháilteachta Uisce chun an 
dobharcheantar agus an crios uisce dromchla a chosaint. D’fhéadfadh go mbeadh forbairt in aice leis an loch 
mar bhonn le riosca truaillithe mhéadaithe don dobharlach, agus dá réir sin, ba cheart glacadh le prionsabal 
réamhchúramach i ndáil le forbairt an dobharcheantair. 
 
I gceantair nach bhfuil scéimeanna poiblí nó grúpscéimeanna ag freastal orthu, is foinse shuntasach uisce é 
uisce dromchla. I gceantair thuaithe go háirithe, d’fhéadfadh go mbeadh tionchar díobhálach ag forbairt 
mhíchuí ar acmhainní uisce dromchla. Dá réir sin, cuirfear suíomh acmhainní uisce dromchla san áireamh 
nuair a bheidh Iarratais Phleanála á meas. 
 
Tá thart ar 38,000 córas cóireála fuíolluisce teaghlaigh ar an láthair i gContae Chiarraí, agus tá cuid acu níos 
sine ná a chéile agus tá bail níos fearr ar chuid acu i gcomparáid lena chéile. Is ceanglas dlíthiúil é go bhfuil 
gach dabhach shéarachais agus aonad cóireála fuíolluisce cláraithe leis an Údarás Áitiúil. Is é beartas na 
Comhairle a cheangal go bhfuil gach córas cóireála eisiltigh aonair agus draenála dabhach shéarachais á gcur 
ar fáil de réir na gcaighdeán atá sonraithe i gCód Cleachtais EPA (2010). 
 

 
Mapa 13.1: Dobharcheantar Loch Coiteáin 

 

13.2.1.3  Córais Chóireála Fuíolluisce agus Toibreacha Príobháideacha 
Baineann riosca éillithe le go leor toibreacha príobháideacha ó fhoinsí cosúil le córais chóireála fuíolluisce. Tá 
achair scartha molta sonraithe i dTábla B.3 de Chód Cleachtais EPA. Féadfar síneadh a chur le hachair sa chás 

go bhfuil an bhuncharraig éadomhain, má tá conair sreafa tosaíochta ann nó má théann an t-eisilteach nó 
baictéir isteach sa bhuncharraig go tapa. 
 

13.2.1.4    Scéimeanna Cosanta Screamhuisce 
Tá sé mar aidhm ag Scéimeanna Cosanta Screamhuisce cáilíocht an screamhuisce sa Chontae a chosaint 
chun críche óil, chun tairbhe ghlúnta an lae inniu agus ghlúnta na todhchaí. Soláthraíonn na scéimeanna seo 
treoirlínte don Chomhairle nuair a bhíonn a cuid feidhmeanna pleanála agus ceadúnaithe á gcur i gcrích aici 
agus cabhraíonn siad le cinnteoireacht a bhaineann le suíomh agus nádúr forbairtí agus gníomhaíochtaí a 
d’fhéadfadh a bheith mar bhonn le truailliú a rialú. 
  
Soláthar Uisce 
Is cuspóir de chuid na Comhairle é: 

KCDP 13-1 A chinntiú go bhfuil an Chreat-treoir Uisce á comhlíonadh. 
 

KCDP 13-2 Spriocanna cáilíochta uisce a chomhlíonadh tríd an bPlean Náisiúnta Bainistíochta 
Abhantraí a chur chun feidhme (agus cláir ghaolmhara beart). 
 

KCDP 13-3 Cabhrú le Uisce Éireann infheistiú i dtionscadail chaipitiúla thar shaolré an phlean seo chun 
na spriocanna fáis daonra atá luaite i gCroístraitéis an phlean seo a éascú. 
 

KCDP 13-4 Cosc a chur ar aon chineál forbartha laistigh de dhobharcheantar Loch Coiteáin (lena n-
áirítear an loch féin) a bhféadfadh tionchar díobhálach a bheith ag a leithéid ar chuspóirí 
WFD (Mapa 13.1). 
 

KCDP 13-5 A chinntiú go ndéantar iarratais phleanála a mheas ag féachaint don Scéim Cosanta 
Screamhuisce agus do na tionchair a d’fhéadfadh a bheith ag an bhforbairt ar cháilíocht an 
screamhuisce. 
 

KCDP 13-6 Gach foinse agus foinse phoitéinsiúil de sholáthar uisce phoiblí a chosaint, lena n-áirítear a 
gcriosanna tairbhe laistigh den Chontae ó thruailliú a tharlaíonn mar thoradh ar aon 
fhorbairt agus/nó talamhúsáid. 
 

KCDP 13-7 Acmhainní uisce reatha agus poitéinsiúla laistigh den chontae a chosaint, de réir Chreat-
treoir Uisce an AE (2000/60/CE), an Phlean Náisiúnta Bainistíochta Abhantraí reatha agus 
aon leagan leasaitheach nó athsholáthair, na Cláir Laghdaithe Truaillithe le haghaidh uiscí 
ainmnithe sliogéisc, forálacha na Scéime Cosanta Screamhuisce don chontae agus aon 
phleananna cosanta eile le haghaidh foinsí soláthar uisce, a bhfuil sé mar aidhm leo ar fáil 
cáilíocht an uisce a fheabhsú. 
 

KCDP 13-8 Aibhneacha, sruthanna agus sruthchúrsaí eile a chosaint agus más cuí a chinntiú go leanann 
forbairtí na treoirlínte atá sonraithe i Planning for Watercourses in the Urban Environment, 
2020 IFI a leanúint. 
 

KCDP 13-9 Uiscí an Chontae a chosaint ó thruailliú níotráite agus fostáite ó fhoinsí talmhaíochta trí 
athruithe ar chleachtais talmhaíochta a éascú. 
 

KCDP 13-10 A chinntiú go bhfuil gach córas cóireála fuíolluisce le haghaidh tithe aonair á dhearadh, á 
thógáil, á shuiteáil agus á chothabháil de réir threoirlínte na ndéantúsóirí agus E.P.A. Foilsiú 
'Cód Cleachtais – Córais Chóireála Fuíolluisce agus Diúscartha le haghaidh Tithe Aonair” nó 
aon treoir nó caighdeáin leasaithe/athsholáthair. 

KCDP 13-11 Athchóiriú screamhuiscí a chosaint, a fheabhsú agus a chur chun cinn chun cothromaíocht 
a chinntiú idir cuimsiú agus athlíonadh, agus é mar aidhm stádas maith screamhuisce a 
chinntiú agus aon treochtaí suntasach agus cothaithe suas sa chomhchruinniú truailleán i 
screamhuisce a aisiompú. 

 

13.2.1.5    Caomhnú Uisce 
Is acmhainn luachmhar é uisce, agus ní mór táirgeadh agus cóireáil an tsoláthair a bhainistiú ar bhealach 
inbhuanaithe d’fhonn a chinntiú go bhfuil úsáid éifeachtach agus bharainneach á baint aisti. Tá ról lárnach ag 
caomhnú uisce in úsáid inbhuanaithe ár n-acmhainní uisce, agus tá tús áite á thabhairt dó seo i ngach 
ceantar den chontae, is cuma más soláthairtí poiblí nó príobháideacha atá ag freastal ar an gceantar. I láthair 
na huaire, tá Clár Laghdaithe Sceite á chur chun feidhme ag Uisce Éireann atá dírithe ar sholáthar uisce 
iontaofa nach gcuirtear isteach air a sholáthar, mar aon le cáilíocht uisce feabhsaithe, líon sceití laghdaithe 
agus naisc soláthair feabhsaithe.  Éascóidh an Chomhairle seachadadh an chláir seo agus spreagfar gach 
forbairt nua chun bearta caomhnaithe uisce oiriúnacha a chur san áireamh. 
 
Caomhnú Uisce  
Is cuspóir de chuid na Comhairle é: 

KCDP 13-12 Caomhnú uisce agus úsáid fhreagrach uisce a chur chun cinn trí bhearta laghdaithe éilimh a 
bhunú agus a éascú. 

 
 

13.2.1.6   Uisce Poiblí 
Is tosaíocht de chuid na Comhairle é cur le líon na dteaghlach a bhfuil córas uisce phoiblí ag freastal orthu ar 
mhaithe le chinntiú go bhfuil uisce óil ar ardchaighdeán ar fáil, go bhfuil acmhainní uisce á gcosain, go bhfuil 
forbairt inbhuanaithe ag tarlú agus go bhfuil lántairbhe á baint as infheistíochtaí sa bhonneagar seo. Chuige 
seo, ceanglóidh an Chomhairle ar fhorbairtí nascadh le soláthar uisce phoiblí, más féidir, seachas tobar 
príobháideach a chur ar fáil ar an láthair. 
 

13.2.1.7 Seirbhísí Uisce Príobháideacha 
Chomh maith leis sin, tá ról tábhachtach ag Grúpscéimeanna Uisce (agus toibreacha aonair) in uisce píopaí a 
chur ar fáil do theaghlaigh, feirmeacha agus gnóthaí príobháideacha i gContae Chiarraí. Is é Rannóg 
Grúpscéime na Comhairle a bheidh freagrach as Grúpscéimeanna a mhonatóiriú agus cabhrú leo, Rannóg atá 
ag obair go leanúnach ar uasghrádú líonraí agus ionad cóireála mar aon le scéimeanna a ullmhú a nglacfar 
freagracht astu amach anseo. 
  
Éascaíonn an Cláir Uisce Tuaithe forbairt seirbhísí uisce i gceantair thuaithe, agus tá ról tábhachtach aige i 
gcabhrú le heasnaimh i ngrúpscéimeanna uisce agus soláthairtí príobháideacha a fheabhsú sa chás nach 
bhfuil aon ghrúpscéim uisce nó scéim uisce phoiblí malartach ar fáil, Maidir le hinfheistíocht faoin gclár, tá 
tús áite á thabhairt d’uasghráduithe a chabhraíonn leis na bearta atá sainaitheanta sa Phlean Náisiúnta 
Bainistíochta Abhantraí, Creat-treoir Uisce agus ceanglais na Treorach maidir le hUisce Óil a sholáthar.  
 
Tuigeann an Chomhairle go bhfuil gá le clár Grúpscéim Séarachais atá á mhaoiniú i gceart chun déileáil le 
roinnt de na fadhbanna timpeallachta agus forbartha a eascraíonn ó ionaid chóireála aonair ar an láthair 
nach bhfuil oiriúnach. Spreagfaidh agus tacóidh an Chomhairle le pobail a bhfuil a leithéid de scéim á lorg 
acu. 
 
Seirbhísí Uisce Príobháideacha 
Is cuspóir de chuid na Comhairle é: 

KCDP 13-13 Caomhnú uisce agus úsáid fhreagrach uisce a chur chun cinn trí bhearta laghdaithe éilimh a 
bhunú agus a éascú. 

13.2.2   Bonneagar Uisce  
Tá sé riachtanach go leanfaí le hinfheistíocht a dhéanamh i mbonneagar an tsoláthair uisce chóireáil i 
gContae Chiarraí. Mura leantar le forbairt an bhonneagair le haghaidh uisce óil, tá seans ann go gcuirfeadh 
acmhainn srian ar fhorbairt.  D’fhéadfadh go mbeadh tionchar ag athrú aeráide ar chuid dár bhfoinsí uisce 
agus, dá réir sin, ar na hacmhainní amhuisce nua nach mór iad a mheas agus a fhorbairt.  Tá go leor foinsí 
screamhuisce i gCiarraí atá leochaileach do thriomach agus, dá réir sin, ní mór screamhuisce agus gaibhniú 
uisce / bearta stórála a fhorbairt sa mheántéarma ar mhaith le hathléimneacht a chinntiú. Éileoidh a leithéid 
de thograí measúnú timpeallachta agus ba cheart go mbeidís comhoiriúnach le cuspóirí caomhantais 
láithreán Natura 2000. 
 
Tá suas le 60 ionad cóireála uisce i gCiarraí.  Ní mór roinnt de na hionaid níos lú a ghrúpáil le chéile i dteannta 
le forbairt na n-ionad níos mó. Teastaíonn áiseanna stórála breise ionas gur féidir le hionaid iad féin a 
chosaint don todhchaí, déileáil le gearradh cumhachta, slándáil uisce agus acmhainn fáis. Soláthróidh rialú 
sceite agus athshlánú príomhlínte uisce acmhainn bhreise le haghaidh na scéimeanna uisce.  
 
Áirítear i measc na riachtanas forbartha reatha atá luaite leis an mbonneagar Seirbhísí Uisce: 

• Leathnú / Cuíchóiriú Ionad Cóireála Uisce  

• Uasghrádú Príomhphíobán Straitéiseach  

• Acmhainn bhreise sa taiscumar stórála straitéiseach  

• Athshlánú Príomhphíobán Uisce  

• Bainistíocht Sceite agus Laghdú UFW  

• Idirnascacht idir Líonraí 

• Forbairt Foinse 

• Oibreacha Cosanta Foinse 
 

Bonneagar Uisce 
Is cuspóir de chuid na Comhairle é: 

KCDP 13-14 Tacú le soláthar bonneagar cóireála uisce nua agus oibreacha uasghrádaithe ar an 
mbonneagar uisce agus fuíolluisce sa chontae a éascú. 

 
13.2.2.1   Cóireáil Fuíolluisce 
Tá cóireáil agus diúscairt fuíolluisce ar bhealach atá oiriúnach don timpeallacht tábhachtach ní hamháin i 
ndáil le sláinte an duine ach i ndáil le forbairt shóisialta agus gheilleagrach an chontae. Tarlaíonn truailliú ó 
shaoráidí cóireála fuíolluisce nuair nach bhfuil an chóireáil oiriúnach; níl sceitheadh uisce stoirme ag obair i 
gceart; nó tá fuíolluisce neamhchóireáilte á sceitheadh go díreach.  Tá sé riachtanach go mbeadh an 
fuíolluisce ar fad á chóireáil de réir dea-chleachtais d’fhonn a chinntiú go bhfuil an timpeallacht agus sláinte 
an phobail á gcosaint. 
 
Is bunphrionsabal d’fhorbairt lonnaíochtaí chun críocha cónaithe agus geilleagracha é saoráidí bonneagar 
fuíolluisce oiriúnacha a sholáthar. Tá cóireáil fuíolluisce mí-oiriúnach nó acmhainn theoranta ag líon 
suntasach lonnaíochtaí níos lú sa chontae a chuireann srian ar forbairt na lonnaíochtaí seo.  Ag féachaint do 
nádúr tuaithe Chiarraí, agus a suíomh imeallach i Réigiún an Deiscirt, baineann tábhacht gheilleagrach 
ollmhór leis na bailte agus sráidbhailte níos lú seo chun pobail thuaithe a chothabháil. Ní mór d’Uisce Éireann 
infheistiú sa bhonneagar fuíolluisce ionas gur féidir leis na lonnaíochtaí seo freastal go sásúil ar fhás daonra 
de réir chroístraitéis an phlean seo, chun suíomh malartach a chur ar fáil le haghaidh tithíocht thuaithe 
aonuaire agus chun geilleagair thuaithe a chothabháil agus cur ar a gcumas fás.  
 
Dá réir sin, tá 24 lonnaíocht tosaíochta sainaitheanta ag Comhairle Contae Chiarraí a bhfuil infheistíocht ag 
teastáil ina mbonneagar fuíolluisce ar bhonn práinne. Áirítear an 24 lonnaíocht seo in aighneacht 
mhionsonraithe atá curtha faoi bhráid Chlár Forbartha Baile Beaga agus Sráidbhailte Uisce Éireann (STVGP) 

ag Comhairle Contae Chiarraí. Féach ar Imleabhar 1 Aguisíní- Aighneacht Chomhairle Contae Chiarraí chuig 
Uisce Éireann (STVGP). 
 
Tacóidh agus éascóidh an Chomhairle Uisce Éireann i ndáil le forbairt inbhuanaithe clár cóireála fuíolluisce 
tuaithe agus tacóidh an Chomhairle le tionscnaimh atá á gcur i gcrích ag Uisce Éireann, ag pobail agus ag 
forbróirí i lonnaíochtaí beaga tuaithe chun réitigh a shainaithint a bheidh faoi réir an mhaoinithe a bheidh ar 
fáil le haghaidh seirbhísí dá leithéid.  
 
Cóireáil Fuíolluisce  
Is cuspóir de chuid na Comhairle é: 

KCDP 13-15 Soláthar inbhuanaithe agus uasghrádú bonneagar fuíolluisce reatha a éascú agus tacú leis 
chun freastal ar fhorbairtí lonnaíochtaí sa chontae amach anseo de réir na Croístraitéise. 
 

KCDP 13-16 Plean Infheistíochta Uisce Éireann 2020-2024 agus Clár Forbartha Baile Beaga agus 
Sráidbhailte (STVGP) agus aon phleananna caipitil/straitéisí sa chontae a éascú agus tacú leo. 

 

13.2.2.3   Ionaid Chóireála Fuíolluisce Príobháideacha Comhchoiteanna 
Ní bhreithneofar ionaid chóireála fuíolluisce príobháideacha comhchoiteanna le haghaidh forbairtí cónaithe. 
Breithneofar ionaid chóireála fuíolluisce príobháideacha in imthosca eisceachtúla le haghaidh úsáidí 
tráchtála agus turasóireachta.   Breithneoidh an Chomhairle a leithéid sin de thograí go cúramach, agus ar a 
laghad, ní bhreithneofar ach tograí ina bhfuil an córas cóireála fuíolluisce comhchoiteann á choimeád faoi 
úinéireacht aonair. Ceanglaítear é sin a dhéanamh d’fhonn a chinntiú go mbeidh an córas á chothabháil go 
cuí. Chomh maith leis sin, ní mór go mbeadh an Chomhairle sásta go bhfuil treoir ábhartha EPA, treoracha AE 
agus critéir forbartha inbhuanaithe agus timpeallachta á gcomhlíonadh ag an bhforbairt. 
 
D’fhéadfadh an Chomhairle córais chóireála aonair malartacha a bhreithniú díreach le haghaidh forbairtí 
reatha, sa chás nach gciallaíonn na coinníollacha talún nach mbeadh an córas reatha, de réir Chód Cleachtais 
EPA, ag cóireáil eisiltigh go sásúil (d’fhéadfaí go n-áireofaí i measc roghanna malartacha dá leithéid córais 
diúscartha nialasacha). 
 
Ionaid Chóireála Fuíolluisce Príobháideacha Comhchoiteanna 
Is cuspóir de chuid na Comhairle é: 

KCDP 13-17 Breithniú a dhéanamh ar chórais chóireála fuíolluisce príobháideacha chun freastal ar 
úsáidí tráchtála agus turasóireachta (forbairtí a ghineann fostaíocht) taobh amuigh de 
lonnaíochtaí seirbhísithe agus i gceantair thuaithe ina bhfuil an córas faoi úinéireacht 
aonair agus sa chás go léirítear chun sástachta an Údaráis Phleanála go bhfuil an córas 
cóireála fuíolluisce molta de réir ‘Cód Cleachtais - Córais Chóireála Fuíolluisce agus 
Diúscartha le haghaidh Tithe Aonair, EPA 2009 agus Lámhleabhair Chóireála Fuíolluisce – 
Córais Chóireála le haghaidh Pobal Beag, Gnóthaí, Ionaid Fóillíochta agus Óstáin, EPA 1999’, 
agus aon leaganacha nuashonraithe de na doiciméid seo thar shaolré an Phlean, na Creat-
treorach Uisce, na Treorach maidir le Gnáthóga agus Uiscí Sliogéisc agus na Cláir 
Laghdaithe Truaillithe ábhartha. 

 

 
13.2.2.4   Saoráidí Fuíolluisce Príobháideacha Aonair i gCeantair Thuaithe 
Sainaithníodh i nDaonáireamh 2016 go raibh dabhach shéarachais aonair phríobháideach nó cineál eile córas 
cóireála aonair ag freastal ar 55% de theaghlaigh phríobháideachta sa chontae. Bhí an ráta seo i bhfad níos 
airde ná meánráta an Stáit a bhí cothrom le 28.8%. Tá sé seo ag teacht leis an bpatrún lonnaíochta tuaithe 
agus leis an easpa infheistíochta in ionaid chóireála fuíolluisce príobháideacha sna sráidbhailte tuaithe sa 
chontae. 

Ní mór breithniú cúramach a dhéanamh ar sholáthar córas cóireála fuíolluisce ar an láthair chun freastal ar 
thithíocht tuaithe aonuaire nua de bhrí go gcuireann na córais seo brú suntasach ar cháilíocht an uisce.  
 
Le haghaidh forbairt nua, áit a bhfuil sé beartaithe freastal ar theach cónaithe le córas cóireála fuíolluisce 
teaghlaigh, ní mór a léiriú gur féidir leis an gcóras atá beartaithe a fhorbairt ar a láthair an t-eisilteach a 
dhiúscairt go cuí de réir an Chóid Chleachtais: Córais Chóireála agus Diúscartha Fuíolluisce le haghaidh Tithe 
Aonair (EPA, 2009) agus go bhfuil an Chreat-treoir Uisce agus forálacha an Phlean Náisiúnta Bainistíochta 
Abhantraí á gcomhlíonadh.  
 
Ní mór go mbeadh na córais seo suiteáilte i gceart, á monatóiriú go rialta, agus á gcothabháil ar mhaithe le 
sláinte an phobail agus an timpeallacht a chosaint. Leanfaidh an Chomhairle le hiniúchtaí a chur i gcrích faoin 
bPlean Iniúchta Náisiúnta le haghaidh Córas Cóireála Fuíolluisce Teaghlaigh - arb iad na haidhmeanna atá 
luaite leis sláinte an phobail agus cáilíocht an uisce a chosaint ó na rioscaí a chruthaíonn na córais seo. 
 
Saoráidí Fuíolluisce Príobháideacha Aonair i gCeantair Thuaithe 
Is cuspóir de chuid na Comhairle é: 

KCDP 13-18 A chinntiú go bhfuil caighdeáin agus ceanglais Uisce Éireann: Cód Cleachtais maidir le 
Bonneagar Fuíolluisce, (Nollaig 2016), agus aon leagan nuashonraithe den doiciméad seo 
thar shaolré an Phlean á gcomhlíonadh. 
 

KCDP 13-19 A chinntiú go bhfuil córas cóireála fuíolluisce beartaithe le haghaidh teaghaisí aonair 
tuaithe de réir ‘Cód Cleachtais - Córais Chóireála Fuíolluisce agus Diúscartha le haghaidh 
Tithe Aonair, EPA 2021’ agus aon leagan nuashonraithe den doiciméad seo thar shaolré an 
Phlean, agus go bhfuil siad á gcothabháil de réir shonraíochtaí faofa an déantúsóra agus 
faoi réir chomhlíontacht leis an gCreat-treoir Uisce, na Treorach maidir le Gnáthóga agus 
Uiscí Sliogéisc agus na Cláir Laghdaithe Truaillithe ábhartha. 

 
13.2.3   Leithris Phoiblí 
Tá Leithris Phoiblí ag Comhairle Contae Chiarraí ag 19 suíomh ar fud an Chontae. Tá seacht gcinn de na 
saoráidí seo á soláthar ag grúpaí pobail áitiúla thar ceann Chomhairle Contae Chiarraí. Ní mór a chinntiú go 
bhfuil leithris phoiblí á gcur ar fáil i suíomhanna oiriúnacha chun tairbhe phobal na háite agus turasóirí. 
Comhoibreoidh an Chomhairle le grúpaí áitiúla chun soláthar leithreas a éascú in áiteanna ina mbíonn go 
leor daoine nó áiteanna ina mbailíonn daoine agus ina bhfuil riachtanas sainaitheanta. I gceantair áirithe a 
mbaineann íogaireacht timpeallachta leo, b’fhéidir go mbeadh sé níos oiriúnú saoráidí a sholáthar nó a 
uasghrádú i lonnaíocht in aice láimhe chun déileáil leis an riachtanas. 
 
Leithris Phoiblí 
Is cuspóir de chuid na Comhairle é: 

KCDP 13-20 Grúpaí pobail a éascú agus tacú leo chun leithris phoiblí a sholáthar agus a bhainistiú ag 
suíomhanna oiriúnacha. 

 

13.2.4   Bainistíocht Uisce Stoirme 
D’fhéadfadh go mbeadh tionchar díobhálach suntasach ag sreafaí uisce stoirme ar acmhainn gréasáin 
séarach agus ag ionaid chóireála. Tá athrú aeráide ag cur leis an tionchar trí thitim báistí níos minice agus 
níos troime. Cruthaíonn sé seo dúshláin a bhaineann le draenáil agus acmhainn, a rabhthas in ann déileáil leo 
trí roghanna crua-innealtóireachta roimhe seo (silteáin choincréite, píopaí, draenacha etc). 
 
Is cur chuige é Córais Draenála Inbhuanaithe, ar a dtugtar SuDS go coitianta, a bhfuil sé mar aidhm leis rith 
chun srutha uisce dromchla a bhainistiú chomh gar agus is féidir dá fhoinse trí úsáid a bhaint as nó nádúr 
réitigh innealtóireachta éagsúla nó nádúrbhunaithe a mhacasamhlaíonn próisis nádúrtha draenála sula sé 
isteach sa sruthchúrsa nó sa ghréasán. Ceadaíonn teicnící SuDS d’uisce dromchla dul isteach sa talamh nó sní 

chomh fada le sruthchúrsaí níos moille trí úsáid a bhaint as cóireálacha dromchla scagach, linnte, claiseanna 
reatha, draenacha scagtha nó suiteálacha eile. Áirítear i measc na mbuntáistí a bhaineann le cur chuige 
nádúrbhunaithe ní hamháin buntáistí bainistíochta riosca i gcás tuilte ach caighdeán uisce feabhsaithe, 
bithéagsúlacht agus oiriúnú agus maolú Aeráide. Chun lántairbhe a bhaint as éifeachtacht, ní mór breithniú a 
dhéanamh ar réitigh uisce dromchla nádúrbhunaithe ag na céimeanna tosaigh dearaidh de phleanáil 
talamhúsáide, lena n-áirítear nuair a bhíonn máistirphleananna á n-ullmhú agus cuspóirí criosaithe 
talamhúsáide á sonrú. 
 
Éileoidh an Chomhairle go gcuirfear SuDS i bhfeidhm i bhforbairtí nua agus i dtograí a bhfuil sé mar aidhm 
leo cur le forbairtí reatha. Beidh rith chun srutha íosta uisce dromchla teoranta do ráta rith chun sceithe 
láithreán úrnua. 
 
Beidh cur i bhfeidhm theicnící SuDS dírithe suíomhoiriúnaithe agus braithfidh sé ar shaintréithe an tsuímh 
agus beidh sé riachtanach a léiriú go bhfuil breithniúcháin athraithe aeráide curtha san áireamh sa dearadh.  
Ba cheart go n-áireofaí i ngach iarratas measúnú draenála oiriúnach ina ndéantar cur síos ar 
bhreithniúcháin/straitéisí dearaidh draenála de réir an riosca i gcás tuilte, bainistíocht uisce dromchla agu 
ceanglais agus cuspóirí athraithe aeráide sa Phlean Forbartha Contae. 

 
Figiúr 13.1 Samplaí SuDs. 

Bainistíocht Stoirm Uisce  
Is cuspóir de chuid na Comhairle é: 

KCDP 13-21 
 
 
KCDP 13-22 

Draenáil inbhuanaithe a fheabhsú agus an riosca i gcás tuilte a laghdú sa timpeallacht 
uirbeach de réir Lámhleabhar SuDS CIRIA 2015. 
 
Cuspóir de chuid na Comhairle é deiseanna le haghaidh SuDs nádúrbhunaithe a 
shainaithint i gcomhar le hullmhú máistirphleananna le haghaidh ceantar uirbeach agus 
Measúnuithe Straitéiseacha Riosca i gcás Tuilte ag leibhéal an phlean. 
 

KCDP 13-23 Tacú le níos mó bailithe báistí i measc teaghlach agus gnóthaí ionas gur féidir an t-uisce 
stoirme ó chomhchórais séarachais a aistriú. 
 

KCDP 13-24 Tacú le cuimsiú Córas Draenála Uirbeach Inbhuanaithe (SUDanna) i ngach forbairt phoiblí 
agus phríobháideach i gceantair uirbeacha. 
 

KCDP 13-25 Oibriú i dteannta le Uisce Éireann d’fhonn a chinntiú go bhfuil gréasáin draenála séarach 
bréan agus uisce dromchla á ndeighilt óna chéile más féidir agus an gréasán draenála a 
uasghrádú chun fáil réidh le mínasc agus insíothlú uisce dromchla. 
 

KCDP 13-26 Tacú le hiarfheistiú Córas Draenála Uirbeach Inbhuanaithe (SuDS) i gceantair uirbeacha 
bhunaithe. Más féidir, ba cheart réitigh nádúrbhunaithe a chur san áireamh. 

 

13.3  Bainistíocht Dramhaíola 
Tá athrú ollmhór ag teacht ar bhainistíocht dramhaíola ar fud na Tíre faoi láthair. Is éard atá mar bhonn le 
cur chun feidhme an ordlathais bainistíochta dramhaíola, spriocanna laghdaithe gás ceaptha teasa, beartais 
Eorpacha agus Náisiúnta cosúil leis an Treoir maidir le Líonadh Talún agus an Straitéis Náisiúnta maidir le 
Dramhaíl In-bhithmhillte. In go leor cásanna, táthar ag spreagadh athraithe trí bhearta airgeadais a bhfuil an 
Rialtas ag tacú leo cosúil le fóirdheontas Repak ar earraí tirime in-athchúrsáilte cosúil leis an Tobhach Líonta 
Talún. Chomh maith leis sin, tá fórsaí geilleagracha saormhargaidh ag cur le luach na dramhaíola in-
athchúrsáilte mar thráchtearra.  
 
I láthair na huaire, tá an córas bainistíochta dramhaíola ag athrú go leanúnach, agus tá cinntí infheistíochta á 
ndéanamh i gcomhthéacs timpeallacht gheilleagrach agus rialála atá thar a bheith éiginnte. Is é beartas an 
Rialtais gan tacú le dramhaíl a bheith á diúscairt i líonadh talún agus méadóidh an Tobhach Líonta Talún go 
suntasach as seo go ceann roinnt blianta amach anseo. Tá an méid dramhaíola atá á dhiúscairt i líonadh 
talún ag laghdú de réir a chéile, go háirithe le blianta beaga anuas tá laghdú suntasach tugtha faoi deara sa 
mhéid dramhaíola orgánaí atá á diúscairt i líonadh talún. 
 
Tá feabhas tagtha ar chórais bainistíochta dramhaíola i gCiarraí, ach táthar fós ag brath go mór ar mhargaí 
easpórtála chun dramhaíl iarmharach, dramhaíl in-athchúrsáilte agus dramhaíl ghuaiseach a chóireáil. 
Ainneoin gurb é an aidhm fhoriomlán, a mhéid agus is féidir, tomhaltas a scaradh ó ghiniúint dramhaíola le 
himeacht ama, beidh gá le tuilleadh infheistíochta i mbonneagar bainistíochta dramhaíola agus go háirithe i 
gcineálacha difriúla cóireála dramhaíola. Chomh fada is a bhaineann lenár riachtanais dramhaíola a 
bhainistiú, tacaíonn an Plean seo le prionsabail an gheilleagair chiorclaigh atá mar bhonn leis an méid 
dramhaíola atá á cur i líonadh talún a laghdú agus an úsáid atá á baint as dramhaíl mar acmhainn a mhéadú. 
Ciallaíonn sé sin go bhfuil tús áite á thabhairt do chosc, ullmhú le haghaidh athúsáide, athchúrsála agus 
athshlánaithe san ord sin, seachas do dhiúscairt dramhaíola. 

Bainistíocht Dramhaíola 
Is cuspóir de chuid na Comhairle é: 

KCDP 13-27 A chinntiú go bhfuil an Pleanáil Bainistíochta Dramhaíola Réigiúnach á chur chun feidhme 
agus go bhfuil béim ar leith á leagan ar laghdú, athúsáid agus athchúrsáil dramhaíola agus 
diúscairt inbhuanaithe dramhaíl iarmharach ar an mbealach is oiriúnaí agus is féidir. 
 

KCDP 13-28 Cur chun feidhme an Phlean Bainistíochta Dramhaíola Réigiúnach reatha a éascú, agus aon 
phlean athsholáthair nó leasaitheach, lena n-áirítear cur chun feidhm an ordlathais 
dramhaíola agus lántairbhe a bhaint as dramhaíl a aistriú ó líonadh talún de réir an 
bheartais náisiúnta agus Eorpaigh reatha. 

 

13.3.1    Bonneagar Bainistíochta Dramhaíola 
Gné ríthábhachtach de bhonneagar an Chontae é bonneagar bainistíochta dramhaíola atá á rialú go cuí agus 
inbhuanaithe ó thaobh na timpeallachta de a sholáthar. Ní hamháin go gcosnaíonn a leithéid an timpeallacht 
nádúrtha, is dlúthchuid é den bhonneagar atá riachtanach ionas gur féidir le tionscail feidhmiú ar bhealach 
atá inbhuanaithe ó thaobh na timpeallachta de laistigh den Chontae. 
 
Is iad cuideachtaí príobháideacha atá freagrach as formhór an bhailithe, na bainistíochta agus na diúscartha 
dramhaíola sa Chontae agus tógtar an dramhaíl amach as an gContae. Tá seirbhís bailithe dramhaíola á 
soláthar ag an gComhairle i gCill Airne fós. Tá an Chomhairle Contae freagrach as cúig ionad fóntas poiblí, i 
gCill Airne (Cúil Chaisleach), Baile an Mhuilinn, Neidín, Cathair Saidhbhín agus Daingean Uí Chúis, ionaid a 
éascaíonn dlúthú agus iompar chuig sruthanna dramhaíola éagsúla. Tá na saoráidí seo á gceadúnú ag EPA 
agus is féidir le glacadh le cineálacha éagsúla dramhaíola lena ndiúscairt agus lena n-athshlánú. I dteannta 
leis sin, tá roinnt saoráidí bainistíochta dramhaíola príobháideacha sa Chontae, atá údaraithe ag Comhairle 
Contae Chiarraí agus ag an EPA. Leanfaidh an Chomhairle ag tacú le tionscnaimh coisc agus laghdaithe 
dramhaíola a bheidh dírithe ar gach gné de bhailiú dramhaíola sa Chontae, agus díreofar ar tháirgeoirí 
dramhaíola tráchtála agus teaghlaigh. Glactar leis go bhfuil sé riachtanach aird saoránach agus gnóthaí a 
tharraingt ar a gcuid freagrachtaí. 
 
Éascóidh an Chomhairle soláthar inbhuanaithe saoráidí dramhaíola breise ag suíomhanna oiriúnacha de réir 
Threoir an Bhonneagair Bainistíochta Dramhaíola le haghaidh Láithreánú Saoráidí Bainistíochta Dramhaíola 
2015-21. 
 

13.3.2   Ionaid Fóntas Poiblí 
Tá an Chomhairle freagrach as roinnt saoráidí athchúrsála freisin. Éascaíonn na saoráidí seo athchúrsáil raon 
leathan ábhar dramhaíola. Lena chois sin, tá a cuid spriocanna comhlíonta ag an gComhairle mar atá 
sonraithe sa Phlean Bainistíochta Dramhaíola Réigiúnach i ndáil le soláthar Ionad Fág Anseo, agus tá 881 
Ionad Fág Anseo ar fad suite in áiteanna éagsúla ar fud an Chontae. Tá saoráidí athchúrsála á gcur ar fáil ag 
bailitheoirí príobháideacha dramhaíola freisin. 
 

 
1 https://www.kerrycoco.ie/environment/waste-recycling-litter/domestic-waste-recycling/ 

Mapa 13.2: Ionaid Fág Anseo & Ionaid Fóntas Poiblí 

 
Ionaid Fóntas Poiblí 
Is cuspóir de chuid na Comhairle é: 

KCDP 13-29 Soláthar inbhuanaithe saoráidí breise athchúrsála/athshlánaithe dramhaíola a éascú ag 
suíomhanna oiriúnacha. 
 

KCDP 13-30 Giniúint dramhaíola a bhainistiú go hinbhuanaithe, tacú le hinfheistíocht i gcineálacha 
difriúla cóireála dramhaíola agus tacú le prionsabail an gheilleagair chiorclaigh, tús áite a 
thabhairt do chosc, athúsáid, athchúrsáil agus athshlánú, chun tacú le timpeallacht, 
geilleagar agus sochaí inbhuanaithe agus shláintiúil. 
 

KCDP 13-31 Forbairt inbhuanaithe saoráidí bainistíochta dramhaíola a éascú lena n-áirítear cóireáil 
theirmeach agus cóireáil mheicniúil/bhitheolaíoch ag suíomhanna oiriúnacha agus 
inbhuanaithe. 
 

KCDP 13-32 Soláthar agus cothabháil inbhuanaithe agus leanúnach acmhainn líonta talún ceadúnaithe 
oiriúnach le haghaidh diúscairt dramhaíl iarmharach ag suíomh/suíomhanna oiriúnacha 
agus inbhuanaithe sa Chontae. 
 

KCDP 13-33 Forbairt roghanna nua agus forbairtí teicneolaíocha inbhuanaithe a bhaineann le 
bainistíocht dramhaíola a spreagadh agus a éascú cosúil le scéimeanna Dramhaíl Orgánach 
go Fuinneamh/Cumhacht is Teas in Éineacht. 
 

KCDP 13-34 A éileamh ar fhostóirí suntasacha agus ar fhorbairtí miondíola suntasacha suíomhanna 
oiriúnacha a sholáthar agus a chothabháil le haghaidh ionaid fág anseo don phobal (faoi 

thalamh go hinmhianaithe), mar atá á chinneadh ag an Údarás Pleanála. 
 

KCDP 13-35 A éileamh go mbeadh soláthar cuí á dhéanamh le haghaidh bainistíocht dramhaíola laistigh 
d’fhorbairtí, lena n-áirítear saoráidí a sholáthar chun dramhaíl a stóráil, a scaradh agus a 
bhailiú. 
 

KCDP 13-36 Tacú le soláthar bonneagair le haghaidh múiríniú agus foirmeacha eile chun bithdhramhaíl 
cosúil le díleáiteoirí anaeróbacha a phróiseáil. 
 

KCDP 13-37 A chinntiú go bhfuil cóireáil agus bainistiú dramhaíl sloda á ndéanamh ar bhealach 
sábháilte, éifeachtúil agus inbhuanaithe ag féachaint do chosaint na timpeallachta agus 
sláinte an phobail agus ar bhealach a chinntíonn go bhfuil an Chreat-treoir Dramhaíola, an 
Treoir maidir le Níotráití, an tAcht um Bainistiú Dramhaíola agus gach ionstraim reachtúil 
ábhartha á gcomhlíonadh. 

 
 

13.3.3   Geilleagar Ciorclach 
Níl an tsamhail líneach thraidisiúnta - acmhainní in úsáid agus go leor dramhaíola á cruthú agus á cur chuig 
líonadh talún - inbhuanaithe. Tá doiciméid bheartais anois ag díriú ar gheilleagar ciorclach a fhorbairt ina 
dtugtar aitheantas don phointe go bhfuil gach acmhainn gann, agus a bhfuil sé mar aidhm leo luach gach 
táirge, ábhar agus acmhainn a chothabháil trí athúsáid, athnuachan agus deisiú, ionas go mbeidh táirgí á n-
athúsáid go leanúnach, chun giniúint dramhaíola a íoslaghdú. Tá sé mar aidhm le Creat-treoir Dramhaíola an 
AE, tús áite a thabhairt do chosc dramhaíola, agus d’athúsáid, d’athchúrsáil agus d’athshlánú (sa chás gur 
acmhainn dramhaíola le haghaidh eastóscadh fuinnimh é dramhaíl fhéin-indóite) agus ar deireadh diúscairt i 
líonadh talún.  
 
Ag leibhéal réigiúnach, tá an Geilleagar Ciorclach ag tacú leis an nGeilleagar Ciorclach sa Phlean Bainistíochta 
Dramhaíola Réigiúnach do Réigiún an Deiscirt 2015-2021, a dhíríonn ar laghdú dramhaíola. Dá réir sin, 
tacóidh an Chomhairle le forbairt Geilleagar Ciorclach agus cur chun feidhme An Lúb a Dhúnadh – Plean 
Gníomhaíochta an AE don Gheilleagrach Ciorclach ag leibhéal réigiúnach. 
 
Tacaíonn an Chomhairle le húsáid a bhaint as teicneolaíochtaí cliste agus cuir chuige nuálacha i ndáil le 
bainistíocht dramhaíola a thacaíonn le cosc dramhaíola agus athúsáid, athchúrsáil agus athshlánú méadaithe 
dramhaíola, cur chuige a chruthaíonn buntáistí breise don timpeallacht agus don gheilleagar. Tacóidh an 
Chomhairle le agus cuirfidh sí chun feidhme bearta agus cleachtais nua a fhorbróidh an geilleagar ciorclach 
ag leibhéal contae.  

Figiúr 13.2: An Clár Náisiúnta um Chosc Dramhaíola 

 
An Geilleagar Ciorclach 
Is cuspóir de chuid na Comhairle é: 

KCDP 13-38 Tacú le tionscnaimh nuálacha a fhorbraíonn an geilleagar ciorclach trí chur chun feidhme 
an Phlean Bainistíochta Dramhaíola Réigiúnach do Réigiún an Deiscirt 2015-2021 agus an 
Phlean a thagann ina dhiaidh. 
 

KCDP 13-39 Tacú le hobair na hOifige Bainistíochta Dramhaíola Réigiúnach agus leis na comhlachtaí 
stáit ar fad sa Réigiún chun Plean Gníomhaíochta an AE don Gheilleagar Ciorclach-An Lúb a 
Dhúnadh a chur chun feidhme chun patrúin inbhuanaithe tomhaltais agus táirgthe a 
chinntiú. 
 

KCDP 13-40 Tacú le hullmhú an Phlean Cur Chun Feidhme Bithfhuinnimh do Réigiún an Deiscirt i 
gcomhar leis na hÚdaráis Áitiúla agus leis na Oifig Bainistíochta Dramhaíola Réigiúnach. 

 
13.3.4   Bainistíocht Bruscair 
Dúshlán atá fós le sárú ag an gComhairle é bainistíocht bruscair.  Is léir go mbaineann bruscar an bonn 
d’áilleacht an chontae, i gcás cónaitheoirí agus turasóirí araon. Déantar cur síos i bPlean Bainistíochta 
Bruscair na Comhairle Contae 2017-2019 (PBB) ar thiomantas na Comhairle don timpeallacht agus do chosc 
bruscair sa Chontae.  Is é beartas an phlean seo bruscar a chosc agus a íoslaghdú sa Chontae trí chéile, lena 
n-áirítear dumpáil mhídhleathach. Is féidir é seo a bhaint amach trí oideachas agus feasacht, rannpháirtíocht 
an phobail, cosc agus rialú agus forfheidhmiú bruscair.  
 
Bainistíocht Bruscair 
Is cuspóir de chuid na Comhairle é: 

KCDP 13-41 Tacú le hoideachas agus feasacht maidir le gach fadhb a bhaineann le bainistíocht 
dramhaíola, ag leibhéal teaghlaigh, tionscail agus pobail. 
 

KCDP 13-42 Tacú le agus cabhrú le pobail páirt a ghlacadh i ngníomhaíochtaí feasachta timpeallachta 
agus tionscnaimh athchúrsála pobalbhunaithe nó tionscnaimh bainistíochta timpeallachta a 
mbeidh cleachtais inbhuanaithe bainistíochta dramhaíola dá mbarr. 

 
13.3.5   Dramhaíl Ghuaiseach 
Sonraítear i bPlean Bainistíochta Náisiúnta maidir le Dramhaíl Ghuaiseach (NHWMP) 2014-2020 na 
tosaíochtaí atá luaite le bainistíocht dramhaíl ghuaiseach a fheabhsú. Níl aon líonadh talún le haghaidh 

dramhaíl ghuaiseach tráchtála sa Stát. Tá oibríochtaí teoranta cóireála dramhaíl ghuaiseach ann, ach tá siad 
seo teoranta do ghnóthú ola, cóireáil dramhaíl cúraim sláinte agus aisghabháil tuaslagóirí), rud a chiallaíonn 
go bhfuil Éire ag brath ar easpórtáil chun go leor sruthanna dramhaíl ghuaiseach a chóireáil. Aimsíodh i 
dtuarascáil maidir le dul chun cinn an phlean (Deireadh Fómhair 2018) ainneoin go raibh dul chun cinn 
déanta i ndáil le go leor gníomhaíochtaí molta, gur gá níos mó béime a leagan ar réimsí de chosc dramhaíl 
ghuaiseach agus ar fhorbairt bonneagar bainistíochta dramhaíl ghuaiseach chun deis a thabhairt d’Éirinn a 
bheith níos féinleorga i ndáil le cóireáil agus bainistíocht dramhaíl ghuaiseach. Leanfaidh an Chomhairle ag 
éileamh go ndéanfaí dramhaíl ghuaiseach a dhiúscairt ar bhealach sábháilte de réir NHWMP agus aon 
leasuithe nó athbhreithnithe a chuirtear i bhfeidhm ar an bPlean seo ina dhiaidh sin. 
 

13.3.6     Dramhaíl Tógála agus Scartála 
Go ginearálta, is éard a bhí i gceist le dramhaíl tógála agus scartála (dramhaíl T&S) ábhair dhramhaíola a 
bhaineann le gníomhaíochtaí tógála, scartála agus athchóirithe. Go traidisiúnta, ba i dtreo líonadh talún a bhí 
dramhaíl a bhaineann le hábhair tógála agus scartála á chur, ach anois glactar le hathúsáid agus le 
hathchúrsáil dhramhaíl T&S mar rogha níos inbhuanaithe. Sonraítear sprioc 70% i Rialacháin CE (Treoir 
Dramhaíola) 2011 maidir le hathúsáid, athchúrsáil agus athshlánú dhramhaíl T&S saorga in Éirinn faoin 
mbliain 2020. 
 
Tabharfaidh an Chomhairle aird ar cheanglais na dTreoirlínte Dea-chleachtais maidir le hUllmhú Pleananna 
Bainistíochta Dramhaíola do Thionscadail Tógála agus Scartála (DEHLG, 2006) agus aon leagan nuashonraithe 
de na treoirlínte nuair a bheidh iarratais phleanála le haghaidh forbairtí a chruthóidh leibhéil shuntasacha de 
dhramhaíl T&S á meas. 

14.0   Nascacht 
 
14.1   Réamhrá 
Is é an aidhm atá leis an gcaibidil seo príomhbhonneagar a chothabháil agus a sholáthar agus nascacht 
réigiúnach agus contae a fheabhsú trí chur chun feidhme na mbeartas agus na gcuspóirí thios agus Caighdeán 
Bainistíochta Forbartha agus doiciméad Treorach an Phlean seo. 
 
Mar Chontae imeallach agus tuaithe atá breac le leithinsí, baineann fíorthábhacht le nascacht le agus laistigh 
den Chontae i ndáil le caighdeán an bhonneagair atá ar fáil (fisiciúil agus digiteach) i ndáil leis an caighdeán 
saoil atá á chur ar fáil do shaoránaigh an Chontae.  Ar an gcuma chéanna, is ionann córas iompair chuí agus 
teileachumarsáid leathanbhanda agus gnéithe riachtanacha den bhonneagar seo agus is príomhfhachtóir iad 
i ndáil le tionscal agus fostaíocht a mhealladh chuig an gceantar.      
 
Tá an Chomhairle freagrach as soláthar roinnt cineálacha bonneagair, ach tá formhór an bhonneagair á 
sholáthar ag gníomhaireachtaí stáit agus ag soláthraithe príobháideacha. Is é beartas na Comhairle, i gcomhar 
leis na gníomhaireachtaí reachtúla ábhartha ar fad agus soláthraithe bonneagair bonneagar inbhuanaithe ar 
ardchaighdeán a sholáthar nó a éascú ag suíomhanna oiriúnacha chun infheistíocht ghnó nua agus daoine a 
mhealladh chuig an gContae chun freastal ar riachtanais gheilleagracha agus shóisialta an Chontae. 
 
Chomh maith leis sin, is é beartas na Comhairle feabhsú chaighdeán saoil shaoránaigh uile an Chontae a éascú 
trí bhonneagar iompair agus cumarsáide ar ardchaighdeán a sholáthar. Leis seo cuimsítear cosaint comhshaoil 
agus aon phlean nó tionscnamh a bheidh faoi réir réiteach a  mhínítear sa chaibidil seo ar pholasaí 
ceangailteachta agus faoi réir na measúnaithe cuí comhshaoil mar SEA, EIA agus AA nuair is cuí.   
 

14.2 Comhthéacs Beartais Phleanála 
Glactar leis in NPF agus RSES go mbaineann tábhacht le bainistiú inbhuanaithe ár n-acmhainní bonneagair 
chun folláine timpeallachta agus gheilleagrach ár dtodhchaí a chinntiú agus ag an am céanna aitheantas a 
thabhairt do ghá atá le hinfheistíocht i mbonneagar chun freastal ar fhás tuartha daonra agus geilleagrach 
amach anseo go dtí 2040. Is é atá mar aidhm le NPF forbairt chothrom, réigiúnach a chinntiú ar fud na 
hÉireann, mar aon le hinrochtaineacht réigiúnach feabhsaithe. Tá tuilleadh tacaíochta fós á tabhairt don 
tosaíocht náisiúnta seo in RSES, ina nglactar leis go bhfuil ról lárnach ag bonneagar cumasúcháin atá á 
bhainistiú go ciallmhar chun réigiún nasctha, bríomhar, ionchuimsitheach, seasmhach agus cliste a fhorbairt. 
Chomh maith leis sin, déantar cur síos in NPF agus RSES ar an ngá atá le foirmeacha iompair níos inbhuanaithe 
chun éileamh fuinnimh agus astaíochtaí gás ceaptha teasa a laghdú. Chomh maith leis sin, tacaíonn RSES le 
bonneagar digiteach a sholáthar cosúil le gréasán TFC ar ardchaighdeán agus an Plean Náisiúnta 
Leathanbhanda (PNL) a chabhróidh le forbairt réigiúnach chothrom a chruthú. 
 

14.3   Iompar Inbhuanaithe 
Leagtar béim i mbeartas iompair náisiúnta agus réigiúnach ar an ngá atá leis an éileamh ar bhrath ar an gcarr 
príobháideach a laghdú seachas iompar poiblí, rothaíocht agus siúl. Cuimsítear i gcoincheap an bheartais 
iompair comhtháite ní hamháin comhtháthú laistigh de agus idir modhanna iompair difriúla ach chomh maith 
leis sin comhtháthú le beartais agus cuspóirí timpeallachta, sóisialta, caitheamh aimsire, geilleagracha, 
oideachais agus sláinte. Ní féidir glacadh le nó cinneadh a dhéanamh níos mó maidir le soláthar áiseanna 
iompair ina n-aonar. 
 
Is é aidhm straitéiseach an Phlean Forbartha seo pleanáil iompair agus talamhúsáide a chomhordú. Ginfidh 
agus treiseoidh comhtháthú éifeachtach talamhúsáide agus iompair patrúin lonnaíochta inbhuanaithe a 
bhaineann an úsáid is éifeachtaí as talamh, a íoslaghdaíonn an gá atá le taisteal sa charr agus a laghdóidh 
astaíochtaí C02. Ciallaíonn sé seo go bhfuil ceanglas ar na straitéisí iompair agus lonnaíochta a bheith 
comhsheasmhach, ní hamháin lena chéile, ach leis an treoir náisiúnta de réir an Chreata Náisiúnta Pleanála, 
an Beartas Taistil Níos Cliste agus beartais agus treoirlínte an Údaráis Náisiúnta Iompair.  

Déanfaidh an Chomhairle iarracht a chinntiú go dtacóidh feabhsuithe ar bhonneagar agus seirbhísí iompair 
tacú le forbairt straitéiseach agus straitéis lonnaíochta don Chontae agus go soláthrófar leibhéal oiriúnach 
inrochtaineachta ar áiseanna, seirbhíse agus deiseanna uirbeacha agus tuaithe. 
Is creat straitéiseach ardleibhéal é an dréacht-Chreat Náisiúnta Iompair d’Éirinn (NIFTI) a thabharfaidh tús áite 
d’infheistíocht sa ghréasán iompair talún. Sainaithnítear sa dréachtchreat ceithre thosaíocht infheistíochta a 
bhfuil dhá ordlathas prionsabalbhunaithe ag tacú leo – Córa Iompair & Idirghabháil: 
 
 1. Dícharbónú 
 2. Cosaint agus Athnuachan 
 3. Soghluaisteacht Daoine agus Earraí i gCeantair Uirbeacha 
 4. Nascacht Réigiúnach agus Tuaithe Feabhsaithe 

 
Figiúr 14.1 Ordlathas Córa Iompair agus Idirghabhála – NIFTI 

 
Is é beartas an Phlean tacú le forbairt inbhuanaithe córas iompair a sholáthraíonn raon roghanna iompair don 
Chontae, lena n-áirítear gréasán bóithre sábháilte, raon seirbhísí bus agus seirbhísí iarnróid, áiseanna 
oiriúnacha siúil agus rothaíochta agus suíomhanna oiriúnacha agus deiseanna le haghaidh aerthaistil agus 
taisteal ar uisce. 
 
Chomh maith leis sin, tá an Chomhairle tiomanta don mhéid comaitéireachta a laghdú ar dtús trí phoist bhreise 
a chruthú sa Chontae agus tairbhe a bhaint as treochtaí a tugadh faoi deara le déanaí i rith phaindéim Covid-
19 maidir le cianobair trí mhoil comhionad oibre i mbailte beaga agus sráidbhailte a éascú agus tacú leo.  
 

14.3.1 Pleanáil Iompair Inbhuanaithe 
Braitheann córas iompair éifeachtach agus idir córacha iompair ar chomhtháthú rathúil le pleanáil 
talamhúsáide. Éascóidh an Chomhairle dearadh sráide feabhsaithe i lonnaíochtaí a spreagfaidh níos mó daoine 
cinneadh a dhéanamh siúl, léim ar an rothar nó úsáid a bhaint as iompar poiblí, tríd an eispéireas a dhéanamh 
níos sábháilte agus níos deise. Beidh sé seo mar bhonn le luasanna tráchta a laghdú, stop a chur le húsáid 
neamhriachtanach an chairr, agus timpeallacht thógtha a chruthú a thacaíonn le stíleanna maireachtála 
sláintiúla agus a fhreagraíonn ar bhealach níos tuisceanaí le nádúr uathúil pobal agus áiteanna aonair. Áirítear 
caighdeán feabhsaithe aeir i measc na mbuntáistí comhpháirteacha eile.   
 
Soláthraítear sa Lámhleabhar Dearaidh le haghaidh Bóithre agus Sráideanna Uirbeacha (DMURS) treoir 
dearaidh agus caighdeáin maidir le tógáil bóithre agus sráideanna uirbeacha reatha nua agus iad a athchumrú, 
d’fhonn a chinntiú go bhfuil siad sábháilte le haghaidh coisithe agus rothaithe. Is cuspóir de chuid an Phlean 
seo é go bhfuil forbairt chónaithe nua agus oibreacha feabhais ar an ríocht phoiblí deartha de réir na 
dtreoirlínte seo.  
 

14.3.2   Soghluaisteacht Inbhuanaithe 

Is féidir glacadh le soghluaisteacht inbhuanaithe mar bhealach chun daoine a nascadh le háiteanna ar bhealach 
inbhuanaithe trí thacú le haistir inacmhainne ar iompair níos glaise.  
 
Baineann dúshlán le soghluaisteacht inbhuanaithe i gContae Chiarraí, contae ina bhfuil ceann de na rátaí 
úsáide is airde de charranna príobháideacha le haghaidh aistear chuig ionaid oibre (71.1%), i gcomparáid leis 
an meán náisiúnta (65.6%). Tá ceannas an chairr phríobháidigh mar phríomh-mhodh iompair bunaithe ar an 
bpatrún lonnaíochta scaipthe agus dlús daonra íseal an chontae (23.3 duine i ngach ciliméadar cearnach, i 
gcomparáid leis an meán náisiúnta de 70 duine i ngach ciliméadar cearnach). Os a choinne sin, is fachtóir 
suntasach rannpháirteach é an ganntanas modhanna iompair inbhuanaithe inmharthana. Úsáideann níos lú 
ná 1.2% de chomaitéirí i gCiarraí iompar poiblí chun taisteal chuig an obair, i gcomparáid leis an meán náisiúnta 
de 9.3%. 
 
Ceanglóidh soghluaisteacht inbhuanaithe a chomhlionadh obair le príomhpháirtithe leasmhara, lena n-áirítear 
an tÚdarás Náisiúnta Iompair agus sraith gníomhaíochtaí a áirítear ina measc: 
 

• Fás spriocdhírithe daonra agus fostaíochta i gceantair lonnaíochta. 

• Roghanna malartacha seachas an carr a úsáid, eadhon, siúl, rothaíocht agus iompar poiblí. 

• Feabhsuithe tréscaoilteachta agus inrochtaineachta. 

Éiríonn siúl agus rothaíocht níos inmharthana mar roghanna iompair nuair a laghdaítear an t-achar idir a 
leithéid de sheirbhísí. Tá léargas le fáil i dTábla 14.1 ar an deighilt mhódúil sna príomhlonnaíochtaí. Tacóidh 
agus cinnteoidh an Chomhairle go mbeidh roghanna malartacha seachas an carr comhtháite i ndearadh 
sráideanna agus spásanna poiblí, tús áite a thabhairt do rothaíocht agus siúl mar mhodhanna iompair 
gníomhacha. Cinnteoidh an chomhairle bainistíocht éifeachtach spáis i lár bailte agus sráidbhailte a 
sholáthraíonn ardleibhéal tréscaoilteachta le haghaidh siúil agus rothaíocht a chruthaíonn áiteanna 
inrochtana, mealltacha agus bríomhara le bheith ag obair agus ag maireachtáil iontu. 
 
Deimhníonn agus tarraingíonn na sonraí i dTábla 14.1 aird ar na dúshláin atá le sárú ag an gContae i ndáil le 
tacú le haistriú córa iompair ón gcarr. Tá Comhairle Contae Chiarraí tiomanta do thacú le modhanna 
inbhuanaithe taistil lena n-áirítear iompar poiblí, siúl agus rothaíocht, agus más féidir, an t-athrú córa iompair 
a athrú ón gcarr príobháideach agus dícharbónú in iompar a spreagadh. Nuair a bhíonn forbairt pleanála á 
pleanáil, cinnteoidh an Chomhairle go mbeidh riachtanais daoine le cumais éagsúla á mbreithniú. 

  
Ag Siúl/Ag Rothaíocht Iompar Poiblí Feithicil  

Obair Scoil Iomlán Obair Scoil Iomlán Obair Scoil Iomlán 

Trá Lí 20.1% 26.4% 22.7% 1.1% 8.3% 4.0% 71.1% 59.0% 66.2% 

Cill Airne 23.9% 23.1% 23.7% 4.0% 6.6% 4.7% 61.5% 63.3% 62.0% 

Lios Tuathail 15.4% 22.4% 18.1% 0.6% 13.2% 5.5% 81.1% 60.2% 73.1% 

Oileán Ciarraí 17.8% 32.6% 23.1% 1.3% 6.8% 3.3% 77.7% 57.7% 70.5% 

Neidín 19.2% 27.6% 21.9% 1.2% 5.8% 2.7% 71.7% 60.7% 68.2% 

Cill Orglan 21.0% 30.0% 23.9% 1.0% 6.9% 2.9% 73.9% 58.2% 68.8% 

Daingean Uí 
Chúis 

37.7% 43.2% 39.1% 1.1% 2.4% 1.5% 53.2% 51.4% 52.7% 

Baile an 
Bhuinneánaigh 

13.8% 21.5% 16.7% 1.2% 7.3% 3.5% 79.7% 63.8% 73.8% 

Cathair 
Saidhbhín 

31.0% 40.3% 34.1% 0.6% 1.7% 0.9% 64.3% 54.0% 60.9% 

Baile an 
Mhuilinn 

7.4% 39.8% 18.3% 0.8% 7.3% 3.0% 88.6% 46.1% 74.3% 

Tábla 14.1 Deighilt Mhódúil Iompair Príomhlonnaíochtaí (CSO 2016) 
 
Ceadóidh an Chomhairle laghdú ar chaighdeáin páirceála carranna i suíomhanna oiriúnacha i lár bailte chun 
athrú módúil a spreagadh ón gcarr príobháideach chuig foirmeacha níos inbhuanaithe iompair, cosúil le 
hiompar poiblí, rothaíocht agus siúl. 
 
Chomh maith leis sin, cinnteoidh an Chomhairle go mbeidh áiseanna páirceála Rothar oiriúnacha (Féach ar 
Chaighdeáin & Treoirlínte Bainistíochta Forbartha, Iml. 6) san áireamh in aon iarratais nua i gceantair 
uirbeacha chun cabhrú le tacú le haistriú córa iompair ó charranna príobháideacha go modhanna iompair níos 
inbhuanaithe i.e., rothaíocht, siúl, iompar poiblí. 
 

Iompar agus Soghluaisteacht Inbhuanaithe: 
Is cuspóir de chuid na Comhairle é: 

KCDP 14-1 Infheistíochtaí bonneagar iompair inbhuanaithe a sholáthar mar atá sainaitheanta don 
ghréasán bóithre, iompar poiblí/tuaithe agus bonneagar siúil/rothaíochta.. 
 

KCDP 14-2 Bunú inbhuanaithe gréasán glasbhealaí a éascú agus tacú leo mar atá mínithe i Straitéis 
Glasbhealaí Chomhairle Contae Chiarraí i Mapa 14.1 agus Tábla 14.2 laistigh den Chontae 
agus sna contaetha ina aice láimhe, sa bhreis ar mheasúnú timpeallachta.   
 

KCDP 14-3 Tacú le agus forbairt inbhuanaithe siúil, rothaíochta, iompair phoiblí agus foirmeacha 
iompair inbhuanaithe eile a chur chun cinn, mar rogha mhalartach seachas an carr 
príobháideach, trí fhorbairt inbhuanaithe an bhonneagair riachtanaigh a éascú agus a chur 
chun cinn ag suíomhanna oiriúnacha agus trí thacú le tionscnaimh atá le fáil in “Taisteal 
Níos Cliste, Creat Iompair Inbhuanaithe 2009-2020” agus an “Creat Beartais Náisiúnta 
Rothaíochta” agus aon bheartas soghluaisteachta inbhuanaithe náisiúnta a bheidh ann 
amach anseo.   
 

KCDP 14-4 Tacú le agus leathnú an ghréasáin luchtaithe Feithiclí Leictreachas a spreagadh (trí 
sholáthar díreach ó ghníomhaireachtaí stáit agus i gcomhpháirt le soláthraithe fuinnimh 
e.g., san earnáil fáilteachais) agus méadú ar líon agus ar úsáid Feithiclí Leictreacha.  
 

KCDP 14-5 Figiúirí agus spriocanna bonnlíne a shonrú le haghaidh cion módúil i bPleananna Ceantair 
Áitiúla nua / éagsúla chun athrú módúil a spreagadh ón gcarr príobháideach chuig 
foirmeacha níos inbhuanaithe iompair, cosúil le hiompar poiblí, rothaíocht agus siúl. 
 

KCDP 14-6 Spriocanna cion módúil a shocrú laistigh den chontae i gcomhpháirt le NTA, CARO, EMRA 
agus páirtithe leasmhara ábhartha eile agus de réir aon Treoirlínte ábhartha a d’fhéadfadh 
teacht i bhfeidhm. 
 

KCDP 14-7 Soláthar teicneolaíochtaí nua maidir le hiompar dícharbónaithe a chur chun cinn agus tacú 
leis. 

 
  
 

14.3.4  Taisteal Gníomhach  
Is éard atá i gceist le Taisteal Gníomhach taisteal a bhfuil cuspóir leis (seachas cuspóirí caitheamh aimsire) trí 
úsáid a bhaint as d’fhuinneamh féin lena n-áirítear siúl (lena n-áirítear úsáideoirí cosán) nó rothaíocht mar 
chuid d’aistear chuig scoil, siopa nó an turas chun na hoibre.  

Gné riachtanach d’aon chóras iompair chomhtháite é freastal ar riachtanais rothaithe agus coisithe. 
Sainaithnítear i gcuid de straitéis forbartha inbhuanaitheachta an Rialtais, Forbairt Inbhuanaithe – Straitéis 
d’Éirinn, soláthar méadaithe lánaí rothaíochta agus áiseanna níos sábháilte le haghaidh coisithe mar 
phríomhthosaíocht. Ba cheart rotharbhealaí agus bealaí sábháilte do choisithe a spreagadh mar chuid de na 
scéimeanna dearaidh le haghaidh forbairt chónaithe, oideachais, fostaíochta agus caitheamh aimsire.  
 

14.3.4.1   Glasbhealaí 
Le cois bonneagar reatha siúil agus rothaíochta an Chontae, tá an Chomhairle airdeallach ar an bpoitéinseal a 
bhaineann le seanlínte iarnróid Chiarraí agus naisc phoitéinsiúla eile a d’fhéadfadh feidhmiú mar Ghlasbhealaí 
le haghaidh bealaí siúil agus rothaíochta. Tá roinnt seanlínte iarnróid i gCiarraí, forbartha cheana féin agus 
baineann poitéinseal forbartha le cuid eile, seanlínte iarnróid a bhféadfaí iad a fhorbairt mar ‘glasbhealaí’. (Tá 
liosta táscach le fáil i dTábla 14.2) Dá réir sin, leanfaidh an Chomhairle chun bealaí a leithéid sin de ghlasbhealaí 
poitéinsiúla a chosaint trí bheartais an phlean seo agus oibreoidh an Chomhairle go gníomhach le gach páirtí 
leasmhar chun forbairt Glasbhealaí agus bealaí siúil agus rothaíochta ar fud an Chontae a éascú.  

Tá Straitéis Glasbhealaí forbartha ag an gComhairle le haghaidh forbairt bealaí ar fud an chontae amach anseo. 
Déanfaidh an Chomhairle iarracht a chinntiú go mbeidh glasbhealaí á bhforbairt ar bhealach comhordaithe 
agus nasctha. (Féach ar Chaibidil 10 má theastaíonn tuilleadh faisnéise maidir le Glasbhealaí uait) 

 

Mapa 14.1: Straitéis Glasbhealaí Chomhairle Contae Chiarraí 

 

Ó Go dtí 

Lios Tuathail Baile an Bhuinneánaigh 

Trá Lí Mainistir na Féile (Co. Luimnigh) trí Lios Tuathail 

Trá Lí An Fhianait 

Trá Lí Daingean Uí Chúis/Caisleán Ghriaire 

Gort an tSléibhe Oileán Ciarraí 

An Fearann Fuar Cathair Saidhbhín/An Rinn Aird 

Áth Cinn Neidín 

Tábla 14.2: Seanlínte Iarnróid i gCiarraí 
 

Taisteal Gníomhach agus Glasbhealaí: 
Is cuspóir de chuid na Comhairle é: 

KCDP 14-8 Tacú le haistriú ón gcarr príobháideach a úsáid go dtí níos mó úsáide a bhaint as taisteal 
gníomhach (siúl agus rothaíocht) agus iompar poiblí  
 

KCDP 14-9 Leanúint ar aghaidh ag obair le soláthraithe iompair, gníomhaireachtaí agus páirtithe 
leasmhara ábhartha chun comhtháthú taistil ghníomhach (siúl, rothaíocht) le hiompar 
poiblí a éascú.. 
 

KCDP 14-10 Tacú le Pleananna Soghluaisteachta Iompair do Thrá Lí, Cill Airne agus Lios Tuathail agus 
iad a éascú agus tacú le rolladh amach ina dhiaidh sin bonneagar gaolmhar le Taisteal 
Gníomhach sna bailte seo. 
 

KCDP 14-11 Gréasán comhtháite rotharbhealaí a fhorbairt de réir an Lámhleabhair Náisiúnta 
Rothaíochta agus NTA, gréasán comhtháite de rotharbhealaí inár n-ionaid uirbeacha níos 
mó, chun tréscaoilteacht a chinntiú laistigh de agus idir ceantair chónaithe, a nascann le 
lár bailte, scoileanna agus ionaid oibre atá bunaithe ar eolas atá le fáil i bPleananna 
Soghluaisteachta Iompair do Thrá Lí, Cill Airne agus Lios Tuathail.  

KCDP 14-12 Conairí iarnróid bunaithe/stairiúla a chosaint ar fud an Chontae le haghaidh forbairt 
caitheamh aimsire.  
 

KCDP 14-13 Tacú le forbairt inbhuanaithe an ghréasáin cosáin phoiblí, na siúlbhealaí agus rotharbhealaí 
agus an bonneagar gaolmhar sa Chontae, lena n-áirítear áit ar féidir, iarfheistiú 
rotharbhealaí agus bealaí do choisithe sa ghréasán bóithre uirbeacha reatha agus i 
ndearadh bóithre nua. 
 

KCDP 14-14 A chinntiú go bhfuil an straitéis seo a leanas á comhlíonadh ag na tograí ar fad le haghaidh 
glasbhealaí nua: Straitéis le haghaidh Forbairt Thodhchaíocha Glasbhealaí (DTTAS, 2017) 
agus tá siad faoi réir measúnú timpeallachta roimh ré. 
 

KCDP 14-15 Tacú le hinrochtaineacht ar bhealaí siúil le haghaidh daoine de gach aois agus daoine faoi 
mhíchumas. 
 

KCDP 14-16 Soláthar áiseanna slí glas agus taisteal agus gníomhach páirceála rothar i lonnaíochtaí an 
chontae a éascú agus tacú leo. 
 

KCDP 14-17 Máistirphlean a fhorbairt le haghaidh gach cosán agus glasbhealach rothaíochta sa 
chontae agus nascacht a fheabhsú laistigh den réigiún le haghaidh siúlbhealaí agus 
rothaithe comaitéara sa bhreis ar fheidhmeanna áineasa caitheamh aimsire. 

 
 

14.3.3  Comhtháthú Talamhúsáide & Pleananna Iompair Áitiúil 
Baineann fíorthábhacht le soláthar bonneagar iompair a ardchaighdeán agus cosaint an ghréasáin iompair 
fairsing reatha i gContae Chiarraí i ndáil le forbairt shocheacnamaíoch an chontae agus cinnteoidh sé seo 
leibhéil seirbhíse, inrochtaineacht agus nascacht ar ardchaighdeán d’úsáideoirí iompair. Tá Ciarraí suite go 
straitéiseach feadh Chonair Gheilleagrach an Atlantaigh agus feadh bhord farraige an iardheiscirt, tá aerfort 

idirnáisiúnta ann, mar aon le hiarnród agus gréasáin bóithre náisiúnta, réigiúnacha agus áitiúla ar 
ardchaighdeán. Tá buntáiste suntasach ag an gcontae laistigh de réigiún an iardheiscirt, chomh fada is a 
bhaineann le suíomh agus sócmhainní geilleagracha. Ní mór na buntáistí seo a fhorbairt de réir bhainistíocht 
agus fhorbairt straitéiseach bonneagar riachtanach eile, agus ag an am céanna, aird a thabhairt ar 
fhreagrachtaí timpeallachta agus reachtaíocht Eorpach agus Náisiúnta a chomhlíonadh. Tá tús áite á thabhairt 
sa phlean seo d’fheabhsú inbhuanaithe an ghréasáin bhonneagair fhisiciúil reatha laistigh den chontae agus 
tá iarracht á déanamh aistriú chuig todhchaí ísealcharbóin, trí bhreis tacaíochta agus cur chun cinn modhanna 
iompair níos inbhuanaithe i gceantair uirbeacha agus thuaithe. 
 
Ullmhóidh an Chomhairle Pleananna Iompair Áitiúla (PIAnna) do phríomhbhailte Thrá Lí agus Chill Airne, 
bunaithe ar threoir Mheasúnú Iompair Cheantarbhunaithe (ABTA) curtha i dtoll a chéile ag NTA agus ag 
Bonneagar Iompair Éireann (TII). Beidh PIAnna bunaithe ar thacar soiléir cuspóirí agus cuimseofar iontu 
tosaíochtaí le haghaidh gach lonnaíochta i dtéarmaí bonneagar iompair phoiblí agus seirbhísí, infheistíocht 
rothaíochta, feabhsuithe ar thimpeallacht coisithe agus feabhsuithe bóithre. Beidh LTPanna agus LAPanna 
ailínithe chun comhtháthú talamhúsáide agus iompair a chumasú thar shaolré an phlean seo.  
 

Comhtháthú Talamhúsáide & Pleananna Iompair Áitiúil  
Is cuspóir de chuid na Comhairle é: 

KCDP 14-18 Tacú le cur chuige comhtháite maidir le pleanáil talamhúsáide agus iompair agus é a 
spreagadh trí chur chun feidhme na bPleananna Ceantair Áitiúla. 
 

KCDP 14-19 Rochtain a fheabhsú le haghaidh úsáideoirí bóithre leochaileacha agus daoine faoi 
mhíchumas ar gach modh iompair agus ar an tslí sin áiseanna iompair do gach úsáideoir a 
mhéadú agus a fheabhsú. 
 

KCDP 14-20 Príomhshócmhainní iompair an Chontae a chosaint agus a fhorbairt go hinbhuanaithe lena 
n-áirítear calafoirt, Aerfort Chiarraí agus conairí straitéiseacha bóithre agus iarnróid. 
 

KCDP 14-21 Tacú le forbairt inbhuanaithe gach nasc iompair laistigh agus lasmuigh den Chontae i 
gcomhpháirt le hÚdaráis Áitiúla in aice láimhe chun modhanna iompair difriúla a 
chomhtháthú. 
 

KCDP 14-22 Pleananna Iompair Áitiúil a ullmhú le haghaidh Príomhbhailte agus lonnaíochtaí eile más 
cuí, a bheidh ailínithe le agus comhtháite le Pleananna Ceantair Áitiúla ábhartha. 

 
 

14.4 Gréasán Bóithre 
Tá an Chomhairle tiomanta go láidir do thacú le modhanna inbhuanaithe taistil lena n-áirítear iompar poiblí, 
siúl agus rothaíocht, agus más an t-athrú córa iompair a athrú ón gcarr príobháideach, más féidir. Tuigeann an 
Chomhairle, áfach, gur modh iompair a bheidh sa charr príobháideach as seo go ceann i bhfad.  
 
Íoslaghdaíonn soláthar nasc ceart seachtrach bonneagar bóithre ón gContae chuig gréasáin bhonneagair 
náisiúnta agus idirnáisiúnta tionchar na himeallachta go suntasach. Ciallaíonn soláthar an bhonneagair bóithre 
go bhfuil an Contae níos mealltaí chun tionscal a lonnú ann agus mar shuíomh inar féidir le daoine a bheith ina 
gcónaí ann, ag obair ann agus ag soláthar fostaíochta ann.  
 
Tá an gréasán bóithre iomlán sa Chontae rangaithe de réir ceithre rangú ar leith: Príomhbhóithre Náisiúnta, 
Bóithre Náisiúnta den Dara Grád, Bóithre Réigiúnacha agus Áitiúla atá thart ar 4,880km ar fad. Tá dlús daonra 
íseal i gContae Chiarraí agus an leibhéal réasúnta uirbithe mar bhonn leis an leibhéal ard spleáchais atá ar 
bhonneagar bóithre an Chontae. Ó glacadh leis an bPlean Forbartha Contae deiridh in 2015 tá roinnt tionscadal 
bonneagair curtha i gcrích nó tosaithe laistigh den Chontae. Áirítear i measc na samplaí, oscailt Scéim 

Feabhsúcháin an N86 - Lios Póil go Baile na Saor Íochtarach agus Baile Mhic Gearóid go dtí Bóthar an Champa 
in 2018, agus Scéim Feabhsúcháin an N70 - Cora Chill Doire idir Baile an Mhuilinn agus Cill Orglan. 
 
Tá an Chomhairle airdeallach ar an ról atá aici i soláthar inbhuanaithe bonneagar fisiciúil a chur ar fáil nó a 
éascú chun tacú le daonra reatha agus todhchaíoch an Chontae agus le fás geilleagrach agus go háirithe trí 
naisc idir príomhbhailte Thrá Lí agus Chill Airne agus na cathracha sa Réigiún (Corcaigh agus Luimneach) a 
sholáthar.  
 
Is ionann nádúr cósta an chontae, cé go n-aithnítear go hidirnáisiúnta go bhfuil tírdhreach álainn ann, agus 
dúshlán ar leith i ndáil le bóithre. Tá go leor bóithre cosúil leis an N86 (Trá Lí – Daingean Uí Chúis), an N70 / 
N71 (Mórchuaird Chiarraí), R561 - Caisleán na Mainge go dtí Abhainn an Scáil agus bealach turasóireachta an 
R549 / R559 - Ceann Sléibhe leochaileach don athrú aeráide agus d’iarmhairtí an athraithe sin le haghaidh 
naisc chuig bailte lena n-áirítear Daingean Uí Chúis, Neidín agus Cill Orglan agus a gcúlchríocha tuaithe.  
 
Léirítear ar Mhapa 14.2 an gréasáin iompair straitéisigh atá ag freastal ar agus ag nascadh na bPríomhbhailte, 
an triantán Eolais, bailte eile sa Chontae agus Cúlsoláthar Talún Tionsclaíoch Thairbirt / Bhéal Átha Longfoirt.   

 
Mapa 14.2: Gréasán Iompair Straitéisigh 

 
 
Liostaítear sa Straitéis Spásúlachta agus Gheilleagrach Réigiúnach na príomhthionscadail bhonneagair atá 
riachtanach le haghaidh forbairt chothromaithe an Réigiúin agus leagtar béim iontu ar an nasc idir soláthar 
bonneagair agus pleanáil talamhúsáide. Ag cur lena bhfuil sonraithe in RSES, cuimsítear sna ceanglais le 
haghaidh bóithre tosaíochta don Chontae thar thréimhse an phlean, 2022-2028 agus níos faide anonn, na 
Scéimeanna seo a leanas atá liostaithe i dTábla 14.3. 

Tionscadail Príomhbhóithre Náisiúnta/Bóithre den Dara Grád 

N21/N22 - Trá Lí go Teorainneacha an Chontae 

N22 - An Fearann Fuar go Cill Airne lena n-áirítear an N22/N71 - Nasc an Deiscirt 

N23 - Oileán Ciarraí go An Fearann Fuar 

N21 - Seachbhóthar Mhainistir na Féile 

N22 - Feabhsuithe ar Acomhal Chill Airne (Bóthar an Lobhaoisigh Uachtarach, Achadh 
Deo, Cúil Chaisleach & Baile Uí Chaisín) 

N69 - Seachbhóthar Lios Tuathail  

N70 - Seachbhóthar Bhaile an Mhuilinn 

N70/N72 - Seachbhóthar Chill Orglan 

N67 - Tairbeart go Ferry 

N69 - Trá Lí go Tairbeart 

N70 - Trá Lí go Cill Orglan & N70 - Cill Orglan-Cathair Saidhbhín-Neidín 

N71 - Cill Airne-Neidín (Tolláin) 

N72 - Cill Orglan go dtí An Ráth Mhór 

N86 - Trá Lí go Daingean Uí Chúis 

Bóithre Neamhnáisiúnta  

Bóthar Faoisimh Thrá Lí (Céim 1 agus 2) 

Bóthar Faoisimh Laistigh Chill Airne 

Bóthar Faoisimh Dhaingean Uí Chúis (Céim 5) 

Bóthar Faoisimh Neidín (Céim 2) 

Bóithre Ceangail Straitéiseacha Chill Airne  

R558 - Trá Lí go An Fhianait (Céim 2 agus 3) 

Bóthar Faoisimh Laistigh Thrá Lí - An Chlais go dtí Baile an Mhuilinn Céim 2 

R561 - Caisleán na Mainge go Abhainn an Scáil 

R549 / R559 - Bealach turasóireachta Cheann Sléibhe 

Tábla 14.3: Tionscadail Bonneagair Bóithre Tosaíochta 

Gréasán Bóithre: 
Is cuspóir de chuid na Comhairle é: 

KCDP 14-23 An infheistíocht shuntasach atá déanta sa bhonneagar geilleagrach straitéiseach a chosaint, 
go háirithe an gréasán bóithre, an líne iarnróid go dtí Trá Lí agus mórthionscadail uisce agus 
fuíolluisce, trí thacú le patrúin forbartha agus lonnaíochta oiriúnacha agus trí thalamhúsáid 
agus gníomhaíochtaí iompair a chomhtháthú. 
 

KCDP 14-24 Infheistíocht Chobhsaí Stáit inár ngréasán bóithre reatha a threisiú d’fhonn a chinntiú go 
bhfuil gréasáin reatha á gcothabháil ag ardleibhéal chun caighdeáin ardleibhéil 
sábháilteachta, seirbhíse, inrochtaineachta agus nascachta a sholáthar d’úsáideoirí iompair 
gach modh iompair 
 

KCDP 14-25 Soláthar inbhuanaithe gach tionscadal bonneagair bóithre a sholáthar nó a éascú mar atá 
sonraithe i dTábla 14.3 agus tús áite a thabhairt don bhonneagar atá ag freastal ar 
Phríomhbhailte. 
 

KCDP 14-26 Tacú le forbairt Sheach-chonairí Áth Dara, an Chaisleáin Nua agus Mhainistir na Féile agus 
athailíniú an N21 mar nascphasáiste straitéiseach idir Co. Chiarraí agus Co. Luimnigh agus 
tacú le cur i gcrích Sheach-chonair Mhaigh Chromtha agus tuilleadh feabhsuithe agus ath-
ailínithe ar chonair an N22. 

 
 

14.4.1 Príomhbhóithre Náisiúnta agus Bóithre Náisiúnta den Dara Grád 
Cuimsítear sa ghréasán bealaí náisiúnta na Príomhbhóithre Náisiúnta agus na Bóithre Náisiúnta den Dara Grád 
laistigh den Chontae. Baineann mórthábhacht gheilleagrach leis na bealaí seo, nascann siad an Contae le 
hionaid agus calafoirt mhóra agus is príomhbhealaí tráchta tábhachtacha iad laistigh den Chontae. 
 
Baineann tábhacht shuntasach turasóireachta leis na bealaí seo mar gheall ar na tírdhreacha atá á dtrasnú acu 
agus, i suíomhanna áirithe baineann tábhacht shuntasach turasóireachta le nádúr iata chonair na mbóithre 
agus cóireáil chiumhais, ach is é an príomhról atá acu feidhmiú mar chonairí iompair agus geilleagracha.  
 
Is cuspóir foriomlán de chuid an Phlean é foráil a dhéanamh le haghaidh fás cothrom ar fud an Chontae trí 
thacú le neartú na bpobal tuaithe agus bonneagar inbhuanaithe a sholáthar chun jabchruthúchán 
inbhuanaithe a éascú sna ceantair seo. Is gné thábhachtach den bhonneagar seo é an gréasán bóithre ar fud 
an Chontae agus go háirithe an gréasán bóithre náisiúnta. Tá sé riachtanach go bhfuil siad á gcothabháil ag na 
caighdeáin is airde agus is féidir agus go bhfuil lántairbhe á baint as a n-éifeachtúlacht, sábháilteacht agus 
acmhainn iompair. Laghdaíonn cruthú na mbealaí isteach breise ar na bóithre seo a n-acmhainn iompair agus 
sábháilte agus tá sé contrártha leis an gcuspóir foriomlán atá ann an bonneagar atá ag freastal ar cheantair 
thuaithe a fheabhsú. 
 
Tá Plean Gníomhaíochta maidir le Torann ullmhaithe ag Comhairle Contae Chiarraí, an tÚdarás Pleanála 
Gníomhaíochta ainmnithe faoi Ionstraim Reachtúil 549 de Rialacháin na gComhphobal Eorpach 2018 (Torann 
Timpeallachta) chun déileáil le torann ó phríomhbhóithre sa chontae ar a bhfuil sruthanna tráchta níos mó ná 
3 mhilliún feithicil sa bhliain. Tá tuilleadh eolais maidir leis seo le fáil i gCaibidil 11 Timpeallacht.   
 

14.4.1.1   Rochtain ar Bhóithre Náisiúnta 
Ní bhreithneofar bealach rochtana nó treisiú úsáide bealach rochtana reatha ar Bhóthar Náisiúnta ach sa chás 
go bhfuil Treoirlínte Pleanála Spásúla agus Bóithre Náisiúnta (DoECLG Eanáir 2012) á gcomhlíonadh. Tá cur 
síos déanta ar an méid seo a leanas i Rannóg 2.5/2.6 de na treoirlínte: 
 
Tailte atá buailte ar Bhóithre Náisiúnta ar a bhfuil luasteorainneacha níos mó ná 60 km/h 

Is Cuspóir de chuid an Phlean é cruthú aon phointe rochtana breise ó fhorbairt nua nó cruthú trácht méadaithe 
ó bhealaí rochtana reatha chuig bóithre náisiúnta ar a bhfuil luasteorainneacha níos mó ná 60 km/h. Baineann 
an fhoráil seo le gach catagóir forbartha, lena n-áirítear tithe aonair i gceantair thuaithe, beag beann ar 
imthosca tithíochta an iarratasóra. 
 
 
Criosanna Idirthréimhseacha 
D’fhéadfaí rochtain ar Bhóithre Náisiúnta gar do nó in aice le bealach scoir ó ionaid uirbeacha atá faoi réir 
luasteorainn de 60 km/h roimh teorainn 50 km/h níos ísle (ar a dtugtar criosanna idirthréimhseacha freisin) a 
bhreithniú faoi réir iniúchadh sábháilteachta bóithre agus de réir fhoilseachán TII dar teideal The Treatment 
of Transition Zones to Towns and Villages on National Roads DN-GEO-03084 (2018). 
 
Beidh iomadú a leithéid sin de bhealaí isteach, a bheadh mar bhonn le laghdú ar ról a leithéid sin de chriosanna, 
á rialú go cúramach. 
 
Tailte Buailte ar Bhóithre Náisiúnta laistigh de Luasteorainneacha 50 km/h  
Breithneofar rochtain ar bhóithre náisiúnta de réir na ngnáthchritéar maidir le sábháilteacht ar bhóithre, 
bainistíocht tráchta agus dearadh uirbeach le haghaidh limistéar foirgnithe. 
 

Príomhbhóithre Náisiúnta agus Bóithre Náisiúnta den Dara Grád 
Is cuspóir de chuid na Comhairle é: 

KCDP 14-27 Acmhainn agus sábháilteacht an ghréasáin Bóithre Náisiúnta agus gréasán na mBóithre 
Réigiúnacha lena mbaineann Tábhacht Straitéiseach sa Chontae agus comhlíontacht agus 
cloí le forálacha bheartas oifigiúil an Rialtais atá sonraithe i dTreoirlínte Aireachta Alt 28 
‘Treoirlínte Pleanála Spásúla agus Bóithre Náisiúnta d’Údaráis Phleanála’ (DoECLG, 2012) 
chun acmhainn iompair agus sábháilteacht Príomhbhóithre Náisiúnta agus Bóithre 
Náisiúnta den Dara Grád a chosaint.   
 

KCDP 14-28 Cruthú aon phointe rochtana breise ó fhorbairt nua nó cruthú trácht méadaithe ó bhealaí 
rochtana reatha chuig Bóithre Náisiúnta ar a bhfuil luasteorainneacha níos mó ná 60 km/h. 
Baineann an fhoráil seo le gach catagóir forbartha, lena n-áirítear tithe aonair i gceantair 
thuaithe, beag beann ar imthosca tithíochta an iarratasóra. 
 

KCDP 14-29 Breithniú a dhéanamh ar thograí le haghaidh rochtain ar Bhóithre Náisiúnta gar do nó in 
aice le bealach scoir ó ionaid uirbeacha atá faoi réir luasteorainn de 60 km/h roimh 
teorainn 50 km/h níos ísle (ar a dtugtar criosanna idirthréimhseacha freisin) a bhreithniú 
faoi réir iniúchadh sábháilteachta bóithre agus de réir fhoilseachán TII dar teideal; The 
Treatment of Transition Zones to Towns and Villages on National Roads DN-GEO-03084 
(2018).  
 

KCDP 14-30 Tailte a choimeád agus cosc a chur ar fhorbairt i limistéir sainaitheanta le haghaidh soláthar 
agus feabhas láithreach agus fadtéarmach bóithre ar fud an Chontae agus tógáil bóithre de 
réir mar atá sonraithe i dTábla 14.3. 
 

KCDP 14-31 Freagairt dearaidh comhréireach a chinntiú i ndáil leis an riachtanas sainaitheanta le 
haghaidh na dtionscadal atá liostaithe i dtábla 14.3 chun tionchar na scéime ar chonairí 
bóithre agus bealaí turasóireachta uathúla a íoslaghdú. 

Mapa 14.3: Bealaí Turasóireachta 

 
14.4.2   Bóithre Réigiúnacha agus Áitiúla 
Baineann fíorthábhacht leis na bealaí seo, nascann siad bóithre náisiúnta le bailte agus sráidbhailte agus leis 
na ceantair thuaithe eile laistigh den Chontae. 
 
Is é beartas an Phlean leanúint leis na hoibreacha leanúnacha uasghrádaithe, treisithe agus feabhais ar gach 
bóthar réigiúnach & áitiúil ar bhealach inbhuanaithe de réir chuspóirí an Phlean agus i gcomhréir leis na Cláir 
Bóithre bliantúla. 
 

Bóithre Réigiúnacha agus Áitiúla  
Is cuspóir de chuid na Comhairle é: 

KCDP 14-32 Tacú le huasghrádú, treisiú agus feabhas an ghréasáin Bóithre Réigiúnacha reatha, lena n-
áirítear scéimeanna bóithre agus seachbhóithre atá sonraithe i dTábla 14.3. 
 

KCDP 14-33 An gréasán bóithre a threisiú agus a fheabhsú go hinbhuanaithe lena n-áirítear naisc, 
seachbhóithre agus bóithre faoisimh agus tús áite a thabhairt do na bóithre sin atá ag 
freastal ar Phríomhbhailte agus Bailte Réigiúnacha/Dúiche agus an t-idirnasc idir a leithéid 
sin de lonnaíochtaí. 

KCDP 14-34 Córas bóithre sábháilte a sholáthar ar fud an Chontae trí Scéimeanna Sábháilteachta ar 
Bhóithre agus tacú le cur chun cinn sábháilteacht ar bhóithre sa Chontae. 

KCDP 14-35 Uasghrádú agus feabhsú mórbhealaí turasóireachta ar fud an Chontae a éascú (mar atá le 
feiceáil ar Mhapa 14.3) lena n-áirítear athailínithe, soláthar fodhlíthe, ionaid amhairc, 
láithreachta picnicí agus feabhsú méar eolais agus bealaí rochtana chuig láithreachta 
inspéise, ag suíomhanna oiriúnacha agus ar bhealach inbhuanaithe feadh bealaí 
turasóireachta dá leithéid. 

 
 

 

14.4.3   Soláthar Páirceála 
Tá soláthar páirceála oiriúnach ar fud an Chontae riachtanach le haghaidh feidhmiú ceart lonnaíochtaí agus 
rochtain ar sheirbhísí. Is den tábhacht é, nuair a bhíonn carrchlóis nua á láithreánú agus á ndearadh, go 
ndéantar gach iarracht caighdeán an fhearainn phoiblí a chothabháil. Ní mór, áfach, go mbeadh cothromaíocht 
idir soláthar spásanna páirceála do charranna i láir Bailte agus oibleagáidí spleáchas foriomlán ar an gcarr a 
laghdú agus astaíochtaí C02 a laghdú chun spriocanna athraithe Aeráide a chomhlíonadh. 
 
Chomh maith leis sin, tá carrchlóis ag teastáil i gcomhthéacs tuaithe le haghaidh áiseanna agus saoráidí 
caitheamh aimsire agus brú gaolmhar a bhainistiú. Ní mór na spásanna páirceála seo a sholáthar ar bhealach 
inbhuanaithe trí aird a thabhairt ar ainmniúcháin timpeallachta agus éifeachtaí ar an tírdhreach a íoslaghdú. 

San áit a mbíonn páirceáil séasúrach smaoineofar ar áiseanna agus réitigh ar bhonn sealadach chun an 
tionchar comhshaoil a laghdú 
 
Ní gá go mbeadh caighdeáin uilíocha le haghaidh spásanna páirceála do charranna infheidhme i ngach 
imthosca i lár bailte/sráidbhailte. Déanfar iarratais agus forbairtí a mheas cás ar chás. 
 
Éascóidh an Chomhairle laghdú chaighdeán na spásanna páirceála do charranna le haghaidh tograí cóiríochta 
‘na scéime um chónaí os cionn an tsiopa’ agus forbairtí eile athraithe úsáide/athghiniúna i suíomhanna i lár 
bailte (M2), sa chás go mbreithníonn an tÚdarás Pleanála go bhfuil a leithéid oiriúnach.  Os a choinne sin, ní 
bheidh caighdeáin spásanna páirceála do charranna i bhfeidhm le haghaidh forbairtí atá suite i gcroílimistéir 
mhiondíola ainmnithe (mar atá le feiceáil ar phleananna baile & Pleananna ceantair áitiúla). 
 
Tá Straitéis Pháirceála don chontae á hullmhú ag an gComhairle i láthair na huaire. Áirítear i measc na 
bPríomhdhúshlán a ndírítear orthu sa straitéis seo tacú le hathghiniúint lár na cathrach agus aistriú córa 
iompair agus ag an am céanna freastal ar riachtanais ghnó, Láir Bailte a dhéanamh níos inrochtaine, spriocanna 
a chomhlíonadh le haghaidh pointí luchtaithe feithiclí leictreacha agus bonneagar páirceála a fheabhsú le 
haghaidh príomhláithreáin/príomhbhealaí Turasóireachta. Chomh maith leis sin, tacóidh an Straitéis le tús a 
chur le húsáid a bhaint as roghanna íocaíochta gan airgead tirim agus roghanna íocaíochta ar líne, trí tháillí a 
shonrú, breis spásanna páirceála eas-sráide a chur ar fáil agus rochtain ‘páirceáil agus siúl’ ar láir bailte agus 
ceantair atá i mbaol plódú tráchta. 
 

Soláthar Spásanna Páirceála 
Is cuspóir de chuid na Comhairle é: 

KCDP 14-36 Tacú le soláthar inbhuanaithe áiseanna páirceála poiblí do gach úsáideoir ag suíomhanna 
oiriúnacha, lena n-áirítear spásanna páirceála do bhusanna agus feithiclí leictreacha laistigh 
de agus ar imeall bailte agus sráidbhailte le haon riachtanas ainmnithe comhshaoil. 
 

KCDP 14-37 Tacú le soláthar áiseanna luchtaithe leictreacha i gcarrchlóis atá á gcur ar fáil mar chuid 
d’fhorbairtí móra tráchtála nó tionsclaíocha. 

14.4.4 Comharthaí Cois Bóthair 
Tá aird á tabhairt ag Comhairle Contae Chiarraí ar fhorálacha Bheartas DoECLG maidir le Soláthar Comharthaí 
Turasóireachta & Áineasa ar Bhóithre Náisiúnta (Márta 2011) agus Lámhleabhar na gComharthaí Tráchta, (An 
Roinn Iompair, 2010) nuair a bhíonn comharthaí á gcrochadh ar gach bóthar.  
 
Go ginearálta baineann comharthaí bóthair le gnó tráchtála agus le cóiríocht do thurasóirí agus teastaíonn 
ceadúnas (a athnuaitear ar bhonn bliantúil) le haghaidh comharthaí príobháideacha ar bhóithre poiblí. Ní 
cheadúnófar comharthaí príobháideacha mura ndéanann siad damáiste do thaitneamhacht amhairc, 
tírdhreach, mura gcruthaíonn siad iomarcaíocht amhairc nó guais tráchta i gceantar. Is é beartas Chomhairle 
Contae Chiarraí a chinntiú go mbeidh Gaeilge agus Béarla in úsáid ar chomharthaí.  Déanfaidh Comhairle 
Contae Chiarraí iarracht gach comhartha neamhúdaraithe a bhaint anuas. Tá beartas mionsonraithe maidir le 
crochadh comharthaí le fáil i rannóg Bhainistíocht, Chaighdeáin agus Threoirlínte Forbartha an Phlean – 
Imleabhar 6. 
 

Comharthaí Cois Bóthair 
Is cuspóir de chuid na Comhairle é: 

KCDP 14-38 Forálacha Bheartas DoECLG maidir le Soláthar Comharthaí Turasóireachta & Áineasa ar 
Bhóithre Náisiúnta (Márta 2011) agus Lámhleabhar na gComharthaí Tráchta, (An Roinn 
Iompair, 2010) a chomhlíonadh. 
 

KCDP 14-39 Iarracht a dhéanamh gach comhartha agus fógra neamhúdaraithe atá crochta ar 
chiumhaiseanna cois bóthair agus ar thailte príobháideacha a bhaint anuas. 
 

KCDP 14-40 Tacú le forbairt modhanna líonraithe ilmheáin agus sóisialta le haghaidh faisnéis treo agus 
turasóireachta. 

 
 

14.5   Iompar Poiblí 
Tá Comhairle Contae Chiarraí airdeallach ar an tábhacht a bhaineann le seirbhísí iompair phoiblí ar 
ardchaighdeán a sholáthar agus éascóidh an Chomhairle soláthraithe seirbhísí iompair más cuí chun seirbhísí 
a fhorbairt agus feabhsuithe a chinntiú i ndáil le caighdeán na seirbhísí atá á dtairiscint. Ní mór fás amach 
anseo, a bhaineann le fostaíocht agus forbairt chónaithe a bhunú ar mhodhanna inbhuanaithe iompair. 
 
Tá ról suntasach, go háirithe ag infhaighteacht iompar tuaithe poiblí ar leithlisiú tuaithe a chomhrac agus 
feidhmíonn an infhaighteacht sin mar fhoinse spreagtha chun samhlacha comhpháirtíochta a chruthú, ag gach 
leibhéal, áit a nglacann príomhearnálacha páirt ghníomhach i soláthar iompair, chun comhionannas rochtana 
a chinntiú le haghaidh gach duine.  Soláthraíonn an tseirbhís luachmhar seo rochtain ar sheirbhísí poiblí, 
áiseanna fostaíochta, oiliúna, sláinte agus sóisialta. Mar aitheantas ar an tábhacht a bhaineann le rochtain ar 
agus ó shuíomhanna tuaithe a fheabhsú, tacaíonn an Chomhairle le síneadh a chur leis an gClár Iompair 
Tuaithe agus le tionscnaimh eile dá leithéid, a fhreagraíonn do riachtanais iompair áitiúla ar fud an Chontae. 
Éascóidh agus tacóidh Comhairle Contae Chiarraí le NTA nuair a bheidh a Straitéis Iompair Contae á hullmhú.  
 
Athbhreithneoidh an Chomhairle, i gcomhpháirt le soláthraithe seirbhíse eile, an ceanglas a bhaineann le 
seirbhís Páirceáil agus Taisteal sa Chontae, agus breithneofar an ceantar taobh leis an N21, N69 agus N86 i 
gCill Airne, Lios Tuathail agus Daingean Uí Chúis. Spreagann saoráidí Páirceála agus Taistil athrú chun iompar 
poiblí a úsáid, plódú tráchta agus éileamh ar spásanna páirceála a laghdú agus is comhpháirt riachtanach iad 
chomh fada is a bhaineann le spriocanna athraithe aeráide a chomhlíonadh. 

 

Iompar Poiblí 
Is cuspóir de chuid na Comhairle é: 

KCDP 14-41 Tacú le soláthar inbhuanaithe córas iompair phoiblí iontaofa, comhtháite, ísealcharbóin 
agus costéifeachtach don Chontae. 

 
 
 
 

14.5.1   Iompar ar Iarnród 
Baineann tábhacht le forbairt an ghréasáin iarnróid i ndáil le forbairt gheilleagrach agus shóisialta an Chontae 
a fheabhsú agus forbairt réigiúnach chothrom a chinntiú. Dá réir sin, tacóidh an Chomhairle le beartas 
talamhúsáide, tograí forbartha agus straitéisí iompair amach anseo a chinnteoidh inmharthanacht seirbhís 
iarnróid idir ionaid daonra. Tá sé mar aidhm ag Iarnród Éireann ina dhoiciméad beartais straitéiseach “Rail 
Vision 2030: The Future of Rail Transport in Ireland” iarracht a dhéanamh foráil le haghaidh chothabháil agus 
athnuachan an bhonneagair iarnróid reatha. Chomh maith leis sin, déanann siad iarracht a chinntiú nach 
mbeidh “damáiste” á dhéanamh don tsócmhainn le himeachta ama de bhrí go bhfuil ról lárnach ag an ngréasán 
náisiúnta Idirchathrach agus comaitéireachta i bhforbairt gheilleagrach a chur chun cinn. 
 
Is nascphointe fíorthábhachtach idir Ciarraí agus cathair Bhaile Átha Cliath agus Chorcaí é bealach iarnróid 
Bhaile Átha Cliath/Chorcaí-Mhala-Thrá Lí agus foinse nascachta le haghaidh phobal Chiarraí agus turasóirí a 
bhfuil cuairt á tabhairt acu ar an gContae.   
 

Iompar ar Iarnród  
Is cuspóir de chuid na Comhairle é: 

KCDP 14-42 Tacú le soláthar gréasán iarnróid, seirbhís comaitéireachta agus oibreacha coimhdeacha ar 
ardchaighdeán le haghaidh iompar paisinéirí agus carráiste chuig, ó agus laistigh den 
Chontae. 
 

KCDP 14-43 Tacú le agus infheistíocht sa ghréasán iarnróid a éascú lena n-áirítear (i) cothabháil, 
feabhsú agus treisiú an ghréasáin iarnróid, (ii) uasghrádú agus nuachóiriú saoráidí 
bonneagair agus paisinéirí, (iii) áiseanna idirnaisc rothaíochta/páirceáil agus taisteal agus 
nasc idir córacha iompair agus gréasáin iarnróid agus (iv) crosairí comhréidh a bhaint chun 
amanna turais a fheabhsú. 
 

KCDP 14-44 Gach líne iarnróid reatha nó stairiúil agus saoráidí gaolmhara a chosaint ó athfhorbairt le 
haghaidh cúiseanna gaolmhara neamhiompair chun a n-úsáid phoitéinsiúil amach anseo 
mar ghréasán iompair oibríochtúil a chosaint nó le haghaidh rotharbhealaí/siúlbhealaí. 

 
 

14.5.2   Iompar Bus 
Is gné riachtanach d’fhorbairt córas bus ar ardchaighdeán mar rogha ar úsáid a bhaint as carr príobháideach 
de chóras iompair talamhúsáide comhtháite agus cothrom. 
 
Chomh maith leis sin, tá ról riachtanach sóisialta ag seirbhísí bus i bpobail tuaithe, chun ceantair thuaithe a 
nascadh le lonnaíochtaí agus seirbhísí riachtanacha cosúil le scoileanna agus cúram sláinte.  Soláthar Seirbhísí 
Iompair Local Link seirbhís luachmhar chun pobail thuaithe a nascadh leis na bailte agus sráidbhailte. Tá 
minicíocht na seirbhíse seo íseal i gceantair áirithe, áfach.   Tá na seirbhísí bus atá le fáil feadh na 
bpríomhchonairí iompair a nascann Trá Lí agus Cill Airne éifeachtúil agus tá seirbhísí laethúla rialta ar fáil idir 
Príomhbhailte agus bailte réigiúnacha eile a sholáthraíonn an príomhnasc iompair phoiblí. Cruthaíonn seirbhísí 
annamha dúshlán, áfach, maidir le haistriú córa iompair chuig iompar poiblí a chinntiú sna lonnaíochtaí 
imeallacha tuaithe agus níos lú.  Oibreoidh an Chomhairle i ndlúthpháirt le raon grúpaí forbartha pobail tuaithe 
agus páirtithe leasmhara gaolmhara chun ceanglais iompair bus amach anseo a shainaithint agus a 
chomhlíonadh. 

Iompar Bus 
Is cuspóir de chuid na Comhairle é: 

KCDP 14-45 Forbairt agus leathnú Chlár Iompair Tuaithe  an Údaráis Náisiúnta Iompair (NTA) a éascú 
 

KCDP 14-46 Seirbhísí iompair phoiblí tuaithe feabhsaithe a éascú lena n-áirítear seirbhísí bus poiblí agus 
príobháideacha a chur ar fáil faoin gClár Iompair Tuaithe agus bonneagar bus feabhsaithe 
lena n-áirítear stadanna/scáthláin bhus ag suíomhanna oiriúnacha. 
 

KCDP 14-47 Tacú le NTA le Straitéis Iompair Chontae agus Pleananna Iompair Áitiúla a ullmhú. 
 
 
 

14.6   Aeriompar 
Tá an tÚdarás Áitiúil airdeallach ar an tábhacht straitéiseach a bhaineann le hAerfort Idirnáisiúnta Chiarraí 
(KIA) agus Aerfoirt na Sionainne agus Chorcaí mar phríomhfhachtóir i ndáil le tacú le forbairt gheilleagrach an 
Chontae. Fiú amháin i rith tréimhsí nuair a bhíonn go leor daoine ag dul ar imirce chun poist a fháil thar lear, 
soláthraíonn sé nasc riachtanach a chuireann ar chumas teaghlach a bheith nasctha lena chéile ar bhonn rialta. 
 
Is sócmhainn straitéiseach thábhachtach é KIA sa Chontae a threisíonn naisc iompair ag leibhéal náisiúnta agus 
idirnáisiúnta. Samhlaítear go gcuirfidh uasghrádú saoráidí aerfoirt amach anseo le poitéinseal an aerfoirt níos 
mó paisinéirí a mhealladh agus ar an tslí sin a chinntiú go bhfuil an Contae níos inrochtaine do mhoil iompair 
náisiúnta agus idirnáisiúnta eile. 
 
Spreagann agus tacaíonn aeriompar le gníomhaíocht gheilleagrach níos ginearálta trí nascacht agus tá sé 
riachtanach i gcomhthéacs gnóthaí atá ag feidhmiú ag leibhéal idirnáisiúnta agus le haghaidh forbairt réigiún 
mar shuíomhanna gnó agus cinn scríbe turasóireachta. Tá naisc aeriompair sábháilte, slán agus iontaofa 
riachtanach chun todhchaí bhríomhar a chinntiú do phobail réigiúnacha agus áitiúla. Tá na naisc seo 
ríthábhachtach chun infheistíocht isteach a mhealladh agus tá siad mar bhonn le caighdeán saoil daoine atá 
ina gcónaí lasmuigh de na príomhchathracha a fheabhsú. Spreagfaidh an Chomhairle tuilleadh margaí isteach 
a fhorbairt. Tacóidh tuilleadh paisinéirí isteach ó na margaí seo poist reatha agus nua a chruthú agus tacóidh 
siad leis an ngeilleagar náisiúnta, réigiúnach agus áitiúil, go háirithe an earnáil Turasóireachta. 
 
Is den tábhacht é go sainaithníonn an t-aerfort deiseanna chun gnóthaí nua a mhealladh laistigh de mhargaí 
nideoige agus go sainaithnítear agus go dtacaítear le hinmharthanacht fhadtéarmach, i gcomhpháirt le 
comhlachtaí réigiúnacha, turasóireachta agus tionsclaíocha. 
 
Baineann tábhacht le suíomh Aerfort Idirnáisiúnta Chiarraí i ndáil le Páirc Theicneolaíochta Chiarraí, agus ag 
croílár Mhol & Thriantán Eolais Chiarraí, d’fhonn a chinntiú go leantar le forbairt réigiúnach. Breithniúchán 
tábhachtach é go mbeadh rochtain éasca ag cuideachtaí ilnáisiúnta (ag forbairt agus ag feidhmiú ina n-iomláine 
sa Pháirc Theicneolaíochta) ar aerfort le seirbhísí chuig Baile Átha Cliath i gcomhthéacs sláinte gheilleagrach 
an réigiúin. Chomh maith leis sin, rachadh seirbhísí agus bealaí leathnaithe chun tairbhe an chontae, i dtéarmaí 
gnó agus turasóireachta. 
 
Is é beartas na comhairle tacú le nascacht feabhsaithe idir contaetha agus forbairt Straitéis Trí-Aerfoirt le 
haghaidh Réigiún an Deiscirt (lena n-áirítear aerfort Chorcaí agus aerfort na Sionainne) a bheidh ullmhaithe ag 
na páirtithe leasmhara ábhartha trí chomhairle leis an Roinn Iompair, Turasóireachta agus Spóirt, Údarás 
Áitiúla, Údaráis Aerfoirt, TII, NTA agus páirtithe leasmhara ábhartha eile i Réigiún an Deiscirt. 
 
 
 



14.  Nascacht                                                                                Dréachtphlean Forbartha Contae Chiarraí 2022-2028     
 

268 
 

Aeriompar 
Is cuspóir de chuid na Comhairle é: 

KCDP 14-48 Tacú le forbairt inbhuanaithe Aerfort Idirnáisiúnta Chiarraí trí nascacht 
idirnáisiúnta/réigiúnach a bharrfheabhsú trí infheistíocht agus acmhainn mhéadaithe agus 
tairbhe a bhaint as na buntáistí geilleagracha gaolmhara níos leithne do Chiarraí agus don 
réigiún níos leithne. 
 

KCDP 14-49 Tacú le soláthar bonneagair agus áiseanna ag Aerfort Idirnáisiúnta Chiarraí ionas gur féidir 
leis cabhrú leis tuilleadh forbairt a dhéanamh agus feidhmiú ag barr a chumais, agus ag an 
am céanna an tionchar ar na taitneamhachtaí áitiúla a chur san áireamh.  
 

KCDP 14-50 Forbairt córas iompair idir córacha iompair chuig agus ón aerfort a éascú agus tacú leis. 
 

KCDP 14-51 
 
 
KCDP 14-52 

Straitéis chomhordaithe réigiúnach rochtana aeir a éascú agus tacú léi i gcomhar le 
hAerfoirt Idirnáisiúnta na Sionainne, Chorcaí agus Chiarraí.  
 
Tacú le slite Aerfoirt Chiarraí a leathnú go dtí Moil Aerfoirt Eorpacha 

 
 

14.7  Cuanta, Calafoirt & Céanna 
Baineann tábhacht le bunú agus cothabháil cuanta, calafort agus céanna an Chontae i ndáil le bonn 
geilleagrach áitiúil ceantair. Tá go leor áiseanna dá leithéid le fáil feadh chósta Chiarraí. Baineann tábhacht 
straitéiseach go háirithe le hInbhear na Sionainne, Calafort na Fianaite, Calafort Dhaingean Uí Chúis agus Port 
Fhainge mar bhonn iascaireachta agus tráchtála. Cruthaíonn forbairt inbhuanaithe na saoráidí seo poitéinseal 
suntasach geilleagrach do cheantair imeallacha an chontae agus don réigiún trí chéile. Tá cothabháil agus 
forbairt na saoráidí seo lena n-áirítear rochtain bóthair riachtanach chun éifeachtacht leanúnach 
loingseoireachta agus oibríochtúil a chinntiú. Is cuspóir de chuid an phlean seo é dá réir sin oibreacha 
leantacha dreideála agus cothabhála ag na saoráidí seo a éascú.  
 
Is naisc thábhachtacha idir Ciarraí, An Clár agus Dairbhre iad Báid Farantóireachta Thairbirt-Chill Íomaí agus 
Bád Farantóireachta Dhairbhre. Is comhpháirteanna tábhachtacha de bhealaí turasóireachta bunaithe iad na 
báid farantóireachta seo lena n-áirítear Bealach an Atlantaigh Fhiáin agus baineann tábhacht shuntasach 
gheilleagrach leo i gcomhthéacs a gcúlchríoch. Is cuspóir de chuid an phlean seo á leanúint le agus forbairt na 
nasc tábhachtach seo a éascú agus tacú leo. 
 
Tá líon mór céanna beaga feadh an chósta a sholáthraíonn seirbhísí farantóireachta do chontaetha, cuanta 
agus oileáin amach ón gcósta in aice láimhe mar aon le tacú le gníomhaíochtaí áitiúla muirshaothraithe agus 
caitheamh aimsire. Tá gá le hinfheistíocht leantach chun tuilleadh forbairt a dhéanamh ar an mbonneagar seo 
ar bhealach inbhuanaithe agus tacú leis an earnáil tionsclaíochta agus turasóireachta áitiúil. Is é beartas na 
Comhairle na saoráidí seo a chothabháil agus a fheabhsú go hinbhuanaithe ionas gur féidir an bonn 
iascaireachta, turasóireachta agus tráchtála a spreagadh gach tionchair dhíobhálacha shuntasacha a bheith 
acu ar an timpeallacht ná ar shláine láithreáin Natura 2000. 
 
Tá na hacmhainní nádúrtha ar fad le fáil i gContae Chiarraí atá riachtanach chun earnáil bhríomhar agus rathúil 
áineasa agus turasóireachta mara a fhorbairt. Baineann tábhacht le bunaíocht inbhuanaithe slabhra Muiríní, 
suite ag suíomhanna oiriúnacha agus straitéiseacha feadh an chósta le haghaidh forbairt turasóireacht 
mhuirí.  Is príomhcheanglas den phlean seo é cosaint na saintréithe timpeallachta atá mar bhonn leis an 
tionscal turasóireachta muirí agus ní bhreithneofar ach forbairtí nach bhfuil aon éifeachtaí díobhálacha 
suntasacha acu ar an timpeallacht lena n-áirítear sláine na hoidhreachta tógtha, nádúrtha nó cultúrtha. 

Cuanta, Calafoirt & Céanna 
Is cuspóir de chuid na Comhairle é: 

KCDP 14-53       
 
 
KCDP 14-54 

Tacú le staidéar féidearthachta a dhéanamh ar cheangail phoirt idir Daingean Uí Chúis, An 
Fhianait agus cinn scríbe Eorpacha. 
 
Nascacht idirnáisiúnta/réigiúnach a bharrfheabhsú trí infheistíocht agus acmhainn 
mhéadaithe inár gcalafoirt ar fud an réigiúin/an chontae. 
 

KCDP 14-55 Tacú le forbairt inmharthana straitéis Cuanta agus Calafort le haghaidh Réigiún an Deiscirt 
atá le hullmhú ag gach páirtí leasmhar ábhartha.. 
 

KCDP 14-56 Forbairt agus feabhsú (lena n-áirítear dreideáil agus baint dríodair) cuanta, saoráidí 
calafoirt, muiríní, céanna, fánán, agus saoráidí gaolmhara cladaigh a éascú agus tacú leo ar 
mhaithe le héifeachtacht loingseoireachta agus oibríochtúil a chothabháil.. 
 

KCDP 14-57 Tacú le agus imscrúdú a dhéanamh ar an bpoitéinseal a bhaineann le forbairt inbhuanaithe 
calafort agus céanna ar mhaithe le húsáid mhéadaithe lena n-áirítear fanacht thar oíche 
cúrsóirí agus buntáiste geilleagrach níos mó. 
 

KCDP 14-58 An bonneagar cuanta agus Muiríne agus calafoirt sa Chontae a fheabhsú go hinbhuanaithe 
agus tailte a chosaint i gcomharsanacht cuanta agus calafoirt i gcoinne úsáidí míchuí a 
d’fhéadfadh cur isteach ar phoitéinseal geilleagrach fadtéarmach (lena n-áirítear rochtain) 
an chuain nó an chalafoirt. 
 

KCDP 14-59 Tacú le hinfheistíocht i mbonneagar cuain trí fhorbairt inbhuanaithe bonneagar rochtana 
feabhsaithe chuig calafoirt óna ndobharcheantair réigiúnacha lena n-áirítear an R556 go dtí 
An Fhianait agus an N86 go dtí Daingean Uí Chúis.  
 

KCDP 14-60 Tacú le ról calafort, más cuí, i bhforbairt agus oibriú inbhuanaithe fuinneamh in-athnuaite 
amach ón gcósta a éascú. 
 

KCDP 14-61 Róil Dhaingean Uí Chúis, na Fianaite, an Chalaidh, Chathair Saidhbhín mar ionaid 
ghníomhaíochtaí flít iascaireachta a chosaint agus a fheabhsú, seirbhísí próiseála agus 
coimhdeacha agus éagsúlú inbhuanaithe a leithéid de shuíomhanna a éascú mar limistéir 
nua lena mbaineann deiseanna oiriúnacha infheistíochta agus fostaíochta, lena n-áirítear 
gníomhaíocht gheilleagrach mhuirí. 
 

KCDP 14-62 Tacú le leanúint le agus le forbairt Bhád Farantóireachta Thairbirt go Cill Íomaí agus Bhaile 
an Ridire go dtí An Rinn Aird agus é a éascú. 

 
 

14.8  Cearta Slí Poiblí  
Tá Ceart Slí Poiblí sainithe mar ‘stráice talún (bóthar nó cosán de ghnáth), a bhíonn ag dul ó áit phoiblí go dtí 
spás poiblí de ghnáth, stráice a bhfuil ceart dlíthiúil ag an bpobal taisteal air’.  
 
Níl mórán Cearta Slí Poiblí cláraithe in Éirinn nach bóithre poiblí cothabháilte iad. Go hiondúil, faightear 
rochtain ar an tuath trí ‘chearta slí ceadaitheacha’ i.e., le cead úinéir na talún. Tá úinéirí talún, trí dhea-thoil 
agus lamháltas, tar éis rochtain ar an tuath tríd a gcuid tailte a éascú. Is ‘bealaí ceadaitheacha’ iad conairí 
slímharcáilte agus tá siad forbartha le comhaontú úinéir na talún. 

Liostaíodh agus mapáladh Cearta Slí Poiblí mar chuid de Phlean Forbartha Chiarraí 2015-2021, agus tá siad seo 
iarcheangailte leis an bPlean seo in Imleabhar 3. Is den tábhacht é a thabhairt faoi deara nach liosta 
uileghabhálach é seo. Ní ghlacfar le heasnamh Ceart Slí ón liosta mar fhianaise nach ann dá leithéid de cheart 
slí. Ina theannta sin, ní chruthaíonn bealach a áireamh sa phlean seo agus ceart slí poiblí. 
 
Sa chás nach bhfuil aon Chearta Slí chomh fada le limistéir áineasa tábhachtach, áiteanna lena mbaineann 
suntas stairiúil, oidhreacht ailtireachta, láithreáin eolaíochta agus láithreáin lena mbaineann oidhreacht 
chultúrtha, spreagfaidh an Chomhairle cruthú a leithéid sin de Chearta Slí trí chomhoibriú leis na húinéirí talún 
áitiúla.  

Cearta Slí Poiblí  
Is cuspóir de chuid na Comhairle é: 

KCDP 14-63 
 

Caomhnú Cearta Slí Poiblí a chinntiú a thugann rochtain ar an gcladach, sléibhte, lochanna, 
bruach abhann agus áiteanna eile lena mbaineann áilleacht nádúrtha nó fóntas caitheamh 
aimsire 
 

KCDP 14-64 Gach Ceart Slí Poiblí reatha a chosaint (lena n-áirítear iad siúd nach bhfuil liostaithe sa 
phlean seo) agus a chinntiú nach gcuireann forbairt isteach ar na bealaí seo.. 

 

 
14.9   Nascacht Dhigiteach 
Ní féidir an iomarca béime a leagan ar an tábhacht a bhaineann le córas nua-aimseartha, éifeachtúil 
teileachumarsáide d’fhorbairt an Chontae amach anseo agus is ionann é agus gné ríthábhachtach de 
bhonneagar an Chontae. Baineann poitéinseal suntasach cruthaithe fostaíochta leis an earnáil Teicneolaíochta 
Faisnéise agus tá rochtain ar leathanbhanda ardchaighdeán athléimneach riachtanach má táthar ag iarraidh 
go nglacfar leis an gContae mar shuíomh inmharthana d’fhorbairt an tionscail seo agus tionscail seirbhíse eile 
a bhraitheann ar Leathanbhanda. Tá baint réamhghníomhach ag Comhairle Contae Chiarraí le moil dhigiteacha 
a sholáthar.  Tríd an gComhairle, tá maoiniú curtha ar fáil le haghaidh Mol Digiteach na Snadhma agus Mol RDI 
i gCill Orglan.  
 
Baineann fíorthábhacht le caighdeán agus soláthar feabhsaithe bonneagar teileachumarsáide digiteach agus 
soghluaiste le haghaidh athbheochan cathracha, bailte, sráidbhailte agus ceantar tuaithe. Tá forbairtí ar 
theicneolaíocht faisnéise agus cumarsáide (TFC) mar bhonn leis an gcaoi a bhfeidhmíonn ár sochaí agus ár 
ngeilleagar a athrú go hiomlán 
 
Príomhfhachtóir a bhaineann le cinneadh a dhéanamh maidir le dul chun cinn sóisialta agus geilleagrach sa 
Chontae é gréasáin Teicneolaíochta Faisnéise agus Cumarsáide (TFC) a fhorbairt. Baineann tábhacht ar leith 
leis seo ionas gur féidir le suíomhanna atá suite i bhfad ó chathracha infheistíocht agus poist a mhealladh agus 
rochtain chothrom a thabhairt do dhaoine áitiúla ar fhaisnéis, oideachas agus siamsaíocht. Is gné riachtanach 
de ghréasán cumarsáide a chur ar fáil don chontae é crainn teileachumarsáide. Cosúil le beagnach gach cineál 
teicneolaíochta, soláthraíonn siad buntáistí, ach ní mór cothromaíocht a chinntiú eatarthu agus caillteanas 
gaolmhar taitneamhachtaí. 
 
Éascóidh an Chomhairle seirbhísí leathanbhanda ardluais a bheith á soláthar ag National Broadband Ireland 
(NBI) chuig gach gnó agus teaghlach ar aon dul leis an bPlean Náisiúnta Leathanbhanda d’Éirinn. Tuigeann an 
Chomhairle go bhfuil an bonneagar reatha san earnáil seo easnamhach. Fiú amháin le sceidil na soláthraithe 
seirbhíse reatha chun a líonraí a fheabhsú agus malartuithe in infheistíochtaí “Líonra den Chéad Ghlúin eile”, 
tá ganntanas aisiompair neodrach iompróra agus iliompróra sa chontae. Chomh maith leis sin, tá breis éilimh 
ó na hearnálacha teaghlaigh agus tráchtála. Dá réir sin, tá sé mar aidhm ag an gComhairle, tacú le soláthar 
inbhuanaithe bonneagar teileachumarsáide ar fud an chontae ag suíomhanna oiriúnacha. 
 
Is é beartas na Comhairle: 

• Tacú le forbairt Contae Cliste agus Bailte Cliste. 

• Tacú le forbairt inbhuanaithe comhordaithe agus spriocdhírithe agus leathnú an bhonneagair 
leathanbhanda ar fud an Chontae ag suíomhanna oiriúnacha chun iomaíochas geilleagrach a chinntiú 
le haghaidh na n-earnálacha fiontraíochta agus tráchtála agus cleachtais oibre níos solúbtha a 
chumasú e.g., cianobair i moil i mbailte agus sráidbhailte. 

• Forbairt inbhuanaithe líonra teileachumarsáide éifeachtúil nua-aimseartha atá ag freastal ar an 
gContae. 

• Cothromaíocht a chinntiú idir soláthar inbhuanaithe bonneagar teileachumarsáide ar mhaithe le dul 
chun cinn sóisialta agus geilleagrach agus taitneamhacht chónaithe agus caighdeán timpeallachta a 
chothabháil. 

 

14.9.1 Teileachumarsáid & Leathanbhanda 
Tá ról lárnach ag teileachumarsáide agus leathanbhanda éifeachtach i bhforbairt geilleagar eolasbhunaithe ar 
fud na Tíre. Cabhraíonn leathanbhanda le heisiamh sóisialta a chomhrac. Ní bheidh ceantair atá gan 
leathanbhanda in ann an oiread céanna tairbhe a bhaint as forbairtí idirlín i réimse an oideachais, na 
baincéireachta, an taighde agus an ghnó. Nuair a bhíonn suíomhanna le haghaidh crann agus ceanglas 
bonneagair eile á mbreithniú, tabharfaidh Comhairle Contae Chiarraí aird ar ‘Aeróga Teileachumarsáide agus 
Treoirlínte Struchtúr Tacaíochta d’Údaráis Phleanála’ (DoECLG, 1996) agus Litir Chiorcláin PL07/12. Tá sé mar 
aidhm ag an gComhairle tacú le forbairt inbhuanaithe bonneagar crann ag suíomhanna oiriúnacha a éascaíonn 
aisiompar i gceantair leithinse, agus seirbhísí Leathanbhanda chuig ceantair sa Chontae nach bhfuil aon 
seirbhís Leathanbhanda iontu agus ina bhfuil drochsheirbhís Leathanbhanda. 
 

14.9.2   An Plean Náisiúnta Leathanbhanda 
Cé go bhfuil infhaighteacht réasúnta leathanbhanda i gCiarraí, tá caighdeán na seirbhíse leathanbhanda i 
gceantair áirithe míshásúil agus mí-oiriúnach. Is é an Plean Náisiúnta Leathanbhanda (PNL) tionscnamh an 
rialtais chun seirbhísí leathanbhanda ardluais a chur ar fáil ar fud na hÉireann. Cuirfear an tseirbhís seo ar fáil 
trí infheistíocht a bheidh á déanamh ag fiontair thráchtála mar aon le hidirghabháil ón Stát sna codanna sin 
den tír nach bhfuil aon phleananna ag cuideachtaí príobháideacha infheistiú iontu. 
 
Tá sé mar aidhm leis tírdhreach leathanbhanda na tíre a athrú ó bhonn trí leathanbhanda ardluais ar 
ardchaighdeán, inacmhainne a chur ar fáil i gceantair d’Éirinn nach bhfuil a leithéid de sheirbhísí ar fáil iontu 
ar bhonn tráchtála. 
 
Cinnteoidh PNL go mbeidh rochtain ag gach duine agus gnó ar leathanbhanda ardluais, beag beann ar an áit a 
bhfuil cónaí orthu nó a bhfuil siad ag obair inti. Nuair a bheidh sé críochnaithe, beidh rochtain ag gach cuid 
d’Éirinn ar líonra leathanbhanda nua-aimseartha agus iontaofa, a bheidh in ann tacú le riachtanais 
chumarsáide, faisnéise, oideachais agus siamsaíochta ghlúin an lae inniu ann agus ghlúin na todhchaí. 
 
Beidh an gréasán seo deartha, tógtha agus á fheidhmiú ag National Broadband Ireland, trí úsáid a bhaint as 
meascán d’fhóirdheontas Stáit agus infheistíocht tráchtála. Beidh seirbhísí á gcur ar fáil don cheantar rolladh 
amach ar fad, arb ionann é agus 23% den daonra in thart ar 544,000 teach, feirm, scoil agus gnó ar fud na tíre. 
 
Tá garspriocanna uaillmhianacha sonraithe ag National Broadband Ireland (NBI), an chuideachta atá freagrach 
as soláthar NBP, ina phleananna imlonnaithe, rud is cúis le clúdach leathanbhanda ardluais 100% i gceantair 
náisiúnta rolladh amach leathanbhanda laistigh de sheacht mbliana.  Faoi dheireadh na tríú bliana, meastar 
go mbeidh líonra NBI ag freastal ar bheagnach 40% d’áitribh in NBP (níos mó ná 205,000 áitreabh). Faoin 
gcúigiú bliain, beidh rochtain ag beagnach 95% den daonra iomlán sin ar leathanbhanda ardluais. 

 
14.9.2.1   Straitéis Dhigiteach Chiarraí 2021 
Tá straitéis dhigiteach nua don chontae á hullmhú ag Comhairle Contae Chiarraí i láthair na huaire. Is 
príomhdhoiciméad físe, deiseanna agus cuspóirí a bheidh sa straitéis a chabhróidh le gnó, scileanna, pobail 

agus acmhainn a fhorbairt sa Chontae chun tairbhe a bhaint as teicneolaíochtaí digiteacha a mbeidh an Plean 
Náisiúnta Leathanbhanda mar bhonn leo.  
 
Is é aidhm fhoriomlán na straitéise nua Contae Cliste a chruthú, trí Phobail Chliste. Is cur chuige nua maidir le 
forbairt agus gníomhachtú pobail é Pobail Chliste a chabhraíonn le daoine, trína n-aird a tharraingt ar 
inneachar agus teicneolaíocht dhigiteach, agus tacú le daoine, teacht ar thuiscint ar an luach a bhaineann le 
hábhar digiteach a úsáid mar chuid dá saol laethúil.  
 
Seo a leanas na spriocréimsí atá sonraithe le haghaidh Pobal Cliste: 
• Éifeachtúlacht seirbhíse a fheabhsú agus costais seirbhíse a laghdú 
• Deiseanna a chruthú do dhaoine óga 
• Déileáil le heisiamh agus aonrú sóisialta 
• Scileanna a fhorbairt chun maireachtála agus don lucht oibre 
• Sláinte agus folláine i measc pobal a fheabhsú 
 
Tacóidh Straitéis Dhigiteach Chiarraí le nascacht agus le rannpháirtíocht i bpobail agus le comhtháthú sóisialta 
chun sochaí dhigiteach shláintiúil a chruthú. Tacóidh sé le deis agus rochtain agus fhoghlaim agus ar 
fhostaíocht, cosnóidh sé saoránaigh, cuirfidh sé dlús le héifeachtúlachtaí agus le heolas. Tá an creat don 
straitéis bunaithe ar roinnt colún faoina mbunaítear cuspóirí ardleibhéil. 
 

 
Figiúr 14.2 Colúin Straitéis Dhigiteach Chiarraí 

 
Tá digitiú agus teicneolaíocht chliste á n-aithint mar chroí-cholún sa bheartas náisiúnta aeráide, go háirithe, i 
ndáil le hastaíochtaí GHG a mhaolú.  Moltar i bPlean Gníomhaithe ar son na hAeráide 2019 go mbeadh méadair 
chliste suiteáilte i dtithe chun tacú le húsáid éifeachtúil fuinnimh.  Ceadaíonn teicneolaíocht méadair chliste, 
atá ar fáil ó go leor soláthraithe leictreachais cheana féin, d’úsáideoirí níos mó smachta a bheith acu ar an 
úsáid atá á baint acu féin as fuinneamh.  Éascaíonn siad “taraifí am úsáide” chun custaiméirí a dhreasú chun 
bogadh chuig rátaí níos ísle agus ar an tslí sin bainistíocht fuinnimh níos fearr agus éifeachtúlacht a spreagadh. 
 
Tháinig an deighilt dhigiteach chun solais i rith phaindéim COVID-19, i réigiúin gheografacha agus i ngrúpaí 
socheacnamaíocha mar aon leis an tionchar a d’fhéadfadh a bheith aige seo ar ghníomhaíocht gheilleagrach 

agus shóisialta reatha mar aon le deiseanna saoil.  Tá sé riachtanach ar mhaithe lenár n-iomaíochas agus 
athléimneach gheilleagrach athinfheistíocht nua agus leantach a sholáthar i gcaighdeán ár líonraí bonneagar 
digiteach i mbailte, sráidbhailte agus ceantair thuaithe.  
 

14.9.2.2 Nascphointí Leathanbhanda 
Is é an chéad phríomhtháirge insoláthartha le haghaidh NBI nascadh le thart ar 300 Nascphointe 
Leathanbhanda (NPLanna). Cuirfidh tionscnamh NBI ar chumas pobal tuaithe rochtain phoiblí saor in aisce a 
fháil ar leathanbhanda ardluais fad is a leanfar le himlonnú níos mó PNL. Is meascán iad an 12 shuíomh 
roghnaithe i gCiarraí d’Ionaid Pobail, Scoileanna agus láithreáin Turasóireachta agus tá siad ar fad 
comhchruinnithe sna ceantair ‘Ómra’ nó NBI áit nár tharla rolladh amach snáithín EIR ionas go bhféadfaidís 
barr a gcumais a bhaint amach. Beidh na láithreáin seo ar oscailt don phobal chun rochtain ar leathanbhanda 
ardluais a cheadú. Tairgfidh gach láithreán, ag brath ar an gcomhthéacs raon roghanna idir sealaíocht deisce 
le haghaidh cianoibre agus Wi-Fi saor in aisce an t-am ar fad le haghaidh nascachta. Cruthaíonn sé seo 
deiseanna le haghaidh cianoibre, athlonnú ó cheantair ghnóthacha sa chathair sa stát agus oideachas. (féach 
ar mhapa 14.4) 
 

14.9.2.3   Gréasáin Mórcheantar Uirbeach 
Tá bonneagar cáblaí snáthoptaice ar a dtugtar Líonraí Achair Cathrach (LACanna) á bhfeidhmiú ag Enet thar 
ceann rialtas na hÉireann. Tá ar chumas na líonraí seo bandaleithead atá beagnach neamhtheoranta a chur ar 
fáil. Bhí Trá Lí, Cill Airne, Lios Tuathail agus Oileán Ciarraí páirteach i gCéim 2 den tionscadal. 
 
Feidhmíonn na Mórcheantair Uirbeacha ar bhonn rochtain oscailte rud a chiallaíonn go mbeidh rochtain ag 
gach iompróir ceadúnaithe. Tá an tsamhail seo contrártha d’eisiachas líonra oibritheoirí traidisiúnta agus 
ceadaítear iomaíochas ar bhealach nár tharla roimhe seo. Tá tionscal teileachumarsáide na hÉireann athraithe 
ag Mórcheantair Uirbeacha trí chomórtas a spreagadh, costas bandaleithid a laghdú agus dlús a chur faoi staid 
leathanbhanda na hÉireann. Tacaíonn na MAN le beartas d’fhorbairt réigiúnach chothrom trí bhacainn ar 
Infheistíocht Dhíreach Eachtrach (FDI) a bhaint agus tá fianaise shoiléir ann anois a léiríonn go mbíonn formhór 
na bpost FDI ar fáil i mbailte MAN. 
 

14.9.3   Moil Dhigiteacha/Spásanna Oibre Comhionaid   
Tá modhanna oibre daoine athraithe agus is fianaise é paindéim COVID-19 ar an tábhacht a bhaineann le 
nascacht dhigiteach i ndáil le tacú le patrúin cianoibre agus conas is féidir leis tionchar dearfach a bheith aige 
ar athrú aeráide agus ar chaighdeán saoil. Tá an líon measta oibrithe sna earnáil phríobháideach atá in ann 
oibriú go cianda i gCiarraí cothrom le 6,7751. 
 
Cabhraíonn soláthar Mol Digiteach/Spásanna Oibre Comhionaid le tacú le fiontair áitiúla nuálacha agus 
spásanna ina bhfuil teicneolaíochtaí ar fáil, agus ag an am céanna dírítear ar thacú le fiontair áitiúla agus leis 
an bpobal.  Tá roinnt spásanna ‘Mol/Oibre Comhionaid’ ar fud Chiarraí.   
 
I gCiarraí, tá gradaim náisiúnta buaite faoi Chiste Forbartha Fiontar Fhiontraíocht Éireann. Áirítear i measc 
samplaí d’ionaid nuálaíochta Ionad Gnó Tom Crean, Mol Seirbhíse, Dearaidh agus Nuálaíochta Chill Orglan, 
Ionad Taighde agus Nuálaíochta Skellig, Mol Cruthaitheachta agus Nuálaíochta Dhaingean Uí Chúis, Mol 
Digiteach na Snadhma agus Ionad Nuálaíochta Neidín. Áirítear i measc na samplaí de thionscadail athchóirithe 
le haghaidh mol digiteach agus spás fiontraíochta nuathionscanta i Stáisiún Cáblaí Dhairbhre i mBaile an Ridire 
agus Seanospidéal Dhaingean Uí Chúis. 
 
Tá líonra Gaeltachta na Mol Digiteach á chur chun feidhme ar fud cheantair Ghaeltachta an Réigiúin. Tacaíonn 
RSES agus CDP le forbairt straitéis chuimsitheach chun obair na mol ‘fiontar’ i Réigiún AEC a nascadh agus a 
bhainistiú ar bhealach níos fearr. Is sócmhainn luachmhar é an líonra mol seo, a chuireann leis an méid atá á 

 
1 Comhthionóil Réigiúnacha na hÉireann – Anailís Réigiúnach ar Obair Chomhionaid – Samhain 2020 

thairiscint ag an gcontae d’infheisteoirí, ag éascú, ag mealladh agus ag coimeád tallann ardluacha agus ag 
soláthar acmhainní agus áiseanna chun tuilleadh infheistíochta agus fás geilleagrach a mhealladh agus tacú le 
pobail áitiúla bhríomhara. 
 
Is é beartas na comhairle go ginearálta gur cheart go mbeadh na poist seo lonnaithe laistigh den líonra 
lonnaíochta, i láthar saoráidí oibre comhionaid i Lár Bailte/Sráidbhailte agus go mbeadh athúsáid foirgneamh 
folamh reatha laistigh de láir bailte/sráidbhailte chun críocha dá leithéid. 
 

 
Mapa 14.4: Suíomh Lipéad Mol Digiteach & BCPanna 

 
 

Nascacht Dhigiteach 
Is cuspóir de chuid na Comhairle é: 

KCDP 14-65 Soláthar inbhuanaithe bonneagar digiteach agus soghluaiste ardluais, ardacmhainne agus 
tacú le hinfheistíocht leantach agus soláthar bonneagar TFC, líonraí leathanbhanda agus 
craoladh digiteach sa Chontae de réir an Phlean Náisiúnta Leathanbhanda d’Éirinn. 
 

KCDP 14-66 Bailte Cliste a fhorbairt mar innill le haghaidh Contae Cliste (uirbeach agus tuaithe) trí 
thacú le tionscnaimh de chuid an Fhóraim Cathracha Cliste Uile-Éireann, agus dea-
chleachtais a lorg trí shaotharlanna beo, leapacha tástála agus infheistíocht i 
dtionscnaimh páirtithe leasmhara. 
 

KCDP 14-67 Tacú le soláthar inbhuanaithe bonneagar teileachumarsáide nua-aimseartha agus nuálach 
ag suíomhanna oiriúnacha. 

KCDP 14-68 Infheistíocht le haghaidh tionscnamh i dteicneolaíocht chliste a lorg agus tacú leis an 
infheistíocht seo mar chumasóir le haghaidh oideachais agus foghlaim ar feadh an tsaoil i 
ngach suíomh. 
 

KCDP 14-69 Tacú le hullmhú agus le cur chun feidhme straitéis dhigiteach, infheistíocht a lorg le 
haghaidh na ngníomhartha sainaitheanta, agus tacú le ról agus tionscnaimh an Tascfhórsa 
Mhóibíligh agus Leathanbhanda déileáil le ceantair ina bhfuil an clúdach digiteach agus 
móibíleach easnamhach agus nascacht cumarsáid tuaithe. 

KCDP 14-70 Forbairt inbhuanaithe mol oibre comhionaid, mol pobail agus mol ardoideachais agus 
dlútheolais a éascú agus tacú leo i mbailte agus is sráidbhailte agus oibriú le 
príomhpháirtithe leasmhara, gníomhaireachtaí ábhartha agus ionadaithe earnálacha 
chun a leithéid d’fhorbairtí a chomhlíonadh. 
 

KCDP 14-71 Tacú le Líonraí Réigiúnacha Thionscadal Mol Fiontar AEC. 

